
སྔོན་གླེང་།

སྔོན་གླེང་།

དང་པོ། ཞིབ་འཇུག་གི་དགོས་པ།

ཞིབ་འཇུག་དེབ་ཆུང་དེ་ནི་བཙན་བྱོལ་བོད་མིའི་ཆེས་མཐོའ་ིཁྲིམས་ཞིབ་ཁང་

གིས་བོད་ཀྱི་སྔར་སྲོལ་ཁྲིམས་ཡིག་ཞིབ་འཇུག་ལས་གཞིའི་འབྲས་བུ་ཞིག་ཡིན། 

དེ་ཡང་བོད་རྒྱལ་ཁབ་ནི་སྤུར་རྒྱལ་བཙན་པོའ་ིདུས་ནས་གཞུང་ས་དགའ་ལྡན་ཕོ་

བྲང་པའི་བར་ཁྲིམས་སྐྱོང་རྒྱལ་ཁབ་ཅིག་ཡིན་མོད། ད་ཕན་བོད་ཕྱི་ནང་གཉིས་སུ་

བོད་ཀྱི་སྔར་སྲོལ་ཁྲིམས་ཡིག་གི་བྱུང་འཕེལ་དང་། ནང་དོན། ཁྱད་ཆོས། སྔ་ཕྱིའི་

འབྲེལ་བ་བཅས་ཀྱི་སྐོར་ལ་ཆ་ཚང་ཞིང་གོ་རིམ་ལྡན་པའི་ཞིབ་འཇུག་དཔྱད་འབྲས་

ཧ་ཅང་དཀོན་པའི་གནས་སུ་ལུས་ཡོད། 

གལ་སྲིད་བོད་ཀྱི་སྔར་སྲོལ་ཁྲིམས་ཡིག་སྐོར་ལ་ཆ་ཚང་ཞིང་གོ་རིམ་ལྡན་

པའི་ཞིབ་འཇུག་ཞུ་ཐུབ་ཚེ། གཅིག་ནས་ད་ལྟའི་བོད་ཀྱི་ཁྲིམས་འབྲེལ་ལས་དོན་

ཐོག་གནའ་བཟང་དེང་སྤྱོད་ཐུབ་པ་དང་། གཉིས་སུ་བོད་ཀྱི་འདས་པའི་ལོ་རྒྱུས་ཀྱི་

དངོས་དོན་མང་པོ་ཞིག་གསལ་ཤེས་ཐུབ་པའི་དགེ་མཚན་ལྡན་པར་སོང་། ཕྱི་ལོ་ 

༢༠༢༠ ལོའ་ིཟླ་ ༥ ནང་ཆེས་མཐོའ་ིཁྲིམས་ཞིབ་ཁང་ནས། སྐྱེས་སྦྱངས་ཀྱི་ཤེས་

བྱ་དམན་པའི་བོང་བུ་སྟག་རྫུས་བདག་ལ་ཞིབ་འཇུག་གི་ལས་གཞི་འདི་ལེན་པའི་

སྐུལ་མ་གནང་བྱུང་།  

 ནམ་རྒྱུན་ལོ་རྒྱུས་སློབ་ཁྲིད་བྱེད་སྐབས་བོད་ཀྱི་རྒྱལ་ཐོག་སོ་སོའ་ིཞལ་

ལྕེ་ཁག་དང་། ལྷག་པར་གཞུང་ས་དགའ་ལྡན་ཕོ་བྲང་པའི་སྐུ་དུས་སུ། བཀའ་ཤག་

དང་རྫོང་གཞིས་ཁག་ནས་མི་སེར་ཀྱི་བདེ་སྡུག་གཏུག་བཤེར་ལ་ཆེད་སྩལ་དཔྱད་

མཚམས་ཁྲ་མ་དང་། འགོ་མཆན། བཀའ་རྒྱ་གང་འཚམས་ཤིག་མཇལ་མྱོང་བ་དག་

བོད་ཀྱི་སྔར་སྲོལ་ཁྲིམས་ཡིག་ཞིབ་འཇུག

ལ་དོ་དབྱིངས་ཆེན་པོས་སློབ་སྦྱོང་ཞུས་པའི་མྱོང་འབྲས་ཕྲན་བུ་ཙམ་ལས། བོད་

ཀྱི་སྔར་སྲོལ་ཁྲིམས་ཡིག་ལ་ཞིབ་འཇུག་བྱས་པའི་དཔྱད་ཡིག་དཀོན་ཁར། ཐ་ན་

ཁྲིམས་ཡིག་ཚིག་མཛོད་(གཞི་རྐང་གཞུང་ས་དགའ་ལྡན་ཕོ་བྲང་པའི་སྐུ་དུས་སུ་ཁྲིམས་འགྲེལ་ཞེས་པའི་

དེབ་ཅིག་ཡོད་པ། ལོ་རབས་བརྒྱད་ཅུ་པའི་ནང་གཞིས་བཞུགས་མཁས་དབང་ཤར་ཡུལ་ཕུན་ཚོགས་ཚེ་རིང་ལགས་སུ་

མཇལ་མྱོང་འདུག)ཙམ་གྱི་ལྟ་དེབ་མེད་རྐྱེན། ལས་གཞི་དེ་ཧ་ཅང་དཀའ་ཁག་ཆེ་བ་ཞིག་

ཡིན་མོད། རང་ཉིད་བོད་ཀྱི་སྤྱི་ཚོགས་ལོ་རྒྱུས་ལ་དགའ་ཞེན་ཆེན་པོ་ཡོད་པའི་རང་

འདོད་ཁོ་ནའི་དབང་དུ་གྱུར་ཏེ། གང་ནུས་ཅི་ལྕོགས་སྤྱི་བརྟོལ་བསྐྱེད་ནས་ཞུ་རྒྱུའི་

ཁས་ལེན་ཞུ་བར་ཤོར་སོང་།

གཉིས་པ། ནང་དོན་གནད་བསྡུས།

བོད་ཀྱི་ལོ་རྒྱུས་ཐོག་ཡོངས་གྲགས་བཤད་རྒྱུན་དུ་སྤུར་རྒྱལ་བཙན་པོའ་ིསྐུ་

དུས་སུ་《ཞལ་ལྕེ་རྣམ་ལྔ་》དང་། སྡེ་སྲིད་ཕག་མོ་གྲུ་པའི་དུས་《ཞལ་ལྕེ་བཅོ་ལྔ།》 

སྡེ་སྲིད་གཙང་པའི་དུས་《ཞལ་ལྕེ་བཅུ་དྲུག》 དགའ་ལྡན་ཕོ་བྲང་པའི་དུས་《ཞལ་

ལྕེ་བཅུ་གསུམ་》ཞེས་པ་སོགས་བྱུང་མྱོང་བ་མ་ཟད། གོང་གསལ་ཞལ་ལྕེ་ཁག་གི་

དོན་ཚན་སོ་སོའ་ིནང་དོན་ཇི་ཡིན་ད་ལྟའང་ཆད་ལུས་མེད་པ་མཐོང་ཆོས་སུ་གྱུར་

ཡོད་སྟབས། འདི་ནས་བོད་ཀྱི་དུས་རབས་རིམ་བྱུང་གི་ཞལ་ལྕེ་ཁག་གཞིར་བཟུང་

བོད་ཀྱི་སྔར་སྲོལ་ཁྲིམས་སའི་ཤེས་བྱ་སྤྱི་དང་། བྱེ་བྲག་རྒྱལ་ཐོག་རིམ་པའི་སྲིད་

འབྱོར་གནས་བབ་ངོ་སྤྲོད་རགས་རིམ་དང་སྦྲགས་ཞལ་ལྕེ་ཁག་གི་བྱུང་རིམ་དང་། 

ནང་དོན། ཁྱད་ཆོས། གོང་འོག་འབྲེལ་བ། ད་དུང་སྔར་སྲོལ་ཁྲིམས་ལུགས་ཐ་སྙད་

དང་། ཁྲིམས་ཡིག་ཐོག་སྤྱོད་པའི་ཚིག་བསྡུས། གཏམ་དཔེ་འགའ་དཔེ་མཚོན་གྱི་

ཚུལ་དུ་ཟུར་འདོན་འབྲུ་འགྲེལ་ཐུང་ཙམ་རེ་ཞུས་ཡོད།



VII

སྔོན་གླེང་།

གསུམ་པ། ཞིབ་འཇུག་ཡིག་ཆའི་གནས་ཚུལ།

བོད་ཕྱི་ནང་གཉིས་ནས་སྔ་ཕྱིར་བོད་ཀྱི་སྔར་སྲོལ་ཞལ་ལྕེ་ཕྱོགས་བཏུས་བྱས་

པའི་ཁྲོད། ཕྱི་ལོ་ ༡༩༨༣ ལོར་བོད་ཀྱི་དཔེ་མཛོད་ཁང་གིས་དཔར་སྐྲུན་གནང་བ་

བའི་《Tibetan Legal Materials(བོད་ཀྱི་ཁྲིམས་ལུགས་ཡིག་ཆ་)》ཞེས་པ་དང་། 

ཕྱི་ལོ་ ༡༩༧༨ ལོར་བོད་ལྗོངས་མི་དམངས་དཔེ་སྐྲུན་ཁང་གིས་དཔར་སྐྲུན་གནང་

བའི་《ཞལ་ལྕེ་ཕྱོགས་བསྡུས།》ཕྱི་ལོ་ ༡༩༨༩ ལོར་བོད་ལྗོངས་སྤྱི་ཚོགས་ཚན་

རིག་ཁང་བོད་ཡིག་དཔེ་རྙིང་དཔེ་སྐྲུན་ཁང་གིས་དཔར་སྐྲུན་གནང་བའི་《བོད་ཀྱི་

སྔ་རབས་ཁྲིམས་སྲོལ་ཡིག་ཆ་བདམས་བསྒྲིགས།》

དེ་བཞིན་ཕྱི་ལོ་ ༢༠༡༡ ལོར་བོད་ལྗོངས་བོད་ཡིག་དཔེ་རྙིང་དཔེ་སྐྲུན་ཁང་

གིས་དཔར་སྐྲུན་གནང་བའི་《གཙང་སྟོད་རྒྱལ་པོའ་ིརྣམ་ཐར་དང་དེའི་ཕོ་བྲང་དང་

མངའ་ཁུལ་གྱི་ཆེ་བ། བཀའ་ཁྲིམས་ཀྱི་ལུགས་དང་བཀའ་ཆེམས། སྤང་བླང་དོན་

གོ་བའི་ཞལ་ལྕེ་བཅས་ཚངས་པའི་དྲང་ཐིག》ཕྱི་ལོ་ ༢༠༡༦ ལོར་བོད་ལྗོངས་མི་

དམངས་དཔེ་སྐྲུན་ཁང་གིས་དཔར་སྐྲུན་གནང་བའི་《བོད་ཀྱི་ཁྲིམས་སྲོལ་སྐོར་

གྱི་ལོ་རྒྱུས་ཡིག་ཚགས་ཕྱོགས་སྒྲིག་ལས་ཞལ་ལྕེ་ཕྱོགས་བསྒྲིགས་》དང་《བོད་

ཀྱི་ཁྲིམས་སྲོལ་སྐོར་གྱི་ལོ་རྒྱུས་ཡིག་ཚགས་ཕྱོགས་སྒྲིག་ལས་བཙན་པོའ་ིརྒྱལ་

རབས་སྐབས་ཀྱི་ཁྲིམས་སྲོལ་ཡིག་ཚགས་》སོགས་བཞུགས་ཡོད་པ་དག་ཞིབ་

འཇུག་དེབ་ཆུང་དེའི་དཔྱད་གཞིའི་ཡིག་ཆ་དང་པོར་བཀོལ་ཡོད།

གོང་གསལ་ཡིག་ཆ་ཁག་གི་ནང་བོད་ཀྱི་སྲིད་དབང་རིམ་བྱོན་སྐབས་བྱུང་

བའི་ཞལ་ལྕེ་ཁག་གསལ་བ་གཞིར་བཅས། 《Tibetan Legal Materials(བོད་ཀྱི་

ཁྲིམས་ལུགས་ཡིག་ཆ་)》ཞེས་པའི་ལག་བྲིས་གློག་པར་མའི་ནང་ཁྲིམས་ཡིག་



VIII

བོད་ཀྱི་སྔར་སྲོལ་ཁྲིམས་ཡིག་ཞིབ་འཇུག

《ཞལ་ལྕེ་བཅུ་གཉིས་》དང་། ལྕགས་ལུག་ལོར་བྲིས་པ་འཁོད་པའི་ཁྲིམས་ཡིག ཕྱི་

ལོ་ ༢༠༡༦ ལོར་བོད་ལྗོངས་མི་དམངས་དཔེ་སྐྲུན་ཁང་གིས་དཔར་བའི་《བོད་ཀྱི་

ཁྲིམས་སྲོལ་སྐོར་གྱི་ལོ་རྒྱུས་ཡིག་ཚགས་ཕྱོགས་སྒྲིག་ཞལ་ལྕེ་ཕྱོགས་བསྒྲིགས་

》ནང་གསལ་ 《དེབ་ཐེར་རྫོགས་ལྡན་གསར་པའི་ཉི་གཞོན་བླ་དོར་གསལ་བྱེད།》

ཅེས་འཁོད་པ་གསུམ་ལ་དཔྱད་གཞིའི་རིན་ཐང་ཆེན་པོ་ལྡན་འདུག 

ལྕགས་ལུག་ལོར་བྲིས་པ་འཁོད་པའི་ཁྲིམས་ཡིག་དེ། ཕྱི་ལོ་ ༢༠༡༡ ལོར་

བོད་ལྗོངས་བོད་ཡིག་དཔེ་རྙིང་དཔེ་སྐྲུན་ཁང་ནས་དཔར་བའི་《གཙང་སྟོད་རྒྱལ་

པོའ་ིརྣམ་ཐར་དང་རྒྱལ་རབས་》ཞེས་པའི་ནང་《བོད་ཀྱི་སྔ་རབས་ཁྲིམས་སྲོལ་དར་

ཚུལ་མདོར་བསྡུས་དང་ཁྲིམས་ཡིག་ཞལ་ལྕེ་བཅུ་དྲུག་གི་ཁ་སྣོན་འདྲ་བ་ཁྲིམས་ཡིག་

ཞལ་ལྕེ་བཅུ་གསུམ།》ཞེས་བཀོད་འདུག་པ་དང་ནང་དོན་གཅིག་མཚུངས་འདུག་

པས་ན། དཔེ་ཁུངས་སྔ་བ་བོད་ཀྱི་དཔེ་མཛོད་ཁང་གི་ལག་བྲིས་གློག་པར་མ་དེ་

ཡིན་ངེས་ཤིང་། གཙང་པའི་རྒྱལ་རབས་ནང་གསལ་གྱི་མཚན་བྱང་དེ་ཕྱིས་རྩོམ་

སྒྲིག་པས་བཏགས་པ་ཞིག་མིན་ནམ་སྙམ། 《དེབ་ཐེར་རྫོགས་ལྡན་གསར་པའི་ཉི་

གཞོན་བླང་དོར་གསལ་བྱེད།》 ཅེས་པ་དེའི་མ་ཕྱི་ད་ལྟ་བོད་རང་སྐྱོང་ལྗོངས་ཡིག་

ཚགས་ཁང་དུ་ཉར་ཚགས་བྱས་ཡོད་འདུག 

གོང་གསལ་ཞལ་ལྕེ་ཁག་གཞིར་བཟུང་བོད་ཀྱི་ཁྲིམས་སྲོལ་ཡིག་ཆར་དཔྱད་

པ་གནང་མཁན་ཇི་བྱུང་སྐོར་ཞུས་ན། བཙན་པོའ་ིསྐབས་ཀྱི་ཁྲིམས་ལུགས་ལ་ཞིབ་

འཇུག་དཔྱད་རྩོམ་ཐོ་རེ་བ་ཞིག་ཡོད་པ་གཞིར་བཅས། ཕྱི་ལོ་ ༢༠༡༥ བོད་ལྗོངས་

སློབ་གྲྭ་ཆེན་མོའ་ིརིག་དེབ་འདོན་ཐེངས་ ༣ ཐོག་ཚེ་རིང་ཕན་ཐོགས་ཀྱིས་《ཏའི་

སི་ཏུ་བྱང་ཆུབ་རྒྱལ་མཚན་དུས་སུ་གཏན་ལ་ཕབ་པའི་ཁྲིམས་ཡིག་ཞལ་ལྕེ་བཅོ་

ལྔའི་ནང་དོན་དང་ཁྱད་ཆོས་ལ་ཐོག་མར་དཔྱད་པ་》ཞེས་དང་། 



IX

ཕྱི་ལོ་ ༢༠༡༧ ལོར་མི་རིགས་དཔེ་སྐྲུན་ཁང་གིས་དཔར་བའི་ནོར་བུ་བསམ་

འཕེལ་གྱི་《སྡེ་པ་གཞུང་གི་ལོ་རྒྱུས་ཉིན་བྱེད་སྣང་བ།》ཞེས་པའི་ནང་། ཁྲིམས་སྲོལ་

ལམ་ལུགས་གཏན་འབེབས་བྱས་པའི་སྐོར། ཞེས་པ། ཕྱི་ལོ་ ༢༠༡༩ ལོའ་ིཀྲུང་གོའ་ི

བོད་རིག་པའི་དུས་དེབ་ཐོག་ཚེ་རིང་དོན་གྲུབ་ཀྱིས་《མདོ་སྨད་འབྲོག་ཁུལ་གྱི་གཟུ་

དང་འབྲེལ་བའི་རིག་གནས་སྐོར་ཆེ་ལོང་ཙམ་དཔྱད་པ།》 ཕྱི་ལོ་ ༢༠༡༩ ལོའ་ིཀྲུང་

གོའ་ིབོད་རིག་པ་དུས་དེབ་ཐོག་པདྨ་ཚེ་བརྟན་གྱིས་《ཏུན་ཧོང་ཡིག་རྙིང་ཁྲོད་ཀྱི་

ཤགས་ཀྱི་རིག་ནས་ལ་དཔྱད་པ་》ཞེས་པ་སོགས་རེད་འདུག

གོང་གསལ་དཔྱད་རྩོམ་དག་ལ་དགེ་སྐྱོན་དང་ཆ་ཚང་མིན་ཅི་རིགས་ཤིག་

ཡོད་མོད་ཀྱང་། ད་ཐེངས་《བོད་ཀྱི་སྔར་སྲོལ་ཁྲིམས་སྲོལ་ཡིག་ཆ་ཞིབ་འཇུག་》 

བྱེད་པའི་བརྒྱུད་རིམ་ཁྲོད། དཔྱད་གཞིའི་ཁུངས་དང་མིག་རྒྱང་བསྐྱེད་པའི་བསམ་

བློའ་ིབློ་སྐྱེད་མི་དམན་པ་སྦྱིན་བྱུང་བས། གོང་བརྗོད་དེབ་ཐེར་ཕྱོགས་སྒྲིག་ཁག་

དང་དཔྱད་རྩོམ་འབྲི་པ་པོ་གཙོས། ཞིབ་འཇུག་ལས་གཞི་དེའི་ནང་དཔྱད་གཞིར་

བཀོལ་སྤྱོད་ཞུས་པའི་དེབ་ཐེར་འབྲི་རྩོམ་གནང་མཁན་དང་ཞིབ་འཇུག་པ་ཡོངས་

ལ་སྙིང་དབུས་ནས་ཐུགས་རྗེ་ཆེ་ཞུ།

གཤམ་དུ་གསལ་བཤད་ཞུ་རྒྱུར། དཔྱད་གཞིའི་ཡིག་ཆ་ཁག་ལས་དག་

ནོར་བློ་དོགས་ཆོད་ངེས་རྣམས་མ་དག་རྒྱུན་འབྱམས་མི་ཡོང་བ་དང་། དཔེ་ངོས་

ཀྱི་རྣམ་པ་མི་བརླག་སླད་ཤད་གུག་ནང་མ་བཅུག་པར་ཐད་ཀར་བཟོ་བཅོས་བྱས་

ཡོད་པ་ཕུད། དེ་མིན་འགོས་དང་མགོས། ཞལ་ལྕེ་དང་ཞལ་ཆེ། བསྙོན་དང་སྙོན། 

ཤགས་དང་གཤགས་སོགས་གཞུང་སོ་སོའ་ིའབྲི་རྒྱུན་རང་སོར་བཞག་པ་ལས་

རང་འཚམ་ལག་རིང་སྐྱོང་མ་ནུས་ན། སྐབས་མཚམས་ལ་ལར་དག་སྡེབ་མི་འདྲ་

བ་བྱུང་ཡོད་པ་དག་ལ་དགོངས་སེལ་ཞུ།  

གཞུང་ལ་ཡིན་པ་དང་། ཆུ་བོའ་ིགཞུང་ལ་གནས་པའི་མི་རྣམས་ཕན་ཚུན་གཅིག་ལ་

གཅིག་བསྟུན་མ་བྱས་ཚེ། ཁོར་ཡུག་ཞི་བདེ་ལྷིང་འཇགས་ཡོང་ཐབས་བྲལ་བར་སོང་

རང་འདོད་རང་དགའི་བྱ་སྤྱོད་སྤངས་ནས། རང་གཞན་ཕན་བདེའི་ཆེད་རང་གི་སྒོ་

གསུམ་གྱི་བྱ་སྤྱོད་ཚུལ་མཐུན་ཡོང་སླད་ཁྲིམས་བྱུང་བའོ། །

ཁྲིམས་ཡིག་ཅེས་པ་《བོད་རྒྱ་ཚིག་མཛོད་ཆེན་མོ།》ལས། རྒྱལ་ཁབ་ཀྱི་

ཁྲིམས་ལུགས་གཏན་ལ་ཕབ་པའི་ཡིག་རིགས།[1] ཅེས་དང་། དུས་རབས་བཅུ་

བདུན་པའི་ནང་བྱོན་བྱུང་བའི་《ཞལ་ལྕེ་བཅོ་ལྔའི་སྔོན་གླེང་།》ལས། ཁྲིམས་ཡིག་

ཅེས་བྱ་བ་རྒྱལ་པོས་བཀས་བཅད་ནས་དམ་ཁ་འབྱར་བ་ལ་ཟེར་བ་ཡིན།[2] ཞེས་

བྱུང་བ་གཉིས་སྤྱི་ཚོགས་ཀྱི་ལམ་ལུགས་མི་འདྲ་བའི་དབང་གིས་འགྲེལ་བརྗོད་

1.  ཀྲང་དབྱི་སུན་སོགས། བོད་རྒྱ་ཚིག་མཛོད་ཆེན་མོ། མི་རིགས་དཔེ་སྐྲུན་ཁང་། ཕྱི་ལོ་ ༡༩༩༣། ཤོག ༢༨༥།

2.  བོད་ཀྱི་སྔ་རབས་ཁྲིམས་སྲོལ་ཡིག་ཆ་བདམས་བསྒྲིགས། བོད་ལྗོངས་བོད་ཡིག་དཔེ་རྙིང་དཔེ་སྐྲུན་ཁང་། ཕྱི་ལོ་ 

༡༩༨༩། ཤོག ༩༥།

བོད་ཀྱི་སྔར་སྲོལ་ཁྲིམས་ཡིག་ཞིབ་འཇུག

བྱེད་སྟངས་མི་འདྲ་བ་བྱུང་བ་ལས་དོན་ལ་ཁྱད་པར་ཆེར་མེད་པར་སྣང་ངོ་། །སྤྱིར་

ཁྲིམས་སམ་ཁྲིམས་ཡིག་ཅེས་པའི་ཐ་སྙད་འདི་བོད་ཀྱི་ལོ་རྒྱུས་ཡིག་ཆའི་ཐོག་མ་

མཐའ་ཡང་སྤུར་རྒྱལ་བཙན་པོ་མང་སྲོང་མང་བཙན་གྱི་སྐུ་དུས་སུ་ཡོད་པ་ནི། ཏུན་

ཧོང་ཡིག་རྙིང་ P.T 1288 6-28 ལས།

༄༅། : །ཡོས་བུའི་ལོ་ལ་བབ་སྟེའ། བཙན་པོ་མེར་ཁེ་ན་བཞུགས་ཤིང་། 

བློན་ཆེ་སྟོང་རྩན་གྱསྀ། འགོར་ཏརྀ། བཀའ་གྲིམས:གྱ་ྀཡི་གེ:བྀྲས་ཕར:ལོ་གཆིག[3] 

ཅེས་བྱུང་ངོ་། །ཁྲིམས་ལ་གྲིམས་ཞེས་དག་སྡེབ་མི་འདྲ་བ་བྱུང་དོན་ནི། སྤུར་རྒྱལ་

བཙན་པོའ་ིསྐུ་དུས་སུ་སྡེ་པ་དང་སྐྱེ་གནས་གཅིག་པའི་ཡི་གེ་མིང་གཞིར་འཇུག་

སྐབས། ནང་ཕན་ཚུན་གདམ་ཁའི་ཚུལ་དུ་འཇུག་ལམ་ཡོད་པ་ནི་གཅིག་ལ་གཆིག་

ཅེས་བྲིས་པ་ལྟ་བུའོ། །

ཞལ་ལྕེ་ཞེས་པའི་ཐ་སྙད་འདི་ཡང་སྤུར་རྒྱལ་བཙན་པོའ་ིསྐབས་ཀྱི་ཐ་སྙད་

ཅིག་ཡིན་པ་ནི།《དེབ་ཐེར་དཀར་པོ་》ལས་བྱུང་བའི་ཤོག་དྲིལ་ག་པའི་ནང་། སྤུང་

སད་ཟུ་ཙེའི་མཛངས་པའི་ཚད་ནི། རྩིས་གྲྭ་གསུམ། ཞལ་ལྕེ་གྲྭ་བཞི་ཡང་རྣ་བས་

མཉན་ཞིང་གཅོད།[4] ཅེས་དང་། བསོད་ནམས་སྐྱིད་དང་དབང་རྒྱལ་གཉིས་ཀྱིས་

བསྒྲིགས་པའི་ 《བོད་ཀྱི་གནའ་རབས་ཡིག་ཆ་གཅེས་བསྡུས་》ནང་གསལ། དབྱིན་

ཇིའི་རྒྱལ་ས་ལོན་ཊོན་གྱི་རྒྱ་གར་དབྱིན་ཇིའི་ལས་ཁུངས་ནང་ཉར་ཚགས་བྱས་ཡོད་

པའི་ཏུན་ཧོང་ཡིག་རྙིང་ I.O.750 ལས།

 ༄། : །ལུག་གི་ལོ་ལ་བཙན་པོ:དབྱརད་བལ་པོ་ན་བཞུགས་ཤིང་། འདུན་མ་

དྲའ་ྀགྲོ་པུར་འདུས་པ་ལས། མགར་བཙན་ཉེན་གུང་རྟོན་གློ་བ་རངྀ་སྟེ:བཙན་པོ་ལྟམ་

3.  ཏུན་ཧོང་ནས་ཐོན་པའི་བོད་ཀྱི་ལོ་རྒྱུས་ཡིག་ཆ། མི་རིགས་དཔེ་སྐྲུན་ཁང་། ཕྱི་ལོ་ ༡༩༩༢། ཤོག ༡༣།

4.  དག་ེའདུན་ཆོས་འཕེལ་གྱ་ིགསུང་རྩོམ། དེབ་གསུམ་པ། བོད་ལྗོངས་བོད་ཡིག་དཔ་ེརྙིང་དཔ་ེསྐྲུན་ཁང་། ཕྱ་ིལ་ོ ༡༩༩༠། ཤོག ༢༦༣

ལེའུ་དང་པོ། བོད་ཀྱི་སྔར་སྲོལ་ཁྲིམས་སའི་ཤེས་བྱ། 

བུ་གཤེགས། དགུན་བཙན་པོ་བྲག་མར་དུ་གཤེགས། ཤ་ཙལ་དུ:མགར་གུང་རྟོན་གྱི་

ཞལ་ཅེ:དབྱངས་ནས་ཉེན་ཀར:ལྕང་བུར:བཙན་པོ:བཀས་བཅདེ། གུང་རྟོན་བཀུམ། 

བློན་ཆེ་ཁྲི་འབྲིང་འ་ཞ་ཡུལ་དུ་མཅྀས་ཤིང་། སྟག་ལ:རྒྱ་དུར་དུརྒྱྀ་དམག་པོན་འྭང་

ཞྔ་ཤོ་དྔ་གཡུལ:སྤྲདེ་རྐྱ་མྔ་པོ་བཀུཾ་བར་ལོ་ཆིག[5] ཅེས་པ་དོན་ཆེན་གནད་བསྡུས་

ནང་གི་ཞལ་ཅེ་དབྱངས་ཞེས་པའི་དོན་ཞལ་ལྕེ་བཅད་པའམ་ཁྲིམས་ཐག་བཅད་པའི་

དོན་ལ་གོ་བ་གསུངས། 

ཞལ་ལྕེ་ཞེས་པ་ཁ་མཆུ་སོགས་གྱོད་དོན་ཐག་གཅོད་དང་འབྲེལ་བའི་ཁྲིམས་

ལ་གོ་དགོས་པར་བསམས། །རྒྱུ་མཚན་གང་ལགས་ཤེ་ན།《ལྡེའུ་ཆོས་འབྱུང་།》

ལས། ཁྲིམས་རྣམ་པ་ལྔས་བོད་སྤྱིར་བཅིངས། ཞལ་མཆུ་རྣམ་པ་ལྔས་ཕྱི་ནང་གི་

འཁོན་སྦྱངས།[6] ཞེས་བྱུང་བས་སོ། །དེ་ཡང་ཕྱི་ནང་འཁོན་ནས་གོང་རིམ་ལ་ཞུ་

གཏུག་བྱེད་པར་ཁ་མཆུ་གཏུག་པ་ཞེས་འབོད་ལམ་ཡོད་ཅིང་། འདིར་བསྟན་ཞལ་

ནི་ཁ་ཡི་ཞེ་ས་དང་། ལྕེ་ནི་ཁ་ནང་གི་ལྕེ་ལ་གོ་བས་དོན་ལ་ཁ་མཆུ་ཞེས་པའི་དོན་

ཡིན། དེ་ཡང་ཟློས་པའི་ཞལ་ལྕེ།[7] ཞེས་བྱུང་བ་བཞིན་ཟློས་གྱར་དང་ཟློས་རྩོད་

ལ་གོ་དགོས་ཞིང། ཟློས་གྱར་ནི་རྩོད་པའི་གནས་སུ་གྱུར་བ་དང་། ཟློས་རྩོད་ནི་ཁ་

མཆུའི་རྩོད་གཤགས་སམ་ཁྲིམས་སའི་ཟློས་རྩོད།[8] ཅེས་བྱུང། 

དེ་ཡང་《ཁ་ཆེ་ཕ་ལུའི་བསླབ་བྱ།》ལས། ནར་ནར་ལྕེ་ལ་བདག་པོ་མ་བརྒྱབ་

5.  བསོད་ནམས་སྐྱིད་དང་དབང་རྒྱལ། བོད་ཀྱི་གནའ་རབས་ཡིག་ཆ་གཅེས་བསྡུས། ཟི་ཁྲོན་མི་རིགས་དཔེ་སྐྲུན་ཁང་། 

ཕྱི་ལོ་ ༢༠༠༣། ཤོག ༡༠༩།

6.  མཁས་པ་ལྡེའུ། ལྡེའུ་ཆོས་འབྱུང་། བོད་ལྗོངས་མི་དམངས་དཔེ་སྐྲུན་ཁང་། ཕྱི་ལོ་ ༡༩༨༧། ཤོག ༡༠༩།

7.  གཙང་སྟོད་རྒྱལ་པོའ་ིརྣམ་ཐར་དང་རྒྱལ་རབས་བཞུགས་སོ། །བོད་ལྗོངས་བོད་ཡིག་དཔེ་རྙིང་དཔེ་སྐྲུན་ཁང་། ཕྱི་ལོ་ 

༢༠༡༡། ཤོག ༣༡།

8.  ཀྲང་དབྱིན་སུན་སོགས། བོད་རྒྱ་ཚིག་མཛོད་ཆེན་མོ། མི་རིགས་དཔེ་སྐྲུན་ཁང་། ཕྱི་ལོ་ ༢༠༠༣། ཤོག ༢༤༨༦ དང་ ༢༤༨༧།

བོད་ཀྱི་སྔར་སྲོལ་ཁྲིམས་ཡིག་ཞིབ་འཇུག

ན། །རིལ་རིལ་དབུ་ལ་འོ་བརྒྱལ་བཟོས་ཡོང་། །ཞེས་ཁ་ནང་གི་ལྕེ་དང་མཆུ་ལ་བདག་

པོ་བརྒྱབ་ནས་ཤོད་ཚོད་མ་བྱས་ན། གྱོད་དང་ཁ་མཆུ་རང་གི་མགོ་ཐོག་ཏུ་ལྷུང་ཡོང་

ཞེས་དཔེ་དོན་སྦྱར་ནས་གོ་བརྡ་སྤྲོད་པའི་སྐབས་ཡོད་པ་བཞིན་ནོ། །

གནའ་དུས་སྤྱི་ཚོགས་འཚོ་བའི་ནང་གྱོད་དོན་ཐག་གཅོད་བྱེད་མཁན་གྱི་

དཔོན་རིགས་ལ་ཞལ་ལྕེ་པ་ཞེས་འབོད་ལམ་ཡོད་པ་ནི། སྡེ་སྲིད་སངས་རྒྱས་རྒྱ་

མཚོའི་སྐུ་དུས་སུ་དགའ་ལྡན་ཕོ་བྲང་པའི་ཞབས་གྲས་བོན་གྲོང་ཚེ་བརྟན་ཡེ་ཤེས་

ལ་བོན་གྲོང་ཞལ་ལྕེ་ཚེ་བརྟན་ཡེ་ཤེས་ཞེས་ཞུ་ལམ་ཡོད་པ་ལྟ་བུའོ། ། 

ཞལ་ལྕེ་པ་དང་དོན་གཅིག་མིང་གི་རྣམ་གྲངས་ནི་དྲང་དཔོན་ཞེས་པ་དེ་མིན་

ནམ་སྙམ། རྒྱུ་མཚན་གང་ལགས་ཤེ་ན། མཁས་དབང་དུང་དཀར་བློ་བཟང་འཕྲིན་

ལས་མཆོག་གིས་དྲང་དཔོན་ཞེས་པ་ནི། ཉེས་ཅན་དང་ཞུ་གཏུག་མཁན་རྣམས་ལ་

ཉེས་པ་ཡོད་མེད་དང་། ཉེས་པ་ཆེ་ཆུང་ལ་གཞིགས་ནས་ཁྲིམས་ལུགས་ལྟར་ཁྲིམས་

ཐག་གཅོད་མཁན་གྱི་དཔོན་རིགས་ཤིག་སྟེ། མིང་གཞན་ཞལ་ལྕེ་པ་ཡང་ཟེར། འདི་

ལ་ཡང་སྤྱི་ཁྱབ་ཞལ་ལྕེ་པ་དང་ས་གནས་སོ་སོའ་ིཞལ་ལྕེ་པ་བཅས་རིམ་པ་གཉིས་

ཡོད།[9] ཅེས་གསུངས་ལ། པད་གཞུང་ཟླ་བ་ཆུང་བདག་གིས་ད་ཡོད་ཀྱི་ཏུན་ཧོང་

ཡིག་རྙིང་དང་། བྲག་བརྐོས་ཡི་གེ། རྡོ་རིང་ཡི་གེ། ཁྲམ་ཤིང་ཡི་གེ་སོགས་ཡིག་

རྙིང་ཡིག་ཆའི་ནང་དྲང་དཔོན་ཞེས་པའི་ཐ་སྙད་འདི་མཐོང་དཀའ་བས་ཐ་སྙད་འདི་

ནི་བསྟན་པ་ཕྱི་དར་རྗེས་ནས་བྱུང་བར་སྙམ།[10] ཞེས་གསུངས། 

9.  དུང་དཀར་བློ་བཟང་འཕྲིན་ལས་ཀྱི་གསུང་རྩོམ་ཕྱོགས་བསྒྲིགས། ཀྲུང་གོའ་ིབོད་ཀྱི་ཤེས་རིག་དཔེ་སྐྲུན་ཁང་། ཕྱི་ལོ་ 

༡༩༩༧། ཤོག ༡༩། 

10.  པད་གཞུང་ཟླ་བ་ཆུང་བདག བཙན་པོའ་ིརྒྱལ་རབས་སྐབས་ཀྱི་དཔོན་རིགས་ཞིབ་འཇུག བོད་ལྗོངས་མི་དམངས་

དཔེ་སྐྲུན་ཁང་། ཕྱི་ལོ་ ༢༠༡༣། ཤོག ༢༤༧།

ལེའུ་དང་པོ། བོད་ཀྱི་སྔར་སྲོལ་ཁྲིམས་སའི་ཤེས་བྱ། 

ལོ་རྒྱུས་ཀྱི་ཆུ་རྒྱུན་རིང་མོའ་ིཁྲོད་ཞལ་ལྕེ་གྱི་དག་སྡེབ་ཐད་《ཏུན་ཧོང་

ཡིག་ཆའི་》ནང་། ཞལ་ཅེ་དང་། 《ལྡེའུ་ཆོས་འབྱུང་ནང་》ཞལ་མཆུ་འམ་ཞལ་

ཆེ།《ལྡེའུ་རྒྱ་བོད་ཀྱི་ཆོས་འབྱུང་རྒྱས་པའི་》ནང་ཞལ་ལྕེ་ཞེས་སོགས་བྱུང་བ་

དག་བོད་ཀྱི་བརྡ་དག་འཕེལ་འགྲོས་སམ་ཡི་གེའི་འབྲི་རྒྱུན་ལས། དོན་དུ་གཞུང་

ས་དགའ་ལྡན་ཕོ་བྲང་པའི་སྐུ་དུས་བཤེར་དཔང་ལས་ཁུངས་དང་བཙན་བྱོལ་བོད་

མིའི་ཁྲིམས་ཞིབ་ཁང་གི་ཕྱག་ལས་གཙོ་བོ་སྟེ། ཁ་མཆུའི་གྱོད་དོན་གཏུག་བཤེར་

བྱེད་མཁན་དག་གི་འཁོན་སེལ་ཐབས་ཀྱི་ཁྲིམས་སྲོལ་ཡིག་ཆར་གོ་དགོས་པ་སྣང་

ངོ་། །རྒྱུ་མཚན་གང་ལགས་ཤེ་ན། ཆོས་བཤད་ཀྱི་རྩ་བ་དགེ་སྡིག །ཞལ་ལྕེའི་རྩ་

བ་རྒྱལ་ཁྲིམས། །[11] ཞེས་རྒྱལ་ཁབ་གང་དེའི་ཁྲིམས་ནི་ཞལ་ལྕེའི་རྩ་བར་གྱུར་

ཡོད་པ་བསྟན་འདུག་པས་སོ། །

ས་བཅད་གཉིས་པ། བོད་ལ་ཁྲིམས་ཡིག་བྱུང་བའི་འགོ།  

སྤྱིར་སྤུར་རྒྱལ་བཙན་པོ་གཉའ་ཁྲིའི་སྐུ་དུས་སུ་ཡི་གེ་མེད་པས་ཁྲིམས་ཡིག་

མེད་ཀྱང་། སྐུ་གཤེན་དང་འབྲེལ་བའི་བོན་ཁྲིམས་དང་། རྒྱལ་བློན་བར་གླུ་ངག་གྱེར་

ནས་མནའ་གན་མཇོག་པའི་ཁྲིམས་ཤིག་ཡོད་པ་ནི། དུས་རབས་བཅུ་གཅིག་པའི་

ནང་བརྩམས་པར་གྲགས་པའི་ལྡེའུ་ཇོ་སྲས་ཀྱི་མཛད་པའི་《ལྡེའུ་ཆོས་འབྱུང་།》

ལས། དེ་ནས་ཡུམ་བུ་བླ་སྒང་དུ་གཤེགས་ཏེ། ཡེ་ནས་མཐོ་བ་ལ། ཕྱག་ཚང་ལྷོ་དང་

སྙགས། དེ་ནས་ཕྱིང་བ་སྟག་རྩེར་བྱོན་ཏེ་དར་དཀར་གྱི་ཡོལ་བ་དགུ་རིམ་བགྱིས་

ནས། བླའི་སྐུ་ཡ་རབས་རྣམས་ཀྱིས་བསྐོར་ནས། གཙུག་ལག་གི་ཐང་ཁྲིམས་ནི་

ལྷའི་ལུགས།[12] ཞེས་བྱུང་། 

11.  གཙང་སྟོད་རྒྱལ་པོའ་ིགདུང་རབས། བོད་ལྗོངས་བོད་ཡིག་དཔེ་རྙིང་དཔེ་སྐྲུན་ཁང་། ཕྱི་ལོ་ ༢༠༡༡། ཤོག ༣༧།

12.  བསོད་ནམས་ཚེ་རིང་། སྔ་རབས་བོད་ཀྱི་སྲིད་ཁྲིམས། མི་རིགས་དཔེ་སྐྲུན་ཁང་། ཕྱི་ལོ་ ༢༠༠༤། ཤོག ༢༠།

བོད་ཀྱི་སྔར་སྲོལ་ཁྲིམས་ཡིག་ཞིབ་འཇུག

དེ་བཞིན་《གཡུང་དྲུང་བོན་གྱི་སྒྲ་བསྒྲགས་པ་རིན་པོ་ཆེའི་གླིང་གྲགས།》ལས། 

མུ་ཁྲི་བཙན་པོའ་ིསྐོར་གསུངས་སྐབས། གསུང་ལ་གཙིགས་བྱིན་པ་ནི། གཤེན་

ངག་ཚིག་གསུམ་མ་བྱོན་པ་ལ། རྒྱལ་པོས་གོང་ནས་བཀའ་མི་སྩལ། བློན་པོས་

འོག་ནས་གྲོས་མི་གཤོམ། གཤེན་གླུ་ཚིག་གསུམ་མ་བླང་བར། རྒྱལ་བློན་གྱིས་

བྲོ་གླུ་མི་བྱེད།[13] ཅེས་དང་།《སྲིད་པའི་མཛོད་ཕུགས་ཀྱི་འགྲེལ་བ།》ལས། (པུ་

དེ་གུང་རྒྱལ་གྱི་སྐོར་གསུང་སྐབས།) རྗེ་བློན་རྣམས་ཀྱིས་ཡབ་ཀྱི་སྤུར་རྐོང་པོ་ཡུལ་དུ། ཀླུ་

ལྕམ་ལག་ནས་བསླུས་སོ། །དེ་ནས་ཡར་ལུང་དུ་བང་སོ་བཏབ། སྐལ་སྲིད་ཀྱིས་

འདུར། གཡས་ཀྱི་བོན་པོ་ལྕགས་ཀྱི་བྱ་རུ་ཅན་དང་། རལ་རྫག་སྤྲི་རྒྱལ་ལ་སོགས་

ཀྱིས་མཛད་དོ། །འདྲེན་སྟོན་གཙོ་བོ་ཐིས་འཕེན་དང་། ཞང་ཞུང་དར་མ་ཧ་ཡ་རྣམས་

ཀྱིས་བྱས། དགུ་ཁྲི་བདུད་འདུལ་གྱི་ལྷ་ཁང་ལ། ཞིག་གསོས་བྱས་པས་བདེ་སྐྱིད་

དང་ལྡན་ནོ། །སྲས་སྤུ་དེའི་གསུང་པ་ལ་བོན་ཁྲིམས་དང་བོན་སྤྱོད་པའི་ཐོ་བཞག་

པས།[14] ཞེས་དང་། 

ཡང་གོང་གསལ་དེབ་ཐེར་ལས། དྲི་གུམ་སྐོར་གསུང་སྐབས། དེ་ནས་རྒྱལ་

ཁྲིམས་གསེར་གྱི་གཉའ་ཤིང་ནི་ཆག མི་ཆོས་སོག་མའི་ཕོན་ཐག་ནི་ཆད། བློན་པོ་

ཁྲིམས་ཀྱི་སྒྲོ་བ་ནི་རལ། བོད་རང་ཁ་སིལ་བུར་ཤ་རྐྱང་སྤང་ལ་བྱེར་བ་བཞིན་སོང་

ངོ་། །[15] ཞེས་བྱུང་བ་ལས་ངེས་ཤེས་འདྲོངས་ངེས་སུ་འདུག

འོན་ཀྱང་། སྤུར་རྒྱལ་བཙན་པོ་སྲོང་བཙན་དང་ཚ་བོ་མང་སྲོང་གི་སྐུ་དུས་སུ་

13.  བོན་གྱི་ལོ་རྒྱུས་ཡིག་ཆ་ཕྱོགས་བསྒྲིགས། བོད་ལྗོངས་བོད་ཡིག་དཔེ་རྙིང་དཔེ་སྐྲུན་ཁང་། ཕྱི་ལོ་ ༢༠༡༠། ཤོག ༡༥༤།

14.  བོན་གྱི་ལོ་རྒྱུས་ཡིག་ཆ་ཕྱོགས་བསྒྲིགས། བོད་ལྗོངས་བོད་ཡིག་དཔེ་རྙིང་དཔེ་སྐྲུན་ཁང་། ཕྱི་ལོ་ ༢༠༡༠། ཤོག ༡༦༦།

15. འགྲོ་མགོན་བློ་གྲོས་རྒྱལ་མཚན། སྲིད་པའི་མཛོད་ཕུགས་ཀྱི་འགྲེལ་བ་དེ་ཁོ་ན་ཉིད་གཏན་ལ་དབབ་པའི་འགྲེལ་བ། 

གཡུང་དྲུང་བོན་གྱི་བཤད་སྒྲུབ་འདུས་སྡེ། ཕྱི་ལོ་ ༢༠༡༨། ཤོག ༦༦།

ལེའུ་དང་པོ། བོད་ཀྱི་སྔར་སྲོལ་ཁྲིམས་སའི་ཤེས་བྱ། 

ཁྲིམས་ཡིག་བྱུང་བ་ཁ་ཚོན་བཅད་ནས་ཞུ་ཐུབ་པ་འདུག་པ་ནི།《ཏུན་ཧོང་ནས་ཐོན་

པའི་གནའ་བོའ་ིབོད་ཡིག་ཤོག་དྲིལ།》ལས། བོད་ལ་སྔ་ན་ཡི་གེ་མྱེད་པ་ཡང་། བཙན་

པོ་འདིའི་(ཁྲི་སྲོང་བཙན)ཚེ་བྱུང་ནས། བོད་ཀྱི་གཙུག་ལག་བཀའ་གྲིམས་ཆེན་པོ་དང་། 

བློན་པོ་འི་རིམ་པ་དང་། ཆེ་ཆུང་གཉིས་ཀྱྀ་དབང་ཐང་དང་། ལེགས་པ་ཟིན་པ་འྀ་བྱ་

དགའ་དང་། ཉེ་ཡོ་བའི་ཆད་པ་དང་་་་།[16] ཅེས་བྱུང་། 

དེ་བཞིན་《དབའ་བཞེད།》ལས། དེའི་(ཚེ་)རྒྱལ་པོ་ཕོ་བྲང་ན་བཞུགས་ཏེ་

དགུང་ལོ་བཞིའི་བར་དུ་ཆབ་སྒོར་ཡང་མ་གཤེགས་པ་(མཚམས་མཛད་)དང་། འབངས་

ཀུན་གྱི་མཆིད་ནས་བཙན་པོ་ནི། ཕོ་བྲང་〔གི་〕སྒོར་ཡང་མི་གཤེགས་ཏེ། ཅིའི་ཆ་ཡང་

མེད་པ་ཞིག བློན་པོ་ནི་འཛངས་〈མཛངས་〉པ་ཞིག་གོ་ཞེས་འབངས་ཀྱི་བྱིན་གྱིས་

གཡར་ནས་གླེགས་〈གླེང་〉ཞེས་བཙན་པོའ་ིསྙན་དུ་གདས་ན་ཞ་〈ཞབས་〉འབྲིང་ནང་པ་ཡི་

གེ་བསླབས་(པ་)བཞི་དང་མོལ་ཏེ། བཙན་པོས་དགོངས་ནས་ཟླ་བ་བཞིའི་བར་དུ་(སྲོག་

གཅོད་སྤང་བའི་ཕྱིར་སྟོང་གསོས། རྐུ་འཕྲོག་སྤང་བའི་ཕྱིར་རྐུ་འཇལ། ལོག་གཡེམ་སྤང་བའི་ཕྱིར་སྣ་མིག་གམ་ཆལ། རྫུན་

སྤང་བའི་ཕྱིར་མནའ་དར་སོགས་)བཀའ་ཁྲིམས་དགེ་བ་བཅུ་ལས་གཞི་བླངས་པ་ཞིག་མཛད་

དེ་ཡི་གེ་བྲིས་སོ། །[17] ཞེས་དང་། 《ཏུན་ཧོང་ནས་ཐོན་པའི་བོད་ཀྱི་ལོ་རྒྱུས་ཡིག་

ཆ།》ལས། ཡོས་བུའི་ལོ་ལ་བབ་སྟེའ། བཙན་པོ་མེར་ཁེ་ན་བཞུགས་ཤིང་། བློན་ཆེ་

སྟོང་རྩན་གྱྀས། འགོར་ཏྀར་བཀའ་གྲམྀསཿ [18]གྱྀ་ཡི་གེཿ བྀྲས་ཕརཿ ལོ་གཆིག[19] 

ཞེས་བྱུང་བའི་ནང་གི་བཙན་པོ་ནི་མང་སྲོང་དང་ཡོས་བུའི་ལོ་ནི་ ༦༥༥ ཡིན་པས། 

16.  བོད་ནམས་སྐྱིད་དང་དབང་རྒྱལ། ཏུན་ཧོང་ནས་ཐོན་པའི་གནའ་བོའ་ིབོད་ཡིག་ཤོག་དྲིལ། མི་རིགས་དཔེ་སྐྲུན་ཁང་། 

ཕྱི་ལོ་ ༡༩༨༣ ཤོག ༡༡།

17.  དབའ་བཞེད་བཞུགས་སོ། བོད་ལྗོངས་བོད་ཡིག་དཔེ་རྙིང་དཔེ་སྐྲུན་ཁང་། ཕྱི་ལོ་ ༢༠༡༠། ཤོག ༣།

18.  བཀའ་གྲིམས་ན་ིབཀའ་ཁྲིམས་ཞེས་པའ་ིདོན་ཡིན་པ་ཏུན་ཧོང་ཡིག་རྙིང་ཞིབ་འཇུག་གནང་མཁན་ཚོའ་ིམཆན་འགྲེལ་གནང་འདུག

19.  བོད་ནམས་སྐྱིད་དང་དབང་རྒྱལ། ཏུན་ཧོང་ནས་ཐོན་པའི་བོད་ཀྱཀི་ལོ་རྒྱུས་ཡིག་ཆ། མི་རིགས་དཔེ་སྐྲུན་ཁང་། ཕྱི་

ལོ་ ༡༩༨༠ ཤོག ༡༣།

བོད་ཀྱི་སྔར་སྲོལ་ཁྲིམས་ཡིག་ཞིབ་འཇུག

མང་སྲོང་གྱི་སྐུ་དུས་ཕྱི་ལོ་ ༦༥༥ལོར་ཁྲིམས་ཡིག་བྲིས་པ་ཤེས་ནུས་སོ། །

དེ་བཞིན་《གཡུ་འབྲུག་སྒྲོག་པའི་ཞལ་ལྕེ།》ལས། བྱང་ཕྱོགས་ཧོར་དང་གེ་

སར་གྱི་ཡུལ་ནས་ཁྲིམས་དང་ལས་ཀྱི་སྲོལ་གཏོད། ཅེས་སྤུར་རྒྱལ་བཙན་པོ་སྲོང་

བཙན་གྱི་སྐུ་དུས་སུ་ཁྲིམས་སྲོལ་དང་ཁྲིམས་ཡིག་བྱུང་བ་མ་ཟད། དེའི་དཔེ་ལེན་

ས་ཧོར་དང་གེ་སར་ཡིན་པ་གསུངས་པར་བདེན་པའི་ཆ་གང་འཚམས་ཡོད་མེད་

བཤད་དཀའ་ཡང་། སྐབས་དེར་བཙན་པོས་བཟོས་པའི་ཁྲིམས་ཀྱི་ཐོག་མ་བཅའ་

བ་བཞི་སྟེ་བསད་པ་ལ་སྟོང་འདེད་དང་། བརྐུས་པ་ལ་བརྒྱད་འཇལ་ངོ་དགུ་འདེད་པ། 

འདོད་ལོག་སྤྱད་པ་ལ་བྱི་རིན་འདེད་པ། རྫུན་སྨྲས་པ་ལ་མནའ་སྒོག་པ་སྟེ་བཞི། ཞེས་

བྱུང་ན་བོད་ཀྱི་ཁྲིམས་ཀྱི་ཐོག་མའི་དཔེ་ལེན་དཔེ་གཞི་བྱེད་ཡུལ་རྒྱ་གར་སངས་

རྒྱས་ཆོས་ལུགས་ཀྱི་རྩ་བ་བཞི་མིན་ནམ་སྙམ་མོ། ། 

ས་བཅད་གསུམ་པ། བོད་སྔ་རབས་པས་ཁྲིམས་ཀྱི་ཕན་ཡོན་ལ་ལྟ་སྟངས།

ནུབ་ཕྱོགས་རིག་གཞུང་བསམ་བློའ་ིཤུགས་རྐྱེན་ཟབ་པའི་དེང་རབས་པ་ཕལ་

མོ་ཆེས། ཁྲིམས་ནི་དབང་སྒྱུར་གྲལ་རིམ་གྱི་སྲིད་དབང་སྒེར་འཛིན་བྱེད་སྤྱོད་ཀྱི་ཡོ་

བྱད་ཡིན་[20]པར་བཞེད་མོད། བོད་སྔ་རབས་པའི་མེས་པོ་ཚོས་དེ་ལས་ལྡོག་ཏེ། 

ཁྲིམས་ལ་རྒྱལ་ཁྲིམས་དང་། ཆོས་ཁྲིམས། རང་ཁྲིམས་སོགས་སུ་དབྱེ་ཡོད་པ་མ་

ཟད། རྒྱལ་ཁྲིམས་ཀྱི་ཕན་ཡོན་སྐོར་ལའང་། གང་ཞིག་འཇིག་རྟེན་ཁམས་འདིར་ཕན་

བདེའི་དཔལ། །རྒྱལ་ཁྲིམས་གསེར་གྱི་འཁོར་ལོ་རྩིབས་སྟོང་གིས། །མཐའ་བཞི་རྣམས་

གནོན་ཆོས་ཀྱི་རྒྱལ་པོའ་ིསྡེ། །སྙན་པ་འབྲུག་ལྟར་ཆེ་བ་དེ་ལ་འདུད། །[21] ཅེས་བྱུང་།

20.  བསོད་ནམས་ཚེ་རིང་། སྔ་རབས་བོད་ཀྱི་སྲིད་ཁྲིམས། མི་རིགས་དཔེ་སྐྲུན་ཁང་། ཕྱི་ལོ་ ༢༠༠༤། ཤོག ༢།

21.  གཙང་པའི་ཞལ་ལྕེ་ལག་བྲིས་པ་ཞིག་འདུག་པའི་འགོ་བརྗོད་དུ་གསལ། བོད་ཀྱི་དཔེ་མཛོད་ཁང་། ཡིག་སྣོད་ ༤། 

ཡིག་རིགས་ཨང་། ༨༣༢། 

ལེའུ་དང་པོ། བོད་ཀྱི་སྔར་སྲོལ་ཁྲིམས་སའི་ཤེས་བྱ། 

བོད་ཀྱི་གཏམ་དཔེ་ལའང་། དཔོན་པོ་ཁྲིམས་ཐོག་ནས་སངས་རྒྱས། ཞེས་

བཤད་སྲོལ་ཡོད་པ་བཞིན། སྡེ་པ་གཙང་པའི་མཛད་ཆེན་ལྔ་ཡི་ཡ་གྱལ་གསུམ་

པར། མངའ་འབངས་ཐམས་ཅད་ཀྱི་བདེ་སྐྱིད་དང་སྙོམས་ཆུང་ཉམ་ཐག་པ་ལ། ཕ་

མ་ལྟར་ལྟ་བར་བོད་ཁྲིམས་བར་དུ་ལད་པ་རྣམས་གསོར་འཇུག་ཕྱིར། བཀའ་ཁྲིམས་

ཀྱི་གའུ་ལེ་ཆེན་མོ་བསྒྲིགས་པ་གནང་ནས་མངའ་འབངས་ཐམས་ཅད་ཞོ་ལ་སྤྲིས་མ་

ཆགས་པ་ལྟར་འཇགས་ཤིང་། ཉིན་མཚན་གཉིད་གོ་མ་ལོག་པར་ཉལ་ཆོག་པ།[22] 

ཞེས་བྱུང་ངོ་། །

དེ་བཞིན་མཁས་དབང་ཆབ་སྤེལ་ཚེ་བརྟན་ཕུན་ཚོགས་ལགས་ཀྱིས། གལ་

ཏེ་སྤྱི་ཚོགས་ཤིག་ལ་ཁྲིམས་ལུགས་རྩ་བ་ནས་མེད་པ་ཡིན་ན། སྤྱི་ཚོགས་དེ་ཡང་

ཁྲིམས་མེད་ལུགས་མེད་ཀྱི་གནས་སུ་ལུས་རྒྱུ་ཡིན་པས། ཡུལ་ལུང་སོ་སོའ་ིདཔོན་

པོ་རྣམས་ཀྱིས་མི་མང་ལ་གང་བསམ་པ་དེ་ཤོད་པ་དང་། གང་གསོད་འདོད་པ་དེ་

བསད་པ་དང་། གང་འཕྲོག་འདོད་པ་དེ་འཕྲོག་པ་སོགས་རང་སྣང་གང་ཤར་བྱས་པ་

མ་གཏོགས། སྤྱི་ཚོགས་ཀྱི་བྱ་སྤྱོད་ལ་གཅིག་གྱུར་གྱི་ཚད་འཛིན་བྱེད་ས་ཞིག་མེད་

པར་འགྱུར་ངེས་རེད། འོན་ཏེ། ཁྲིམས་ཡིག་ཅེས་པ་ཡོད་ན། སྤྱི་འབངས་ཚང་མས་

དེར་ཚད་འཛིན་བྱེད་དགོས་ཀྱི་ཡོད།[23] ཅེས་རྒྱལ་ཁྲིམས་ཀྱི་དགེ་མཚན་གསུངས་

ལ། སློབ་དཔོན་འཕགས་པ་ཀླུ་སྒྲུབ་ཀྱི་《བཤེས་སྤྲིངས།》ལས་ཀྱང་། ཁྲིམས་ནི་རྒྱུ་

དང་མི་རྒྱུའི་ས་བཞིན་དུ། །ཡོན་ཏན་ཀུན་གྱི་གཞི་རྟེན་ལགས་པ་གསུངས། །ཞེས་

ཁྲིམས་ནི་ཡོན་ཏན་ཀུན་གྱི་གཞི་རྟེན་དུ་གྱུར་ཡོད་པ་གསུངས་ཡོད། 

22.  གཙང་སྟོད་རྒྱལ་པོའ་ིགདུང་རབས། བོད་ལྗོངས་བོད་ཡིག་དཔེ་རྙིང་དཔེ་སྐྲུན་ཁང་། ཕྱི་ལོ་ ༢༠༡༡། ཤོག ༢༧།

23.  ལོ་རྒྱུས་ཀྱི་ཉམས་དཔྱོད་མཁན་པོ། མཁས་དབང་ཆབ་སྤེལ་ཚེ་བརྟན་ཕུན་ཚོགས་ལགས་ལ་བཅར་འདྲི་ཞུས་པའི་

ཟིན་ཐོ། བོད་ལྗོངས་བོད་ཡིག་དཔེ་རྙིང་དཔེ་སྐྲུན་ཁང་། ཕྱི་ལོ་ ༢༠༠༨། ཤོག ༡༣༦།

བོད་ཀྱི་སྔར་སྲོལ་ཁྲིམས་ཡིག་ཞིབ་འཇུག

བོད་ཁམས་ལ་ཆ་མཚོན་ནས་བཤད་ནའང་བཙན་པོ་སྲོང་བཙན་གྱི་སྐུ་དུས་

སུ། མེད་ཐབས་མེད་པའི་བློན་པོ་བཞིས་(ཐོན་མི་བསམ་བྷོ་ཊ། མགར་སྟོང་བཙན། འབྲི་སེ་རུ་གུང་

སྟོན། གཉགས་ཁྲི་བཟང་)ཤོ་མ་ར་རུ་དགེ་བ་བཅུ་ལ་བརྟེན་པའི་བོད་ཁྲིམས་ཉི་ཤུའི་བཅའ་

ཡིག་བཟོས་པ་དང་། རྒྱལ་བློན་ཀུན་གྱི་ཕྱག་རྒྱས་བཏབ་སྟེ་ཉི་ཟླའི་འོད་བཞིན་ཀུན་

ལ་ཁྱབ་པར་མཛད་པ་བརྟེན་བོད་ལ་བདེ་སྐྱིད་བྱུང་བ་བསྟན་པ་ནི།《གཡུ་འབྲུག་སྒྲོག་

པའི་ཞལ་ལྕེ།》ལས། བཟང་བ་ལ་བྱ་དགའ་སྟེར། འཐབ་མོ་བྱས་པ་ལ་ཆད་པ་གཅོད་

པ། མཐོ་བ་ཁྲིམས་ཀྱིས་གནོན། དམའ་བ་ཐབས་ཀྱིས་སྐྱོང་། ལེགས་པའི་དཔེ་སྲོལ་

བཙུགས་ཏེ་ཆོས་དང་ཇི་ལྟར་བྱུང་བ་བཞིན་མི་དགེ་བཅུ་སྤངས། དགེ་བཅུ་ཉམས་

སུ་བླངས་པ་ལ་བརྟེན་ནས་བོད་ཁམས་ཐམས་ཅད་བདེ་སྐྱིད་ལ་ལོངས་སྤྱད་ཆོག་

པ་བྱུང་གདའ།[24] 

ཞེས་བྱུང་བ་བཞིན་ལག་ལེན་བསྟར་ཡོད་པ་ནི། སྤུར་རྒྱལ་བཙན་པོ་ཁྲི་སྲོང་

ལྡེ་བཙན་གྱི་སྐུ་དུས་སུ་མུ་ནེ་བཙན་པོ་དང་། སྣ་ནམ་བཟའ། ཞང་དབུ་རིང་གསུམ་

གྱི་ཕྱོགས་གཏོགས་ཀྱི་སྟོབས་ཤུགས་དང་། མུ་ཏིག་བཙན་པོ་དང་བཙུན་མོ་མེ་ཏོག་

སྒྲོན་བཅས་པའི་སྟོབས་ཤུགས་གཉིས་སོ་སོར་གྱེས་ཏེ། མཐར་མུ་ཏིག་བཙན་པོས་

སྣ་ནམ་པའི་ཕྱོགས་གཏོགས་ཞང་དབུ་རིང་བསད་པའི་དོན་རྐྱེན་ལྷག་སྐབས། བློན་

པོ་འགོས་ཀྱིས་ཁྲིམས་དང་སྡིག་པ་རང་ཁུར་གྱི་དཔེ་བཞིན་རྒྱལ་སྲས་ཡིན་ཡང་

ཁྲིམས་ཀྱི་མདུན་དུ་འབངས་དང་དབྱེར་མེད་ཀྱི་ཞལ་ལྕེ་དགའ་གསུམ་བཅད་དེ་མུ་

ཏིག་བཙན་པོ་མཐར་སྤྱུགས་ནས་སྐབས་ཤིག་རིང་འཁྲུག་སློང་ཞི་བར་བྱས་ཡོད། 

སྤུར་རྒྱལ་བཙན་པོའ་ིསྐབས་ཁྲིམས་ཀྱི་འོག་ཏུ་རྒྱལ་པོ་ཡང་ཡོད་པ་ནི།《རྦ་

བཞེད།》ལས། བཙན་པོ་ཁྲི་སྲོང་ལྡེའུ་བཙན་གྱིས་ཕྱག་རིས་ཀྱི་ལྷ་ཁང་བཞེངས་

24.  བོད་ཀྱི་སྔ་རབས་ཁྲིམས་སྲོལ་ཡིག་ཆ་བདམས་བསྒྲིགས། བོད་ལྗོངས་མི་དམངས་དཔེ་སྐྲུན་ཁང་། ཕྱི་ལོ་ ༡༩༨༩། ཤོག ༥༩།

ལེའུ་དང་པོ། བོད་ཀྱི་སྔར་སྲོལ་ཁྲིམས་སའི་ཤེས་བྱ། 

དགོས་པའི་བཀའ་ནན་པོ་བསྩལ་བར། བོད་ན་རྒྱལ་པོ་ང་ལས་ཆེ་བ་སྔར་མ་བྱུང་ན་

ང་ལ་ཕྱག་རིས་མེད་པས་ང་ཕྱག་རིས་ཤིག་བྱེད་པས་ཁྱེད་བོད་འབངས་མཛངས་པ་

རྣམས་གླེང་གསུང་། བློན་པོ་ཁྲི་བཟང་ལངས་ནས་རྗེའི་བཀའ་ནི་བདུས་པས་གཉན་

ཁྲིམས་ཀྱི་ལ་རྩེ་ནི་གུང་ལས་མཐོ།[25] ཞེས་བཙན་པོའ་ིབཀའ་ལས་ཁྲིམས་མཐོ་བ་

ཡོད་པ་བཙན་པོར་དྲན་གསོས་དང་། རང་སྣང་གྱི་སྤྱོད་ཚུལ་ལ་ཚོད་འཛིན་གྱིས་

ཁྲིམས་ལྟར་བསྐྱངས་པ་ནི་གསལ་པོར་མངོན།[26] ཞེས་བྱུང་བ་ལྟར་རོ། །

མདོར་ན། ཁྲིམས་ཁྲིམས་པར་གཅེས་པ་ཞེས་རྒྱལ་ཁྲིམས་དང་། ཆོས་ཁྲིམས། 

རང་ཁྲིམས་རྣམས་ཁྲིམས་ཀྱི་བདག་པོར་གལ་ཆེ་བའི་གཅེས་ནོར་ཡིན་པ་དང་། 

ཁྲིམས་ཀྱི་བདག་པོས་རང་དཔེ་གཞན་སྟོན་གྱི་སྒོ་ནས་ཁྲིམས་ལུགས་བརྩི་སྲུང་བྱེད་

དགོས་པའི་དགོངས་པ་བསྟན་ལ། བོད་ཀྱི་ཁྲིམས་སྲོལ་རིག་གནས་ཀྱི་བསྟན་དོན་

གཙོ་བོ་རྒྱལ་པོས་མི་སེར་ལ་བྱམས་དགོས་རྒྱུ་ཡིན་པ་ནི། ཏུན་ཧོང་ཡིག་རྙིང་(P.T. 

1287 III )ལས། 

ཙེང་སྐུ་གཆིག་པུ་པྱི་ན་ཚུར་སྨྲ་སྟེ། ཆབ་ཆབ་ནྀ་ཕ་རོལ་ན། །ཡར་ཆབ་ནྀ་

ཕ་རོལ་ན། །མྱྀ་འི་ནི་མྱྀ་བུ་སྟེ། །ལྷ་འི་ནི་སྲས་པོ་བཞུགས། །རྗེ་བདེན་ནི་བཀོལ་དུ་

དགའ། །སྒ་བདེན་གྱིས་ནྀ་བསྟན་ན་དགའ། །ཞེས་བྱུང་བ་ལས་ཤེས་ཐུབ་པ་འདུག་

སྙམ། དེ་བཞིན་༸གོང་ས་ལྔ་པ་ཆེན་པོས་ཀྱང་ཆོས་ཀྱི་རྒྱལ་པོ་མེས་དབོན་གྱི་རིང་

ལ་རྒྱལ་པོ་དེ་ཡི་རྒྱལ་ཁྲིམས་ཆོས་བཞིན་སྤྱད་པ་དང་། མཐོ་བའི་གཉའ་ནས་གནོན་

ཅིང་དམའ་བ་ཐབས་ཀྱིས་སྐྱོང་བའི་བཀའ་ཁྲིམས་ཀྱི་སྲོལ་བཟང་པོའ་ིའོད་སྣང་སྲིད་

25.  བདེ་སྐྱིད་ཀྱིས་བསྒྲིགས། རྦ་བཞེད་ཕྱོགས་བསྒྲིགས། མི་རིགས་དཔེ་སྐྲུན་ཁང་། ཕྱི་ལོ་ ༢༠༠༩། ཤོག ༡༨༤། 

26.  བོད་ལྗོངས་སློབ་གྲྭ་ཆེན་མོའ་ིརིག་དེབ། ཕྱི་ལོ་ ༢༠༡༥།༢ ཤོག ༨༨།

བོད་ཀྱི་སྔར་སྲོལ་ཁྲིམས་ཡིག་ཞིབ་འཇུག

རྩེའི་བར་དུ་ཁྱབ་པའི་བདེ་སྐྱིད་ཀྱི་པུཎྡ་རཱི་ཀ་ཆེས་ཆེར་རྒྱས་པའི་སྐབས་སུ།[27] 

ཞེས་སོགས་བྱུང་བ་ལས། རྒྱལ་པོའ་ིམཛད་པ་ཆབ་འབངས་མི་སེར་ལ་བྱམས་

དགོས་པ་ནན་ཏན་གསུངས་འདུག་པ་དག་གིས། བོད་ཁྲིམས་ཀྱི་དམིགས་བསལ་

ཁྱད་ཆོས་ཡང་ཤུགས་ཀྱིས་མངོན་ཐུབ་ཀྱི་འདུག་སྙམ་མོ། །

ས་བཅད་བཞི་པ། བོད་ཀྱི་སྔར་སྲོལ་ཁྲིམས་ལུགས་ཀྱི་ཐུན་མིན་དབྱེ་བ། 

བོད་ཀྱི་སྲོལ་རྒྱུན་ཁྲིམས་ལུགས་ལྟ་བའི་ནང་ཆོས་ཁྲིམས་དང་། རྒྱལ་ཁྲིམས། 

མི་ཆོས་སམ་རང་ཁྲིམས་བཅས་ཁྲིམས་སྲོལ་རྣམ་པ་གསུམ་དུ་དབྱེ་ཡོད་པ་ནི། དུས་

རབས་བཅུ་གཉིས་པའི་ཡར་སྔོན་དུ་བྱོན་པའི་མཁས་པ་ལྡེའུས་བརྩམས་པའི་《ལྡེའུ་

རྒྱ་བོད་ཀྱི་ཆོས་འབྱུང་རྒྱས་པ།》ལས། རྒྱལ་ཁྲིམས་གསེར་གྱི་གཉའ་ཤིང་དང་འདྲ་

སྟེ་སྦོམ་ལ་ལྕི། ཆོས་ཁྲིམས་དར་གྱི་མདུད་པ་དང་འདྲ་སྟེ་འཇམ་ལ་དམ། མི་ཆོས་

སོག་མའི་ཕོན་ཐག་དང་འདྲ་སྟེ་མང་ལ་འདུས།[28] ཞེས་དང་།《གཙང་པའི་ཞལ་

ལྕེ་ཚངས་པའི་དྲང་ཐིག》ལས། ཆོས་ཁྲིམས་དར་གྱི་མདུད་པ་འཇམ་ལ་དམ། རྒྱལ་

ཁྲིམས་གསེར་གྱི་གཉའ་ཤིང་ལྗིད་གནོན་ཆེ་བ། རང་ཁྲིམས་ཐེག་པ་ཁུར་བླང་ཡོན་

ཏན་དང་ལྡན་པ་དགོས།[29] 

ཞེས་རྒྱལ་ཁྲིམས་དང་། ཆོས་ཁྲིམས། མི་ཆོས་ཁྲིམས་བཅས་ཀྱི་ཐུན་མོང་

མིན་པའི་ཁྱད་པར་གསལ་འགྲེལ་བྱས་ཡོད་པ་མ་ཟད། དེ་གསུམ་གང་རུང་དང་

འགལ་འཛོལ་བྱུང་ན་རང་ཉིད་ཉེས་ཅན་པར་གྱུར་པ་མ་ཟད། ལྷག་པར་རྒྱལ་ཁྲིམས་

27.  ངག་དབང་བློ་བཟང་རྒྱ་མཚོ། བོད་ཀྱི་དེབ་ཐེར་དཔྱིད་ཀྱི་རྒྱལ་མོའ་ིགླུ་དབྱངས། མི་རིགས་དཔེ་སྐྲུན་ཁང་། ཕྱི་ལོ་ 

༡༩༨༠། ཤོག ༧༡།

28.  མཁས་པ་ལྡེའུ། ལྡེའུ་ཆོས་འབྱུང་། བོད་ལྗོངས་མི་དམངས་དཔེ་སྐྲུན་ཁང་། ཕྱི་ལོ་ ༡༩༨༧། ཤོག ༣༦༣།

29.  གཙང་སྟོད་རྒྱལ་པོའ་ིགདུང་རབས། བོད་ལྗོངས་བོད་ཡིག་དཔེ་རྙིང་དཔེ་སྐྲུན་ཁང་། ཕྱི་ལོ་ ༢༠༡༡། ཤོག ༣༤།

ལེའུ་དང་པོ། བོད་ཀྱི་སྔར་སྲོལ་ཁྲིམས་སའི་ཤེས་བྱ། 

དང་ཆོས་ཁྲིམས་གཉིས་ལས་འགལ་ཚེ་རྒྱལ་ཁབ་ཀྱི་རྩ་ཁྲིམས་དང་སངས་རྒྱས་

ཆོས་གཞུང་གི་འདུལ་བའི་ཁྲིམས་གཞིར་བཟུང་ཆད་པ་ཕོག་གི་ཡོད། མི་ཆོས་

སམ་རང་ཁྲིམས་དང་འགལ་ནའང་འགལ་མཁན་སྐྱེ་བོ་དེ་མི་ཆོས་བཞི་ལྡན་(ཁྲེལ། ངོ་

ཚ། བག་ཡོད། ཡ་རབས་སྤྱོད་ཚུལ་)སྤྱོད་པ་དང་བྲལ་བའི་ཁྱི་གྲལ་དུ་བཞག་ནས། གང་དེས་

བྱས་པའི་ལས་དང་བཤད་པའི་གཏམ་ལ་ཡིད་ཆེས་ཆ་འཇོག་བྱེད་མཁན་ཧ་ཅང་

དཀོན་པོ་ཆགས་ཀྱི་ཡོད། གོང་གསལ་ཁྲིམས་སྲོལ་གསུམ་ལས་རྒྱལ་ཁྲིམས་གཙོ་

བོ་ཡིན་པ་ནི་གོང་ཞུས་ལྟར། ཆོས་བཤད་ཀྱི་རྩ་བ་དགེ་སྡིག །ཞལ་ལྕེའི་རྩ་བ་རྒྱལ་

ཁྲིམས། །[30] ཞེས་བྱུང་ངོ་། ། 

མདོར་ན། མཁས་གྲུབ་ཆེན་པོ་དབྱངས་ཅན་དགའ་བས་ཕུན་ཚོགས་བཅོ་

བརྒྱད་པར། ཆབ་སྲིད་ཕལ་ཆེར་ཆོས་ཀྱི་གཞི་ལ་བཙུགས། ལྷ་ཆོས་དར་གྱི་མདུད་

པ་འཆིང་བ་དང་། རྒྱལ་ཁྲིམས་གསེར་གྱི་གཉའ་ཤིང་ལུགས་ཅན་འཛིན། གང་འདི་

ཕུན་ཚོགས་རྣམས་ཀྱི་བཅོ་བརྒྱད་པའོ། །[31] ཞེས་བྱུང་བ་ལྟར། དུས་རབས་ ༧ 

ནང་བྱོན་པའི་སྤུར་རྒྱལ་བཙན་པོ་སྲོང་བཙན་སྐུ་དུས་ནས་ཕྱི་ལོ་ ༡༩༥༩ བར་

བོད་ཀྱི་རྒྱལ་ཐོག་རིམ་པར་བྱོན་པ་རྣམས་ཀྱིས་སྲིད་སྐྱོང་སྐབས། གང་དེའི་ཁྲིམས་

ལུགས་ནི་ལྷ་ཆོས་དང་འབྲེལ་བའི་དགེ་བཅུའི་ཁྲིམས་གཞི་རྩར་བཟུང་བའི་ཁྲིམས་

ལུགས་ཤིག་ཡིན་འདུག་གོ། 

ལེ་ཚན་དང་པོ། རྒྱལ་ཁྲིམས།

རྒྱལ་ཁྲིམས་ནི་རྒྱལ་ཁབ་གང་དེའི་དར་རྒྱས་དང་མི་མང་ཞི་བདེ་ལ་དམིགས་

30.  གཙང་སྟོད་རྒྱལ་པོའ་ིགདུང་རབས། བོད་ལྗོངས་བོད་ཡིག་དཔེ་རྙིང་དཔེ་སྐྲུན་ཁང་། ཕྱི་ལོ་ ༢༠༡༡། ཤོག ༢༣།

31.  འཇིགས་མེད་གྲགས་པ། རབ་བརྟན་ཀུན་བཟང་འཕགས་ཀྱི་རྣམ་ཐར། བོད་ལྗོངས་མི་དམངས་དཔེ་སྐྲུན་ཁང་། ཕྱི་

ལོ་ ༡༩༨༧། ཤོག ༢༢༥།

བོད་ཀྱི་སྔར་སྲོལ་ཁྲིམས་ཡིག་ཞིབ་འཇུག

པའི་ཁྲིམས་ལ་བྱ་ཞིང་། དེའི་ནང་རྒྱལ་ཁབ་གང་དེའི་སྤྱི་འབངས་ཀྱི་འགན་དབང་

གསལ་པོར་གཏན་ལ་ཕབ་ཡོད། རྒྱལ་ཁྲིམས་ཀྱིས་གཏན་ལ་ཕབ་པའི་ནང་དོན་

གཞིར་བཟུང་སྤྱི་ཚོགས་ཀྱི་འབྲེལ་བ་སྣ་ཚོགས་ལ་སྙོམས་སྒྲིག་བྱེད་བཞིན་ཡོད། 

རང་རེ་བོད་ལ་མཚོན་ནའང་དུས་རབས་རིམ་བྱུང་གི་སྲིད་དབང་རེ་རེར་རྒྱལ་ཁབ་

དང་། སྲིད་གཞུང་། མི་མང་གི་ཁེ་དབང་སྲུང་སྐྱོབ་དང་སྙོམས་སྒྲིག་བྱེད་པའི་རྒྱལ་

ཁྲིམས་རིམ་པར་བྱུང་ཡོད་པ་ནི། ད་ཕན་ཡོངས་གྲགས་ཀྱི་བཤད་རྒྱུན་ལྟར་ན་སྤུར་

རྒྱལ་བཙན་པོའ་ིསྐབས་སུ་ཁོད་སོ་དྲུག་དང་། སྡེ་སྲིད་ཕག་མོ་གྲུ་པའི་སྐུ་དུས་སུ་ 

《ཞལ་ལྕེ་བཅོ་ལྔ།》 སྡེ་སྲིད་གཙང་པའི་སྐུ་དུས་སུ་《ཞལ་ལྕེ་བཅུ་དྲུག》 གཞུང་ས་

དགའ་ལྡན་ཕོ་བྲང་པའི་སྐུ་དུས་སུ་《ཞལ་ལྕེ་བཅུ་གསུམ་》ཞེས་པ་སོགས་བྱུང་ཡོད། 

རྒྱལ་ཁྲིམས་དེ་ཡང་འཁོར་ལོས་བསྒྱུར་བའི་རྒྱལ་པོའ་ིཁྲིམས་ཆེན་པོ་གསེར་

གྱི་གཉའ་ཤིང་ལྟར་ལྕི་བ། ཉི་ཟླ་དབྱིངས་ནས་འཆར་བ་ལྟར་ཉེ་རིང་མེད་པ། དབུས་

ཀྱི་རི་བོ་མཆོག་རབ་ལྟར་གང་གིས་ཀྱང་བསྐྱོད་པ་མེད་པ་བཞིན་ཚུགས་པ། རྒྱ་མཚོ་

ཆེན་པོ་ཟབ་ཅིང་གཏིང་དཔགས་དཀའ་བ་ལྟར་གང་གིས་ཀྱང་རྟོགས་པར་དཀའ་

བ།[32] ཞེས་བྱུང་བ་ལྟར་ཡིན་དགོས་སོ། །

བོད་ཀྱི་ལོ་རྒྱུས་ཀྱི་ཆུ་རྒྱུན་རིང་མོའ་ིཁྲོད་རིམ་བྱུང་རྒྱལ་ཁྲིམས་རྣམས་ཆོས་

ཁྲིམས་ལ་གཞི་བཅོལ་ནས་བཟོས་པ་ནི། གཙང་པའི་ཁྲིམས་ཡིག་《ཞལ་ལྕེ་བཅུ་

དྲུག》ལས། ཆོས་ཁྲིམས་ནི་ཡང་དག་པར་རྫོགས་སངས་རྒྱས་ཀྱིས་མི་དགེ་བཅུའི་

གཉེན་པོར་དགེ་བ་བཅུ་གསུངས། དེ་ལ་བརྟེན་ནས་ཆོས་རྒྱལ་མེས་དབོན་རྣམས་

ཀྱིས་དགེ་བ་བཅུ་ལ་བརྟེན་ནས་རྒྱལ་ཁྲིམས་བཅས་ཏེ།[33] ཞེས་བྱུང་བ་བཞིན། 

32.  གཙང་སྟོད་རྒྱལ་པོའ་ིགདུང་རབས། བོད་ལྗོངས་བོད་ཡིག་དཔེ་རྙིང་དཔེ་སྐྲུན་ཁང་། ཕྱི་ལོ་ ༢༠༡༡། ཤོག ༣༢།

33.  གཙང་སྟོད་རྒྱལ་པོའ་ིགདུང་རབས། བོད་ལྗོངས་བོད་ཡིག་དཔེ་རྙིང་དཔེ་སྐྲུན་ཁང་། ཕྱི་ལོ་ ༢༠༡༡། ཤོག ༣༤།

ལེའུ་དང་པོ། བོད་ཀྱི་སྔར་སྲོལ་ཁྲིམས་སའི་ཤེས་བྱ། 

རྒྱལ་ཁྲིམས་ནི་ཆོས་ཁྲིམས་དང་ཡུལ་ཁྲིམས་ལ་དཔེ་བླངས། མི་ཆོས་སམ་རང་

ཁྲིམས་ཡིན་ལུགས་གའུ་ལེ་བསྒྲིགས་ནས་གཏན་ལ་ཕབ་པ་ཞིག་ཡིན། 

འོན་ཀྱང་། གནའ་དུས་ཆོས་ཁྲིམས་དང་རྒྱལ་ཁྲིམས་ཐ་དད་དུ་གནས་ཡོད་པ་

ནི། མཁས་དབང་དུང་དཀར་བློ་བཟང་འཕྲིན་ལས་མཆོག་གིས། སྔར་བོད་དུ་ཆོས་

ལུགས་ཐོག་མར་དར་བ་ནས་དུས་རབས་བཅུ་གསུམ་པའི་དཀྱིལ་དུ་ས་སྐྱ་པས་བོད་

ཀྱི་སྲིད་དབང་བཟུང་སྟེ་ཆོས་སྲིད་ཟུང་འབྲེལ་གྱི་ལམ་ལུགས་མ་བྱུང་ཕན། རྒྱལ་

ཁྲིམས་དང་ཆོས་ཁྲིམས་ཐ་དད་དུ་གནས་ཡོད་ཅིང་། དཔལ་ལྡན་ས་སྐྱ་པའི་སྐུ་དུས་

ནས་ཆོས་སྲིད་ཟུང་འབྲེལ་འགོ་མ་ཚུགས་གོང་། བོད་ཀྱི་ལོ་རྒྱུས་ཁྲོད་བོད་ཀྱི་དགོན་

སྡེ་ཁག་གི་ནང་བཀས་བཀོད་བརྒྱུད་འཛིན་གྱི་ཁྲིམས་ལུགས་ལག་ལེན་བསྟར་བའི་

དཔྱད་གཞི་གཏན་ནས་མི་སྣང་ངོ་། །[34] ཞེས་གསུངས། 

བཙན་པོ་སྲོང་བཙན་གྱི་སྐུ་དུས་སུ་བོད་ཁྲིམས་བཟོ་སྐབས། མི་ཆོས་གཙང་

མ་བཅུ་དྲུག་གི་ཁྲིམས་ཀྱི་གཞིར་བཟུང་། གཞན་ཡང་《ལུགས་ཀྱི་བསྟན་བཅོས་

གསེར་གྱི་ལེ་ཚེ་སྒྲིགས་》དང་། 《གླང་བཀའ་མཆིད་》ཅེས་བྱ་བ་གཉིས་གསུངས་

ཏེ། རྒྱལ་པོས་བཀའ་བསྩལ་པ་བཞིན། ཐོན་མི་སམ་བྷོ་ཊ་དང་། མགར་སྟོང་བཙན། 

འབྲི་སེ་རུ་གུང་སྟོན། ཉང་ཁྲི་བཟང་རྣམས་ཏེ་བཀའི་འཕྲུལ་བློན་བཞི་ལ་སོགས་

པ་བློན་པོ་བརྒྱ་ཐམ་པས་བར་གྱི་ཁོད་སྙོམས། བཟང་ལ་བྱ་དགའ་སྟེར། འཐབ་མོ་

བྱས་པ་ལ་ཆད་པ་གཅོད་པ། མཐོ་བ་ཁྲིམས་ཀྱིས་གནོན། དམའ་བ་ཐབས་ཀྱིས་

སྐྱོང་། སྐུ་སྲུང་སྡེ་བཞིར་བཅད། ཕུ་ཆུ་རྫིང་དུ་བསྐྱིལ། མདའ་ཆུ་ཡུར་བར་དྲངས། 

བྲེ་སྲང་གཏན་ལ་ཕབ། ཞིང་ལ་ལྷུ་རུ་བཅད། མི་ལ་ཡི་གེ་བསླབས། རྟ་ལ་མདོངས་

34.  དུང་དཀར་བློ་བཟང་འཕྲིན་ལས། དུང་དཀར་ཚིག་མཛོད། སྟོད་ཆ། ཀྲུང་གོའ་ིབོད་ཀྱི་ཤེས་རིག་དཔེ་སྐྲུན་ཁང་། ཕྱི་

ལོ་ ༢༠༠༢། ཤོག ༤༠༩།

བོད་ཀྱི་སྔར་སྲོལ་ཁྲིམས་ཡིག་ཞིབ་འཇུག

སུ་བྲིས། ལེགས་པའི་དཔེ་སྲོལ་བཙུགས་ཏེ་ཆོས་དང་ཇི་ལྟར་བྱུང་བ་བཞིན་གྱི་མི་

དགེ་བཅུ་སྤངས། དགེ་བཅུ་ཉམས་སུ་བླངས་པ་ལ་བརྟེན་ནས་བོད་ཁམས་ཐམས་

ཅད་བདེ་སྐྱིད་ལ་ལོངས་སྤྱད་ཆོག་པ་བྱུང་གདའ། དེ་ལྟར་དགེ་བཅུ་ལ་བརྟེན་པའི་

བོད་ཁྲིམས་ཉི་ཤུའི་བཅའ་ཡིག་ནི། ཤོ་མ་ར་རུ་གཏན་ལ་ཕབ་ནས་རྗེ་བློན་ཀུན་གྱི་

ཕྱག་རྒྱས་བཏབ་སྟེ་ཉི་ཟླའི་འོད་བཞིན་ཀུན་ལ་ཁྱབ་པར་མཛད་དོ། །[35] ཞེས་བྱུང་

བ་གཞིགས་ན་བོད་ཀྱི་རྒྱལ་ཁྲིམས་ཐོག་མ་གཏན་འབེབས་གནང་ཡུལ་ཤོ་མ་ར་སྟེ་

ལྷ་ས་ཡིན་པར་སྣང་ངོ་། །

ལེ་ཚན་གཉིས་པ། ཆོས་ཁྲིམས། 

དེང་རབས་ནུབ་ཕྱོགས་ལོ་རྒྱུས་སྨྲ་བས་ཆོས་ལུགས་དར་སྤེལ་བྱུང་བའི་རྒྱབ་

ལྗོངས་ནི། རྒྱལ་པོ་གང་དེས་རང་གི་རྒྱལ་སྲིད་སྲ་བརྟན་དང་སྤྱི་ཚོགས་ཞི་བདེ་ཡོང་

ཆེད། འབངས་རྣམས་ཆོས་དད་ཅན་དང་རང་ཉིད་ཆོས་རྒྱལ་ཞིག་ཏུ་བཟོ་ཐུབ་ཚེ། 

འབངས་རྣམས་ཀྱིས་ཆོས་རྒྱལ་གྱི་བཀའ་གསུང་ཅི་སྒྲུབ་ལས་ལོག་པར་བྱེད་མི་

སྲིད་པའི་དགེ་མཚན་མཐོང་བས། ཆོས་དར་སྤེལ་བཏང་བ་ཞིག་ཏུ་སྨྲ་བཞིན་ཡོད། 

དེ་ཡང་རྒྱལ་པོས་ཐོག་མར་རྐུ་དང་། མི་གསོད། རྫུན་སོགས་མི་ཆོག་པའི་བཀས་

ཁུངས་མ་འཁྱོལ་བས་ཉེས་གཅོད་ཀྱི་ཁྲིམས་བསྡམས་མོད། འབངས་རྣམས་ཀྱིས་

ཉེས་པའི་ཁྲིམས་གཅོད་ལས་གཡོལ་ཕྱིར་གསང་བའི་སྒོ་ནས་རྐུ་དང་། རྫུན། མི་

གསོད་བྱས་རྐྱེན་རྒྱལ་པོས་ཁྲིམས་ལས་འགལ་ཚེ་དཀོན་མཆོག་གི་དགོངས་པ་

དང་འགལ་བའི་སྡིག་པ་བསགས་པ་སོང་། སྐྱེ་བ་ཕྱི་མ་ངན་སོང་ལ་འགྲོ་རྒྱུ་ཡིན་

པའི་ཞེད་སྣང་བསྐུལ་བའི་བརྒྱུད་རིམ་ཁྲོད་ནས་བྱུང་བ་བཤད། འོན་ཀྱང་། སངས་

35.  བོད་ཀྱི་སྔ་རབས་ཁྲིམས་སྲོལ་ཡིག་ཆ་བདམས་བསྒྲིགས། བོད་ལྗོངས་མི་དམངས་དཔེ་སྐྲུན་ཁང་། ཕྱི་ལོ་ ༡༩༨༩། ཤོག ༥༥༧།

ལེའུ་དང་པོ། བོད་ཀྱི་སྔར་སྲོལ་ཁྲིམས་སའི་ཤེས་བྱ། 

རྒྱས་ཆོས་ལུགས་པས་སངས་རྒྱས་ཆོས་གཞུང་ནི་སྐྱེ་བ་གཏན་གྱི་འདུན་མ་སྒྲུབ་

ཆེད་ཀྱི་ལམ་ཡང་དག་ཅིག་ཡིན་པ་བཞེད་དོ། །དོན་ཡང་དེ་ལྟར་ཏུ་གནས་པ་ལུང་

རིགས་མང་པོས་སྒྲུབ་ཐུབ་ཀྱི་ཡོད།

དེ་ཡང་《གཡུ་འབྲུག་སྒྲོག་པའི་ཞལ་ལྕེ་བཅོ་ལྔ།》ལས། བོད་ཡུལ་ཁ་བའི་

ལྗོངས་འདིར་ཆོས་ཁྲིམས་བྱུང་ཚུལ་ཐད། སྔོན་གྱི་དུས་སུ་བོད་ཡུལ་མུན་པའི་གླིང་

སྨག་རུམ་འདྲ་བ་དེར་རྒྱལ་ཕྲན་བཅུ་གཉིས་ཀྱི་ཁྲིམས་བཅོས་སོ། །ཁང་པ་ཐམས་

ཅད་རི་ཁྱིམ་ལ་བརྟེན་ནས་ལས་སུ་རྔོན་པ་བྱེད། ཟས་སུ་ཤ་ཟ་ཁྲག་འཐུང་། གོས་སུ་

པགས་པ་གྱོན། དགེ་སྡིག་ངོ་མི་ཤེས་པ་ལ། སྤྲུལ་པའི་ཆོས་རྒྱལ་སྲོང་བཙན་སྒམ་པོ་

དེ་ཉིད་ཀྱིས་བོད་འབངས་བདེ་ལ་འགོད་པའི་ཕྱིར། ཆོས་དགེ་བ་བཅུ་ལ་བརྟེན་པའི་

ཁྲིམས་བཅའ་བ། དེའི་དུས་སུ་རྒྱལ་པོ་ཉིད་ཀྱིས་ང་ནི་ཆོས་སྐྱོང་བའི་རྒྱལ་པོ་ཡིན་

པས་ངའི་བཀའ་དང་འཁོར་དུ་གཏོགས་པ་རྣམས་ཀྱིས། ལུས་ཀྱི་སྒོ་ནས་སྲོག་གཅོད་

པ་དང་མ་བྱིན་ལེན་དང་མི་གཙང་སྤྱོད་པ་དང་གསུམ། ངག་གི་སྒོ་ནས་རྫུན་དང་ཕྲ་

མ་ཚིག་རྩུབ་ངག་འཁྱལ་དང་བཞི། ཡིད་ཀྱི་སྒོ་ནས་བརྣབ་སེམས་དང་གནོད་སེམས་

དང་ལོག་ལྟ་དང་གསུམ་ཞེས་བཅའ་བ་བཞིའི་ཁྲིམས་བཅས་སོ། །[36] ཞེས་བྱུང་། 

མདོར་ན། ཆོས་ཁྲིམས་ནི་ཡང་དག་པ་རྫོགས་པའི་སངས་རྒྱས་ཀྱིས་མི་

དགེ་བ་བཅུའི་གཉེན་པོར་དགེ་བ་བཅུ་གསུངས་པ་དེ་ཡིན་ཞིང་། ཆོས་ཁྲིམས་དར་

གྱི་མདུད་པ་འཇམ་ལ་དམ་པ་ཞེས་པ་ནི་མི་དགེ་བ་བཅུའི་གཉེན་པོར་དགེ་བ་བཅུ་

བསྟེན་དགོས་པ་གསུངས་ཤིང་། དེ་ཡང་དམིགས་བཀར་ཁྱིམ་ནས་ཁྱིམ་མེད་པར་

རབ་ཏུ་བྱུང་བའི་སྡེ་དང་བཅས་པས་བསྲུང་བར་བྱ་བའི་བསླབ་ཁྲིམས་དང་དགོན་

པའི་སྒྲིག་སྲོལ་བཅའ་ཡིག་དང་བཅས་པར་གོ་དགོས་སོ། །

36.  བོད་ཀྱི་སྔ་རབས་ཁྲིམས་སྲོལ་ཡིག་ཆ་བདམས་བསྒྲིགས། བོད་ལྗོངས་མི་དམངས་དཔེ་སྐྲུན་ཁང་། ཕྱི་ལོ་ ༡༩༨༩། ཤོག ༥༥།

བོད་ཀྱི་སྔར་སྲོལ་ཁྲིམས་ཡིག་ཞིབ་འཇུག

ལེ་ཚན་གསུམ་པ། མི་ཆོས་སམ་རང་ཁྲིམས།

དེ་ཡང་《གཙང་པའི་ཞལ་ལྕེ་ཚངས་པའི་དྲང་ཐིག》ལས། སྔོན་རྒྱ་གར་དུ་གླང་

པོ་ཆེ་དང་། རི་བོང་དང་། བྱ་སྲེག་པ་གསུམ་གྱིས་གླང་པོ་ཆེ་སྟོབས་ཆེ་བས་ཆུ་ལ་

འཁུར་ཏེ་བསྒྲལ། རི་བོང་ནི་བློ་དང་ལྡན་པས་གྲོས་བྱུས་གཙོས། སྲེག་པ་ནི་འཕུར་

ཐུབ་པས་ཤིང་རྩེའི་འབྲས་བུ་རྣམས་བསྡུས་ཏེ་ཁོང་གསུམ་གྱི་ཟས་བྱེད་པ་ཞིག་

ལུང་པའི་ཕུ་ན་ཡོད་པ་ལས། ལུང་པ་དེར་ལོ་ཆུ་རྟག་ཏུ་ལེགས་ཤིང་། ཆར་ཆུ་དུས་

སུ་འབེབས། བདེ་སྐྱིད་ལྡན་པ་བྱུང་བ་ལས་བྲམ་ཟེ་མཚན་མཁན་ཞིག་གིས་བརྟག་

པས། སེམས་ཅན་དུད་འགྲོ་གསུམ་པོ་ཁྲིམས་ལ་གནས་ཤིང་། མཐུན་གཤིབ་ལེགས་

པ་དེའི་ཡོན་ཏན་ལས་བྱུང་བར་གོ །[37] ཞེས་དང་། 

དེ་བཞིན་མི་ཆོས་སྒོར་འཇུག་པ་ལ་རང་བན་དེ་གཙང་མ་དགོས། ཟེར་བའི་

དཔེ་ལྟར་རང་ཁྲིམས་རྒྱལ་པོ་མེ་ལོང་གདོང་གི་ཞལ་ལྕེ། ཞེས་ཟོམ་ལུས་ཧམ་ཟོམ་

མེད་པ་ཡ་རབས་ཀྱི་མཛད་བཟང་ལ་མིག་ལྟོས་བྱེད་པ། དེ་བས་ཀྱང་འཇིག་རྟེན་

བཀྲ་ཤིས་ཀྱི་གཞི་མ་མི་ཆོས་བཞི་ལྡན་ཞེས་ཡ་རབས་ཀྱི་སྤྱོད་ཚུལ་དང་། ཁྲེལ་

ཡོད་པ་དང་། ངོ་ཚ་ཤེས་པ། བག་ཡོད་དང་ལྡན་པ་བཞི་ལ་གཅེས་སྤྲས་སུ་འཛིན་

དགོས་སོ།[38] ཞེས་བྱུང་།

བོད་ཡུལ་འདིར་སྤུར་རྒྱལ་བཙན་པོ་སྲོང་བཙན་སྒམ་པོས་མི་ཆོས་གཙང་མ་

བཅུ་དྲུག་གཏན་འབེབས་གནང་བའི་བརྒྱུད་རིམ་སྐོར་ལ།《གཡུ་འབྲུག་སྒྲོག་པའི་

ཞལ་ལྕེ་བཅོ་ལྔ།》ལས། གཞན་ཡང་འབངས་སུ་གཏོགས་པ་རྣམས་ཀྱིས། ལྷ་དཀོན་

མཆོག་གསུམ་པོ་ལ་དད་པ་དང་མོས་གུས་བསྐྱེད་པར་བྱའོ། །དམ་པའི་ཆོས་བཙལ་

37.  གཙང་སྟོད་རྒྱལ་པོའ་ིགདུང་རབས། བོད་ལྗོངས་བོད་ཡིག་དཔེ་རྙིང་དཔེ་སྐྲུན་ཁང་། ཕྱི་ལོ་ ༢༠༡༡། ཤོག ༣༤།

38.  གཙང་སྟོད་རྒྱལ་པོའ་ིགདུང་རབས། བོད་ལྗོངས་བོད་ཡིག་དཔེ་རྙིང་དཔེ་སྐྲུན་ཁང་། ཕྱི་ལོ་ ༢༠༡༡། ཤོག ༣༥།

ལེའུ་དང་པོ། བོད་ཀྱི་སྔར་སྲོལ་ཁྲིམས་སའི་ཤེས་བྱ། 

ཞིང་བསྒྲུབ་པར་བྱའོ། །ཕ་མ་ལ་དྲིན་ལན་འཇལ་བར་བྱའོ། །ཡོན་ཏན་ཅན་ལ་ཞེ་

མཐོང་ཡོད་པར་བྱའོ། །རིགས་མཐོ་བ་དང་རྒན་པར་བཀུར་སྟི་ཆེན་པོ་བྱའོ། །ཡུལ་

མི་ཁྱིམ་མཚེས་ལ་ཕན་གདགས་པར་བྱའོ། །ཉེ་དུ་དང་མཛའ་བཤེས་ལ་གཞུང་རིང་

བར་བྱའོ། །བཀའ་དྲང་ཞིང་སེམས་ཆུང་བར་བྱའོ། །ཡ་རབས་ཀྱི་རྗེས་བསྙེགས་

ཤིང་ཕྱི་ཐག་རིང་བ་བྱའོ། །ཟས་ནོར་ལ་ཚོད་འཛིན་པར་བྱའོ། །སྔར་དྲིན་ཅན་གྱི་

མི་རྩ་བ་གཅད་པར་བྱའོ། །བུ་ལོན་དུས་སུ་འཇལ་ཞིང་བྲེ་སྲང་ལ་གཡོ་སྒྱུ་མེད་པར་

བྱའོ། །ཀུན་ལ་ཕྲག་དོག་ཆུང་བར་བྱའོ། །གྲོགས་ཀྱི་ནང་དུ་ངན་པའི་གྲོས་ལ་མི་ཉན་

ཅིང་རང་ཚུགས་འཛིན་པར་བྱའོ། །ངག་འཇམ་ཞིང་སྨྲ་བ་ཉུང་བར་བྱའོ། །ཐེག་པ་ཆེ་

ཞིང་བློ་ཁོག་ཡངས་པར་བྱའོ། །ཞེས་བཀའ་བསྩལ་ཞིང༌། མི་ཆོས་གཙང་མ་བཅུ་

དྲུག་གིས་ཁྲིམས་ཀྱི་གཞིར་བཟུང་། ཞེས་བྱུང་།

དྲིན་ལན་དང་། མཐོང་། བཀུར་སྟི། ཕན་གདགས། གཞུང་རིང་། སེམས་ཆུང་། 

ཕྱི་ཐག ཚོད་འཛིན། གཡོ་སྒྱུ། ཕྲག་དོག རང་ཚུགས། ངག་འཇམ། ཁོག་ཡངས་

སོགས་ནི་ལྷ་ཆོས་ལྟ་ཅི་མི་ཆོས་ལའང་སྲུང་བརྩི་དགོས་པ་ཞིག་ཡིན་མོད། དེ་དག་

རྒྱལ་ཁྲིམས་ཀྱིས་ཁོངས་སུ་བསྡུ་མི་ཐུབ་པ་སྐྱེ་བོ་སོ་སོའ་ིནམ་རྒྱུན་འགྲོ་འདུག་སྤྱོད་

གསུམ་དང་འབྲེལ་བའི་བཟང་སྤྱོད་ཞེ་ཅིག་ཡིན་ནོ། །[39] དེ་ནི་མིའི་ཀུན་སྤྱོད་ཀྱི་

བླང་དོར་རྣམ་གཞག་གཞིར་བཟུང་ནས་བཟོས་པ་ཞིག་ཡིན་ཞིང་། དེས་རྒྱལ་ཁྲིམས་

དང་ཆོས་ཁྲིམས་ཀྱི་མ་ཁྱབ་པའི་སྐྱེ་བོའ་ིབྱ་སྤྱོད་ལ་ཐུན་མོང་གིས་བརྩི་སྲུང་ངམ་

འཛེམ་བརྩི་བྱེད་པའི་རིན་ཐང་དང་ནུས་པ་ཡོད། 

དེ་ཡང་མཁྱེན་ཡངས་རྒྱ་ཡེ་གཅན་ཚས་མི་ཆོས་ཁྲིམས་སྲོལ་ནི་ཀུན་སྤྱོད་

ཀྱི་རྣམ་གཞག་གཙོ་བོ་ཡིན་པའི་ཆ་ནས། ཁྲིམས་ཀྱི་ཁེབས་རྒྱས་མ་ཚུད་སར་ཡང་

39.  བོད་ཀྱི་སྔ་རབས་ཁྲིམས་སྲོལ་ཡིག་ཆ་བདམས་བསྒྲིགས། བོད་ལྗོངས་མི་དམངས་དཔེ་སྐྲུན་ཁང་། ཕྱི་ལོ་ ༡༩༨༩། ཤོག ༥༨།

བོད་ཀྱི་སྔར་སྲོལ་ཁྲིམས་ཡིག་ཞིབ་འཇུག

རང་འགུལ་གྱིས་བརྩི་སྲུང་དང་ལག་བསྟར་བྱེད་བཞིན་པའི་གོམས་སྲོལ་ངང་གིས་

ཆགས་ཡོད། རྒྱུ་མཚན་དེའི་ཕྱིར་ན། མི་ཆོས་ཀུན་སྤྱོད་དེ་བཙན་པོའ་ིརྒྱལ་རབས་

སྐབས་སུ་ཁྲིམས་སྲོལ་གྱི་རྣམ་པས་གཏན་ལ་ཕབ་པ་ནི་རྒྱལ་བློན་དག་གི་མཁས་

མཛངས་ཀྱི་བློ་རྒྱ་ངོམ་པ་ཞིག་དང་། རྒྱལ་འབངས་དག་བློ་སེམས་གཅིག་ཏུ་མཐུན་

པའི་མཚོན་རྟགས་ཤིག་ཡིན།[40] ཞེས་གསུངས། 

ས་བཅད་ལྔ་པ། ཁྲིམས་སའི་ཆ་རྐྱེན། ཁྲིམས་དཔོན་གྱི་འགན། གྱོད་བསྡུམ་ཐབས། 

ལེ་ཚན་དང་པོ། ཁྲིམས་སའི་ཆ་རྐྱེན། 

དེ་སྔ་ཁྲིམས་སར་གྱོད་དོན་གཏུག་བཤེར་དང་གྱོད་གཞི་ཐག་གཅོད་བྱེད་རིམ་

ནང་། ཁྲིམས་ས་དང་ཞུ་སྦྱོར་བའི་བར་ཆེད་དུ་སྤྱོད་པའི་བྱང་བུ་འགའ་ཞིག་ཡོད་པ་

དེར་བྱང་བུ་དགུ་བཀྲ་ཟེར་ཞིང་། བྱང་བུ་དགུ་བཀྲ་ནི་《རྒྱ་བོད་ཀྱི་ཆོས་འབྱུང་རྒྱས་

པ།》ལས། བྱང་གཟས་དང་། ཟང་ཡག སྐེད་ཁྲ། སྦྲུལ་མགོ། དམིག་ནག མཆུ་སྙུང་། 

ཐེན་བྱང་། ཁ་དམར། རྒྱ་བྱང་ངོ་། །བྱང་བུ་གསུམ་ནི་ཞལ་ལྕེའི་བྱང་བུ། ལྔ་ནི་བློ་

ཡུས་ཀྱི་བྱང་བུ། གཅིག་ནི་ཀུན་རྒྱུག་པའོ། །[41] ཞེས་བྱུང་། 

དེ་ཡང་ཁྲིམས་གཏུག་བྱེད་མཁན་གྱི་ཁྲིམས་ཁང་ལ་གོང་འབུལ་གྱི་ཡིག་བྱང་

ལ་བྱང་གཟས་དང། སྦྲུལ་མགོ། དམིག་ནག ཐེན་བྱང་། མཆུ་སྙུང་ཞེས་སྤྱིར་བློ་

ཡུས་ཀྱི་བྱང་བུ་ལྔ་དང་། ཁྲིམས་ས་ནས་དཔྱད་མཚམས་གཏོང་བའི་ཡིག་བྱང་ལ་

ཟང་ཡག་དང་། སྐེད་ཁྲ། ཁ་དམར་ཏེ་ཞལ་ལྕེའི་བྱང་བུ་གསུམ། སྤྱིར་རྒྱུག་པའི་རྒྱ་

40.  གཙང་སྟོད་རྒྱལ་པོའ་ིགདུང་རབས། བོད་ལྗོངས་བོད་ཡིག་དཔེ་རྙིང་དཔེ་སྐྲུན་ཁང་། ཕྱི་ལོ་ ༢༠༡༡། ཤོག ༣༤།

41.  མཁས་པ་ལྡེའུ། རྒྱ་བོད་ཀྱི་ཆོས་འབྱུང་རྒྱས་པ། བོད་ལྗོངས་བོད་ཡིག་དཔེ་རྙིང་དཔེ་སྐྲུན་ཁང་། ཕྱི་ལོ་ ༡༩༨༧། ཤོག ༢༦༡།

ལེའུ་དང་པོ། བོད་ཀྱི་སྔར་སྲོལ་ཁྲིམས་སའི་ཤེས་བྱ། 

བྱང་བཅས་ཁྱོན་བྱང་བུ་དགུ་ཡོད།[42]  

འདིར་བྱང་བུ་ནི་ཤིང་ལེབ་གྲུ་བཞི་ནར་མོ་དྲས་པའི་ཚལ་བུའི་སྟེང་ཁྲབ་རིས་

ཡོད་པ་ཞིག་དང་། བློ་ཡུས་ཞེས་པའི་ཡུས་ཀྱི་དོན་དགེ་བཤེས་ཆོས་གྲགས་ཀྱི་

《བརྡ་དག་མིང་ཚིག་གསལ་བ།》ལས། བདེན་ཁུལ་ངོམ་པའམ་དྲིན་བགྲངས་ལྟ་

བུའོ། །[43] ཞེས་དང་། 《དཔལ་དོན་གྲུབ་རྒྱལ་གྱི་གསུང་འབུམ་པོད་ལྔ་པ་འགྲེལ་

རྩོམ་ཕྱོགས་བསྒྲིགས།》ལས། ཡུས་ཞེས་པ་རྒྱུ་མཚན་བཤད་པའི་དོན་དང་བདེན་

པ་བཤད་པའི་དོན་ལ་འཇུག[44] ཅེས་བྱུང་ན། བློ་ཡུས་ཞེས་པ་རང་བློ་བདེན་པའི་

རྒྱུ་མཚན་བཤད་པའམ་ངོམ་པའི་དོན་ལ་གོ་དགོས་པར་སྣང་ངོ་། །དཔེར་ན། གཙང་

པའི་ཞལ་ལྕེ་བཅུ་དྲུག་གི་ནང་གསེས་བསྙོན་ཧམ་མནའ་དག་གི་ཞལ་ལྕེ་ནང་། ཡང་

མི་རྣམ་རྟོག་མེད་ཅིང་བདེན་པས་ཡུས་པ་ཞིག་ཡོད་ན། གོང་གི་རྣམ་རྟོག་རྣམས་ཅི་

ཡོད་ཀྱང་ཁོ་རང་གི་བདེན་པའི་ངོ་བོ་ལ་སེམས་རྩེ་གཅིག་ཏུ་གཏད་ནས་ཡེ་ཤེས་ཀྱི་

ལྷ་ལ་བདེན་པ་བདར་བ་ལྷ་དཔང་དུ་ཡེ་ཤེས་བཞུགས་པའི་གཟིགས་པས་བདེན་ཐོག་

ཏུ་ཐོན་པ་ཡང་ཡོད།[45] ཅེས་བྱུང་། 

བློ་ཡུས་ཀྱི་བྱང་བུ་ལྔ་ནི་ཁྲིམས་སར་གཏུག་བཤེར་སྐབས་ཆེད་དུ་སྤྱོད་

པའི་བྱང་བུ་ལྔ་ཡིན་འདུག་ཅིང་། དེ་ཡང་བྱང་གཟས་ཞེས་པ་ནི་དཔེར་ན་མི་སྲོག་

བཀུམས་པའི་གྱོད་དོན་ཞིག་ཁྲིམས་སར་གཏུག་སྐབས། ཞུ་གཏུག་རྒྱག་མཁན་

42.  ཆབ་སྤེལ་ཚེ་བརྟན་ཕུན་ཚོགས་དང་། ནོར་བྲང་ཨོ་རྒྱན། བོད་ཀྱི་ལོ་རྒྱུས་རགས་རིམ་གཡུ་ཡི་ཕྲེང་བ། བོད་ལྗོངས་

བོད་ཡིག་དཔེ་རྙིང་དཔེ་སྐྲུན་ཁང་། ཕྱི་ལོ་ ༡༩༩༡ ཤོག ༢༨༥།

43.   དགེ་བཤེས་ཆོས་ཀིྱ་གྲགས་། བརྡ་དག་མིང་ཚིག་གསལ་བ། མི་རིགས་དཔེ་སྐྲུན་ཁང་། ཕིྱ་ལ་ོ ༡༩༨༡། ཤོག ༨༠༡།

44.  དཔལ་དོན་གྲུབ་རྒྱལ་གྱི་གསུང་འབུམ། པོད་ལྔ་པ། འགྲེལ་རྩོམ་ཕྱོགས་བསྒྲིགས། མི་རིགས་དཔེ་སྐྲུན་ཁང་། ཕྱི་ལོ་ 

༡༩༩༧། ཤོག ༢༨༠།

45.  གཙང་སྟོད་རྒྱལ་པོའ་ིརྣམ་ཐར་དང་རྒྱལ་རབས། བོད་ལྗོངས་བོད་ཡིག་དཔེ་རྙིང་དཔེ་སྐྲུན་ཁང་། ཕྱི་ལོ་ ༢༠༡༡། ཤོག ༧༥།

བོད་ཀྱི་སྔར་སྲོལ་ཁྲིམས་ཡིག་ཞིབ་འཇུག

གྱིས་དང་ཐོག་གྱོད་གཞིའི་དོན་རྩ་ཆ་ཚང་དང་། གཤིན་པོའ་ིསྟོང་ཐང་ཇི་ཐོབ། གྱོད་

ཡར་ཆད་པ་ཇི་གཅོད་དགོས་ངེས་སོགས་བྲིས་ཡོད་པའི་གཏུག་བཤེར་ཡི་གེ་དང་

མཉམ་དུ་ཁྲིམས་སར་གཏོང་རྒྱུའི་བྱང་བུ་ལ་ཟེར་བ་དང་། དེའི་ལན་བདེན་རྫུན་

ཤན་འབྱེད་ཀྱི་ཁ་མཆུ་རྒྱག་ཏུ་འཇུག་བྱེད་(གྱོད་ཡའི་ཕྱོགས་ནས་)བྱང་བུ་ཞིག་གཏོང་བ་

དེར་སྦྲུལ་མགོ་ཟེར། 

 ཡང་སྦྲུལ་མགོའ་ིལན་དུ་ཁ་མཆུ་རྒྱག་ཏུ་འཇུག་བྱེད་(ཞུ་གཏུག་རྒྱག་མཁན་ལ་)

བྱང་བུ་ཞིག་གཏོང་བ་དེར་དམིག་ནག་ཅེས་ཟེར། སྐབས་དེ་དུས་ཁྲིམས་སར་གྱོད་

དོན་གཏུག་བཤེར་བྱེད་རིམ་ནང་ཆེད་དུ་སྤྱོད་ཆེད་བྱང་བུ་དེ་གསུམ་དང་། དེ་མིན་

གཉིས་ནི་འཐེན་བྱང་ཞེས་བཟའ་མི་བུ་ཕྲུག་སོགས་གཉེན་ཁ་བྲལ་གྱི་གྱོད་དོན་ཁྲུན་

ཐག་གཅོད་པའི་སྐབས་ཁྲིམས་སར་གཏོང་བྱེད་བྱང་བུ་དང་། མཆུ་སྙུང་ཞེས་པ་མ་

ཉེས་ཁ་གཡོག་གི་གྱོད་གཞི་དཀར་འདོན་དག་སེལ་བྱེད་སྐབས་ཁྲིམས་སར་གཏོང་

བྱེད་ཀྱི་བྱང་བུ་ཡིན་ནོ། །[46] 

ཡང་ཞལ་ལྕེའི་བྱང་བུ་གསུམ་ལས་ཟང་ཡག་ནི་གཏུག་བཤེར་བྱེད་རིམ་ནང་

གྱོད་གཞིར་ཞིབ་དཔྱོད་བྱས་པའི་དངོས་ཡོད་གནས་ཚུལ་གཞིར་བཟུང་ཁྲིམས་ཐག་

དྲང་པོར་གཅོད་ལུགས་མཚོན་བྱེད་བྱང་བུ་དང་། སྐེད་ཁྲ་ནི་ཁྲིམས་ཐག་འཁྱོག་པོར་

གཅོད་ལུགས་མཚོན་བྱེད་བྱང་བུ་དང་། ཁ་དམར་ནི་ཁྲིམས་སར་བར་དཔང་བྱེད་

མིར་བདེན་དཔང་བྱེད་དུ་འཇུག་སྐབས་ཆེད་དུ་སྤྱོད་བྱེད་ཀྱི་བྱང་བུ་བཅས་རེད། རྒྱ་

བྱང་ནི་ཉེས་ཅན་པའི་ཉེས་པར་གཞིགས་ནས་ཁྲིམས་ཀྱི་ཆད་པ་ཇི་བཅད་སོགས་ཀྱི་

གནས་ཚུལ་འཁོད་སྟེང་། ཞལ་ལྕེ་པའི་ཕྱག་རྒྱ་བཏབ་ནས་གཏོང་བྱེད་ཀྱི་བྱང་བུར་

46.  ཆོས་འཕེལ། བོད་ཀྱི་ཁྲམ་ཡིག་དང་བྱང་བུའི་སྐོར་རགས་ཙམ་གླེང་བ། བོད་ཀྱི་ཡིག་རྙིང་ཞིབ་འཇུག ཁ་སྒང་བཀྲ་

ཤིས་ཚེ་རིང་སོགས་ཀྱི་བསྒྲིགས། མི་རིགས་དཔེ་སྐྲུན་ཁང་། ཕྱི་ལོ་ ༢༠༠༣། ཤོག ༤༠༦།

ལེའུ་དང་པོ། བོད་ཀྱི་སྔར་སྲོལ་ཁྲིམས་སའི་ཤེས་བྱ། 

ཟེར་རོ། །[47] ཞེས་བྱུང་།

དེ་བཞིན་ཁྲིམས་སར་གྱོད་དོན་གཏུག་བཤེར་དང་གྱོད་གཞི་ཐག་གཅོད་བྱེད་

རིམ་ནང་ཁྲིམས་དཔོན་དང་། འདྲི་དཔྱོད་པ། གཟུ་དཔང་སོགས་ཇི་དགོས་དང་། དེ་

དག་གིས་ཁྲིམས་སར་གྱོད་དོན་ཐག་གཅོད་བྱེད་ཕྱོགས་སྐོར་ལ།《གཡུ་འབྲུག་སྒྲོག་

པའི་ཞལ་ལྕེ་བཅོ་ལྔ།》ལས། ཁ་མཆུའི་རིགས་ཀྱི་གཅོད་རྒྱ་བྱེད་པ་ལ། གཟུགས་

གཞི་(གཟུ་བཞི་)དཔང་བརྒྱད་དྲང་དང་དགུ་ཟེར་བ་ཞིག་འདུག་པ་ལ་བསམ་བློ་བཏང་

དུས། དྲང་མཁན་ནི་ཁྲིམས་བདག་དང་བར་མི་ལ་ཟེར། གཟུགས་གཞི་(གཟུ་བཞི་)

ནི་ཉམས་རུས་(རྒྱུས་)ཆེ་བ། བློ་ཚད་པ། དོགས་འདྲི་བ། འོག་ཚོད་ལེན་པ་རྣམས་

སུ་འདུག[48] ཅེས་བྱུང་བའི་བརྗོད་དོན་ལས་འཕྲོས་ཏེ་གཟུ་དང་འབྲེལ་བའི་ཤེས་

བྱའི་སྐོར་ལ་ངོ་སྤྲོད་ཞུས་ན།

དེ་ཡང་མཁས་དབང་ནམ་མཁའི་ནོར་བུའི་《བྱང་འབྲོག་ལམ་ཡིག》ལས། 

ཁ་མཆུ་ལ་གྱོད་ཅེས་དང་། ཁ་མཆུ་ཅན་ཕན་ཚུན་ལ་གྱོད་པ། ཁ་མཆུའི་འདུམ་བྱེད་

མཁན་རྣམས་ལ་གཟུ་པ། འདུམ་གྱི་ཆོད་དོན་ལ་གཟུ་ཞེས་ཟེར་སྲོལ་འདུག[49] ཅེས་

དང་། ཚེ་རིང་དོན་གྲུབ་ཀྱིས་གཟུ་བ་ནི་མི་གཉིས་བར་གྱི་གདོང་བ་དང་ཆུ་གཉིས་

བར་གྱི་ཟམ་པ་ལྟ་བུ་སྟེ་སྤྱི་སེམས་ཆེ་ཞིང་སྒེར་སེམས་ཆུང་བ་ཞིག་ཡིན་དགོས་

པའི་སྟེང་བློ་རིག་བཀྲ་ཞིང་གཏམ་བཤད་ཀྱི་ཁ་ལྕེ་རྣོ་བ། དུས་རྒྱུན་གཟུ་བཤད་པ་

དྲང་ཞིང་སྙོམ་པ། ངོ་ཆེན་ངོ་མེད་མི་འཛིན་པར་རྒྱུ་འབྲས་བརྩི་བ། ཕྱོགས་གཉིས་

47.  ཆོས་འཕེལ། བོད་ཀྱི་ཁྲམ་ཡིག་དང་བྱང་བུའི་སྐོར་རགས་ཙམ་གླེང་བ། བོད་ཀྱི་ཡིག་རྙིང་ཞིབ་འཇུག ཁ་སྒང་བཀྲ་

ཤིས་ཚེ་རིང་སོགས་ཀྱི་བསྒྲིགས། མི་རིགས་དཔེ་སྐྲུན་ཁང་། ཕྱི་ལོ་ ༢༠༠༣། ཤོག ༤༠༦།

48.  བོད་ཀྱི་སྔ་རབས་ཁྲིམས་སྲོལ་ཡིག་ཆ་བདམས་བསྒྲིགས། བོད་ལྗོངས་མི་དམངས་དཔེ་སྐྲུན་ཁང་། ཕྱི་ལོ་ ༡༩༨༩། ཤོག ༥༩།

49.  ནམ་མཁའི་ནོར་བུ། བྱང་འབྲོག་ལམ་ཡིག ཡེ་ཤེས་མིག་ཅིག་དྲི་མ་མེད་དབྱི་ཊ་ལི། ཕྱི་ལོ་ ༡༩༨༣། ཤོག ༤༠།

བོད་ཀྱི་སྔར་སྲོལ་ཁྲིམས་ཡིག་ཞིབ་འཇུག

གང་གི་མཐའ་ལའང་མ་ལྷུང་བ་ཞིག་ཡིན་དགོས་པ་མ་ཟད་ཉམས་མྱོང་ཡང་མང་

པོ་ལྡན་དགོས། 

མདོར་བསྡུས་ཏེ་བཤད་ན་ཉེ་རིང་ཆགས་སྡང་དང་བྲལ་བ་དང་། ཕྱོགས་ལྷུང་

གི་དབང་དུ་མ་སོང་བར་འདུམ་འགྲིག་བྱེད་པའི་ཆོད་དོན་ལ་གཟུ་ཟེར་སྲོལ་ཡོད་པ་

དང་། གཟུ་བ་ནི་བོད་ཀྱི་དམངས་ཁྲོད་ཀྱི་སྡེ་ཚོ་ཕན་ཚུན་བར་ས་རྩོད་ཆུ་རྩོད་དང་མི་

ཤི་རྟ་འགྱེལ། བརྐུ་འཕྲོག་གཉེན་འཐོར་སོགས་རྩོད་གླེང་སྣ་ཚོགས་བྱུང་བར་བསྡུམ་

འགྲིག་བྱེད་མཁན་གྱི་མི་ལ་ཟེར།[50] ཞེས་བྱུང་། 

དེས་ན་《གཡུ་འབྲུག་སྒྲོག་པའི་ཞལ་ལྕེ་བཅོ་ལྔ།》ལས། གཟུ་པའི་ཆ་རྐྱེན་

ཉམས་རྒྱུས་ཆེ་བ་དང་། བློ་ཚད་པ། དོགས་དྲི། འོག་ཚོད་ལེན་པ་ཞེས་པའི་གོ་དོན་

ནི། སྤྱིར་སྤྱི་ཚོགས་ཀྱི་འགལ་འབྲེལ་དང་ལྷག་པར་གྱོད་བསྡུམ་པའི་ཉམས་མྱོང་དང་

ཆ་རྒྱུས་ཆེན་པོ་དགོས་པར་མ་ཟད། ལྷག་པར་དུ་གྱོད་ཡ་ཕྱོགས་གང་གི་ཕྱོགས་སུ་

ཡང་མ་ལྷུང་བར་བློ་དཀར་གཞུང་དྲངས་ཤིང་། གྱོད་ཡ་ཕྱོགས་གཉིས་ཀའི་བདེན་

རྫུན་གྱི་ཁོག་པ་སྔོག་ཐུབ་པའི་བློ་གྲོས་དགོས་སོ་ཞེས་པའི་དོན་ཡིན་པར་སྣང་ངོ་། །

ཁྲིམས་དཔོན་ནམ་དྲང་མཁན་ཡང་ན་བར་དཔང་ལ་ཆ་རྐྱེན་གང་ཚང་དགོས་

མིན་ཐད།《གཡུ་འབྲུག་སྒྲོག་པའི་ཞལ་ལྕེ་བཅོ་ལྔ།》ལས། དེ་ལ་བར་པ་བདེ་མོའ་ི

ཐང༌། བློ་ཡུས་རི་གཟར་གྱི་རྦབ། གླང་མོ་ཕམ་དོགས་ཀྱི་གཤགས། བདེན་རྫུན་ཟ་

འོག་གི་ཐིག རྣ་བ་གཏམ་ངན་གྱི་སྣོད། ཁ་ཤ་ཆང་གི་སྣོད། ཨ་བག་ཁྲག་གཟུག་གི་

སྣོད་བྱ་བར་གྲགས་འདུག[51] ཅེས་པའི་དོན། 《རྒྱལ་བློན་མཛངས་ཡིག》ལས། 

50.  ཚེ་རིང་དོན་གྲུབ། ཀྲུང་གོའ་ིབོད་རིག་པ། དྲ་ཐོག་སྤེལ་དུས་ཕྱི་ལོ་ ༢༠༡༩ ཟླ་ ༡༡ ཚེས་ ༡༢།

51.  Tibetan Legal Materials. བོད་ཀྱི་དཔེ་མཛོད་ཁང་གིས་ཕྱི་ལོ་ ༡༩༨༩ དཔར་བའི་ལག་བྲིས་གློག་པར་མའི་ཤོག ༡༦།

ལེའུ་དང་པོ། བོད་ཀྱི་སྔར་སྲོལ་ཁྲིམས་སའི་ཤེས་བྱ། 

ཞལ་ལྕེ་ལ་དཔེ་དང་ཁྲིམས་གཅེས།[52] ཞེས་གསུངས་པ་ལྟར། 《བྱང་འབྲོག་ལམ་

ཡིག》ལས། གྱོད་པ་ཕན་ཚུན་ནས་འཁོན་གཞི་བཤད་པའི་ཚེ། རྫིག་ཅེས་བྱ་བ་

བཤད་བྱའི་ཚིག་དངོས་མ་སྨོས་པར་གངས་རི་དང་། སེང་གེ། རྒྱ་མཚོ་ལ་སོགས་

པའི་དཔེ་བཞག་ཅིང་། དཔེའི་སྟེང་ནས་གྱོད་ཀྱི་དོན་འབྲས་བཤད།[53] ཅེས་དང་། 

ཚེ་རིང་དོན་གྲུབ་ཀྱིས་གཟུ་བའི་སེམས་བཟང་པ་དང་གཞུང་སེམས་དྲང་པ་

ཁོ་ནས་མི་ཆོག་སྟེ། གཟུ་བཤད་ཐབས་ཀྱི་སྒྱུ་རྩལ་སྣ་ཚོགས་ཀྱང་འཛོམས་དགོས། 

ཐོག་མར་གཏམ་དཔེ་བཤད་ཤེས་མཁན་ཞིག་ཡིན་དགོས། གནས་བབ་ལ་བལྟས་

ནས་གཏམ་དཔེ་རྡོ་སྒྲིག་སྒྲིག་བྱེད་ཐུབ་ན་ཀུན་གྱིས་བློ་འགུག་པའི་ནུས་པ་ཡོད་

པ་དང་། གྱོད་པ་ཕྱོགས་གཉིས་ཀྱིས་གཟུ་བའི་ཁ་ལ་ཉན་དུ་འཇུག་པའི་ནུས་པ་རང་

ཤུགས་སུ་ཐོན་ཐུབ། གཟུ་བས་གྱོད་བསྡུམ་འགྲིག་བྱས་རྗེས་གྱོད་ཀྱི་རྔ་མ་བརྟན་

བྱེད་དུ་རྒྱུན་དུ་སྤྱོད་བཞིན་པའི་ཐབས་ལམ་ནི་དགོས་གལ་ཡོད་ན་གྱོད་པ་ཕན་ཚུན་

གཉིས་ལ་མནའ་གཅོད་དུ་བཅུག་པ་ཡིན།[54] ཞེས་བྱུང་བ་ལྟར་རོ། །

གོང་བརྗོད་《གཡུ་འབྲུག་སྒྲོག་པའི་ཞལ་ལྕེ་བཅོ་ལྔ།》ལས། དེ་ལ་བར་པ་བདེ་

མོའ་ིཐང༌། བློ་ཡུས་རི་གཟར་གྱི་རྦབ། གླང་མོ་ཕམ་དོགས་ཀྱི་གཤགས། བདེན་རྫུན་

ཟ་འོག་གི་ཐིག རྣ་བ་གཏམ་ངན་གྱི་སྣོད། ཁ་ཤ་ཆང་གི་སྣོད། ཨ་བག་ཁྲག་གཟུག་

གི་སྣོད་བྱ་བར་གྲགས་འདུག[55] ཅེས་པའི་དོན་ལ་རང་བློས་ཇི་ནུས་འགྲེལ་ཁུལ་

ཞུས་ན། བར་པ་བདེ་མོའ་ིཐང༌ཞེས་པའི་དོན་ནི་གྱོད་ཡ་གཉིས་ཉེ་རིང་དང་ཕྱོགས་

52.  རྒྱལ་བློན་མཛངས་ཡིག དཔེ་གཟུགས། བྲིས་མ། ཤོག ༦།

53.  ནམ་མཁའི་ནོར་བུ། བྱང་འབྲོག་ལམ་ཡིག ཡེ་ཤེས་མིག་ཅིག་དྲི་མ་མེད་དབྱི་ཊ་ལི། ཕྱི་ལོ་ ༡༩༨༣། ཤོག ༤༠།

54.  ཚེ་རིང་དོན་གྲུབ། ཀྲུང་གོའ་ིབོད་རིག་པ། དྲ་ཐོག་སྤེལ་དུས་ཕྱི་ལོ་ ༢༠༡༩ ཟླ་ ༡༡ ཚེས་ ༡༢།

55.  Tibetan Legal Materials. བོད་ཀྱི་དཔེ་མཛོད་ཁང་གིས་ཕྱི་ལོ་ ༡༩༨༩ དཔར་བའི་ལག་བྲིས་གློག་པར་མའི་ཤོག ༡༦།

བོད་ཀྱི་སྔར་སྲོལ་ཁྲིམས་ཡིག་ཞིབ་འཇུག

ལྷུང་མེད་པར་གནས་ཐུབ་པ། 

དེ་བཞིན་བློ་ཡུས་རི་གཟར་གྱི་རྦབ། ཅེས་པའི་དོན་གང་བདེན་པ་ཡིན་པའི་

རྒྱུ་མཚན་རི་གཟར་གྱི་རྦབ་ལྟར་ལྟག་ལོག་རྒྱག་རྒྱུ་མེད་པ་ཞིག་དགོས་ཞེས་དང་། 

གླང་མོ་ཕམ་དོགས་ཀྱི་གཤགས་ཞེས་པ་གླང་ཆེན་ས་དོང་ནང་ལྷུང་བ་དོན་ཐབས་

ཀྱི་སྒྲུང་ཡོད་པ་ལྟར་དགོས་པ་དང་། བདེན་རྫུན་ཟ་འོག་གི་ཐིག་ཅེས་པ་ནི་དྲང་པོ་

དང་རྫུན་མ་གང་ཡིན་ཟ་འོག་རི་མོ་ལྟར་ཁ་གསལ་བར་དགོས་པའི་དོན། དེ་བཞིན་

རྣ་བ་གཏམ་ངན་གྱི་སྣོད་ཅེས་པ་བརྗོད་པ་བཟང་ངན་ཇི་བྱུང་གོ་ཤེས་ཉན་ཤེས་ཐུབ་

པའི་ཁྱད་ཆོས་དགོས་པ་བཅས་གསུངས་ཀྱི་མེད་དམ་སྙམ་ན་དཔྱད་པར་མཛོད། 

དེ་བཞིན་ཁ་ཤ་ཆང་གི་སྣོད། ཨ་བག་ཁྲག་གཟུག་གི་སྣོད། ཅེས་པའི་དོན་གྱི་

སྐོར་ལ་《གཡུ་འབྲུག་སྒྲོག་པའི་ཞལ་ལྕེ་བཅོ་ལྔའི་》ནང་ཚན་བཅོ་ལྔའི་ནང་འགྲེལ་

བརྗོད་གནང་འདུག་པ་འདིར་ངོ་སྤྲོད་ཞུས་ན། དེ་ནི་ཁྲིམས་འདེགས་བབས་སྨྱུག་

ཚོགས་ཆས་ཞེས་པ་དང་འབྲེལ་བ་ཡོད་འདུག་ཅིང་། བར་མིའི་ཐོབ་ཐང་ལ་གྲ་ཕུད་

དང་། སྣ་ཕུད། བཅུ་ཁ་ལོན་པ་སོགས་དོན་གཅིག་མིང་འདོགས་མི་འདྲ་བའི་ཟ་སྒོ་

ཡང་ཡོད་དེ། མཚམས་ཡིག་གཏོང་དུས་འགྲམས་ཆེ་ཆུང་ལ་དཔགས་པའི་ཁ་ཤ་

ཆང་འོས་བབ་བསྡུས་པའི་ཕྱེད་མཚམས་དཔོན་བར་པས་བསྡུས། དེ་ལྷག་དྲུག་ཟུར་

ཁག་ཁུར་བས་ཟ། དྲུག་གཉིས་དོ་བདག་ལ་སྤྲད། དྲུག་གཅིག་ཡིག་མཁན་གྱིས་ཟ། 

འདི་རིགས་ལ་མི་སྣ་བཏང་ན་ཚོགས་ཆས་ཟེར། མི་སྣ་མེད་པའི་དཀྱུས་མ་ལ་ཁ་ཤ་

ཆང་ཟེར་བ་དོན་གཅིག་གོ། 

ཚོགས་ཆས་དང་གྲྭ་ཆས་གཉིས་དོན་གཅིག་པས་ནམ་ཚོགས་རེས་ཀྱི་སྡུད་

འཁྱེར་བྱེད་པ་སྲོལ་ལུགས་ཡིན། ཨ་བག་ཁྲག་གཟུའི་སྣོད་བྱ་བ། གཅོད་རྒྱའི་དུས་

སུ་ཞུ་རྟེན་དང་ཕག་རྔན་སྟེར་བ་ཡོང་སྟེ། རྒྱའི་ཡུལ་ན་བཏུས་པ་ཟེར། བོད་ཀྱི་ཡུལ་

ལེའུ་དང་པོ། བོད་ཀྱི་སྔར་སྲོལ་ཁྲིམས་སའི་ཤེས་བྱ། 

ན་ཁྱེ་ཟས་ཟེར་བས་ཟ་མི་རུང་ཡང་། རྔན་པ་དེ་མི་ལེན་ཙ་ན་བཟང་པོ་མི་བྱེད་པ་

འདུག་བསམ་འདྲོགས་པ་ལ་ཐུག་ཉེན་ཡོད་པས། ནན་གྱིས་སྟེར་ན་འཚམས་དྲིས་

ལ་གྲས་གདན་སྩལ་བའི་ཁྲིམས་ཀྱི་བྱ་བ་ལ་མཐོ་མི་འཕོག་པ་བྱེད།[56] ཅེས་བྱུང་།

དེ་ནི་《བྱང་འབྲོག་ལམ་ཡིག་》ནང་བཤད་པའི་རྫིག་ཅེས་པ་དེ་དང་འདྲ་

མཚུངས་སུ་སྣང་སྟེ། དེ་ཡང་《བྱང་འབྲོག་ལམ་ཡིག》ལས། རྫིག་ཅེས་བྱ་བ་གྱོད་

ཀྱི་རྩ་བ་མི་སྟོང་སོགས་གང་ལ་ཐུག་པ་དེའི་ཆེད་དུ་རྒྱུ་དངོས་འདི་དགོས་ཀྱི་འཛུབ་

སྟོན་བྱེད་ཅིང་། ང་ལ་རྫིག་འདི་ཙམ་བྱུང་ན་གྱོད་བཤད། མ་བྱུང་ན་མི་བཤད་ཅེས་བྱ་

བ་ཞིག་ཀྱང་ཡོད་པ་རེད། གྱོད་ཀྱི་ལས་ཁུངས་ནི་ཡུལ་གྱི་རྒན་པོ་ཕན་ཚུན་གཉིས་

དང་། རྫིག་པ་ཞེས་བྱ་བ་གྱོད་པ་ཕན་ཚུན་ལ་འདྲི་བསྡུར་བྱེད་མཁན་གྱི་མི་རང་

བཞིན་དྲང་ཞིང་རིག་པ་བཀྲ་བ་གཉིས་བཅས་དགོས་ཀྱི་ཡོད་པ་རེད།[57] ཅེས་བྱུང་

བ་དེ་ཡིན་པར་སྣང་ངོ་། །

གྱོད་བཤད་ཚུལ་དངོས་ནི་རྫིག་པ་གཉིས་ཀྱིས་རྫིག་རྡེབ་ཅེས་བྱ་བ་ཉིན་

གྲངས་མང་པོའ་ིབར་དུ་གྱོད་པ་ཕན་ཚུན་གྱི་གྱོད་རྩ་འདྲི་བསྡུར་བྱེད་ཅིང་། དེ་དག་

གི་དོན་འབྲས་རྣམས་རེ་རེ་བཞིན་གཟུ་པར་ཞུ་བ་དང་། གཟུ་པ་ཚོས་ལེགས་ཉེས་

དཀར་ནག་ཤན་འབྱེད་ཀྱི་སྟེང་ནས་གཟུ་གཏང་དགོས། སྤྱིར་འབྲོག་མིའི་ཁ་མཆུ་

བསྡུམ་མཁན་ནི་སྐྱེ་བོ་ཉམ་ཆུང་ཡིན་ཡང་བློ་ཁོག་དྲང་ན་གཟུ་ཆེན་པོ་དག་ཀྱང་

གཏང་ཐུབ་པ་སྟེ། མི་སྡེའི་ཁ་དཔེ་ལའང་། གཟུ་ར་སླག་ཅན་གྱིས་བཏང་ན། སྟག་

སློག་ཅན་གྱིས་ཡར་རྫོགས་མེད། ཅེས་བརྗོད་པ་ལྟར་བརྩི་འཇོག་བྱེད་དགོས་པ་

དང་། གལ་ཏེ་གཟུ་པ་ཕན་ཚུན་ནས་དྲང་བདེན་གྱི་གཟུ་བཏང་ཟིན་པའི་རྗེས་སུ་གྱོད་

56.  བོད་ཀྱི་སྔ་རབས་ཁྲིམས་སྲོལ་ཡིག་ཆ་བདམས་བསྒྲིགས། བོད་ལྗོངས་མི་དམངས་དཔེ་སྐྲུན་ཁང་། ཕྱི་ལོ་ ༡༩༨༩། ཤོག ༧༨།

57.  ནམ་མཁའི་ནོར་བུ། བྱང་འབྲོག་ལམ་ཡིག དབྱི་ཊ་ལི། ཕྱི་ལོ་ ༡༩༨༣། ཤོག ༤༠།

བོད་ཀྱི་སྔར་སྲོལ་ཁྲིམས་ཡིག་ཞིབ་འཇུག

ཡ་གང་རུང་ནས་གཟུ་དེ་དང་ལེན་མ་བྱས་ན། གྱོད་གཟུ་པའི་གྱོད། ཅེས་པ་གཟུ་པ་

རྣམས་དང་གྱོད་ཡ་དེ་བཅས་གྱོད་གཞི་ཆེན་པོ་ཆགས་ཀྱི་ཡོད།[58] ཅེས་གསུངས།

མདོར་ན། གཟུ་བཞི་ལས་གཟུ་ནི་བར་འདུམ་པ་དང་། བཞི་ནི་ཁ་གྲངས་

བཞི་སྟེ། དོན་ལ་བར་འདུམ་པ་བཞི་ཞེས་པའོ། །དཔང་བརྒྱད་ནི་སྔར་གྱོད་ཡ་ཕན་

ཚུན་ཕྱོགས་གཉིས་ཀྱི་བདེན་དཔང་བཞི་བཞི་ཁྲིད་ཡོང་བར་དཔང་བརྒྱད་དོ། །དྲང་

མཁན་ནི་ཞལ་ལྕེ་པའམ་ཁྲིམས་དཔོན་ལ་གོ། བློ་ཡུས་ནི་ཞུ་རྩ་དང་དྲང་པོ་སོགས་

ལ་གོ་བ་དང་། གླགས་མོ་ནི་འགྲན་ཡར་ཁ་གཏད་ལངས་པ་བཅས་སོ། ། 

ལེ་ཚན་གཉིས་པ། ཁྲིམས་དཔོན་དང་བར་མའི་འགན། 

དེ་ཡང་《རྒྱལ་བློན་མཛངས་ཡིག》ལས། བར་མི་མཁས་ན་རང་རྒྱུད་

གཅེས།[59] ཞེས་གསུངས་པ་བཞིན། 《གཡུ་འབྲུག་སྒྲོག་པའི་ཞལ་ལྕེ་བཅོ་

ལྔ།》ལས། ཁྲིམས་བདག་[60]དང་བར་མི་བྱེད་པ་དག་གིས། དམ་ཚིག་གསུམ་

དང་གཅེས་པ་བཞིའི་སྒོ་ནས་ཁྲིམས་དང་ཁ་མཆུ་བྱེད་དགོས་པ་ཡིན་པས། དམ་

ཚིག་གསུམ་པོ་ནི་བློ་ཡུས་ཞིབ་པར་ཉན་པ་དང་པོའ་ིདམ་ཚིག དོག་(དོགས་)གཅོད་

ཐེམས་པ་གཏོང་བ་བར་གྱི་དམ་ཚིག ངང་རིང་ཞབས་སུ་འཇུག་པ་ཐ་མའི་དམ་

ཚིག[61] ཅེས་བྱུང་བའི་དོན་ལ་རང་ངོས་ནས་འགྲེལ་བརྗོད་རགས་ཙམ་ཞུས་ན། 

58.  ནམ་མཁའི་ནོར་བུ། བྱང་འབྲོག་ལམ་ཡིག དབྱི་ཊ་ལི། ཕྱི་ལོ་ ༡༩༨༣། ཤོག ༤༠།

59.  རྒྱལ་བློན་མཛངས་ཡིག དཔེ་གཟུགས། བྲིས་མ། ཤོག ༦།

60.  སྐབས་འདིར་བཤད་པའི་ཁྲིམས་བདག་ནི་ཁྲིམས་དཔོན་དང་བར་མི་ཞེས་པ་བར་དཔང་ལ་གོ་དགོས་པ་འདྲ་ཡང་། དེ་

གཉིས་དོན་གཅིག་མིང་གི་རྣམ་གྲངས་སུ་བཞེད་པང་ཡོད་པ་འདྲ་སྟེ། གཙང་པའི་ཁྲིམས་ཡིག་ཞལ་ལྕེ་བཅོ་ལྔའི་ནང་

གསེས་བཅུ་གཅིག་པ་བསྙོན་ཧམ་མནའ་དག་གི་ཞལ་ལྕེ་ལས། ཁྲིམས་པའམ་བར་པ་ཞེས་བྱུང་ངོ་། །

61.  བོད་ཀྱི་སྔ་རབས་ཁྲིམས་སྲོལ་ཡིག་ཆ་བདམས་བསྒྲིགས། བོད་ལྗོངས་མི་དམངས་དཔེ་སྐྲུན་ཁང་། ཕྱི་ལོ་ ༡༩༨༩། ཤོག ༦༠།

ལེའུ་དང་པོ། བོད་ཀྱི་སྔར་སྲོལ་ཁྲིམས་སའི་ཤེས་བྱ། 

ཁྲིམས་དཔོན་དང་བར་པས་ཁྲིམས་སར་ལག་བསྟར་བྱེད་དགོས་པའི་རྩ་དོན་གསུམ་

ལས། དང་པོ་བློ་ཡུས་ཞིབ་པར་ཉན་པ་སྟེ་ཞུ་སྦྱོར་བའི་བདེན་ཁུལ་རྒྱུ་མཚན་ཤོད་

པའི་ཞུ་རྩར་གཟབ་ནན་ངང་ཉན་དགོས་པ་དང་། གཉིས་དོག་(དོགས་)་གཅོད་ཐེམས་པ་

གཏོང་བ་སྟེ་དྲི་བརྩད་ཞིབ་ནན་བྱེད་དགོས་པ། གསུམ་པ་ངང་རིང་ཞབས་སུ་འཇུག་

པ་སྟེ་འདྲི་ཞིབ་དང་དག་སྐྱེལ་འདོད་བློ་ཁེངས་པ་བྱ་རྒྱུའི་གོ་སྐབས་སྤྲད་ན། ཁྲིམས་

ལ་ཡིད་ཆེས་དང་གུས་བཀུར་ཐོབ་པའི་དགེ་མཚན་ལྡན་པའོ། ། 

དེ་ཡང་ཚེ་རིང་དོན་གྲུབ་ཀྱིས་གཟུ་བ་ཞིག་ཡིན་ཕྱིན་ཐོག་མར་གྱོད་གཞི་

བྱུང་བའི་རྒྱུ་རྐྱེན་ལ་རྩད་གཅོད་དཔྱིས་ཕྱིན་པ་ཞིག་བྱེད་དགོས། དེ་ལྟར་བྱས་ན་

གྱོད་པ་སུ་ཞིག་ལ་ཐུག་ཡོད་པ་རྒྱུས་ལོན་པས། མཇུག་མཐར་ཐག་གཅོད་སྐབས་

བློ་གཟུ་བོར་འཛིན་ཐུབ། དེ་ལས་ལྡོག་སྟེ་རྩད་གཅོད་ཞིབ་འཇུག་གཏིང་ཟབ་མ་

བྱས་པའམ། ཡང་ན་ཕྱོགས་གཅིག་གི་སྐད་ཆར་ཉན་ནས་ཕྱོགས་གཅིག་ལ་དོ་སྣང་

མ་བྱས་ན། གྱོད་པའི་བར་ཕྱོགས་འཛིན་བྱེད་ཉེན་ཡོད་པས། གཟུ་ཕུག་བརྟན་པ་

དང་ཕྱིས་སུ་བཤད་ཚེགས་མི་འབྱུང་པ་ཞིག་བྱེད་དཀའ་ཞིང་། གཟུ་བར་གྱོད་པ་

ཕྱོགས་གཉིས་ཀས་རང་རང་གི་གནས་ལུགས་བཤད་སྐབས་སུན་སྣང་མི་བྱེད་པར་

བཤད་རྒྱུ་ཐམས་ཅད་རྫོགས་པའི་བར་ཉན་དགོས། སྐབས་ལ་ལར་གྱོད་པ་གཅིག་

གི་གཏམ་ལ་བསྟུད་མར་ཉིན་གསུམ་བཞི་ཉན་ནས་འདུག་དགོས་པའི་དུས་ཀྱང་ཡོད། 

དེ་ལྟར་བྱས་ན་གྱོད་པའི་ནང་སེམས་ཀྱི་ཁོང་ཁྲོ་དང་སྡུག་བསྔལ་གནས་ལུགས་ཅི་

ཞིག་ཤོད་འདོད་པའི་རེ་བ་ཡོད་ཚད་བཤད་ཚར་བའི་བདེ་སྣང་ཞིག་རང་ཤུགས་

སུ་འབྱུང་ངེས་པ་སོང་། མཐའ་འཇུག་གི་དཔྱད་དོན་ལ་བརྩི་འཇོག་ཡོང་རྒྱུར་ཕན་

པོ་ཡོད།[62] ཅེས་གསུངས་པ་དང་གཅིག་ཏུ་སྣང་ངོ་། །

62.  ཚེ་རིང་དོན་གྲུབ། ཀྲུང་གོའ་ིབོད་རིག་པ། དྲ་ཐོག་སྤེལ་དུས་ཕྱི་ལོ་ ༢༠༡༩ ཟླ་ ༡༡ ཚེས་ ༡༢།

བོད་ཀྱི་སྔར་སྲོལ་ཁྲིམས་ཡིག་ཞིབ་འཇུག

གཅེས་པ་བཞི་ནི། ཉན་ཡིག་ཁག་ཁུར་མེད་པར་ཞལ་ལྕེ་མི་གཏོང་བ་དང་

གཅིག གཉེན་ངོ་ཕྱོགས་ཆ་མེད་པའི་དྲང་པོའ་ིགཞུང་ལ་བསྟན་པ་དང་གཉིས། གཡོ་

སྒྱུ་ངག་སྐྱོག་མེད་པའི་འགྲིག་པ་གཙོ་བོར་འདོན་པ་དང་གསུམ། བློ་སྐྱོན་རང་འདོད་

མེད་པའི་མཁས་པའི་མི་ལ་འདྲི་བ་དང་བཞིའོ། །[63] ཞེས་བྱུང་བ་ལས། དང་པོ་ཉན་

ཡིག་ཁག་ཁུར་མེད་པར་ཞལ་ལྕེ་མི་གཏོང་བ་སྟེ། ཉན་ཡིག་ཅེས་པ་《བོད་རྒྱ་ཚིག་

མཛོད་ཆེན་མོ།》ལས། ཁ་མཆུའི་རིགས་ལ་བར་དཔང་གིས་འདུམ་འགྲིག་མ་བྱས་

གོང་དོ་བདག་གཉིས་ཕྱོགས་ནས་བར་དཔང་གི་སར་བཞག་པའི་ཁས་ལེན་གན་རྒྱ་

ལ་ཟེར་ཞིང་། བར་དཔང་གི་སར་ཁས་ལེན་གན་རྒྱ་མེད་པར་ཁྲིམས་མི་གཅོད་པར་

གོ་དགོས་པར་སྣང་ངོ་། །

གཉིས་པ་གཉེན་ངོ་ཕྱོགས་ཆ་མེད་པ་དྲང་པོའ་ིགཞུང་ལ་བསྟན་པ་སྟེ། དགའ་

ཉེ་ཕྱོགས་ལྷུང་མེད་པར་དྲང་པོའ་ིལམ་ནས་ཁྲིམས་ཐག་གཅོད་དགོས་པར་གདམས་

པ། གསུམ་པ་གཡོ་སྒྱུ་ངག་སྐྱོག་མེད་པ་འགྲིག་པ་གཙོ་བོར་འདོན་པ་སྟེ། རང་དོན་

སྦུག་འཚང་གི་གཡོ་སྒྱུ་མེད་པ་ཞི་འགྲིག་ཡོང་ཐབས་གཙོ་དོན་བྱ་དགོས་པ་བསྟན་པ། 

བློ་སྐྱོན་རང་འདོད་མེད་པའི་མཁས་པའི་མི་ལ་འདྲི་བ་སྟེ། བསམ་བློར་རང་འདོད་ཀྱི་

དྲི་མ་མེད་ཅིང་བྱ་བའི་གནས་ལ་མཁས་པའི་མི་ལ་ལམ་སྟོན་ཞུ་དགོས་པ་གལ་ཆེ་

ཡིན་པའི་དྲན་སྐུལ་གནང་བ་བཅས་སོ། །

དེ་ཡང་《གཡུ་འབྲུག་སྒྲོག་པའི་ཞལ་ལྕེ་བཅོ་ལྔ་》ལས། འཚེམ་པའི་ཁབ་དང་

འབྲེག་པའི་གྲི། ལེགས་སྦྱོར་སོར་མོས་འཆང་གི་ཚུལ་ཤེས་པ་གཅིག་དགོས་ལས། 

དེ་ལ་དང་པོ་མཚམས་མིས་དངོས་ཁག་སོ་སོ་འཚོག་པར་འདི་ལྟར་བྱ་སྟེ། མི་ལུས་

གྲུ་བཞི་བདེ་སྐྱིད་སྡུག་གི་འབྱུང་ས། ལེགས་ཉེས་མི་ལ་ཡོང་སྟེ་ཉེས་པ་མིས་འཆོས། 

63.  བོད་ཀྱི་སྔ་རབས་ཁྲིམས་སྲོལ་ཡིག་ཆ་བདམས་བསྒྲིགས། བོད་ལྗོངས་མི་དམངས་དཔེ་སྐྲུན་ཁང་། ཕྱི་ལོ་ ༡༩༨༩། ཤོག ༥༩།

ལེའུ་དང་པོ། བོད་ཀྱི་སྔར་སྲོལ་ཁྲིམས་སའི་ཤེས་བྱ། 

མཛེར་བ་ཤིང་ལ་ཡོང་སྟེ་སྟ་མོ་དང་སྟེའུས་གཞོག མི་གཉིས་རྩོད་པ་བྱེད་པའི་བར་

དུ་མི་གཅིག་བྱུང་བ་དེ། ལྷ་མངོན་སུམ་དུ་བྱུང་བ་ཡིན། འཁྲུག་པ་ལྷའི་ཡུལ་དང་སྡུམ་

པ་སྲིན་པོའ་ིཡུལ་ན་ཡོད་བྱ་བ་ཡིན། དང་པོའ་ིཚིག་ལ་གྱ་ནས་ཐ་མ་རོ་ལ་སྡུམ། མི་

ཤ་བརྒྱ་ཕྲག་འདས་ཀྱང་ཐ་མ་སྡུམ་ལ་ལྷོགས། སྡོང་པོ་འགྱེལ་འདོད་དེ་རླུང་ལ་སྐྱོ་

བ་ཡིན། ཤ་འགྱེལ་ལང་འདོད་དེ་ཁྲག་ལ་སྐྱོ་བ་ཡིན། དོན་མེད་པའི་ཁ་མཆུ་འཚོལ་

བ་འདི། ཚོད་ཆུང་ནོར་ལ་རྡུལ་དཀྲུག་བྱེད་པ་ཡིན། གང་ལྟར་ཀྱང་སྡུམ་བྱེད་པ་ལ། 

དང་པོ་བློ་ཡུས་ཀྱི་གཤགས་ཉན་དགོས།[64] ཞེས་བྱུང་བ་བཞིན་ནོ། །

ཡང་བཅས་པའི་ཁྲིམས་གང་ཞིག་ཡུལ་དུས་གནས་སྐབས་ལ་གཞིགས་ཏེ་

ལེགས་བཅོས་བྱ་དགོས་པ་ནི། རྗེ་བཙུན་ས་སྐྱ་པཎྜི་ཏས་ 《རྒྱལ་བུ་ནོ་མོ་གན་ལ་

སྤྲིངས་པའི་ཚིགས་སུ་བཅད་པ་བརྒྱ་རྩ་བརྒྱད་པ།》 ལས། སྔོན་གྱི་རྒྱལ་པོས་བཅས་

པའི་ཁྲིམས། །གནའ་ལུགས་རྙིང་པ་ལགས་མོད་ཀྱང་། །འགྲོ་ལ་གནོད་འགྱུར་སྤང་

བགྱི་སྟེ། །ཕན་འགྱུར་ཀུན་ཏུ་སྤེལ་བར་མཛོད། །ཁྲིམས་སུ་བཅའ་བ་གང་ལགས་

པ། །ཧ་ཅང་ཞིབ་ན་སྐྱེ་བོ་རྣམས། །ཤིན་ཏུ་གདུང་བར་འགྱུར་བ་དང་། །བཅའ་བའང་

མྱུར་དུ་འཇིགས་འགྱུར་ལགས། །བཅས་པ་སྔ་མ་སྔ་མ་རྣམས། །ཕྱི་མ་ཕྱི་མས་

སུན་ཕྱུང་ན། །འབངས་ཀྱིས་ཅི་བགྱི་མི་འཚལ་བས། །བཅའ་བ་བརྟན་པོ་ཉིད་དུ་

མཛོད། །[65]ཅེས་བྱུང་ངོ་། །

ལེ་ཚན་གསུམ་པ། བློ་ཡུས་ཀྱི་ཤགས།

དེ་ཡང་《རྒྱལ་བློན་མཛངས་ཡིག》ལས། མ་འཆམ་པ་ལ་གཤགས་འབྱེད། 

64.  བོད་ཀྱི་སྔ་རབས་ཁྲིམས་སྲོལ་ཡིག་ཆ་བདམས་བསྒྲིགས། བོད་ལྗོངས་མི་དམངས་དཔེ་སྐྲུན་ཁང་། ཕྱི་ལོ་ ༡༩༨༩། ཤོག ༥༩།

65. སྤྲུལ་བསྟན་འཛིན་སྙན་གྲགས། ལྷ་ལས་བབས་པའི་མེ་ཏོག མཚོ་སྔོན་ནང་བསྟན་རིག་གནས་སྒྱུ་རྩལ་ལྟེ་གནས་ཞབས་

ཞུ། ཕྱི་ལོ་ ༢༠༠༤།ཤོག ༥།

བོད་ཀྱི་སྔར་སྲོལ་ཁྲིམས་ཡིག་ཞིབ་འཇུག

གཤགས་ལ་ཐབས་དང་བརྡོག་གཅེས།[66] ཞེས་གསུངས་པ་ལྟར། བར་སྡུམ་བྱེད་

པར་བློ་ཡུས་ཀྱི་གཤགས་ཉན་དགོས། དེ་ལ་གཤགས་ཞེས་པའི་མིང་བརྡ་འདིའི་

དག་སྡེབ་ཐད་ 《བརྡ་དཀྲོལ་གསེར་གྱི་མེ་ལོང་།》ལས། གཤགས་བཏབ་ཅེས་པ་

ལན་བཏབ་པའི་མིང་སྟེ།《བཀའ་གདམས་བུ་ཆོས།》ལས། འདི་ཀུན་དངོས་པོས་

གཤགས་བཏབ་ནས་འོང་ཙ་ན། མི་གོ་དབང་མེད་དུ་གདའ་ཡི། ཞེས་པ་ལྟ་བུའོ། 

གཤགས་འབྱེད་ཅེས་པ་རྩོད་པ་ཤན་འབྱེད་པའི་དོན་སྟེ།《ངག་སྒྲོན་གྱི་འགྲེལ་པ།》 

ལས། གཤགས་འབྱེད་ནི་གཤགས་རྩོད་པ་ཐ་དད་ཤན་འབྱེད་པ་པོ་དཔོན་ནམ་དཔང་

པོ།[67] ཞེས་དང་།《དག་ཡིག་གསར་བསྒྲིགས།》ལས། ཀུ་རེའི་ཚུལ་གྱིས་ཟུར་

ཟ་བྱེད་པའི་ཚིག་གི་མིང་སྟེ། ཁ་གཤགས་འཐབ། གླུ་གཤགས་བླངས། གཤགས་

འགྱེད་ཅེས་པ་ལྟ་བུ།[68] ཞེས་དང་། 

ཡང་《དུང་དཀར་ཚིག་མཛོད་ཆེན་མོ།》ལས། ཤགས་དང་འབྲེལ་བའི་མིང་

བརྡ་གསུམ་གྱི་འགྲེལ་བ་མཆིས་ཏེ། དང་པོ། ཤགས་ཀྱིས་ཕ་རོལ་གནོན་པ། གཞན་

ཕ་རོལ་པོ་དང་ཁ་ཤགས་རྩོད་གླེང་བྱེད་པའམ། གླུ་ཤགས་འགྱེད་པ་སོགས་ལ་བརྟེན་

ནས་གཞན་དག་སྨྲ་བ་མེད་པར་བྱེད་ཐུབ་པ། གཉིས་པ། ཤགས་འགྱེད་རྒྱགས་པ། 

གསུམ་པ། ཤགས་འདབ། སྐྱོན་བརྗོད་བྱེད་པའམ་ཁྲིམས་ཁང་ལ་གཏུག་བཤེར་

བྱེད་པ་ལྟ་བུའོ། །[69] ཞེས་དང་། དེ་བཞིན་《བརྡ་དཀྲོལ་གསེར་གྱི་མེ་ལོང་།》ལས། 

ཤགས་འགྱེད་ཅེས་པ་རྩོད་པ་རྒྱག་པའི་མིང་སྟེ་《དག་ཡིག་ཤེས་བྱ་རབ་གསལ།》

66.  རྒྱལ་བློན་མཛངས་ཡིག དཔེ་གཟུགས། བྲིས་མ། ཤོག ༦།

67.  བཙན་ལྷ་ངག་དབང་། བརྡ་དཀྲོལ་གསེར་གྱི་མེ་ལོང། མི་རིགས་དཔེ་སྐྲུན་ཁང་། ཕྱི་ལོ་ ༡༩༩༧། ཤོག ༩༤༨།

68.  བསམ་གཏན་སོགས། དག་ཡིག་གསར་བསྒྲིགས། མཚོ་སྔོན་མི་རིགས་དཔེ་སྐྲུན་ཁང་། ཕྱི་ལོ་ ༡༩༧༩། ཤོག ༧༨༦། 

69.  དུང་དཀར་བློ་བཟང་འཕྲིན་ལས། དུང་དཀར་ཚིག་མཛོད་ཆེན་མོ། ཀྲུང་གོའ་ིབོད་རིག་པ་དཔེ་སྐྲུན་ཁང་། ཕྱི་ལོ་ 

༢༠༠༢། ཤོག ༢༠༡༣།

ལེའུ་དང་པོ། བོད་ཀྱི་སྔར་སྲོལ་ཁྲིམས་སའི་ཤེས་བྱ། 

ལས། ཤགས་འགྱེད་རྩོད་པ་སྟེ་ཞེས་གསུངས་པ་ལྟ་བུའོ། 

ཤགས་གདབ་ཞེས་པ་ཉེས་པ་དྲངས་པའམ་སྐྱོན་བརྗོད་བྱས་པའི་

མིང་ལ་འཇུག་པ་ནི་《སྦ་བཞེད།》ལས། ཕྱིས་ཁྲིམས་བུ་ཆུང་དང་སྦྱར་ཏེ་ཤགས་

གདབ་བམ་ཞེས་དང་། ཤགས་བརྡར་(བདར་)བ་ཞེས་པ་བདེན་པ་བརྗོད་པའི་དོན་ཏེ། 

《མི་ལ་རས་པའི་རྣམ་ཐར།》 ལས། སྟེང་གི་མི་ལ་ལྟོས། འོག་གི་ཕྱུགས་ལ་ལྟོས། 

བར་གྱི་ནོར་ལ་ལྟོས། ལར་མ་ཤི་ཚེ་རིང་ཙ་ན། བུས་བསྟན་པའི་ལྟད་མོ་འདི་འདྲ་

མཐོང་བའི་དུས་བྱུང་བ་ཡིན། ང་ཉང་ཚ་དཀར་རྒྱན་ལ་ད་ལན་ལས་ཉམས་དགའ་བ་

ཨེ་འོང་ལྟོས་དང་ཟེར། སྙིང་ཚིམ་དང་ཤགས་བདར་བ་ཁྱིམ་དུ་མ་ཚུད་པ་ཀུན་གྱིས་

ཐོས་པས།[70]ཞེས་བྱུང་། དེས་ན་སྐབས་དོན་འདིར་གཤགས་དང་ཤགས་ཞེས་པའི་

བརྡ་ཆད་ཀྱི་དག་སྡེབ་མི་འདྲ་བ་ཙམ་ལས་དོན་ལ་བདེན་པ་བརྗོད་པའི་དོན་ནམ། 

ཡང་ན། ཉེས་པ་དྲངས་པའམ་སྐྱོན་བརྗོད་བྱས་པར་དགོས་སྙམ། བརྡོག་ཅེས་པ་གྲ་

སྒྲིག་བྱས་པའམ་བྱེད་པའི་མིང་ལ་འཇུག་པས་ན། 《རྒྱལ་བློན་མཛངས་ཡིག》ལས། 

མ་འཆམ་པ་ལ་གཤགས་འབྱེད། གཤགས་ལ་ཐབས་དང་བརྡོག་གཅེས། ཞེས་བྱུང་

བ་གཤགས་ལ་ཐབས་དང་གྲ་སྒྲིག་གལ་ཆེ་བ་བསྟན་པར་སྣང་ངོ་། །

ཡང་《ཆོས་འབྱུང་མཁས་པའི་དགའ་སྟོན།》ལས། བློ་ཡུས་ཀྱི་ཤགས་དང་

སྦྱར་ནས་དྲང་པོར་གཅོད་པ་ལ་ཟང་ཡག་ཟེར། ཞེས་པའི་བློ་ཡུས་ཀྱི་ཡུས་ནི་གོང་

བརྗོད་ལྟར། 《བརྡ་དཀྲོལ་གསེར་གྱི་མེ་ལོང་།》ལས། ཡུས་ཞེས་པ་བདེན་པའི་

དོན་དང་ཕམ་པའམ་སྡུག་པའི་དོན་ལའང་འཇུག་པ་གསུངས། དེ་ཡང་བདེན་པའི་

དོན་ལ་འཇུག་པ་ནི་《བརྡ་ཡིག་བློ་གསལ་མགྲིན་རྒྱན།》ལས། ཡུས་ནི་བདེན་པ། 

ཞེས་གསུངས། དཔེར་ན། 《འདུལ་བ་ལུང་རྣམ་འབྱེད།》ལས། ཤེས་ལྡན་དག་འདི་

70.  བཙན་ལྷ་ངག་དབང་། བརྡ་དཀྲོལ་གསེར་གྱི་མེ་ལོང་། མི་རིགས་དཔེ་སྐྲུན་ཁང་། ཕྱི་ལོ་ ༡༩༩༧། ཤོག ༩༡༣།

བོད་ཀྱི་སྔར་སྲོལ་ཁྲིམས་ཡིག་ཞིབ་འཇུག

གང་ཡུས། བློན་པོ་རྣམས་ཀྱིས་སྨྲས་པ། ལྷ་བཙུན་ལ་འཆར་ཀ་ཡུས་སོ། ཞེས་པ་ལྟ་

བུ་དང་། ཕམ་པའམ་སྡུག་པོའ་ིདོན་ལ་འཇུག་པ་ནི་《བཀའ་གདམས་གཅེས་བཏུས་

ཀྱི་དཀའ་མིང་།》 ལས། ཡུས་ནི་ཕམ་པའམ་སྡུག་པོ། ཞེས་གསུངས་པ་ལྟ་རོ། །[71] 

ཞེས་བྱུང་། ད་དུང་《དོན་གྲུབ་རྒྱལ་གྱི་གསུང་འབུམ་པོད་ལྔ་པ།》ལས། ཡུས་ནི་རྒྱུ་

མཚན་བཤད་པའི་དོན་དང་། བདེན་པ་བརྗོད་པའི་དོན་སོགས་མང་པོར་འཇུག[72] 

ཅེས་གསུངས། དཔེར་ན། 《མི་ལ་རས་པའི་རྣམ་ཐར།》ལས། ཁྱེད་སྡིག་པོ་ཆེ་ཡིན་

པའི་ཡུས་ང་ལ་མི་འགྲོ། ཞེས་པ་ལྟ་བུའོ། །

གོང་གསལ་དག་ལ་གཞིགས་ན་སྐབས་འདིར་བློ་ཡུས་ཀྱི་ཡུས་ཞེས་པ་བདེན་

པའི་རྒྱུ་མཚན་བཤད་པའི་དོན་ལ་གོ་དགོས། དེས་ན་བློ་ཡུས་ཀྱི་གཤགས་དང་སྦྱར་

ནས་དྲང་པོར་གཅོད་པ་ཞེས་པ་ནི། རང་ཉིད་ཀྱི་བདེན་པའི་རྒྱུ་མཚན་དྲངས་ནས་ཕ་

རོལ་པོའ་ིཉེས་པའི་སྐྱོན་བརྗོད་དེ་རྩོད་གཏམ་བྱེད་པ་ལ་གོ་དགོས་སྙམ། མདོར་ན། 

གཤགས་ཞེས་པའི་མིང་བརྡ་འདིའི་གོ་དོན་དངོས་ནི། དོན་གྱི་གནས་ལུགས་དཔེ་

དང་སྦྱར་བའི་སྒོ་ནས་ཕ་རོལ་པོའ་ིམགོ་གནོན་པའམ་གནས་ལུགས་ཀྱིས་ཕམ་པར་

རྒྱག་པའི་ངག་གི་སྒྱུ་རྩལ་ལ་གོ་དགོས་པ་འདྲ་བོ། །

སྐབས་འདིར་དངོས་བདག་གིས་གཤགས་འདི་ལྟར་འཕེན་ཏེ། གཤགས་ལ་

རིགས་ལྔ་ལས་དང་པོ་འཕེན་ཞག་མུན་ནག་ནི། གྲོགས་པོ་མི་འགྲོ་བ་ལ་མ་རྒོལ། 

མི་ཤེས་པ་ལ་མ་འགུག མ་ཉེས་བཏབ་ལ་མ་འཆད། ཉེས་པ་སླེ་ལ་མ་འབོར་ཞེས་

དང་། གཉིས་པ་ངན་གཤགས་བརྒྱད་གནོན་ནི། ཡའི་ཁ་བྱི་ཁུང་ཙམ་འདིར་གཟུགས། 

གཉའ་ཤིང་ཙམ་འདི་ལ་མ་འཚང། མི་ཤེས་འབྱུང་ཆུང་རང་རྒྱལ་གྱི་(གྱིས)་བསད་

71.  བཙན་ལྷ་ངག་དབང་། བརྡ་དཀྲོལ་གསེར་གྱི་མེ་ལོང་། མི་རིགས་དཔེ་སྐྲུན་ཁང་། ཕྱི་ལོ་ ༡༩༩༧། ཤོག ༨༤༩།

72.  དཔལ་དོན་གྲུབ་རྒྱལ་གྱི་གསུང་འབུམ། པོད་ལྔ་པ། འགྲེལ་རྩོམ་ཕྱོགས་བསྒྲིགས། མི་རིགས་དཔེ་སྐྲུན་ཁང་། ཕྱི་ལོ་ 

༡༩༩༧། ཤོག ༣༨༠།

ལེའུ་དང་པོ། བོད་ཀྱི་སྔར་སྲོལ་ཁྲིམས་སའི་ཤེས་བྱ། 

ནས། སྟོང་གསེར་རི་ཁོལ་པོ་ལ་མ་ལེན་ཞེས་སོ། །གསུམ་པ་བརྗིད་གཤགས་་

ཉེར་ལྔ་ནི། དྲུང་ན་ཤི་བའི་རོ་ལ་འཚང་མེད། བསད་པ་ཁྲིས་པ་ལ་ཁག་ཅེས་སོགས་

སོ། །བཞི་པ་ལན་གཤགས་རྩེ་སྙུང་ནི། ཁོ་སྟེ་ཁྱོད་གྱོང་པ་བཀུག་པས་མི་ཁུག་པ་

གཅིག་འདུག་སྟེ། ང་ཡང་མཉེན་པོ་བཅག་པས་མི་ཆོག་པ་གཅིག་ཡིན་ཞེས་སོ། །ལྔ་

པ་ཆེ་ཐབས་མཐོ་རྒྱལ་གྱི་གཤགས་ལ། ཆེ་བའི་རྒྱུ་བཞི། ཆེ་བའི་རྟགས་བཞི། ཆེ་

བའི་ཡོན་ཏན་བཞིའོ། །[73] ཞེས་བྱུང་ངོ་། །

གཤགས་ཀྱི་ངོ་བོ་ནི་སྣོད་བཅུད་ཀྱི་འཇིག་རྟེན་འདི་ཁྱོད་ཀྱི་ཕ་མའི་རིང་

ལ་ཆགས་སམ། ངའི་ཕ་མའི་རིང་ཞིག་ལ་བཙོངས་སམ། ཁྱོད་ཀྱི་རིང་ལ་ཉོས་

ཞེས་སོ། །དེ་ལྟར་གཤགས་སྒོ་ཉན་ཚར་བ་དང༌བར་པས་འདི་ལྟར་བྱ་སྟེ། ཁྱོད་

གཉིས་གསུང་འཇམ་པོར་གསུངས་ཤིག གཏམ་ཞེས་བྱ་བ་འདི། རྭ་མེད་པར་

བརྡུང་ཤེས་པ། ཡན་ལག་མེད་པར་འཁྲབ་ཤེས་པ། རྒོད་ཀྱི་རུ་ལ་བརྒྱབ་པས་དུང་

གི་ཚིལ་བུར་ཕོག་པ། མུན་ལ་མདའ་བརྒྱབ་པ་ལྷའི་སྙན་དུ་འགྲོ་བ་གཅིག་དགོས་

པ་ལགས་བྱས་ནས། ཉན་ཁག་ཟུར་གཏེའི་བསྡམས་ར་སྐབས་སྦྱར་ནས་བྱེད་པ་

ཡིན་ནོ། །[74] ཞེས་བྱུང་ངོ་། །

མདོར་ན། གྱོད་གཏུག་སྐབས་གཤགས་སམ་ཤགས་བྱེད་པའི་དཔེ་མཚོན་

ཡག་ཤོས་ཤིག་ནི། གཞུང་ས་དགའ་ལྡན་ཕོ་བྲང་པས་སྲིད་སྐྱོང་དུས་རིམ་དུ་ཐོན་

པའི་ཇ་ཆང་རྩོད་པའི་གཤགས་《ཇ་ཆང་ལྷ་མོའ་ིབསྟན་བཅོས།》དང་། བྱ་སྤྲེལ་

རྩོད་པའི་གཤགས་《བྱ་སྤྲེལ་གཏམ་བརྒྱུད།》 རྫ་ཙིག་རྩོད་པའི་གཤགས་《རྫ་ཙིག་

གཏམ་བརྒྱུད་》སོགས་བོད་ཀྱི་ཁྲིམས་ཡིག་ལས་བྱུང་བའི་གཤགས་བྱེད་པའི་དཔེ་

73.  བོད་ཀྱི་སྔ་རབས་ཁྲིམས་སྲོལ་ཡིག་ཆ་བདམས་བསྒྲིགས། བོད་ལྗོངས་མི་དམངས་དཔེ་སྐྲུན་ཁང་། ཕྱི་ལོ་ ༡༩༨༩། ཤོག ༡༦༡།

74.  བོད་ཀྱི་སྔ་རབས་ཁྲིམས་སྲོལ་ཡིག་ཆ་བདམས་བསྒྲིགས། བོད་ལྗོངས་མི་དམངས་དཔེ་སྐྲུན་ཁང་། ཕྱི་ལོ་ ༡༩༨༩། ཤོག ༦༢།

བོད་ཀྱི་སྔར་སྲོལ་ཁྲིམས་ཡིག་ཞིབ་འཇུག

མཚོན་ལེགས་སུ་སྣང་ངོ་། །

ལེ་ཚན་བཞི་པ། དངོས་བདག་དང་ཁག་ཐེག་ལ་དགོས་ཚུལ་བཤད། 

དེ་ཡང་《གཡུ་འབྲུག་སྒྲོག་པའི་ཞལ་ལྕེ་བཅོ་ལྔ།》 ལས། དངོས་བདག་གིས་

སྡིག་པ་གསུམ་སྤངས་ཤིང་། གཅེས་པ་བཞི་དང་དགོས་པ་གསུམ་མདོར་བསྟན་པ་

དང་བཅས་པ་ཤེས་དགོས། སྡིག་པ་གསུམ་ནི། རྐུན་མོ་(མོར་)གཤགས་ཆེ་བ་དང་

གཅིག བྱི་བ་ཁ་ཕྲེང་བ་དང་གཉིས། བ་སྐམ་རྨོས་བཟང་བ་དང་གསུམ། དེ་གསུམ་

རང་ལ་སྡིག་པ་སྤོང་དགོས།[75] ཞེས་བྱུང་བའི་སྡིག་པ་ཞེས་པ་རང་ཉིད་ལ་གནོད་

པའི་བྱ་བར་གོ་དགོས་པ་དང་། དེ་ལས་དང་པོ་རྐུན་མོ་གཤགས་ཆེ་ཞེས་པ་ནི། རྐུ་

མ་དང་འབྲེལ་བའི་ཁ་མཆུ་གཏུག་སྐབས་དངོས་བདག་གི་ངོས་ནས་བཟང་ཕྱོགས་ཀྱི་

སྤང་བྱ་གསུམ་སེམས་ལ་འཇོག་དགོས་པའམ་རང་ཉིད་ལ་གནོད་པའི་བྱ་བ་གསུམ་

ལ་གཟབ་ནན་དགོས་པའི་དོན་མིན་ནམ་སྙམ།

དེ་ཡང་གྱོད་ཡའམ་རྩོད་ལན་པས་རྐུ་མ་བརྐུས་པ་ངོས་ལེན་གྱི་གཤགས་པ་

ཕུལ་ཚེ། གཤགས་པ་ངོས་ལེན་གྱི་ཆག་ཡང་བྱ་དགོས་པ་ལས་མུ་མཐུད་དམའ་

འབེབས་སོགས་བྱ་མི་ཉན་པ། གཉིས་པ་བྱི་བ་ཁ་ཁྲེང་བ་ཞེས་པ་ནི་ཁ་མཆུ་ཐུག་

པའི་རྐྱེན་བྱིས་པ་ནར་མ་སོན་པ་ཞིག་གི་སྐད་ཆ་གང་བཤད་ལ་ཐུག་ཡོད་ན། དེ་

ལ་ཡང་ཨུ་ཚུགས་བྱ་མིན་ཉན་པར་བསམ་བློ་གཏོང་དགོས་ཞེས་པའོ། །རྒྱུ་མཚན་

གང་ལགས་ཤེ་ན། དེ་ནི་བྱི་ལར་བསམ་རྒྱུ་ཟ་རྒྱུ་ལས་མེད་པ་དེ་རང་ཉིད་རྒྱར་ཚུད་

ཉེའི་གཞིར་གྱུར་ཡོད་པ་དཔེ་ལ་སྦྱར་བའོ། །གསུམ་པ་བ་སྐམ་རྨོས་བཟང་ཞེས་པ་སྟེ། 

བོད་ཀྱི་གཏམ་དཔེར། མཛོ་མོ་རྨོས་ལ་དགའ་བ་རང་སྡུག །གྲྭ་བཙུན་གྲོང་ཞེན་ཆེ་བ་

75.  Tibetan Legal Materials. བོད་ཀྱི་དཔེ་མཛོད་ཁང་གིས་ཕྱི་ལོ་ ༡༩༨༩ དཔར་བའི་ལག་བྲིས་གློག་པར་མའི་ཤོག ༡༨།

ལེའུ་དང་པོ། བོད་ཀྱི་སྔར་སྲོལ་ཁྲིམས་སའི་ཤེས་བྱ། 

རང་སྡུག །ཅེས་པ་ལྟར། ཐེ་མེད་ཐེ་གཏོགས་ཀྱི་ཁ་མཆུ་གཏུག་པ་ནི་རང་ཉིད་ངལ་

བའི་རྒྱུ་བསགས་པའི་དཔེ་ལ་སྦྱར་བ་མིན་ནམ་སྙམ་ན་བརྟག་པར་མཛོད་ཅིག་གུ། 

གཅེས་པ་བཞི་ནི། སྤྱི་མི་དགྲ་རུ་མི་ལེན་པ་དང་གཅིག རང་མི་བདེན་པའི་

གཤགས་མི་(མིར་)འདེབས་པ་དང་གཉིས། བྱ་བ་ཁ་མ་ཐལ་བ་དང་གསུམ། ཁག་ཁུར་

མི་བསླུ་བ་དང་བཞིའོ། །[76] ཞེས་བྱུང་བའི་དོན་ནི་ཁ་མཆུ་གཏུག་བཤེར་སྐབས་

ཕྱོགས་གཉིས་ཀས་གཅེས་སྲུང་བྱ་དགོས་པ་སྟེ། དང་པོ་སྤྱི་མི་དགྲ་རུ་མི་ལེན་པ་

སྟེ་ཁྲིམས་དཔོན་ལ་སོགས་སྤྱི་དོན་གྱི་བསམ་པ་ཆེ་ཞིང་སྤྱི་པས་བཀུར་བའི་བར་

མིའི་ཁ་གཏད་དུ་ལངས་རྒྱུ་མེད་པ་དང་། གཉིས་པ་རང་མི་བདེན་པའི་གཤགས་

མི་འདེབས་པ་ནི་བར་པས་རང་ཕྱོགས་སུ་ལངས་ནས་གཤགས་བྱེད་མི་ཉན་པ། 

གསུམ་པ་ཐག་གཅོད་གང་བྱས་ཐལ་ཆ་མ་ཕྱིན་པ་དགོས་པ། བཞི་པ་ཁག་ཁུར་མི་

བསླུ་བ་སྟེ་རང་ཉིད་ཀྱི་ཕྱོགས་སུ་ལངས་མཁན་ལ་གྱོང་གཏོང་མི་ཉན་པའམ། ཡང་

ན་རང་ཉིད་ལ་འཁྲི་བའི་འགན་ཁུར་ཏག་ཏག་ལེན་པ་ལས་ལེ་དཀྲི་བསླུ་ཁྲིད་མི་བྱེད་

པ་བཅས་བཞི་ལ་གོ་དགོས་པ་མིན་ནམ་སྙམ་ན་བརྟག་པར་མཛོད། 

དགོས་པ་གསུམ་ནི། འཇམ་པོ་ངང་གིས་གྲོས་དུས་གསུང་དྲིལ་བུ་བས་སྙན་

པ་གཅིག་དགོས། མི་འདྲ་བ་གཤགས་སུ་འཕེན་དུས་ལྗགས་ཕུ་བས་བདེ་བ་གཅིག་

དགོས། གཤགས་སྣ་དགོས་དོན་དུ་སྒྲིལ་དུས་མཆུ་ཚེར་མ་ལས་རྣོ་བ་གཅིག་དགོས། 

མདོར་ན། དཔེ་དོན་རྟགས་གསུམ་ལ་བརྟེན་ནས་གཤགས་འདོན། འདྲ་འཐད་འོས་

གསུམ་ལ་བརྟེན་ནས་ནང་དུ་གྲོས་སྤེལ། དགེ་ཡོན་སྐྱོན་གསུམ་ལ་བརྟེན་ནས་ཕ་

རོལ་དུ་གོ་བསྐོན། སྨོད་རགས་སྦོམ་གསུམ་ལ་བརྟེན་ནས་མདུན་མའི་ཧས་བཀོད་

ཤེས་དགོས་སོ། །ཁག་ཁུར་ལ་གཅེས་པ་བཞི་ནི། རང་ཕྱོགས་ཀྱི་ཁག་ཐེག་པ་དང་

76.   Tibetan Legal Materials. བོད་ཀྱི་དཔེ་མཛོད་ཁང་གིས་ཕྱི་ལོ་ ༡༩༨༩ དཔར་བའི་ལག་བྲིས་གློག་པར་མའི་ཤོག ༡༨།

བོད་ཀྱི་སྔར་སྲོལ་ཁྲིམས་ཡིག་ཞིབ་འཇུག

གཅིག གཞན་ཕྱོགས་ཀྱི་སྐྱོན་ཟིན་པ་དང་གཉིས། སྤྲོད་ལེན་ཞབས་འཇུག་ཚང་བ་

དང་གསུམ། ཆོད་ཡིག་དག་གཙང་ལོན་པ་དང་བཞི་བཅས་སོ། །[77] ཞེས་བྱུང་བ་

བཞིན་ཁག་ཐེག་པ་ཞིག་ལ་ཚང་དགོས་པའི་ཆ་རྐྱེན་ནི་རང་ཕྱོགས་ཀྱི་ཁག་ཐེག་

ཐུབ་པ་དང་། ཁ་གཏད་ཀྱི་སྐྱོན་ངོས་ཟིན་ཐུབ་པ། སྤྲོད་ལེན་གང་ཡིན་ཁ་གསལ་

མགོ་ཚོས་པ། ཆོད་དོན་ཡི་གེའི་འབྲུ་དོན་ལ་གོ་བ་ཇི་བཞིན་ལོན་པ་ཞིག་ངེས་པ་

དུ་དགོས་པ་གདམས་པའོ། ། 

ལེ་ཚན་ལྔ་པ། གྱོད་བསྡུམ་པའི་ཕན་ཡོན། 

དེ་ཡང་《རྒྱལ་བློན་མཛངས་ཡིག》ལས། བསྡུམ་ལ་ལྷོད་དང་ཤོང་གཅེས།[78] 

ཞེས་གསུངས་པ་ལྟར། 《གཡུ་འབྲུག་སྒྲོག་པའི་ཞལ་ལྕེ།》ལས། སྔོན་གྱི་རྣ་པ་རྣམས་

གྱིས་ཕུ་རུ་བསམ་གཏན་སྒོམ་པ་དང་མདའ་རུ་མི་མཛའ་སྡུམ་པ་གཉིས་ཁྱད་མེད་

དུ་གསུངས་གདའ།[79] ཞེས་མི་མཛའ་བསྡུམ་པའི་ཕན་ཡོན་ནམ་དགེ་བའི་རིན་

ཐང་ཇི་ཙམ་ཆེན་པོ་ཡིན་མིན་བསྟན་པ་མ་ཟད། མི་མཛའ་བྱུང་བ་དེ་བསྡུམ་པའི་

ཐབས་ལའང་ཡབ་ལྷ་དྲི་བཟང་ན་རེ། དྲང་པོ་གཙོ་བོར་འདོན་པ་ཞལ་ལྕེ་ཡིད་ཀྱི་རི་

མོ། འགྲིག་པ་གཙོ་བོར་འདོན་པ་མཛངས་པ་འཕྲུལ་གྱི་ཞལ་ལྕེ། འབྱེད་པ་གཙོ་བོར་

འདོན་པ་མཉམ་ཉིད་ཁོང་ཡོན་གྱི་ཞལ་ལྕེ། གཡོ་སྒྱུ་གཙོ་བོར་འདོན་པ་ཞལ་ལྕེ་སྣག་

བུམ་མ་འདི་བཞིར་ཐམས་ཅད་འདུས་ཟེར་རོ། །[80] 

ཞེས་ཁྲིམས་དཔོན་ནས་ཁ་མཆུ་བསྡུམ་པའི་ཐབས་བསྟན་པ་མ་ཟད། གོང་

77.  བོད་ཀྱི་སྔ་རབས་ཁྲིམས་སྲོལ་ཡིག་ཆ་བདམས་བསྒྲིགས། བོད་ལྗོངས་མི་དམངས་དཔེ་སྐྲུན་ཁང་། ཕྱི་ལོ་ ༡༩༨༩། ཤོག ༦༢།

78.  རྒྱལ་བློན་མཛངས་ཡིག དཔེ་གཟུགས། བྲིས་མ། ཤོག ༦།

79.  བོད་ཀྱི་སྔ་རབས་ཁྲིམས་སྲོལ་ཡིག་ཆ་བདམས་བསྒྲིགས། བོད་ལྗོངས་མི་དམངས་དཔེ་སྐྲུན་ཁང་། ཕྱི་ལོ་ ༡༩༨༩། ཤོག ༥༥།

80.  བོད་ཀྱི་སྔ་རབས་ཁྲིམས་སྲོལ་ཡིག་ཆ་བདམས་བསྒྲིགས། བོད་ལྗོངས་མི་དམངས་དཔེ་སྐྲུན་ཁང་། ཕྱི་ལོ་ ༡༩༨༩། ཤོག ༥༥།

ལེའུ་དང་པོ། བོད་ཀྱི་སྔར་སྲོལ་ཁྲིམས་སའི་ཤེས་བྱ། 

གསལ་བསྡུམ་ཐབས་བཞིའི་ཁོངས་མ་འདུས་པ་མེད།[81] ཅེས་གསུངས། གཞན་

ཡང་《གཡུ་འབྲུག་སྒྲོག་པའི་ཞལ་ལྕེ་》རྩོམ་པ་པོས་དབྱེ་བ་གཙོ་བོར་འདོན་པ་

མཉམ་ཉིད་ཁོང་ཡོན་གྱི་ཞལ་ལྕེ། གཡོ་སྒྱུ་གཙོ་བོར་འདོན་པ་ཞལ་ལྕེ་སྣག་བུམ་

མ། ཉེས་པ་སྤོང་ཞིང་དྲང་པོ་གཙོ་བོར་འདོན་པ་ཞལ་ལྕེ་ཡིད་ཀྱི་རི་མོ། འགྲིག་པ་

གཙོ་བོར་འདོན་པ་མཛངས་པ་འཕྲུལ་གྱི་ཞལ་ལྕེ། ཞེས་གཞི་རྐང་ཡབ་ལྷ་དྲི་བཟང་

གི་ཐབས་ལམ་བཞི་ལས་འགལ་མེད་ཀྱང་། ཚིག་སྣ་རིང་ཐུང་དང་ཚིག་འབྲུ་རེ་ཟུང་

མི་འདྲ་བའི་ཁྱད་པར་བྱུང་ལ། བསྡུམ་ཐབས་དེ་བཞིའི་སྒོ་ནས་ཁྲིམས་དང་ཁ་མཆུ་

བཅད་པས་བསོད་ནམས་ཆེན་པོ་ཐོབ།[82] ཅེས་གསུངས། 

དེ་བཞིན་བསྙོན་དོར་ཁྲིམས་ཆོད་སྐབས་མནའ་ཁོངས་སུ་མི་བསྡུ་བའི་མི་ནི། 

གསེར་བྱ་ངང་བ་རྙི་ལ་མ་འཛིན། ཞེས་གསེར་བྱ་ངང་བའི་བསྟན་དོན་ནི་བླ་མ་དང་

དགེ་བའི་བཤེས་གཉེན་ཡིན་པ་དང་། དེ་ཡུལ་གཉན་པ་དང་བཙུན་པ་མནའི་ཡུལ་

མིན་པས་མནའ་མིར་མི་བསྡུ་བ་དང་། དུག་སྦྲུལ་ནག་པོ་ཐུར་ལ་མ་རྒྱུགས། ཞེས་

དུག་སྦྲུལ་ནག་པོའ་ིབསྟན་དོན་ནི་སྔགས་པ་ནུས་པ་ཅན་ཡིན་པ། དེས་ཐབས་དང་

རྟེན་འབྲེལ་གྱི་སྒོ་ནས་མནའི་ཉེས་པ་སེལ་ནུས་པས་མནའ་མིར་མི་བསྡུ་བ། ཕོ་

རོག་ནག་པོ་ལ་རྡོ་མ་རྒྱག་ཅེས་ཕོ་རོག་ནག་པོའ་ིབསྟན་དོན་ནི་མི་ལྟོགས་ཧྲལ་དང་

རང་འདོད་ཅན་གྱི་མི་ཡིན་པ། དེ་དག་གིས་ལྟོ་གོས་དང་རང་འདོད་ཀྱི་ཉེས་པ་དོར་

ནས་མནའ་ཟ་བས་མནའ་མིར་མི་བསྡུ་བ། ཁྱི་མོ་ཚང་མར་དབྱུག་པ་མ་འཕྱར། ཞེས་

ཁྱི་མོ་ཚང་མའི་བསྟན་དོན་ནི་སྐྱེ་དམན་ཏེ། དེས་རང་གི་མཛའ་བོ་དང་ཕྲུ་གུའི་ཆེད་

དུ་མནའ་ཟ་བས་མནའ་མིར་མི་བསྡུ་བ། གཡུ་ཆུང་དྲུག་དམར་སྟར་ལ་མ་བརྒྱུས། 

81.  བོད་ཀྱི་སྔ་རབས་ཁྲིམས་སྲོལ་ཡིག་ཆ་བདམས་བསྒྲིགས། བོད་ལྗོངས་མི་དམངས་དཔེ་སྐྲུན་ཁང་། ཕྱི་ལོ་ ༡༩༨༩། ཤོག ༥༥།

82.  བོད་ཀྱི་སྔ་རབས་ཁྲིམས་སྲོལ་ཡིག་ཆ་བདམས་བསྒྲིགས། བོད་ལྗོངས་མི་དམངས་དཔེ་སྐྲུན་ཁང་། ཕྱི་ལོ་ ༡༩༨༩། ཤོག ༥༥།

བོད་ཀྱི་སྔར་སྲོལ་ཁྲིམས་ཡིག་ཞིབ་འཇུག

ཞེས་གཡུ་ཆུང་དྲུག་དམར་ནི་བྱིས་པ་རྣམ་དབྱེ་མ་ཕྱེ་བ་དང་། གླེན་ལྐུགས་རྣམས་

ཀྱི་མི་དག་སྟེ། དེ་དག་གིས་མནའི་ཉེས་པ་དང་སྤང་བླང་ཧ་མི་གོ་བས་མནའ་མིར་

མི་བསྡུ།[83] ཞེས་བྱུང་ངོ་། །

83.  བོད་ཀྱི་སྔ་རབས་ཁྲིམས་སྲོལ་ཡིག་ཆ་བདམས་བསྒྲིགས། བོད་ལྗོངས་མི་དམངས་དཔེ་སྐྲུན་ཁང་། ཕྱི་ལོ་ ༡༩༨༩། ཤོག ༡༣༠།

ལེའུ་གཉིས་པ། བོད་ཀྱི་སྔར་སྲོལ་ཁྲིམས་ཡིག་གི་བྱུང་འཕེལ།

ལེའུ་གཉིས་པ། བོད་ཀྱི་སྔར་སྲོལ་ཁྲིམས་ཡིག་གི་བྱུང་འཕེལ།

ས་བཅད་དང་པོ། སྤྱིར་བོད་ཀྱི་ཁྲིམས་ཡིག་བཤད་པ།

སྤྱིར་ལོ་རྒྱུས་ཐོག་ཁྲིམས་ལུགས་ཀྱི་འབྱུང་རྩ་གཙོ་བོ་གོམས་སྲོལ་གྱི་ཁྲིམས་

དང་། རྒྱལ་བའི་བཀའ། སྤྱི་ཆིངས་སོགས་ཡོད་རབས་ལ་གཞིགས་ན། བོད་གངས་

ཅན་གྱི་ཡུལ་གྲུ་འདི་ལ་ཡང་ཡ་ཐོག་དུས་ནས་གོམས་སྲོལ་གྱི་ཁྲིམས་དར་ཡོད་ལ། 

སྲོང་བཙན་གྱི་སྐུ་དུས་ཙམ་ནས་ཡིག་འཁོད་ཁྲིམས་ལུགས་དངོས་སུ་བྱུང་སྟེ་ཁྲིམས་

ལུགས་ཀྱི་མ་ལག་འཐུས་ཚང་ཅན་དུ་གྱུར་འགོ་ཚུགས་ཡོད། 

སྐབས་དོན་བོད་ཀྱི་སྔར་སྲོལ་ཁྲིམས་ཡིག་གི་བྱུང་འཕེལ་ལོ་རྒྱུས་སྐོར་ལ་

དེང་གི་ལོ་རྒྱུས་ཡིག་ལམ་ཕལ་མོ་ཆེ་དང་ཁ་གཏམ་བཤད་རྒྱུན་དུ། སྤུར་རྒྱལ་བཙན་

པོའ་ིསྐུ་དུས་སུ་ཁོད་སོ་དྲུག་དང་། སྡེ་སྲིད་ཕག་མོ་གྲུ་པའི་སྐུ་དུས་སུ་ཁྲིམས་ཡིག་

《ཞལ་ལྕེ་བཅོ་ལྔ།》སྡེ་པ་གཙང་པའི་སྐུ་དུས་སུ་ཁྲིམས་ཡིག་《ཞལ་ལྕེ་བཅུ་དྲུག》

གཞུང་ས་དགའ་ལྡན་ཕོ་བྲང་པའི་སྐུ་དུས་སུ་ཁྲིམས་ཡིག་《ཞལ་ལྕེ་བཅུ་གསུམ་》

བཟོས་ཚུལ་འཁོད་ཡོད་པ་མ་ཟད། ཡིག་ལམ་འགའ་ཞིག་ནང་ཕག་གྲུའི་《ཞལ་ལྕེ་

བཅོ་ལྔ།》 གཙང་པའི་《ཞལ་ལྕེ་བཅུ་དྲུག》 དགའ་ལྡན་ཕོ་བྲང་གི་《ཞལ་ལྕེ་བཅུ་

གསུམ་》 ཞེས་བརྗོད་ལམ་ཡོད། 

དོན་དངོས་སུ་ཆབ་སྤེལ་ཚེ་བརྟན་ཕུན་ཚོགས་ལགས་ཀྱི་གསུངས་པ་ལྟར། སྲོང་

བཙན་སྒམ་པོའ་ིདུས་སུ་བྱུང་བའི་ཁོད་སོ་དྲུག་ཅེས་པ་ཁྲིམས་ཡིག་ཁེར་རྐྱང་ཞིག་མ་

ཡིན་ཞིང་། དེའི་ནང་སྐབས་དེའི་བོད་སྤྱི་ཚོགས་ཀྱི་གནས་བབས་དང་། སྲིད་འཛིན་

སྒྲིག་གཞི། ཁྲིམས་ཡིག དེ་བཞིན་འཇིག་རྟེན་པའི་ཀུན་སྤྱོད་ལ་སོགས་པའི་ནང་དོན་

མང་དག་ཅིག་ཚུད་ཡོད་པ་བདེན་པར་མཐོང་ངོ་། །སྐབས་དོན་《ལྡེའུ་རྒྱ་བོད་ཀྱི་ཆོས་

འབྱུང་རྒྱས་པ།》ལས། སྲོང་བཙན་སྐུ་དུས་ཀྱི་ཁྲིམས་རྣམ་པ་ལྔ་དང་། ཞལ་མཆུ་རྣམ་



པ་ལྔ།[84] ཞེས་པ་དག ཕྱིས་བྱུང་ཞལ་ལྕེ་ཁག་དང་དོན་མཚུངས་པའི་བཙན་པོའ་ིསྐུ་

དུས་ཀྱི་སྲིད་ཁྲིམས་ལ་ངོས་བཟུང་ན་དངོས་དོན་དང་འཚམ་པར་སེམས་སོ། །

བོད་ཀྱི་ཁྲིམས་ཡིག་ལས་ཞལ་ལྕེ་དང་འབྲེལ་བའི་སྐོར་ལ། མཁས་དབང་ཆབ་

སྤེལ་ཚེ་བརྟན་ཕུན་ཚོགས་ཀྱིས་བོད་ལུགས་ཀྱི་ཁྲིམས་ཡིག་སྔ་ཤོས་སུ་གྲགས་པ་ནི། 

ཕག་གྲུའི་སྐབས་སུ་གཏན་ལ་ཕབ་པའི་ཁྲིམས་ཡིག་《ཞལ་ལྕེ་བཅོ་ལྔ་》 ཞེས་པ་དེ་

ཡིན་པའི་བཤད་སྲོལ་ཡོད། འོན་ཀྱང་། སི་ཏུ་བྱང་ཆུབ་རྒྱལ་མཚན་གྱི་བཀའ་འབུམ་

ནང་ཁྲིམས་ཡིག་དེའི་སྐོར་གང་ཡང་མཇལ་རྒྱུ་མེད་ལ། ཁྲིམས་ཡིག་དེ་ཡང་སྙིང་

ཁོང་གིས་གཏན་འབེབས་གནང་ཡོད་མེད་སྐོར་ཡང་གསུངས་མེད་པས་ན། གནད་

དོན་དེར་ད་དུང་དཔྱད་ཞིབ་བྱེད་དགོས་ཀྱི་ཡོད།[85] ཅེས་གསུངས། 

ཡང་《རྒྱལ་རབས་ཤེལ་དཀར་མེ་ལོང་།》ནང། ཕག་གྲུའི་སྐབས་ཀྱི་ཞལ་ལྕེ་

བཅོ་ལྔ་འདི་ལ་ཁྲིམས་ཡིག་རྙིང་པ་ཟེར། ཕྱིས་སྡེ་སྲིད་བསོད་ནམས་རབ་བརྟན་

དུས་ཅུང་ཟད་འཕྲི་བསྣན་བྱས་པའི་བཅུ་གཉིས་ལ་གསར་པ་ཟེར་རོ། །[86] ཞེས་

དང་། 《དེབ་ཐེར་རྫོགས་ལྡན་གསར་པའི་ཉི་གཞོན་བླང་དོར་གསལ་བྱེད།[87]》

84.  ལྡེའུ་ཇོ་སྲས། ལྡེའུ་ཆོས་འབྱུང་། བོད་ལྗོངས་མི་དམངས་དཔེ་སྐྲུན་ཁང་། ཕྱི་ལོ་ ༡༩༨༧། ཤོག ༡༡༣།

85.  ལོ་རྒྱུས་ཀྱི་ཉམས་དཔྱོད་མཁན་པོ། མཁས་དབང་ཆབ་སྤེལ་ཚེ་བརྟན་ཕུན་ཚོགས་ལགས་ལ་བཅར་འདྲི་ཞུས་པའི་

ཟིན་ཐོ། བོད་ལྗོངས་མི་དམངས་དཔེ་སྐྲུན་ཁང་། ཕྱི་ལོ་ ༢༠༡༢། ཤོག ༢༠༠།

86.  བོད་ཀྱི་ལོ་རྒྱུས་དེབ་ཐེར་ཁག་ལྔ། བོད་ལྗོངས་བོད་ཡིག་དཔེ་རྙིང་དཔེ་སྐྲུན་ཁང་། ཕྱི་ལོ་ ༡༩༩༠། ཤོག ༢༣༤།

87.  ཕྱི་ལོ་ ༢༠༡༦ ལོར་བོད་ལྗོངས་མི་དམངས་དཔེ་སྐྲུན་ཁང་འགྲེམས་སྤེལ་བྱས་ཤིང་། རྡོ་སྦིས་ཚེ་རིང་རྒྱལ་དང་རྡོ་སྦིས་

ཚེ་རིང་རྡོ་རྗེ་གཉིས་ཀྱི་རྩོམ་སྒྲིག་བྱས་པའི་བོད་ཀྱི་ཁྲིམས་སྲོལ་སྐོར་གྱི་ལོ་རྒྱུས་ཡིག་ཚགས་ཕྱོགས་སྒྲིག་ཞལ་ལྕེ་

ཕྱོགས་སྒྲིག་ཞེས་པའི་ཤོག་ངོས་ ༡༦༩ ནང་། དེབ་ཐེར་རྫོགས་ལྡན་གསར་པའི་ཉི་གཞོན་བླང་དོར་གསལ་བྱེད་ཅེས་

པ་དེ། ཕྱི་ལོ་ ༡༦༨༢ ལོར་སྡེ་སྲིད་སངས་རྒྱས་མཚོས་མཛད་པའི་དྭངས་ཤེལ་མེ་ལོང་ཉེར་གཅིག་གཏན་འབེབས་མ་

གནང་གོང་། དེ་སྔའི་་ཁྲིམས་ཡིག་ཁག་གཅེས་བཏུས་ཀྱིས་གོང་གསལ་མཚན་བྱང་བཏགས་པ་མིན་ནམ་སྙམ་པ་འདུག་

ན་བརྟག་པར་མཛོད། མཚན་བྱང་དེ་དགའ་ལྡན་ཕོ་བྲང་དུས་སྐབས་སུ་བྱུང་བའི་ཁྲིམས་ཡིག་ཞལ་ལྕེ་བཅུ་གཉིས་གཏན་

འབེབས་ཚར་རྗེས་སུ་བྱུང་བ་ཞིག་ཡིན་པ་ནང་དོན་ལས་ཤེས་ཐུབ་པ་འདུག་གོ། 

ལེའུ་གཉིས་པ། བོད་ཀྱི་སྔར་སྲོལ་ཁྲིམས་ཡིག་གི་བྱུང་འཕེལ།

ལས། དཔེ་(སྤེལ་)སེར་གཏམ་རྒྱུད་ཞལ་ལྕེ་བཅུ་གསུམ་མར་འབོད་པ་དང་། ཡང་

གཞུང་བསྟན་མཚན་བྱུས་ཁེབས་ནས་ཞལ་ལྕེ་བཅུ་གསུམ་པ་གཞིར་བཞག་གི་

བཅུ་གཉིས་པ།[88] ཞེས་དང་། མཁས་དབང་དུང་དཀར་བློ་བཟང་འཕྲིན་ལས་

ཀྱི་《དུང་དཀར་ཚིག་མཛོད་ཆེན་མོ།》ལས། ཁྲིམས་ཡིག་ཞལ་ལྕེ་བཅུ་གསུམ་

ནི་གཙང་པ་སྡེ་སྲིད་ཀརྨ་བསྟན་སྐྱོང་དབང་པོས་བོད་ལ་དབང་སྒྱུར་བྱེད་སྐབས། 

ཞལ་ལྕེ་བཅོ་ལྔ་ནས་དཔའ་བོ་སྟག་གི་ཞལ་ལྕེ་དང་། སྡར་མ་ཝའི་ཞལ་ལྕེ་གཉིས་

དོར་ནས་ཞལ་ལྕེ་བཅུ་གསུམ་དུ་གཏན་ལ་ཕབ་པའི་ཁྲིམས་ལུགས་དོན་ཚན་བཅུ་

གསུམ།[89] ཞེས་དང་། ཞལ་ལྕེ་བཅུ་གཉིས་ནི་སྔར་ཏཱ་ལའི་བླ་མ་ལྔ་པ་ནས་བོད་

ལ་དབང་སྒྱུར་བྱེད་སྐབས་ཞལ་ལྕེ་བཅུ་གསུམ་ནང་གི་སྣེ་མོ་ལས་འཛིན་གྱི་ཞལ་

ལྕེ་དོར་ནས་ཞལ་ལྕེ་བཅུ་གཉིས་སུ་གཏན་ལ་ཕབ་པའི་ཁྲིམས་ལུགས་དོན་ཚན་

བཅུ་གཉིས།[90] ཞེས་བྱུང་། 

གོང་གསལ་གྱི་གནས་ཚུལ་ལས་ནམ་རྒྱུན་ཡོངས་སུ་གྲགས་པའི་གནད་དོན་

འགའ་ཞིག་མ་དག་རྒྱུན་འབྱམས་སུ་ཕྱིན་ཡོད་པ་ནི། ཁྲིམས་ཡིག་ཞལ་ལྕེ་བཅོ་ལྔ་

ཞེས་པ་དེ་སྡེ་སྲིད་ཕག་མོ་གྲུ་པས་བོད་ལ་དབང་ལུང་སྒྱུར་སྐབས་བྱུང་བའི་ཁྲིམས་

ཡིག་ཅིག་ཡིན་པ་ཡིད་ཆེས་བྱ་ཆོག་མོད། ༸གོང་ས་ལྔ་པ་ཆེན་པོས་བརྩམས་པའི་

《དཔྱིད་ཀྱི་རྒྱལ་པོའ་ིགླུ་དབྱངས།》ལས། དེ་ཉིད་ཕག་གྲུ་བྱང་ཆུབ་རྒྱལ་མཚན་

གྱིས་གསར་བཟོ་གནང་བ་ཞིག་ཡིན་ཚུལ་འཁོད་པར་དོགས་གཞི་ཆེན་པོ་འདུག 

རྒྱུ་མཚན་གང་ལགས་ཤེ་ན། གཞི་རྐང་སི་ཏུ་བྱང་ཆུབ་རྒྱལ་མཚན་མཆོག་ཁྲིམས་

88.  རྡོ་སྦིས་ཚེ་རིང་རྒྱལ་དང་རྡོ་སྦིས་ཚེ་རིང་རྡོ་རྗེ་གཉིས་ཀྱི་རྩོམ་སྒྲིག་བྱས། བོད་ཀྱི་ཁྲིམས་སྲོལ་སྐོར་གྱི་ལོ་རྒྱུས་

ཡིག་ཚགས་ཕྱོགས་སྒྲིག ཞལ་ལྕེ་ཕྱོགས་སྒྲིག བོད་ལྗོངས་མི་དམངས་དཔེ་སྐྲུན་ཁང་། ཕྱི་ལོ་ ༢༠༡༦། ཤོག ༡༦༩།

89.  དུང་དཀར་བློ་བཟང་འཕྲིན་ལས། དུང་དཀར་ཚིག་མཛོད་ཆེན་མོ། ཤེས་རིག་དཔར་ཁང་། ཕྱི་ལོ་ ༢༠༠༥། ཤོག ༡༧༦༧།

90.  དུང་དཀར་བློ་བཟང་འཕྲིན་ལས། དུང་དཀར་ཚིག་མཛོད་ཆེན་མོ། ཤེས་རིག་དཔར་ཁང་། ཕྱི་ལོ་ ༢༠༠༥། ཤོག ༡༧༦༦།

བོད་ཀྱི་སྔར་སྲོལ་ཁྲིམས་ཡིག་ཞིབ་འཇུག

ཀྱིས་དབང་སྒྱུར་གཙིགས་སུ་འཛིན་མཁན་གྱི་སྐྱེ་བུ་ཞིག་ཡིན་པ་སི་ཏུའི་བཀའ་

ཆེམས་ལས་གསལ་པོར་རྟོགས་ཐུབ། འོན་ཀྱང་། ཁོང་སྐུ་མ་གཤེགས་གོང་གི་ལོ་

ངོ་གསུམ་གྱི་ཡར་སྔོན་དུ་ལྗགས་རྩོམ་མཛད་བའི་བཀའ་ཆེམས་ནང་། ཁྲིམས་ཀྱི་

ལག་བསྟར་བྱེད་ཕྱོགས་དང་ཁྲིམས་གཙིགས་སུ་འཛིན་དགོས་པའི་ཞལ་གདམས་

ཇི་སྙེད་ཅིག་གསུངས་ཡོད་ཀྱང་། ཁྲིམས་ཡིག་ཞལ་ལྕེ་བཅོ་ལྔ་ཞེས་པ་ཞིག་གསར་

བཟོ་གནང་ཚུལ་ཕར་ཟད་ཞལ་འཕྲོས་ལའང་ཟུར་ཙམ་འཁོད་མི་འདུག 

དེས་ན་《གཡུ་འབྲུག་སྒྲོག་པའི་ཞལ་ལྕེ་བཅོ་ལྔ།》དང་། སི་ཏུ་བྱང་ཆུབ་རྒྱལ་

མཚན་གྱི་གསར་བཟོ་གནང་བར་བཞེད་པའི་ཞལ་ལྕེ་བཅོ་ལྔ་གཉིས་གཞི་ཁུངས་

གཅིག་ཡིན་མོད། ༸གོང་ས་ལྔ་པ་ཆེན་པོས་སི་ཏུ་བྱང་ཆུབ་རྒྱལ་མཚན་གྱིས་

དམིགས་བསལ་ཆེ་བ་འདེགས་སླད།《གཡུ་འབྲུག་སྒྲོག་པའི་ཞལ་ལྕེ་བཅོ་ལྔའི་》

དོན་ཚན་རང་སོར་བཞག་ཐོག་དོན་ཚན་རེའི་སྙིང་པོ་བཏུས་ཏེ་བྱང་ཆུབ་རྒྱལ་མཚན་

གྱིས་མཛད་པའི་ཁོངས་སུ་དྲངས་པས། ཕྱིས་གཡུ་འབྲུག་སྒྲོག་པའི་ཞལ་ལྕེ་བཅོ་

ལྔ་དང་《དཔྱིད་ཀྱི་རྒྱལ་མོའ་ིགླུ་དབྱངས་》ནང་འཁོད་སི་ཏུ་བྱང་ཆུབ་རྒྱལ་མཚན་

གྱི་ཞལ་ལྕེ་བཅོ་ལྔ་གཉིས། གཏན་འབེབས་བྱེད་པའི་ལོ་དང་དཔེ་ཁུངས་ཐ་དད་དུ་

ངོས་འཛིན་བྱས་པའི་ནོར་འཛོལ་བྱུང་བ་མིན་ནམ་སྙམ། 

རྒྱུ་མཚན་གང་ལགས་ཤེ་ན།《གཡུ་འབྲུག་སྒྲོག་པའི་ཞལ་ལྕེ་བཅོ་ལྔ།》ལས། 

དེ་ལྟར་བརྟེན་པ་རྣམས་ལ་ཉེ་བར་མཁོ་བའི་བསྟན་བཅོས་ཁྲིམས་གཉིས་ལྟ་བའི་མེ་

ལོང་ཞེས་བྱ་བ་འདི། སྔོན་གྱི་ཆོས་རྒྱལ་རྣམས་ཀྱི་དགོངས་པ་དང་མི་འགལ་ཞིང་། 

ཁྱད་པར་རྒྱལ་པོ་སྲོང་བཙན་སྒམ་པོས་མཛད་པའི་བསྟན་བཅོས་གསེར་གྱི་མེ་རྩ་(ལེ་

ཚེ་)བསྒྲིགས། གླེན་བཀའ་བྱེད་(གླང་བཀའ་མཆིད་)གཞིར་བཞག་ནས་ཏའི་སི་ཏུའི་བཅའ་

ལེའུ་གཉིས་པ། བོད་ཀྱི་སྔར་སྲོལ་ཁྲིམས་ཡིག་གི་བྱུང་འཕེལ།

ཡིག་གིས་ཁ་བརྒྱན།[91] ཞེས་བྱུང་བ་ལས། སི་ཏུ་བྱང་ཆུབ་རྒྱལ་མཚན་གྱི་སྐུ་དུས་

སུ་བཅའ་ཡིག་ལས་ཞལ་ལྕེ་གཏན་འབེབས་གནང་མེད་པ་ར་འཕྲོད་ཀྱི་འདུག་སྙམ། 

ད་ཕན་གུས་པས་མཐོང་བའི་དཔྱད་གཞི་གཞིར་བཟུང་ན། སི་ཏུ་བྱང་ཆུབ་

རྒྱལ་མཚན་གྱིས་ཁྲིམས་ཡིག་ཞལ་ལྕེ་བཅོ་ལྔ་གཏན་འབེབས་གནང་ཚུལ་གསུངས་

མཁན་དང་དེའི་རྣམ་གྲངས་བཅོ་ལྔ་འཁོད་པ་སྔ་ཤོས་《དཔྱིད་ཀྱི་རྒྱལ་པོའ་ིགླུ་

དབྱངས་》ཡིན་པར་སྣང་ཞིང་། དཔེ་ཁུངས་དེ་ལས་སི་ཏུ་བྱང་ཆུབ་རྒྱལ་མཚན་གྱིས་

ཁྲིམས་ཡིག་ཞལ་ལྕེ་བཅོ་ལྔ་བཟོས་ཡོད་པའི་བཤད་རྒྱུན་བྱུང་བ་སྣང་སྟེ། 《བོད་ཀྱི་

སྔ་རབས་ཁྲིམས་སྲོལ་ཡིག་ཆ་བདམས་བསྒྲིགས།》ཞེས་པའི་ནང་། ཏའི་སི་ཏུ་བྱང་

ཆུབ་རྒྱལ་མཚན་གྱི་དུས་སུ་གཏན་ལ་ཕབ་པའི་ཁྲིམས་ཡིག་ཞལ་ལྕེ་བཅོ་ལྔའི་རྣམ་

གྲངས། ཞེས་བཀོད་འདུག་པ་དེ་ཡང་《དཔྱིད་ཀྱི་རྒྱལ་མོའ་ིགླུ་དབྱངས།》ལས་ལེབ་

བཤུས་བྱས་པ་ཞིག་ཡིན་པ་རྟོགས་སླ། ལར་ནས་སི་ཏུ་བྱང་ཆུབ་རྒྱལ་མཚན་གྱིས་

བཟོས་པར་བཤད་པའི་ཞལ་ལྕེ་བཅོ་ལྔའི་རྣམ་གྲངས་དང་《གཡུ་འབྲུག་སྒྲོག་པའི་

ཞལ་ལྕེ་བཅོ་ལྔའི་》རྣམ་གྲངས་གཉིས་གཞི་རྩའི་ཆ་ནས་གཅིག་མཐུན་དུ་བྱུང་འདུག 

དེ་བཞིན་《གཡུ་འབྲུག་སྒྲོག་པའི་ཞལ་ལྕེ་བཅོ་ལྔ།》ཞེས་པའི་ཞལ་ལྕེ་དེའི་

མཚན་བྱང་གཡུ་འབྲུག་སྒྲོག་པ་ཞེས་པ་དེ། ཕྱིས་ཀྱི་མིས་ཞལ་ལྕེ་དེའི་མཚན་བྱང་དུ་

བཏགས་པ་ཞིག་ལས། མཚན་བྱང་དངོས་《བསྟན་བཅོས་ཁྲིམས་གཉིས་ལྟ་བའི་མེ་

ལོང་།》ཞེས་བཏགས་ཡོད་པ་ཞལ་ལྕེའི་དེའི་མཇུག་ཏུ་གསལ་པོར་འཁོད་འདུག་པ་

མ་ཟད། གཡུ་འབྲུག་སྒྲོག་པའི་ཞལ་ལྕེ་ཞེས་པའི་དག་སྡེབ་དེ་ཡང་ཡུལ་འབྲོག་སྒྲོག་

པའི་ཞལ་ལྕེ་ཞེས་པ་ལས་ཟུར་ཆག་པ་མིན་ནམ་སྙམ། 

རྒྱུ་མཚན་གང་ལགས་ཤེ་ན། 《ལྡེའུ་ཆོས་འབྱུང་།》ལས། སྲོང་བཙན་གྱི་

91.  བོད་ཀྱི་སྔ་རབས་ཁྲིམས་སྲོལ་ཡིག་ཆ་བདམས་བསྒྲིགས། བོད་ལྗོངས་མི་དམངས་དཔེ་སྐྲུན་ཁང་། ཕྱི་ལོ་ ༡༩༨༩། ཤོག ༨༡།

བོད་ཀྱི་སྔར་སྲོལ་ཁྲིམས་ཡིག་ཞིབ་འཇུག

སྐུ་དུས་སུ་ཞལ་མཆུ་རྣམ་པ་ལྔ་སྟེ། བོད་སྡེར་གཅད་པའི་དུས་སུ་བརྟེན་པ་མཁར་

གྱི་ཞལ་ཆེ། བོད་རུར་གཅད་པའི་དུས་སུ་འཚོ་བ་ཡུལ་འབྲོག་གི་ཞལ་ཆེ། གོང་མ་

དང་འོག་མ་གཉིས་ཀ་ལ་དགོས་པ་ཀོན་(དཀོར་)ནོར་དབྱིག་གི་ཞལ་ཆེ། དེ་དག་གི་

བདག་པོར་གྱུར་པ་འདྲེང་འོག་(འགྲེང་མགོ་)ནག་མིའི་ཞལ་ཆེ། བོད་རྗེ་འབངས་སྤྱིར་

གཅེས་པ་མཆོད་གནས་ཞིང་གནས་ཀྱི་ཞལ་ཆེའོ། །[92] ཞེས་བྱུང་བས་ན། ཡུལ་

འབྲོག་སྒྲོག་པའི་ཡུལ་ནི་ཡུལ་བའམ་ཞིང་པ་དང་། འབྲོག་ནི་འབྲོག་པར་གོ་བར་མ་

ཟད་ཞལ་ལྕེ་དེར་དོན་ཚན་བཅོ་ལྔ་ཡོད་པ་ཕལ་མོ་ཆེ་ཞིང་འབྲོག་གམ་ཡུལ་འབྲོག་

མི་མང་གི་འཚོ་བ་དང་འབྲེལ་ཡོད་ཤ་སྟག་ཡིན་པས་སོ། །

ཡང་ནོར་བུ་བསམ་འཕེལ་སོགས་ཀྱིས་དགའ་ལྡན་ཕོ་བྲང་པའི་སྐབས་ཀྱི་

《ཞལ་ལྕེ་བཅུ་གསུམ་པ་》ཞེས་པ་དེ། ༸གོང་ས་ལྔ་པ་ཆེན་པོའ་ིབཀའ་བཞིན་སྡེ་

སྲིད་བསོད་ནམས་ཆོས་འཕེལ་གྱིས་བཟོས།[93] ཞེས་དང་། མཁས་དབང་ཆབ་

སྤེལ་ཚེ་བརྟན་ཕུན་ཚོགས་ཀྱིས་དགའ་ལྡན་ཕོ་བྲང་གི་སྐབས་སྡེ་སྲིད་སངས་རྒྱས་

རྒྱ་མཚོས་ཁྲིམས་ཡིག་ཞལ་ལྕེ་བཅུ་གསུམ་ཞེས་པ་གཏན་འབེབས་གནང་ཞིང་། ཉེ་

རབས་སུ་བོད་ཀྱི་གཞུང་འབྲེལ་ཁྲིམས་ཡིག་དེ་ལག་བསྟར་བྱས་མྱོང་ཡོད་པ་འདོད་

ཀྱི་ཡོད།[94] ཅེས་གསུངས་དག་ལ་ཞིབ་ནས་བརྟག་སྐབས། 

དང་པོ་《ཞལ་ལྕེ་བཅུ་གསུམ་》སྡེ་སྲིད་བསོད་ནམས་ཆོས་འཕེལ་གྱིས་བཟོས་

པ་ཞིག་མ་ཡིན་པ་ནི། 《ཞལ་ལྕེ་བཅུ་གསུམ་པ་》གྱི་གླེང་གཞི་ལས། ད་ལྟའི་སྡེ་སྲིད་

92.  ལྡེའུ་ཇོ་སྲས། ལྡེའུ་ཆོས་འབྱུང་། བོད་ལྗོངས་མི་དམངས་དཔེ་སྐྲུན་ཁང་། ཕྱི་ལོ་ ༡༩༨༧། ཤོག ༡༡༣།

93.  ནོར་བུ་བསམ་འཕེལ། སྡ་ེཔ་གཞུང་ག་ིལ་ོརྒྱུས་ཉིན་འབྱེད་སྣང་བ། སྨད་ཆ། མ་ིརིགས་དཔ་ེསྐྲུན་ཁང་། ཕྱ་ིལ་ོ ༢༠༡༧། ཤོག ༥༧༢།

94. ལོ་རྒྱུས་ཀྱི་ཉམས་དཔྱོད་མཁན་པོ། མཁས་དབང་ཆབ་སྤེལ་ཚེ་བརྟན་ཕུན་ཚོགས་ལགས་ལ་བཅར་འདྲི་ཞུས་པའི་ཟིན་

ཐོ། བོད་ལྗོངས་བོད་ཡིག་དཔེ་རྙིང་དཔེ་སྐྲུན་ཁང་། ཕྱི་ལོ་ ༢༠༠༨། ཤོག ༢༠༡།

ལེའུ་གཉིས་པ། བོད་ཀྱི་སྔར་སྲོལ་ཁྲིམས་ཡིག་གི་བྱུང་འཕེལ།

བསོད་ནམས་ཆོས་འཕེལ་ཞེས་ལུགས་གཉིས་ཀྱི་མཛད་པ་བསམ་གྱིས་མི་ཁྱབ་པ་

མངོན་པར་མཐོ་བ་བསོད་ནམས་ཀྱི་དཔལ་ལ་ལེགས་པར་གྲུབ་པ་རྒྱལ་རྒྱུད་ཆེན་པོ་

རྣམས་དང་། སྐྱེ་བོ་མཆོག་དམན་ཐམས་ཅད་ཀྱི་གཙུག་རྒྱན་དུ་འཁུར་བ་འདི་ཉིད་

རྒྱལ་མཆོག་དམ་པ་འདི་དང་དུས་མཉམ་པར་སྨོན་ལམ་རྟེན་འབྲེལ་གྱིས་མཚམས་

སྦྱར་ནས་ཕེབས།[95] ཞེས་བྱུང་། དེས་ན་སྡེ་སྲིད་ཀྱིས་སོ་སོས་སོ་སོར་ཆེ་བསྟོད་

དང་བཅས་པའི་ཐ་སྙད་དང་བཀའ་མོལ་འདི་འདྲ་ཞིག་གསུང་མི་སྲིད། 

གཉིས་པ་དགའ་ལྡན་ཕོ་བྲང་པའི་སྐུ་དུས་སྔ་མར་གཏན་འབེབས་བྱས་པར་

གྲགས་པའི་ཞལ་ལྕེར་དོན་ཚན་བཅུ་གཉིས་ལས་མེད་པ་དང་། དེ་ཡང་༸གོང་ས་ལྔ་

པ་ཆེན་པོ་དང་སྡེ་སྲིད་བསོད་ནམས་ཆོས་འཕེལ་སྐུ་འཚོ་བཞུགས་སྐབས། དགའ་

ལྡན་ཕོ་བྲང་པའི་ཞབས་འབྲིང་ག་གེ་མོས་གཙང་དུས་ཀྱི་ཞལ་ལྕེ་བཅུ་གསུམ་ཞེས་

པ་ཞིག་འདུག་པར་དེར་འགོ་རྩོམ་ཚིག་བཅད་ཀྱིས་བརྒྱན་པ་དང་སྦྲགས། སྣེ་མོ་

ལས་འཛིན་གྱི་ཞལ་ལྕེ་དོར་བའི་བཅུ་གཉིས་ཡོད་པ་དེ་ཡིན་པར་སྣང་། རྒྱུ་མཚན་

གང་ལགས་ཤེ་ན། ད་ལྟ་བོད་ཀྱི་དཔེ་མཛོད་ཁང་གིས་ཕྱི་ལོ་ ༡༩༨༥ དཔར་སྐྲུན་

བྱས་པའི་《བོད་ཀྱི་ཁྲིམས་ལུགས་ཡིག་ཆ་(TIBETAN LEGAL MATERIALS[96])

》ཞེས་པའི་ནང་འགོ་རྩོམ་དང་སྦྲགས་ཞལ་ལྕེ་དོན་ཚན་བཅུ་གཉིས་ཅན་ཞིག་མཇལ་

རྒྱུ་འདུག་པ་དེ། ༸གོང་ས་ལྔ་པ་ཆེན་པོ་དང་སྡེ་སྲིད་བསོད་ནམས་ཆོས་འཕེལ་གྱི་

སྐུ་དུས་སུ་དགའ་ལྡན་ཕོ་བྲང་གི་ཞབས་གྲས་ག་གེ་མོས་བསྒྲིགས་པའི་ཞལ་ལྕེ་བཅུ་

གཉིས་ཞེས་པ་དེ་ཡིན་པ་ཁ་ཚོན་གཅོད་ཐུབ་པ་འདུག

95.  བོད་ཀྱི་སྔ་རབས་ཁྲིམས་སྲོལ་ཡིག་ཆ་བདམས་བསྒྲིགས། བོད་ལྗོངས་མི་དམངས་དཔེ་སྐྲུན་ཁང་། ཕྱི་ལོ་ ༡༩༨༩། ཤོག ༡༥༢།

96. Tibetan Legal Materials A collection of texts on legal and administrative 

structure of Tibet from a manuscript deb-ther preserved in Library of Tibetan  

Works and Archives 1985.pg 54 



48

བོད་ཀྱི་སྔར་སྲོལ་ཁྲིམས་ཡིག་ཞིབ་འཇུག

གོང་བརྗོད་ཞལ་ལྕེ་བཅུ་གཉིས་ཐོག་ཕྱི་ལོ་ ༡༦༨༡ ལོར་(སྡེ་སྲིད་སངས་རྒྱས་རྒྱ་

མཚོས་ཕྱོགས་བསྒྲིགས་གནང་བ་ཡིན་ངེས་འདུག་)བསྒྲིགས་པའི་《དེབ་ཐེར་རྫོགས་ལྡན་གསར་

པའི་ཉི་གཞོན་བླང་དོར་གསལ་བྱེད་》ནང་། སྣེ་མོ་ལས་འཛིན་སླར་ཡང་བཅུག་

རྗེས་ད་ལྟ་ཡོངས་སུ་གྲགས་པའི་དགའ་ལྡན་ཕོ་བྲང་དུས་སྐབས་ཀྱི་《ཞལ་ལྕེ་བཅུ་

གསུམ་》ཞེས་པ་བྱུང་བ་ར་འཕྲོད་ཀྱི་འདུག རྒྱུ་མཚན་གང་ལགས་ཤེ་ན། གཅིག་

ནས་གོང་བརྗོད་ལྟར་ད་ལྟ་ཞལ་ལྕེ་བཅུ་གཉིས་འགོ་རྩོམ་དང་བཅས་པའི་ཁྲིམས་

ཡིག་ཅིག་མཇལ་རྒྱུ་ཡོད་པ་དང་། གཉིས་སུ་ད་ལྟ་ཞལ་ལྕེ་བཅུ་གསུམ་གྱི་མགོ་རྩོམ་

མི་འདྲ་བ་གསུམ་མཇལ་རྒྱུ་འདུག་པ་ལས། དེ་དག་ལས་གཅིག་གོང་བརྗོད་ཞལ་ལྕེ་

བཅུ་གཉིས་ཀྱི་འགོ་རྩོམ་དང་ཧ་ལམ་གཅིག་མཚུངས་སུ་གནང་བ། གསུམ་ནས་ཞལ་

ལྕེ་བཅུ་གསུམ་གྱི་འགོ་རྩོམ་མི་འདྲ་བ་གསུམ་ཕན་ཚུན་གཤིབ་བསྡུར་བྱས་པ་ལས་

ར་འཕྲོད་གསལ་པོར་ཐུབ་པ་བཅས་སོ། །

འདི་ནས་ཐོག་མར་ཞལ་ལྕེ་བཅུ་གཉིས་ཀྱི་འགོ་རྩོམ་ནས་འགོ་འཛུགས་ཀྱིས་

གཤིབ་བསྡུར་ཞུ་རྒྱུར། ཞལ་ལྕེ་བཅུ་གཉིས་ཀྱི་འགོ་རྩོམ་གྱི་མཇུག་ཏུ་སྣེ་མོར་ཕེབས་

པ་རྣམས་ཀྱི་སྙན་དུ་གསན་ནས། དེའི་ཟིན་བྲིས་དགོས་ཚུལ་གསུང་མཁན་མང་བ་

བྱུང་ནའང་། ཟིན་བྲིས་དེ་ལག་ན་མེད་པའི་དངོས་གནས་དེ་འབུལ་རྒྱུ་མ་བྱུང་ཞིང་། 

དེ་ལས་འཕྲོས་པའི་མགོ་རྩོམ་དང་མིང་འདོགས་ཡོད་ཙམ་རེ་བསྒྱུར་བའི་མིང་ཁྲིམས་

ཡིག་ཏུ་བཏགས་པ་འགའ་རེ་མཆེད་དུ་འདུག་པ། འདིར་དཔའ་བོ་སྟག་གི་ཞལ་ལྕེ་

ཞེས་གཡུལ་འགྱེད་ལུགས་དང་། སྡར་མ་ཝའི་ཞལ་ལྕེ་ཞེས་རྫོང་འཛིན་ལུགས་དང་། 

སྣེ་མོ་ལས་འཛིན་གྱི་ཞལ་ལྕེ་ཞེས་སྡེ་དཔོན་གྱི་སྣེ་མོར་མངགས་པ་རྣམས་ཀྱི་བྱ་བ་

ཆེ་ཕྲན་གྱི་བྱེད་ལུགས་སོགས་ཞལ་ལྕེ་གསུམ་འདིར་མ་ཚང་འདུག་ནའང་། 

ཞུ་ཞེས་བདེན་རྫུན་གྱི་ཞལ་ཆེ་ནས་བཟུང་། ཞལ་ཆེ་བཅུ་གཉིས་མགོ་རྩོམ་ཚིགས་

ལེའུ་གཉིས་པ། བོད་ཀྱི་སྔར་སྲོལ་ཁྲིམས་ཡིག་གི་བྱུང་འཕེལ།

བཅད་ཀྱིས་བརྒྱན་ཙམ་གཏོགས་གཏམ་རྒྱུད་སྔ་མའི་དོན་སོར་གནས་དེ་ཁ་ཡིན་འདུག་

པ་ལ། འཕྲན་བུའི་གོ་དོན་འཛོལ་བ་དང་། མ་དག་པ་རྣམས་ལའང་ཞུས་དག་ལེགས་

པར་བྱས་ཏེ་བསྒྲིགས་པ་ནི། ཐོག་མར་ཞུ་བཞེས་བདེན་རྫུན་གྱི་ཞལ་ལྕེ་ནི་འདི་ལྟ་སྟེ། 

བཀའ་ཁྲིམས་རིན་ཆེན་འབྱུང་གནས་ལས་འཐོན་པའི། །[97]ཞེས་སོགས་བྱུང་། དེ་

ནས་《ཞལ་ལྕེ་བཅུ་གསུམ་》གྱི་འགོ་རྩོམ་མི་འདྲ་བ་ཁག་གསུམ་ཡོད་པ་ལས་ཕྱི་མོའམ་

འགོ་རྩོམ་དང་པོ་《དེབ་ཐེར་རྫོགས་ལྡན་གསར་པའི་ཉི་གཞོན་བླང་དོར་གསལ་བྱེད།》

ནང་འཁོད་པ་དེ་ཡིན་ངེས་སུ་འདུག་པ་དང་། དེབ་ཐེར་དེ་ནི་ཕྱི་ལོ་ ༡༦༨༡ ལོར་སྡེ་སྲིད་

སངས་རྒྱས་རྒྱ་མཚོས་《བླང་དོར་གསལ་བར་སྟོན་པའི་དྲང་ཐིག་དྭངས་ཤེལ་མེ་ལོང་

ཉེར་གཅིག་》གཏན་འབེབས་གནང་སྐབས། གཙང་དུས་དང་དགའ་ལྡན་ཕོ་བྲང་པའི་

གཞུང་ཚུགས་ཚུན་བྱུང་བའི་ཞལ་ལྕེ་ཁག་ཕྱོགས་སྡེབས་འགོ་བརྗོད་ཀྱི་གླེང་གཞི་འགོད་

གནང་དང་སྦྲགས་མཚན་བྱང་དེ་འདྲ་ཞིག་གསོལ་བ་ཡིན་ངེས་འདུག

རྒྱུ་མཚན་གང་ལགས་ཤེ་ན། གཅིག་ནས་《དེབ་ཐེར་རྫོགས་ལྡན་གསར་

པའི་ཉི་གཞོན་བླང་དོར་གསལ་བྱེད་》བརྩམས་ལོ་གང་ཡིན་གླེང་གཞིའི་མཇུག་

ཏུ། དུརྨ་ཏི་སྟེ་ལྕགས་མོ་བྱ་ལོ་འབྱུང་བ་གསུམ་ལྡན་གྱི་ཟླ་བ་བཅུ་པའི་ཚེས་ཀྱི་

ཉིན།[98] ཞེས་དང་། 《བླང་དོར་གསལ་བྱེད་སྟོན་པའི་དྲང་ཐིག་དྭངས་ཤེལ་མེ་

ལོང་ཉེར་གཅིག་》ནང་དུ་ཡང་། འཕགས་པའི་ཡུལ་དུ་རྨ་སྟེ། ཞེས་བྱུང་མ་བ་མ་

97.  Tibetan Legal Materials A collection of texts on legal and administrative 

structure of Tibet from a manuscript deb-ther preserved in Library of Tibetan  

Works and Archives 1985.pg 54

98.  རྡོ་སྦིས་ཚེ་རིང་རྒྱལ་དང་རྡོ་སྦིས་ཚེ་རིང་རྡོ་རྗེས་སྒྲིག  བོད་ཀྱི་ཁྲིམས་སྲོལ་སྐོར་གྱི་ལོ་རྒྱུས་ཡིག་ཚགས་ཕྱོགས་

བསྒྲིགས། ཞལ་ལྕེ་ཕྱོགས་སྒྲིག བོད་ལྗོངས་མི་དམངས་དཔེ་སྐྲུན་ཁང་། ཕྱི་ལོ་ ༢༠༡༦།

བོད་ཀྱི་སྔར་སྲོལ་ཁྲིམས་ཡིག་ཞིབ་འཇུག

ཟད་བརྩམས་ལོ་ལྕགས་མོ་བྱ།[99] ཞེས་འཁོད་པ་ཚིག་འགྲོས་དང་ཐ་སྙད་བཀོལ་

སྤྱོད་གནང་སྟངས་འདྲ་མཚུངས་བྱུང་བ་དེས། གོང་གསལ་དེབ་ཐེར་གཉིས་གང་

ཟག་གཅིག་གིས་བྲིས་པ་ཞིག་ཡིན་པ་ར་འཕྲོད་ངེས་སུ་འདུག

གཉིས་སུ་《བླང་དོར་གསལ་བྱེད་སྟོན་པའི་དྲང་ཐིག་དྭངས་ཤེལ་མེ་ལོང་

ཉེར་གཅིག་》གི་མཇུག་བྱང་དུ། དེར་ཕྱིར་ཡིག་ཚང་ཀུན་ལས་ཆེས་འཕགས་

པའི། །ཁྲིམས་གཉིས་གསལ་བར་སྟོན་པའི་དེབ་ཐེར་འདི། །བླང་དོར་གཟུགས་བརྙན་

འཆར་བའི་མེ་ལོང་སྟེ། །རྫོགས་ལྡན་མགྲོན་དུ་འགུགས་པའི་ལྕགས་ཀྱོ་ཡིན། །མི་

བསྲུན་གླང་པོའ་ིཀླད་འགེམས་གདོང་ལྔའི་དབང་། །འཁྱོག་བྲལ་དྲང་པོར་སྲོང་བ་

ཚངས་པའི་ཐིག །འདོད་པའི་རེ་བ་འཇོ་བའི་ཡིད་བཞོན་ནོར། །ཕན་བདེའི་སྣང་བ་

འབྱེད་པའི་ཉི་གཞོན་ཡིན། །[100]

ཞེས་བྱུང་བ་སོགས་ལ་གཞིགས་ནའང་《བླང་དོར་གསལ་བྱེད་སྟོན་པའི་དྲང་

ཐིག་དྭངས་ཤེལ་མེ་ལོང་ཉེར་གཅིག་》དང་བཅས་པ་ཕྱོགས་སུ་སྡེབས་པའི་མཚན་

བྱང་ལ་《དེབ་ཐེར་རྫོགས་ལྡན་གསར་པའི་ཉི་གཞོན་བླང་དོར་གསལ་བྱེད་》མིན་

ནམ་སྙམ་མོ། ད་དུང་དེབ་ཐེར་དེ་གཉིས་རྩོམ་པའི་ཟླ་ཚེས་ལའང་《བླང་དོར་གསལ་

བྱེད་སྟོན་པའི་དྲང་ཐིག་དྭངས་ཤེལ་མེ་ལོང་ཉེར་གཅིག་》ནང་སྣོན་(སྣྲོན)གྱི་ཉ་བའི་

ཡར་ཚེས་བཞི་ཞེས་དང་། 《དེབ་ཐེར་རྫོགས་ལྡན་གསར་པའི་ཉི་གཞོན་བླང་

དོར་གསལ་བྱེད་》ནང་ཟླ་བ་བཅུ་པའི་ཚེས་ཞེས་བྱུང་བས་ན། 《དེབ་ཐེར་རྫོགས་

99.  བོད་ཀྱི་སྔ་རབས་ཁྲིམས་སྲོལ་ཡིག་ཆ་བདམས་བསྒྲིགས། བོད་ལྗོངས་མི་དམངས་དཔེ་སྐྲུན་ཁང་། ཕྱི་ལོ་ ༡༩༨༩། ཤོག 

༢༧༤། རྡོ་སྦིས་ཚེ་རིང་རྒྱལ་གྱིས་དེབ་ཐེར་རྫོགས་ལྡན་གསར་པའི་ཉི་གཞོན་ནང་གསལ། གཙང་དུས་ལྕགས་མོ་ལུག་ལོར་

བསྒྲིགས་པའི་ཁྲིམས་ཡིག་ཆེན་མོ་ཞེས་པ་དང་། རྫོགས་ལྡན་གསར་པའི་ཉི་གཞོན་བརྩམས་དུས་ལྕགས་བྱ་འཁོད་པ་གཉིས། 

ཕྱི་ལོ་གང་འཁེལ་གྱི་ལོ་ཚིགས་གནང་བ་དེར་ནོར་འཛོལ་བྱུང་བ་མིན་ནམ་སྙམ་ན་བརྟག་པར་མཛོད། 

100.  བོད་ཀྱ་ིསྔ་རབས་ཁྲིམས་སྲོལ་ཡིག་ཆ་བདམས་བསྒྲིགས། བོད་ལྗོངས་མ་ིདམངས་དཔ་ེསྐྲུན་ཁང་། ཕྱ་ིལ་ོ ༡༩༨༩། ཤོག ༢༧༡།

ལེའུ་གཉིས་པ། བོད་ཀྱི་སྔར་སྲོལ་ཁྲིམས་ཡིག་གི་བྱུང་འཕེལ།

ལྡན་གསར་པའི་ཉི་གཞོན་བླང་དོར་གསལ་བྱེད་》ཅེས་པ་སྡེ་སྲིད་སངས་རྒྱས་རྒྱ་

མཚོས་བསྒྲིགས་རྩོམ་གནང་བ་ཞིག་ཡིན་པ་བློ་དོགས་ཆོད་ངེས་སུ་འདུག་སྙམ། 

ད་ནི་དཀྱུས་ལ་འཇུག་ནས་ཞུས་ན།《དེབ་ཐེར་རྫོགས་ལྡན་གསར་པའི་ཉི་

གཞོན་བླང་དོར་གསལ་བྱེད།》ལས། རུ་བཞིར་ཕྱེ་པ་བོད་ཀྱི་རྒྱལ་ཁམས་འདིར། 

ཕྱག་ན་པདྨ་ཡི་སྲིད་པ་བཟུང་བ་ཆོས་ཀྱི་རྒྱལ་པོ་སྲོང་བཙན་སྒམ་པོས་དགེ་བ་

བཅུ་དང་མི་ཆོས་གཙང་མ་བཅུ་དྲུག་གི་ཁྲིམས་དང་། འཁོས་ཆེན་པོ་སུམ་ཅུ་རྩ་

དྲུག་སོགས་མཛད་དེ་བདེ་སྐྱིད་ཀྱི་ཉི་མ་དགུང་ནས་འཆར་བར་གྱུར་པ་ལས། རིམ་

པར་བཟུང་གངས་ཅན་སྤྱི་དང་བྱེ་བྲག་ལ་མངའ་བསྒྱུར་བའི་རྒྱལ་པོ་རྒྱལ་ཕྲན་མང་

དག་བྱུང་བ་ལས། སོ་སོའ་ིཁྲིམས་ཡིག་གི་རྒྱུན་ཆེ་ཕྲ་འགའ་ཟུང་མཆིས་པའི་ཡིག་

རྙིང་རྣམས་གུང་བསྟུན་ཏེ། ཐོག་མར་དཔེ་(སྤེལ་)སེར་གཏམ་རྒྱུད་དུ་གྲགས་པའི་ཞལ་

ལྕེ་བཅུ་དྲུག་པ་འདི་བརྩམས་འདུག་ཅིང་། ཞལ་ལྕེ་དེ་ལོ་རྒྱུས་དང་ལུང་འདྲེན་ལས་

དོན་སྐྱེལ་གྱི་དགོས་དོན་གསལ་མི་གསལ་སྣ་ཚོགས་བྱུང་བའི་སླར་ཡང་གཙང་དུས་

ལྕགས་མོ་ལུག་ལོར་བསྒྲིགས་པའི་ཁྲིམས་ཡིག་ཆེན་མོ་གྲགས་པ་ད་ལྟའི་ཁྲིམས་

སྲོལ་དང་མཐུན་པའི་དོན་ཁེལ་འདི་དང་། 

དེ་ལའང་གསལ་འདེབས་ཀྱི་རིམ་པ་དགོས་རིགས་ཀུན་ཚང་དཔེ་(སྤེལ་)སེར་

གཏམ་རྒྱུད་ཞལ་ལྕེ་བཅུ་གསུམ་མར་འབོད་པ་དང་། ཡང་གཞུང་བསྟན་མཚན་

བྱུས་གུང་ཁེབས་ནས་ཞལ་ལྕེ་བཅུ་གསུམ་པ་གཞིར་བཞག་གི་བཅུ་གཉིས་པ་དང་། 

མཆོད་ཡོན་གྱི་བཀའ་དྲི་མ་མེད་པ་ཤེ་བམ་ཆེན་མོ་གྲགས་པ་སོགས་ཡོངས་གྲགས་

རྣམས་ཀྱི་ཐོག སླར་ཡང་གསལ་འདེབས་ཁྲིམས་གནོན་བརྗེད་བྱང་གི་རིམ་པ་བཅས་

ཕྱོགས་གཅིག་ཏུ་འཁོད་པའི་དེབ་ཐེར་རྫོགས་ལྡན་གསར་པའི་ཉི་གཞོན་བླང་དོར་

གསལ་བྱེད་འདི་ཉིད། དུརྨ་ཏི་སྟེ་ལྕགས་མོ་བྱ་ལོ་(ཕྱི་ལོ་ ༡༦༨༡ཞིབ་འཇུག་པས་མཆན།)འབྱུང་

བོད་ཀྱི་སྔར་སྲོལ་ཁྲིམས་ཡིག་ཞིབ་འཇུག

བ་གསུམ་ལྡན་གྱི་ཟླ་བ་བཅུ་པའི་ཚེས་ཉིན་གཟའ་སྐར་སྦྱོར་བྱེད་མཆོག་ཏུ་དགེ་བའི་

ཉིན་བཀོད་པ་ལ།[101] ཞེས་བྱུང་།

གོང་གསལ་བརྗོད་དུམ་ལས། ཕྱི་ལོ་ ༡༦༨༡ ལོར་སྡེ་སྲིད་སངས་རྒྱས་རྒྱ་

མཚོས་《དེབ་ཐེར་རྫོགས་ལྡན་གསར་པའི་ཉི་གཞོན་བླང་དོར་གསལ་བྱེད།》གཏན་

འབེབས་མ་གནང་གོང་། ཕྱི་ལོ་ ༡༦༣༡ ལོར་གཙང་པས་བསྒྲིགས་པའི་ཁྲིམས་

ཡིག་ཆེན་མོ་དཔེ་(སྤེལ་)སེར་གཏམ་རྒྱུད་དུ་གྲགས་པའི་ཞལ་ལྕེ་བཅུ་དྲུག་པ་དང་། 

དཔེ་(སྤེལ་)སེར་གཏམ་རྒྱུད་ཞལ་ལྕེ་བཅུ་གསུམ། དགའ་ལྡན་ཕོ་བྲང་གི་གཞུང་དབུ་

བརྙེས་རྗེས་ཞལ་ལྕེ་བཅུ་གསུམ་གཞིར་བཞག་གི་ཞལ་ལྕེ་བཅུ་གཉིས་མཆོད་ཡོན་

(༸གོང་ས་ལྔ་པ་ཆེན་པོ་དང་གུར་ཤྲི། ཞིབ་འཇུག་པའི་མཆན།)གྱི་བཀའ་དྲི་མ་མེད་པ་ཤེ་བམ་ཆེན་

མོ་གྲགས་པ་སོགས་ཡོད་པ་ཤེས་ཐུབ་པ་འདུག

དེ་བཞིན་བོད་ལྗོངས་མི་དམངས་དཔེ་སྐྲུན་ཁང་ནས་ཕྱི་ལོ་ ༢༠༡༦ ལོར་

དཔར་སྐྲུན་བྱས་པའི་《བོད་ཀྱི་ཁྲིམས་སྲོལ་སྐོར་གྱི་ལོ་རྒྱུས་ཡིག་ཚགས་ཕྱོགས་

སྒྲིགས་ཞལ་ལྕེ་ཕྱོགས་སྒྲིག་》ནང་། ཏཱ་ལའི་བླ་མ་སྐུ་ཕྲེང་ལྔ་པའི་དུས་སུ་གཏན་ལ་

ཕབ་པའི་ཁྲིམས་ཡིག་ཞལ་ལྕེ་བཅུ་གསུམ་ཞེས་བཀོད་པའི་ལེ་ཚན་གྱི་གླེང་གཞིའི་

ནང་། ཞལ་ཆེ་བཅུ་གསུམ་འདིར་ཆ་ཚང་འདུག་ནའང་། ཞུ་བཞེས་བདེན་རྫུན་གྱི་

ཞལ་ལྕེ་ནས་བཟུང་ཞལ་ལྕེ་བཅུ་གཉིས་མགོ་རྩོམ་ཚིགས་བཅད་ཀྱིས་བརྒྱན་ཙམ་

མ་གཏོགས་གཏམ་རྒྱུད་སྔ་མའི་དོན་དཔེར་(སོར་[102])གནས་དེ་ཁ་ཡིན་འདུག་པ་

101.  རྡོ་སྦིས་ཚེ་རིང་རྒྱལ་དང་རྡོ་སྦིས་ཚེ་རིང་རྡོ་རྗེས་སྒྲིག  བོད་ཀྱི་ཁྲིམས་སྲོལ་སྐོར་གྱི་ལོ་རྒྱུས་ཡིག་ཚགས་ཕྱོགས་

བསྒྲིགས། ཞལ་ལྕེ་ཕྱོགས་སྒྲིག བོད་ལྗོངས་མི་དམངས་དཔེ་སྐྲུན་ཁང་། ཕྱི་ལོ་ ༢༠༡༦།

102.  Tibetan Legal Materials A collection of texts on legal and administrative 

structure of Tibet from a manuscript deb-ther preserved in Library of Tibetan  

Works and Archives 1985.pg 54

ལེའུ་གཉིས་པ། བོད་ཀྱི་སྔར་སྲོལ་ཁྲིམས་ཡིག་གི་བྱུང་འཕེལ།

ལ། ཕྲན་བུའི་གོ་དོན་འཛོལ་བ་དང་། མ་དག་པ་རྣམས་ལ་ཡང་ཞུས་དག་ལེགས་

པར་བྱས་ཏེ་བསྒྲིགས་པ་ནི། དང་པོ་རྒྱལ་པོ་མེ་ལོང་གདོང་གི་ཞལ་ལྕེའམ་སྣེ་མོ་

ལས་འཛིན་ཞེས་བྱུང་། གོང་གསལ་ནང་དང་པོ་འདིར་ཆ་མ་ཚང་འདུག་ནའང་

ཟེར་རྒྱུར་མ་ཆད་པས་ཆ་ཚང་འདུག་ནའང་། ཞེས་འཁོད་པ་དང། གཉིས་པ་ཞལ་

ལྕེ་བཅུ་གཉིས་ཀྱི་མགོ་རྩོམ་སོར་བཞག་ཐོག་ཞལ་ལྕེའི་རིམ་པ་དངོས་གཞི་འདྲེན་

སྐབས་བཅུ་གསུམ་དྲངས་འདུག་གོ།

ཡང་བོད་ལྗོངས་མི་དམངས་དཔེ་སྐྲུན་ཁང་གིས་ཕྱི་ལོ་ ༡༩༨༠ དཔར་བའི་

《བོད་ཀྱི་སྔ་རབས་ཁྲིམས་སྲོལ་ཡིག་ཆ་བདམས་བསྒྲིགས་》ཞེས་པའི་ནང་། འདིར་

དཔལ་བོ་སྟག་གི་ཞལ་ལྕེ་ཞེས་གཡུལ་འགྱེད་ལུགས་དང་། སྡར་མ་ཝའི་ཞལ་ལྕེ་

ཞེས་རྫོང་འཛིན་ལུགས་དང་། སྣེ་མོ་ལས་འཛིན་གྱི་ཞལ་ལྕེ་ཞེས་སྡེ་དཔོན་གྱི་སྣེ་

མོར་མངགས་པ་རྣམས་ཀྱིས་བྱ་བ་ཆེ་ཕྲ་བྱེད་ལུགས་སོགས་ཞལ་ལྕེ་གསུམ་འདིར་

མ་ཚང་འདུག་ནའང་། ཞུ་བཞེས་བདེན་རྫུན་གྱི་ཞལ་ལྕེ་ནས་བཟུང་ཞལ་ལྕེ་བཅུ་

གཉིས་མགོ་རྩོམ་ཚིགས་བཅད་ཀྱིས་བརྒྱན་ཙམ་མ་གཏོགས་གཏམ་རྒྱུད་སྔ་མའི་

དོན་དཔེར་(སོར་[103])གནས་དེ་ཁ་ཡིན་འདུག་པ་ལ། ཕྲན་བུའི་གོ་དོན་འཛོལ་བ་དང་

མ་དག་པ་རྣམས་ལ་ཡང་ཞུས་དག་ལེགས་པར་བྱས་ཏེ་བསྒྲིགས་པ་ནི།[104] དང་

པོ། རྒྱལ་པོ་མེ་ལོང་གདོང་གི་ཞལ་ལྕེའམ་སྣེ་མོ་ལས་འཛིན་གྱི་ཞལ་ལྕེ་ནི། ཞེས་

བྱུང་མོད། གོང་བརྗོད་ལྟར་ཕྱི་ལོ་ ༡༩༨༥ ལོར་བོད་ཀྱི་དཔེ་མཛོད་ཁང་གིས་

དཔར་བའི་ལག་བྲིས་གློག་པར་མའི་ཞལ་ལྕེ་བཅུ་གཉིས་ཀྱི་འགོ་བརྗོད་དུ། ཞུ་

103.  Tibetan Legal Materials A collection of texts on legal and administrative 

structure of Tibet from a manuscript deb-ther preserved in Library of Tibetan  

104.  བོད་ཀྱ་ིསྔ་རབས་ཁྲིམས་སྲོལ་ཡིག་ཆ་བདམས་བསྒྲིགས། བོད་ལྗོངས་མ་ིདམངས་དཔ་ེསྐྲུན་ཁང་། ཕྱ་ིལ་ོ ༡༩༨༩། ཤོག ༡༥༧།

བོད་ཀྱི་སྔར་སྲོལ་ཁྲིམས་ཡིག་ཞིབ་འཇུག

དག་ལེགས་པར་བྱས་ཏེ་བསྒྲིགས་པ་ནི། ཐོག་མར་ཞུ་བཞེས་བདེན་རྫུན་གྱི་ཞལ་

ལྕེ་ནི།[105] ཞེས་བྱུང་ངོ་། །

དེ་བཞིན་《དེབ་ཐེར་རྫོགས་ལྡན་གསར་པའི་ཉི་གཞོན་བླང་དོར་གསལ་བྱེད་》

ཀྱི་ནང་དུ་ཡང་། ༸གོང་ས་ལྔ་པ་ཆེན་པོའ་ིསྐུ་དུས་སུ་ཞལ་ལྕེ་བཅུ་གཉིས་ལས་བཅུ་

གསུམ་པ་ཞེས་པ་ཞིག་ཡོད་ཚུལ་གསུངས་མེད།[106] འོན་ཀྱང་། ད་ལྟ་མཇལ་རྒྱུ་

ཡོད་པའི་ཁྲིམས་ཡིག་ཞལ་ལྕེ་གསུམ་གྱི་གླེང་གཞིའི་ནང་ཞལ་ལྕེ་བཅུ་གཉིས་ཀྱི་རྣམ་

གྲངས་དགོད་རྒྱུ་གསུངས་མོད། དངོས་གཞི་རྣམ་གྲངས་བཅུ་གསུམ་བཀོད་ཡོད། 

རྒྱུ་མཚན་དེ་དག་ལ་གཞིགས་ན་ཞལ་ལྕེ་བཅུ་གསུམ་ཞེས་པ་དེ་ནི་ཕྱི་ལོ་ ༡༦༨༡ 

ལོར། སྡེ་སྲིད་སངས་རྒྱས་རྒྱ་མཚོས་《དེབ་ཐེར་རྫོགས་ལྡན་གསར་པའི་ཉི་གཞོན་

བླང་དོར་གསལ་བྱེད་》གསར་བསྒྲིགས་གནང་སྐབས། དེ་སྔའི་ཞལ་ལྕེ་བཅུ་གཉིས་

སྣེ་མོ་ལས་འཛིན་གྱི་ཞལ་ལྕེ་ཁ་སྣོན་བྱས་པ་སྣང་ངོ་། །

རྒྱུ་མཚན་དེ་ལ་བརྟེན་ནས་མཁས་དབང་ཆབ་སྤེལ་ཚེ་བརྟན་ཕུན་ཚོགས་

ཀྱིས་དགའ་ལྡན་ཕོ་བྲང་གི་སྐབས་སྡེ་སྲིད་སངས་རྒྱས་རྒྱ་མཚོས་ཁྲིམས་ཡིག་ཞལ་

ལྕེ་བཅུ་གསུམ་ཞེས་པ་གཏན་འབེབས་གནང་ཞིང་། ཉེ་རབས་སུ་བོད་ཀྱི་གཞུང་

འབྲེལ་ཁྲིམས་ཡིག་དེ་ལག་བསྟར་བྱས་མྱོང་ཡོད་པ་འདོད་ཀྱི་ཡོད།[107] ཅེས་

105.  Tibetan Legal Materials A collection of texts on legal and administrative 

structure of Tibet from a manuscript deb-ther preserved in Library of Tibetan  

106.  རྡོ་སྦིས་ཚེ་རིང་རྒྱལ་དང་རྡོ་སྦིས་ཚེ་རིང་རྡོ་རྗེ་གཉིས་ཀྱི་རྩོམ་སྒྲིག་བྱས། བོད་ཀྱི་ཁྲིམས་སྲོལ་སྐོར་གྱི་ལོ་རྒྱུས་

ཡིག་ཚགས་ཕྱོགས་སྒྲིག ཞལ་ལྕེ་ཕྱོགས་སྒྲིག བོད་ལྗོངས་མི་དམངས་དཔེ་སྐྲུན་ཁང་། ཕྱི་ལོ་ ༢༠༡༦། ཤོག ༡༦༩།

107.  ལོ་རྒྱུས་ཀྱི་ཉམས་དཔྱོད་མཁན་པོ། མཁས་དབང་ཆབ་སྤེལ་ཚེ་བརྟན་ཕུན་ཚོགས་ལགས་ལ་བཅར་འདྲི་ཞུས་པའི་

ཟིན་ཐོ། བོད་ལྗོངས་བོད་ཡིག་དཔེ་རྙིང་དཔེ་སྐྲུན་ཁང་། ཕྱི་ལོ་ ༢༠༠༨། ཤོག ༢༠༡།

ལེའུ་གཉིས་པ། བོད་ཀྱི་སྔར་སྲོལ་ཁྲིམས་ཡིག་གི་བྱུང་འཕེལ།

གསུངས་པའི་དགོངས་པའི་གཞི་བཅོལ་ཡུལ་ཡང་དེ་ཡིན་ངེས་སོ། ། 

ཞལ་ལྕེ་བཅུ་གཉིས་སམ་བཅུ་གསུམ་གྱི་མགོ་རྩོམ་ལ་མུ་མཐུད་འགྱུར་བ་ཕྱིན་

ཡོད་པ་ནི། དེ་ཡང་《གཙང་སྟོད་རྒྱལ་པོའ་ིརྣམ་ཐར་དང་རྒྱལ་རབས།》ལས། དེ་སྔ་

སྤེལ་སེར་གཏམ་རྒྱུད་དུ་བྱས་པའི་སྔོན་གྱི་གཏམ་རྒྱུད་དང་ཁྲིམས་ཀྱི་ཡིག་ཚང་

རྙིང་པ་ཁུངས་བཙུན་རྣམས་བསྡུས་ཏེ། ཞལ་ལྕེ་བཅུ་དྲུག་པ་ཞིག་ཡོད་པ་དེ་སྣེ་མོར་

ཕེབས་པ་རྣམས་ཀྱི་སྙན་དུ་གསན་ནས། དེའི་ཟིན་བྲིས་དགོས་ཚུལ་གསུང་མཁན་

མང་བ་བྱུང་ནའང་། ཟིན་བྲིས་དེ་ལག་ན་མེད་པར་དངོས་གནས་དེ་འབུལ་རྒྱུ་མ་བྱུང་

ཞིང་། དེ་ལས་འཕྲོས་པའི་མགོ་རྩོམ་དང་མིང་འདོགས་ཡོད་ཙམ་རེ་བསྒྱུར་ནས་

(བའི[108])མིང་ཁྲིམས་ཡིག་ཏུ་བཏགས་པ་འགའ་རེ་མཆེད་དུ་འདུག་པ།

འདིར་དཔལ་བོ་སྟག་གི་ཞལ་ལྕེ་ཞེས་གཡུལ་འགྱེད་ལུགས་དང་། སྡར་མ་ཝའི་

ཞལ་ལྕེ་ཞེས་རྫོང་འཛིན་ལུགས། སྣེ་མོ་ལས་འཛིན་གྱི་ཞལ་ལྕེ་ཞེས་སྡེ་དཔོན་གྱི་

སྣེ་མོར་མངགས་པ་རྣམས་ཀྱི་བྱ་བ་ཆེ་ཕྲ་བྱེད་ལུགས་སོགས་ཞལ་ལྕེ་བཅུ་གསུམ་

འདིར་མ་ཚང་འདུག་ནའང་། ཞུ་བཞེས་བདེན་རྫུན་གྱི་ཞལ་ལྕེ་ནས་བཟུང་ཞལ་ལྕེ་

བཅུ་གཉིས་མགོ་རྩོམ་ཚིགས་བཅད་ཀྱི་བརྒྱན་ཙམ།[109] འདི་ལ་ཞལ་ལྕེ་བཅུ་དྲུག་

པའི་ཐོག་ནས་དཔའ་བོ་སྟག སྡར་མ་ཝ། མཐའ་འཁོབ་ཀླ་ཀློ་གསུམ་བཞག་པའི་ཞལ་

ལྕེ་བཅུ་གསུམ་དང་། བཅུ་གསུམ་པའི་ཐོག་ནས་སྣེ་མོ་ལས་འཛིན་གྱི་ཞལ་ལྕེ་བཞག་

108. བོད་ཀྱི་དཔེ་མཛོད་ཁང་གིས་ཕྱི་ལོ་ ༡༩༨༥ ལོར་དཔར་བའི་ལག་བྲིས་གློག་པར་མའི་བོད་ཀྱི་ཁྲིམས་སྲོལ་ཡིག་ཆ་

ཞེས་པའི་དཔེ་གཟུགས་ཤོག ༥༤ ནང་བའི་ཞེས་འཁོད་འདུག

109.  བོད་ཀྱི་དཔེ་མཛོད་ཁང་གིས་ཕྱི་ལོ་ ༡༩༨༥ ལོར་དཔར་བའི་ལག་བྲིས་གློག་པར་མའི་བོད་ཀྱི་ཁྲིམས་སྲོལ་ཡིག་ཆ་

ཞེས་པའི་དཔེ་གཟུགས་ཤོག ༥༤ ནང་། མགོ་རྩོམ་ཚིགས་བཅད་ཀྱི་བརྒྱན་ཙམ་གཏམ་རྒྱུད་སྔ་མའི་དོན་སོར་གནས་

དེ་ཁ་ཡིན་འདུག་པ་ལ། འཕྲན་བུའི་གོ་དོན་འཛོལ་བ་དང་། མ་དག་པ་རྣམས་ལའང་ཞུ་དག་ལེགས་པར་བྱས་ཏེ་བསྒྲིགས་

པ་ནི། ཐོག་མར་ཞུ་བཞེས་བདེན་རྫུན་གྱི་ཞལ་ལྕེ་ནི་འདི་ལྟར་སྟེ། ཞེས་བྱུང་།

བོད་ཀྱི་སྔར་སྲོལ་ཁྲིམས་ཡིག་ཞིབ་འཇུག

པའི་ཞལ་ལྕེ་བཅུ་གཉིས་པ་བརྩམས་ཟེར་བ་གོ་རྒྱུ་ཡིན་འདུག་མ་གཏོགས། གཏམ་

རྒྱུད་སྔོན་མའི་དོན་སོར་གནས་དེ་ག་ཡིན་འདུག་པ་ལ། ཕྲན་བུའི་གོ་དོན་འཛོལ་བ་

དང་། མ་དག་པ་རྣམས་ལ་ཡང་ཞུས་དག་ལེགས་པར་བྱས་ཏེ་བསྒྲིགས་པ་ནི། 

འདིར་གསལ་གཙང་དུས་ཀྱི་ཞལ་ལྕེ་བཅུ་བཞི་པ་སྣག་ཡིག་(སྣག་ཚ་ནག་པོའ་ིཡི་

གེ། ཞིབ་འཇུག་པའི་མཆན།)ལ་གསལ་བ་ལྟར་དང་། གཞུང་མཆོད་ཡོན་གྱི་མཚན་དོན་གུང་

ཁེབས་པ་ནས་བསྒྲིགས་པའི་ཞལ་ལྕེ་བཅུ་གཉིས་པའི་མགོ་བརྗོད་མཚལ་ཡིག་(སྣག་

ཚ་དམར་པོའ་ིཡི་གེ། ཞིབ་འཇུག་པའི་མཆན།)བཞིན་ཡིན་ཅིང་། ཞལ་ལྕེ་ཚིག་དོན་བཅུ་བཞི་པ་

ཞུས་དག་འགྲོ་བ་རྣམས་སྣག་ཡིག་བཞིན་བཞག་ངོས། ཞལ་ལྕེ་གོ་རིམ་དང་ཚིག་དོན་

ལ་བསྒྱུར་ཁ་ཡོད་རིགས་སོ་སོའ་ིཐད་དུ་མཚལ་གྱིས་མཆན་བུ་བཀོད་པ་ལྟར་ཡིན་

མིན་འདྲ་བ་རང་ཆེར་མི་འདུག་པས་མ་བཀོད།[110]ཅེས་བྱུང་ངོ་། ། གོང་གསལ་

ལས་གཙང་དུས་ཞལ་ལྕེ་བཅུ་བཞི་ཞེས་པ་བཅུ་གསུམ་དང་ནོར་འཛོལ་བྱུང་མིན་

བརྟག་དགོས་པའི་གཞི་རུ་གྱུར།

མདོར་ན། གཙང་དུས་ཀྱི་སྐབས་སུ་ཞལ་ལྕེ་བཅུ་དྲུག་དང་། བཅུ་གསུམ་ཞེས་

པ་སོགས་བྱུང་ཡོད་པ་དང་། དེ་བཞིན་དགའ་ལྡན་ཕོ་བྲང་པའི་སྐུ་དུས་སུ་ཞལ་ལྕེ་བཅུ་

གཉིས་དང་བཅུ་གསུམ་ཞེས་པ་སོགས་བྱུང་ཡོད་མོད། དེ་དག་གི་ཁྱད་པར་གཙོ་བོ་

སྤེལ་སེར་གཏམ་རྒྱུད་ཞལ་ལྕེ་བཅུ་དྲུག་གཞིར་བཟུང་དོན་ཚན་རེ་གཉིས་སྣོན་འཕྲི་

དང་སྦྲགས། འགོ་རྩོམ་གླེང་གཞི་ཚིགས་བཅད་གསར་འགོད་བྱས་ཡོད་མེད་ཙམ་

ལས། གཞན་གྱི་ཁྱད་པར་གང་ཡང་མེད་པ་《དེབ་ཐེར་རྫོགས་ལྡན་གསར་པའི་ཉི་

གཞོན་བླང་དོར་གསལ་བྱེད་》ནང་འཁོད་ལས་གསལ་པོ་ར་འཕྲོད་ཀྱི་འདུག་གོ །

110.  གཙང་སྟོད་རྒྱལ་པོའ་ིརྣམ་ཐར་དང་རྒྱལ་རབས། བོད་ལྗོངས་བོད་ཡིག་དཔེ་རྙིང་དཔེ་སྐྲུན་ཁང་། ཕྱི་ལོ་ ༢༠༡༡ ཤོག ༡༢༥།

ལེའུ་གཉིས་པ། བོད་ཀྱི་སྔར་སྲོལ་ཁྲིམས་ཡིག་གི་བྱུང་འཕེལ།

ས་བཅད་གཉིས་པ། སྤུར་རྒྱལ་བཙན་པོའ་ིསྐབས་ཀྱི་ཁྲིམས་ཡིག

ལེ་ཚན་དང་པོ། བཙན་པོའ་ིསྐབས་ཀྱི་སྲིད་འབྱོར་གནས་བབ། 

ཕྱི་ལོའ་ིགོང་གི་ ༡༢༧ ལོར་བོད་རྗེ་ཐོག་མ་གཉའ་ཁྲི་བཙན་པོ་བོད་ཀ་

གཡག་དྲུག་གི་རྗེ་བོར་གྱུར་བ་ནས། ཕྱི་ལོ་ ༨༤༣ ལོར་དར་མ་འུ་དུམ་བཙན་

པོ་མ་བཀྲོངས་བར་གྱི་དུས་ཡུན་དེར་བོད་བཙན་པོའ་ིརྒྱལ་ཁབ་ཅེས་བརྗོད་

ཅིང་། གཉའ་ཁྲི་བཙན་པོས་ཡར་ལུང་དང་གནམ་རི་སྲོང་བཙན་ཡབ་མེས་རིང་བོད་

རུ་བཞི་འམ་དེང་གི་དབུས་གཙང་རུ་བཞི་དང་། སྲོང་བཙན་སྒམ་པོ་ནས་བཟུང་སྟོད་

ཞང་ཞུང་ངམ་དེང་གི་མངའ་རིས་ཁུལ་དང་། སྨད་སུམ་པའམ་དེང་གི་ཁམས་ཁུལ་

ཕལ་མོ་ཆེ། བྱང་ཤར་འ་ཞ་དང་གྷ་མི་ཉག་སྟེ་དེང་གི་མདོ་སྨད་ཁུལ་ཕལ་མོ་དབང་དུ་

བསྡུས་པ་མ་ཟད། བོད་རྒྱལ་རིམ་པས་བོད་རུ་ལྔ་དང་། ཞང་ཞུང་ཁྲི་སྡེ། ཙོང་ཁ་བདེ་

བློན་ཁམས་བཅས་སུ་དབྱེ་ནས་བོད་ཁམས་ཧྲིལ་པོར་དབང་ལུང་བསྒྱུར་མྱོང་མོད། 

ཕྱི་ལོ་ ༨༤༣ ལོར་ལྷ་ལུང་དཔལ་གྱི་རྡོ་རྗེས་ཁྲི་དར་མ་འུ་དུམ་བཙན་པོ་བཀྲོངས་

པས་བོད་ཁམས་སིལ་བུར་ཐོར།

བཙན་པོའ་ིདུས་ཀྱི་མངའ་ཐང་ཐད་ཕྱི་ལོ་ ༧༨༣ ལོར་ཐང་བོད་གཉིས་དེང་

གི་ཀན་སུའུ་ཆིང་ཧྲུའེ་རྫོང་དུ་ས་མཚམས་བཅས་ཏེ་མནའ་ཆིངས་འཇོག་སྐབས། 

སྤུར་རྒྱལ་བཙན་པོའ་ིརྒྱལ་ཁབ་ཀྱིས་ནུབ་པོ་ཅིན་(དེང་ཨ་རབ་ཀྱི་ས་ཁོངས་ཤིག)དང་དེང་

གི་ཤར་ཏུར་ཀི་སི་ཐན་གྱི་ནུབ་ཁུལ་བར་དང་། བྱང་ཤར་པེ་དིང་(དེང་ཤར་ཏུར་ཀི་སི་ཐན་

གྱི་ཨུ་རུ་མུ་ཇི།)དང་ཨན་བཞི་སྡེ་བཞི། ཀའོ་ཁྲང་།(དེང་ཤར་ཏུར་ཀི་སན་ཐུ་ལུ་ཧན།)དང་། ཀན་

སུའུ་དང་། ཉིང་ཞ  ཤ་ཞིས་ནུབ་ཁུལ། ནང་སོག་ལྷོ་ནུབ། སྐབས་དེར་རྒྱལ་རོང་

རྒྱལ་མོ་རྡུལ་ཆུ་མཚམས་བཅད་བྱས་པ་དང་། ཤར་ཉིང་ཞའི་ཧ་ལན་རི་རྒྱུད་ཀྱི་ཐད་

བོད་ཀྱི་སྔར་སྲོལ་ཁྲིམས་ཡིག་ཞིབ་འཇུག

དྲངས་། ཡ་ཨན་དང་། ཤིས་ཁྲང་། ཡུན་ནན་ཏ་ལི། ལི་འཇང། བདེ་ཆེན། འབར་མ་

བཅས་དང་། ལྷོ་ཕྱོགས་སུ་བལ་ཡུལ་དང་། ཆུ་མོ་གངྒཱ་(ཀ་ལི་ཀ་ཏར་)བཅས་ཀྱི་མངའ་

ཁོངས་སུ་དབང་ལུང་བསྒྱུར་གྱི་ཡོད་པ་ནི་འཕྱོངས་རྒྱས་ཟམ་སྣེའི་རྡོ་རིང་གི་ཡི་གེ་

སོགས་ལས་ཤེས་ནུས་སོ། ། 

དེ་བཞིན་དཔལ་འབྱོར་གནས་བབ་ཐད་མཛངས་མི་གཉིས་པ་ཁུ་ཁུ་རུ་ལས་

སྐྱེས་ཀྱིས། ཞིང་ལ་དོར་ཁ་དང་འབྲོ་ལ་ཐུལ་རྩིས་པ་མ་ཟད། ཕུ་ཆུ་ཡུར་དུ་དྲངས་

ནས་ཞིང་ཆུ་བཏང་བ་སོགས་ཞིང་འབྲོག་དཔལ་འབྱོར་ཡར་རྒྱས་བཏང་ཡོད་པ་

ནི།《ལྡེའུ་ཆོས་འབྱུང་ལས།》འབྲོག་ཐུལ་གྱིས་བགོས། ཞིང་ཐེ་གུས་བཅས།[111] 

ཞེས་དང་། 《བོད་ཀྱི་བརྡ་རྙིང་ཡིག་ཅ་བདམས་བསྒྲིགས།》ལས། ཕྱི་ལོ་ ༦༥༣ དར་

རྒྱལ་མང་པོ་རྗེས་ཞིང་ལས་ཞིབ་གཤེར་དང་ཁྲལ་བསྡུ་གཏན་འབེབས་བྱས།[112] 

ཞེས་དང་། གནམ་རི་སློན་བཙན་གྱིས་ཕྱག་ལྕག་གིས་དྲས་ཏེ། མྱང་ཙེང་སྐུའི་བྱ་

དགའར། གཉན་འཛི་ཟུང་གི་མཁར་སྡུར་བ་དང་། བྲན་ཁྱིམ་སྟོང་ལྔ་བརྒྱའ་སྩལ་

ཏོ།[113] ཞེས་སོགས་བྱུང་བ་ལས། སྐབས་དེར་གཅིག་ནས་རུས་རྒྱུད་ཚོ་པ་ཁག་

ལ་སྒེར་དབང་ས་ཞིང་ཡོད་པ་དང་། གཉིས་སུ་སྟོད་ལུང་མཚུར་བུ་དགོན་པར་ཡོད་

པའི་རྡོ་རིང་ཡི་གེ་ལས་ཁྲི་རལ་གྱིས་དགོན་པ་དང་ལྷ་ཁང་སོགས་ལ་མཆོད་གཞིས་

ཕུལ་ཡོད་པའང་ར་འཕྲོད་ཀྱི་འདུག

དེ་བཞིན་བཙན་པོའ་ིསྐབས་ཚོང་ལས་དཔལ་འབྱོར་ཐད་ཁྲི་དོར་སྣང་བཙུན་

111.  ལྡེའུ་ཆོས་འབྱུང་། བོད་ཀྱི་དཔེ་མཛོད་ཁང་། ཕྱི་ལོ་ ༢༠༡༢། ཤོག ༢༥༠།

112.  གཉའ་གོང་དཀོན་མཆོག་ཚེ་བརྟན། བོད་ཀྱི་བརྡ་རྙིང་ཡིག་ཆ་བདམས་བསྒྲིགས། ཀྲུང་དབྱང་མི་རིགས་སློབ་གྲྭ་ཆེན་

མོའ་ིདཔེ་སྐྲུན་ཁང་། ཕྱི་ལོ་ ༡༩༩༥། ཤོག ༦༠།

113.  གོང་བ་ཀླུ་འབུམ་རྒྱལ། སྤུར་རྒྱལ་བཙན་པོའ་ིསྐབས་ཀྱི་བརྡ་རྙིང་ཡིག་ཆ་སློབ་གསར་སྟོང་གི་འཇུག་སྒོ། མི་རིགས་

དཔེ་སྐྲུན་ཁང་། ཕྱི་ལོ་ ༢༠༠༦། ཤོག ༡༤༤།

ལེའུ་གཉིས་པ། བོད་ཀྱི་སྔར་སྲོལ་ཁྲིམས་ཡིག་གི་བྱུང་འཕེལ།

མོང་གི་བུས་སྔར་ལྷག་ཚོང་ལས་གསར་དུ་གཏོད་པ་ནི་《རྒྱ་བོད་ཡིག་ཚང།》ལས། 

གྲུ་གུའི་གཡུ་རྙིང་དྲེལ་རྒྱབ་བཅོ་བརྒྱད་བོད་དུ་སླེབས་པ་དེ་ཡང་དེ་དུས་ཡིན་ཟེར་

བར་འདུག་ཅེས་བྱུང་བ་སོགས་ལས། འཆར་གཞི་ཡོད་པའི་ཐོག་ནས་མཐའ་བཞིའི་

རྒྱལ་ཁབ་དང་ཐོན་རྫས་བརྗེ་ཚོང་བྱེད་ཀྱི་ཡོད་པ་རྟོགས་ཐུབ། ལྷག་པར་ཁྲི་སྲོང་ལྡེ་

བཙན་གྱི་སྐུ་རིང་ལ་བོད་མི་དང་ཨེ་ཤ་ཡ་ནུབ་མའི་རྒྱལ་ཁབ་ཁག་བར་ཚོང་འབྲེལ་

བྱུང་ཡོད་ལ། དུས་རབས་བར་མའི་ཨ་རབ་མཁས་པའི་གསུང་རྩོམ་དུ་ཐུ་བྷོད་ཀྱི་

གླ་རྩི་ནི། སྐབས་དེར་ནུབ་ཕྱོགས་རྒྱལ་ཁབ་དག་གི་མིང་དུ་གྲགས་པའི་དྲི་རྫས་

ཆེས་བཟང་ཤོས་དེ་ཡིན་ལ། དེ་ནི་སྐམ་སའི་ལམ་བརྒྱུད་ནས་སྐྱེལ་འདྲེན་བྱས་པ་

ཡིན།[114] ཞེས་དང་། ཐུ་ཆིས་གནའ་སྔ་མོའ་ིདུས་སུ་ཨི་རན་ནས་བོད་ལ་དྲངས་

འོང་བའི་བཟོ་བཀོད་སྒྱུ་རྩལ་དང་རྒྱན་ཆས་ནི་ཚོང་ཟོག་བརྗེ་རེས་ཀྱི་མཇུག་འབྲས་

ཡིན།[115] ཞེས་གསུངས་པ་སོགས་ལས། སྤུར་རྒྱལ་བཙན་པོའ་ིསྐུ་དུས་ཀྱི་དཔལ་

འབྱོར་གནས་ཚུལ་ལྷང་ཙམ་ཤེས་ངེས་སུ་འདུག་གོ། 

ལེ་ཚན་གཉིས་པ། གཉའ་ཁྲི་བཙན་པོ་ནས་སྲོང་བཙན་བར་གྱི་ཁྲིམས་ཡིག

ད་ཕན་བོད་ཀྱི་ལོ་རྒྱུས་ཡིག་ཆའི་ནང་སྤུར་རྒྱལ་བཙན་པོ་གཉའ་ཁྲི་སྐབས་

ཀྱི་ཁྲིམས་སྲོལ་ཇི་ཡིན་སྐོར་ལ། དུས་རབས་བཅུ་གཅིག་པའི་ནང་བརྩམས་པར་

གྲགས་པའི་ལྡེའུ་ཇོ་སྲས་ཀྱི་《ལྡེའུ་ཆོས་འབྱུང་།》ལས། དེ་ནས་ཡུམ་བུ་བླ་སྒང་

114.  སྙིང་མོ་རྒྱལ། ལ་དྭགས་རྒྱལ་རབས་ཀྱི་དར་རྒུད་ལ་དཔྱད་པ། མཚོ་སྔོན་མི་རིགས་སློབ་གྲྭ་ཆེན་མོའ་ིབོད་རིག་པའི་

སློབ་གླིང་གི་དུས་རབས་ ༢༡ པའི་ཞིབ་འཇུག་སློབ་མའི་ཕུལ་བྱུང་མཐར་ཕྱིན་དཔྱད་རྩོམ་བདམས་བསྒྲིགས། སྟོད་ཆ། 

མི་རིགས་དཔེ་སྐྲུན་ཁང་། ཕྱི་ལོ་ ༢༠༡༣། ཤོག ༤༥༧།

115.  སྙིང་མོ་རྒྱལ། ལ་དྭགས་རྒྱལ་རབས་ཀྱི་དར་རྒུད་ལ་དཔྱད་པ། མཚོ་སྔོན་མི་རིགས་སློབ་གྲྭ་ཆེན་མོའ་ིབོད་རིག་པའི་

སློབ་གླིང་གི་དུས་རབས་ ༢༡ པའི་ཞིབ་འཇུག་སློབ་མའི་ཕུལ་བྱུང་མཐར་ཕྱིན་དཔྱད་རྩོམ་བདམས་བསྒྲིགས། སྟོད་ཆ། 

མི་རིགས་དཔེ་སྐྲུན་ཁང་། ཕྱི་ལོ་ ༢༠༡༣། ཤོག ༤༥༨།

བོད་ཀྱི་སྔར་སྲོལ་ཁྲིམས་ཡིག་ཞིབ་འཇུག

དུ་གཤེགས་ཏེ། ཡེ་ནས་མཐོ་བ་ལ། ཕྱག་ཚང་ལྷོ་དང་སྙགས། དེ་ནས་ཕྱིང་བ་སྟག་

རྩེར་བྱོན་ཏེ་དར་དཀར་གྱི་ཡོལ་བ་དགུ་རིམ་བགྱིས་ནས། བླའི་སྐུ་ཡ་རབས་རྣམས་

ཀྱིས་བསྐོར་ནས། གཙུག་ལག་གི་ཐང་ཁྲིམས་ནི་ལྷའི་ལུགས། སྒྲུང་དང་ལྡེའུ་ཙམ་

ནི་བྱུང་། དགོངས་པ་འཕྲུལ་གྱི་རས་ཆགས་པས། གསང་གྲོས་རྣམ་གསུམ་གྱིས་

ཕྱི་ནང་གི་དམིགས་ཕྱེ། མི་ལ་ཆད་རྣམ་གཉིས་དང་བཞེད་རྣམ་ལྔས་བོད་ཀྱི་ཁྲིམས་

བཅས། ཡིག་ཚང་སྡེ་དགུ་དང་དཔལ་མཚན་རྣམ་བརྒྱད་བཀའ་རིམ་པར་གནང་སྟེ། 

འཛམ་བུ་གླིང་ན་མཐའ་བཞིའི་རྒྱལ་པོ་བཞི་ཡང་དཔྱ་འབུལ་ལོ།[116] ཞེས་བྱུང་།

གོང་གསལ་དཔྱད་ཡིག་ལས་གཉའ་ཁྲིའི་སྐུ་དུས་སུ་ཁྲིམས་དང་སྒྲིག་གཞི་

ཡོད་ངེས་ཀྱང་། ཡིག་ཚང་སྡེ་དགུ་ཞེས་པ་ཡོད་ཚུལ་འཁོད་པར་བསམ་གཞིགས་

བྱ་དགོས་པ་ཞིག་འདུག རྒྱུ་མཚན་གང་ལགས་ཤེ་ན། དུས་སྐབས་དེར་བོད་(སྐབས་

དེའི་བོད་ཅེས་པ་ཡར་ལུང་ཁུལ་ཙམ་ལ་གོ་དགོས་)ལ་ཡི་གེ་མེད་པས་ཡིག་ཚང་ཞེས་པའི་ཐ་སྙད་

ཡོང་ཐབས་མེད་ལ། དེ་ནི་དུས་རབས་བཅུ་གཅིག་པའི་མིས་བཤད་སྟངས་ཤིག་

མིན་ནམ་སྙམ་མོ། 

འོན་ཀྱང་། མི་ལ་ཆད་རྣམ་གཉིས་དང་བཞེད་རྣམ་ལྔས་བོད་ཀྱི་ཁྲིམས་བཅས་

ཞེས་པའི་སྐོར་ལ། 《བོད་ཀྱི་ལོ་རྒྱུས་སྤྱི་དོན་པདྨ་རྭ་གའི་ལྡེ་མིག》 ལས། ཆད་

ནི་བཅད་པའི་དོན་ཡིན་པས་ན་བཀའ་ཡིས་བཅད་པ་གནང་བའི་དོན་དུ་གོ་དགོས་

ལ། དེ་ཡང་བཟང་ལ་ནོར་གྱི་དཔའ་དར་བསྟོད་པའི་སྔགས་བརྗོད་བགྱིད་པའི་

བཀའི་བཅད་དང་། ཉེས་ཅན་དང་ངན་པར་ལུས་ལ་གཅོད་བརྡུང་དང་ནོར་འཕྲོག་

ལེན་སོགས་བྱེད་རྒྱུའི་བཀའི་བཅད་པ་སྟེ། རྩ་བའི་ཁྲིམས་སྲོལ་གཉིས་པོའ་ིསྟེང་

དུ་རྒྱལ་པོའ་ིསྲིད་ལ་ཕན་པའི་བཞེད་རྣམ་ལྔའམ་ལུགས་སྲོལ་ལྔའི་ཁྲིམས་ལུགས་

116.  ལྡེའུ་ཇོ་སྲས། ལྡེའུ་ཆོས་འབྱུང་། བོད་ལྗོངས་མི་དམངས་དཔེ་སྐྲུན་ཁང་། ཕྱི་ལོ་ ༡༩༨༧། ཤོག ༡༠༢།

ལེའུ་གཉིས་པ། བོད་ཀྱི་སྔར་སྲོལ་ཁྲིམས་ཡིག་གི་བྱུང་འཕེལ།

བྱུང་ཡོད།[117] ཅེས་འགྲེལ་བརྗོད་གནང་འདུག སྤྱིར་རྒྱལ་ཕྲན་སིལ་མའི་དུས་ནས་

ཁྲིམས་སྲོལ་ལམ་ལུགས་ཤིག་ཡོད་ངེས་ཀྱང་། དེའི་ནང་དོན་ཇི་ཡིན་ཤོད་པར་ཚད་

ལྡན་དཔྱད་ཡིག་མེད་པས་ཧ་ཅང་དཀའ་བའི་གནས་སུ་གྱུར་ཡོད། 

ཡང་རྒྱ་ནག་གི་《ཐང་ཡིག་གསར་མ་》ལས་བྱུང་བའི་བོད་ཀྱི་ཁྲིམས་སྲོལ་

སྐོར། མཁས་དབང་དགེ་འདུན་ཆོས་འཕེལ་གྱི་《དེབ་ཐེར་དཀར་པོའ་ི》ནང་དྲངས་

དོན། མི་ཤི་བའི་རོ་ས་ལ་སྦ། ཡི་གེ་ནི་མེད། རྩིས་བྱེད་ཚེ་ཤིང་བུ་ལ་རྟགས་འདེབས་

པ་དང་། སྐུད་པ་ལ་མདུད་པ་བོར་ཏེ་བྱེད། ལེ་བར་བརྒྱ་རེའི་མཚམས་ན་ཁྲིམས་ཁང་

རེ་ཡོད། ཁྲིམས་ཡིག་མེད་ཀྱང་། ཁྲིམས་ཐག་རྣམས་དཔོན་རང་གིས་གཅོད། ཉེས་

པ་ཆུང་ངུ་ལ་ཡང་གདུག་ཅིང་རྩུབ་པའི་ཁྲིམས་གཏོང་། ཉེས་ཆེན་རྣམས་ལ་མིག་

འདོན་པ། སྣ་དང་རྐང་ལག་གཅོད་པ་སོགས་བྱེད།[118] ཅེས་དང་། དོན་གྲུབ་རྒྱལ་

གྱིས་《རྒྱ་ཡི་ཐང་ཡིག་གསར་མ་ལས་བྱུང་བའི་ཐུ་བྷོད་ཀྱི་གླེགས་བམ་སྟོད་ཆ།》

ལས། སྲིད་སྐྱོང་བ་ཡི་གེ་ནི་མེད། ཐག་ལ་མདུད་པ། ཤིང་ལ་རྟགས་བུ་བཏབ་སྟེ་

རྩིས་བྱེད། ཁྲིམས་ནི་ཉེས་པ་ཆུང་ངུ་ལ་ཡང་མིག་འདོན་པ་དང་། རྐང་ལག་འབྲེག་

པ། སྣ་གཅོད་པ། ལྕགས་གཞུ། དེ་དག་དཔོན་གྱི་འདོད་མོས་བཞིན་བགྱིད་པ་ལས་

ངེས་གཏན་མེད།[119] ཅེས་བྱུང་།

གཞི་རྐང་རྒྱ་ཡི་《ཐང་ཡིག་གསར་མ་》ལས་བྱུང་བའི་བོད་ཀྱི་ཁྲིམས་ཀྱི་སྐོར་

117.  ཐུབ་བསྟན་ཕུན་ཚོགས། བོད་ཀྱི་ལོ་རྒྱུས་སྤྱི་དོན་པདྨ་རཱ་གའི་ལྡེ་མིག སྟོད་ཆ། སི་ཁྲོན་མི་རིགས་དཔེ་སྐྲུན་ཁང་། 

ཕྱི་ལོ་ ༡༩༩༦། ཤོག ༡༥༠།

118.  དགེ་འདུན་ཆོས་འཕེལ་གྱི་གསུང་རྩོམ། དེབ་གསུམ་པ། བོད་ལྗོངས་བོད་ཡིག་དཔེ་རྙིང་དཔེ་སྐྲུན་ཁང་། ཕྱི་ལོ་ 

༡༩༩༠། ཤོག ༢༤༣།

119.  དོན་གྲུབ་རྒྱལ། ཐང་ཡིག་གསར་མ་ལས་བྱུང་བའི་ཐུ་བྷོད་ཀྱི་གླེགས་བམ། དཔལ་དོན་གྲུབ་རྒྱལ་གྱི་གསུང་འབུམ། 

པོད་བཞི་པ། བསྒྱུར་རྩོམ་ཕྱོགས་བསྒྲིགས། མི་རིགས་དཔེ་སྐྲུན་ཁང་། ཕྱི་ལོ་ ༡༩༩༧། ཤོག ༢༧༥། 

བོད་ཀྱི་སྔར་སྲོལ་ཁྲིམས་ཡིག་ཞིབ་འཇུག

ལ། མཁས་དབང་དགེ་འདུན་ཆོས་འཕེལ་ལགས་དང་དོན་གྲུབ་རྒྱལ་རྣམ་གཉིས་ཀྱི་

གསུང་ནང་རྒྱས་བསྡུས་སམ་ཆད་ལྷག་གི་ཁྱད་པར་ཆེན་པོ་ཡོད་ཀྱང་། དེས་གཉིས་

ཀྱིས་དུས་སྐབས་ངེས་ཅན་ཞིག་གི་བོད་ཀྱི་ཁྲིམས་སྲོལ་གནས་བབ་ཤེས་རྟོགས་བྱ་

རྒྱུར་གལ་ཆེའི་དཔྱད་ཡིག་མཁོ་འདོན་བྱས་ཡོད་ལ། དེ་ལྟའི་ཁྲིམས་སྲོལ་ཡོད་པའི་

རྒྱལ་ཐོག་དེ་ཡང་སྤུར་རྒྱལ་བཙན་པོ་སྲོང་བཙན་གོང་གི་རྒྱལ་རབས་འགའ་ཞིག་གི་

དུས་སུ་ཡིན་ངེས་པ་ནི། གོང་འཁོད་ཡིག་ཆའི་ནང་བོད་ལ་ཡི་གེ་མེད་པས་ཁྲིམས་

ཡིག་མེད་ཅེས་འཁོད་པ་ལས་སྲོང་བཙན་གྱི་གོང་ལ་ཡིན་པ་ཁ་ཚོན་གཅོད་ཐུབ། 

གཉིས་སུ་《ལྡེའུ་ཆོས་འབྱུང་།》ལས། དེ་རྗེས་ཁྲིམས་མེད་རྒྱལ་པོ་གསུམ་

ཙམ་བྱོན། །རྒྱལ་ཁྲིམས་ཆོས་ཁྲིམས་གཉིས་ཀ་མེད་པ་ཡིས། །སྙུན་གྱིས་ཟིན་དང་

དམུས་ལོང་དག་ཀྱང་བྱུང་། །དེ་ལ་བར་གྱི་སྟེང་གཉིས་ཟེར་བ་ཡིན། །[120] ཞེས་

སྐབས་འདིར་ཁྲིམས་མེད་ཅེས་པ་ནི་ཡིག་འཁོད་ཁྲིམས་ལུགས་མེད་པར་གོ་བ་ལས། 

ཁྲིམས་མེད་པར་གོ་མི་རུང་བ་ནི་གོང་བརྗོད་《ཐང་ཡིག》ལས། ཁྲིམས་གཅོད་ཉེས་

པ་ཡང་བའི་རིགས་ལ་མིག་འདོན།[121] ཞེས་སོགས་བྱུང་བ་ལས་ཤེས་ནུས་སོ། །

འོན་ཀྱང་། ཁྲི་སྲོང་བཙན་ཡབ་སྲས་ཀྱི་སྐུ་དུས་ཁྲིམས་ཡིག་དང་ཁྲིམས་སྲོལ་

གཏན་འབེབས་བྱུང་ཡོད་པ་ནི། རྒྱའི་རྒྱལ་རབས་《དེབ་ཐེར་ཐུང་ཅེན་》ཞེས་པ་

ཕྱི་ལོ་ ༡༩༠༣ ལོར་ཕྱོགས་བསྒྲིགས་ཀྱིས་ཐོག་མར་དཔར་དུ་བསྐྲུན་པའི་དཔེ་

དེབ་ལེ་ཚན་ ༥༠ ཤོག་ ༡༦ ནང་གསལ་རྒྱ་ནག་ཐང་གི་སྐབས་བོད་དང་འབྲེལ་

བ་བྱུང་བའི་སྐོར་ལས། ལེ་ཚན་ ༥༢ ཤོག་གྲངས་ ༧ ནང་། བོད་ནི་གྲང་ཟུག་ཆེ་

120.  མཁས་པ་ལྡེའུ་མཛད་པའ་ིརྒྱ་བོད་ཀྱ་ིཆོས་འབྱུང་རྒྱས་པ། བོད་ལྗོངས་མ་ིདམངས་དཔ་ེསྐྲུན་ཁང་། ཕྱ་ིལ་ོ ༡༩༨༧ ཤོག ༢༥༠།

121.  སྟག་ལྷ་ཕུན་ཚོགས་བཀྲ་ཤིས། རྒྱའི་ཡིག་ཚང་ནང་གསལ་བའི་བོད་ཀྱི་རྒྱལ་རབས་གསལ་བའི་མེ་ལོང་། རྡ་རམ་

ས་ལ། ཕྱི་ལོ་ ༡༩༧༣། ཤོག ༣།།

ལེའུ་གཉིས་པ། བོད་ཀྱི་སྔར་སྲོལ་ཁྲིམས་ཡིག་གི་བྱུང་འཕེལ།

ཁར་སྤྱོད་ལུགས་སྟབས་བདེ་ཡང་བཀའ་ཁྲིམས་བཙན་པོ་ཡོད།[122]ཅེས་བྱུང་བ་

ལས་ཤེས་ཐུབ།

ལེ་ཚན་གསུམ་པ། སྲོང་བཙན་ནས་དར་མ་བར་གྱི་ཁྲིམས་ཡིག

དང་པོ། སྲོང་བཙན་སྐབས་ཁྲིམས་ཡིག་གཏན་འབེབས་བྱུང་བ། 

གོང་ཞུས་ལྟར་སྤུར་རྒྱལ་བཙན་པོ་སྲོང་བཙན་སྒམ་པོས་བོད་ཁམས་གཅིག་

གྱུར་བཟོས་རྗེས། ཁྲིམས་སྲོལ་གཏན་འབེབས་དང་ཁྲིམས་ཡིག་གསར་བཟོ་གནང་

བའི་སྐོར་ལ་《དབའ་བཞེད།》ལས། དེའི་(ཚེ་)རྒྱལ་པོ་ཕོ་བྲང་ན་བཞུགས་ཏེ་དགུང་

ལོ་བཞིའི་བར་དུ་ཆབ་སྒོར་ཡང་མ་གཤེགས་པ་(མཚམས་མཛད་)དང་། འབངས་ཀུན་

གྱི་མཆིད་ནས་བཙན་པོ་ནི། ཕོ་བྲང་〔གི་〕སྒོར་ཡང་མི་གཤེགས་ཏེ། ཅིའི་ཆ་ཡང་མེད་

པ་ཞིག བློན་པོ་ནི་འཛངས་〈མཛངས་〉པ་ཞིག་གོ་ཞེས་འབངས་ཀྱི་བྱིན་གྱིས་གཡར་

ནས་གླེགས་〈གླེང་〉ཞེས་བཙན་པོའ་ིསྙན་དུ་གདས་ནས་ཞ་〈ཞབས་〉འབྲིང་ནང་པ་ཡི་གེ་

བསླབས་(པ་)བཞི་དང་མོལ་ཏེ། བཙན་པོས་དགོངས་ནས་ཟླ་བ་བཞིའི་བར་དུ་(སྲོག་

གཅོད་སྤང་བའི་ཕྱིར་སྟོང་གསོས། རྐུ་འཕྲོག་སྤང་བའི་ཕྱིར་རྐུ་འཇལ། ལོག་གཡེམ་སྤང་བའི་ཕྱིར་སྣ་མིག་གམ་ཆལ། 

བརྫུན་སྤང་བའི་ཕྱིར་མནའ་དར་སོགས་)བཀའ་ཁྲིམས་དགེ་བ་བཅུ་ལས་གཞི་བླངས་པ་ཞིག་

མཛད་དེ་ཡི་གེ་བྲིས་སོ། །[123] ཞེས་དང་། 

ཡང་《དབའ་བཞེད།》ལས། དེ་ནས་ནང་ཅིག་〈གཅིག་〉འབངས་ཀུན་བསོགས་

〈བསགས་〉ཏེ་བཀའ་སྩལ་〈བསྩལ་〉པ། ངས་ཕོ་བྲང་འཕོ་སྐྱས་མ་བྱས་པར་མལ་གཅིག་

122.  སྟག་ལྷ་ཕུན་ཚོགས་བཀྲ་ཤིས། རྒྱའི་ཡིག་ཚང་ནང་གསལ་བའི་བོད་ཀྱི་རྒྱལ་རབས་གསལ་བའི་མེ་ལོང་། རྡ་རམ་

ས་ལ། ཕྱི་ལོ་ ༡༩༧༣། ཤོག ༡༤༥། 

123.  དབའ་བཞེད། བོད་ལྗོངས་བོད་ཡིག་དཔེ་རྙིང་དཔེ་སྐྲུན་ཁང་། ཕྱི་ལོ་ ༢༠༡༠། ཤོག ༣།

བོད་ཀྱི་སྔར་སྲོལ་ཁྲིམས་ཡིག་ཞིབ་འཇུག

ན་འདུག་སྟེ་བྱ་བ་བསྐྱུངས་ཏེ་འབངས་རྣམས་དལ་ཞིང་སྐྱིད་པར་འདུག་པ་ལས། 

ཁྱེད་ན་རེ་བཙན་པོ་ནི། ཕོ་བྲང་〔གི་〕སྒོར་ཡང་མི་གཤེགས། ཅིའི་ཆ་ཡང་མེད་པ་ཞིག་

བློན་པོ་ནི། འཛངས་〈མཛངས་〉པ་ཞིག་ཟེར་བ་བློན་པོ་འཛངས་〈མཛངས་〉པ་ངས་བསྐོས་

སམ་ཁྱེད་ཀྱིས་བསྐོས་པ་ཡིན། དེ་ལྟར་འབངས་ཁྱེད་མི་དགའ་ན། ངས་ཟླ་བ་བཞིར་

བཀའ་ཁྲིམས་བཅས་པ་ཞིག་ཡོད་ཀྱིས་དེ་བཞིན་དུ་གྱིས་ཤིག དེ་ལྟར་མ་བྱས་ན་ད་

ལྟར་རྒྱལ་ཕྲན་བཅུ་གཉིས་སྲིད་ཁྱམས་པ་ཡང་བཀའ་ཁྲིམས་མེད་པ་ལས་གྱུར་པས། 

ཕྱི་རྗེས་སུ་ཉེས་པ་མང་བར་འགྱུར་ཞིང་། ངའི་དབོན་སྲས་རྗེ་འབངས་ཁྲིམས་སྲིད་

ཀྱང་མེད་པར་འགྱུར་བས་བཀའ་ཁྲིམས་བརྩན་〈བཙན་〉པར་གྱིས་ཤིག་ཅེས་བཀའ་

སྩལ་〈བསྩལ་〉ཏེ། བཀའ་ཁྲིམས་དང་བཀའ་ནན་གྱིས་རྩིས་མགོ་དང་ཆོས་ལུགས་

བཟང་པོ་རིལ་མ་ནོར་བ་སྔ་དྲོ་ཐོག་ཐག་འབངས་འཚོགས་པ་ལ་བཀའ་ཞལ་གྱིས་

སྩལ་〈བསྩལ་〉ཏོ།[124] ཞེས་བྱུང་ངོ་། ། 

གོང་དང་ཅུང་ཟད་མི་འདྲ་ཡང་གོ་བདེ་བ་ཞིག་ནི་《བཀའ་ཆེམས་ཀ་ཁོལ་མ།

》ལས། ཡང་རྒྱལ་པོའ་ིཞལ་ནས་ངའི་མེས་པོ་ལྷ་ཐོ་ཐོ་རི་གཉན་ཤེལ་གྱི་གཉན་པོ་

གསང་བ་འདི་ཇི་ལྟར་ཡིན་པར་འདུག་ཀློག་དང་གསུངས། ལོ་ཙཱ་བ་སམ་བྷོ་ཊས་

བཀློགས་པས། བྷི་མ་ལ་མུ་ཏའི་དཔལ་སྤང་སྐོང་ཕྱག་བརྒྱ་བ་དང་། མདོ་ཟ་མ་ཏོག་

བཀོད་པ་དང་། ཀླུའི་དཔལ་སྤང་ཀོང་ཕྱག་བརྒྱ་བ་དང་། མི་དགེ་བ་བཅུ་ལས་ལོག་

ནས། དགེ་བ་བཅུའི་ཁྲིམས་བྱེད་པའི་ཁྲིམས་ཡིག་དང་བཅས་པ་བཞི་བཞུགས་ནས་

འདུག ཅེས་དང་། དེ་ནས་རྒྱལ་པོས་ཡི་གེ་བསླབས་ནས་ལོ་བཞིར་ཕྱིར་མ་བྱོན་

པས། བློན་པོ་རྣམས་ན་རེ། རྒྱལ་པོ་འདི་ལོ་བཞིར་མི་འབྱོན་པ་གླེན་པ་ཅི་ཡང་མི་

ཤེས་པ་ཡིན། བོད་འབངས་རྣམས་སྐྱིད་པ་འདི་ངེད་བློན་པོ་རྣམས་ཀྱིས་བྱས་སོ་

124.  དབའ་བཞེད། བོད་ལྗོངས་བོད་ཡིག་དཔེ་རྙིང་དཔེ་སྐྲུན་ཁང་། ཕྱི་ལོ་ ༢༠༡༠། ཤོག ༣།

ལེའུ་གཉིས་པ། བོད་ཀྱི་སྔར་སྲོལ་ཁྲིམས་ཡིག་གི་བྱུང་འཕེལ།

ཟེར་བས། རྒྱལ་པོས་དེ་སྙན་དུ་གསན་ནས། ང་ལ་གླེན་ཟེར་ན་འབངས་རྣམས་མི་

ཐུལ་སྙམ་ནས། འདི་སྐད་ཅེས་གསུངས་སོ། 

ཁྱེད་བློན་འབངས་ཐམས་ཅད་ངའི་རྩར་འདུས་ཤིག རྒྱལ་པོ་ང་ཕོ་བྲང་གཅིག་

ཏུ་བཞུགས་ནས་འཕོ་སྐྱས་མི་བྱེད་ན་སྐྱིད་པ་ཡིན་ལ། ཁྱེད་བློན་པོ་རྣམས་ན་རེ་བོད་

འབངས་རྣམས་སྐྱིད་པ་དེ་ཉིད་བློན་པོ་རྣམས་ཀྱིས་བྱས་པ་ཡིན་ཟེར་བས། བློན་

འབངས་རྣམས་ལ་བཀའ་བསྒོ་བ་ཡིན་ནོ། །ད་དགེ་བ་བཅུའི་ཁྲིམས་བཅའ་དགོས། 

སྔོན་ཡང་ཁྲིམས་མེད་པས་བོད་ཀྱི་རྒྱལ་ཕྲན་བཅུ་གཉིས་མཐར་ཡན། ད་ཡང་

ཁྲིམས་མེད་ན་ཉེས་པ་སྣ་ཚོགས་ཀུན་བྱེད་པས། ངའི་དབོན་སྲས་ཞང་བློན་རྣམས་

སྡུག་བསྔལ་བར་འགྱུར་བས། ངའི་རྒྱལ་ཁམས་སུ་གཏོགས་པའི་མི་རྣམས་ཀྱིས། 

སྲོག་མ་བཅད་ཅིག་བཅད་ན་སྟོང་འདོད། རྐུ་མ་རྐུས་ན་འཇལ་འདོད། མ་རྡུང་མ་

འཕྲོག་ཅིག་འཕྲོག་ན་འཇལ་འདོད། བྱི་བྱས་ནི་བྱི་རིན་འདོད།། བརྫུན་དང་། ཕྲ་མ། 

ངག་ཁྱལ། བརྣབ་སེམས། གནོད་སེམས། ལོག་ལྟ་ཁྲིམས་དང་འགལ་བའི་ལས་

རྣམས་གང་བྱས་ལ། དེ་རྣམས་ཀུན་ལ་ཆད་པ་གང་ཐོབ་གཅོད་བྱ་བ་ལ་སོགས་པ་

གསུངས།[125] ཞེས་བྱུང་། 

གོང་གསལ་དཔྱད་ཡིག་གཉིས་ཀྱི་ནང་དོན་ཐད་མ་འདྲ་བ་ཕྲན་བུ་ཡོད་མོད། 

སྤྱི་ཡོངས་ནས་གནད་དོན་འགའ་ཞིག་ར་འཕྲོད་བྱུང་བ་ནི་སྤུར་རྒྱལ་བཙན་པོ་སྲོང་

བཙན་གྱི་སྐུ་དུས་སུ་ཁྲིམས་ཡིག་གཏན་འབེབས་བྱུང་བ་དང་། གང་གཏན་འབེབས་

བྱས་པའི་ཁྲིམས་ཡིག་དེ་ཡང་སངས་རྒྱས་ཆོས་གཞུང་གི་དགེ་བ་བཅུ་དང་། དེ་

ལས་ཀྱང་སོར་སྡོམ་གྱི་རྩ་བའི་བསླབ་བྱ་སྟེ་སྲོག་གཅོད་དང་། རྐུ་མ། ལོག་གཡེམ། 

རྫུན་བཞི་གཙོ་བོར་བྱས་པའི་ཆོས་ཁྲིམས་ཤིག་ཡིན་འདུག་པ་དེས། སྲོང་བཙན་

125.  བཀའ་ཆེམས་ཀ་འཁོལ་མ། ཀན་སུའུ་མི་རིགས་དཔེ་སྐྲུན་ཁང་། ཕྱི་ལོ་ ༡༩༨༩། ཤོག ༡༠༧།

བོད་ཀྱི་སྔར་སྲོལ་ཁྲིམས་ཡིག་ཞིབ་འཇུག

གྱིས་གཅིག་གྱུར་བཟོས་པའི་རྒྱལ་ཕྲན་རྣམས་རང་གི་མངའ་འབངས་སུ་བརྟན་ལྷིང་

རྒྱུན་གནས་ལས་གྱེན་ལོག་མི་བྱེད་པ་དང། རྒྱལ་ཕྲན་ནང་ཕན་ཚུན་འཁྲུག་ཟིང་

མེད་པའི་ཞི་བདེར་འཚོ་ཕྱིར། སྔར་དར་བོན་གྱི་ཆོས་དང་འབྲེལ་བའི་བསམ་བློའ་ི

འདུ་ཤེས་གཙང་སེལ་དང་སྦྲགས། རྒྱ་གར་སངས་རྒྱས་ཆོས་ལུགས་ཀྱི་ལྟ་བས་

བསླབ་གཅུན་གནང་ཡོད་པ་ཤེས་ཐུབ། 

གཞན་ཡང་《ཏུན་ཧོང་ནས་ཐོན་པའི་བོད་ཀྱི་ལོ་རྒྱུས་ཡིག་ཆ།》ལས། བོད་

ཀྱི་གཙུག་ལག་བཀའ་གྲིམས་ཆེན་པོ་དང་། བློན་པོ་འི་རིམ་པ་དང་། ཆེ་ཆུང་གཉིས་

ཀྱྀ་དབང་ཐང་དང་། ལེགས་པ་ཟིན་པ་འྀ་བྱ་དགའ། ཉེ་ཡོ་བ་འི་ཆད་པ། ཞིང་འབྲོག་

གྀ་ཐུལ་ཀ་དང་དོར་ཀ་དང་། སླུངས་ཀྱི་གོ་བར་བསྙམས་པ་དང་། བྲེ་པུལ་དང་། 

སྲང་ལ་སྩོགས་པ། བོད་ཀྱི་ཆོས་ཀྱི་གཞུང་བཟང་པོ་ཀུན། བཙན་པོ་ཁྲི་སྲོང་བཙན་

བཙན་གྱི་རིང་ལས་བྱུང་ངོ་། །[126] ཞེས་གསུངས་པ་ལྟར། ཁྲིམས་ཡིག་བྱུང་བ་

དེས་ཁྲིམས་ལུགས་ཀྱི་དོན་ཚན་མཐའ་དག་གསལ་པོར་ཕྱེས་ཏེ་གཏན་འཇགས་

ཅན་དུ་བཏང་བས། ཀུན་གྱིས་གོ་བདེ་བ་དང་གཏུག་བཤེར་བྱེད་བདེ་བ། ཁྲིམས་

གཅོད་བདེ་བ་བཅས་བྱུང་བས་རྒྱལ་ཁབ་ཀྱི་ཆབ་སྲིད་ཁྲིམས་ཀྱིས་སྐྱོང་བར་རྨང་

གཞི་བརྟན་པོ་བཏིང་ཡོད།

གཉིས་པ། སྲོང་བཙན་གྱིས་ཁོད་སོ་དྲུག་གཏན་འབེབས་གནང་མིན། 

ཕྱིས་བྱུང་བོད་ཀྱི་ཆོས་འབྱུང་ལོ་རྒྱུས་ཕལ་མོ་ཆེའི་ནང་སྲོང་བཙན་གྱི་སྐུ་

དུས་སུ་ཁོད་སོ་དྲུག་གཏན་ལ་ཕབ་པ་བཤད་ཡོད་སྟབས། ད་ལྟའི་མཁས་བླུན་ཕལ་

མོ་ཆེས་ཀྱང་ཁོད་སོ་དྲུག་ཅེས་པ་ཁྲིམས་ཡིག་ཅིག་ཡིན་པ་མ་ཟད། དེ་སྲོང་བཙན་

126. དབང་རྒྱལ་དང་བསོད་ནམས་སྐྱིད། ཏུན་ཧོང་ནས་ཐོན་པའི་བོད་ཀྱི་ལོ་རྒྱུས་ཡིག་ཆ། མི་རིགས་དཔེ་སྐྲུན་ཁང་། ཕྱི་

ལོ་ ༡༩༩༢། ཤོག ༦༠།

ལེའུ་གཉིས་པ། བོད་ཀྱི་སྔར་སྲོལ་ཁྲིམས་ཡིག་གི་བྱུང་འཕེལ།

གྱིས་བཟོས་པ་ཡིན་ཤག་བྱེད་ཀྱི་འདུག་མོད། དོན་དངོས་སུ་ཁོད་སོ་དྲུག་ཅེས་པ་

ཁྲིམས་ཡིག་ཁེར་རྐྱང་ཞིག་མ་ཡིན་པར། དེའི་ནང་སྐབས་དེའི་བོད་ཀྱི་སྤྱི་ཚོགས་

ཀྱི་གནས་བབས་དང་། སྲིད་འཛིན་སྒྲིག་གཞི། ཁྲིམས་ཡིག དེ་བཞིན་འཇིག་རྟེན་

པའི་ཀུན་སྤྱོད་ལ་སོགས་པའི་ནང་དོན་མང་དག་ཅིག་ཚུད་ཡོད་པ་ནི།《རྒྱ་བོད་

ཀྱི་ཆོས་འབྱུང་རྒྱས་པ།》 ལས། ཁོད་དང་ཁྲིམས་ཐམས་ཅད་མེས་ཀྱི་ལམ་ལྟར་

སྟོན།[127] ཞེས་བྱུང་ངོ་། །

དེ་བཞིན་ཁོད་སོ་དྲུག་ནང་གསལ་བའི་ཁྲིམས་ཡིག་ཆེན་པོ་དྲུག་ཅེས་པ་དེ་

ཡང་སྤུར་རྒྱལ་བཙན་པོ་སྲོང་བཙན་གྱི་སྐུ་དུས་ཁོ་ནར་བཟོས་པ་ཞིག་མ་ཡིན་པར། 

བཙན་པོ་སྲོང་བཙན་ནས་དར་མ་འུ་དུམ་བཙན་བར་གྱི་རྒྱལ་ཐོག་རིམ་པས་རིམ་

བཞིན་འཕེལ་རྒྱས་བཏང་བའི་ཁྲིམས་ཡིག་ཅིག་ཡིན་པ་ཁ་ཚོན་བཅད་ནས་ཞུ་ཐུབ་

པ་འདུག ལར་ནས་སྲོང་བཙན་གྱི་སྐུ་དུས་སུ་ཁོད་སོ་དྲུག་བཟོས་ཚུལ་གསལ་བའི་

ཆོས་འབྱུང་ལོ་རྒྱུས་ཐོག་མ་དེ། དཔའ་བོ་གཙུག་ལག་ཕྲེང་བས་བརྩམས་པའི་《ཆོས་

འབྱུང་མཁས་པའི་དགའ་སྟོན་》ཡིན་པར་ཞིང་། དེའི་གོང་གི་ཆོས་འབྱུང་ལོ་རྒྱུས་

《དབའ་བཞེད།》དང་། 《ལྡེའུ་ཆོས་འབྱུང་།》 《མྱང་རལ་ཆོས་འབྱུང་》སོགས་

ཀྱི་ནང་ཚིག་དྲུག་དྲུག་སུམ་ཅུ་རྩ་དྲུག་ཅེས་པ་ལས་ཁོད་སོ་དྲུག་གཏན་ལ་ཕབ་པ་

ཞིག་ད་ཕན་ཁོ་བོ་མ་མཇལ།

གོང་ཞུས་ལྟར་སྲོང་བཙན་གྱི་སྐུ་དུས་སུ་ཁོད་སོ་དྲུག་བཟོས་ཚུལ་གསུང་མཁན་

ཐོག་མ་དཔའ་བོ་གཙུག་ལག་ཕྲེང་བ་ཡིན་པའི་རྒྱུ་མཚན་ནི།《དབའ་བཞེད།》ལས། ངས་

ཟླ་བ་བཞིར་བཀའ་ཁྲིམས་བཅས་པ་ཞིག་ཡོད་ཀྱིས་དེ་བཞིན་དུ་གྱིས་ཤིག དེ་ལྟར་མ་

བྱས་ན་ད་ལྟར་རྒྱལ་ཕྲན་བཅུ་གཉིས་སྲིད་ཁྱམས་པ་ཡང་བཀའ་ཁྲིམས་མེད་པ་ལས་

127.  མཁས་པ་ལྡེའུ། རྒྱ་བོད་ཀྱི་ཆོས་འབྱུང་རྒྱས་པ། བོད་ལྗོངས་བོད་ཡིག་དཔེ་རྙིང་དཔེ་སྐྲུན་ཁང་། ཕྱི་ལོ་ ༡༩༨༧། ཤོག ༣༦༤།

བོད་ཀྱི་སྔར་སྲོལ་ཁྲིམས་ཡིག་ཞིབ་འཇུག

གྱུར་པས། ཕྱི་རྗེས་སུ་ཉེས་པ་མང་བར་འགྱུར་ཞིང་། ངའི་དབོན་སྲས་རྗེ་འབངས་

ཁྲིམས་སྲིད་ཀྱང་མེད་པར་འགྱུར་བས་བཀའ་ཁྲིམས་བརྩན་〈བཙན་〉པར་གྱིས་ཤིག་

ཅེས་བཀའ་སྩལ་〈བསྩལ་〉ཏེ། བཀའ་ཁྲིམས་དང་བཀའ་ནན་གྱིས་རྩིས་མགོ་དང་ཆོས་

ལུགས་བཟང་པོ་རིལ་མ་ནོར་བ་སྔ་དྲོ་ཐོག་ཐག་འབངས་འཚོགས་པ་ལ་བཀའ་ཞལ་

གྱིས་སྩལ་〈བསྩལ་〉ཏོ། །[128] ཞེས་དང།

དེ་བཞིན་《བཀའ་ཆེམས་ཀ་ཁོལ་མ།》ལས། ད་དགེ་བ་བཅུའི་ཁྲིམས་བཅའ་

དགོས། སྔོན་ཡང་ཁྲིམས་མེད་པས་བོད་ཀྱི་རྒྱལ་ཕྲན་བཅུ་གཉིས་མཐར་ཡན། ད་

ཡང་ཁྲིམས་མེད་ན་ཉེས་པ་སྣ་ཚོགས་ཀུན་བྱེད་པས། ངའི་དབོན་སྲས་ཞང་བློན་

རྣམས་སྡུག་བསྔལ་བར་འགྱུར་བས། ངའི་རྒྱལ་ཁམས་སུ་གཏོགས་པའི་མི་རྣམས་

ཀྱིས། སྲོག་མ་བཅད་ཅིག་བཅད་ན་སྟོང་འདོད། རྐུ་མ་རྐུས་ན་འཇལ་འདོད། མ་རྡུང་

མ་འཕྲོག་ཅིག་འཕྲོག་ན་འཇལ་འདོད། བྱི་བྱས་ནི་བྱི་རིན་འདོད། །བརྫུན་དང་། ཕྲ་

མ། ངག་ཁྱལ། བསྣབ་སེམས། གནོད་སེམས། ལོག་ལྟ་ཁྲིམས་དང་འགལ་བའི་ལས་

རྣམས་གང་བྱས་ལ། དེ་རྣམས་ཀུན་ལ་ཆད་པ་གང་ཐོབ་གཅོད་བྱ་བ་ལ་སོགས་པ་

གསུངས།[129] ཞེས་བྱུང་བ་ལས་དུས་སྐབས་དེར་ཁོད་སོ་དྲུག་བཟོས་ཚུལ་ཟུར་

ཙམ་ཡང་མི་གསལ། 

དེ་བཞིན་《ཆོས་འབྱུང་མེ་ཏོག་སྙིང་པོ་སྦྲང་རྩིའི་བཅུད།》ལས། སྔོན་ཡང་

ཁྲིམས་མེད་པས་ཤེས་པ་མཁན་བཅུ་གཉིས་མཐར་འཁྱམས། ད་ང་ཡིས་ཁྲིམས་

བཅའ་ཡིས། ཁྲིམས་མ་བྱས་ན། ཉེས་པ་ཀུན་གྱིས་བྱེད་པས་ངའི་སྲས་དབོན་གྱིས་

སྲིད་མེད་པར་འགྲོ། ང་ནི་ཆོས་ཀྱི་རྒྱལ་པོ་ཡིན་པས། ངའི་བཀའ་འཁོར་དུ་གཏོགས་

128.  དབའ་བཞེད། བོད་ལྗོངས་བོད་ཡིག་དཔེ་རྙིང་དཔེ་སྐྲུན་ཁང་། ཕྱི་ལོ་ ༢༠༡༠། ཤོག ༣།

129.  བཀའ་ཆེམས་ཀ་འཁོལ་མ། ཀན་སུའུ་མི་རིགས་དཔེ་སྐྲུན་ཁང་། ཕྱི་ལོ་ ༡༩༨༩། ཤོག ༡༠༧།

ལེའུ་གཉིས་པ། བོད་ཀྱི་སྔར་སྲོལ་ཁྲིམས་ཡིག་གི་བྱུང་འཕེལ།

པ་བོད་སྤྱི་མཐུན་ལ་ཆོས་ཁྲིམས་མེད་ན། ལས་མི་དགེ་བ་བཅུ་སྤྱད་པས། ངན་སོང་

གསུམ་དུ་སོང་ནས་སྡུག་བསྔལ་ལས་ཐར་པ་མེད་པའི་གནས་སུ་སྐྱེ་བ་ཡིན། ད་ངའི་

མངའ་རིས་སུ་གཏོགས་པས་འཐབ་མོ་བྱས་ནས་སྲོག་བཅད་ནས་བསད་ན་སྟོང་

འདོད་དོ། །ཕན་ཚུན་མ་རྐུ་ཞིག་མ་བྱིན་པར་བླངས་ན་མདུན་འཇལ་དངོས་དང་བརྒྱད་

འདོད་དོ། །འདོད་ལོག་གཞན་གྱི་ཆུང་མ་ལ་བྱི་བྱས་ན་སྨད་འཆལ་འདོད་དོ། །བརྫུན་

དུ་མ་སྨྲ་ཞིག བརྫུན་སྨྲས་ན། ལྷ་ཀླུ་གཉན་དགུ་ལ་ཡང་བཅོལ་ནས་བྲོ་འདོར་དུ་འཇུག་

གོ་བྱ་བ་ལ་སོགས་པའི་དགེ་བ་བཅུའི་ཁྲིམས་བཅས་ཏེ། བཀའ་ཆེམས་ཀྱི་ཡི་གེ་

མང་པོ་མཛད་ནས། སྔ་དྲོ་གཅིག་ཏུ་ཁྲིམས་ཀྱིས་བཀའ་ནན་སྩལ་ཏེ་བཀའ་ཤོག་

མང་པོ་བསྒྲགས་ནས། རྒྱལ་པོ་དེས་འཇིག་རྟེན་པ་དང་སྒོ་བསྟུན་ཏེ་སེམས་ཅན་

གྱི་དོན་མཛད་པས་ཐམས་ཅད་མགུ་སྟེ། རྒྱལ་པོ་འདི་ཐུགས་དྲང་ལ་སྒམ་པ་ཞིག་

འདུག་གོ་ཞེས་ཟེར་ནས་མཚན་ཡང་སྲོང་བཙན་སྒོམ་པོ་བྱ་བར་གྲགས་སོ། །[130] 

ཞེས་བྱུང་བས་ན། དུས་རབས་བརྒྱད་པའི་ནང་བརྩམས་པར་བཞེད་པའི་

《དབའ་བཞེད་》དང་། དུས་རབས་བཅུ་གཅིག་བཅུ་གཉིས་ནང་བརྩམས་པའི་

《བཀའ་ཆེམས་ཀ་ཁོལ་མ་》དང་《ཆོས་འབྱུང་མེ་ཏོག་སྙིང་པོ་》སོགས་ཀྱི་ནང་། 

སྲོང་བཙན་སྒམ་པོས་དགེ་བ་བཅུ་དང་འབྲེལ་བའི་ཁྲིམས་བཟོས་པ་ལས་ཁྲིམས་

ཡིག་ཆེན་པོ་དྲུག་བཟོས་པ་གསུངས་མེད་ཀྱང་། དུས་རབས་བཅུ་བཞི་པའི་ནང་

དཔའ་བོ་གཙུག་ལག་ཕྲེང་བས་བརྩམས་པའི་《ཆོས་འབྱུང་མཁས་པའི་དགའ་

སྟོན།》 ལས། ད་ནི་ངས་རྒྱལ་ཁྲིམས་ཆེན་པོ་བཅའ་དགོས། སྔོན་ཡང་ཁྲིམས་

མེད་པས་རྒྱལ་ཕྲན་རྣམས་སོ་སོར་འཁྱར་བ་ཡིན། ད་དུང་ཁྲིམས་མེད་ན་ཉེས་བྱེད་

130.  ཉང་ཉི་མ་འོད་ཟེར། ཆོས་འབྱུང་མེ་ཏོག་སྙིང་པོ་སྦྲང་རྩིའི་བཅུད། བོད་ལྗོངས་བོད་ཡིག་དཔེ་རྙིང་དཔེ་སྐྲུན་ཁང་། ཕྱི་

ལོ་ ༡༩༨༨། ཤོག ༡༦༡།

བོད་ཀྱི་སྔར་སྲོལ་ཁྲིམས་ཡིག་ཞིབ་འཇུག

དར་ཞིང་ངའི་འབངས་རྣམས་སྡུག་བསྔལ་བར་འགྱུར་བས་ཁྲིམས་བཅའ་བར་བྱའོ་

གསུངས་ནས་བཅས་སྐད། བཀའ་ཡི་ཁྲིམས་ཡིག་ཆེན་པོ་རྣམ་དྲུག་མཛད།[131] 

ཅེས་བྱུང་ངོ་། །ལར་ནས་དཔའ་བོ་གཙུག་ལག་ཕྲེང་བས་ཀྱང་ཁྲིམས་བཅའ་བར་

བྱའོ་གསུངས་ནས་བཅད་སྐད། ཅེས་ཚིག་གསེང་ལ་སྐད་སྒྲ་སྨོས་པ་དེ་ཡང་ལོ་

གྲག་ཟེར་གྱི་དོན་དང་འདྲ་བས་ན། ཁོང་གི་བཞེད་དགོངས་པའི་གཏིང་ནས་ཁྲིམས་

ཡིག་དྲུག་བཅས་པར་འདོད་ཀྱི་ཨེ་ཡོད་སྙམ། 

དེས་ན་བོད་ཀྱི་ཆོས་འབྱུང་ལོ་རྒྱུས་འགའ་ཡི་ནང་སྲོང་བཙན་གྱི་སྐུ་དུས་སུ་

ཁོད་སོ་དྲུག་བཅས་ཚུལ་འཁོད་པ་དེ། ཕྱིས་ཀྱི་ལོ་རྒྱུས་རྩོམ་འབྲི་གནང་མཁན་ཚོས་

བཙན་པོ་རིམ་བྱུང་གིས་གསར་བཟོ་གནང་བའི་སྤྱི་ཚོགས་ཀྱི་སྒྲིག་གཞི་དང་ཁྲིམས་

སྲོལ་ཁག་ལ། སྲོང་བཙན་གྱི་སྐུ་དུས་སུ་བྱུང་བའི་ཚིག་དྲུག་དྲུག་སུམ་ཅུ་རྩ་དྲུག་ལ་

ཁྲིམས་དྲུག་དྲུག་སུམ་ཅུ་སོ་དྲུག་གིས་བོད་བདེ་ལ་བཀོད།[132] ཞེས་སྦྱར་ནས་

ཁོད་སོ་དྲུག་ཅེས་བཏགས་པ་མིན་ནམ་སྙམ། རྒྱུ་མཚན་གང་ལགས་ཤེ་ན། གཅིག་

ནས་སྲོང་བཙན་སྐུ་དུས་སུ་དགེ་འདུན་གྱི་སྡེ་དང་གསང་སྔགས་དར་མེད་ཀྱང་། ཁོད་

སོ་དྲུག་གི་ནང་དུ་དགེ་འདུན་སྡེ་དང་གསང་སྔགས་དང་འབྲེལ་བའི་ཁྲིམས་བྱུང་

བ་དང་། དེ་བཞིན་ཞལ་ལྕེ་དགའ་གསུམ་བྱ་བའི་ཁྲིམས་ཀྱང་མུ་རུག་བཙན་པོས་

ཞང་རྒྱལ་ཚ་ལྷ་སྣང་གི་བུ་དབུ་རིང་བསད་པ་ལ་བློན་ཆེན་པོ་འགོས་ཀྱིས་རྗེ་དང་

འབངས། སྣ་ནམ་པ་ཕྱོགས་གསུམ་ཀར་མཐུན་པའི་ཐག་གཅོད་ཀྱི་ཁྲིམས་བཅོས་

པ་ཞིག་ཡིན་པ་བཤད། 

131.  དཔའ་བོ་གཙུག་ལག་ཕྲེང་བ། ཆོས་འབྱུང་མཁས་པའི་དགའ་སྟོན། སྟོད་ཆ། ཝཱ་ཎ་བཛྲ་བིདྱཱ་དཔེ་མཛོད་ཁང་། ཕྱི་

ལོ་ ༢༠༠༣། ཤོག ༡༨༤།

132.  མཁས་པ་ལྡེའུ། རྒྱ་བོད་ཀྱ་ིཆོས་འབྱུང་རྒྱས་པ། བོད་ལྗོངས་མ་ིདམངས་དཔ་ེསྐྲུན་ཁང་། ཕྱ་ིལ་ོ ༡༩༨༧ ཤོག ༢༥༠།

ལེའུ་གཉིས་པ། བོད་ཀྱི་སྔར་སྲོལ་ཁྲིམས་ཡིག་གི་བྱུང་འཕེལ།

དེ་ཡང་《རྒྱ་བོད་ཡིག་ཚང་ཆེན་མོ།》ལས། ཁྲི་ལྡེ་སྲོང་བཙན་འཕྲུལ་རྒྱལ་སྐུ་

རིང་ལ། །མདུན་དུ་མཛངས་པ་ཆེན་པོ་གཉེར་གྱི་བུ། །སྟག་ཚབ་ལྡོང་གཟིགས་བྱ་བ་

དེ་ཉིད་བྱོན། །དེ་ཡིས་ཐབས་དང་ལས་ཁ་ཅིག་བྱས་ན། །ཕྱོགས་བཞིའི་བསྲུངས་

མས་སྐུའི་རིམ་འགྲོ་བྱེད། །རྒོད་ཀྱིས་སྡོང་སྡེས་བསོ་ཁའི་དགྲ་ལ་རྒོད། །ནང་གི་

འཁོད་ཉམས་ཁྲིམས་ཀྱིས་གསོས་སྟོང་སྤྱད། །དེའི་གོང་ན་བོད་ན་གསོས་སྟོང་

མེད། །[133] ཅེས་བྱུང་བ་དེ། ཁོད་སོ་དྲུག་ནང་གི་ཁབ་སོ་ནང་པའི་ཁྲིམས་ཡིག་

ཏུ་བཞག་ཡོད་པས་སོ། དེས་ན་༸གོང་ས་ལྔ་པ་ཆེན་པོས་དཔའ་བོ་གཙུག་ལག་ཕྲེང་

བས་གསང་སྔགས་རྫོགས་འཚང་རྒྱ་བའི་རྒྱུ། ནོར་དུ་མི་བཙོང་སྙིང་ལ་བཅང་ཞེས་

པའི་ཁྲིམས། ཆོས་རྒྱལ་སྲོང་བཙན་སྒམ་པོའ་ིསྐབས་བྱུང་བར་སྨྲ་བ་ནི་བླུན་ཚིག་སྟེ། 

ཆོས་རྒྱལ་གྱི་དུས་སྣོད་ལྡན་འགའ་ཞིག་ལ་བཙན་པོ་རང་གིས་ཐུགས་རྗེ་ཆེན་པོ་ཞི་

ཁྲོ་སོགས་གནང་བ་ལས། གསང་སྔགས་ཀྱི་ཆོས་ནོར་གྱི་ཕྱིར་འཚོང་བ་ལྟ་བུའི་ཁྱབ་

གདལ་དུ་གྲགས་མེད་པས། གཞི་མེད་པའི་ཁྱད་ཆོས་དང་དགེ་བཅུའི་ཁྲིམས་ཀྱི་སྟེང་

དུ་མི་ཆོས་གཙང་མ་བཅུ་དྲུག་གི་ཁྲིམས་མཛད་པར། དེ་གཉིས་དྲིལ་བས་བཅུ་དྲུག་

ཡིན་པ་སྨྲ་བ་སོགས་ཀྱི་འཆལ་ཤིན་ཏུ་མང་ངོ་། །[134] ཞེས་བྱུང་།

སྤྱིར་བོད་ཀྱི་ཆོས་འབྱུང་རྙིང་ཁུངས་སུ་བཞེད་པའི་《དབའ་བཞེད།》དང་

《བཀའ་ཆེམས་ཀ་ཁོལ་མ།》སོགས་ཀྱི་ནང་བཙན་པོ་སྲོང་བཙན་གྱིས་ཁྲིམས་བཅས་

ཚུལ་སྐོར་གསུངས་སྐབས། ཐོན་མི་སམ་བྷོ་ཊས་ལྷ་ཐོ་ཐོ་རི་གཉན་བཙན་གྱི་སྐུ་དུས་

སུ་བྱུང་བའི་གཉན་པོ་གསང་བའི་ཆོས་ཚན་བོད་སྒྱུར་དགོས་པའི་བཀའ་ཕབ་པའི་

ནང་། དགེ་བཅུའི་ཁྲིམས་བྱེད་པའི་ཁྲིམས་ཡིག་དང་བཅས་པ་བཞི་བཞུགས་ནས་

133.  དཔལ་འབྱོར་བཟང་པོ། རྒྱ་བོད་ཡིག་ཚང་ཆེན་མོ། སི་ཁྲོན་མི་རིགས་དཔེ་སྐྲུན་ཁང་། ཕྱི་ལོ་ ༡༩༨༥ ཤོག ༢༣༡།

134.  ངག་དབང་བློ་བཟང་རྒྱལ་མཚོ། དཔྱིད་ཀྱི་རྒྱལ་མོའ་ིགླུ་དབྱངས། མི་རིགས་དཔེ་སྐྲུན་ཁང་། ཕྱི་ལོ་ ༡༩༨༠། ཤོག ༧༢།

བོད་ཀྱི་སྔར་སྲོལ་ཁྲིམས་ཡིག་ཞིབ་འཇུག

འདུག་པ་ལས། དགེ་བཅུའི་ཁྲིམས་བཟོས་པ་གསུང་འདུག་པ་ནི་《དབའ་བཞེད།》 

ལས། བཙན་པོས་དགོངས་ནས་ཟླ་བ་བཞིའི་བར་དུ་བཀའ་ཁྲིམས་དགེ་བ་བཅུ་ལས་

གཞི་བླངས་པ་ཞིག་མཛད་དེ་ཡི་གེ་བྲིས་སོ།[135] ཞེས་དང་། 《བཀའ་ཆེམས་ཀ་ཁོལ་

མ།》ལས། ད་དགེ་བ་བཅུའི་ཁྲིམས་བཅའ་དགོས། ཞེས་དང་། མི་ཆོས་ཆེན་པོ་བཅུ་

དྲུག་ལ་དཔེ་བླངས་ནས་དགེ་བ་བཅུའི་ཁྲིམས་བཅས།[136] ཞེས་བྱུང་། 

དེ་བཞིན་《མཁས་པ་ལྡེའུའི་རྒྱ་བོད་ཀྱི་ཆོས་འབྱུང་རྒྱས་པ།》ལས། སྲོང་

བཙན་སྒམ་པོ་ནས་ཁྲི་སྲོང་ལྡེ་བཙན་གྱི་བར་དུ་སྤྲུལ་པའི་རྒྱལ་པོ་ཡིན་པས། རྒྱལ་

ཁྲིམས་དང་ཆོས་ཁྲིམས་གཉིས་ཀ་བཅས་པས་ན། བོད་ཀྱི་བསོད་ནམས་དར་བའི་

རྒྱལ་པོ་དྲུག་ཟེར།[137] ཞེས་བྱུང་མོད།《ཆོས་འབྱུང་མཁས་པའི་དགའ་སྟོན་》ནང་

སྲོང་བཙན་གྱིས་ཁྲིམས་སྲོལ་གཏན་འབེབས་གནང་ཚུལ་སྐོར་གསུང་སྐབས་གཞི་

རྐང་《དབའ་བཞེད་》དང་། 《བཀའ་ཆེམས་ཀ་ཁོལ་མ་》སོགས་གཅིག་མཚུངས་

ལྟར་གསུང་མོད། ཆོས་འབྱུང་གོང་མ་གཉིས་ཀྱི་ནང་དགེ་བཅུའི་ཁྲིམས་བཅས་

ཞེས་འཁོད་ཡོད་ཀྱང་《མཁས་པའི་དགའ་སྟོན་》ནང་དེའི་ཚབ་ཏུ་ཁོད་སོ་དྲུག་

བཅས་ཞེས་བཀོད་འདུག 

མདོར་ན། ཁོད་སོ་དྲུག་དང་ཁྲིམས་ཡིག་ཆེན་པོ་དྲུག་སོགས་སྲོང་བཙན་ནས་

བཟུང་དར་མ་བར་གྱི་བཙན་པོ་རིམ་བྱུང་གི་དུས་སྐབས་སུ་བཟོས་པ་ཞིག་ལས། དེ་

དག་ཐམས་བཅད་སྲོང་བཙན་གྱི་སྐུ་དུས་ཁོ་ནར་བྱུང་བ་ཞིག་མིན་པ་ནི། གོང་ཞུས་

ཙམ་མ་ཟད་།《ལྡེའུ་ཆོས་འབྱུང་།》ལས། སྲོང་བཙན་ནས་ཁྲི་སྲོང་ལྡེ་བཙན་གྱི་བར་

135.  དབའ་བཞེད། བོད་ལྗོངས་བོད་ཡིག་དཔེ་རྙིང་དཔེ་སྐྲུན་ཁང་། ཕྱི་ལོ་ ༢༠༡༠། ཤོག ༣།

136.  བཀའ་ཆེམས་ཀ་འཁོལ་མ། ཀན་སུའུ་མི་རིགས་དཔེ་སྐྲུན་ཁང་། ཕྱི་ལོ་ ༡༩༨༩། ཤོག ༡༠༧།

137.  མཁས་པ་ལྡེའུས། རྒྱ་བོད་ཀྱི་ཆོས་འབྱུང་རྒྱས་པ། བོད་ལྗོངས་མི་དམངས་དཔེ་སྐྲུན་ཁང་། ཕྱི་ལོ་ ༡༩༨༧། ཤོག ༢༥༢།

ལེའུ་གཉིས་པ། བོད་ཀྱི་སྔར་སྲོལ་ཁྲིམས་ཡིག་གི་བྱུང་འཕེལ།

དུ་སྤྲུལ་པའི་རྒྱལ་པོ་ཡིན་པས། རྒྱལ་ཁྲིམས་དང་ཆོས་ཁྲིམས་གཉིས་ཀ་བཅས་པས་

ན། བོད་ཀྱི་བསོད་ནམས་དར་བའི་རྒྱལ་པོ་དྲུག་ཟེར་རོ།[138] ཞེས་དང་།

ལྷག་པར་《བོད་ཀྱི་སྔ་རབས་ཁྲིམས་སྲོལ་དར་ཚུལ་མདོར་བསྡུས།》ཞེས་པ་

ལས། འཕགས་པ་འཇིག་རྟེན་དབང་ཕྱུག་མི་ཡིས་རྒྱལ་པོའ་ིསྐུར་བསྟན་པ་ཆོས་ཀྱི་

རྒྱལ་པོ་སྲོང་བཙན་སྒོམ་པོས་དགེ་བ་བཅུའི་ཁྲིམས་བཅས། མི་ཆོས་གཙང་མ་བཅུ་

དྲུག་གི་སྲོལ་བཙུགས། བོད་འབངས་ཐམས་ཅད་བདེ་ལ་བཀོད། མཐོ་རིས་ཐར་པའི་

སྒོ་ཕྱེས། ལེགས་བྱས་ཀྱི་སྣང་བ་དར་ལ་བབ། དེ་ཉིད་ཀྱི་བཀའ་སྲོལ་བཞིན་རྗེ་བཙུན་

འཇམ་དཔལ་དབྱངས་ཡེ་ཤེས་སྒྱུ་མའི་ཟློས་གར་རྒྱལ་པོ་ཁྲི་སྲོང་ལྡེའུ་བཙན་དང་། 

འཕགས་པ་ཕྱག་ན་རྡོ་རྗེའི་སྒྱུ་འཕྲུལ་དྲ་བའི་སྣང་བརྙན་མངའ་བདག་ཁྲི་རལ་པ་ཅན་

ལ་སོགས་པ་བློན་པོར་བཅས་པས་ཞིབ་ཚགས་ཀྱིས་གཏན་ལ་ཕབ་སྟེ། ཚུལ་དང་

ཚུལ་མ་ཡིན་པ་རྣམ་པར་ཕྱེ་བའི་བླང་དོར་གྱི་གནས་རྒྱ་ཆེར་གཏན་ལ་ཕབ་པས་

གསལ་བར་མཛད། སྔ་ཕྱི་དེ་རྣམས་ཀྱི་སྐབས་སུ་ཁྲིམས་ཡིག་དྲུག བཀའ་གྲོས་ཆེན་

པོ་དྲུག ཡིག་ཚང་དྲུག བཀའ་ཡི་ཕྱག་རྒྱ་དྲུག སྐྱེན་དྲུག དཔའ་ཚན་དྲུག་རྣམས་ལ་

བོད་ཀྱི་འཁོས་སུམ་ཅུ་སོ་དྲུག་ཅེས་གྲགས།[139] ཞེས་བྱུང་ངོ་། ། 

འོ་ན། ཁོད་སོ་དྲུག་གི་གཞི་ཁུངས་སྲོང་བཙན་སྐུ་དུས་ཀྱི་སྤྱི་ཚོགས་ཀྱི་སྒྲིག་

གཞི་དང་ཁྲིམས་ཀྱི་སྤྱི་མིང་དྲུག་དྲུག་སུམ་ཅུ་སོ་དྲུག་གམ་ཁྲིམས་དྲུག་དྲུག་སུམ་ཅུ་

སོ་དྲུག་ཅེས་པ་དེ་ཡིན་དབང་དུ་བཏང་ན། དེའི་འདྲེན་ཚུལ་ཇི་ལྟར་ལགས་སམ་ཤེ་

ན། དེ་ནི་དུས་རབས་བཅུ་གཅིག་པའི་ནང་མཁས་པ་ལྡེའུས་བརྩམས་པའི་《རྒྱ་བོད་

ཀྱི་ཆོས་འབྱུང་རྒྱས་པ།》ལས། དུས་དེ་ཙ་ན་ཚན་བཅུ་སྡེ་བཅུ་ལགས་པའི་ཁྲིམས་

138.  མཁས་པ་ལྡེའུ། རྒྱ་བོད་ཀྱི་ཆོས་འབྱུང་རྒྱས་པ། བོད་ལྗོངས་མི་དམངས་དཔེ་སྐྲུན་ཁང་། ཕྱི་ལོ་ ༡༩༨༧། ཤོག ༢༥༢།

139.  གཙང་སྟོད་རྒྱལ་པོའ་ིརྣམ་ཐར་དང་རྒྱལ་རབས། བོད་ལྗོངས་བོད་ཡིག་དཔེ་རྙིང་དཔེ་སྐྲུན་ཁང་། ཕྱི་ལོ་ ༢༠༡༡། ཤོག ༩༤།

བོད་ཀྱི་སྔར་སྲོལ་ཁྲིམས་ཡིག་ཞིབ་འཇུག

ནི་བོད་ཀྱི་སྤྱི་ཆིངས་བྱས། ཞལ་མཆུ་རྣམ་པ་ལྔས་ནང་གི་འཁོན་སྦྱངས། དམག་

རྣམ་པ་ལྔས་ཕྱིའི་དགྲ་འདུལ། གོ་རྣམ་པ་དྲུག་གིས་ནང་གི་སྲོག་སྐྱབས། ཚིག་དྲུག་

དྲུག་སུམ་ཅུ་རྩ་དྲུག་གིས་བོད་བདེ་ལ་བཀོད།[140] ཅེས་བྱུང་བ་དེ་ཡིན་པ་ཁ་ཚོན་

བཅད་ནས་ཞུ་ཐུབ་པ་འདུག 

ལེ་ཚན་བཞི་པ། བཙན་པོའ་ིསྐབས་ཀྱི་ཞལ་ལྕེ་རྣམ་ལྔ། 

ཕག་གཙང་དགའ་གསུམ་གྱི་དུས་སུ་བྱུང་བའི་ཞལ་ལྕེ་ཁག་དང་དོན་མཚུངས་

པའི་བཙན་པོའ་ིསྐབས་ཀྱི་ཞལ་ལྕེ་ནི། 《ལྡེའུ་ཆོས་འབྱུང་།》 ལས་བྱུང་བའི་ཁྲིམས་

རྣམ་པ་ལྔ་དང་ཞལ་མཆུ་རྣམ་པ་ལྔ།[141] ཞེས་བྱུང་བཞིན། ཁྲིམས་རྣམ་པ་ལྔ་ནི་

དབང་བཅད་སྤྱི་ཁྲིམས། བསྐོས་པའི་རྒྱལ་པོ་བཞིའི་སྤྱོད་ལམ་ལ་ལྟོས་བཅས་པ་

རྒྱལ་ཁམས་དཔེ་བླངས་ཀྱི་ཁྲིམས། བོད་ཀྱི་ཐང་ཡིག་ཆེན་པོ་བཀོད་པ་ལ་བརྟེན་

ནས་འབུམ་གསེར་ཐང་ཤ་བ་ཅན་གྱི་ཁྲིམས། དབུལ་པོ་ཐུབ་དཀའ་ལ་བརྟེན་ནས་

མི་རྒོད་བཙན་ཐབས་ཀྱི་ཁྲིམས། འཛངས་(མཛངས་)པ་འཕྲུལ་ལྕགས་ལ་བྱས་པའི་

མདོ་བློན་ཞུས་བཅད་དང་ལྔའོ། །[142] ཞེས་དང་། ཞལ་མཆུ་རྣམ་པ་ལྔ་ནི་བོད་སྡེར་

གཅད་(བཅད་)པའི་དུས་སུ་བརྟེན་པ་མཁར་གྱི་ཞལ་ཆེ། བོད་རུར་གཅད་(བཅད་)པའི་

དུས་སུ་འཚོ་བ་ཡུལ་འབྲོག་གི་ཞལ་ཆེ། གོང་མ་དང་འོག་མ་གཉིས་ཀ་ལ་དགོས་

པ་ཀོན་(དཀོན་)ནོར་དབྱིག་གི་ཞལ་ཆེ། དེ་དག་གི་བདག་པོར་གྱུར་པ་འདྲེང་འགོ་

ནག་མིའི་ཞལ་ཆེ། བོད་རྗེ་འབངས་སྤྱིར་གཅེས་པ་མཆོད་གནས་ཞིང་གནས་ཀྱི་

140.  མཁས་པ་ལྡེའུ། རྒྱ་བོད་ཀྱི་ཆོས་འབྱུང་རྒྱས་པ། བོད་ལྗོངས་མི་དམངས་དཔེ་སྐྲུན་ཁང་། ཕྱི་ལོ་ ༡༩༨༧། ཤོག ༢༥༤།

141.  མཁས་པ་ལྡེའུ། ལྡེའུ་ཆོས་འབྱུང་། བོད་ལྗོངས་མི་དམངས་དཔེ་སྐྲུན་ཁང་། ཕྱི་ལོ་ ༡༩༨༧། ཤོག ༡༡༣།

142.  མཁས་པ་ལྡེའུ། ལྡེའུ་ཆོས་འབྱུང་། བོད་ལྗོངས་མི་དམངས་དཔེ་སྐྲུན་ཁང་། ཕྱི་ལོ་ ༡༩༨༧། ཤོག ༡༡༣།

ལེའུ་གཉིས་པ། བོད་ཀྱི་སྔར་སྲོལ་ཁྲིམས་ཡིག་གི་བྱུང་འཕེལ།

ཞལ་ཆེའོ། །[143] ཞེས་བྱུང་ངོ་། ། 

དེ་བཞིན་ 《ལྡེའུ་ཆོས་འབྱུང་།》ལས། ཞལ་མཆུ་རྣམ་པ་ལྔས་ནང་གི་

འཁོན་སྦྱངས།[144] ཞེས་དང་། ཡང་ 《ལྡེའུ་རྒྱ་བོད་ཀྱི་ཆོས་འབྱུང་རྒྱས་པའི་

》 ནང་ཞལ་ལྕེ་སྣ་ལྔ་ཞེས་པ་ཞིག་འཁོད་པ་མ་ཟད། ན་ལྔ་ནི་ཞལ་ལྕེ་སྣ་ལྔ་ལ་

བྱ་སྟེ། མི་སྟོང་དགེའི་ཞལ་ལྕེ། གཉེན་བྱེད་ཚིས་ཀྱི་ཞལ་ལྕེ། སྙོན་རྟོལ་དཀར་

མེའི་ཞལ་ལྕེ། མདོ་ལོན་ཞུ་གཅོད་ཀྱི་ཞལ་ལྕེ། ཉེ་དུ་འདུམ་ཆོས་ཀྱི་ཞལ་

ལྕེའོ། །[145] ཞེས་དང། ཁྲིམས་སྣ་ལྔ་ནི་ཁྲི་རྩེ་འབུམ་བཞེར་ཀྱི་ཁྲིམས་དང་གཅིག 

སྟོང་འཇམས་ཆུན་ལག་གི་ཁྲིམས་དང་གཉིས། བཀའ་ལུང་རྒྱལ་ཁྲིམས་དང་

གསུམ། དབང་བཅད་སྤྱིའི་ཁྲིམས་དང་བཞི། འབྲོ་བཟའ་བྱང་ཆུབ་ཀྱི་ཁྲིམས་བུ་

ཆུང་དང་ལྔའོ། །[146] ཞེས་དང་། དེ་བཞིན་འགོས་ཀྱིས་བཀའ་ཁྲིམས་ཞལ་ལྕེ་

གསོས་ཐང་སྟོང་ཐང་། གཉེན་བྱེ་བྲལ། བསྙོན་བྲལ་གསུམ།[147] ཞེས་སོགས་

བྱུང་། ཞལ་ལྕེ་རྣམ་ལྔ་ངོས་འཛིན་ལུགས་ནི་གཤམ་གསལ་ལྟར་རོ། །

143.  མཁས་པ་ལྡེའུ། ལྡེའུ་ཆོས་འབྱུང་། བོད་ལྗོངས་མི་དམངས་དཔེ་སྐྲུན་ཁང་། ཕྱི་ལོ་ ༡༩༨༧། ཤོག ༡༡༣།

144.  མཁས་པ་ལྡེའུ། རྒྱ་བོད་ཀྱི་ཆོས་འབྱུང་རྒྱས་པ། བོད་ལྗོངས་མི་དམངས་དཔེ་སྐྲུན་ཁང་། ཕྱི་ལོ་ ༡༩༨༧། ཤོག ༢༥༤།

145.  མཁས་པ་ལྡེའུ། རྒྱ་བོད་ཀྱི་ཆོས་འབྱུང་རྒྱས་པ། བོད་ལྗོངས་མི་དམངས་དཔེ་སྐྲུན་ཁང་། ཕྱི་ལོ་ ༡༩༨༧། ཤོག ༢༦༧།

146.  མཁས་པ་ལྡེའུ། རྒྱ་བོད་ཀྱི་ཆོས་འབྱུང་རྒྱས་པ། བོད་ལྗོངས་མི་དམངས་དཔེ་སྐྲུན་ཁང་། ཕྱི་ལོ་ ༡༩༨༧། ཤོག ༢༦༨།

147.  དཔའ་བོ་གཙུག་ལག་ཕྲེང་བ། ཆོས་འབྱུང་མཁས་པའི་དགའ་སྟོན། མི་རིགས་དཔེ་སྐྲུན་ཁང་། ཕྱི་ལོ་ ༢༠༠༨། ཤོག ༢༨༣།

ལེའུ་གཉིས་པ། བོད་ཀྱི་སྔར་སྲོལ་ཁྲིམས་ཡིག་གི་བྱུང་འཕེལ།

ཞེས་གོང་གསལ་རེའུ་མིག་ནང་གསལ་《ལྡེའུ་ཆོས་འབྱུང་།》ལས། སྲོང་

བཙན་གྱི་སྐུ་དུས་སུ་ཁྲིམས་རྣམ་པ་ལྔས་བོད་སྤྱིར་བཅིངས། ཞལ་མཆུ་རྣམ་པ་ལྔས་

ཕྱི་ནང་གི་འཁོན་སྦྱངས།[148] ཞེས་བྱུང་མོད། གོང་ཞུས་ལྟར་ 《ལྡེའུ་རྒྱ་བོད་ཀྱི་

ཆོས་འབྱུང་རྒྱས་པ།》 ལས། དུས་དེ་ཙ་ན་ཚན་བཅུ་སྡེ་བཅུ་ལགས་པའི་ཁྲིམས་

ཆོས་ནི་བོད་ཀྱི་སྤྱི་ཆིངས་བྱས། ཞལ་མཆུ་རྣམ་པ་ལྔས་ནང་གི་འཁོན་སྦྱངས།[149] 

ཞེས་དང་། 

ད་དུང་ཞལ་ལྕེ་ན་ལྔ་ནི་མི་སྟོང་དགེའི་ཞལ་ལྕེ། གཉེན་བྱེད་ཆོས་ཀྱི་ཞལ་ལྕེ། 

བསྙོན་རྟོལ་དཀར་མིའི་ཞལ་ལྕེ། མདོ་ལོན་ཞུ་གཅོད་ཀྱི་ཞལ་ལྕེ། ཉེ་དུ་འདུམ་ཆོས་

ཀྱི་ཞལ་ལྕེ། ཞེས་བྱུང་བའི་ནང་གི་གཉེན་བྱེད་ཚིས་ཀྱི་ཞལ་ལྕེ་དང་། བསྙོན་བརྟོལ་

དཀར་མིའི་ཞལ་ལྕེ།[150] ཞེས་དང་། 《ཆོས་འབྱུང་མཁས་པའི་དགའ་སྟོན།》ལས། 

མགོས་ཁྲི་བཟང་ཡབ་ལྷག་གིས་བཀའ་ཁྲིམས་ཞལ་ལྕེ་སྟེ། གསོས་ཐང་སྟོང་ཐང་གི་

ཞལ་ལྕེ། གཉེན་བྱེ་བྲལ་གྱི་ཞལ་ལྕེ། བསྙོན་བྲལ་གྱི་ཞལ་ལྕེ་བཅས་གསུམ།[151] 

ཞེས་བྱུང་བས་ན། ཞལ་མཆུ་རྣམ་ལྔ་དང་ཞལ་ལྕེ་ན་ལྔ་གཉིས་འབྲི་སྲོལ་མི་འདྲ་བ་

ལས་དོན་ལ་གཅིག་མིན་ནམ་སྙམ་ཞིང་། 《རྒྱ་བོད་ཆོས་འབྱུང་རྒྱས་པའི་》ནང་

སྲོང་བཙན་གྱི་སྐུ་དུས་སུ་བྱུང་བར་བཤད་པའི་ཞལ་ལྕེ་ན་ལྔའི་ནང་གསེས་གཉེན་

བྱེ་བྲལ་སོགས། ཡིག་ལམ་འགའ་ཞིག་ནང་ཁྲི་སྲོང་གི་སྐུ་དུས་སུ་བློན་པོ་འགོས་

ཀྱིས་གཏན་འབེབས་བྱས་པ་ཞིག་ཡིན་པ་གསལ་འདུག

148.  མཁས་པ་ལྡེའུ། ལྡེའུ་ཆོས་འབྱུང་། བོད་ལྗོངས་མི་དམངས་དཔེ་སྐྲུན་ཁང་། ཕྱི་ལོ་ ༡༩༨༧། ཤོག ༡༠༩།

149.  མཁས་པ་ལེྡའུ། རྒྱ་བོད་ཀིྱ་ཆོས་འབྱུང་རྒྱས་པ། བོད་ལྗོངས་མི་དམངས་དཔེ་སྐྲུན་ཁང་། ཕིྱ་ལ་ོ ༡༩༨༧། ཤོག ༢༥༤།

150.  མཁས་པ་ལེྡའུ། རྒྱ་བོད་ཀིྱ་ཆོས་འབྱུང་རྒྱས་པ། བོད་ལྗོངས་མི་དམངས་དཔེ་སྐྲུན་ཁང་། ཕིྱ་ལ་ོ ༡༩༨༧། ཤོག ༢༦༧།

151.  དཔའ་བོ་གཙུག་ལག་ཕྲེང་བ། ཆོས་འབྱུང་མཁས་པའི་དགའ་སྟོན། མི་རིགས་དཔེ་སྐྲུན་ཁང་། ཕྱི་ལོ་ ༢༠༠༨། ཤོག ༢༨༣།

དེས་ན་གཅིག་ནས་ཞལ་མཆུ་རྣམ་ལྔའམ་ཞལ་ལྕེ་ན་ལྔའི་འདྲེན་ཚུལ་ཡང་

དག་པ་དེ་ཞལ་མཆུ་རྣམ་ལྔའི་འདྲེན་ཚུལ་དེ་ཡིན་པ་དང་། གཉིས་ནས་སྲོང་བཙན་

སྒམ་པོའ་ིསྐུ་དུས་སུ་ཐོག་མར་བཟོས་པའི་ཞལ་ལྕེ་ཁག་ལ་ཕྱིས་རྒྱལ་ཐོག་རིམ་པས་

ལེགས་བཅོས་གནང་ཡོད་པ་མཐོང་ཐུབ། 

པད་གཞུང་ཟླ་བ་ཆུང་བདག་གིས་བསྟན་པ་ཕྱི་དར་ནས་བྱུང་བའི་ཆོས་འབྱུང་

དེ་དག་ནང་བཙན་པོའ་ིརྒྱལ་རབས་སྐབས་ཀྱི་ཁྲིམས་ཡིག་སྐོར་གླེང་སྐབས་སུ། 

ལ་ལ་བཙན་པོའ་ིབཀའ་ལུང་ཁྲིམས་སུ་གླེང་བ་དང་། ལ་ལར་ཡུལ་ཁྲིམས་གོམས་

འདྲིས་ཁྲིམས་ཕྲན་དུ་མ་དྲངས། ལ་ལར་མི་ཆོས་སྐོར་གྱི་ནང་དོན་ཁྲིམས་སུ་ངོས་

འཛིན་པ། ལ་ལར་སྲིད་ཀྱི་ལམ་ལུགས་དང་བྱ་ཐབས་སྐོར་ཞིག་ཀྱང་ཁྲིམས་སུ་

བྱས་ནས་ཆོད་སྡོམ་བྱས་པ་སོགས་མི་མཐུན་པའི་ཆ་མང་དུ་མཆིས་པས། དེ་ཡིན་

འདི་མིན་གྱི་དཔྱད་པ་གཏོང་དཀའ་བའི་གནས་སུ་འཁུམས། 

མཚམས་འདིར་གོང་དུ་ལོ་རྒྱུས་ཡིག་ཆར་འཁོད་པའི་བཙན་པོའ་ིསྐབས་ཀྱི་

ཁྲིམས་ཡིག་གི་ནང་དོན་རྣམས་བསྡུར་ཏེ། ཁྲིམས་ཡིན་ངེས་རྣམས་གོ་བདེར་བཀོད་

ན། བོད་སྡེར་བཅས་པའི་དུས་སུ་བརྟེན་པ་མཁར་གྱི་ཞལ་ལྕེ། བོད་རུ་བཅད་པའི་

དུས་སུ་འཚོ་བ་ཡུལ་འབྲོག་གི་ཞལ་ལྕེ། འབུམ་གསེར་ཐོག་ཤ་བ་ཅན་གྱི་ཞལ་ལྕེ། 

མི་སྟོང་དགེའི་ཞལ་ལྕེ། བརྐུས་པ་འཇལ་གྱི་ཞལ་ལྕེ། གཉེན་བྱེད་ཚིས་ཀྱི་ཞལ་ལྕེ། 

སྙོན་རྟོལ་དཀར་མེའི་ཞལ་ལྕེ། མདོ་ལོན་ཞུ་གཅོད་ཀྱི་ཞལ་ལྕེ། ཉེ་དུ་འདུམ་ཆོས་ཀྱི་

ཞལ་ལྕེ། བོད་རྗེ་འབངས་ཡོངས་ཞེས་པ་མཆོད་གནས་ས་ཞིང་གནས་ཀྱི་ཞལ་ལྕེ། བྱི་

བྱས་བྱི་རིན་གྱི་ཞལ་ལྕེ། ཕོ་མིག་མི་འདྲུ་བའི་ཞལ་ལྕེ་སོགས་ཡིན།[152] ཞེས་བྱུང་། 

ཁོང་གི་བཞེད་པ་དེ་ལའང་རྒྱུ་མཚན་མེད་པ་མིན་ཏེ། ༸གོང་ས་ལྔ་པ་ཆེན་

152.  པད་གཞུང་ཟླ་བ་ཆུང་བདག  བཙན་པོའ་ིརྒྱལ་རབས་སྐབས་ཀྱི་དཔོན་རིགས་ཞིབ་འཇུག བོད་ལྗོངས་མི་དམངས་

དཔེ་སྐྲུན་ཁང་། ཕྱི་ལོ་ ༢༠༡༣། ཤོག ༢༥༠།

ལེའུ་གཉིས་པ། བོད་ཀྱི་སྔར་སྲོལ་ཁྲིམས་ཡིག་གི་བྱུང་འཕེལ།

པོའ་ི《དཔྱིད་ཀྱི་རྒྱལ་མོའ་ིགླུ་དབྱངས།》ལས། དེ་ཡང་ཁྲིམས་ནི་བོད་རྒན་པོ་ཡ་

རབས་རྣམས་ཀྱིས་གླེང་བའི་སྲིད་པའི་ཁོག་རུབ་ཆེན་པོ་ལ་དོན་སུམ་ཅུ་རྩ་གཉིས་

སུ་གྲགས་པའི་བཅུ་དགུ་པ་ཁྲིམས་ཆེན་པོ་ལ་ཁྲི་རྩེ་འབུམ་བཞེར་གྱི་ཁྲིམས། གསེར་

ཐང་ཤ་བ་ཅན་གྱི་ཁྲིམས། རྒྱལ་ཁམས་དཔེ་བླངས་ཀྱི་ཁྲིམས། མདོ་ལོན་ཞུས་བཅད་

ཀྱི་ཁྲིམས། དཀོན་ཅོག་གི་ཆོས་ཁྲིམས། ཇོ་མོ་མངའ་དྭགས་(བདག་)ཁྲིམས་དང་དྲུག་

ཏུ་ཕྱེ་བས།[153] ཞེས་དང་།《ཆོས་འབྱུང་མཁས་པའི་དགའ་སྟོན།》ལས་སྲོང་བཙན་

སྐབས་ཀྱི་བཀའ་ཡི་ཁྲིམས་ཡིག་ཆེན་པོ་དྲུག་ལས་ཕྱི་མ་གསུམ་ནི་བདེན་རྫུན་ཞལ་

ལྕེ།[154] ཡིན་པ་གསུངས་འདུག་ན། མདོ་ལོན་ཞུ་ཆད་ཀྱི་ཞལ་ལྕེ་དང་། དབང་

ཆེན་བཅད་ཀྱི་ཞལ་ལྕེ། ཁབ་སོ་ནང་པའི་ཞལ་ལྕེ་ཡང་འབོད་དགོས་པ་སེམས་

སོ། །གཤམ་དུ་སྤུར་རྒྱལ་བཙན་པོའ་ིསྐབས་ཀྱི་ཞལ་ལྕེ་རྣམ་ལྔ་དང་ཁྲིམས་རྣམ་

ལྔ་ངོ་སྤྲོད་ཞུ་རྒྱུར། 

དང་པོ། མདོ་ལོན་ཞུ་གཅོད་ཀྱི་ཞལ་ལྕེ།

མདོ་ལོན་ཞུ་བཅད་ཀྱི་ཞལ་ལྕེའི་སྐོར་ལ་《བོད་རྒྱ་ཚིག་མཛོད་ཆེན་མོ།》ལས། 

སྲོང་བཙན་སྒམ་པོས་བོད་དུ་ལག་བསྟར་བྱས་པའི་ཁྲིམས་ཡིག་ཅིག་སྟེ། བདེན་རྫུན་

འབྱེད་སྐབས་ཁ་དྲག་ཞན་གཉིས་རྩོད་ན། དྲག་པ་མི་སྐྱེངས་ཤིང་ཞན་པ་ཡི་མི་འཆད་

པར་ཐག་གཅོད་པ།[155] ཞེས་བྱུང་ལ། དེ་དང་《ཆོས་འབྱུང་མཁས་པའི་དགའ་

153.  ངག་དབང་བློ་བཟང་རྒྱལ་མཚོ། བོད་ཀྱི་དེབ་ཐེར་དཔྱིད་ཀྱི་རྒྱལ་མོའ་ིགླུ་དབྱངས། མི་རིགས་དཔེ་སྐྲུན་ཁང་། ཕྱི་

ལོ་ ༡༩༨༠། ཤོག ༧༡།

154.  དཔའ་བོ་གཙུག་ལག་ཕྲེང་བ། ཆོས་འབྱུང་མཁས་པའི་དགའ་སྟོན། སྟོད་ཆ། ཝཱ་ཎ་བཛྲ་བེདྱཱ་དཔེ་མཛོད་ཁང་། ཕྱི་

ལོ་ ༢༠༠༢། ཤོག ༡༩༣།

155. ཀྲང་དབྱིན་སུན་སོགས། བོད་རྒྱ་ཚིག་མཛོད་ཆེན་མོ། མི་རིགས་དཔེ་སྐྲུན་ཁང་། ཕྱི་ལོ་ ༢༠༠༣། ཤོག ༡༣༨༥།

བོད་ཀྱི་སྔར་སྲོལ་ཁྲིམས་ཡིག་ཞིབ་འཇུག

སྟོན་》 ནང་གསལ། ཁྲིམས་ཡིག་ཆེན་པོ་དྲུག་གི་ཡ་གྱལ་གསུམ་པ་བདེན་རྫུན་

ཞལ་ལྕེ། ཞེས་པ་དང་དོན་གཅིག་མིང་གི་རྣམ་གྲངས་སུ་སྣང་།《མཁས་པའི་

དགའ་སྟོན།》 ལས། བདེན་རྫུན་ཞལ་ལྕེ་ནི། ཁ་དྲག་རྣམས་ལ་མ་སྐྱེངས་ཙམ་དུ་

བཅད། །གཉི་གས་ལན་ལ་དབྱུག་པ་ཅན་བཞིན་དང་། གཉི་ག་བདེན་ལ་རིགས་

གཉིས་པ་ལྟར་བཅད། ཁ་དྲག་ཞན་གཉིས་རྩོད་ན་བདེ་རྫུན་བརྟག་པའི་མཐར་ཁ་

དྲག་པ་མ་སྐྱེངས་ཤིང་ཞན་པ་ཡི་མི་འཛད་པ་གཅོད་པར་མདོ་ལོན་ཞུ་ཆད་ཀྱི་

ཁྲིམས་ཡིག[156] ཅེས་བྱུང་ངོ་། །

གཉིས་པ། གསོས་ཐང་སྟོང་ཐང་གི་ཞལ་ལྕེ། 

གསོས་ཐང་སྟོང་ཐང་གི་ཞལ་ལྕེ་ནི་མིའི་སྲོག་མི་གཅོད་པའི་ཁྲིམས་ཏེ། མི་

བསད་རྨས་ཀྱི་ཉེས་ཁྲིམས་ལ་གཤིན་སྟོང་དང་གསོན་སྟོང་གཉིས་མཇལ་དགོས། 

དེ་ཡང་《བོད་ཀྱི་ལོ་རྒྱུས་རགས་རིམ་གཡུ་ཡི་ཕྲེང་བ།》ལས། སྟོང་ཐང་གསོས་ཐང་

ནི་གསེར་དངུལ་སྨར་ཐོག་ནས་གཏན་འབེབས་བྱས་པ་ཞིག་ཡིན་རུང་། དངོས་

གཞི་སྒྲུབ་འཇལ་སྐབས་དངུལ་དངོས་གང་བདེས་འཇལ་སྒྲུབ་ཆོག་པ། དཔེར་ན། 

ཤིན་ཅང་ནས་ཐོན་པའི་ཁྲམ་བྱང་ནང་སྟོང་བོང་སྦྲུམ་གཅིག་ལ་སྲང་བཞི། ཕོ་བོང་

གཅིག་ལ་སྲང་གསུམ། དགྱེའུ་བོང་(བོང་ཕྲུག་)གཅིག་ལ་སྲང་གཉིས། གླ་ནི་འཕྲལ་

ཞག་ཏུ་ཐོགས་པ་ལས་ཉིན་རེ་བྲེ་རེའི་ཐང་དུ་དུད་ཀྲལ་ལས་བཀྲལ་ཏེ་སྩལ་ཏེ། 

ཞེས་འབྱུང་བ་ལྟར་ལགས།[157] ཞེས་པ་ལྟ་བུའོ། ། 

156. དཔའ་བོ་གཙུག་ལག་ཕྲེང་བ། ཆོས་འབྱུང་མཁས་པའི་དག་སྟོན། སྟོད་ཆ། ཝཱ་ཎ་བཛྲ་བིདྱཱ་དཔེ་མཛོད་ཁང་། ཕྱི་ལོ་ 

༢༠༠༣། ཤོག ༡༩༣།

157.  ཆབ་སྤེལ་ཚེ་བརྟན་ཕུན་ཚོགས་དང་ནོར་བྲང་ཨོ་རྒྱན། བོད་ཀྱི་ལོ་རྒྱུས་རགས་རིམ་གཡུ་ཡི་ཕྲེང་བ། སྟོད་ཆ། བོད་

ལྗོངས་བོད་ཡིག་དཔེ་རྙིང་དཔེ་སྐྲུན་ཁང་། ཕྱི་ལོ་ ༡༩༩༠ ཤོག ༡༣༨། 

ལེའུ་གཉིས་པ། བོད་ཀྱི་སྔར་སྲོལ་ཁྲིམས་ཡིག་གི་བྱུང་འཕེལ།

གསུམ་པ། གཉེན་བྱེད་བྱེ་ཚིས་ཀྱི་ཞལ་ལྕེ། 

གཉེན་བྱེད་བྱེ་ཚིས་ཀྱི་ཞལ་ལྕེ་ནི་ལོག་གཡེམ་འགོག་པའི་ཁྲིམས་ཏེ། 《བོད་

ཀྱི་ལོ་རྒྱུས་རགས་རིམ་གཡུ་ཡི་ཕྲེང་བ།》ལས། མིའི་ལུས་ལ་གནོད་འཚེ་བཏང་བའི་

ཉེས་པ་ཆེན་པོར་བརྩི་བ་སྟེ། བཙན་པོའ་ིསྐབས་ཀྱི་ཁྲིམས་ཡིག་ཏུ་བྱི་བྱས་པའི་ཡན་

ལག་གི་བྲན་(ཕྲན་)བཅད་ནས་ཡུལ་གཞན་དུ་སྤྱུགས་ཞེས། རྒྱལ་པོའ་ིབཙུན་མོ་སོགས་

རིམ་གྲས་མཐོ་བའི་བུད་མེད་ལ་ལོག་གཡེམ་བྱས་པའི་ཉེས་ཆད་དུ་ཡན་ལག་གཅོད་

འབྲེག་(ལྡེའུ་ཆོས་འབྱུང་ནང་། བྱི་འཇལ་སྣ་བཅད་དང་། མིག་དབྱུང་བ་ཞེས་གསལ་)གིས་ཡུལ་མཐར་

སྤྱུགས་པ་སྟེ་རྒྱང་འབུད་དུ་གཏོང་བ་དང་། ཐ་ན་སྲོག་གི་ཉེས་ཆད་གཅོད་ཀྱི་ཡོད།

དཔེར་ན། ཤིན་ཅང་ནས་ཐོན་པའི་ཁྲམ་ཡིག་ནང་། བྱི་བ་(པོ་)བགྱིས་པ་ཁྲིམས་

ཆེ་ལ་ཐུག་པ། དམག་དཔོན་དང་། སྤྱན་གྱིས་དབྱོངས་དཀྱིགས་ལ་གསོལ་ཅིག 

ཅེས་པའི་དོན་ནི། གཞན་གྱི་ཆུང་མར་ལོག་གཡེམ་བྱས་པ་དེ་ནི་ཁྲིམས་ཆེན་པོ་

ལ་ཐུག་པས་དམག་དཔོན་དང་། སྤྱན་པས་སྐེ་ཐག་བསྡམས་ཏེ་དཔྱང་ནས་གསོལ་

(གསོད་)ཅིག་ཅེས་པའི་དོན་ལགས་ཤིང་། གཞན་ཡང་བོད་གནའ་རབས་པའི་ལུགས་

ལ་རྒྱང་འབུད་གཏོང་བ་དེ་ནི། ཁྲིམས་གཅོད་ནང་ནས་ཆེས་ལྕི་བ་ཞིག་ཏུ་བརྩིས་ཏེ་

རང་གི་མངའ་ཁོངས་ཀྱི་མཐའ་མཚམས་དང་། ཐ་ན་རང་གི་ས་མཚམས་བསྒྲལ་ནས་

གཞན་ཡུལ་དུ་རྒྱང་འབུད་གཏོང་སྲོལ་ཡོད། 

དེ་ལྟར་ལོག་གཡེམ་ཀྱི་ཉེས་གསོག་ནི་ཁྲིམས་ཆེན་ལ་གཏོགས་པའི་ཉེས་པ་

ཆེན་པོར་བརྩི་བ་དེ་ལ་ཡང་། བདག་པོ་ཡོད་པའི་བུད་མེད་ལ་སྐྱེས་པས་བཙན་ཤེད་

ལོག་གཡེམ་བྱས་པའམ། བུད་མེད་ཀྱིས་བདག་ཡོད་ཀྱི་སྐྱེས་པ་གཞན་བཙལ་ཏེ་

ཕོ་མོའ་ིའབྲེལ་བ་བྱུང་ན། བདག་པོར་བྱི་ཆད་ཅེས་གུན་གསབ་ཀྱི་དངོས་པོ་སྤྲོད་

དགོས་པའི་ཐོག་ཁྲིམས་སར་སྨད་འཇལ་གྱི་ཉེས་པ་ཡང་གསོན་ཐང་མཐོ་དམའི་



82

བོད་ཀྱི་སྔར་སྲོལ་ཁྲིམས་ཡིག་ཞིབ་འཇུག

བབ་ལ་བལྟས་ཏེ་མཇལ་དགོས།[158] ཞེས་བྱུང་། 

བཞི་པ། བསྙོན་རྟོལ་དཀར་མིའི་ཞལ་ལྕེ། 

བསྙོན་རྟོལ་དཀར་མིའི་ཞལ་ལྕེའམ་བསྙོན་ཧམ་མནའ་དག་གི་ཞལ་ལྕེ་ནི། 

གཙོ་བོ་རྫུན་འགོག་པའི་ཁྲིམས་སྟེ། 《བོད་ཀྱི་ལོ་རྒྱུས་རགས་རིམ་གཡུ་ཡི་ཕྲེང་

བ།》 ལས། ཉེས་ཅན་ནམ་གྱོད་གཞི་བྱུང་སྐབས་གྱོད་ཡ་ཕན་ཚུན་ནས་ཁྲིམས་སར་

རྒྱུ་རྐྱེན་གང་ཡིན་ཇི་མ་ཇི་བཞིན་ཤོད་དགོས་པ་ལས་ནག་ཉེས་ངོས་ལེན་མི་བྱེད་

པའམ། ཡང་ན་ཧམ་བསྙོན་གྱིས་ཁྲིམས་ལས་ཐར་ཐབས་རིགས་བྱས་ན། རང་རང་

སོ་སོའ་ིལྷ་སྲུང་དཔང་པོར་བཞག་སྟེ་མནའ་སྐྱེལ་དུ་འཇུག་དགོས་པ་དེ་ལ་དུས་ཕྱིས་

བསྙོན་ཧམ་མནའ་དག་གི་ཞལ་ལྕེ་ཞེས་པ་དེ་ལགས།[159] ཞེས་བྱུང་། ། མཁས་

དབང་ཆབ་སྤེལ་ཚེ་བརྟན་ཕུན་ཚོགས་ལགས་ཀྱིས། རྫུན་སྤོང་བའི་ཁྲིམས་བདེན་

རྫུན་མནའ་དག་གི་ཞལ་ལྕེ་ནི་ཉེས་དོན་དབྱེ་འབྱེད་བྱེད་སྐབས་ཀྱི་ཐབས་ཤེས་ཤིག་

ལས། དེ་ནི་ཉེས་ཁྲིམས་ཤིག་ཡིན་པར་ངོས་འཛིན་མི་རུང་།[160] ཞེས་གསུངས།

ལྔ་པ། ཉེ་འདུ་འདུམ་ཆོས་ཀྱི་ཞལ་ལྕེ། 

ཉེ་འདུ་འདུམ་ཆོས་ཀྱི་ཞལ་ལྕེ་ནི་བཟའ་མི་བྱེ་བྲལ་ལམ། ཁྱིམ་ཚང་གྱེས་

འདུམ་གྱི་ཞལ་ལྕེ་ཡིན་པ། ནང་ཁྱིམ་དངོས་པོ་རྒྱུད་འཛིན་གྱི་གནད་དོན་ཡང་ཚུད། 

158. ཆབ་སྤེལ་ཚེ་བརྟན་ཕུན་ཚོགས་དང་ནོར་བྲང་ཨོ་རྒྱན། བོད་ཀྱི་ལོ་རྒྱུས་རགས་རིམ་གཡུ་ཡི་ཕྲེང་བ། བོད་ལྗོངས་

བོད་ཡིག་དཔེ་རྙིང་དཔེ་སྐྲུན་ཁང་། ཕྱི་ལོ་ ༡༩༩༠ ཤོག ༡༤༠།

159.  ཆབ་སྤེལ་ཚེ་བརྟན་ཕུན་ཚོགས་དང་ནོར་བྲང་ཨོ་རྒྱན། བོད་ཀྱི་ལོ་རྒྱུས་རགས་རིམ་གཡུ་ཡི་ཕྲེང་བ། བོད་ལྗོངས་

བོད་ཡིག་དཔེ་རྙིང་དཔེ་སྐྲུན་ཁང་། ཕྱི་ལོ་ ༡༩༩༠ ཤོག ༡༤༠།

160.   ཆབ་སྤེལ་ཚེ་བརྟན་ཕུན་ཚོགས་དང་ནོར་བྲང་ཨོ་རྒྱན། བོད་ཀྱི་ལོ་རྒྱུས་རགས་རིམ་གཡུ་ཡི་ཕྲེང་བ། བོད་ལྗོངས་

བོད་ཡིག་དཔེ་རྙིང་དཔེ་སྐྲུན་ཁང་། ཕྱི་ལོ་ ༡༩༩༠ ཤོག ༡༤༡། 

ལེའུ་གཉིས་པ། བོད་ཀྱི་སྔར་སྲོལ་ཁྲིམས་ཡིག་གི་བྱུང་འཕེལ།

དེ་ཡང་《གཡུ་འབྲུག་སྒྲོག་པའི་ཞལ་ལྕེ།》ལས། ཕན་ཚུན་བག་མ་གཏོང་ལེན་བྱས་

པ། མཐར་འབྲལ་བ་ལ་གྱར་དུས་བོར་ཆ་ཟེར་བ་གཅིག་བྱུང་འདུག་པ། ཐོག་མར་སུ་

བདེན་མཐའ་ཆོད་པ་བྱས་ཏེ། ཕོས་བོར་ན་མོ་ལ་བོར་ཆ་སྨར་གྱི་ཞོ་གང་། ལ་ལ་སྨར་

ཟོང་གི་ཞོ་བཞི་ཟེར་བའང་འདུག མོས་བོར་ན་ཕོ་ལ་བོར་ཆ་ཐུན་གསུམ་གྱི་སྲང་གང་

སྤྲོད་དགོས་པ། སྔོན་གྱི་མནའ་མི་རྣམས་ཀྱིས་ཕོས་བོར་ཞོ་གང། མོས་བོར་སྲང་

གང་ཞེས་བྱ་བ་གསུངས་འདུག་པ་འདི་ག་ལེགས་པ་འདུག 

ཡང། ཕན་ཚུན་གཉིས་ཀར་བོར་ཆའི་ལབ་བརྗོད་མི་བྱེད་པའི་ལུགས་གཅིག་

ཡོད། ཡང་། ཕོ་ནོར་འཕེལ་མེད་དང་མོ་ནོར་གྱག་མེད་ཟེར་བའང་འདུག ཡང་། བུད་

མེད་ལ་གོ་ལག་ཟད་རིན་ནི། གཡོག་གླ་ལ་ཉི་མ་རེ་ལ་སྨར་ཟོང་ཕྱེད་མའི་བྲེ་དོ་མ་

ཀུན་ལ་གྲགས་ཆེ་བས་གཞན་མ་མི་ཆེ་ཆུང་ལ་གླ་ཐང་མཐོ་དམའ་ལེན་པའང་ཡོད། 

ཕན་ཚུན་གཉིས་ཀས་མཐུན་ནས་སྤྲོད་ལེན་བྱེད་དགོས། ཡིག་རྟེན་ཟེར་བའི་འཆར་

འདུག་པ་ཡང་། ཁྲིམས་མཐུན་འོས་རིགས་སྤྲད་རྟིང་ཆོད་ཡིག་སྟེར་བ་འཇིག་རྟེན་པ་

སྲིད་སྲོལ་ཡིན་པས་དེ་འདྲའི་འཆར་ཡང་བྱེད་དགོས།[161] ཞེས་བྱུང་།

ལེ་ཚན་ལྔ་པ། ཁྲིམས་སྣ་ལྔ།

ཁྲིམས་རྣམ་པ་ལྔའམ་ཁྲིམས་སྣ་ལྔ་ནི་《ལྡེའུ་ཆོས་འབྱུང་།》ལས། ཁྲིམས་རྣམ་

པ་ལྔ་ནི་རྗེའི་བཀའ་ཁྲིམས་ཇི་ལྟར་སྩལ་བ་དབང་བཅད་སྤྱི་ཁྲིམས། བསྐོས་པའི་རྒྱལ་

པོ་བཞིའི་སྤྱོད་ལམ་ལ་ལྟོས་བཅས་པ་རྒྱལ་ཁམས་དཔེ་བླངས་ཀྱི་ཁྲིམས། བོད་ཀྱི་

ཐང་ཡིག་ཆེན་པོ་བཀོད་པ་ལ་བརྟེན་ནས་འབུམ་གསེར་ཐང་ཤ་བ་ཅན་གྱི་ཁྲིམས། 

དབུལ་པོ་ཐུབ་དཀའ་ལ་བརྟེན་ནས་མི་རྒོད་བཙན་ཐབས་ཀྱི་ཁྲིམས། འཛངས་

161.  བོད་ཀྱི་དཔེ་མཛོད་ཁང་གི་ལས་བྲིས་གློག་པར་མའི་ཁྲིམས་ཀྱི་ཡིག་ཆ། ཤོག ༣༢།

བོད་ཀྱི་སྔར་སྲོལ་ཁྲིམས་ཡིག་ཞིབ་འཇུག

(མཛངས་)པ་འཕྲུལ་ལྕགས་ལ་བྱས་པའི་མདོ་བློན་ཞུས་བཅད་དང་ལྔའོ།[162] ཞེས་

དང་། 《རྒྱ་བོད་ཆོས་འབྱུང་རྒྱས་པ།》ལས། ཁྲིམས་སྣ་ལྔ་ནི་ཁྲི་རྩེ་འབུམ་བཞེར་གྱི་

ཁྲིམས། སྟོང་འཇམས་ཆུན་ལག་གི་ཁྲིམས། བཀའ་ལུང་རྒྱལ་ཁྲིམས། དབང་བཅད་

སྤྱིའི་ཁྲིམས། འབྲོ་བཟའ་བྱང་ཆུབ་ཀྱི་ཁྲིམས་བུ་ཆུང་དང་བཅས་ལྔའོ། །[163] ཞེས་

གོང་གསལ་ཆོས་འབྱུང་གཉིས་ཀྱི་ནང་འདྲེན་ཚུལ་མི་འདྲ་བ་བྱུང་བ་ཙམ་ལས། གཞི་

རྩའི་ཆ་ནས་གཤམ་གསལ་ལྟར་ཡིན་ངེས་སུ་འདུག་གོ།

དང་པོ། ཁྲི་རྩེ་འབུམ་བཞེར་གྱི་ཁྲིམས། 

དེ་ནི་《ཆོས་འབྱུང་མཁས་པའི་དག་སྟོན།》 ལས། ཁྲི་རྩེ་འབུམ་བཞེར་ནས་

སྲིད་པ་དང་ཁོས་སྟོན་པ་ལས། ཞེས་བྱུང་བ་བཞིན་དེའི་སྐོར་ལ་《གཡུ་ཡི་ཕྲེང་

བ་》ལས། ཁྲི་རྩེ་འབུམ་བཞེར་གྱི་ཁྲིམས་འདིས་སྲིད་པ་དང་། ཁོད་སྟོན་པ་ཞེས་

པ་ནི་ལམ་སེང་བློ་ལ་འཆར་དཀའ་བས་མིང་དེར་ཚིག་འགྲེལ་ཞིག་བྱས་ན་ཁྲིམས་

ལུགས་དེའི་ནང་། སྲིད་འཛིན་གྱི་སྒྲིག་གཞི་དང་། ཁྲིམས་ལུགས། མིའི་ཀུན་སྤྱོད་

ཀྱི་གནད་དོན་སོགས་ནང་དོན་མང་པོ་བསྟན་ཡོད་པས་ཁྲིམས་ལུགས་ཁྲིའི་རྩེ་མོ་

དང་། འབུམ་ཕྲག་གི་ཉིང་ཁུ་བཏུས་པ་ཞིག་ཡིན་པ་དེ་ལ་རྗེ་འབངས་ཀུན་གྱིས་གླེང་

མེད་དུ་བརྩི་བཀུར་ཞུ་དགོས་པའི་དོན་ཡིན་སྙམ།

རྒྱུ་མཚན་ནི་གནམ་རི་སྲོང་བཙན་གྱི་སྐུ་དུས་བཞེངས་པའི་སྐུ་མཁར་ཁྲི་

བརྩེགས་འབུམ་གདུགས་ཞེས་བྱ་བར་ཕོ་བྲང་བརྩེགས་པ་འབུམ་དང་མཉམ་པའི་

དོན་དུ་བཞེད་པ་དང་། བཞེར་ཞེས་པའི་བརྡ་རྙིང་དེ་བརྩི་བཀུར་དང་། སྒར་གྲ་སྒྲིག་

162.  མཁས་པ་ལྡེའུ། ལྡེའུ་ཆོས་འབྱུང་། བོད་ལྗོངས་མི་དམངས་དཔེ་སྐྲུན་ཁང་། ཕྱི་ལོ་ ༡༩༨༧། ཤོག ༡༡༣།

163.  མཁས་པ་ལྡེའུ། རྒྱ་བོད་ཀྱི་ཆོས་འབྱུང་རྒྱས་པ། བོད་ལྗོངས་བོད་ཡིག་དཔེ་རྙིང་དཔེ་སྐྲུན་ཁང་། ཕྱི་ལོ་ ༡༩༨༧། ཤོག ༢༦༨།

ལེའུ་གཉིས་པ། བོད་ཀྱི་སྔར་སྲོལ་ཁྲིམས་ཡིག་གི་བྱུང་འཕེལ།

པར་འཇུག་པའི་སྐབས་ཡོད་པས་སྐབས་འདིར་བརྩི་བཀུར་ལ་སྦྱར་ན་འོས་པའམ། 

ཡང་ན་གནམ་རི་སྲོང་བཙན་སྐབས་ཀྱི་ཁྲི་རྩེ་འབུམ་གདུགས་ཀྱི་ཁྲིམས་བཅས་པར་

གྲགས་པ་དེ་དང་སྒོ་བསྟུན་པ་ཡང་ཡིན་སྲིད་སྙམ།[164]ཞེས་བྱུང་།

གཉིས་པ། སྟོང་འཇམ་ཆུན་ལག

དེ་ནི་ཡུལ་གཞན་ནས་ནོར་སྟོར་ནས་ཡུལ་གཅིག་གི་ཕུ་རུ་བྱུང་ན། ཆད་པ་

མདའ་ལ་བཅད་དེ་མ་འཐད་པ་བཞག་ཅེས་ལས། དོན་འགྲེལ་ངེས་གསལ་མ་མཐོང་

བ་བརྗོད་ཐབས་བྲལ།

གསུམ་པ། དབང་ཆེན་བཅད་སྤྱི་ཁྲིམས།

དེ་ནི་རྒྱལ་པོའ་ིབང་སོ་དང་ཕོ་བྲང་བཞེངས་པའི་སྐབས་མ་སླེབས་ནས་ཉེས་

ཆད་གཏན་འཕེབས་ཀྱི་ཁྲིམས་ཤིག་ཡིན་འདུག་ཀྱང་། 《ཆོས་འབྱུང་མཁས་པའི་དག་

སྟོན།》ལས། གཉི་གས་ལན་པ་ལ་བྲམ་ཟེ་དབྱུག་པ་ཅན་གྱིས་ཁྱིམ་བདག་གི་གླང་

གཡར་ནས་གཏོད་དུ་ཕྱིན་པས་གླང་ཁྱིམ་བདག་གི་ར་བར་བཏང་སྟེ་ཅི་ཡང་མ་སྨྲས་

པར་ལོག ཁྱིམ་བདག་གིས་གླང་བསྐྱལ་བྱུང་བ་མཐོང་ཡང་མ་བཏགས་པར་བཞག་

པས་གླང་ཕུགས་ཀྱི་སྒོ་ནས་ཐོན་ཏེ་སྟོར་བ། རྒྱལ་པོ་མེ་ལོང་གདོང་ལ་ཞལ་ལྕེ་ཞུས་

པས་བྲམ་ཟེར་གླང་བཏང་ཡོད་དོ་ཞེས་མ་སྨྲས་པས་ལྕེ་ཆོད། ཁྱིམ་བདག་གིས་མཐོང་

ཡང་མ་བཏགས་པས་ལག་པ་བྲེགས་ཞེས་ཞལ་ལྕེ་བཅད་པ་ལ་དཔེ་བྱས་ནས། ཆད་

པ་གཉིས་མཉམ་དུ་གཅོད་པ་དབང་ཆེན་བཅད་ཀྱི་སྤྱི་ཁྲིམས།[165] ཞེས་གསུངས།

164.  ཆབ་སྤེལ་ཚེ་བརྟན་ཕུན་ཚོགས་དང་ནོར་བྲང་ཨོ་རྒྱན། བོད་ཀྱི་ལོ་རྒྱུས་རགས་རིམ་གཡུ་ཡི་ཕྲེང་བ། སྟོད་ཆ། བོད་

ལྗོངས་བོད་ཡིག་དཔེ་རྙིང་དཔེ་སྐྲུན་ཁང་། ཕྱི་ལོ་ ༡༩༩༠། ཤོག ༡༠༣།

165.  དཔའ་བོ་གཙུག་ལག་ཕྲེང་བ། ཆོས་འབྱུང་མཁས་པའི་དག་སྟོན། སྟོད་ཆ། ཝཱ་ཎ་བཛྲ་བེདྱཱ་དཔེ་མཛོད་ཁང་། ཕྱི་

ལོ་ ༢༠༠༢། ཤོག ༡༩༣།

བོད་ཀྱི་སྔར་སྲོལ་ཁྲིམས་ཡིག་ཞིབ་འཇུག

བཞི་པ། བཀའ་ལུང་རྒྱལ་ཁྲིམས། 

བཀའ་ལུང་རྒྱལ་ཁྲིམས་ཞེས་པའི་སྐོར་ལ། མཁས་དབང་ཆབ་སྤེལ་ལགས་

ཀྱིས་ཁ་བྱང་ཙམ་ལས་དོན་དང་མཐུན་པའི་འགྲེལ་བཤད་འཁོད་པ་མ་མཐོང་བ་

ཡང་། ཚིག་ཟིན་ལ་བལྟས་ན་རྒྱལ་ཁམས་དཔེར་བླངས་ཀྱི་ཁྲིམས་དང་དོན་གཅིག་

མིན་ནམ་སྙམ་མོ། །ཞེས་བྱུང་ན། འདིར་དེ་བས་ཞུ་ཐབས་བྲལ་བར་གྱུར་སོང་།

ལྔ་པ། འབྲོ་བཟའི་ཁྲིམས་བུ་ཆུང་མ། 

འབྲོ་བཟའི་ཁྲིམས་བུ་ཆུང་མ་ནི་སྐྱེས་པ་ལ་ཕོ་ཕྱག་སློབ། བཟའ་མ་ལ་མོ་ཕྱག་

སློབ། ཕྱུག་པོ་བུན་གཏོང་རྩ་བ་ཞིང་ལ་རྨོ་རྡོ་འཛུགས་པ། སྟོན་དཔྱིད་ཀྱི་བར་ཁ་

མཉམ་པ་རྣམས་བྱས་སྐད།[166] ཞེས་བྱུང་ངོ་། །

ལེ་ཚན་དྲུག་པ། འགོས་ཁྲི་བཟང་གིས་ཞལ་ལྕེ་གཅོད་ལུགས་ལེགས་བཅོས་གནང་བ།

ལོ་རྒྱུས་ཡིག་ཚང་འགར་འགོས་ཀྱི་དག་སྡེབ་ལ་མགོས་ཞེས་བྲིས་པ་སྣང་

ཡང་འདིར་འགོས་ཞེས་བྲིས་ཡོད། སྤུར་རྒྱལ་བཙན་པོ་ཁྲི་སྲོང་ལྡེ་བཙན་གྱི་བློན་པོ་

འགོས་ཁྲི་བཟང་ཡབ་ལྷག་གིས་བོད་ཀྱི་ཞལ་ལྕེ་གཅོད་ལུགས་འཐུས་ཚང་དུ་བཏང་

ཚུལ་སྐོར་ལ།《ཆོས་འབྱུང་མཁས་པའི་དགའ་སྟོན།》ལས། བློན་ཆེན་འགོས་རྒན་གྱི་

སྲས་འགོས་ཁྲི་བཟང་ཡབ་ལྷག་གིས་སྔར་ཞལ་ལྕེ་དང་གསོས་ཐང་སྟོང་ཐང་ཁྲིམས་

སུ་བཅད་པ་ལ་ཁྲིམས་སུ་བཅད་ནས་བྱང་བུ་ཆ་དགུར་བཅོས་ཏེ།[167] ཞེས་བྱུང་བ་

བཞིན། བྱང་བུ་ཆ་དགུ་དགུ་བཀྲའི་སྐོར་གོང་དུ་བོད་ཀྱི་སྔར་སྲོལ་ཁྲིམས་སའི་ཤེས་

བྱའི་ལེ་ཚན་ནང་ཞུས་ཟིན་པས་འདིར་བསྐྱར་ཟློས་ཞུས་མེད་ཀྱང་། གསར་གཏོད་

166.  མཁས་པ་ལྡེའུ། རྒྱ་བོད་ཀྱི་ཆོས་འབྱུང་རྒྱས་པ། བོད་ལྗོངས་བོད་ཡིག་དཔེ་རྙིང་དཔེ་སྐྲུན་ཁང་། ཕྱི་ལོ་ ༡༩༨༧། ཤོག ༢༦༨།

167.  དཔའ་བོ་གཙུག་ལག་ཕྲེང་བ། ཆོས་འབྱུང་མཁས་པའི་དགའ་སྟོན། དཔེ་གཟུགས་ཤིང་དཔར་མ། ཤོག ༡༣༠།

ལེའུ་གཉིས་པ། བོད་ཀྱི་སྔར་སྲོལ་ཁྲིམས་ཡིག་གི་བྱུང་འཕེལ།

གནང་མཁན་འགོས་ཁྲི་བཟང་ཡབ་ལྷག་ཡིན་འདུག་གོ།

དེ་བཞིན་《ཆོས་འབྱུང་མཁས་པའི་དགའ་སྟོན།》ལས། མི་སྟོང་སོགས་ཀྱི་

ཞལ་ལྕེའི་དུས་ཤགས་ཀྱི་མགོ་རྒྱངས་ལ་ཡིག་ཚང་སྟོང་ཐང་བདེན་ཡུས་དང་བཅས་

བྲིས་ཏེ་བླའི་གྲར་བསྲིངས་པ་ལ་བྱང་གཟས་ཟེར། དེའི་ལན་གྱི་བྱང་བུ་ལ་སྦྲུལ་མགོ། 

ཡང་ལོན་ལ་དམིག་ནག་ཟེར་ཏེ་དེ་གསུམ་གསོས་སྟོང་གི་བྱང་བུའོ། །གཉེན་བྱེ་བྲལ་

གྱི་ཞལ་ལྕེའི་དུས་གཉེན་སྡེབས་དང་དགྲ་སྡེབས་ཇི་ལྟར་བྱུང་བའི་མགོ་རྒྱངས་དང་

བཅས་ཐོག་མར་བསྲིངས་པ་ལ་ཐེན་བྱང་ཟེར། བསྙོན་རྟོལ་དཀར་མོའ་ིཞལ་ལྕེའི་དུས་

བསྲིངས་པ་ལ་བྱང་བུ་མཆུ་སྙུང་ཟེར་ཏེ་སྤྱིར་བློ་ཡུས་ཀྱི་བྱང་བུ་ལྔའོ། །བློ་ཡུས་ཀྱི་

ཤགས་དང་སྦྱར་ནས་དྲངས་པོར་གཅོད་པ་ལ་ཟང་ཡག་ཟེར། ཡོན་པོར་གཅོད་པ་ལ་

སྐེད་ཁྲ་ཟེར། བདེན་རྫུན་གྱི་ཁ་དམར་འདོགས་པ་ལ་བྱང་བུ་ཁ་དམར་ཟེར་ཏེ་ཞལ་

ལྕེའི་བྱང་བུ་གསུམ་མོ། །ཉེས་པའི་སྐྱོན་ཐམས་ཅད་བཟང་པོའ་ིརྒྱས་བཏབ་ནས་

བྱང་བར་བྱེད་པ་ལ་རྒྱ་བྱང་ཟེར་ཏེ་སྤྱིར་རྒྱུག་པའི་བྱང་བུའོ། །[168] ཞེས་བྱུང་།  

མདོར་ན། ཁྲིམས་གཏུག་སྐབས་གོང་འབུལ་གྱི་ཡིག་བྱང་ལ་བྱང་གཟས་

དང་། སྦྲུལ་མགོ། དམིག་ནག ཐེན་བྱང་། མཆུ་སྙུང་ཞེས་སྤྱིར་བློ་ཡུས་ཀྱི་བྱང་བུ་

ལྔ་དང་། གོང་ནས་དཔྱད་མཚམས་གཏོང་བའི་ཡིག་བྱང་ལ་ཟང་ཡག་དང་། སྐེད་

ཁྲ། ཁ་དམར་ཏེ་ཞལ་ལྕེའི་བྱང་བུ་གསུམ་མོ། །ཞེས་བྱུང་བ་ལས། ཁ་མཆུ་གཏུག་

བཤེར་སྐབས་གཤགས་དང་། བདེན་ཡུས་ཤོད་པའི་འགྲོ་སྟངས་རྣམས་འགོས་ཀྱི་

གསར་གཏོད་གནང་བ་ཞིག་ཡིན་འདུག་ལ། དཔའ་བོ་གཙུག་ལག་ཕྲེང་བས་ཀྱང་

འབངས་ཡང་མཐའི་བར་ཁྲིམས་ཡིག་ཏུ་བཀོད་པས་བློན་པོ་ཕྱི་མ་རྣམས་ལ་ཤིན་

ཏུ་དྲིན་ཆེ། ཞེས་བྱུང་།

168.  དཔའ་བོ་གཙུག་ལག་ཕྲེང་བ། ཆོས་འབྱུང་མཁས་པའི་དགའ་སྟོན། མི་རིགས་དཔེ་སྐྲུན་ཁང་། ཕྱི་ལོ་ ༢༠༠༨། ཤོག ༡༩༨།

བོད་ཀྱི་སྔར་སྲོལ་ཁྲིམས་ཡིག་ཞིབ་འཇུག

བློན་ཆེན་འགོས་ཀྱིས་གོང་གསལ་ཞལ་ལྕེ་འགའ་ཞིག་དངོས་སུ་ལག་བསྟར་

བྱས་པ་ནི་《དེབ་ཐེར་དམར་པོ།》ལས། མུ་ཏིག་བཙན་པོས་ཞང་རྒྱ་ཚ་ལྷ་སྣང་གི་

བུ་བསད་པས་སྤྱུགས།[169] ཞེས་དང་། ཡང་《ཆོས་འབྱུང་མཁས་པའི་དགའ་

སྟོན།》ལས། དེ་ནས་ལྷ་སྲས་མུ་ཏིག་བཙན་པོ་ཡིས། ཞང་བློན་དབུ་རིངས་བསད་

པས་བྱང་[170]དུ་སྤྱུགས། མགོས་ཀྱིས་ཞལ་ལྕེ་དགའ་གསུམ་བྱ་བར་བཅད།[171] 

ཅེས་བྱུང་བ་ལྟར། སྐབས་དེར་བློན་པོ་སྣ་ནམ་ཞང་དབུ་རིང་བྱ་བ་སྲས་ཀྱི་བློན་པོར་

བསྐོ་བའི་བཀའ་གྲོས་མཛད་ཀྱིན་ཡོད་པ་བཙུན་མོ་མེ་ཏོག་སྒྲོན་གྱིས་མཁྱེན་ཏེ། 

ཐུགས་གཏུམ་པས་ཆབ་སྲིད་སྣ་ནམ་པར་སྟེར་ངེས་སྙམ་སྟེ་སྲས་འབྲིང་པོ་མུ་ཏིག་

བཙན་པོ་ལ་བཤད་པས། ཁོང་གིས་བློན་པོ་དབུ་རིང་ཞེས་པ་དེ་སྒོའ་ིབར་དུ་རལ་

གྲི་བསྣུན་ནས་བསད་དེ་གྲི་ཁྲག་ཅན་དེ་བོར་ནས་བར་ཁང་དུ་བྲོས། དེ་ལ་བློན་པོ་

འགོས་ཀྱིས་ཞལ་ལྕེ་དགའ་གསུམ་བཅད་ནས་མུ་ཏིག་བཙན་པོ་རེ་ཞིག་མཐའ་ལ་

སྤྱུགས་པར་གྲགས། 

ལོ་རྒྱུས་དོན་རྐྱེན་དེ་ལས་སྐབས་དེར་བཙན་པོ་དང་ཞང་ཕྱོགས་ཀྱི་བར་ལ་

སྟོབས་ཤུགས་གཉིས་སུ་གྱེས་ནས་འཐབ་རྩོད་རྣོ་ངར་ཅན་དུ་གྱུར་ཡོད་པ་མངོན་

ཏེ། མུ་ནེ་བཙན་པོ་དང་སྣ་ནམ་བཟའ། ཞང་དབུ་རིང་གསུམ་གྱི་ཕྱོགས་གཏོགས་ཀྱི་

སྟོབས་ཤུགས་དང་། མུ་ཏིག་བཙན་པོ་དང་བཙུན་མོ་མེ་ཏོག་སྒྲོན་བཅས་པའི་སྟོབས་

ཤུགས་གཉིས་སོ་སོར་གྱེས་ཏེ། མཐར་མུ་ཏིག་བཙན་པོས་སྣ་ནམ་པའི་ཕྱོགས་

གཏོགས་ཞང་དབུ་རིང་བསད། དེ་ལྟ་བུའི་འཐབ་རྩོད་ནང་བློན་པོ་འགོས་ཀྱིས་སྟོབས་

169.  ཚལ་པ་ཀུན་དགའ་རྡོ་རྗེ། དེབ་ཐེར་དམར་པོ། མི་རིགས་དཔེ་སྐྲུན་ཁང་། ཕྱི་ལོ་ ༡༩༨༡། ཤོག ༣༨།

170.  བྱང་དུ་སྤྱུགས་པ་གསུངས་ཀྱང་དོན་དངོས་སུ་ལྷོ་མོན་དུ་སྤྱུགས་པའོ།།

171.  དཔའ་བོ་གཙུག་ལག་ཕྲེང་བ། ཆོས་འབྱུང་མཁས་པའི་དགའ་སྟོན། མི་རིགས་དཔེ་སྐྲུན་ཁང་། ཕྱི་ལོ་ ༢༠༠༨། ཤོག ༢༠༩།

ལེའུ་གཉིས་པ། བོད་ཀྱི་སྔར་སྲོལ་ཁྲིམས་ཡིག་གི་བྱུང་འཕེལ།

ཤུགས་གང་གི་ཕྱོགས་སུ་མི་འགྲོ་བར་ཁྲིམས་རྩ་བར་བཟུང་སྟེ་ཁྲིམས་དང་སྡིག་པ་

རང་འཁུར་ཞེས་པའི་བོད་མིའི་གཏམ་དཔེ་བཞིན། རྒྱལ་སྲས་ཡིན་ཡང་ཁྲིམས་ཀྱི་

མདུན་དུ་འབངས་དང་དབྱེར་མེད་ཀྱི་ཞལ་ལྕེ་དགའ་གསུམ་བཅད་དེ་མུ་ཏིག་བཙན་

པོ་མཐར་སྤྱུགས་ནས་སྐབས་ཤིག་རིང་འཁྲུག་སློང་ཞི་བར་བྱུང་། 

བློན་པོ་འགོས་ཀྱིས་ཁྲིམས་དྲང་པོར་བསྐྱངས་ཚུལ་གཞན་ཞིག་ནི། བཙན་

པོ་ཁྲི་སྲོང་ལྡེའུ་བཙན་གྱིས་ཕྱག་རིས་ཀྱི་ལྷ་ཁང་བཞེངས་དགོས་པའི་བཀའ་ནན་

པོ་བསྩལ་བར། བོད་ན་རྒྱལ་པོ་ང་ལས་ཆེ་བ་ནི་སྔར་མ་བྱུང་ན་ང་ལ་ཕྱག་རིས་མེད་

པས་ང་ཕྱག་རིས་ཤིག་བྱེད་པས་ཁྱེད་བོད་འབངས་འཛངས་པ་རྣམས་གླེང་གསུང་། 

བློན་ཁྲི་བཟང་ལངས་ནས་རྗེའི་བཀའ་ནི་བདུས་པས་གཉན་ཁྲིམས་ཀྱི་ལ་རྩེ་ནི་གུང་

ལས་མཐོ།[172] ཞེས་བཙན་པོའ་ིབཀའ་ལས་ཁྲིམས་མཐོ་བ་ཡོད་པ་བཙན་པོར་

དྲན་གསོས་དང་རང་སྣང་གི་སྤྱོད་ཚུལ་ལ་ཚོད་འཛིན་གྱིས་ཁྲིམས་ལྟར་བསྐྱངས་

པ་ནི་གསལ་པོར་མངོན་ཐུབ། དེ་དག་ལས་བློན་པོ་འགོས་ནི་ཁྲིམས་ལ་གཙིགས་

ཆེན་དང་ནན་ཏན་དུ་ལག་བསྟར་བྱེད་མཁན་ཞིག་ཡིན་པ་མཚོན་ལ། བཙན་པོ་ཁྲི་

སྲོང་ལྡེའུ་བཙན་སྐབས་སྤུར་རྒྱལ་ཆབ་སྲིད་རྩེར་སོན་ཐུབ་པ་ནི་རྐྱེན་དེ་དག་ལས་

བྱུང་བ་བརྗོད་མེད་ཡིན། 

ལེ་ཚན་བདུན་པ། སྤུར་རྒྱལ་བཙན་པོའ་ིསྐབས་ཀྱི་ཞལ་ལྕེའི་དཔྱད་ཁྲ།

ད་ཕན་སྤུར་རྒྱལ་བཙན་པོའ་ིསྐབས་ཀྱི་ཡིག་ཆའི་ཁྲོད་ཁྲིམས་སྲོལ་གཏན་

འབེབས་ཀྱི་ཡིག་ཆ་དང་། ཞུ་གཏུག་གི་ཡི་གེ། བཀས་རྒྱས་བཅད་པའི་ཡི་གེ་གང་

འཚམས་བཞུགས་ཡོད་པ་ལས། ཁྲིམས་སྲོལ་དངོས་ཀྱི་ཡིག་ཆ་གསུམ་དང་དམག་

172.  བདེ་སྐྱིད་ཀྱི་བསྒྲིགས། རྦ་བཞེད་ཕྱོགས་བསྒྲིགས། མི་རིགས་དཔེ་སྐྲུན་ཁང་། ཕྱི་ལོ་ ༢༠༠༩། ཤོག ༡༨༤།

བོད་ཀྱི་སྔར་སྲོལ་ཁྲིམས་ཡིག་ཞིབ་འཇུག

ཁྲིམས་ཡིག་ཆ་གཅིག་བཅས་མཇལ་རྒྱུ་ཡོད་པ་ནི། དང་པོ་ P.T 1071 རི་དྭགས་རྒྱག་

དུས་མི་བསད་པའི་སྐོར་གྱི་ཁྲིམས་ཡིག་ཡིན་པ་དང་། གཉིས་པ་ P.T 1073 ཁྱི་རྦོད་

ནས་མི་བསད་པའི་སྐོར་ཁྲིམས་ཡིག གསུམ་པ་ P.T 1075 བརྐུས་པ་འཇལ་གྱི་ཞལ་

ལྕེ་དང་། དམག་ཁྲིམས་ཡིག་ཆ་ནི་ཕྱི་ལོ་ ༢༠༡༤ ཡས་མས་སུ་གསར་རྙེད་བྱུང་

བའི་《སྤུ་རྒྱལ་བོད་ཀྱི་དམག་ཁྲིམས།》བཅས་ཡིན།

གོང་བརྗོད་ཁྲིམས་ཡིག་བཞི་ལས་གོང་མ་གསུམ་བསོད་ནམས་སྐྱིད་དང་

དབང་རྒྱལ་གཉིས་ཀྱི་བསྡུ་བསྒྲིགས་བྱས་ཤིང་མི་རིགས་དཔེ་སྐྲུན་ཁང་གིས་ཕྱི་

ལོ་ ༡༩༨༣ ལོར་དཔར་བའི་《ཏུན་ཧོང་ནས་ཐོན་པའི་གནའ་བོའ་ིབོད་ཡིག་ཤོག་

དྲིལ།》ནང་བཞུགས་འདུག་པ་དང་། སྤུ་རྒྱལ་བོད་ཀྱི་དམག་ཁྲིམས་ཞེས་པ་ནི་བོད་

རིག་པ་མཁས་ཅན་པ་ཚབ་སངས་དབང་འདུས་ལགས་ཀྱིས་བསྒྲིགས་ཤིང་བོད་

ལྗོངས་མི་དམངས་དཔེ་སྐྲུན་ཁང་ནས་ཕྱི་ལོ་ ༢༠༡༧ ལོར་དཔར་བའི་《སྤུ་རྒྱལ་

བོད་ཀྱི་དམག་ཁྲིམས།》ཞེས་པའི་ནང་བཞུགས་ཡོད་པས་ཐུགས་སྣང་ཅན་ཚོས་

གཟིགས་པར་འཚལ་ལོ། །

འདིར་ལོ་རྒྱུས་སྨྲ་བ་རྨེ་རུ་ཡུལ་ལྷ་ཐར་གྱི་《བོད་བཙན་པོའ་ིརྒྱལ་རབས་ཀྱི་

ཆབ་སྲིད་ལམ་ལུགས་ཞིབ་འཇུག་》ཅེས་པའི་ནང་འཁོད་པའི་སྤུར་རྒྱལ་བཙན་པོའ་ི

ཁྲིམས་ཡིག་ལས་རི་དྭགས་རྒྱག་པའི་སྐོར་གྱི་ཁྲིམས་ཡིག་སྐོར་ངོ་སྤྲོད་ཙམ་ཞུས་ན། 

༡ ཞང་ལོན་ཆེན་པོ་དང་། ཁོང་ཏའྀ་མྱེས་པོ་དང་ཕ་དང་འདི་རྣམས། ནང་གཅིག་

གིས་། གཅིག་རི་དགས་ལ་། མའས་(མདའས་)དརྡུལ་བས་ཕོག་པ་དང་། ཞང་

ལོན་འདི་རྣམས་ལའ་། ཞང་ལོན་གཡུའྀ་ཡི་གེ་པ་མན་ཅད་། དམངས་མཐའ་མ་

ཡན་ཆད་། ཀྱིས་རྀ་དགས་ལ་མདའས་དརྡུལ་བའྀ་ཁྲིམས། 

ལེའུ་གཉིས་པ། བོད་ཀྱི་སྔར་སྲོལ་ཁྲིམས་ཡིག་གི་བྱུང་འཕེལ།

༢ ཞང་ལོན་གཡུའྀ་ཡྀ་གེ་པ་ངོ་བོ་དང་། གཡུའྀ་ཡི་གེ་བ་དང་། སྟོང་

མཉམ:བ:ཞིགལ:། ཞང་ལོན་ཆེན་པོ། མན་ཅད། དམངས་མཐའ་མ་ཡན་། 

གྱིས། །རི་དྭགས་སྩོགས་སྟེ་མདས་རྡུལཏེ་པས་ཕོགསྟེ:། གུམ་བ་དྔ་། མ་གུམ་

བའྀ་ཁྲིམས། 

༣ ཞང་ལོན་གསེར་གྱྀ་ཡྀ་གེ་ངོ་བ་དང་། གསེར་གྱི་ཡྀ་གེ་པ་དང་། སྟོང་ཐང་མཉབ་

པ། ཞིག་ལ། ཞང་ལོན་མན་ཅད་། དམངས་མཐའ་མ་ཡན་ཅད། གཅིག་གིས་

རི་དག་ལ་སྩོགས་པ་ལ:། མདས་རྡུལ་པས་ཕོག་སྟེ་། གུམ་པ་དང་། མ་གུམ་

བའྀཁྲིམས། 

༤ ཞང་ལོན་ཕྲ་མེན་ཀྱྀ་ཡྀ་གེ་ངོ་བོ་དང་། ཕྲ་མེན་ཀྱྀ་ཡྀ་གེ་པ་དང་སྟོང་མཉམ་བ:། 

ཞིག་ལའ། ཞང་ལོན་ཆེན་པོ་མན་ཅད། དམངས་མཐའ་མ་ཡན་ཅད་། ཀྱིས་

རྀ་དྭགས་ལ:སྩོགས་པ་ལ:། མདས་རྡུལདེ་། ཕོགསྟེ་གུམ་བ་དང་མ་གུམ་བའྀ་

ཁྲིམས། 

༥ ཞང་ལོན་དངུལ་ཀྱྀ་ཡྀ་གེ་ངོ་བོ་དང་། དངུལ་གྱྀ་ཡི་གེ་བ་དང་སྟོང་མཉམ་ཞིག་

ལ:། ཞང་ལོན་ཆེན་མན་ཅད་། དམངས་མཐའ་མ་ཡན་ཅད། གྱིས:རི་དྭགས་ལ་

སྩོགས་པ་ལ:། མདས་རྡུལ:ཕས:། ཕོགསྟེ་། གུམ་བ་དང་མ་གུམ:། པེའི་ཁྲིམས།

༦ ཞང་ལོན་ར་གན་ཀྱྀ་ཡྀ་གེ་པ་དང་ངོ་བོ་དང་། ར་གན་ཀྱྀ་ཡྀ་གེ་པ་དང་སྟོང་

མཉམ་བ་ཞིག་ལ། ཞང་ལོན་ཆེན་པོ་མན་ཅད་། དམངས་མཐའ་མ་ཡན་ཅད་། 

ཀྱིས། རི་དྭགས་ལ་སྩོགས་པ་ལ། མདས:རྡུལཏེ་། ཕོགས་ན་:གུམ་བ་དང་མ་

གུམ་བའྀ་ཁྲིམས། 

༧ ཟངས་ཀྱྀ་ཡྀ་གེ་པ་ངོ་བོ་དང་། ཞང་ལོན་ཟངས་ཀྱྀ་ཡྀ་གེ་པ་ངོ་བོ་དང་། ཟངས་

བོད་ཀྱི་སྔར་སྲོལ་ཁྲིམས་ཡིག་ཞིབ་འཇུག

ཀྱྀ་ཡྀ་གེ་པའྀ་། ཕ་དང་སྟོང་མཉམ། བ་ཞིག་ལ:། ཞང་། བློན་ཆེན་པོ་མན་ཅད། 

དམངས་མཐའ་མ་ཡན་ཅད་། ཀྱིས་རི་དྭགས་ལ་སྩོགས་པ། ལ་མད་རྡུལ་བས་

ཕོགསྟེ:། གུམ་བ་དང་མ་གུམ་པའྀ་ཁྲིམས།

༨ གཙང་ཆེན་དང་། སྟོང་མཉམ་བ། རྒོལ་དོ་འཚལད་ལ:། ཞང་ལོན་ཆེན་པོ་མན་

ཅད་ཀྱི། རི་དྭགས་ལ་སྩོགས་པ་ལ། མདས་རྡུལདེ་ཕོག་པ་སྟེ། གུམ་བ་དང་

མ་གུམ་པའི་ཁྲིམས། 

༩ རྒྱལ་འབངས་གཡུང་ངོ་འཚལད། ཞང་ལོན་ཆེན་པོ་མན་ཅད་། ཀྱིས:། རི་དྭགས་

ལ་སྩོགས་པ་ལ་། མདའས་རྡུལདེ། ཕོག་སྟེ། གུམ་བ་དང་། མ་གུམ་བའ་ྀཁྲིམས། 

གཉིས་པ། གཉེན་ལ་མདས་ཕོག་ན་དམེར་བརྩི་དང་མི་བརྩི་བའི་ཁྲིམས། 

གསུམ་པ། གཡག་དང་འབྲིའི་འོག་ཏུ་ཆུད་པ་ཕྱུང་བ་དང་མ་ཕྱུང་བའི་ཁྲིམས།

༡ ཞང་ལོན་ཆེན་པོ་དང་སྟོང་མཉམ་བ་མད་ཅད། ཕྲ་མེན་ཀྱྀ་ཡྀ་གེ་པ་དང་སྟོང་

མཉམ་བ་ཡན་ཅད། གཡག་གི་འོག་ཏུ་ཆུད་པ་ལ། གཅིག་གིས་གཅིག་ཕྱུང་

བ་དང་མ་ཕྱུང་བའྀ་ཁྲིམས། 

༢ ཞང་ལོན་ཆེན་དང་། ཞང་ལོན་ཆེན་པོ་དང་སྟོང་མཉམ་བ་མན་ཅད། ཕྲ་མེན་

ཀྱི་ཡྀ་གེ་པ་དང་སྟོང་མཉམ་བ་ཡན་ཅད:། ཅིག གཡགྀ་འོག་ཏུ་ཆུད་པ་ལ:། 

དངུལ་ཀྱྀ་ཡྀ་གེ་པ་མན་ཅད། ཟངས་ཀྱྀ་ཡྀ་པ་ཡན་ཅད། ཀྱིས་ཕྱུང་བ་དང་མ་

ཕྱུང་བའི་ཁྲིམས། 

༣ ཞང་ལོན་དངུལ་གྱི་ཡི་གེ་བ་དང་སྟོང་མཉམ་བ་མན་ཅད་། ཟངས་ཀྱྀ་ཡྀ་གེ་པ་

དང་སྟོང་མཉམ་ཡན་ཅད་གཅྀག:། གཡགྀ་འོག་ཏུ་ཆུད་པ་ལ། ཁོང་ཏ་གཅིག་

གིས་གཅྀག་བྱུང་བ་དང་མ་ཕྱུང་བའྀ་ཁྲིམས། 

ལེའུ་གཉིས་པ། བོད་ཀྱི་སྔར་སྲོལ་ཁྲིམས་ཡིག་གི་བྱུང་འཕེལ།

༤ ཞང་ལོན་ཆེན་མན་ཅད་། ཟངས་ཀྱྀ་ཡྀ་གེ་པ་ཡན་ཆད། ཁོང་ཏ་ངོ་བོ་དང་། ཁོང་

ཏ་དང་། སྟོང་མཉམས་འ་གཡགྀ་འོག་ཏུ་ཆུད་པ་ལས། གཙང་ཆེན་མན་ཅད་

ཅིག་གིས་པྱུང་བ་དང་། མ་ཕྱུང་བའྀ་ཁྲིམས། 

༥ གཙང་ཆེན་མན་ཆད། དམངས་མཐའ་མ་ཡན་ཅད་ཅྀག:། གཡགྀ་འོག་ཏུ་ཆུད་ཆུད་པ་

ལས། ཞང་ལོན་ཡྀ་གེ་པའོ་འཚལད་ཞིག་གིས། ཕྱུང་བ་དང་། མ་ཕྱུང་བའི་ཁྲིམས། 

༦ མྱི་གཡགྀ་འོག་ཏུ་ཆུད་པ་འབྱིན་འབྱིན་ཏེ། གཡགྀ་འོག་ཏུ་ཆུད་པ་དང་། དང་། 

འབྱིན་མ་མྱི་གཉིས། གུམ་བ་དང་། མ་གུམ་བའྀ་ཁྲིམས། 

༧ མྱི:གཡགི:འོག:དུ་ཆུད་པ་ལ:གཆིག:གིས:གཡག:དྲངསྟེ:དྲང་དུ་མ་རུང་ན་

བཀུམ:བའི་ཁྲིམས།

༨ མྱི:གཡགི་འོག་:དུ:ཆུད་པ། མྱི:མང་པོ:ཞིགིས:པྱུང་བའི:ཁྲིམས། 

༩ ཞང་ལོན་མན་ཆད་དམངས་ཡན་ཆད། འབྲིའི:འོག:དུ་:ཆུད་པ:ལ། ཕྱུང་བ:དང་

མ:ཕྱུང་བའི:ཁྲིམས།

༡༠ གཡག་དང་འབྲྀའ་ོའོག་ཏུ་ཆུད་པ་ལས། གན་ན་མཆིས་ཕས། མ་ཕྱུང་ན། གང་

སྡར:མ་འོ་དོམ་གདག་པའྀ་ཁྲིམས།

༡༡ ཞང་ལོན་ཟངས་ཀྱྀ་ཡྀ་གེ་པ་ཡན་ཆད། གྱྀ་བུ་ཚ་དང་། ཡ་ལག་པ:། ཡྀ་གེ་མ་

མཆིས་ན་། མདའས་རྡུལ་པ་དང་། གཡག་དང་འབྲི་འོག་ཏུ་ཆུད་ན། ཡྀ་གེས་

འབྱེ་བའི་ཁྲིམས།

གོང་བརྗོད་ཁྲིམས་སྲོལ་གཏན་འབེབས་ཀྱི་ཡིག་ཆ་ཁག་ལས། བཞི་པ་རི་

དྭགས་ཁུམས་ན་དོན་དབང་བའི་ཁྲིམས། ལྔ་པ་ལག་ཏུ་མདའ་འཆང་བ་ཁོ་ནས་

རི་དྭགས་ཁུམས་པར་མི་བརྩི་བའི་ཁྲིམས། དྲུག་པ་མདའ་རྐུ་མི་ཆོག་པའི་ཁྲིམས། 

བོད་ཀྱི་སྔར་སྲོལ་ཁྲིམས་ཡིག་ཞིབ་འཇུག

བདུན་པ་རི་དྭགས་བཏང་བ་དང་ས་རྐུས་པའི་ཁྲིམས། བརྒྱད་པ་བཤས་ར་བས་

བཤའ་རྒྱུའི་སྐམས་ཤོར་ཚེ་ཡུལ་མིར་ཁག་བཀལ་མི་ཆོག་པའི་ཁྲིམས། དགུ་པ་ཕྱི་

ཤ་མི་གནང་བའི་ཁྲིམས་བཅས་ཡིན་འདུག 

ང་ཚོས་གོང་གསལ་གྱི་ཁྲིམས་ཡིག་ལས་མཐོང་ཐུབ་པ་ནི། བོད་བཙན་པོའ་ི

རྒྱལ་རབས་སྐབས་སུ་བོད་མི་ཚོས་རྒྱུན་པར་རི་དྭགས་རྔོན་པའི་གནས་ཚུལ་བསྟན་

ཡོད་ལ། དེའང་རི་དྭགས་རྔོན་སྐབས་གྱོད་དོན་སྣ་ཚོགས་བྱུང་བ་དམིགས་ནས། རི་

དྭགས་རྔོན་དུས་ཆེད་དུ་མཉམ་འཇོག་བྱེད་དགོས་ཤིང་ཀུན་གྱིས་ངེས་པར་བརྩི་

དགོས་པའི་བཀའ་ཁྲིམས་བཅས་པ་རེད། རི་དྭགས་རྔོན་པ་ནི་སྤྱི་བཏང་དུ་བརྗོད་

ན་དོན་དག་ཕྲན་ཚེགས་ཤིག་ལགས་ཀྱང་། བོད་མིའི་འཚོ་བའི་ཁྲོད་རི་དྭགས་རྔོན་

པ་དེ་འཚོ་བའི་གྲུབ་ཆ་གལ་ཆེན་ཞིག་ཏུ་གྱུར་ཡོད་རྐྱེན་དེ་དང་མཐུན་པའི་ཁྲིམས་

སྲོལ་བཙུགས་པ་ཡིན། རི་དྭགས་རྔོན་པའི་ཁྲིམས་ཡིག་འདི་ལ་ཞིབ་ཆ་ཧ་ཅང་ཆེ་

ཞིང་། འབྱུང་ངེས་པའི་གྱོད་དོན་སྣ་ཚོགས་ལ་གཟས་ནས་ཇི་ལྟར་ཐག་གཅོད་བྱེད་

པའི་ཁྲིམས་གཏན་ལ་ཕབ་པ་རི་དྭགས་ལ་འཕངས་པའི་མདས་མི་ཕན་ཚུན་བསད་

རྨས་བཏང་ཚེ། རང་རང་གི་ཐོབ་ཀྱི་བབ་བཞིན་སྲོག་སྟོང་འཇལ་དགོས་ཚུལ་དང་། 

གལ་ཏེ་མདས་རང་གི་གཉེན་དུ་གྱུར་བའི་མིར་ཕོག་ན་དམེར་བརྩི་ཆོག་མིན། གཡག་

དང་འབྲིའི་འོག་ཏུ་མི་ཆུད་ནས་ཕྱིར་འབུད་མ་ཐུབ་པར་ཡོད་པ་གམ་གྱི་མིས་མ་ཕྱུང་

ན་ཆད་པ་ཇི་ལྟར་གཅོད་དགོས་པ། 

རི་དྭགས་ཐོབ་ཚེ་ཤ་ཇི་ལྟར་བགོ་བཤའ་རྒྱག་སྟངས། རི་དྭགས་སུས་བསད་

པ་ཐབས་ཅི་ཞིག་གིས་ཤེས་པར་བྱ་རྒྱུ། རི་དྭགས་ལ་འཕངས་པའི་མདའ་རང་གི་

མིན་ཚེ་རྐུ་མི་ཆོག་པ། བཟུང་བའི་རི་དྭགས་ཤོར་དུ་བཅུག་ཙེ་ཇི་ལྟར་ཆད་གཅོད་

བྱེད་པ། རི་དྭགས་ཀྱི་ཤ་རྐུས་ན་ཆད་པ་ཅི་ཞིག་གཅོད་རྒྱུ་། བཤས་ར་བས་སྐམས་

ལེའུ་གཉིས་པ། བོད་ཀྱི་སྔར་སྲོལ་ཁྲིམས་ཡིག་གི་བྱུང་འཕེལ།

ཤོར་དུ་བཅུག་ནས་གྲོང་པའི་ནང་ཕྱིན་ཚེ་དོན་མེད་དུ་ཡུལ་མིར་ཁག་བཀལ་མི་

ཆོག་པ་སོགས་རི་དྭགས་རྔོན་པའི་ལས་དང་འབྲེལ་ཡོད་ཀྱི་བྱ་བར་ཁྲིམས་མགོ་

མཇུག་ཚང་བ་ཞིག་གཏན་འཁེལ་བྱས་ཡོད། འདི་ལས་སྤྱི་ཚོགས་ཀྱི་རིམ་པ་དང་

སྤྱི་ཚོགས་ཀྱི་ཁྱད་པར་གསལ་པོར་རྟོགས་ཐུབ་པ་མ་ཟད། བོད་བཙན་པོའ་ིརྒྱལ་

རབས་ཀྱི་ཁྲིམས་སྲོལ་གྱི་ཞིབ་ཚགས་རང་བཞིན་ཡང་མཐོང་ཐུབ། གཞན་ཡང་

གོང་སྨོས་ཁྲིམས་སྲོལ་ཡིག་ཆ་ཁག་རེ་རེ་མཇུག་ཏུ་ཕྱག་རྒྱ་བཏབ་ནས་ཡོད་པ་

དེས། ཁྲིམས་ཡིག་འདི་དག་ལ་བཙན་པོའ་ིབཀས་བཅད་དེ་སུས་ཀྱང་གཡོ་སྒུལ་

གཏོང་མི་ཆོག་པར་ཀུན་གྱིས་བརྩི་དགོས་པ་གསལ་བཤད་བྱས།[173] ཞེས་འཁོད།

ད་དུང་གོང་བརྗོད་ཞལ་ལྕེ་ཁག་གསུམ་གྱི་ནང་དུ་བོད་ཀྱི་གནའ་རབས་སུ་སྤྱི་

ཚོགས་ཀྱི་བབ་ཐོབ་ལ་གཞིགས་ནས་ཁྲིམས་གཅོད་ཇི་ལྟར་བྱེད་ཚུལ་སྐོར་སོགས་

གསལ་པོར་འཁོད་འདུག་པ་དེས། ཕྱིས་སུ་བྱུང་བའི་ཁྲིམས་ཡིག་《ཞལ་ལྕེ་བཅུ་

དྲུག་》 དང་། 《ཞལ་ལྕེ་བཅུ་གསུམ་》སོགས་ཀྱི་འབྱུང་ཁུངས་ལྟ་བུར་མངོན་པ་

ལས་ཀྱང་། བོད་ཀྱི་ཞལ་ལྕེ་སྔ་ཕྱིའི་ཤུགས་རྐྱེན་དང་འབྲེལ་བ་རྟོགས་རྒྱུར་གལ་

ཆེའི་དཔྱད་གཞིའི་རིན་ཐང་ལྡན་འདུག་སྙམ།

ལེ་ཚན་བརྒྱད་པ། སྤུར་རྒྱལ་བཙན་པོའ་ིཁྲིམས་སྲོལ་ཀྱི་ཁྱད་ཆོས།

དེ་ཡང་《ལྡེའུ་ཆོས་འབྱུང་།》ལས། དེ་དུས་ཡན་ཆད་དུ་དགྲ་ཐབས་ཟབ་མོས་

ཕྱིའི་དགྲ་ཐུལ། རྒྱལ་ཁྲིམས་གསེར་གྱི་གཉའ་ཤིང་དང་འདྲ་སྟེ་སྦོམ་ལ་ལྕི། ཆོས་

ཁྲིམས་དར་གྱི་མདུད་པ་དང་འདྲ་སྟེ་འཇམ་ལ་དམ། མི་ཆོས་སོག་མའི་ཕོན་ཐག་

དང་འདྲ་ཏེ་མང་ལ་འདུས། རྗེ་བླ་ན་བཞུགས་པ་ནི་ཐུགས་སྒམ། འབངས་འོག་ན་

173.  རྨེ་རུ་གཡུལ་ལྷ་ཐར། བོད་བཙན་པོའ་ིརྒྱལ་རབས་ཀྱི་ཆབ་སྲིད་ལམ་ལུགས་ཞིབ་འཇུག མི་རིགས་དཔེ་སྐྲུན་ཁང་། 

ཕྱི་ལོ་ ༢༠༡༠། ཤོག ༡༥༤།

བོད་ཀྱི་སྔར་སྲོལ་ཁྲིམས་ཡིག་ཞིབ་འཇུག

བཞུགས་པ་རྣམས་ནི་རྗེའི་བཀའ་ཉན་ཅིང་ཁྲིམས་ལ་གནས། འབངས་བན་དྷེ་རྣམས་

ཀྱི་འཚོ་བ་བླ་ནས་སྦྱོར། དགེ་བ་བག་ཕེབས་སུ་སྤྱོད། མི་ཡན་ལ་དགྲ་མེད། རྟ་ཡན་

ལ་སྒྲོག་མེད། བ་ཡན་ལ་སྣ་མེད། 

སྟོད་མངའ་རིས་སྐོར་གསུམ་ནས་གསང་འཇལ། མཐའི་སྒོ་བཞི་ནས་དཔྱའ་

འབུལ། རོང་ཁ་བརྒྱད་ནས་སྐྱེས་རྫོང་། རྒོད་སྟོང་སྡེ་ཞེ་གཉིས་ཐུལ། ཡུ་མོ་སྡེ་

བཅུ་གཉིས་ནི་ཉན། བལ་ཡུལ་ཏ་ལ། ཏི། ཀློང་ཡུལ་བྲག་ར། ལི་ཡུལ་འུ་ཐེན། རྒྱ་

ཡུལ་སྟན་བཟང་ཡན་ཆད་མངའ་འོག་ཏུ་འདུས། ཁོད་དང་ཁྲིམས་ཐམས་ཅད་མེས་

ཀྱི་ལམ་ལྟར་སྟོན། ལེགས་དགུ་མཁར་དུ་བརྩིགས། སྙན་དགུ་གཏམ་སྨྲ། དཔའ་

མཛངས་ཀྱི་རུ་འབྱེད། མཁས་བཙུན་གྱི་གྲལ་མ་འཆོལ། མི་ཉི་མས་སློང་། ཕྱུགས་

ནམ་ཟླས་སྡུད། འབངས་ལྷ་རིས་པ་རྣམས་ནི་དཀོན་ཅོག་གསུམ་དུས་སུ་མཆོད། 

རྗེའི་མངའ་ཐང་ནམ་མཁའི་མཐའ་དང་མཉམ། འབངས་ཀྱི་ཆབ་སྲིད་ཆུ་བོའ་ིགཞུང་

དང་མཚུངས། བོད་རྗེ་འབངས་སྐྱིད་པའི་གཡུང་དྲུང་ཉི་མ་ཤར་བ་བཞིན་དུ་གྱུར་

ནས། མི་ལུགས་མཐར་ཕྱིན། སྟུག་པོ་བཀོད་པའི་ཞིང་ཁམས་འདྲ་སྟེ་དམ་པའི་ཆོས་

དར་ཞིང་རྒྱས་སོ། །[174] 

ཞེས་བྱུང་བར་གཞིགས་ན་སྲོང་བཙན་ནས་ཁྲི་རལ་བར་རྒྱལ་བློན་ཚང་མས་

ཁྲིམས་ཀྱི་བདག་པོ་ཁྲིམས་ལ་གཅེས་པར་འཛིན་པའི་དབང་གིས། གཅིག་ནས་བོད་

ཀྱི་ཁབ་མཐའ་བཞིར་རྒྱ་བསྐྱེད་དང་སྦྲགས་དཔྱའ་འབུལ་བའི་ལུགས་སུ་བཅོས་པས། 

ཕྱི་དགྲས་ཚུར་རྒོལ་མེད་པ་རྒྱལ་སྲུང་ལ་འགན་ལེན་ཡོད་པ་དང་། ནང་རྗེ་འབངས་

བདེ་ཞིང་སྐྱིད་པའི་ཚད་དུ་ཡོད་པ་ནི་མི་ཉི་མས་སློང་། ཕྱུགས་ནམ་ཟླས་སྡུད། མི་

ཡན་ལ་དགྲ་མེད། རྟ་ཡན་ལ་སྒྲོག་མེད། ཅེས་པ་ལས་གསལ་པོར་བསྟན་པ་དང་། 

174.  མཁས་པ་ལྡེའུ། རྒྱ་བོད་ཀྱི་ཆོས་འབྱུང་རྒྱས་པ། བོད་ལྗོངས་མི་དམངས་དཔེ་སྐྲུན་ཁང་། ཕྱི་ལོ་ ༡༩༨༧། ཤོག ༣༦༣།

ལེའུ་གཉིས་པ། བོད་ཀྱི་སྔར་སྲོལ་ཁྲིམས་ཡིག་གི་བྱུང་འཕེལ།

ད་ལྟ་མཇལ་རྒྱུ་ཡོད་པའི་སྤུར་རྒྱལ་བཙན་པོའ་ིསྐབས་སུ་བྱུང་བར་གྲགས་

པའི་ཁོད་སོ་དྲུག་ཀྱི་ནང་དོན་ལ་བལྟས་ན། སྤྱི་ཚོགས་ཀྱི་ཆ་རྐྱེན་དེ་འདྲ་ཞིག་གི་འོག་

ཏུ་ཁོད་དང་ཁྲིམས་ལུགས་དེ་འདྲ་ཞིག་བཟོ་ཐུབ་ཡོད་པ་ལས། བཙན་པོ་རྣམས་ཀྱི་

བློ་གྲོས་ཀྱི་མིག་རྒྱང་གསལ་པོར་མངོན་ཐུབ་པ་དང་། ཨེ་ཤི་ཡའི་ཁྱོན་དུ་བཙན་པོ་

བོད་ཀྱི་རྒྱལ་ཁབ་ལ་ཕྱོགས་མཐའི་རྒྱལ་པོ་རྒྱལ་ཕྲན་རྣམས་སྐྱེས་རྫོང་བྱེད་དགོས་

པའི་བཙན་པོའ་ིསྟོབས་ཤུགས་དེ། སྐབས་དེའི་སྤྱི་ཚོགས་ཀྱི་གནས་བབ་དང་མཐུན་

པའི་ཁྲིམས་སྲོལ་འདི་འདྲ་ཞིག་བཟོས་གནང་བ་མ་ཟད། རྗེ་འབངས་ཁྱད་མེད་དུ་

ལག་བསྟར་གནང་བ་ལས་བྱུང་ཡོད་པ་ཁ་ཚོན་བཅད་ནས་ཞུ་ཐུབ་པ་ཞིག་རེད་སྙམ། 

བོད་བཙན་པོའ་ིརྒྱལ་རབས་ཀྱི་ཁྲིམས་སྲོལ་ལ་མཚོན་ནའང་། དུས་སྐབས་

རེ་རེའི་ནང་ཁྲིམས་ཀྱི་ནང་དོན་མི་འདྲ་བ་གང་མང་དགོས་པར་གཞིགས་ནས་བྱུང་

བ་ཡིན་ཏེ། དཔེར་ན། ཁྲི་ལྡེ་གཙུག་བརྟན་སྐུ་བཀྲོངས་མ་ཐག་ཞང་མ་ཞང་ཁྲོམ་པ་

སྐྱས་སོགས་ཀྱིས་སངས་རྒྱས་ཆོས་ལུགས་བྱེད་མི་ཆོག་པའི་ཁྲིམས་བུ་ཆུང་བཅས་

པ་དང་། མུ་རུབ་བཙན་པོས་ཞང་རྒྱལ་ཚ་ལྷ་ནང་གི་བུ་ཞང་བཙན་བཞེར་དབུ་རིང་

བསད་པས། བློན་པོ་འགོས་ཀྱིས་ཞལ་ལྕེ་དགའ་གསུམ་གྱི་ཁྲིམས་བཅས་ནས་

མོན་ཡུལ་དུ་ཐང་མཚམས་སུ་ཕབ་པ་ལྟ་བུ་རེད། དེ་དག་ནི་དོན་དག་བྱེ་བྲག་པར་

དམིགས་ནས་བཅས་པའི་ཁྲིམས་ཡིན་ལ། དུས་ཕྱིས་ཀྱི་ལོ་རྒྱུས་འཕེལ་རིམ་ཁྲོད་

ཁྲིམས་སྲོལ་དེ་དག་ཁོ་ནས་མི་ཆོག་པ་མཐོང་ནས། ཁྲིམས་སྲོལ་གསར་པ་མང་

པོ་འཛུགས་གནང་མཛད། མདོར་ན། གཅན་ཚ་བཀྲ་བྷོས་བོད་ཀྱི་གནའ་རབས་

ཀྱི་ཁྲིམས་ལ་གཤམ་གསལ་ཁྱད་ཆོས་བཞི་[175] གསུངས་འདུག་པ་སྙིང་བཏུས་

ཀྱིས་ངོ་སྤྲོད་ཞུ་རྒྱུར། 

175.  གཅན་ཚ་བཀྲ་བྷོས། བོད་ཀྱི་སློབ་གསོ། སྤྱིའི་དེབ་གྲངས་ ༢༤༤། ཕྱི་ལོ་ ༡༠༡༩ ཟླ་ ༥།

བོད་ཀྱི་སྔར་སྲོལ་ཁྲིམས་ཡིག་ཞིབ་འཇུག

དང་པོ། གྲལ་རིམ་གྱི་རང་བཞིན་གསལ་བ། 

བོད་བཙན་པོའ་ིརྒྱལ་རབས་སྐབས་སུ་ཁྲིམས་སྲོལ་ཡིག་ཆ་མང་པོ་ཞིག་

གཏན་འཁེལ་བྱས་ཡོད་པ་ལས། རྩ་བའི་ཆ་ནས་དེ་ལ་གྲལ་རིམ་གྱི་རང་བཞིན་

གསལ་པོ་ཞིག་ལྡན། ཁྲིམས་ནི་སྤྱིར་བཏང་རྒྱལ་ཁབ་ཀྱིས་གཏན་དུ་ཕབ་པ་ཞིག་

ཡིན་ཞིང་། དེའང་རྒྱལ་ཁབ་གང་དེའི་དབང་སྒྱུར་ཚོགས་པས་གཏན་ཕབ་མཛད་

པ་ཞིག་ཡིན་པས། ཁྲིམས་ལ་གྲལ་རིམ་གྱི་རང་བཞིན་ངེས་ཅན་ལྡན་སྲིད་པ་སྟེ། 

དམངས་ཁྲིམས་སུ། ཕོ་རབ་ཚད་ན་སྟོང་། ཕོ་འབྲིང་བརྒྱབ་ན་སྟོང་། ཕོ་ངན་བསད་

ན་སྟོང་། ཞེས་པ་དང་། སྲིད་ཁྲིམས་སུའང་། མི་རབ་ཁྲག་གི་ཐིག་ཞོ་དང་། མི་ཐ་ཁྲག་

ལ་ཐིག་སེ།[176] ཟེར་བར་གྲགས་ལ། གཞན་ད་དུང་། སོ་རྟ་སྐྲ་ལུག[177] ཅེས་པ་

ལྟར། དབང་པོའ་ིསྒོ་མིག་སོགས་དང་ཡན་ལག་ཉིང་ལག་སོགས་སྐྱོན་ཅན་དུ་བཏང་

ནའང་གསོས་ཐང་ལ་གྲལ་རིམ་གྱི་དབྱེ་བ་ལྟར་བཞི་ཟུར་དང་གསུམ་ཟུར། ལྔ་ཟུར་

ལྟར་ཐག་གིས་གཅོད་པར་བྱེད་པ་ལྟ་བུ་དང་། 

གཞན་ཁྲིམས་ཡིག་རྙིང་པ་རྣམས་སུ། སྟོད་ཡར་རྩེ་རྒྱལ་པོ་ཧོར་གྱིས་

བསད། །རོ་དང་གསེར་གཉིས་མཉམ་བརྗེས་བྱས། །སྨད་གེ་སར་རྒྱལ་པོ་ལྡན་

མས་བསད། །ད་དུང་སྟོང་ལ་འཁོར་དུས་མེད། །[178] ཅེས་པ་དང་། ཡང་ཡ་ཕོ་

མགར་བ་ཤན་པ་གསུམ། །བསད་ཀྱང་སྟོང་ལ་དྲེས་ཐག་གཅིག །[179] ཅེས་བཀོད་

འདུག་པ་ལས་མི་ལ་རབ་འབྲིང་ཐ་གསུམ་དུ་ཕྱེ་ཚུལ་ཡོད་པ་དང་། རབ་ཀྱི་རབ་

176.  བསོད་ནམས་ཚེ་རིང་། སྔ་རབས་བོད་ཀྱི་སྲིད་ཁྲིམས། མི་རིགས་དཔེ་སྐྲུན་ཁང་། ཕྱི་ལོ་ ༢༠༠༤། ཤོག ༢༠༤། 
177.  བསོད་ནམས་ཚེ་རིང་། སྔ་རབས་བོད་ཀྱི་སྲིད་ཁྲིམས། མི་རིགས་དཔེ་སྐྲུན་ཁང་། ཕྱི་ལོ་ ༢༠༠༤། ཤོག ༢༠༦།

178.  བསོད་ནམས་ཚེ་རིང་། སྔ་རབས་བོད་ཀྱི་སྲིད་ཁྲིམས། མི་རིགས་དཔེ་སྐྲུན་ཁང་། ཕྱི་ལོ་ ༢༠༠༤། ཤོག ༡༤༨།

179.  བསོད་ནམས་ཚེ་རིང་། སྔ་རབས་བོད་ཀྱི་སྲིད་ཁྲིམས། མི་རིགས་དཔེ་སྐྲུན་ཁང་། ཕྱི་ལོ་ ༢༠༠༤། ཤོག ༡༤༨། 

ལེའུ་གཉིས་པ། བོད་ཀྱི་སྔར་སྲོལ་ཁྲིམས་ཡིག་གི་བྱུང་འཕེལ།

ལ་སྟོང་ཐང་ཤིན་ཏུ་ཆེ་བ་སོགས་ལས་མཐོ་དམའི་དབྱེ་བ་དང་མིའི་གོ་ཐང་རང་

བཞིན་བསྟན་འོང་བའོ། །

དེ་ཡང་བཙན་པོའ་ིརྒྱལ་རབས་ཀྱི་ཁྲིམས་སྲོལ་མཐོ་རིམ་མི་སྣའི་ཁྱད་དབང་

སྣ་ཚོགས་ལ་འགེབ་སྲུང་དང་བདག་དབང་ལ་སྲུང་སྐྱོབ་བྱེད་བཞིན་མཆིས་པ་རི་

དྭགས་རྒྱག་པའི་ཁྲིམས་དང་། བརྐུས་པ་འཇལ་གྱི་ཁྲིམས། དེ་མིན་རྡོ་རིང་ཡིག་

ཆ་ཁག་ཅིག་ཏུ་དམིགས་བསལ་གྱིས་གོ་རིམ་མི་འདྲ་བར་གཞིགས་ཏེ་ཁྲིམས་སྲོལ་

བཅས་ཡོད་པ་དང་། རིམ་པ་མི་འདྲ་བའི་ཉེས་ཁྲིམས་ལ་ཐུག་སྐབས་ཁྲིམས་ཆད་

འཁུར་སྟངས་ཀྱང་མི་འདྲ་བ་ཕྱོགས་སོ་སོ་ནས་མཚོན་ཐུབ་པ་དང་། དེས་བོད་ཀྱི་

སྤྱི་ཚོགས་ཧྲིལ་བོར་མགོ་མཇུག་ཡོད་པ་དང་། བདག་པོ་དང་ཡུལ་སོ་སོར་གསལ་

ཞིང་རང་རང་ལ་རང་གི་ལས་དང་གཉེར་བྱ་ཡོད་པ་མ་ཟད། སྐྱེ་དངོས་སྲོག་ཆགས་

གང་ཞིག་ཡིན་ཡང་ཡོད་ཚད་ཀྱི་ནུས་པ་གཅིག་མཚུངས་མིན་པས། རང་གིས་རང་

གི་ནུས་པ་ནམ་ཡང་སྤྱི་ཚོགས་ཀྱི་ཕུང་པོ་ཆེན་པོ་ནང་དུ་འདོན་དགོས་པའི་གནས་

ལུགས་ཀྱང་བསྟན་ཡོད།

གཉིས་པ། བཙན་ཤུགས་ཀྱི་རང་བཞིན་མངའ་བ།

ཁྲིམས་ནི་རྒྱལ་ཁབ་ཀྱི་སྒྲིག་གཞི་ཕོན་ཆེན་པོ་དེ་སྡོམ་བྱེད་ཀྱི་ལྕགས་ཐག་ལྟ་

བུ་དང་། སྤྱི་ཚོགས་རྣམ་པ་འཕེལ་རྒྱས་འགྲོ་བྱེད་ཀྱི་ཁག་ཐེག་ཡིན་པས་ན། དེ་ལ་

འགྱུར་མེད་རང་བཞིན་དང་། བརྟན་ཆགས་རང་བཞིན། བཙན་ཤུགས་རང་བཞིན་

བཅས་མངའ། གལ་ཏེ་བཙན་ཤུགས་དང་བརྟན་ཆགས་ཀྱི་རང་བཞིན་འདི་མེད་

ཚེ། ཁྲིམས་ཀྱིས་གོ་ཐང་སྙོམས་པའི་རྨང་གཞི་དེ་མེད་འགྲོ་བ་དང་། སྤྱི་འབངས་

ཀྱིས་ཡོངས་ཁྱབ་ངང་བརྩི་སྲུང་བྱེད་པའི་ཁས་ལེན་ཡང་འབྱུང་མི་སྲིད། བཙན་

བོད་ཀྱི་སྔར་སྲོལ་ཁྲིམས་ཡིག་ཞིབ་འཇུག

པོའ་ིརྒྱལ་རབས་ཀྱི་ཁྲིམས་སྲོལ་སྣ་ཚོགས་ལ་ཤུགས་དྲག་པའི་བཙན་ཤུགས་ཀྱི་

རང་བཞིན་ལྡན་པ་སྟེ། ཁྲིམས་ཀྱི་ནང་དོན་ལའང་མིག་འདོན་པ་དང་། ལྕེ་གཅོད་

པ། ལག་འབྲེག གཡང་བསྐྱུར། དམར་གསོད།[180] ཅེས་བཀོད་ཡོད་པ་དག་ནི། 

བཙན་པོས་བཀའ་ལུང་གིས་རྒྱས་མནན་ཡོད་ཅིང་དཔོན་བློན་དག་གིས་ནན་གྱིས་

ལག་ལེན་དུ་བསྟར་བཞིན་ཡོད་རྐྱེན། འགྱུར་མེད་བརྟན་ཆགས་དང་བཙན་ཤུགས་

ཀྱི་ཁྱད་ཆོས་དེ་ལྡན་པ་ཡིན། 

ཞུ་གཏུག་གི་ཡིག་ཆ་དང་བཀའ་ཡིག་མང་པོའ་ིམཇུག་ཏུ། བཙན་པོའམ་

བདེ་བློན་ནམ་དམག་དཔོན་སོགས་ཀྱི་བཀའ་རྒྱ་དང་ཕྱག་རྒྱ། ཁྲོམ་རྒྱ་སོགས་

གསལ་པོར་མནན་ཡོད་པ་དེས་ཆ་རྐྱེན་མེད་པའི་སྒོ་ནས་ངེས་པར་དུ་བརྩི་སྲུང་

བྱེད་དགོས་པའི་བཙན་ཤུགས་ཀྱི་རང་བཞིན་མཚོན། ངོ་མ་བཤད་ན་ཁྲིམས་ལ་

དགོས་པ་ནི་བདེན་པ་དང་། བདེན་པར་གནས་པ་ནི་བཙན་ཤུགས་ཡིན། དེ་ལྟ་

མིན་ན་བདེན་པ་བདེན་དུ་འགྲོ་དཀའ་ལ། བདེན་པ་རྒྱུན་སྐྱོང་བ་ནི་དེ་བས་ཀྱང་

དཀའ་བས། ཁྲིམས་ཡིག་རྙིང་པ་རྣམས་སུ་བོད་ཀྱི་གནའ་བོའ་ིབཀའ་ཡོ་འགལ་

འཆོས་པའམ་ཁྲིམས་དཔོན་ལ། བཀའ་ཡོ་འགལ་འཆོས་པ་ནི་འདམ་གྱི་ཕུར་བ་

དང་འདྲ་སྟེ། ལེགས་ན་དགྲའི་བུ་ལེགས་ཀྱང་བྱ་དགའ་གསོལ། ཉེས་ན་རང་གི་བུ་

ཉེས་ཀྱང་ཆད་པ་གཅོད་པའོ། །[181] ཞེས་པའི་ལས་ཀྱི་ངོ་བོ་དང་། དབང་བཅད་

སྤྱི་ཁྲིམས་བྱ་བ་རྗེའི་བང་སོ་རྩིག་པའི་དུས་ཀྱི་ཆད་ཀྱི་དངོས་པོ་སོགས་ལས་ཀྱང་

རང་བཞིན་གྱིས་རྟོགས་ཐུབ།

180.  བསོད་ནམས་ཚེ་རིང་། སྔ་རབས་བོད་ཀྱི་སྲིད་ཁྲིམས། མི་རིགས་དཔེ་སྐྲུན་ཁང་། ཕྱི་ལོ་ ༢༠༠༤། ཤོག ༡༩༠།

181.  མཁས་པ་ལྡེའུ། རྒྱ་བོད་ཆོས་འབྱུང་རྒྱས་པ། བོད་ལྗོངས་བོད་ཡིག་དཔེ་རྙིང་དཔེ་སྐྲུན་ཁང་། ཕྱི་ལོ་ ༡༩༨༧། ཤོག ༢༥༤།

ལེའུ་གཉིས་པ། བོད་ཀྱི་སྔར་སྲོལ་ཁྲིམས་ཡིག་གི་བྱུང་འཕེལ།

གསུམ་པ། ཞིབ་ལ་སྣ་རིགས་མང་བ།

བོད་བཙན་པོའ་ིརྒྱལ་རབས་ཀྱི་ཁྲིམས་སྲོལ་ལ་སྤྱིར་བཏང་རྒྱལ་ཁྲིམས་སམ་

བཅད་ཁྲིམས་དང་། མི་ཆོས་ཁྲིམས་སྲོལ། ལྷ་ཆོས་ཁྲིམས་སྲོལ་བཅས་རིགས་ཆེ་

བ་གསུམ་ཡོད་པ་ལས། ཁྲིམས་ཀྱི་རིགས་མི་འདྲ་བ་རེ་རེའི་ནང་དོན་ཞིབ་ལ་སྣ་མང་

ཞིང་ཀུན་འདུས་ཀྱི་ཁྱད་ཆོས་མཆིས། དེ་ཡང་སྐབས་དེའི་ཁྲིམས་སྲོལ་མཚོན་པའི་

ཡིག་ཆ་མང་པོ་བོར་བརླག་བྱུང་བ་དང་གཏོར་སྐྱོན་ཚབས་ཆེན་ཐེབས་པའི་དབང་

གིས། ད་ལྟ་ཁྲིམས་སྲོལ་ཞིབ་ཆ་ལྡན་འདི་ཞེས་གསལ་ཁ་བཏོད་དེ་ཆ་ཡོངས་སུ་

རྫོགས་པར་ཤོག་ངོར་འགོད་ཐབས་མེད་ནའང་། དུས་དེར་བྱུང་བའི་ཁྲིམས་སྲོལ་

ཡིག་ཆ་ཁ་ཐོར་དེ་དག་ཞིབ་ཀྱིས་བཀླགས་ན། ཞིབ་ལ་སྣ་མང་བའི་ཁྱད་ཆོས་ཤིག་

རྒྱུན་མར་སྟོན་བཞིན་འདུག་སྟེ། རི་དྭགས་རྒྱག་སྐབས་མདས་མི་བསད་རྨས་ཅི་བྱུང་

དང་། གཡག་དང་འབྲིའི་འོག་ཏུ་མི་ཚུད་ན་འགན་ཁུར་ཇི་ལྟར་འཁུར་དགོས་ཚུལ། 

ཁྱི་བཏང་ནས་མི་ལ་འཚེ་བ་བྱུང་བ་ན་ཆད་གཅོད་ཇི་ལྟར་བྱ་བ། སོ་ཉུལ་ལ་མ་སོང་

ན་ཁྲིམས་ཆད་གང་ཞིག་འཁུར་དགོས་པ། སོ་སྣོན་ལ་འགྲོ་ལུགས་ཇི་ལྟ་བུ་ཡིན་པ། 

གཞན་དངོས་པོ་བོར་བརླག་བྱུང་ཚེ་སྐྱིན་པ་ཇི་ལྟར་འཇལ་བ་དང་། གཡོར་

བསྐྱིས་བྱེད་སྐབས་རྣམ་གཞག་གང་དག་བརྩི་སྲུང་བྱ་བ་སོགས་འཚོ་བ་དངོས་

ཀྱི་ཁྲོད་འབྱུང་ངེས་པའི་གྱོད་དོན་ཆེ་ཆུང་རིགས་སྣ་ཚོགས་ལ་ཁྲིམས་ཀྱི་གཏན་

འབེབས་སྣ་ཚོགས་བཟོས་ཡོད་པ། ཐ་ན་ཆང་ལ་ཚོད་དགོས་པ་ལྟ་བུའི་ཆེས་ཆུང་

བའི་གྱོད་དོན་འབྱུང་ངེས་ཀྱི་རྐྱེན་ལའང་ཁྲིམས་ཀྱི་རྣམ་གཞག་བཅས་ཡོད། རིམ་

པ་མི་འདྲ་བའི་མིས་རང་གི་ཉེས་བྱས་ལ་འགན་མི་འདྲ་བ་ཅི་ཞིག་འཁུར་དགོས་

པའི་སྐོར་གསལ་ཁ་བཏོད་ནས་ཞིབ་ཅིང་རྒྱས་པ་ཞིག་འཁོད་པར་བལྟས་ན།ཡིག་

ཆ་ལག་ཏུ་མ་ཐེབས་པ་མ་གཏོགས་བོད་བཙན་པོའ་ིརྒྱལ་རབས་ཀྱི་ཁྲིམས་ནི་ཞིབ་

བོད་ཀྱི་སྔར་སྲོལ་ཁྲིམས་ཡིག་ཞིབ་འཇུག

ལ་ཆ་ཚང་བ་ཞིག་ཡིན་ངེས་པ་ཐག་གིས་ཆོད་དོ། །

ད་ལྟའི་སྤྱི་ཚོགས་སུ་ཀུན་གྱིས་ཐེ་ཚོམ་ཅི་ཡང་མེད་པའི་སྒོ་ནས་སྨྲ་བའི་

སྤོབས་པ་དང་ལྡན་པའི་གནས་ལུགས་ཤིག་ཡོད་པ་ནི་ཁྲིམས་ལུགས་ལ་སྣ་རིགས་

མང་བ་དང་། ཞིབ་ཆ་ལྡན་པ་ནི་ཁྲིམས་ལུགས་དེ་ལག་ལེན་བསྟར་བའི་རྒྱལ་ཁབ་

དང་ཚོགས་པ་གང་རུང་དེ་སྔོན་ཐོན་ཡིན་པ་དང་ཡ་རབས་ཚུལ་ལྡན་ཞིག་ཡིན་པའི་

མཚོན་རྟགས་ལྷད་མེད་ཅིག་གོ །

བཞི་པ། དབང་ཆ་དང་འོས་འགན་གསལ་བ།

ཁྲིམས་སྲོལ་ནི་ཡོངས་ལ་ཁྱབ་ཅིང་དམིགས་ཡུལ་གསལ་བའི་སྤྱི་ཚོགས་

ཀྱི་ཚད་གཞི་ཞིག་ཡིན་པ་དང་། དེའི་ནང་དོན་གྱིས་མི་ཕན་ཚུན་བར་གྱི་ཁྲིམས་ཀྱི་

དབང་ཆ་དང་འོས་འགན་གསལ་པོར་གཏན་ལ་ཕབ་ཡོད། ཁྲིམས་ཀྱིས་གཏན་ལ་

ཕབ་པའི་ནང་དོན་འདི་རིགས་གཞིར་བཟུང་ནས་སྤྱི་ཚོགས་ཀྱི་འབྲེལ་བ་སྣ་ཚོགས་

ལ་སྙོམས་སྒྲིག་བྱེད་བཞིན་ཡོད། བོད་བཙན་པོའ་ིརྒྱལ་རབས་སྐབས་ཀྱི་ཁྲིམས་

སྲོལ་དག་ཏུ་ཁྲིམས་ཀྱི་དབང་ཆ་དང་འོས་འགན་གསལ་པོར་གཏན་འབེབས་བྱས་

ཡོད་དེ། དཔེར་ན། སྤྱི་དམངས་ཀྱིས་རང་ལ་དབང་བའི་རྒྱུ་ནོར་རང་བདག་གིས་

བེད་སྤྱོད་བྱེད་ཆོག་པའི་དབང་ཆ་ཡོད་ཅིང་། དེ་ལ་གནོད་པ་བྱུང་ཚེ་གནོད་པ་གཏོང་

མཁན་གྱིས་ཁྲིམས་ཀྱི་འོས་འགན་འཁུར་ཏེ་ཆད་གཅོད་ཉོ་དགོས་པ་ལྟ་བུ་དང་། ཡང་

མི་ཚང་མར་གཙུག་ལག་ཁང་ནས་ནས་སོན་བུ་ལོན་ལེན་ཆོག་པའི་དབང་ཆ་ཐུན་

མོང་དུ་ཡོད་ལ། དུས་བཅད་བཞིན་བུ་ལོན་འཇལ་དགོས་པའི་འོས་འགན་ཡང་སྤྱི་

མཐུན་དུ་ཡོད་པ་ལྟ་བུ་རེད། 

མདོར་ན། སྐབས་དེའི་བོད་བཙན་པོའ་ིསྤྱི་དམངས་ཡོངས་ལ་ཁྲིམས་ཀྱི་དབང་

ལེའུ་གཉིས་པ། བོད་ཀྱི་སྔར་སྲོལ་ཁྲིམས་ཡིག་གི་བྱུང་འཕེལ།

ཆ་ལོངས་སུ་སྤྱོད་པའི་སྐལ་བ་སྙོམས་པར་ལྡན་ལ། དེ་དང་མཐུན་པར་སྤྱི་དམངས་

ཀུན་གྱིས་ཁྲིམས་ཀྱིས་གཏན་ལ་ཕབ་པའི་འོས་འགན་ཡང་གཅིག་མཐུན་ངང་བརྩི་

སྲུང་བྱེད་དགོས་པ་ཐག་གིས་བཅད་ཡོད་པ་རེད། དེ་ཡང་ཁྲིམས་སུ་དབང་ཆ་དང་

འོས་འགན་གཏན་འཁེལ་དུ་བཀོད་པ་སྟེ། བོད་ཀྱི་གནའ་བོའ་ིཁྲིམས་ཡིག་ཏུ། དགུང་

བློན་ཆེན་པོའ་ིལས་ཐབས་ནི། ཁྱོ་དང་འདྲ་སྟེ་ཕྱིའི་ཚིས་བྱས་ནས་ཕྱི་རྒྱ་རླབས་ཀྱིས་

གཅོད། ནང་བློན་གྱི་ལས་ཐབས་ནི་མོ་བཙུན་དང་འདྲ་སྟེ་ནང་གི་ཚིས་བྱེད། བཀའ་

བློན་ཆེན་མོའ་ིལས་ཐབས་ནི་ལེགས་ན་དགྲའི་བུ་ལེགས་ཀྱང་བྱ་དགའ་གསོལ། ཉེས་

ན་རང་གི་བུ་ཉེས་ཀྱང་ཆད་པ་གཅོད། ཡུལ་དཔོན་གྱི་ལས་སུ་ཡུལ་ཆུང་ཁྲིམས་ཀྱིས་

འཚོ། དམག་དཔོན་གྱི་ལས་སུ་དགྲ་འདུལ། ཆིབས་དཔོན་གྱིས་གཤེགས་པའི་ཤུལ་

མཚོན། རྔན་དཔོན་གྱིས་འབྲུ་དང་གསེར་དངུལ་གྱི་གཉེར་བྱེད། ཕྲུ་དཔོན་གྱིས་

འབྲི་མཛོ་ཕྲུ་མའི་གཉེར་བྱེད། དཔའ་སྡེ་གསུམ་གྱིས་ཡུལ་གྱི་མཐའ་བསྲུངས།[182] 

ཞེས་དང་། མོ་བཙུན་གཞིས་ལ་འདུག་པས་བུ་ཁྱོ་ཡི་ལས་བྱེད། དཔའ་བོ་གཡུལ་དུ་

འཐབ་པས་ཕ་མེས་ཀྱི་སྲིད་འཛིན། ཞང་སྲིད་བློན་གྱིས་དབུས་ཀྱི་མདུན་ས་བཟུང་། 

ཞེས་པ་ལྟ་བུ་སོགས་ལས་ཀྱང་སྐབས་དེའི་ཁྲིམས་ལུགས་ནང་དོན་དང་ཁྱད་པར་དུ་

ཞིབ་ཆ་སོགས་གོ་ཐུབ་པའོ། །ཞེས་བྱུང་། 

182.  བསོད་ནམས་ཚེ་རིང་། སྔ་རབས་བོད་ཀྱི་སྲིད་ཁྲིམས། མི་རིགས་དཔེ་སྐྲུན་ཁང་། ཕྱི་ལོ་ ༢༠༠༤། ཤོག ༥༧ ནས་ ༥༨།

བོད་ཀྱི་སྔར་སྲོལ་ཁྲིམས་ཡིག་ཞིབ་འཇུག

ས་བཅད་གསུམ་པ། བོད་སིལ་བུའི་དུས་ཀྱི་ཁྲིམས་ཡིག

ལེ་ཚན་དང་པོ། སིལ་བུའི་སྐབས་ཀྱི་སྲིད་འབྱོར་གནས་བབ། 

སྤུར་རྒྱལ་བཙན་པོ་འུ་དུམ་བཙན་པོས་སྐབས་དེའི་སྤྱི་ཚོགས་ཀྱི་གནས་ཚུལ་

དངོས་ལ་གཞིགས་ནས། སངས་རྒྱས་ཆོས་ལུགས་ཀྱི་དགེ་འདུན་པའི་དཔོན་གནས་

དང་། ཆེ་མཐོང་། དཔལ་འབྱོར་བཅས་ལ་ཁྲིམས་ཐོག་ནས་དམ་བསྒྲགས་བྱས་པ་

དེས། སྐབས་དེའི་མཐོ་རིམ་བན་དེ་ཚོའི་ཁེ་དབང་ལ་ཐད་ཁར་དོ་ཕོག་ཤུགས་ཆེན་

ཐེབས་རྐྱེན། ཕྱི་ལོ་ ༨༤༦ ལོར་ལྷ་ལུང་དཔལ་གྱི་རྡོ་རྗེས་དར་མ་འུ་དུམ་བཙན་སྐུ་

བཀྲོངས་པ་དང་། ཕྱི་ལོ་ ༨༦༩ བོད་ཡོངས་སུ་ལོ་རྒྱུས་ཐོག་གཞི་རྒྱ་ཆེ་ཤོས་ཀྱི་

འབངས་གྱེན་ལོག་བྱུང་བ་ནས། ཕྱི་ལོ་ ༡༢༥༢ ལོ་ནས་ས་སྐྱ་པས་བོད་ལ་དབང་

ལུང་མ་བསྒྱུར་བར་གྱི་མི་ལོ་ ༤༠༠ ལྷག་གི་རིང་། བོད་ཁམས་སིལ་བུར་ཐོར་ཏེ་

གཅིག་གྱུར་གྱི་རྒྱལ་པོ་མེད་པས་རྒྱལ་ཁྲིམས་དང་ཁྲིམས་ཡིག་གླེང་ཐབས་བྲལ།   

བོད་དབུས་གཙང་གི་ཁུལ་དུ་ཁེང་ལོག་བྱུང་ནས་ལོ་ངོ་བརྒྱ་ཡས་མས་ནང་། 

ཡུལ་གྲུ་སོ་སོར་རྗེ་ཚན་རིམ་པ་བཞིན་ཆགས་པ་དང་། རྗེ་དཔོན་ཚན་པ་དེ་ཚོས་ས་

ཁུལ་བཅད་བཟུང་གིས་དབང་སྒྱུར་བྱེད་པའི་ལོ་རྒྱུས་མཇུག་སྒྲིལ་ཡང་། གཙང་སྟོད་

དང་། ཡར་ལུང་། མདོ་སྨད་དང་། མངའ་རིས་སོགས་སུ་བཙན་པོའ་ིསྲས་བརྒྱུད་ཀྱི་

དབང་སྒྱུར་མུ་མཐུད་དུ་གནས་ཡོད། ཕྱོགས་མཚུངས་བསྟན་པ་ཕྱི་དར་དབུ་བརྙེས་

པ་དང་སྦྲགས། བཙན་པོའ་ིདུས་ཀྱི་བློན་པོའ་ིབརྒྱུད་པ་འགའ་དང་ཆོས་བརྒྱུད་ཁག་

གི་བླ་ཆེན་མཉམ་སྦྲེལ་གྱིས་ས་ཁུལ་བཅད་བཟུང་གིས་དབང་ལུང་བསྒྱུར་བའི་འགོ་

ཚུགས་ཡོད་པ་ནི། གཉགས་རྒྱུད་དང་སྨོན་ལམ་དཔལ་བ་ཟུང་འབྲེལ་གཡའ་བཟང་

བཀའ་བརྒྱུད་སྤེལ་བ། མགར་རྒྱུད་དང་ཞང་བླ་མ་ཟུང་འབྲེལ་ཚལ་པ་བཀའ་བརྒྱུད་

ལེའུ་གཉིས་པ། བོད་ཀྱི་སྔར་སྲོལ་ཁྲིམས་ཡིག་གི་བྱུང་འཕེལ།

སྤེལ་བ། སྐྱོབ་པ་འཇིག་རྟེན་མགོན་པོ་དང་སྐྱུ་ར་ཟུང་འབྲེལ་འབྲི་གུང་བཀའ་བརྒྱུད་

སྤེལ་བ། འཁོན་རྒྱུད་ཀྱིས་ལམ་འབྲས་སྤེལ་བ་སོགས་བྱུང་ཡོད། 

སྐབས་དེའི་དཔལ་འབྱོར་གནས་བབ་ལ་ཆ་མཚོན་ན། མར་པ་ལོ་ཙཱ་པས་

དམ་ཆོས་འཚོལ་ཕྱིར་ཞིང་བཙོངས་པར་གསེར་སྲང་བཞི་ཙམ་བྱུང་བ་འཁྱེར་ནས་

བལ་ཡུལ་དུ་བླ་མ་ཕམ་ཐིང་པའི་སྐུ་མདུན་དུ་བཅར།[183] ཞེས་དང་།《རྗེ་བཙུན་མི་

ལ་རས་པའི་རྣམ་ཐར།》ལས། མི་ལ་རྡོ་རྗེ་སེང་གེས་ཚོང་གི་སྒོ་ནས་ནོར་སྤེལ་བས་

སྔར་བས་ཀྱང་ཕྱུག་པར་གྱུར་ཏེ། རྩའི་ཉེ་འཁོར་ན་འོར་མ་ཞེས་བྱ་བའི་ཡུལ་མི་ཞིག་

ལ་རྩ་ན་ཞིང་དགའ་མོ་གྲུ་གསུམ་པ་ཞིག་ཡོད་པ་དེ། གསེར་དང་ལྷོ་བྱང་གི་རྫས་མང་

པོ་བཅལ་ཏེ་ཉོས་པ་ལ་འོར་མ་གྲུ་གསུམ་དུ་གྲགས། ཞིང་དེའི་འགྲམ་ན་གནས་ཚང་

དབང་བའི་ཁང་རོ་ཞིག་འདུག་པ་དེ་ཡང་ཉོས་ནས་མཁར་ལས་ཀྱི་འགྲམ་བཏིང་སྟེ། 

མཁར་ལས་བྱེད་བཞིན་པའི་ངང་ནས།[184] ཞེས་དང་།

དེ་བཞིན་《ས་སྐྱའི་གདུང་རབས་ངོ་མཚར་བང་མཛོད།》ལས། ས་སྐྱ་དགོན་

པ་བཞེངས་ཆེད་ས་རིན་དུ་རྒོད་མ་དཀར་མོ་གཅིག ནོར་བུའི་འཕྲེང་བ། མོ་གོས་

གཅིག་ལ་སོགས་པ་གནང་། མོན་གྲོག་མན་ནས་འབལ་གྲོག་ཡན་བླ་མར་བདག་པར་

བྱས།[185] ཞེས་དང་། རྒྱལ་ཚ་ཀུན་དགའ་ཤེས་རབ་(ཕྱི་ལོ་ ༡༡༡༨ ལོར་འཁྲུངས་)ཀྱིས་ཁྲོ་

ཕུའི་ས་ཉོས་ནས་ཕྱི་ལོ་ ༡༡༧༡ ལོར་ཁྲོ་ཕུ་དགོན་པ་གསར་བཞེངས་གནང་བ། 

ཕྱི་ལོ་ ༡༡༢༨ ལོར་གླིང་རས་པདྨ་རྡོ་རྗེས་ཁོང་ཉིད་ལ་དབང་བའི་ས་ཞིང་ཐམས་

183.  ལྷོ་བྲག་མར་པ་ལོ་ཙཱའི་གསུང་འབུམ། ཀྲུང་གོའ་ིབོད་རིག་པ་དཔེ་སྐྲུན་ཁང་། ཕྱི་ལོ་ ༢༠༡༡། ཤོག ༡༣།

184.  རྣལ་འབྱོར་པ་རུས་པའི་རྒྱན་ཅན། རྗེ་བཙུན་མི་ལ་རས་པའི་རྣམ་ཐར། ཐེ་ཝན་ནས་དཔར། ཕྱི་ལོ་ ༢༠༠༣། ཤོག ༡༣།

185.  ངག་དབང་ཀུན་དགའ་བསོད་ནམས། ས་སྐྱའི་གདུང་རབས་ངོ་མཚར་བང་མཛོད། ར་ཇཱེ་པུར་ས་སྐྱ་ཆོས་སྒར། ཕྱི་

ལོ་ ༢༠༠༩། ཤོག ༡༩།

བོད་ཀྱི་སྔར་སྲོལ་ཁྲིམས་ཡིག་ཞིབ་འཇུག

ཅད་རང་གི་སྨན་དགེ་ལ་གསོ་རིག་སློབ་པའི་ཡོན་དུ་ཕུལ་ནས་གསོ་བ་རིག་པ་

སློབ་གཉེར་གནང་།[186] ཞེས་བྱུང་བ་ལས། བོད་སིལ་བུའི་དུས་མི་སེར་ལ་དབང་

བའི་ས་ཞིང་དང་། ཕྱུགས་ཟོག ཐོན་སྐྱེད་ཡོ་བྱད་སོགས་དཔལ་འབྱོར་གནས་ཚུལ་

ཤེས་ཐུབ་ལ། དེར་ས་ཞིང་དང་ཕྱུགས་ཟོག་རང་མོས་ཀྱིས་ཉོ་ཚོང་བྱེད་ཆོག་གི་

ཡོད་པ་ར་འཕྲོད་བྱུང་། 

ལྷག་པར་དུས་རབས་ ༡༠ དང་ ༡༡ པའི་དཀྱིལ་ནས་མཛོ་དང་། གླང་། གཡག 

རྟ་སོགས་ཡོངས་ཁྱབ་ཏུ་རྨོན་ལས་ལ་བཀོལ་ཞིང་། ཞིང་ལས་ཡོ་ཆས་ཐད་ཐོ་བ་

དང་། གཉའ་ཤིང་། ཟོར་བ་སོགས་དང་། རྟ་ནོར་ལུག་གསུམ་ཁྱུ་དང་ཁྱུ་བྱས་ནས་

འཚོ་བཞིན་ཡོད་པ་དག་ལས།[187] སིལ་བུའི་དུས་ཀྱི་ཞིང་འབྲོག་གནས་ཚུལ་

ལ་ཚོད་དཔག་ཐུབ་པ་མ་ཟད། ཞིང་འབྲོག་ཐོན་རྫས་བརྗེ་ཚོང་སྒེར་ལ་དབང་བའི་

དཔལ་འབྱོར་གྱི་ལམ་བུར་བསྐྱོད་བཞིན་ཡོད་པ་དག་ནི། མགུར་མོ་སོགས་ལ་ཚོང་

རྭ་ཆགས་འགོ་ཚུགས། མངའ་རིས་གུ་གེ་དང་བྱང་གི་ལོ་རྡེང་ཁུལ་ནས་གསེར་གྱི་

གཏེར་ཁ་ཐོན་པ། ལྷོ་ཁ་དང་ངམ་རིང་གཉིས་སུ་དཀར་ཡོལ་བཟོ་བའི་ལས་རྩལ་

དར་བའི་ལོ་རྒྱུས་སྣང་ངོ་། །

ལེ་ཚན་གཉིས་པ། བོད་སིལ་བུའི་དུས་ཀྱི་ཁྲིམས་སྲོལ་གནས་ཚུལ། 

དེ་ཡང་《རྒྱ་བོད་ཀྱི་ཆོས་འབྱུང་རྒྱས་པ།》ལས། དེའི་འོག་ཏུ་བོད་ཡུལ་དུ་

རྒྱལ་པོ་སེང་གེའི་མགོ་ཅན་གླང་དར་མ་དང་། བློན་པོ་ཐེ་རང་གི་སྤྲུལ་པ་སྤྲེ་མགོ་

ཅན་སྦས་རྒྱལ་ཏོ་རེ་སྟག་སྣ་དང་། ཞང་བློན་ཁྲའི་མགོ་ཅན་སྣ་ནམ་རྒྱལ་མཚན་ཁྲི་

186.  陈崇凯. 西藏地方经济史.甘肃人民出饭社。2008. Pg 10.

187.  陈庆英等，西藏通史,中国边疆通史丛书。中国藏学研究中心。2000.Pg 156.

ལེའུ་གཉིས་པ། བོད་ཀྱི་སྔར་སྲོལ་ཁྲིམས་ཡིག་གི་བྱུང་འཕེལ།

གསུམ་རྗེ་སྟག་ནང་གི་ཆོས་བསྣུབས། བོད་སྤྱི་མཐུན་ལས་ཀྱི་བསོད་ནམས་སོས་

ཀའི་འཁྱགས་རོམ་བཞིན་དུ་བཞུ། མི་རྗེ་ལྷའི་བསོད་ནམས་མཚོ་སྐམ་པའི་གཉེར་

མ་བཞིན་དུ་ཡལ། བོད་ཁམས་ཡོངས་ལ་བཅས་པའི་རྒྱལ་ཁྲིམས་ནི་ནམ་ཞོད་ཆེ་

བའི་རྩིག་པ་བཞིན་དུ་ཞིག སེར་ཆགས་ཡོངས་ལ་བཅས་པའི་འདུལ་ཁྲིམས་ནི་རྒས་

གུད་འཛོམས་པའི་ཤེས་པ་བཞིན་དུ་ཉམས། བཟང་བྱེད་ལེགས་པའི་ཡོན་ཏན་ཐམས་

ཅད་དགོང་ཀའི་ཉི་མ་བཞིན་དུ་ནུབ། རྒྱལ་བློན་རྣམས་ཀྱི་ཐུགས་སུ་གདོན་གསོལ་

ཏེ། མངའ་རིས་ཟླུམ་པོ་ལ་ཕྱོགས་རིས་དུམ་བུར་ཆད། འབངས་ཀྱིས་དམ་པ་རྣམས་

ཀྱི་ཞབས་འོག་ནས་ལོག[188] ཅེས་བྱུང་བ་བཞིན། རྒྱལ་པོ་ཁྲི་དར་མ་སྐུ་བཀྲོངས་

པའི་རྐྱེན་གྱིས་རྒྱལ་ཁྲིམས་ཉམས་པས། ཆོས་ཁྲིམས་ཞིག་པ་སོགས་བཟང་པོའ་ིཆ་

ཡོད་དགུ་ཐམས་ཅད་རྩ་ཞིག་ཏུ་སོང་བ་བསྟན་འདུག[189] 

དེ་རྗེས་ ༩༨༠ རྗེས་ཙམ་ནས་ཆོས་ཁྲིམས་ཀྱི་མེ་རོ་བསླངས་ཡོད་པ་ནི་《ལྡེའུ་

ཆོས་འབྱུང་།》ལས། རྒྱལ་ཁྲིམས་གསེར་གྱི་གཉའ་ཤིང་ཆག་གྱུར་ཀྱང་། ཆོས་

ཁྲིམས་དར་གྱི་མདུད་པ་ལ་བརྟེན་པའི། སྐད་པ་རྒྱལ་ཁྲིམས་ཞིག་ཀྱང་ཆོས་ཀྱི་མེ་

རོ་བསླངས་ནས་དར་མདུད་ཙམ་ཆགས་པ་དེ་སྐད་བྱའོ། །[190] ཞེས་བྱུང་བ་བདེན་

པར་སྣང་སྟེ། སྐབས་དེར་རྒྱལ་ཁྲིམས་སླར་གསོ་བྱེད་ཐུབ་མེད་པ་ནི་རྗེ་བཙུན་མི་

188.  མཁས་པ་ལྡེའུ། རྒྱ་བོད་ཀྱི་ཆོས་འབྱུང་རྒྱས་པ། བོད་ལྗོངས་བོད་ཡིག་དཔེ་རྙིང་དཔེ་སྐྲུན་ཁང་། པྱི་ལོ་ ༡༩༨༧། ཤོག ༣༦༥།

189.  སྐབས་དེར་ཆོས་ཕྱོགས་ནས་ཀྱང་རྒྱལ་ཁྲིམས་བཤིགས་པའི་རྐྱེན་གྱིས་སངས་རྒྱས་ཆོས་ལུགས་མི་སྣས། དེ་སྔ་

བཙན་པོ་ཁྲི་སྲོང་ལྡེ་བཙན་གྱི་སྐུ་དུས་བཀག་པའི་གསང་སྔགས་ཀྱི་ཉམས་ལེན་དང་ཁྱད་པར་སྔགས་ཀྱི་རྒྱུད་ནས་བྱུང་

བའི་སྦྱོར་བ་ཞེས་པ་ལག་ལེན་དངོས་སུ་བསྟར་ཏེ། བུད་མེད་གང་རུང་ལ་འདོད་པ་བྱེད་པ་དང་། སྒྲོལ་བ་ཞེས་སེམས་

ཅན་མཆོད་སྦྱིན་གྱི་ཆེད་དུ་བསད་པ། བམ་སྒྲུབ་ཅེས་མི་རོ་ཡོན་ཏན་ཚང་བ་ཞིག་རྙེད་ན་དེ་ལས་དངོས་གྲུབ་འབྱུང་བར་

འདོད་པས་གསོན་སྒྲོལ་ཞེས་མི་དངོས་སུ་བསད་ནས་དེའི་རོ་སྒྲུབ་པ་སོགས་བྱུང་བ་བཤད། 

190.  མཁས་པ་ལྡེའུ། རྒྱ་བོད་ཀྱི་ཆོས་འབྱུང་རྒྱས་པ། བོད་ལྗོངས་བོད་ཡིག་དཔེ་རྙིང་དཔེ་སྐྲུན་ཁང་། པྱི་ལོ་ ༡༩༨༧། ཤོག ༣༩༧།

བོད་ཀྱི་སྔར་སྲོལ་ཁྲིམས་ཡིག་ཞིབ་འཇུག

ལ་རས་པའི་(ཕྱི་ལོ་ ༡༠༤༠ ནས་ ༡༡༢༣ )འཁྲུངས་ཁྱིམ་ལ། ཡབ་མི་ལ་ཤེས་རབ་རྒྱལ་

མཚན་གཤེགས་ཁར་མི་ལ་མ་སྨད་ཀྱི་སྐྱིད་སྡུག་ཨ་ཁུ་དང་ཨ་ནེར་བཅོལ་གཏམ་

ཁ་ཆེམས་ཡི་གེ་བཞག་ཡོད་ཀྱང་། ཨ་ཁུ་དང་ཨ་ནེས་ཁ་ཆེམས་ལས་ལྡོག་པའི་བྱ་

སྤྱོད་སྤེལ་ཞིང་མི་ལའི་ཕ་གཞིས་དང་བཅས་པ་བཙན་འཕྲོག་བྱེད་སྐབས། མི་ལ་

མ་སྨད་གཉིས་ཀྱིས་ཅི་ལྕོགས་ཁ་གཏད་བཅག་པ་ལས་ཁྲིམས་སར་གྱོད་གཏུག་

བྱས་པའི་ལོ་རྒྱུས་མི་སྣང་ངོ་། །

འོན་ཀྱང་དུས་སྐབས་དེའི་ཡས་མས་སུ་བྱུང་བའི་མངའ་རིས་ཀྱི་རྒྱལ་རྒྱུད་

སོགས་རྒྱལ་རྒྱུད་བྱེ་བྲག་པའི་མངའ་འོག་སོ་སོར་ཁྲིམས་ཡིག་བཅས་ཡོད་པ་ནི། 

རྩ་མདའ་ནས་རྙེད་པའི་མཆོད་རྟེན་གྱི་གཟུངས་གཞུག་གྲས་ཏེ་ནང་དོན་དུ་དཔལ་

འཁོར་བཙན་དང་། སྲས་སྐྱིད་ལྡེ་ཉི་མ་མགོན་གདུང་རྒྱུད་དང་བཅས་པའི་ལོ་རྒྱུས་

འཁོད་པའི་ཤོག་ལྷེ་རྐང་གཅིག་ཡོད་པ་དེའི་སྲིབ་ངོས་ཀྱི་ཡིག་ཕྲེང་དང་པོ། 

ཉག་སྨད་དུག〔དྲུག 〕ཕྱག་རྒྱ་དུག〔དྲུག 〕 བཀའ་ཁྲིཾས་〔ཁྲིམས་〕དུག〔དྲུག〕བཀའ་ཁྲིམས་

དུག་〔དྲུག〕ལ། རྗེའི་སྐུ་བཅའ་བ་དང་གཅིག ལྡོ་སྟོང་འགའི་གནན་བ་དང་། སོ་གམས་

སུ་ལ་སོ། སྟགས་པ་དང་། ཁེང་རྒོད་དུ་མི་དབུར་བ་དང་། ཕྱིའི་དགྲ་འདུལ་བ་དང་། 

ནང་གི་ཆེས་བྱ་བ་དང་དུག་〔དྲུག 〕གོ།[191] ཞེས་བྱུང་བ་ལས། སྤུར་རྒྱལ་བཙན་

པོའ་ིརྒྱལ་རྒྱུད་སོ་སོས་དབང་ལུང་བསྒྱུར་བའི་ཡུལ་སྡེ་ཁག་གི་ནང་རང་རང་སོ་

སོའ་ིབཀའ་ཁྲིམས་ཡོད་པ་ར་འཕྲོད་བྱུང་ལ། གོང་གསལ་ཁྲིམས་ཡིག་གི་ཐ་སྙད་

དག་ལས། དུས་སྐབས་དེའི་ཁྲིམས་ཡིག་ལ་སྤུར་རྒྱལ་བཙན་པོའ་ིདུས་ཀྱི་ཁྲིམས་

ཡིག་གི་ཤན་ཤུགས་ཆེན་པོ་ཡོད་པའང་ཤེས་ཐུབ་པ་འདུག 

191.  གུ་གེ་པཎྜི་ཏ་གྲགས་པ་རྒྱལ་མཚན་གྱིས་བརྩམས། འདར་ཚ་ཁྱུང་བདག་གིས་མཆན་བཏབ། ལྷ་བླ་མ་ཡེ་ཤེས་འོད་ཀྱི་

རྣམ་ཐར་རྒྱས་པའི་མཆན་འགྲེལ་ཏི་སིའི་མགུལ་རྒྱན། ཀྲུང་གོའ་ིབོད་རིག་པ་དཔེ་སྐྲུན་ཁང་། ཕྱི་ལོ་ ༢༠༡༥། ཤོག ༡༦། 

ལེའུ་གཉིས་པ། བོད་ཀྱི་སྔར་སྲོལ་ཁྲིམས་ཡིག་གི་བྱུང་འཕེལ།

ད་དུང་ལྷ་བླ་མ་ཡེ་ཤེས་འོད་དང་ཕོ་བྲང་ཞི་བ་འོད་སོགས་ཀྱི་བཀའ་ཤོག་

མཇལ་རྒྱུ་ཡོད་ལ། ལྷག་པར་ཡེ་ཤེས་འོད་ཀྱི་བཀའ་ཤོག་ཐོག་ཏུ་པུ་ཧྲངས་ཀྱི་རྒྱལ་

པོ་ལྷ་བླ་མས་བོད་ཀྱི་སྔགས་པ་རྣམས་ལ་བརྫངས་པ་རྫོགས་སོ། །[192] ཞེས་

འཁོད་པ་དག་ལ་བསམ་ན་གོང་གསལ་བཀའ་ཁྲིམས་དང་བཀའ་ཤོག་ཁག་དོན་

དུ་རྒྱལ་ཁྲིམས་ལ་ངོས་འཛིན་བྱེད་པ་ཞིག་རེད་སྙམ།

ཕྱི་ལོ་ ༡༠༦༠ ཡས་མས་སུ་བཙན་པོའ་ིརྒྱལ་ཁྲིམས་ཉམས་ཡང་ཧོར་ཁྲིམས་

ད་དུང་དར་མེད་པ་ནི། ༸གོང་ས་ལྔ་པ་ཆེན་པོའ་ིརང་རྣམ་《དུ་ཀཱུ་ལའི་གོས་བཟང་།》

ལས། གདན་ས་ཆེན་པོ་དཔལ་ལྡན་ས་སྐྱ་པ་དང་ཟུང་དུ་འབྲེལ་བ་ལྷ་ས་གྲོ་ཁུད་སྣ་བོ་

གདོང་ཞེས་པར། སུ་ཐུ་ཨ་སྐྱིད་ཅེས་རྗེ་བཙུན་དཀར་པོ་རྣམ་གསུམ་གྱི་སྦྱིན་བདག་

ཅིག་ཡོད་པས་དེའི་དུས་བོད་རྒྱལ་པོའ་ིཁྲིམས་ནི་ཉམས། ཧོར་ཁྲིམས་ནི་མ་དར་བའི་

སྐབས་སུ་སོང་བས་ད་ལྟ་སུ་ཐུ་ཐུ་བྱེད་པའི་དུས་འདིར་ང་རང་ཨ་རེ་སྐྱིད་ཡིན་ཞེས་

གླེངས་པས་སུ་ཐུ་ཨ་སྐྱིད་དུ་གྲགས།[193] ཞེས་དང་། ཁོང་གི་སྐུ་ཚེའི་སྨད་ལ་ཧོར་

ཁྲིམས་བྱུང་ནས་རྒྱའི་མི་ཆེན་ཨར་མགོན། དོ་ཤུ་ཨ་ནུ་གན། སུ་ཐུ་ཨ་སྐྱིད་རྣམས་

ཀྱིས་མི་བརྩིས་དུད་གྲངས་སུ་བཅད།[194] ཞེས་བྱུང་ངོ་། །འོ་ན་བོད་ལ་ཧོར་ཁྲིམས་

དུས་ནམ་ཞིག་ནས་དར་ཡོད་དམ་ཞེ་ན། གཤམ་གསལ་སི་ཏུ་བྱང་ཆུབ་རྒྱལ་མཚན་

གྱི་ཞལ་གསུངས་ལས་ཤེས་ངེས་སུ་འདུག 

192.  མཁར་རྨེའུ་བསམ་གཏན་རྒྱ་མཚོ། བདེ་ཁང་བསོད་ནམས་ཆོས་རྒྱལ་གྱིས་བསྒྱུར། མདའ་དང་འཕང་། སྟོད་ཆ། 

ཀྲུང་གོའ་ིབོད་རིག་པ་དཔེ་སྐྲུན་ཁང་། ཕྱི་ལོ་ ༢༠༠༧། ཤོག ༥༦།

193.  རྒྱལ་དབང་ལྔ་པ་དང་སྡེ་སྲིད་སངས་རྒྱས་རྒྱ་མཚོ། ༸རྒྱལ་དབང་སྐུ་ཕྲེང་རིམ་བྱོན་གྱི་མཛད་རྣམ། སྐུ་ཕྲེང་ལྔ་པ་

ངག་དབང་བློ་བཟང་རྒྱ་མཚོ། ཀྲུང་གོའ་ིབོད་རིག་པ་དཔེ་སྐྲུན་ཁང་། ཕྱི་ལོ་ ༢༠༡༣། ཤོག ༣༡།

194.  རྒྱལ་དབང་ལྔ་པ་དང་སྡེ་སྲིད་སངས་རྒྱས་རྒྱ་མཚོ། ༸རྒྱལ་དབང་སྐུ་ཕྲེང་རིམ་བྱོན་གྱི་མཛད་རྣམ། སྐུ་ཕྲེང་ལྔ་པ་

ངག་དབང་བློ་བཟང་རྒྱ་མཚོ། ཀྲུང་གོའ་ིབོད་རིག་པ་དཔེ་སྐྲུན་ཁང་། ཕྱི་ལོ་ ༢༠༡༣། ཤོག ༣༢།

བོད་ཀྱི་སྔར་སྲོལ་ཁྲིམས་ཡིག་ཞིབ་འཇུག

དེ་ཡང་《བྱང་ཆུབ་རྒྱལ་མཚན་གྱི་བཀའ་ཆེམས་མཐོང་བ་དོན་ལྡན།》ལས། 

ཁུ་དབོན་གཉིས་(ཕག་གྲུ་ཁྱིམ་རྒྱུད་ཀྱི་སྤྱན་སྔ་གྲགས་པ་འབྱུང་གནས་དང་འབྲི་གུང་ཁྱིམ་རྒྱུད་ཀྱི་དབོན་རིན་

པོ་ཆེ་བསོད་ནམས་གྲགས་པའོ།)ཀྱི་རིང་ལ་བོད་དུ་ཧོར་ཁྲིམས་བྱུང་འདུག ཧོར་དོར་ཏ་ནག་

པོས་དམག་དཔོན་བྱས་ནས། བྱང་རྭ་སྒྲེང་དུ་དགེ་འདུན་ལྔ་བརྒྱའི་དབུ་ཕོག བོད་

ཐམས་ཅད་ས་འདར་རྡོ་འདར་ལ་སོང་། དེ་རྟིང་དཔོན་པོ་དོར་ཏས་ར་སོག་འཇམ་མོར་

བབས། སྤྱན་སྔ་རིན་པོ་ཆེ་ལ་བདུན་ཐང་ལ་བྱོན་དུས་དཔོན་པོ་དོར་ཏས། དགོན་པ་

ཤཱཀ་རིན་བཟུང་ནས་གསོད་གྲབས་བྱས་པ་ལ། (སྤྱན་སྔ་རིན་པོ་ཆེས་)སྒྲོལ་མ་ལ་གསོལ་

བ་བཏབ་པས་ནམ་མཁའ་ནས་རྡོའ་ིཆར་བབས་པས་དཔོན་པོ་དོར་ཏའི་གསུངས་

གིས། དོ་ཡོན་ཁྱོད་བཟང་པོ་ཞིག་འདུག་གསུངས་ནས། སྤྱན་སྔ་རིན་པོ་ཆེ་ལ་ཕྱག་

འཚལ་ཞབས་སྤྱི་བོར་བླངས། 

དགོན་པའི་སྲོག་ཕུལ། (ཧོར་དམག་གི་ཕྱོགས་ལ་)བོད་ཤིང་སྒོ་བཅུགས་པ་ཐམས་

ཅད་ཀྱི་དུས་རྩིས་དེར་ཕུལ། བབས་བླངས། ངོ་བལྟ་བྱས། ཤར་ཕྱོགས་རྐོང་པོའ་ི

ཡུལ་ཡར་བཅད་ནས། ལྷོ་བྲག་ཤར་ནུབ། བསྙལ། ལོ་རོ། བྱར་པོ། མོན་དཔལ་

གྲོ། ལྷོ་མོན། བལ་པོའ་ིམཚམས་ཚུར་བཅད་ཀྱི་མཁར་བཙན་པོ་རྣམས་བསྒྱེལ། 

ཁྲིམས་འཇགས་སུ་བཅུག་ནས། རྒྱལ་ཁྲིམས། ཆོས་ཁྲིམས་ནམ་ལངས་པ་ལ་ཉི་

མ་ཤར་བ་ལྟ་བུ། བོད་སྐད་རིགས་གཅིག་པའི་ཁུལ་འདིར་བྱུང་འདུག་པ་ལ། སྤྱན་

སྔ་རིན་པོ་ཆེ་བོད་ཁམས་ཙམ་ལ་བཀའ་དྲིན་ཆེ་བའི་དོན་དེ་ཡིན།[195] ཞེས་བྱུང་

བར་གཞིགས་ན། ཕྱི་ལོ་ ༡༡༢༠ ཙམ་ནས་བོད་ནང་ཧོར་གྱི་དབང་ཤུགས་སླེབས་

ཡོད་འདུག སྐབས་དེར་དམག་འཐབ་དང་ཁྲིམས་གཅོད་ལག་བསྟར་བྱེད་སྐབས་

ཧོར་ལུགས་སུ་བྱས་ཡོད་ངེས་སྙམ།

195.  རླངས་ཀྱི་པོ་ཏི་བསེ་རུ་རྒྱས་པ། བོད་ལྗོངས་མི་དམངས་དཔེ་སྐྲུན་ཁང་། ཕྱི་ལོ་ ༡༩༨༦། ཤོག ༡༠༩།

ལེའུ་གཉིས་པ། བོད་ཀྱི་སྔར་སྲོལ་ཁྲིམས་ཡིག་གི་བྱུང་འཕེལ།

ཡང་སྤྱན་སྔ་རིན་པོ་ཆེས་(ཕྱི་ལོ་ ༡༡༧༥ ནས་ ༡༢༢༥)འབྲི་ཁུང་གི་བླ་མ་མཛད་པའི་

དུས་སུ། ཧོར་ཁྲིམས་ཆགས་ནས་ཕག་གྲུ་ཁྲི་སྐོར་ཧུ་ལ་ཧུ་ལ་གཏོགས་པ་དང་། ལྡན་

མ་སྒོམ་བརྩོན་གྱིས་སྤྱི་དཔོན་མ་ཕེར་བའི་དོན་ལ། ཐང་པོ་ཆེ་དང་འཕྱོང་རྒྱས་མ་

ཆུན་པར་སྒོམ་པ་ཤཱཀ་རིན་དམག་ལ་འབྱོན་པའི་ཞུ་རྟེན་ལ། སྣ་ནམ་བརྒྱ་སྐོར་ལ་

གཏོགས་པའི་དཀར་པོ་ས་ཕུལ་འདུག[196] ཅེས་བྱུང་མོད་ཀྱང་། དོགས་གཞི་

ཆེན་པོ་ཞིག་ཡོད་པ་ནི་འབྲི་ཁུང་སྤྱན་མངའ་གྲགས་པ་འབྱུང་གནས་མཆོག་ཕྱི་ལོ་ 

༡༢༢༥ ལོར་སྐུ་མྱ་ངན་ལས་འདས་པ་དང་། ཧོར་དོར་རྟ་བོད་ལ་ཡོང་བའི་དུས་ཚེས་

ཕྱི་ལོ་ ༡༢༤༠ ཡིན་པ་གསལ་གྱི་འདུག་ན། དུས་སྐབས་དེའི་ལོ་ཚིགས་ཐད་ཕྲན་

བུའི་དཀའ་ཁག་འདུག་ན་ཞིབ་ཕྲའི་གནས་ཚུལ་གང་ཡིན་ངེས་པར་བརྟག་དཔྱད་བྱ་

དགོས་པ་ཞིག་ཏུ་སྣང་ངོ་། ། 

གང་ལྟར་ཡང་ཧོར་དོར་ཏ་བོད་ལ་ཡོང་བ་ནས་ཧོར་ཁྲིམས་བོད་ལ་དར་ཡོད་

པ་ནི། 《དཔྱིད་ཀྱི་རྒྱལ་མོའ་ིགླུ་དབྱངས།》 ལས་ཀྱང་། དེ་ནས་མི་རིང་བར་རྒྱལ་པོ་

རྣམ་པར་དཀར་བའི་ལས་ལ་འཇུག་པའི་བསམ་པ་སྐྱེས་ཏེ་རྒྱ་སྨན་དང་། དཔོན་པོ་

དོར་རྟ་བོད་དུ་བཏང་བར་སོག་མཇལ་མོར་བབས། རྗེ་སྤྱན་སྔ་རིན་པོ་ཆེ་ལ་དུན་ཐང་

དུ་བྱོན་ཏེ། སྒོམ་པ་ཤཱཀ་རིན་སྣ་ལེན་དུ་བཏང་བ་གསོད་པར་བརྩམས་པ་ན། སྤྱན་

སྔ་རིན་པོ་ཆེས་སྒྲོལ་མ་ལ་གསོལ་བ་བཏབ་པས་རྡོ་ཆར་བབས་པར། སྤྱན་སྔ་རིན་

པོ་ཆེ་ལ་གུས་པར་བྱས་ཏེ། བོད་ཤིང་སྒོ་ཅན་ཕལ་ཆེར་གྱི་བབས་བླངས་ནས། ཤར་

ཀོང་པོའ་ིཡུལ་ཡན་ཆད་ནས། ནུབ་བལ་པོ་དང་། ལྷོ་མོན་ལ་ཐུག་པ་ཚུན་ཆད་ཀྱི་

བཙན་པོའ་ིམཁར་རྣམས་བསྒྱེལ་ཞིང་། གོང་མ་རྒྱལ་པོའ་ིལུང་ལས་མི་འདའ་པའི་

རྒྱལ་ཁྲིམས་བཙན་པོས་གཉའ་བ་གནན་ཏེ་ཕོ་བྲང་ཆེན་པོར་ཕོ་ཉ་བ་མངགས་ནས། 

196.  རླངས་ཀྱི་པོ་ཏི་བསེ་རུ་རྒྱས་པ། བོད་ལྗོངས་མི་དམངས་དཔེ་སྐྲུན་ཁང་། ཕྱི་ལོ་ ༡༩༨༦། ཤོག ༡༡༡།

བོད་ཀྱི་སྔར་སྲོལ་ཁྲིམས་ཡིག་ཞིབ་འཇུག

བོད་མཐའ་འཁོབ་ཀྱི་རྒྱལ་ཁམས་ན། དགེ་འདུན་གྱི་སྡེ་ནི་བཀའ་གདམས་ཆེ། ངོ་

བསྲུང་ནི་སྟག་ལུང་ཆོས་རྗེ་མཁས། གཟི་བརྗིད་ནི་འབྲི་ཁུང་སྤྱན་སྔ་ཆེ། ཆོས་ནི་

ས་སྐྱ་པཎྜི་ཏ་མཁས་པ་འདུག་པས་གང་སྤྱན་འདྲེན་གྱི་ལུང་སྩོལ་ཅིག[197] ཅེས་

འཁོད་པ་དག་ལས་ཧོར་དང་ས་སྐྱའི་བར་མཆོད་ཡོན་འབྲེལ་བ་མ་བྱུང་གོང་ནས་

ཧོར་ཁྲིམས་ཐོར་རེ་བ་ཞིག་བོད་ཁམས་སུ་དར་ཡོད་པ་ཚོད་དཔག་ཐུབ་ཀྱི་འདུག

དེ་ཡང་《སྤྱན་སྔ་གྲགས་པ་འབྱུང་གནས་ཀྱི་སྐུ་ཚེའི་རིང་བྱུང་བའི་དོན་ཆེན་

འགའི་ལོ་ཚིགས།》ལས། ལྕགས་ཕོ་བྱི་བའི་ལོ་ལ་ཧོར་རྒྱལ་པོ། ཨོ་ཀོ་ཏ་ཡི་ལུང་

གིས་བོད་ཡུལ་དུ། ཧོར་དམག་ལི་བྱི་ཏ་དང་དོར་ཏ་གཉིས། སྔ་ཕྱི་མངགས་ནས་

མི་རྩ་དུད་གྲངས་རྩིས། ཧོར་ཁྲིམས་འཇགས་བཅུག་གདན་ས་ཕག་གྲུ་དང་། འབྲི་

ཁུང་ཐེལ་གྱི་ཞབས་ཏོག་སྒྲུབ་པར་ཕུལ། བོད་ཡུལ་དབུས་གཙང་མངའ་རིས་བསྐོར་

གསུམ་ལ། རྒྱལ་ཁྲིམས་ཆོས་ཁྲིམས་འཇགས་པ་རྗེ་ཡི་དྲིན། དེ་གོང་དབུས་གཙང་

མགོ་ལུང་འབྲི་ཁུང་ལ། བྱས་ནས་སྒོམ་པ་ཤཱཀ་རིན་སྤྱི་དཔོན་བྱེད། གཙང་པའི་

དཔོན་ལ་རྡོ་རྗེ་དཔལ་བ་པ། གཡོར་པོ་ཡར་འབྲོག་ལྷོ་པ་གཞོན་ནུ་འབུམ། མངའ་

རིས་སྐོར་གསུམ་རྣམ་པ་དཔའ་ཤི་རྣམས། སོ་སོར་ཁྲིམས་གཅོད་ལ་ནི་རྗེ་ཡི་

བསྐོས།[198] ཞེས་བྱུང་བ་ལས། བོད་སིལ་བུའི་དུས་སྨད་དུ་འབྲི་གུང་པའི་ཆབ་སྲིད་

སྟོབས་ཤུགས་བོད་ཁམས་ལ་ཁྱབ་མེད་དམ་སྙམ་པ་སོགས། སྐབས་དེའི་དབུས་

གཙང་མངའ་རིས་དང་བཅས་པའི་ཁྲིམས་དང་ཁྲིམས་དཔོན་གྱི་གནས་ཚུལ་ཡང་

ལྷང་ཙམ་ཤེས་ངེས་སུ་འདུག་གོ། 

197.  ངག་དབང་བློ་བཟང་རྒྱ་མཚོ། བོད་ཀྱི་དེབ་ཐེར་དཔྱིད་ཀྱི་རྒྱལ་མོའ་ིགླུ་དབྱངས། ཕྱི་ལོ་ ༡༩༨༠། ཤོག ༩༠།

198.  རླངས་ཀྱི་པོ་ཏི་བསེ་རུ་རྒྱས་པ། བོད་ལྗོངས་མི་དམངས་དཔེ་སྐྲུན་ཁང་། ཕྱི་ལོ་ ༡༩༨༦། ཤོག ༢༥༦།

ལེའུ་གཉིས་པ། བོད་ཀྱི་སྔར་སྲོལ་ཁྲིམས་ཡིག་གི་བྱུང་འཕེལ།

ས་བཅད་བཞི་པ། ས་སྐྱའི་སྐབས་ཀྱི་ཁྲིམས་ཡིག 

ལེ་ཚན་དང་པོ། ས་སྐྱའི་སྐབས་ཀྱི་སྲིད་འབྱོར་གནས་བབ།

དུས་རབས་ ༡༣ དུས་དཀྱིལ་ནས་ཧོར་གྱི་དབང་ཤུགས་བོད་ལའང་ཁྱབ་

ཡོད་ཅིང་། ཕྱི་ལོ་ ༡༢༤༤ ལོར་ཧོར་གོ་དན་རྒྱལ་པོས་ས་སྐྱ་པཎ་ཆེན་ཧོར་ཡུལ་

དུ་གདན་ཞུ་གནང་བ་དང་། ཕྱི་ལོ་ ༡༢༥༣ ནས་ཧོར་སེ་ཆེན་རྒྱལ་པོ་དང་འགྲོ་

མགོན་ཆོས་རྒྱལ་འཕགས་པ་མཆོད་ཡོན་དུ་གྱུར་བ་སོགས་ལས། ཧོར་རྒྱལ་སེ་

ཆེན་ཁང་གིས་བོད་ཁམས་སིལ་བུར་ཐོར་བ་ཆོལ་ཁ་གསུམ་དུ་ཕྱེ་ནས་དཔལ་ལྡན་

ས་སྐྱ་པར་དབང་ཡོན་དུ་ཕུལ་སྐད།

དེ་ཡང་ཀློང་རྡོལ་བླ་མ་ངག་དབང་བློ་བཟང་ཞབས་ཀྱིས། རྒྱལ་པོས་ས་པཎ་

(འགྲོ་མགོན་ཆོས་རྒྱལ་འཕགས་པ་ཡིན་དགོས་སྙམ།)བླ་མར་ཁུར་(བཀུར་)བ་ལྟར། བླ་མར་འཛིན་

ཅིང་ཀྱཻ་རྡོར་གྱི་དབང་ཞུས། ཡར་བོད་དུ་ཕེབས་བསྐྱོད་གནང་སྐབས་སུ་དྲིལ་བུ་

སྒམ་ནང་མ་སོགས་འབུལ་བ་རྒྱ་ཆེན་པོ་དང་། བོད་ཁྲི་སྐོར་བཅུ་གསུམ་སྟེ་དབུས་

གཙང་གཉིས་དམ་པ་ཆོས་ཀྱི་ཆོལ་ཁ། མདོ་སྟོད་མི་ཡི་ཆོལ་ཁ། མདོ་སྨད་རྟ་ཡི་

ཆོལ་ཁ་སྟེ་ཆོལ་ཁ་གསུམ་ཕུལ་ཅིང་། བོད་ཤིང་སྒོ་ཅན་ཐམས་ཅད་ཀྱི་དཔོན་དང་

བླ་མ་ཟུང་འབྲེལ་དུ་བསྐོས། དཔོན་ཆེན་ཤཱཀྱ་བཟང་པོ་བོད་ཁྲི་སྐོར་བཅུ་གསུམ་གྱི་

དཔོན་དུ་བསྐོས་པ་ནས། ་་་་་དཔོན་ཆེན་དབང་ཕྱུག་བརྩོན་འགྲུས་བར་དཔོན་ཆེན་

ཉི་ཤུ་དང་ལོ་བདུན་ཅུ་དོན་ལྔ། དཔལ་ལྡན་ས་སྐྱ་པ་བོད་དང་བོད་ཆེན་པོ་ཡོངས་ཀྱི་

རྗེ་བོར་གྱུར།[199] ཅེས་བྱུང་བ་ལྟར་ལགས་སོ། ། 

199.  ཀློང་རྡོལ་ངག་དབང་བློ་བཟང་གི་གསུམ་འབུམ། གླེགས་བམ་གཉིས་པ། བོད་ལྗོངས་བོད་ཡིག་དཔེ་རྙིང་དཔེ་སྐྲུན་

ཁང་། ཕྱི་ལོ་ ༡༩༩༠། ཤོག ༤༤༥།

བོད་ཀྱི་སྔར་སྲོལ་ཁྲིམས་ཡིག་ཞིབ་འཇུག

འགྲོ་མགོན་ཆོས་རྒྱལ་འཕགས་པ་ནས་ཏཱ་དབེན་བློ་གྲོས་རྒྱལ་མཚན་གྱི་

བར་ས་སྐྱའི་ཁྲི་ཐོག་དགུ་དང་། དཔོན་ཆེན་ཤཱཀྱ་བཟང་པོ་ནས་དབང་བརྩོན་གྱི་

བར་བསྐྱར་ཟློས་དང་བཅས་པའི་དཔོན་རབས་ཉི་ཤུ་ཐམ་པའི་རིང་ལ། བོད་ཆོལ་

ཁ་གསུམ་ལ་དཔོན་ཆེན་རེ་བསྐོས་ཡོད་ལས་ཆེ། རྒྱུ་མཚན་གང་ལགས་ཤེ་ན། 

《རྒྱ་བོད་ཡིག་ཚང་ཆེན་མོ།》ལས། དབང་ཡོན་བར་པ་ལ། ཆོལ་ཁ་གསུམ་ཕུལ་

བའི་ཇ་ཡུལ་མངའ་རིས་གུང་ཐང་མན་སོག་ལ་སྐྱ་བོ་ཡན། དམ་པ་ཆོས་ཆོལ་ཁ། 

སོག་ལ་སྐྱ་བོ་མན་རྨ་ཆུ་གུག་(ཁུག་)པ་ཡན། མགོ་ནག་མིའི་ཆོལ་ཁ། རྨ་ཆུ་ཁུག་པ་

མན། རྒྱ་མཆོད་རྟེན་དཀར་པོ་ཡན། དུད་འགྲོ་རྟའི་ཆོལ་ཁ་དང་གསུམ་པོ་དེ། མི་

རྟ་ཆོས་གསུམ་གྱི་འབུལ་བའི་ལུགས་སུ་བྱས་ནས་ཕུལ་བར་འདུག་ཅིང་། ཆོལ་ཁ་

རེ་རེ་ལ་དཔོན་ཆེན་རེ་རེ་རྒྱལ་པོ་མཆོད་ཡོན་བཀའ་གྲོས་སུ་བསྟུན་ནས་བསྐོས་

མཛད་འདུག[200] ཅེས་བྱུང་། 

སྐབས་དེར་ཆོལ་ཁ་སོ་སོའ་ིདཔོན་ཆེན་སུ་དང་སུ་ཡིན་མིན་སྐོར་ལ་《ཡོན་

རྒྱལ་རབས་ཀྱི་ཏི་ཤྲི་འགྲོ་མགོན་འཕགས་པའི་མཛད་རྣམ།》ལས། དབུས་གཙང་ཁྲི་

སྐོར་བཅུ་གསུམ་གྱི་དཔོན་ཆེན་དུ་ཤཱཀྱ་བཟང་པོ་དང་། མདོ་སྟོད་ཆོལ་ཁའི་དཔོན་

དུ་གྱོན་ཧོར་ཆེན་སྟོན་ཚུལ་དང་། མདོ་སྨད་ཆོལ་ཁའི་དཔོན་དུ་དགེ་བཤེས་རིན་

བརྩོན་བསྐོས།[201] ཞེས་བྱུང་བའི་གནས་ཚུལ་དེ་དག་ལས་ས་སྐྱ་པས་བོད་དབུས་

གཙང་ཁྲི་སྐོར་བཅུ་གསུམ་ཙམ་མ་ཟད། མདོ་སྟོད་སྨད་ཀྱི་ས་ཁུལ་ལའང་དབང་

ལུང་བསྒྱུར་གྱི་ཡོད་པའི་གསལ་བཤད་གང་ལེགས་བྱུང་འདུག་ལ། ཀློང་རྡོལ་བླ་མ་

200.  དཔལ་འབྱོར་བཟང་པོ། རྒྱ་བོད་ཡིག་ཚང་ཆེན་མོ། སི་ཁྲོན་མི་རིགས་དཔེ་སྐྲུན་ཁང་། ཕྱི་ལོ་ ༡༩༨༥། ཤོག ༢༧༨།

201.  ཁྲིན་ཆིན་དབྱིན། སྐལ་བཟང་དར་རྒྱས་ཀྱིས་བསྒྱུར། ཡོན་རྒྱལ་རབས་ཀྱི་ཏི་ཤྲི་འགྲོ་མགོན་འཕགས་པའི་མཛད་

རྣམ། ཀྲུང་གོའ་ིབོད་རིག་པ་དཔེ་སྐྲུན་ཁང་། ༡༩༩༠། ཤོག ༡༨༤ ནས་ ༡༨༧།

ལེའུ་གཉིས་པ། བོད་ཀྱི་སྔར་སྲོལ་ཁྲིམས་ཡིག་གི་བྱུང་འཕེལ།

རིན་པོ་ཆེས་དཔལ་ལྡན་ས་སྐྱ་པ་བོད་དང་བོད་ཆེན་པོ་ཡོངས་ཀྱི་རྗེ་བོར་གྱུར།[202] 

བོད་ཆེན་པོ་ལ་མདོ་སྟོད་སྨད་གཉིས་སུ་ཕྱེ་ནས་མདོ་སྟོད་ནི་བར་ཁམས་པ་རྣམས་

དང་། མདོ་སྨད་ནི་ཨ་མདོའ་ིཡུལ་ལ་བྱེད་དོ། བོད་ནི་དབུས་གཙང་རུ་བཞི་ལ་ཟེར་

རོ།[203] ཞེས་བྱུང་ངོ་། །

ས་སྐྱ་དབུས་གཞུང་གི་དོ་དམ་འོག་བོད་ཆོལ་ཁ་གསུམ་དུ་དབྱེ་བ་དང་། ཆོལ་

ཁ་སོ་སོའ་ིནང་ཁྲི་སྐོར་དང་། སྟོང་སྐོར། བརྒྱ་སྐོར་སོགས་ཡོད་འདུག དཔེར་ན། 

དབུས་གཙང་ཆོལ་ཁོངས་སུ་ཁྲི་སྐོར་བཅུ་གསུམ་ཡོད་པ་མ་ཟད། ཁྲི་སྐོར་དེ་དག་གི་

ཁོངས་སུ་མ་བསྡུས་པའི་ཀོང་པོ་རྒྱ་མདའ་སྟོང་སྐོར་དང་། ས་སྐྱ་གཞུང་ལ་གཏོགས་

པའི་ལྷ་སྡེ་མགུར་མོ་སོགས་འདུག་པས་ན་ཆོལ་ཁ་གཞན་ལའང་རིགས་བསྒྲེ། 

ཕྱི་ལོ་ ༡༣༤༩ ལོར་ས་སྐྱའི་གདུང་རྒྱུད་ནང་ཁུལ་གྱི་འགལ་བ་ཆེར་སོང་

སྟེ། དཔོན་ཆེན་དབང་ཕྱུག་བརྩོན་འགྲུས་ཀྱིས་གཙོས་པའི་ལྷ་ཁང་བླ་བྲང་དང་། 

དཔོན་ཆེན་རྒྱལ་བ་བཟང་པོས་གཙོས་པའི་བཞི་ཐོག་བླ་བྲང་སོགས་བླ་བྲང་གཞན་

གསུམ་བཅས་ཕྱོགས་ཁག་གཉིས་སུ་གྱེས་ཏེ། ཕན་ཚུན་བར་སྲིད་དབང་འཕྲོག་རྩོད་

ཀྱི་དམག་འཐབ་དང་གསོད་རེས་མང་ཙམ་བྱུང་བ་དང་། སྐབས་དེར་ཕག་གྲུའི་ཁྲི་

དཔོན་བྱང་ཆུབ་རྒྱལ་མཚན་དཔོན་ཆེན་རྒྱལ་བ་བཟང་པོའ་ིཕྱག་རོགས་སུ་ལངས་

ནས། དབང་ཤུགས་ཆེ་བའི་དཔོན་ཆེན་དབང་ཕྱུག་བརྩོན་འགྲུས་ཀྱི་ཕྱོགས་ཁག་

ལ་དམག་དྲངས་ཏེ་ས་སྐྱའི་སྲིད་དབང་ཕག་མོ་གྲུ་པའི་ལག་ཏུ་ཤོར་བ་བཅས་སོ། །

202.  ཀློང་རྡོལ་ངག་དབང་བློ་བཟང་གི་གསུམ་འབུམ། གླེགས་བམ་གཉིས་པ། གངས་ཅན་རིག་མཛོད། ༢༡། བོད་ལྗོངས་

བོད་ཡིག་དཔེ་རྙིང་དཔེ་སྐྲུན་ཁང་། ཕྱི་ལོ་ ༡༩༩༡། ཤོག ༤༤༥།

203.  ཀློང་རྡོལ་ངག་དབང་བློ་བཟང་གི་གསུམ་འབུམ། གླེགས་བམ་གཉིས་པ། གངས་ཅན་རིག་མཛོད། ༢༡། བོད་ལྗོངས་

བོད་ཡིག་དཔེ་རྙིང་དཔེ་སྐྲུན་ཁང་། ཕྱི་ལོ་ ༡༩༩༡། ཤོག ༤༢༧།

བོད་ཀྱི་སྔར་སྲོལ་ཁྲིམས་ཡིག་ཞིབ་འཇུག

ས་སྐྱ་པས་བོད་ལ་དབང་ལུང་བསྒྱུར་སྐབས་དཔལ་འབྱོར་གནས་བབ་ཐད། 

ས་ཧོར་མཆོད་ཡོན་འབྲེལ་བར་བརྟེན་ནས་ཧོར་དཀར་དང་། ཧོར་གོས། ཧོར་སྦུག་

ལ་སོགས་རིན་ཐང་ཆེ་བའི་ཧོར་དུས་ཀྱི་དངོས་པོ་རྙིང་མ་སྣ་ཚོགས་ཤིག་ཚོང་འདུས་

ཁག་ཏུ་ཁྱབ་ཡོད་ཅིང་། ད་དུང་བླ་མ་འཕགས་པས་རྒྱ་ནག་ནས་བོད་དུ་དཀར་ཡོལ་

བཟོ་མི་ཆེད་གཉེར་སྐད་བཏང་གནང་བ་སྟེ། ས་སྐྱའི་ཉེ་འདབས་ག་ར་ཞེས་པའི་ལུང་

པར་བཟོས་པས་བོད་ནང་ཐེངས་གཉིས་པའི་བོད་དཀར་བཟོ་སྐྲུན་ཡང་བྱུང་ཡོད།

 སྐབས་དེར་ཚོང་འདུས་ཁག་གི་དཔལ་འབྱོར་རྣམ་པ་འཕེལ་རྒྱས་ཆེན་པོ་

བྱུང་ཡོད་པ་ནི་《རྒྱ་བོད་ཡིག་ཚང་།》ལས། ལྕགས་ཕོ་རྟ་ལོ་ཟླ་བ་བཅུ་གཉིས་པ་ལ། 

གཙང་ཆུ་མིག་རིང་མོར། དབུས་གཙང་མངའ་རིས་ཀྱི་དགེ་འདུན་ཁྲི་ཕྲག་བདུན་ལྷག་

ལ། ཆོས་འཁོར་བསྐོར་བའི་ཆས་ལ། གསེར་སྲང་དགུ་བརྒྱ་དྲུག་ཅུ་རྩ་གསུམ་ཞོ་

གསུམ། དངུལ་བྲེ་ཆེན་དགུ། ན་ཕྱིས་དང་། ཟབ་ཆེན་ཡུག་བཞི་ཅུ་རྩ་གཅིག གོས་

ཡུག་བརྒྱད་བརྒྱ་སུམ་ཅུ་སོ་བརྒྱད། དར་ཡུག་ལྔ་སྟོང་བརྒྱད་བརྒྱ་ལ་ལྔ་བཅུ་རྩ་

བརྒྱད། ཇ་སིགས་ཆེན་བརྒྱ་ཉི་ཤུ། སྦྲང་བུར་དྲུག་བརྒྱ་དང་གསུམ། མར་ཁལ་ཆིག་

ཁྲི་སུམ་སྟོང་བདུན་བརྒྱ་ཉི་ཤུ་རྩ་བརྒྱད། ནས་ཁལ་སུམ་ཁྲི་བདུན་སྟོང་བཅོ་བརྒྱད། 

རྩམ་ཁལ་བརྒྱད་སྟོང་དྲུག་བརྒྱ། གཞན་ཡང་ཕྲན་རྩེགས་གྲངས་མེད་པ་དང་བཅས་

བསྙེན་བཀུར་རོ། །ལྕགས་མོ་ལུག་ལོ་ལ། མདོ་གསུམ་བཀའ་འགྱུར་པོ་ཏི་བརྒྱ་དང་

བཅོ་ལྔ་བཞེངས་པ་ལ། གསེར་རྐྱང་སྲང་སྟོང་བཞི་དང་ཉིས་བརྒྱ་བདུན་ཅུ་རྩ་གཅིག་

ཞོ་གསུམ་བཏང་ངོ་། །[204] ཞེས་བྱུང་བ་སོགས་ལས་ཤེས་ནུས། 

མེ་གླང་ ༡༢༧༠ ལོར་འཕགས་པ་རིན་པོ་ཆེས་ཆུ་མིག་ཆོས་འཁོར་ཆེན་

མོའ་ིསྐབས་སུ། སྐྱེ་བོ་སེར་སྐྱ་འབུམ་ཕྲག་ལོངས་པ་ལ་གཟའ་འཁོར་གཉིས་ཀྱི་རིང་

204.  དཔལ་འབྱོར་བཟང་པོ། རྒྱ་བོད་ཡིག་ཚང་ཆེན་མོ། སི་ཁྲོན་མི་རིགས་དཔེ་སྐྲུན་ཁང་། ཕྱི་ལོ་ ༡༩༨༥། ཤོག ༣༢༨།

ལེའུ་གཉིས་པ། བོད་ཀྱི་སྔར་སྲོལ་ཁྲིམས་ཡིག་གི་བྱུང་འཕེལ།

བསྙེན་བཀུར་གཟབ་རྒྱས་གནང་བར་མ་ཟད། དགེ་འདུན་ཁྲི་ཕྲག་བདུན་བརྒལ་བ་

ལ་དགེ་འདུན་རེར་སྐུ་འགྱེད་གསེར་ཞོ་གང་རེ་དང་། སྣམ་བུ་སུམ་སྣམ་རེའི་འགྱེད་

གཏོང་མཛད་པ་བཅས་གྲྭ་གྲངས་འབོར་ཆེན་དེ་ལྟ་བུར་གསེར་ཞོའ་ིའགྱེད་ཐོབ་པ་དེ་

སྔ་བྱུང་མ་མྱོང་ཞིང་། དུས་མཚུངས་སྣམ་བུ་ཕོན་ཆེན་དེ་ཙམ་སྡེབ་གཅིག་ལ་ཐོན་

ཐུབ་པའི་ཐོག་ནས་ཀྱང་སྐབས་དེའི་བོད་ཀྱི་སྣམ་ཆས་འཐག་ལས་དང་ཚོང་འདུས་

ཁྲོམ་ར་འཕེལ་རྒྱས་ཆེན་པོ་བྱུང་ཡོད་པ་མཐོང་ཐུབ། ཕྱི་ལོ་ ༡༣༧༣ ལོར་ས་སྐྱའི་

ཆོས་རྗེ་བླ་མ་བསོད་ནམས་རྒྱལ་མཚན་ཞབས་ཀྱིས་བོ་དོང་ཨེར་གཙང་ཕྱོགས་ཀྱི་

དགེ་འདུན་སྟོང་ཕྲག་བཞི་བཅུ་དང་། ཕྱི་ལོ་ ༡༣༧༤ ལོར་བསམ་ཡས་སུ་དབུས་

ཕྱོགས་ཀྱི་དགེ་འདུན་སྟོང་ཉི་ཤུ་ལ། གསེར་དངུལ་ཞོ་དར་ལ་སོགས་པའི་འགྱེད་

ཕུལ།[205] ཞེས་གསལ་བ་ལས། སྐབས་དེའི་དཔལ་འབྱོར་གནས་བབ་རགས་

ཙམ་ཤེས་ཐུབ། 

དེ་བཞིན་《རྒྱ་བོད་ཡིག་ཚང་ཆེན་མོ།》ལས། ཕྱི་འབྲོག་བྱང་ཁའི་རི་དྭགས་

ལ། ཞིབ་ཏུ་བརྟགས་ན་རིགས་དགུ་ལས་མེད་པར་བྱས་ཏེ། ཕོ་ར་མོ་ར་གསུམ་ནི། 

འབྲོང་དང་། གཉན། གནའ་བ་གསུམ། ཕོ་ཡུ་མོ་ཡུ་གསུམ་ནི། རྐྱང་དང་། གླ་བ། རི་

བོང་གསུམ། ཕོ་ར་མོ་ཡུ་གསུམ་ནི། ཤྭ་བ། རྒོ་བ། གཙོད་གསུམ། དེ་རྣམས་མ་ཡིན་

པའི་རི་དྭགས་བྱང་ཁ་ན་མེད་ཟེར་གདའོ། །[206] ཞེས་བྱུང་བ་ལས། དུས་སྐབས་

དེའི་རྔོན་པ་རྣམས་ཀྱིས་འཚོ་ཐབས་ལས་རི་དྭགས་ཀྱི་རིགས་ཇི་ཡོད་གསལ་བཤད་

ཐུབ་པ་མ་ཟད། དུས་རབས་ ༡༢ ནས་ ༡༣ པའི་ནང་བཞེངས་པའི་ས་སྐྱའི་ལྷ་ཁང་

205.  མང་ཐོས་ཀླུ་སྒྲུབ་རྒྱ་མཚོ། བསྟན་རྩིས་གསལ་བའི་ཉིན་བྱེད། བོད་ལྗོངས་མི་དམངས་དཔེ་སྐྲུན་ཁང་། ཕྱི་ལོ་ 

༡༩༨༧། ཤོག ༡༨༧།

206.  དཔལ་འབྱོར་བཟང་པོ། རྒྱ་བོད་ཡིག་ཚང་ཆེན་མོ། སི་ཁྲོན་མི་རིགས་དཔེ་སྐྲུན་ཁང་། ཕྱི་ལོ་ ༡༩༨༥། ཤོག ༤༡༧།

བོད་ཀྱི་སྔར་སྲོལ་ཁྲིམས་ཡིག་ཞིབ་འཇུག

ཆེན་མོ། ངམ་རིང་ཆོས་སྡེ། དར་སྡིངས་གསེར་སྒོ་ཁྲ་མོ་གསར་བཞེངས་སྐབས་ཀྱི་

རྒྱུ་མགྲོན་ལ་བསམ་ནའང་སྐབས་དེར་དཔལ་འབྱོར་གྱི་གནས་བབ་ཚད་མཐོར་

སླེབས་ཡོད་པ་ཚོད་དཔག་ཐུབ་པ་འདུག 

ལེ་ཚན་གཉིས་པ། ས་སྐྱའི་སྐབས་ཀྱི་ཁྲིམས་སྲོལ་གནས་ཚུལ། 

ཕྱི་ལོ་ ༡༢༤༤ ཡས་མས་ནས་ཧོར་དོར་རྟ་བོད་དུ་འབྱོར་ཞིང་ས་སྐྱ་པཎ་

ཆེན་ཧོར་ཡུལ་དུ་གདན་ཞུ་གནང་བ་སོགས་ས་ཧོར་མཆོད་ཡོན་གྱི་འབྲེལ་བ་བྱུང་བ་

དང་སྦྲགས། ས་སྐྱ་པཎྜི་ཏ་ཀུན་དགའ་རྒྱལ་མཚན་མཆོག་གིས་བོད་མི་རྣམས་ཀྱིས་

ཧོར་ཁྲིམས་དང་ལེན་བྱ་དགོས་པའི་བསླབ་བྱ་གནང་ཡོད་པ་ནི། ཕྱི་ལོ་ ༡༢༤༧ གྱི་

རྗེས་ཙམ་ལ་ས་སྐྱ་པཎྜི་ཏས་བོད་དབུས་གཙང་མངའ་རིས་དང་བཅས་པའི་སྐྱེ་བོ་

རྣམས་ལ་སྩལ་བའི་བཀའ་ཡིག་གི་ནང་ཧོར་གྱི་ཁྲིམས་ལུགས་བྱས་ན་ལེགས་པོ་

འོང་།[207] ཞེས་གསུངས་ཡོད། 

དེ་བཞིན་ཧོར་རྒྱལ་པོས་(ཕྱི་ལོ་ ༡༢༦༠ ལོར་[208])དས་སྨན་བོད་ལ་མངགས་

ནས་བོད་ཧོར་གྱི་འོག་ཏུ་བཅུག་དགོས་པའི་བཀའ་ལ་དས་སྨན་གྱིས་ཧོར་རྒྱལ་

པོར་ཞུས་པ། བོད་བྱ་བ་མི་ཐུ་མོར་འདུས་པ་དང་། ཁོང་རང་གི་རྒྱལ་ཁྲིམས་ཞིག 

རྒྱ་ཧོར་གྱི་ཁྲིམས་ཇི་བཞིན་མ་འཇགས། སོ་ཁ་རྣམས་ཀྱང་མ་ཚུགས་པར་ཡོད་

འདུག་པས།[209] ཞེས་བྱུང་བ་ལས་གོང་ཞུས་ལྟར་བོད་སིལ་བུའི་སྐབས་ཧོར་གྱི་

ཁྲིམས་ལུགས་འགྲོ་སྟངས་ཆ་ཚང་བ་ཞིག་དར་མེད་པ་ཤེས་ཐུབ།

207.  ངག་དབང་ཀུན་དགའ་བསོད་ནམས། ས་སྐྱའི་གདུང་རབས་ངོ་མཚར་བང་མཛོད། རཱཇ་པུར། ཕྱི་ལོ་ ༢༠༠༩། ཤོག ༡༣༨། 

208.  ཆབ་སྤེལ་ཚེ་བརྟན་ཕུན་ཚོགས་དང་། ནོར་བྲང་ཨོ་རྒྱན། བོད་ཀྱི་ལོ་རྒྱུས་རགས་རིམ་གཡུ་ཡི་ཕྲེང་བ། བོད་ལྗོངས་

བོད་ཡིག་དཔེ་རྙིང་དཔེ་སྐྲུན་ཁང་། པྱི་ལོ་ ༡༩༩༠། ཤོག ༥༠།

209.  དཔལ་འབྱོར་བཟང་པོ། རྒྱ་བོད་ཡིག་ཚང་ཆེན་མོ། ཟི་ཁྲོན་མི་རིགས་དཔེ་སྐྲུན་ཁང་། ཕྱི་ལོ་ ༡༩༨༥། ཤོག ༢༧༤།

ལེའུ་གཉིས་པ། བོད་ཀྱི་སྔར་སྲོལ་ཁྲིམས་ཡིག་གི་བྱུང་འཕེལ།

ཕྱི་ལོ་ ༡༢༦༠ ཙམ་ནས་ཧོར་ཁྲིམས་བོད་ལ་དར་ཡོད་པ་ནི་《རིག་འཛིན་

རྒོད་ལྡེམ་པའི་རྣམ་ཐར།》ལས། དེ་ཡན་ཆད་ཆོས་རྒྱལ་གྱི་གདུང་རབས་ཀྱིས་བོད་

ཀྱི་རྒྱལ་པོ་མཛད་པ་དང་དུས་བཟང་པོ་རྣམས་རྫོགས་པར་གསུངས། དེ་ནས་རྒྱལ་

རྒྱུད་རྣམས་ས་བོན་ལྟར་ཐོར། མངའ་རིས་སྟོད་དུ་རྒྱལ་ཕྲན་མངའ་ཐང་སྐྱོང་པ་ཡང་

བྱུང་། བོད་འབངས་སིལ་བུར་སོང་སྟེ་ཆོས་ཁྲིམས་སྡེར་རུ་ཆགས། སྔགས་པ་མཐུ་

བོ་ཆེ་མང་པོ་བྱུང་ནས། ཆོས་ཀྱི་སྡེ་པ་མང་པོའ་ིམངའ་ཐང་རྒྱས་པར་མཛད། བོད་

མགོ་མེད་སིལ་བུར་ལོ་བརྒྱ་དང་བཅོ་ལྔ་བྱུང་། དེ་ནས་ཚེ་ཚད་དྲུག་ཅུ་ཁ་རལ་ལ། 

བསྟན་པ་མས་འགྲིབ་ལ་སོང་བས་ལྷ་ས་དང་། བསམ་ཡས། མཐའ་འདུལ། ཡང་

འདུལ་ལ་སོགས་པའི་ལྷ་ཁང་ཁྱད་པར་ཅན་རྣམས་ཞིག་རལ་ལ་སོང་། མཆོད་པ་

ཆག་པས་མཐའི་འགོང་པོ་བོད་དུ་ཞུགས། དབུས་གཙང་གཉིས་སུ་གནས་བཞི་བ་

གནམ་ཀྱི་སྐར་མ་ཙམ་ཆགས། ཆོས་ཁྲིམས་སྡེ་རེ་ཚུགས་པས། བོད་རང་བསོ་

ཐུབ་པ་ལོ་དྲུག་ཅུ། དེ་ནས་ཧོར་གྱི་དཔུང་རྒྱས་ཏེ། ཧོར་གྱི་ཡུལ་མིས་ཡང་ཡང་

འཇོམས་པ་ལོ་དྲུག་ཅུ། དེ་ནས་ཧོར་གྱི་རྒྱལ་པོ་འཕགས་པ་འཇམ་དཔལ་གྱི་སྤྲུལ་

པ་(ཧོར་སེ་ཆེན་ཁང་ལ་གོ་དགོས་པ་སྣང་ངོ་།)གཅིག་བྱོན་ཏེ། བོད་དུ་ཧོར་ཁྲིམས་ལོ་ཕྱེད་དང་

གཉིས་བརྒྱ་ཙམ་ཆགས།[210] ཞེས་བྱུང་ངོ་། ། 

ཡང་《རྒྱལ་རབས་འཕྲུལ་གྱི་ལྡེ་མིག》ལས། དཔོན་ཆེན་ལ་སྔ་བ་ཤཱཀྱ་བཟང་

པོ་རྒྱལ་པོའ་ིལུང་གིས་བོད་ཆོལ་ཁ་གསུམ་ལ་དབང་བའི་དམ་ཁ་བྱིན་ནས་དཔོན་

ཆེན་དུ་བསྐོས། རྒྱབ་གནོན་གྱི་ཁྲིམས་བདག་ངོ་བོ་གོང་རང་ནས་མཛད་དེ།[211] 

210.  སྤྲུལ་སྐུ་རིག་འཛིན་རྒོད་ཀྱི་ལྡེམ་འཕྲུ་ཅན་གྱི་རྣམ་ཐར་གསལ་བྱེད་ཉི་མའི་འོད་ཟེར། དཔེ་གཟུགས། ལྕགས་པར། ཤོག ༣༧། 

211.  པཎ་ཆེན་བསོད་ནམས་གྲགས་པ། རྒྱལ་རབས་འཁྲུལ་གྱི་ལྡེ་མིག བོད་ལྗོངས་མི་དམངས་དཔེ་སྐྲུན་ཁང་། ཕྱི་ལོ་ 

༡༩༨༩། ཤོག ༥༡།

བོད་ཀྱི་སྔར་སྲོལ་ཁྲིམས་ཡིག་ཞིབ་འཇུག

ཞེས་དང་། 《སི་ཏུ་བྱང་ཆུབ་རྒྱལ་མཚན་གྱི་བཀའ་ཆེམས་མཐོང་བ་དོན་ལྡན།》

ལས། དཔོན་ཆེན་རྒྱལ་བ་བཟང་པོ་དང་དབང་བརྩོན་གྱིས། ང་ལ་དགྲ་དང་གནོད་པ་

བྱས་ཏེ། ངས་ཁོང་གཉིས་བཟུང་ནའང་ཟིན། བསད་ནའང་གསོད་ཐུབ་པ་བྱུང། ངས་

རྒྱལ་པོའ་ིཁྲིམས་དང་། ས་སྐྱ་པའི་བསྟན་པ་ལ་བསམ་ནས་མ་རེག་པ་ཡིན།[212] 

ཞེས་བྱུང་། 

ཡང་《བྱང་ཆུབ་རྒྱལ་མཚན་གྱི་བཀའ་ཆེམས་མཐོང་བ་དོན་ལྡན།》ལས། བླ་

མ་ཆེན་པོ་དང་། ཚལ་པ། གཡའ་བཟང་པ་གསུམ་གྲོས་བྱས་ནས། ཁྱོད་ལ་བཟང་

པོ་སེམས་པར་འདུག གཡག་ཕག་འཁྲུག་པ་བྱུང་ཡང་། རེ་ཞིག་མགོ་ཁོ་བ། རྐང་

པ་རྐུམས། ཡ་བོ་མ་བྱེད། ཁྱོད་ཀྱི་མི་བརྒྱ་ཤི་ཡང་ཅི་སྐྱོན། བླ་མ་ཆེན་པོས་ངན་

ཅི་ཡང་བྱེད་ཐབས་མེད། ཁྱོད་ཀྱིས་གཡའ་བཟང་པའི་མི་གཉིས་བསད་པར་སོང་

ན། མི་གཉིས་པོའ་ིམགོ་དེ། གོང་དུ་བླ་མ་ལ་བསྐུར་ནས། བྱང་རྒྱལ་ངོ་ལོག་ནག་

པོ་ཡིན། རྒྱལ་པོའ་ིཁྲིམས་ལས་སྒྲུབ་པའི་མི་སྡེ་ཉེས་མེད་བསད། ཙ་ར་ཞུ་ཞུས་ན། 

རྒྱོབས་གསུང་བའི་ལུང་འབུད་པས། ཁྱོད་ཉེས་འགྲོ་བ་ཡིན་གསུངས་པས།[213] 

ཞེས་སོགས་བྱུང་བ་དག་ལས་དཔལ་ལྡན་ས་སྐྱ་པའི་སྐབས་ཧོར་ཁྲིམས་བོད་ལ་

དར་ཡོད་པའི་སྣང་བ་སྟེར་བར་གྱུར། 

དེ་ལྟའི་སྣང་ཚུལ་དེ་ནི་ས་ཧོར་མཆོད་ཡོན་འབྲེལ་བ་སོང་ཡོན་བདག་ཧོར་

རྒྱལ་པོས་མཆོད་ཡུལ་བླ་མ་ས་སྐྱ་པས་སྐྱོང་བའི་བོད་ནང་དཀའ་ཁག་བྱུང་སྐབས་

དཔུང་རོགས་དམག་ཁྲིམས་བཏང་བ་ཞིག་ལས། དོན་དུ་སྤྱིར་བོད་ཆོལ་ཁ་གསུམ་

དང་ཡང་སྒོས་བོད་ཁྲི་སྐོར་བཅུ་གསུམ་གྱི་ཁྲིམས་བདག་དཔལ་ལྡན་ས་སྐྱ་པ་ཡིན་

212.  རླངས་ཀྱི་པོ་ཏི་བསེ་རུ་རྒྱས་པ། བོད་ལྗོངས་མི་དམངས་དཔེ་སྐྲུན་ཁང་། ཕྱི་ལོ་ ༡༩༨༦། ཤོག ༢༥༦།

213.  རླངས་ཀྱི་པོ་ཏི་བསེ་རུ་རྒྱས་པ། བོད་ལྗོངས་མི་དམངས་དཔེ་སྐྲུན་ཁང་། ཕྱི་ལོ་ ༡༩༨༦། ཤོག ༡༡༡།

ལེའུ་གཉིས་པ། བོད་ཀྱི་སྔར་སྲོལ་ཁྲིམས་ཡིག་གི་བྱུང་འཕེལ།

པ་ནི།《ས་སྐྱའི་གདུང་རབས་ངོ་མཚར་བང་མཛོད།》 ལས། འདི་ལ་(འགྲོ་མགོན་ཕྱག་

ན་ཕྱི་ལོ་ ༡༢༣༩ ནས་ ༡༢༦༧)ཧོར་རྒྱལ་པོ་སེ་ཆེན་གྱིས། ས་ལེན་དབང་གི་ལུང་དང་། 

གསེར་ཐམ་ཐོང་ཕྱི་གཡས་གཡོན་གྱི་ཁྲིམས་ར་དང་། ཧོར་གྱི་ཆས་སུ་བཅུག་ཏེ་བོད་

ཆོལ་ཁ་གསུམ་གྱི་ཁྲིམས་བདག་ཏུ་བསྐོས།[214] ཞེས་དང་། མང་ཐོས་ཀླུ་སྒྲུབ་རྒྱ་

མཚོའི་《བསྟན་རྩིས་གསལ་བའི་ཉིན་བྱེད།》ལས། འགྲོ་མགོན་འཕགས་པར་ཏི་ཤྲིའི་

མཚན་གསོལ། དབང་ཡོན་དུ་བོད་ཁྲི་སྐོར་བཅུ་གསུམ་ཕུལ། ཁྲི་སྐོར་བཅུ་གསུམ་

ནི་ལྷོ་བྱང་གཉིས། ཆུ་ཞལ་གཉིས། ལྷ་ཤངས་གཉིས་ཏེ་གཙང་ལ་དྲུག གཡའ་ཕག་

གཉིས། རྒྱ་ཚལ་གཉིས། འབྲི་སྟག་གཉིས་ཏེ་དབུས་ལ་དྲུག ཡར་འབྲོག་ཁྲི་སྐོར་དང་

བཅས་བཅུ་གསུམ་ཡིན་ལ། འདི་ནས་བཟུང་བོད་ཁམས་ཐམས་ཅད་དཔལ་ལྡན་ས་

སྐྱ་པས་ལུགས་གཉིས་ཀྱིས་བསྐྱངས་སོ། །[215] ཞེས་བྱུང་བ་ལས་ཤེས་ནུས་སོ། །

གལ་པོ་ཆེ་ལ་ནན་ཏན་གྱི་ཚུལ་དུ་ཞུས་ན་《དཔྱིད་ཀྱི་རྒྱལ་མོའ་ིགླུ་དབྱངས།》 

ལས། འགྲོ་མགོན་ཆོས་རྒྱལ་འཕགས་པ་ནས་འགྲོ་མགོན་བསོད་ནམས་པའི་བར་དུ་

ལུང་གིས་(ས་སྐྱ་གོང་མས་ལུང་གིས་)བསྐོས་པའི་དཔོན་ཆེན་གཅིག་གཉིས་སླར་ལྡབ་དང་

བཅས་པའི་ཉི་ཤུའི་བར་དུ་དབུས་གཙང་ཆོས་ཀྱི་ཆོལ་ཁ། མདོ་སྟོད་མིའི་ཆོལ་ཁ། 

མདོ་སྨད་རྟའི་ཆོལ་ཁ་སྟེ། བོད་ཆེན་པོའ་ིཆོལ་ཁ་གསུམ་གྱི་རྒྱལ་ཁམས་ཀུན་ལ་

མངའ་སྒྱུར་ཅིང་། ཁྱད་པར་ལ་སྟོད་ལྷོ་བྱང་། གུར་མོ། ཆུ་མིག ཤངས་དང་། ཞ་ལུ་

སྟེ་གཙང་ཁྲི་དྲུག་དང་། རྒྱ་མ། འབྲི་གུང་། ཚལ་པ། ཐང་པོ་ཆེ་པ། ཕག་གྲུ། གཡའ་

བཟང་སྟེ་དབུས་ཁྲི་དྲུག དབུས་གཙང་གི་ས་མཚམས་སུ་ཡར་འབྲོག་ཁྲི་བསྐོར་

214.  ངག་དབང་ཀུན་དགའ་བསོད་ནམས། ས་སྐྱའི་གདུང་རབས་ངོ་མཚར་བང་མཛོད། རཱཇ་པུར། ཕྱི་ལོ་ ༢༠༠༩། ཤོག ༢༣༣།

215.  མང་ཐོས་ཀླུ་སྒྲུབ་རྒྱ་མཚོ། བསྟན་འཛིན་གསལ་བའི་ཉིན་བྱེད། བོད་ལྗོངས་མི་དམངས་དཔེ་སྐྲུན་ཁང་། ཕྱི་ལོ་ 

༡༩༨༧། ཤོག ༡༦༤།

བོད་ཀྱི་སྔར་སྲོལ་ཁྲིམས་ཡིག་ཞིབ་འཇུག

གཅིག་སྟེ་བོད་ཁྲི་བསྐོར་བཅུ་གསུམ་གྱི་ཉེས་ལ་ཆད་པ་དང་བཟང་ལ་བྱ་དགའ་སྟེར་

བ་སོགས་ཁྲིམས་ཀྱི་བྱེད་པ་ནི། སྔར་སྨོས་པའི་དཔོན་ཆེན་ཤཱཀྱ་བཟང་པོ་དང་། ་་་་་

་ དེའི་རྗེས་སུ་ནམ་མཁའ་བརྟན་པ་སོགས་དཔོན་ཆེན་དགའ་ཞིག་འདྲེན་ཡང་དཔོན་

ཆེན་སྔ་མ་རྣམས་ལྟར་བོད་ཆོལ་ཁ་གསུམ་ལ་ལུང་བསྒྱུར་བ་ནི་མ་བྱུང་ངོ་། །[216] 

ཞེས་བྱུང་བ་ལས་ཤེས་ནུས་སོ། །

ཡང་༸གོང་ས་ལྔ་པ་ཆེན་པོའ ་ི《དཔྱིད་ཀྱི་རྒྱལ་མོའ ་ིགླུ་དབྱངས།》

ལས། དཔལ་ལྡན་ས་སྐྱ་པས་བོད་ཆོལ་ཁ་གསུམ་གྱི་ཁྱོན་ལ་དབང་ལུང་བསྒྱུར་

ནའང་། གདུང་བརྒྱུད་ཞལ་ངོ་རྣམས་ཐུགས་འདོད་ཀྱི་འཐེན་ཕྱོགས་སོ་སོར་སོང་

ཞིང་། དཔོན་ཆེན་རྣམས་ཀྱང་ཏིག་མི་ཆགས་པར་སྤོ་ལེན་མང་བ་གོང་མའི་(ས་སྐྱ་

གོང་མར་གོ་དགོས་པ་སྣང་ངོ་། ཞིབ་འཇུག་པའི་མཆན།)ཁྲིམས་ཀྱང་ཧོར་གྱི་ཤན་ཤོར་བའི་ཧང་ཟོམ་

སོགས་ལ་བརྟེན། ཐང་ལྷོད་དང་མཐོ་དམའི་རིགས་དང་། ཁྱད་པར་ཧོར་ཁྲིམས་ལ་

མི་བསད་ན་སྲོག་ཚབ་ཏུ་སྲོག་གཏོང་བས་མཚོན་པའི་ཁྲིམས་རྣམས་སྡིག་པའི་ལས་

ཤས་ཆེ་བར་བརྟེན།[217] ཞེས་བྱུང་། 

འོན་ཀྱང་། 《ས་སྐྱའི་གདུང་རབས་ངོ་མཚར་བང་མཛོད།》 ལས། ས་སྐྱ་པཎྜི་

ཏས་དབུས་གཙང་མངའ་རིས་དང་བཅས་པའི་ཡོན་མཆོད་བུ་སློབ་ལ་སྤྲིངས་པའི་

བཀའ་ཡིག་ནང་། རྒྱལ་པོ་བྱང་ཆུབ་སེམས་དཔའ་འདི་སྤྱིར་སངས་རྒྱས་ཀྱི་བསྟན་

པ་དང་། སྒོས་དཀོན་མཆོག་གསུམ་ལ་ཤིན་ཏུ་གུས་ཁྲིམས་ལུགས་བཟང་པོས་

216.  ངག་དབང་བློ་བཟང་རྒྱ་མཚོ། བོད་ཀྱི་དེབ་ཐེར་དཔྱིད་ཀྱི་རྒྱལ་མོའ་ིགླུ་དབྱངས། མི་རིགས་དཔེ་སྐྲུན་ཁང་། ཕྱི་ལོ་ 

༡༩༨༠། ཤོག ༡༠༢།

217.  ངག་དབང་བློ་བཟང་རྒྱ་མཚོ། བོད་ཀྱི་དེབ་ཐེར་དཔྱིད་ཀྱི་རྒྱལ་མོའ་ིགླུ་བྱངས། མི་རིགས་དཔེ་སྐྲུན་ཁང་། ཕྱི་ལོ་ 

༡༩༨༠། ཤོག ༡༣༩།

ལེའུ་གཉིས་པ། བོད་ཀྱི་སྔར་སྲོལ་ཁྲིམས་ཡིག་གི་བྱུང་འཕེལ།

འཁོར་ཐམས་ཅད་ལ་ལེགས་པར་སྐྱོང་ཞིང་།[218] ཞེས་དང་། རང་ཤེས་ཁྲིམས་

ལུགས་འཁུར་ཤེས་ན། རྒྱལ་ཁམས་ཐམས་ཅད་ལ་ཕན་པར་བྱ་སྙམ་པའི་ཐུགས་

དགོངས་བཟང་པོ་འདུག[219] ཅེས་དང་། སྒོས་ཁྱེད་རང་གི་མི་སྡེ་བོད་རྣམས་ལ་

ཁྲིམས་ལུགས་ལེགས་པར་སློབས། སྐྱིད་དུ་འཇུག་པ་ངས་ཤེས་གསུངས།[220] 

ཞེས་ས་པཎ་གྱི་བཀའ་ཡིག་ནང་འོ་སྐོལ་མི་སྡེ་ངན་ལ་གྱོང་བས་ཐབས་སྣ་ཚོགས་

ཀྱི་སྒོ་ནས་བྲོས་པས་ཐར་དུ་རེ།[221] ཞེས་དང་། བོད་ངན་ལ་གྱོང་པའི་སྟོབས་ཀྱིས་

བྲན་དང་གཡོག་གི་བྱེ་བྲག་མ་གཏོགས་པ། དཔོན་པོར་བསྐོས་པ་ཡ་ལ་རེ་འགའ་

ཙམ་ལས་མ་མཐོང་།[222] ཞེས་པའི་བཀའ་ཡིག་དག་ལས། བོད་སིལ་བུའི་སྐབས་

བོད་ཀྱི་སྤྱི་ཚོགས་ནང་ཁྲིམས་མེད་ཀྱི་བྱ་སྤྱོད་ཧ་ཅང་དར་བ་དང་། བོད་མིས་ཧོར་

ཁྲིམས་འཁུར་ཤེས་ནས་ཧོར་ཁྲིམས་ལའང་དཀའ་ཁག་དེ་ཙམ་མེད་པ་ས་སྐྱ་པཎྜི་

ཏའི་བཀའ་ཡིག་ལས་གསལ་པོ་ཤེས་ངེས་སུ་འདུག

སྤྱིར་དཔལ་ལྡན་ས་སྐྱའི་སྐབས་སུ་ཁྲིམས་སྲོལ་སྐོར་ལ་《མཁས་གྲུབ་མུས་

སྲད་པ་རྩངས་བྱམས་པ་རྡོ་རྗེ་རྒྱལ་མཚན་ཞབས་ཀྱི་བཀའ་འབུམ།》ལས། ས་

སྐྱའི་དཔོན་ཆེན་དྲུག་པ་འཕན་ཡུལ་བ་དཔོན་ཆེན་གཞོན་དབང་འདིའི་རིང་ལ་ཕྱེ་

གསལ་ཆེན་མོ་དང་དབུས་གཙང་གི་ཁྲིམས་ཀྱི་གཞི་ཆ་ཕལ་ཆེ་བ་བྱས།[223] ཞེས་

218.  ངག་དབང་ཀུན་དགའ་བསོད་ནམས། ས་སྐྱའི་གདུང་རབས་ངོ་མཚར་བང་མཛོད། རཱཇ་པུར། ཕྱི་ལོ་ ༢༠༠༩། ཤོག ༡༣༦།

219.  ངག་དབང་ཀུན་དགའ་བསོད་ནམས། ས་སྐྱའི་གདུང་རབས་ངོ་མཚར་བང་མཛོད། རཱཇ་པུར། ཕྱི་ལོ་ ༢༠༠༩། ཤོག ༡༣༦།

220.  ངག་དབང་ཀུན་དགའ་བསོད་ནམས། ས་སྐྱའི་གདུང་རབས་ངོ་མཚར་བང་མཛོད། རཱཇ་པུར། ཕྱི་ལོ་ ༢༠༠༩། ཤོག ༡༣༦།

221.  ངག་དབང་ཀུན་དགའ་བསོད་ནམས། ས་སྐྱའི་གདུང་རབས་ངོ་མཚར་བང་མཛོད། རཱཇ་པུར། ཕྱི་ལོ་ ༢༠༠༩། ཤོག ༡༣༧།

222.  ངག་དབང་ཀུན་དགའ་བསོད་ནམས། ས་སྐྱའི་གདུང་རབས་ངོ་མཚར་བང་མཛོད། རཱཇ་པུར། ཕྱི་ལོ་ ༢༠༠༩། ཤོག ༡༣༧།

223.  ས་སྐྱ་རྫོང་ལུགས་ཀྱི་ཆོས་སྐོར་ཕྱོགས་བསྡུས་པོད་བཅུ་དགུ་པ། བོད་ལྗོངས་བོད་ཡིག་དཔེ་རྙིང་དཔེ་སྐྲུན་ཁང་། 

ཕྱི་ལོ་ ༢༠༡༧། ཤོག ༩༠།

བོད་ཀྱི་སྔར་སྲོལ་ཁྲིམས་ཡིག་ཞིབ་འཇུག

དང་། 《དཔྱིད་ཀྱི་རྒྱལ་མོའ་ིགླུ་དབྱངས།》ལས། དེ་རྗེས་ཀུན་གཞོན་དང་གཞོན་

དབང་གཉིས་ཀྱི་རིང་ལ་དབུས་གཙང་གི་ཕྱེ་གསལ་ཆེ་མོ་དང་ཁྲིམས་[224]ཀྱི་

ཞིབ་ཆ་བྱས།[225] ཞེས་དང་། 《འཕྲུལ་གྱི་མེ་ལོང་།》ལས། དཔོན་ཆེན་ནི་ས་སྐྱ་

པའི་ཁྲིམས་བདག་དང་ནང་ཆེན་ནི་ནང་གི་གཉེར་པར་འདུག[226] ཅེས་གསལ་བ་

ཙམ་ལས། སྐབས་དེའི་ཁྲིམས་ཡིག་འདི་ཡིན་ཞེས་མཛུབ་མོ་འཛུགས་ཡུལ་མེད་

ཀྱང་། ཁྲིམས་ཀྱི་གནས་བབ་གང་འཚམ་ཞིག་བཀའ་ཤོག་ཁག་དང་། གྱོད་དོན་

ཐག་གཅོད་བྱས་པའི་གནས་ཚུལ་ཁག་ནས་ཤེས་རྟོགས་ཐུབ་པ་འདུག

དེ་ཡང་འགྲོ་མགོན་ཆོས་རྒྱལ་འཕགས་པ་སྐུ་གཤེགས་རྐྱེན་དང་འབྲེལ་བའི་

སྐོར་ལ་དཔོན་ཆེན་ལ་ཧོར་ཁྲིམས་བཅད་པའི་གནས་ཚུལ་སྐོར་《སྲིད་དོན་རྒྱལ་

རབས།》ལས། དེར་སོག་པོའ་ིདམག་བྱ་རོག་རྫོང་དུ་འབྱོར། དཔོན་ཆེན་བཟུང་

བཀྱིགས་ཐོག་དྲི་བ་བྱས་པར། ངས་བླ་མ་ལ་མ་གུས་པ་དང་། ཐུགས་དང་འགལ་

བའི་ལས་ཀ་བྱེད་རྒྱུ་ཕར་བཞག རྨི་ལམ་དུའང་འོངས་མ་མྱོང་། ང་ལ་ནོངས་པ་

དང་། འགྱོད་པ་གང་ཡང་མེད། དེར་བརྟེན་ངའི་སྐེ་དམར་པོ་བཅད་ཀྱང་ཁྲག་དཀར་

པོ་ཐོན་ཡོང་། ཞེས་བརྗོད་ཅིང་། སོག་དཔོན་དེས་ཁྲིམས་ཀྱི་དག་བཤེར་གང་ཡང་

མ་བྱས་པར་དཔོན་ཆེན་སྐེ་གཅོད་རྒྱུའི་ཉིན་དེར་ཁྲིམས་ཀྱི་རྔ་བོ་ཆེ་བརྡུངས་ནས། 

224.  འདིར་འཁོད་པའི་ཁྲིམས་ཀྱི་ནང་དོན་ཡང་དམག་ཁྲལ་དང་། ཞིང་པའི་དཔྱ་ཁྲལ་བསྡུ་སྐབས་ས་ཚུགས་ཀྱི་རིམ་པ་

ཕྱེ་བ་དང་། ས་ཆ་བཟང་ངན་དང་མི་མང་ཉུང་བཅས་ཀྱི་དངོས་ཡོད་ཀྱི་གནས་ཚུལ་ལ་གཞིགས་ཏེ་ཁྲལ་ཐོབ་ཆེ་ཆུང་

གི་དབྱེ་བ་ཕྱེ་བ་ཞིག་ཡིན་པ་མཁས་དབང་ནོར་བྲང་ཨོ་རྒྱན་གྱིས་མཛད་པའི་བོད་ཀྱི་དེབ་ཐེར་དཔྱིད་ཀྱི་རྒྱལ་མོའ་ི

གླུ་དབྱངས་ཀྱི་འགྲེལ་བའི་ནང་བཀོད་འདུག

225.  ངག་དབང་བློ་བཟང་རྒྱ་མཚོ། བོད་ཀྱི་དེབ་ཐེར་དཔྱིད་ཀྱི་རྒྱལ་མོའ་ིགླུ་དབྱངས། མི་རིགས་དཔེ་སྐྲུན་ཁང་། ཕྱི་ལོ་ 

༡༩༨༠། ཤོག ༡༠༣།

226.  པཎ་ཆེན་བསོད་ནམས་གྲགས་པ། རྒྱལ་རབས་འཕྲུལ་གྱི་མེ་ལོང་། བོད་ལྗོངས་མི་དམངས་དཔེ་སྐྲུན་ཁང་། ཕྱི་

ལོ་ ༡༩༨༩། ཤོག ༥༤།

ལེའུ་གཉིས་པ། བོད་ཀྱི་སྔར་སྲོལ་ཁྲིམས་ཡིག་གི་བྱུང་འཕེལ།

ཁྲིམས་སར་འཁྲིད་ཡོང་སྐབས་དཔོན་ཆེན་གྱིས་གོས་དཀར་པོ་དྲི་མ་མེད་པ་ཞིག་

དང་། ཞྭ་ནག་པོ་ཞིག་གྱོན་ཏེ་འབྱོར། དེར་སོག་པོའ་ིདཔོན་གྱིས་ཉེས་པ་བསྒྲགས་

ཏེ་སྐེ་གཅོད་པའི་སྐབས་ཐོག་མར་ཁྲག་དཀར་པོ་ཆུ་འདྲ་བ་ཞིག་སྐྱ་རྒྱང་ངེར་ཐོན་

པའི་རྗེས་སུ་ངོ་བོ་ཁྲག་ཏུ་འགྱུར་ཞེས་གླེང་།[227] ཞེས་དང་། 

ཡང་《རྒྱལ་རབས་འཕྲུལ་གྱི་ལྡེ་མིག》ལས། ཕྱི་ལོ་ལྕགས་སྤྲུལ་ལ་སེ་ཆེན་

གྱི་ལུང་གིས་ཧོར་དམག་བོད་དུ་ཤོར་ཏེ། ཉང་སྨད་བྱ་རོག་རྫོང་ནས་དཔོན་ཆེན་

བསད། དེ་ཡང་ཁོ་འཆི་ཁར་གོས་དཀར་པོ་དང་ཞྭ་ནག་པོ་ཞིག་གྱོན་འདུག་པའི་

གཏམ་ཕྱིས་སུ་རྒྱལ་པོས་གསན་ནས་ཉེས་པ་མེད་པའི་བརྡར་དགོངས་ནས་དམག་

དཔོན་རྣམས་ལ་བཀའ་བཀྱོན་ཕེབས་པ་ཡིན་འདུག[228] ཞེས་དང་། 《དཔྱིད་ཀྱི་

རྒྱལ་མོའ་ིགླུ་དབྱངས།》ལས། ཧོར་དམག་གིས་བྱ་རོག་རྫོང་ཕབ། དཔོན་ཆེན་

བསད། བྱ་རོག་རྫོང་དམག་གི་ཁྲིམས་རྔ་བརྡུང། །སྙིང་མེད་པོ་ཚོ་གསེར་ཕྱེ་ཆུ་

ལ་འབོ། །[229] ཅེས་བྱུང་། 

གོང་གསལ་ཡིག་ཆ་ཁག་ལས་《དཔྱིད་ཀྱི་རྒྱལ་མོའ་ིགླུ་དབྱངས།》ལས། 

དཔལ་ལྡན་ས་སྐྱ་པས་བོད་ཆོལ་ཁ་གསུམ་གྱི་ཁྱོན་ལ་དབང་ལུང་བསྒྱུར་ནའང་། 

ས་སྐྱ་པའི་ཁྲིམས་ལ་ཧོར་གྱི་ཤན་ཤོར་བའི་ཧང་ཟོམ་སོགས་ལ་བརྟེན། ཐང་ལྷོད་

དང་མཐོ་དམའ་ཅི་རིགས་པ་དང་། ཁྱད་པར་ཧོར་ཁྲིམས་ལ་མི་བསད་ནས་སྲོག་

227.  ཞྭ་སྒབ་པ་དབང་ཕྱུག་བདེ་ལྡན། བོད་ཀྱི་སྲིད་དོན་རྒྱལ་རབས། སྟོད་ཆ། བོད་གཞུང་ཤེས་རིག་དཔར་ཁང་། ཕྱི་

ལོ་ ༡༩༩༧། ཤོག ༢༩༥། 

228.  པཎ་ཆེན་བསོད་ནམས་གྲགས་པ། རྒྱལ་རབས་འཕྲུལ་གྱི་ལྡེ་མིག བོད་ལྗོངས་མི་དམངས་དཔེ་སྐྲུན་ཁང་། ཕྱི་ལོ་ 

༡༩༨༩། ཤོག ༥༢།

229.  ངག་དབང་བློ་བཟང་རྒྱ་མཚོ། བོད་ཀྱི་དེབ་ཐེར་དཔྱིད་ཀྱི་རྒྱལ་མོའ་ིགླུ་དབྱངས། མི་རིགས་དཔེ་སྐྲུན་ཁང་། ཕྱི་ལོ་ 

༡༩༨༠། ཤོག ༩༨།

བོད་ཀྱི་སྔར་སྲོལ་ཁྲིམས་ཡིག་ཞིབ་འཇུག

ཚབ་ཏུ་སྲོག་གཏོང་བས་མཚོན་པའི་ཁྲིམས་རྣམས་སྡིག་པའི་ལས་ཤས་ཆེ་བར་

བརྟེན།[230] ཞེས་བྱུང་བ་བཞིན་ཁྲིམས་ཀྱི་དག་བཤེར་ཞིབ་ཚགས་མེད་པ། ཁྲིམས་

དཔོན་ནས་རང་ཚོད་བྱེད་ཀྱི་ཡོད་པའི་སྣང་ཚུལ་ཤུགས་ཆེན་མངོན་ལ། ནམ་རྒྱུན་

རང་རེ་བོད་པ་རྣམས་ཀྱིས་ཉེས་མེད་ཉེས་ཁྲིམས་ཕོག་ཚུལ་མཚོན་པའི་སྐད་ཆར། 

སྐེ་དམར་པོ་བཅད་ཀྱང་ཁྲག་དཀར་པོ་ཐོན། ཞེས་དང་། མི་དཀར་པོ་ལ། ཞྭ་ནག་

པོ་གཡོག་བྱུང་། ཞེས་པའི་བརྗོད་རྒྱུན་དེ་ཡང་སྐབས་དེ་དུས་ནས་བྱུང་བའི་ཤོད་

སྲོལ་འདུག[231] ཅེས་འཁོད།

སྐབས་དེར་བོད་དུ་ཚབས་ཆེའི་གནས་ཚུལ་ལྷག་ཚེ་ཧོར་ནས་ཞིབ་དཔྱོད་དུ་

ཁྲིམས་དམག་ཅེས་པ་ཞིག་ཡོང་གི་ཡོད་པ་ནི། གོང་གི་གནས་ཚུལ་དེ་བྱུང་སྐབས་

《སི་ཏུའི་བཀའ་ཆེམས་མཐོང་བ་དོན་ལྡན།》ལས། བླ་མ་ཆོས་རྒྱལ་འཕགས་པ་

རིན་པོ་ཆེ་ས་སྐྱར་བཞུགས་དུས་དཔོན་ཆེན་ཀུན་དགའ་བཟང་པོས་མ་གཟོ་བར། 

བླ་མའི་སྐུ་གསུང་ཐུགས་ལ་ཕོག་པ་ཇི་སྙེད་ཅིག་བྱས་འདུག་ནའང་། བཀའ་བཀྱོན་

རིང་མོ་སྐད་ཀྱི་བཀའ་ཤོག་ཅིག་མཛད་འདུག་པ་མིན་པ། དཔོན་ཆེན་ལ་ཙ་ར་བྱས་

པའི་སྐད་ཀྱང་མ་ཐོས། ཕྱིས་རྒྱལ་བུ་ཆེན་པོ་ཇིན་གིར་གྱིས་གསན་ནས་གོང་མའི་

དྲུང་དུ། ཞུས་པས། མི་ཆེན་ཟམ་ཁ། བྱང་རིན་ནམ་མཁའ་ཏ་ལ་སོགས་པའི་ཁྲིམས་

དམག་ཡོང་ནས། གོང་མའི་ལུང་དང་། ཁྲིམས་དམག་གིས་བྱ་རོག་ཚང་ཕབ། དཔོན་

ཆེན་ཀུན་དགའ་བཟང་པོ་བསད་འདུག[232] ཅེས་བྱུང་བ་ལས་ཤེས་ནུས་སོ། །

230.  ངག་དབང་བློ་བཟང་རྒྱ་མཚོ། བོད་ཀྱི་དེབ་ཐེར་དཔྱིད་ཀྱི་རྒྱལ་མོའ་ིགླུ་དབྱངས། མི་རིགས་དཔེ་སྐྲུན་ཁང་། ཕྱི་ལོ་ 

༡༩༨༠། ཤོག ༡༣༩།

231.  ཞྭ་སྒབ་པ་དབང་ཕྱུག་བདེ་ལྡན། བོད་ཀྱི་སྲིད་དོན་རྒྱལ་རབས། སྟོད་ཆ། བོད་གཞུང་ཤེས་རིག་དཔར་ཁང་། ཕྱི་

ལོ་ ༡༩༩༧། ཤོག ༢༩༦།

232.  རླངས་ཀྱི་པོ་ཏི་བསེ་རུ་རྒྱས་པ། བོད་ལྗོངས་མི་དམངས་དཔེ་སྐྲུན་ཁང་། ཕྱི་ལོ་ ༡༩༨༦། ཤོག ༢༢༥།

ལེའུ་གཉིས་པ། བོད་ཀྱི་སྔར་སྲོལ་ཁྲིམས་ཡིག་གི་བྱུང་འཕེལ།

ཡང་ཧོར་རྒྱལ་པོའ་ིལུགས་སུ་རང་གི་མངའ་འོག་ཏུ་བསྡུས་པ་རྣམས་ཞིང་

དུ་ལོངས་ནས་དེའི་དཔོན་དུ་རྒྱལ་བརྒྱུད་དང་། བུ། མག་པ་སོགས་བསྐོས་པའི་

ལུགས་འདུག་པ་བཞིན། ཧོར་རྒྱལ་པོ་སེ་ཆེན་གྱིས་འགྲོ་མགོན་ཕྱག་ན་ཧོར་གྱི་

ཆས་སུ་བཅུག་སྟེ་རྒྱལ་པོ་ཉིད་ཀྱི་སྲས་མོ་མེ་ཁ་མདུན་བཙུན་མོར་གནང་བ་མ་

ཟད། ས་ལེན་དབང་གི་ལུང་དང་གསེར་ཐམ་ཐོང་ཕྱི་གཡས་གཡོན་གྱི་ཁྲིམས་ར་

དང་ཆོལ་ཁ་གསུམ་གྱི་ཁྲིམས་བདག་ཏུ་བསྐོས་ཡོད། འོ་ན། དུས་སྐབས་དེའི་ཧོར་

ཁྲིམས་ཀྱི་འགྲོ་སྟངས་ཇི་ལྟ་བུ་ཡིན་ནམ་སྙམ་ན།

དེ་ཡང་《རྒྱ་བོད་ཡིག་ཚང་ཆེན་མོ།》ལས། རྒྱལ་ཁམས་ཆེན་པོ་འཇགས་

དགོས་པའི་དོན་ལ། རྒྱལ་པོ་ཡབ་སྲས་ལའང་། ངོ་བསྲུང་མེད་པའི་སྙན་བསྐུལ་ཞུ་

བ་དང་། རྒྱལ་བརྒྱུད། མི་དཔོན་རྣམས་ཀྱིས་བསུས་པ་བཟོས་པ་དང་། བྱ་བ་ནོར་བ་

བྱས་ན། འཆོས་པ་དང་། སྐྱོན་འཛིན་པའི་ཁྲིམས་ར་ཐའི་ས་གསུམ་ཡོད་པའི། ཀུའི་

ཐའི་ཁྲིམས་ར། ཏའི་ཏུ་ན་ཡོད། སི་ཐའི་ཀིམ་ཆང་ཧུ་ན་ཡོད། གནམ་ཐའི་ཧང་བྱིའུ་

ན་ན་ཡོད་དོ། ཐའི་ས་གསུམ་གྱི་འོག་ན། གླེན་ཧང་སི་ཉི་ཤུ་རྩ་བཞི་ཡོད། ས་ཆེན་

ལང་། སོན་ཧ། བཞིན་མིང་། ཙ་ཧོ་ཙ་ཧོ། དེ་རྣམས་ཁྲིམས་ཀྱི་འགག་བཞི་ཡིན། 

དེ་བཞིའི་སྐོར་ལ། ཁྲིམས་ར་དྲུག བཞི་ཉི་ཤུ་རྩ་བཞི་ཡོད་པའོ། །[233] ཞེས་བྱུང་། 

དཔལ་ལྡན་ས་སྐྱས་བོད་ལ་དབང་ལུང་བསྒྱུར་བའི་སྲིད་དབང་ཉམས་པ་དེ་

ཡང་གཅིག་ནས་ཁྲིམས་སྲོལ་འགྲོ་སྟངས་ལེགས་པོ་མེད་པས། ཁྲིམས་གཅོད་སྐབས་

ཁྲིམས་འཁྱོག་བྱས་པ་ལས་བྱུང་བ་ཞིག་ཡིན་པ་ནི། དང་པོ།《སི་ཏུའི་བཀའ་ཆེམས་

མཐོང་བ་དོན་ལྡན།》ལས། རང་རེའི་བཟའ་པ་སྡུད་མངགས་གཞུག་བྱེད་པ་རྣམས་

དང་། རྩྭ་ཤིང་འུ་ལག་བསྐུལ་མི་རྣམས་ཀྱིས་ཀྱང་། རོ་བས་ཁུར་ཐག་ལྕི་བའི་རྣམ་

233.  དཔལ་འབྱོར་བཟང་པོ། རྒྱ་བོད་ཡིག་ཚང་ཆེན་མོ། ཟི་ཁྲོན་མི་རིགས་དཔེ་སྐྲུན་ཁང་། ཕྱི་ལོ་ ༡༩༨༥། ཤོག ༢༧༢། 

བོད་ཀྱི་སྔར་སྲོལ་ཁྲིམས་ཡིག་ཞིབ་འཇུག

པ་དང་། ཟ་འདོད་བྱེད་ཀྱི་ཡོང་བར་འདུག་པ། འདི་རྣམས་ལའང་ས་ས་ནས་ཟ་འདོད་

དང་། གཙེར་བ་མི་ཉན་ཅིང་། ཁྲིམས་དམ་དགོས། རྒྱའི་ཡུལ་དུ་ཁྲིམས་མ་འཇགས་

པའང་། གསེར་ཡིག་པ་(བང་ཆེན་ནམ་གཡོག་པོ་)དང་མངག་གཞུག་པ་(གོང་མའི་བཀའ་ཡིག་

སྐྱེལ་མི་བང་ཆེན་)ཚོའི་ཟ་འདོད་ཀྱིས་ལན། སྔོན་འབྲི་ཁུང་པའི་བསྟན་པ་སྒོམ་པ་ཤཱཀ་

རིན་གྱི་དུས་སུ་དར་ནའང་དུས་ཕྱིས་ཉམས་པ་དེ། ཟ་འདོད་དང་ཁྲིམས་མེད་མང་

པོ་དེས་ལན་པ་ཡིན། ས་སྐྱ་པ་ཡང་བླ་མ་ལས་ཉེ་གནས་དབང་ཆེ། དཔོན་ཚོ་ལས་

དཔོན་སྐྱ་རྣམས་དབང་ཆེ། ཐམས་ཅད་ལས་ནག་མོ་དབང་ཆེ་བས། ད་ས་སྐྱ་པའི་

བསྟན་པ་ཉམས་པ་འདི་ཡིན་པས། སྐྱོན་རྣམས་གོ་བར་གྱིས་ལ་རང་རེའི་སྡེ་འདི་

ལ་བཟང་བ་དང་། བདེ་བ་སྐྱིད་པ་འདོད་ན། ཐམས་ཅད་ཀྱིས་སྤྱོད་པ་ངན་པ་རྣམས་

སྤོངས། མིག་ཐུར་ལ་བལྟ་བ་མ་བྱེད། སྤྱོད་པ་དང་། དཔེ་ལུགས་བཟང་པོ་རྣམས་

དྲན་པ་གྱིས། དེ་ལྟར་བྱས་ན། བདེ་བ་དང་། སྐྱིད་པ། བཟང་བ། དགེ་ཞིང་བཀྲ་ཤིས་

པ་ཡོང་ངོ་། །[234] ཞེས་དང་། 

ཕྱི་ལོ་ ༡༣༢༢ ལོར་སི་ཏུ་བྱང་ཆུབ་རྒྱལ་མཚན་ལ་སྣེ་གདོང་གོང་མའི་ཁྲི་

དཔོན་གྱི་གོ་ས་བྱུང་རྗེས། གཡའ་བཟང་པ་དང་། ཚལ་པ། འབྲི་གུང་པ་སོགས་ཁྲི་

དཔོན་གཞན་དག་གི་བརྙས་བཅོས་ལ་ཁྲིམས་གཏུག་དང་འཐབ་རྩོད་ཀྱི་ཐོག་ནས་

ཡ་ལན་བཅལ་ཞིང་། སྐབས་དེའི་ས་སྐྱའི་དཔོན་ཆེན་འགས་ཁྲི་དཔོན་གཞན་ཚོའི་

ངན་རྒྱབ་བྱས་ནས་ཁོང་ལ་སྡང་ཟུག་དང་། དྲག་གནོན། ཐ་ན་བཙོན་འཇུག་སྐེ་སྒོ་

ལ་ཤིང་གཡོགས་པ་དང་། ཀོ་ལྕག་དང་པང་གཤགས་རྒྱག་པ་སོགས་མནར་གཅོད་

ཚད་མེད་བྱས་ཀྱང་། སི་ཏུ་བྱང་ཆུབ་རྒྱལ་མཚན་གྱིས་ཞུམ་པ་མེད་པའི་ཁྲིམས་

མཐུན་དང་ཁྲིམས་མཐུན་མིན་པའི་བྱ་བར་དེ་ལན་འདི་འཇལ་གྱི་ཡར་ལངས་བྱས་

234.  རླངས་ཀྱི་པོ་ཏི་བསེ་རུ་རྒྱས་པ། བོད་ལྗོངས་མི་དམངས་དཔེ་སྐྲུན་ཁང་། ཕྱི་ལོ་ ༡༩༨༦། ཤོག ༣༧༢།

ལེའུ་གཉིས་པ། བོད་ཀྱི་སྔར་སྲོལ་ཁྲིམས་ཡིག་གི་བྱུང་འཕེལ།

པ་དང་། སྐབས་དེར་ས་སྐྱའི་བླ་མ་བཟང་པོ་དཔལ་བའི་གདུང་རྒྱུད་ཡུམ་མི་འདྲ་བ་

རྣམས་ཐུགས་མ་མཐུན་པར་བླ་བྲང་ཁག་མང་དུ་གྱེས་པ་དང་གཤམ་འོག་དཔོན་

རིགས་རྣམས་ཀྱང་ཕྱོགས་ཕྱོགས་སུ་རྒྱུགས་ནས་དབང་ཆར་རྩོད་འཁྲུག་གི་ཟིང་

སློང་རིམ་པར་ཐོན་སྐབས། སི་ཏུ་བྱང་ཆུབ་རྒྱལ་མཚན་གྱིས་ས་སྐྱའི་ལག་ནས་

སྲིད་དབང་ཐོབ་པ་བཅས་སོ། །

དེ་ཡང་《རྒྱ་བོད་ཡིག་ཚང་ཆེན་མོ།》ལས། དེ་མཚམས་ས་འབྲི་འཁྲུགས་

པའི་འགོ་ཚུགས། གོང་དུ་ཁྲིམས་ཀྱི་བརྟུགས་(གཏུག་)བཤེར་ལ་ཕྱོགས་ཕྱོགས་ནས། 

མི་དྲག་པ་འགྲོ་དགོས་བྱུང་དུས། དཔོན་ཆེན་ཤཱཀྱ་བཟང་པོ། དགེ་བཤེས་རིན་ཆེན་

བརྩོན་འགྲུས། རིན་པོ་ཆེ་སྟོན་ཚུལ་གསུམ་མོ། བླ་མ་དང་། བསྟན་པ། གདན་ས་ཆེན་

པོའ་ིཕྱིས་ལ་བསམ་སྟེ། བློས་བླངས་ནས་བྱོན། ཁྲིམས་ལུགས་སུ་སོང་པས། ཚལ་

གུང་ཐང་ནས་ཕོ་བྲང་ཤང་ཐོའ་ིབར་ལ། ཨན་ཁུར་ནས། རྐང་ཐང་ལ་བྱོན། གོང་དུ་

གཏུག་བཤེར་ལེགས། ས་སྐྱ་པའི་བྱ་བ་རྣམས། གང་འདོད་ལེགས་པར་གྲུབ་ནས། 

ཡར་འཁོར་དུས། ཁོང་རྣམས་ས་སྐྱ་ལ་ཡུས་ཆེ་བའི་མི་གསུམ་དུ་གྲགས་པ་བྱུང་

ཞིང་། ཆེན་པོར་གྱུར།[235] ཅེས་དང་། 《སོག་བཟློག་པ་བློ་གྲོས་རྒྱལ་པོའ་ིགསུང་

འབུམ།》ལས། དཔོན་ཆེན་ཤཱཀྱ་བཟང་པོས་རྒྱལ་ཁྲིམས་བསྐྱངས་པས། བོད་ཁམས་

བདེ་ཞིང་སྐྱིད།[236] ཅེས་བྱུང་། 

སྐབས་དེར་ཁྲི་སྐོར་སོ་སོར་རང་རང་གི་ཁྲིམས་སྲོལ་ཡོད་པ་ནི། 《བོད་

རྗེ་ལྷ་བཙན་པོའ་ིགདུང་རབས་མངའ་རིས་སྨད་གུང་ཐང་དུ་ཇི་ལྟར་བྱུང་བའི་ཚུལ་

དེབ་ཐེར་དྭངས་ཤེལ་འཕྲུལ་གྱི་མེ་ལོང་།》ལས། དེ་སྐབས་འགྲོ་མགོན་ཆོས་རྒྱལ་

235.  སྟག་ཚང་དཔལ་འབྱོར་བཟང་པོ། རྒྱ་བོད་ཡིག་ཚང་ཆེན་མོ། སི་ཁྲོན་མི་རིགས་དཔེ་སྐྲུན་ཁང་། ཕྱི་ལོ་ ༡༩༨༥། ཤོག ༤༠༤།

236.   སོག་བཟློག་པ་བློ་རྒྱས་རྒྱལ་པོའ་ིགསུམ་འབུམ། པོད་དང་པོ། ཤོག་༢༡༨།

བོད་ཀྱི་སྔར་སྲོལ་ཁྲིམས་ཡིག་ཞིབ་འཇུག

འཕགས་པས་ཚ་བོ་འབུམ་སྡེ་དགོན་ལ་སྐབས་སུ་བབས་པའི་དབང་བྱིན་རླབས་

དང་། དངོས་པོའ་ིགནང་སྐྱེས་གྱ་ནོམ་པ། དེ་བཞིན་ལུགས་གཉིས་ཀྱི་བསླབ་བྱ་

བདུད་རྩི་ལྟ་བུ་བསྩལ་བ་དང་། ལྕམ་གྱི་ལྗོངས་སུ་ཆགས་པའི་ཕ་གཞིས་དུད་ཆེན་

བརྒྱ་སྟེ་དོན་དུ་སྟོང་འཁོར་གནང་ནས། ཡར་འབྱོན་ཁར་སྐུ་ཚ་གཞོན་ནུ་འདི་ལ་

ལོ་གསུམ་མ་སྨྱོ་ན་གྲགས་པའི་གཏམ་མི་ཐོབ་ཅེས་པ་ཡིན་པས། ཁྱོད་ཀྱི་ཡིད་ལ་

ཇི་ལྟར་འདོད་པ་དེ་ལྟར་བྱོས་ཤིག་པའི་བཀའ་ཤེ་བསྐུར་དུ་བསྩལ། རྒྱབ་གཉེར་

དཔོན་ཆེན་ཤཱཀྱ་བཟང་པོ་དཔུང་དང་བཅས་པ་མངགས་ནས་ཡུམ་སྲས་མངའ་

རིས་གུང་ཐང་དུ་ཕེབས། 

སྐབས་དེར་གུང་ཐང་སྒོ་བཞི་ཞེས་བནྡེ་དབང་ཤེད་ཤིན་ཏུ་ཆེ་བས། སྔར་མངའ་

དབང་དུ་མ་བསྡུས་པ་ཐོག་མར་དེ་རྣམས་དབང་དུ་བསྡུ་བར་དགོངས་ནས། སྡེ་བཞིའི་

མཁན་པོ་བཞི་བཀུག་སྟེ་ཁབ་གོང་གི་སྒོ་བཞིར་ཨན་བཅུག་སྟེ། ཧོར་གྱི་ཁྲིམས་སྲོལ་

ལྟར་ཁྲིམས་རྔ་བརྡུངས། ཐོ་རྟགས་ཕྱར། རྔ་ཐུག་སྒྲེང་ནས་ང་རོ་ཆེན་པོས་ཚམས་

རྔམ་འཇིགས་འཇིགས་ལྟར་དུ་འདི་སྐད་ཅེས། ཀྱཻ། ཐམས་ཅད་ཉོན་ཅིག་གནམ་ལ་

ཉི་ཟླ་ཟུང་གཅིག ས་ལ་གོང་མ་མཆོད་ཡོན་ཞེས་སྙན་པ་འབྲུག་ལྟར་དུ་སྒྲོག་པ་དེ་མ་

ཐོས་སམ། ད་ལྟའི་གུང་ཐང་ཁབ་པ་འདི་བོད་རྒྱལ་པོའ་ིགདུང་རྒྱུད་དྲི་མ་མེད་པ་ཆོས་

རྒྱལ་སྲོང་བཙན་སྒམ་པོ་དང་། ཁྲི་སྲོང་ལྡེའུ་བཙན། ཁྲི་རལ་པ་ཅན་སོགས་ཀྱི་རྒྱུད་

པ་མང་པོས་བཀུར་བའི་རིགས་ཡིན་པར་མ་གོའམ། དེ་ལ་དེང་སང་སྡེ་སྒོ་བཞི་བཙན་

ཆུང་ཁབ་པ་དང་ལྔ་ཞེས་ངོ་མཐོན་དུ་སྨྲ་བ་ཁྲིམས་ཆེན་པོ་དང་འགལ་བ་མི་བཟད་

པ་ཡིན་པས་ཆད་པ་སྣ་དགུ་ཐོབ་པ་གོ་དགོས།[237] ཞེས་ཁྲིམས་བསྒྲགས་ཤིང་། 

237.  བོད་རྗེ་ལྷ་བཙན་པོའ་ིགདུང་རབས་མངའ་རིས་སྨད་གུང་ཐང་དུ་ཇི་ལྟར་བྱུང་བའི་ཚུལ་དེབ་ཐེར་དྭངས་ཤེལ་འཕྲུལ་གྱི་

མེ་ལོང་། བོད་ཀྱི་ལོ་རྒྱུས་དེབ་ཐེར་ཁག་ལྔ། བོད་ལྗོངས་བོད་ཡིག་དཔེ་རྙིང་དཔེ་སྐྲུན་ཁང་། ཕྱི་ལོ་ ༡༩༩༠ ཤོག ༩༨།

ལེའུ་གཉིས་པ། བོད་ཀྱི་སྔར་སྲོལ་ཁྲིམས་ཡིག་གི་བྱུང་འཕེལ།

དེ་ནས་ཁྲིམས་ཚིག་ཏུ་བསྒྲགས་པ་དེས་ཕ་རོལ་པོར་ལན་ཆ་ཇི་བྱུང་རྟོག་

ཞིབ་བྱེད་པར་གསང་བའི་སྒོ་ནས་ཉན་རྣ་རྟོག་ཆེན་པོ་བཏང་བར། བནྡེ་ཚོ་ན་རེ། 

འོ་ཅག་གི་མཁན་པོ་རྣམས་ཀྱི་སྐུ་ལ་ཉེས་པ་བྱེད་ན་བཟོད་ཐབས་མེད་པས་ང་ཚོས་

སྲོག་དང་བསྡོས་ཏེ་རྒོལ་བར་བྱའོ། །སྡིག་མོ་ཙམ་བྱས་ན་འཇགས་ལ་འགེལ་ན་

དེང་སང་ས་སྐྱ་པའི་ཁ་གཏད་དུ་སུས་ཀྱང་མི་ཆོག་པས་ཅི་ཟེར་ཉན་པ་ལས་འོས་

མེད་ཟེར་བ་གོ་ནས། དེའི་སང་ཉིན་ཁྲིམས་གཏམ་དུ་འོ་ལགས་སོ། །ཁྱེད་རྣམས་

ཀྱི་སྔར་གྱི་བྱེད་པར་དཔགས་ན་ཁྲིམས་ཅི་ཡང་ཐོབ་པར་སྣང་མོད། ངེད་ཀྱི་ཆོས་

རྗེ་ཉིད་ཞི་བ་ལ་བྱམས་པའི་ཐུགས་མངའ་ཞིང་། ཁྱེད་རྣམས་ཀྱང་རབ་ཏུ་བྱུང་བའི་

ཚུལ་ཅན་དུ་འདུག་པ་ན། ད་ལམ་ཉེས་མེད་དུ་འཇོག་པས་ཕྱིན་ཆད་རྒྱལ་རྗེ་ཁབ་

པའི་ཞབས་སྤྱི་བོར་ལོངས། བཀའ་གསུང་ཅི་སྒྲུབ། དད་གུས་ཀྱི་ཞོ་ཤ་ཕུལ་ཅིག

གལ་སྲིད་དེ་ལས་འགལ་ན་དྲག་པོའ་ིགཤེར་ཡོང་ངེས་ཡིན་པས་ཡིད་ལ་

འཇགས་པ་གྱིས་ཞེས་དོན་གནད་ལ་ཕབ་པའི་གཙིགས་སམ་ཡི་གེ་བླངས་ཤིང་། 

ཟང་ཟིང་གིས་ཀྱང་ཁོ་ཚོའི་ཡིད་མགུ་བར་བྱས་པས་ཁོ་ཚོས་སྔར་གྱི་ཐོ་ཅོའ་ིསྤྱོད་

པ་སྤངས་ཤིང་། གུས་པ་ལྷུར་ལེན་པའི་འབངས་སུ་བྱས་པ་བཅས་དེ་ལྟར་མངའ་

འོག་སྡེ་ཚན་མིང་དུ་བརྒྱ་ཚོ་ཞེས་འབོད་ཀྱང་དོན་དུ་སྟོང་ཚོར་སྒྲིལ་བ་བཅུ་གསུམ་

དུ་གཏན་ལ་ཕབ།[238] ཅེས་བྱུང་ངོ་། །བཀའ་རྒྱ་གཏོང་སྟངས་དེ་ནི་བོད་ལ་དུས་

འགྱུར་མ་བྱུང་གི་བརྗོད་འགྲོས་དང་ཧ་ཅང་འདྲ་ཆེ་བས་ན། ས་སྐྱའི་དུས་སྐབས་

ནས་དགའ་ལྡན་ཕོ་བྲང་པའི་བར་ཁྲིམས་ཡིག་གི་བརྗོད་འགྲོ་ལ་འགྱུར་བ་ཆེར་

ཕྱིན་མེད་པའང་ཤེས་ཐུབ།

238.  བོད་རྗེ་ལྷ་བཙན་པོའ་ིགདུང་རབས་མངའ་རིས་སྨད་གུང་ཐང་དུ་ཇི་ལྟར་བྱུང་བའི་ཚུལ་དེབ་ཐེར་དྭངས་ཤེལ་འཕྲུལ་གྱི་

མེ་ལོང་། བོད་ཀྱི་ལོ་རྒྱུས་དེབ་ཐེར་ཁག་ལྔ། བོད་ལྗོངས་བོད་ཡིག་དཔེ་རྙིང་དཔེ་སྐྲུན་ཁང་། ཕྱི་ལོ་ ༡༩༩༠ ཤོག ༩༨།



132

བོད་ཀྱི་སྔར་སྲོལ་ཁྲིམས་ཡིག་ཞིབ་འཇུག

ས་བཅད་ལྔ་པ། ཕག་གྲུའི་སྐབས་ཀྱི་ཁྲིམས་ཡིག 

ལེ་ཚན་དང་པོ། ཕག་གྲུའི་སྐབས་ཀྱི་སྲིད་འབྱོར་གནས་བབ། 

ཕྱི་ལོ་ ༡༣༥༤ ལོར་སྡེ་སྲིད་ཕག་མོ་གྲུ་པའི་སྲིད་དབང་དབུ་བརྙེས་ཤིང་། 

ཕག་གྲུས་བོད་ལ་དབང་ལུང་བསྒྱུར་རིང་བོད་ཀྱི་ཆབ་སྲིད་དང་། རིག་གཞུང་། 

དཔལ་འབྱོར། འཛུགས་སྐྲུན་སོགས་ས་སྐྱ་པས་རྨང་རྡོ་བཏིང་བའི་ཐོག་ཡར་རྒྱས་

ཆེན་པོ་ཕྱིན་ཡོད་པ་བོད་ཀྱི་ཡིག་ཚང་ཁག་གི་ནང་གཅིག་མིན་དུ་འཁོད་ཡོད། ཕག་

མོ་གྲུ་པས་བོད་དབུས་གཙང་གི་ཁྱོན་དུ་རྫོང་ཆེན་བཅུ་གསུམ་གྱི་སྲིད་འཛིན་ལམ་

ལུགས་བཟོས་པར་མ་ཟད། ལོ་འཁོར་གསུམ་རེའི་མཚམས་ནས་རྫོང་དཔོན་བརྗེ་

ལེན་དང་། ཡུལ་ལུང་ཞི་བདེའི་ཆེད་ཁྲིམས་ཡིག་ཞལ་ལྕེ་བཅོ་ལྔ་གཏན་འབེབས་

གནང་ཡོད། 

རྫོང་ཆེན་བཅུ་གསུམ་ནི་《ཀློང་རྡོལ་བླ་མའི་གསུང་འབུམ།》ལས། རྩེད་ཐང་

སྣེ་གདོང་རྫོང་། འཕྱོགས་རྒྱས་ཕྱིང་བར་སྟག་རྩེའི་རྫོང་། འོལ་དགའ་སྟག་རྩེའི་རྫོང་། 

དབུས་སྟོད་བྱི་རི་སྟག་རྩེའི་རྫོང་། བྲག་དཀར་གསང་སྔགས་བདེ་ཆེན་རྫོང་། འཕན་

ཡུལ་ལྷུན་གྲུབ་རྫོང་། གཞིས་ཁ་སྣེའུ་རྫོང་། སྐྱིད་ཤོད་སྨད་ཡར་རྒྱབ་གོང་དཀར་

རྫོང་། ཆུ་ཤུར་ལྷུན་པོ་རྩེ་རྫོང་། ཡར་འབྲོག་དཔལ་དིའི་རྫོང་། རོང་རིན་སྤུངས་རྫོང་། 

ཉང་སྟོད་རྒྱལ་མཁར་སྟག་རྩེའི་རྫོང་། ཉང་སྟོད་པ་ནམ་ལྷུན་གྲུབ་རྫོང་སྟེ་མཁར་རྫོང་

བཅུ་གསུམ་བརྩིགས་པ་བྱུང་།[239] ཞེས་འཁོད།

ཕག་གྲུའི་ཁྲི་རབས་ལྔ་པ་མི་དབང་གྲགས་པ་རྒྱལ་མཚན་གྱིས་རྫོང་དཔོན་དུ་

239.  ཀློང་རྡོལ་ངག་དབང་བློ་བཟང་གི་གསུམ་འབུམ། གླེགས་བམ་གཉིས་པ། གངས་ཅན་རིག་མཛོད། ༢༡། བོད་ལྗོངས་

བོད་ཡིག་དཔེ་རྙིང་དཔེ་སྐྲུན་ཁང་། ཕྱི་ལོ་ ༡༩༩༡། ཤོག ༤༤༨།

ལེའུ་གཉིས་པ། བོད་ཀྱི་སྔར་སྲོལ་ཁྲིམས་ཡིག་གི་བྱུང་འཕེལ།

བློན་རྒྱུད་གཏན་འཇགས་བསྐོས་པ་དེས། ས་གནས་དཔོན་རིགས་ཀྱི་སྲིད་དབང་

སྟོབས་ཤུགས་ཤིག་གསར་དུ་ཐོན་པ་དང་། སྣེ་གདོང་གོང་མའི་ཁྲི་ལ་གདུང་རྒྱུད་

ཀྱི་ཁྲོད་ནས་རབ་ཏུ་བྱུང་བ་མ་གཏོགས་ནག་ཆང་གི་སྐྱོན་གྱུར་རིགས་ཕེབས་མི་

ཆོག་པ་དེ། ཀུན་དགའ་ལེགས་པའི་སྐབས་གདུང་རྒྱུད་སྐྱ་བོ་ཡང་གོང་མའི་ཁྲི་

ལ་ཕེབས་ཆོག་པ་བཟོས་པ་དང་། སྣེ་གདོང་གོང་མའི་བདག་མོའ་ིཕ་ཁྱིམ་རིན་

སྤུངས་པས་དཔོན་ཚབ་ཐེལ་གཏོང་བྱས་པ་སོགས་ལས། ཕག་གྲུའི་སྲིད་དབང་

ཉམ་དམས་སུ་གྱུར།

ཕག་གྲུའི་སྐབས་ཀྱི་དཔལ་འབྱོར་གནས་བབ་ཐད། ཕྱི་ལོ་ ༡༤༠༩ ལོར་

ལྷ་སའི་སྨོན་ལམ་ཆེན་མོ་ཚུགས་སྐབས་ཀྱི་རྒྱུ་གྲོན་ཐད་གསེར་སྲང་དགུ་བཅུ་གོ་

གཉིས་དང་། མར་རྒྱ་མ་སུམ་ཁྲི་བདུན་སྟོང་བརྒྱ་མེད་དྲུག་ཅུ། ནས་དང་རྩམ་པ་

ཆིག་ཁྲི་བརྒྱད་སྟོང་ཉིས་བརྒྱ་བཅུ་གཅིག ཇ་དཀར་སྲང་བཞི་བཅུ་ཞེ་གཅིག་བཅས་

གནང་བ་གསལ་ལ། དེ་རྗེས་དགའ་ལྡན་དང་། འབྲས་སྤུངས། སེ་ར་བཅས་གདན་ས་

དང་དགོན་སྡེ་གྲྭ་ཚང་ཁག་ཆགས་ཡོད་ཅིང་། དེ་དག་ཏུ་བོད་ཁྱོན་ཡོངས་ནས་སློབ་

གཉེར་བ་ཁྲི་ཕྲག་ལ་ཉེ་བ་འདུ་འཛོམས་བྱས་ཡོད། དགོན་སྡེ་གྲྭ་ཚང་དེ་དག་གི་འཚོ་

བའི་མཐུན་རྐྱེན་ནི་ཞིང་འབྲོག་གི་གཞིས་ཀ་ཁག་ནས་འཁྲི་སྒྲུབ་བྱེད་དགོས། གནས་

ཚུལ་འདི་ལས་དུས་སྐབས་དེའི་རིང་གི་བོད་ཁུལ་གྱི་ཞིང་ལས་དཔལ་འབྱོར་གནས་

བབ་ལ་ཚོད་དཔག་ཐུབ་བོ། ། 

ད་དུང་གྲུབ་ཐོབ་ཐང་སྟོང་རྒྱལ་པོས་ལྕགས་ཟམ་ཇི་སྙེད་ཅིག་གསར་འཛུགས་

གནང་ཡོད་པ་ལས་བཟོ་རིག་ལག་རྩལ་དང་། རྒྱལ་རྩེ་ཁུལ་དུ་ཁ་གདན་དང་ལྷོ་ཁ་ལྕེ་

བདེ་ཞོལ་དུ་ཤད་མ་སྤུ་ཕྲུག་འཐག་འགོ་ཚུགས་པ་བཤད།[240] སྐབས་དེར་ལྷ་སའི་

240.  陈崇凯. 西藏地方经济史.甘肃人民出饭社。2008. Pg 2

སྨོན་ལམ་ཆེན་མོ་དང་འབྲས་སྤུངས་དབྱར་ཆོས་སྐབས་མི་ཚོགས་ཆེ་བའི་སྐབས། 

བྲིན་ཁ་རྒྱུག་ཤོས་ཀྱི་ཚོང་རྫས་ནི་སྤོས་དང་། མར། ཇ་སོགས་ཡིན། ལྷ་སའི་ཚོང་

གཉེར་རིམ་བཞིན་འཕེལ་རྒྱས་ཕྱིན་པ་དང་། གཙུག་ལག་ཁང་དང་། བར་སྐོར་ཙམ་

མ་ཟད། ལྷ་སའི་སྒང་བཞི་ལའང་ཚོང་ར་ཆགས་ཞེས་བྱུང་ངོ་། ། 

ལེ་ཚན་གཉིས་པ། སི་ཏུ་ཆུབ་རྒྱལ་མཚན་གྱི་ཁྲིམས་འཛིན་དགོངས་པ།

སི་ཏུ་བྱང་ཆུབ་རྒྱལ་མཚན་གྱིས་ཕག་གྲུའི་སྲིད་དབང་ཆགས་འཇིག་གི་

འགག་རྩར་ཐུག་སྐབས། རྒྱལ་བ་བཟང་པོ་གཙོས་པའི་ས་སྐྱའི་དཔོན་ཆེན་འགས་

ཁྲིམས་འཁྱོག་ངན་ཇུས་ག་ཚོད་སྤེལ་ཀྱང་། སྐབས་དང་བསྟུན་ནས་ཁྲིམས་མཐུན་

ལ་ཁྲིམས་མཐུན་གྱི་ལན་དང་། ཁྲིམས་འགལ་ལ་དེ་དང་འཚམ་པའི་འཐབ་རྒོལ་ལག་

བསྟར་གནང་བ་ལ་བརྟེན་ནས། ཕག་གྲུའི་སྡེ་སྲིད་ཉག་ཕྲ་མཐར་ལྷུངས་ཀྱི་གནས་

ལས་བསྐྱབས་ཏེ་རིམ་བཞིན་སླར་གསོ་བྱུང་བའི་བརྒྱུད་རིམ་ཁྲོད་ནས། འཇིག་རྟེན་

གྱི་བྱ་བ་རྙོག་འཛིང་ཅན་དག་ལེགས་སྒྲུབ་ཡོང་བ་བྱེད་འདོད་ན། མི་ལྷག་བསམ་དང་

ཉམས་མྱོང་ཆ་རྒྱུས་ཅན་རྣམས་ལ་ཐབས་ཇུས་འདྲི་རྒྱུ་དེ་གལ་ཧ་ཅང་ཆེ་བ་ཞིག་

ཡིན་པ་ལས། རང་བསམ་བདེན་རློམས་ཀྱི་ཁེངས་དྲེགས་བྱེད་མི་རུང་བ། དེ་བས་

ཀྱང་མི་མང་ལ་སེམས་ཁུར་དགོས་པ་དང་གོང་འོག་བར་གསུམ་ཚང་མས་ཁྲིམས་

ལ་ནན་ཏུར་བྱེད་དགོས་པའི་ངེས་ཤེས་ཟབ་མོ་འདྲོངས་པ་བརྟེན། རང་གིས་ཁྲིམས་

སྲུང་བ་མ་ཟད་ཕྱི་རབས་པ་རྣམས་ལའང་ཕག་མོ་གྲུ་པའི་སྡེ་སྲིད་རྒྱུན་གནས་དགོས་

ན། ཨང་དང་པོར་ཁྲིམས་སྒྲིག་ནན་པོ་སྲུང་དགོས་པའི་སྐོར་གསུངས་ཡོད། 

དེ་ཡང་《བྱང་ཆུབ་རྒྱལ་མཚན་གྱི་བཀའ་ཆེམས་མཐོང་བ་དོན་ལྡན།》ལས། 

སང་ང་འཛིན་པའི་དོ་ནུབ་དེ། མགོན་པོ་དཔལ་དུ་དབེན་ཤྭ་ཆེ་གཞི་ལ་བཞག་ནས། 

ལེའུ་གཉིས་པ། བོད་ཀྱི་སྔར་སྲོལ་ཁྲིམས་ཡིག་གི་བྱུང་འཕེལ།

གཞོན་ནུ་བཟང་པོ་དང་། མགོན་པོ་རྒྱལ་མཚན། ཤཱཀྱ་འབུམ། མགོན་རིན། བསམ་

གྲུབ། ཀུན་དགའ་གྲགས་པ་སོགས་རྒན་པ་རྣམས་ལ་ཀ་བཞི་སྟེང་དུ་ཚིག་ལབ་པ་

ལ། སང་ང་དང་གཡའ་བཟང་པའི་ཁྲི་དཔོན་ལ་ཨན་བརྒྱབ་ནས། གཏུགས་བཤེར་

བྱེད་པ་ཡོད་ཅིང་། ཕུགས་བདེན་ཐོག་ཏུ་གཏོང་བའི་ཆ་དོན་ནི་ཡོད། ཡིན་ནའང་

དཔོན་ཆེན་འདི་ཚིག་མི་བརྟན་པ་དང་། ཕྱོགས་སྒོར་མོ་ནས་དམག་གི་གྲབས་བྱས། 

ཚལ་པའི་གོ་ཆ་རྣམས་ཀྱང་ཆུ་གཞུང་ལ་ཡོང་གི་འདུག་ཟེར། གལ་ཏེ་མགོ་གཡོགས་

བྱུང་ན། རང་རེས་འཐབ་པས་ཐུབ་པ་ནའང་ཁྲིམས་ལ་མི་ཤོང་བས་ཕམ་ལེན།[241] 

ཞེས་བྱུང་བ་ལས་ས་སྐྱའི་དཔོན་ཆེན་གྱི་བྱ་སྤྱོད་མ་རུང་བར་ཁ་གཏད་གཅོག་

ཐུབ་པའི་གདེང་ཚོད་ཡོད་ཀྱང་། དེ་ནི་གཞུང་ལ་གྱེན་ལོག་གི་བྱ་བར་སོང་གཤིས་

ཁྲིམས་དང་འགལ་བས་ཕམ་འཁུར་དགོས་པའི་བསླབ་བྱ་གནང་ཡོད། དེ་བཞིན་རང་

ཕྱོགས་ནས་ཁྲིམས་འགལ་ལ་ཙ་ར་བྱེད་དགོས་པའི་ནན་སྐུལ་གནང་བའི་སྐོར་ལ། 

དྲུང་ཆེན་རིན་པོ་ཆེ་ཤངས་ཕུའི་ཀོ་སྦྲེ་ན་བཞུགས་དུས་གནང་བའི་བརྡ་ཡིག་ལས། 

ཁྱེད་རང་རྣམས་འཇང་འཕྲང་ཡན། བརྒྱ་སྐོར་ཁོག་རྣམས་སུ། སྔར་གྱི་བཅའ་ཁྲིགས་

བྱེད་ཀྱི་ཡོད་པ་བཞིན་རང་ས་ཟུངས། ཐེལ་ཤོད་བར་གསུམ་ནས་ཁྲིམས་མེད་བྱེད་

མི་བྱུང་ན། ཁྱི་སྨྱོན་རྡུང་རྡུང་གྱིས། ཁྲིམས་མེད་ཐོབ་རྒྱལ་བྱེད་མི་བྱུང་ན་ཙ་ར་བྱས་

པ་ལ་འགལ་བ་མེད།[242] ཅེས་དང་། མི་སྡེའི་ཁུལ་དུའང་ཟ་མ་ཤ་ཕྱེ་ལས་ལྷག་པ་

དཔོན་སྐྱས་ཀྱང་མི་ཟ་བ། ནང་ནས་ཐེལ་རྩེ་མེད་པར་ཟ་མ་འུ་ལག་མ་སྐུལ། སྔར་

བས་ཀྱང་ཁྲིམས་དམ་པ། ཁ་མཆུ་ཞེ་བཞག་ལ། སོ་ནམ་བྱེད་དུ་མ་འཇུག[243] 

241.  རླངས་ཀྱི་པོ་ཏི་བསེ་རུ་རྒྱས་པ། བོད་ལྗོངས་མི་དམངས་དཔེ་སྐྲུན་ཁང་། ཕྱི་ལོ་ ༡༩༨༦། ཤོག ༡༧༡།

242.  རླངས་ཀྱི་པོ་ཏི་བསེ་རུ་རྒྱས་པ། བོད་ལྗོངས་མི་དམངས་དཔེ་སྐྲུན་ཁང་། ཕྱི་ལོ་ ༡༩༨༦། ཤོག ༣༨༢།

243.  རླངས་ཀྱི་པོ་ཏི་བསེ་རུ་རྒྱས་པ། བོད་ལྗོངས་མི་དམངས་དཔེ་སྐྲུན་ཁང་། ཕྱི་ལོ་ ༡༩༨༦། ཤོག ༣༨༦།

ཅེས་བྱུང་། 

བྱང་ཆུབ་རྒྱལ་མཚན་པས་ས་སྐྱ་པའི་ལག་ནས་སྲིད་དབང་བླངས་པ་དང་

སྦྲགས། ས་སྐྱའི་སྲིད་དབང་ཉམས་ཞན་དུ་གྱུར་བའི་རྒྱུ་རྐྱེན་ཁྲིམས་ཁྲིམས་བཞིན་

མ་བཅས་པ་ལས་བྱུང་བའི་ཉེས་སྐྱོན་ལ་ངེས་ཤེས་ཟབ་འདྲོངས་ཀྱིས། ཕག་གྲུའི་

སྲིད་དབང་རྒྱུན་གནས་བརྟན་ལྷིང་ཆེད་བཀའ་ཆེམས་བཞག རྗེས་རབས་པ་རྣམས་

ལའང་ཁྲིམས་མིག་འབྲས་ལྟར་ཉ་ར་བྱེད་དགོས་པའི་ཞལ་ཆེམས་བཞག་ཡོད་པ་

ནི། 《བྱང་ཆུབ་རྒྱལ་མཚན་མྱ་ངན་འདས་ཆུང་ཞལ་ཆེམས།》ལས། ཁྱོད་ཤཱཀྱ་

རྒྱལ་མཚན་གོས་ལུས་གང་གྱིས་ལ་སྣེ་གདོང་དུ་ཤོག སྔར་ངའི་འདོད་བཞེད་དང་། 

དྲང་ཚུགས། བྱ་བ་བྱེད་ཚུལ་རྣམས་དྲན་པས་ཟུངས་ལ། གཙོ་བོར་ཁྲིམས་ཆེན་པོ་

གཉིས་(རྒྱལ་ཁྲིམས་དང་ཆོས་ཁྲིམས་)མིག་གི་འབྲས་བུ་ལྟར་ཉ་ར་བྱེད།[244] ཅེས་དང་། 

སྡེ་སྲིད་ལ་གཏོགས་པ་རྣམས་ཀྱི་སྐྱོང་བྲན། མི་དམངས་ཡི་མི་ཆད་པའི་

སེམས་ཁུར་ཁུར་ལ། ཉེ་རིང་། ཕྱོགས་ཆ། སྒོས་མི། སྒོས་སྐྱོང་མེད་པར། ཀུན་གྱི་

མ་ལྟ་བུ་ཞིག་གྱིས།[245] ་་་་་་་ ངའི་མྱ་ངན་ལ་སྙད་བཏགས་པའི་སྟོད་སྨད་རྣམས་

སུ་ཁྲིམས་མེད་འཕྲོག་བཅོམ་མ་བྱེད། ཁྲེལ་ཅན་གྱི་མྱ་ངན་མ་གཏོགས། ཁྲེལ་མེད་

ཀྱི་མྱ་ངན་མ་བྱེད། ་་་་་་ དཔོན་སའི་བསྐོ་གཞག་ཁྲིམས་སྡོམ་པ། ཐད་ཐད་ཀྱི་(སོ་

སོའ་ི)བྱ་བ་ལ་འབད་པ་ཐོན་བྱས་ནས།[246] ཞེས་སོགས་བྱུང་ངོ་། །

བྱང་ཆུབ་རྒྱལ་མཚན་གྱི་གསོལ་འདེབས་ཚུན་དུ་ཡང་ཁྲིམས་བཞིན་བྱ་བ་

སྒྲུབ་དགོས་པའི་སྨོན་པ་གནང་ཡོད་པ་ནི། 《གསོལ་འདེབས་རིང་མོ།》ལས། ང་

244.  རླངས་ཀྱི་པོ་ཏི་བསེ་རུ་རྒྱས་པ། བོད་ལྗོངས་མི་དམངས་དཔེ་སྐྲུན་ཁང་། ཕྱི་ལོ་ ༡༩༨༦། ཤོག ༤༢༧།

245.  རླངས་ཀྱི་པོ་ཏི་བསེ་རུ་རྒྱས་པ། བོད་ལྗོངས་མི་དམངས་དཔེ་སྐྲུན་ཁང་། ཕྱི་ལོ་ ༡༩༨༦། ཤོག ༤༣༠།

246.  རླངས་ཀྱི་པོ་ཏི་བསེ་རུ་རྒྱས་པ། བོད་ལྗོངས་མི་དམངས་དཔེ་སྐྲུན་ཁང་། ཕྱི་ལོ་ ༡༩༨༦། ཤོག ༤༣༡།

ལེའུ་གཉིས་པ། བོད་ཀྱི་སྔར་སྲོལ་ཁྲིམས་ཡིག་གི་བྱུང་འཕེལ།

ལ་གང་བསམ་ཐམས་ཅད་བརྡུངས། །ཕྱི་ནང་ཤན་ནི་མ་ཕྱེད་པས། །རང་ཕྱོགས་

ཐམས་ཅད་ཕུང་བར་བྱས། །ང་ཡི་དགྲ་རྣམས་ཐམས་ཅད་ལ། །སྒོས་མཛའ་ཤག་པོ་

མནའ་སྐྱེལ་བྱས། །དགྲ་ཡི་གཡོགས་པོ་ཐམས་ཅད་ནི། །ཁོ་ལ་སྦྱར་ནས་ཁྲིམས་

མེད་བྱས། །གཙང་ཕྱོགས་ཐམས་ཅད་སྡུག་ཏུ་བཅུག །ང་གཙང་གི་ས་ཆར་ཕྱིན་

པ་ན། །སྐྱེས་པ་བུད་མེད་ཐམས་ཅད་ཀྱིས། །ང་ཡི་བསྟན་པ་དར་བ་དང་། །ཚེ་རིང་

ལོངས་སྤྱོད་ཆེ་བ་ཡི། །གསོལ་འདེབས་སྨོན་ལམ་འདེབས་པ་ཡོད། །མཚེར་དང་

སྡོད་སར་ཕེབས་པ་ན། །གསོལ་འདེབས་ཕྱི་རིམ་གནང་རིམ་དུ། །བསྐོར་བ་བྱེད་

ཅིང་སྨོན་ལམ་འདེབས། །ཡར་ལུངས་པ་ཡི་བསྟན་པ་འདི། །གནས་པར་གྱུར་ནས་

དབུས་གཙང་ཀུན། །བདེ་ཞིང་སྐྱིད་པར་ཡོང་བར་འདུག །ཡུན་རིང་གནས་པར་

གྱུར་ཅིག་ཅེས། །ཁ་ཞེ་མེད་པའི་མོས་གུས་ཡོད། །ཁོ་ཡིས་འཁོར་གཡོག་ངན་པ་

བརྟེན། །གཙང་གི་ས་ཆ་གར་སླེབ་ཏུ། །ཁྲིམས་མེད་འཕྲོག་འཇོམ་མང་བ་ཡིས། །ཡར་

ལུངས་པ་ཡི་བསྟན་པ་དང་། །ཁྲིམས་འདི་བྱུང་ན་དགའ་བ་བྱས། །མོས་པ་ཆེན་

པོ་ཡོང་ན་ཡང་། །ཁྲིམས་མེད་མགོ་གཞུག་མེད་པ་འདི། །སྔར་གྱི་ཁྲིམས་མེད་

པ་ཚོ་ལས། །འདི་པའི་ཧོར་འདྲ་ལོད་པ་འདུག །ཟ་རྔམས་བརྡུངས་ཕུལ་ཆེ་ཞིང་

དུ། །ནོར་ལ་མིག་ནག་སྤྱོད་ངན། །འདི་པའི་བསྟན་པ་བྱུང་བས་བརླག །ད་ནི་ཡུལ་

ནི་མི་ཟིན་ཅིང་། །སྐྱིད་མེད་ཟེར་ནས་སྡུག་སྐད་སྨྲ། །གཏམ་ངན་རྒྱལ་ཁམས་ཁྱབ་

པར་བྱས། །[247] ཞེས་བྱུང་ངོ་། །

ལེ་ཚན་གསུམ་པ། ཁྲིམས་ཡིག་《ཞལ་ལྕེ་བཅོ་ལྔའི་》དོན་འགྲེལ།

བོད་ཀྱི་ཁྲིམས་ཡིག་སྔ་ཤོས་ཕག་གྲུའི་སྐབས་གཏན་ལ་ཕབ་པའི་《ཁྲིམས་

247.  རླངས་ཀྱི་པོ་ཏི་བསེ་རུ་རྒྱས་པ། བོད་ལྗོངས་མི་དམངས་དཔེ་སྐྲུན་ཁང་། ཕྱི་ལོ་ ༡༩༨༦། ཤོག ༤༡༩།

བོད་ཀྱི་སྔར་སྲོལ་ཁྲིམས་ཡིག་ཞིབ་འཇུག

ཡིག་ཞལ་ལྕེ་བཅོ་ལྔ་》ཡིན་པ་བཤད་སྲོལ་ཡོད་མོད། སི་ཏུ་བྱང་ཆུབ་རྒྱལ་མཚན་གྱི་

བཀའ་འབུམ་ནང་ཁྲིམས་བཙུན་གནང་དགོས་ཀྱི་བཀའ་སློབ་མང་པོ་ཕེབས་ཡོད་པ་

ལས། ཞལ་ལྕེ་དེ་འདྲ་ཞིག་གཏན་འབེབས་གནང་བའི་སྐོར་གང་ཡང་གསུང་མེད་ལ། 

དེ་འདྲ་ཞིག་ཡོད་པ་ཚིག་ཟུར་ཙམ་ལའང་མཇལ་རྒྱུ་མེད། འོན་ཀྱང་། ༸གོང་ས་ལྔ་པ་

ཆེན་པོས་སི་ཏུ་བྱང་ཆུབ་རྒྱལ་མཚན་གྱིས་《ཁྲིམས་ཡིག་ཞལ་ལྕེ་བཅོ་ལྔ།》གསར་

བཟོ་གནང་བའི་སྐོར་ལ་《བོད་ཀྱི་དེབ་ཐེར་དཔྱིད་ཀྱི་རྒྱལ་མོའ་ིགླུ་དབྱངས།》ནང་

འདི་ལྟར་འཁོད་འདུག 

དེ་ཡང་སྔར་དཔལ་ལྡན་ས་སྐྱ་པས་བོད་ཙམ་མ་ཟད། བོད་ཆེན་པོའ་ིརྒྱལ་

ཁམས་ལ་མངའ་སྒྱུར་ནའང་། གདུང་རྒྱུད་ཞལ་ངོ་རྣམས་ཐུགས་འདོད་ཀྱི་འཐེན་

ཕྱོགས་སོ་སོར་སོང་ཞིང་། དཔོན་ཆེན་རྣམས་ཀྱང་ཏིག་མི་ཆགས་པར་སྤོ་ལེན་

མང་བ། གོང་མའི་ཁྲིམས་ཀྱང་ཧོར་གྱི་ཤན་ཤོར་བའི་ཧང་ཟོམ་སོགས་ལ་བརྟེན། 

ཐང་ལྷོད་དང་མཐོ་དམའ་ཅི་རིགས་དང་། ཁྱད་པར་ཧོར་ཁྲིམས་ལ་མི་བསད་ན་

སྲོག་ཚབ་ཏུ་སྲོག་གཏོང་བས་མཚོན་པའི་ཁྲིམས་རྣམས་ཀྱང་སྡིག་པའི་ལས་ཤས་

ཆེ་བར་བརྟེན། བོད་ཆོས་རྒྱལ་གོང་མའི་ལུགས་སྲོལ་བཟང་པོ་དགེ་བ་བཅུས་གཞི་

བཟུང་བ་འདི་ཉིད་སི་ཏུས་གཙོ་བོར་མཛད་པར་བཞེད་དེ། ཚུལ་དེ་ཉིད་སྒྲུབ་པ་བྱེད་

པ་ལ་ཁས་ཞན་རྣམས་ཡལ་བར་དོར་ཞིང་། དྲེགས་པ་རེངས་སུ་བཅུག་པ་མ་ཡིན་

པའི་བདེན་རྫུན་ཐང་མར་བརྡལ་ནས། དཀར་ནག་ཤན་ཕྱེ་པའི་ཁྲིམས་ཀྱིས་རྒྱལ་

ཁམས་རྒན་མོ་གསེར་ཁུར་ལྟ་བུར་བདེ་བའི་ཆེད་དུ།[248] ཞེས་ཁྲིམས་ཡིག་བཅོ་

ལྔ་རེ་རེ་བཞིན་བགྲངས་ཡོད། 

248.  ངག་དབང་བློ་བཟང་རྒྱ་མཚོ། བོད་ཀྱི་དེབ་ཐེར་དཔྱིད་ཀྱི་རྒྱལ་མོའ་ིགླུ་བྱངས། མི་རིགས་དཔེ་སྐྲུན་ཁང་། ཕྱི་ལོ་ 

༡༩༨༠། ཤོག ༡༣༩།

ལེའུ་གཉིས་པ། བོད་ཀྱི་སྔར་སྲོལ་ཁྲིམས་ཡིག་གི་བྱུང་འཕེལ།

སི་ཏུ་བྱང་ཆུབ་རྒྱལ་མཚན་གྱིས་མཛད་པའི་《ཞལ་ལྕེ་བཅོ་ལྔའི་》ནང་། 

ཐོག་མའི་ཁྲིམས་ལུགས་གཏན་འབེབས་ཀྱི་གཞི་འཛིན་ས་ནི། བོད་ཀྱི་ཆོས་རྒྱལ་

གོང་མའི་ལུགས་སྲོལ་བཟང་པོ་དགེ་བཅུ་ཡིན་པ་དང་། ཁྲིམས་ལུགས་འདི་གཏན་

འབེབས་བྱེད་པའི་དམིགས་ཡུལ་ནི་རྒྱལ་ཁམས་རྒན་མོ་གསེར་ཁུར་ལྟ་བུར་བདེ་

བའི་ཆེད་དུ་ཡིན།[249] ཞེས་ཁྲིམས་ཡིག་ནང་གསལ་པོར་འཁོད་ཡོད། གཤམ་

དུ་ཁྲིམས་ཡིག་ 《ཞལ་ལྕེ་བཅོ་ལྔའི་》 ནང་དོན་ངོ་སྤྲོད་རྒྱུར། 

༡ དཔའ་བོ་སྟག་གི་ཞལ་ལྕེ།

དཔའ་བོ་སྟག་གི་ཞལ་ལྕེ་ནི་རྒྱལ་ཁབ་དང་ས་གནས་ལ་ཕ་རོལ་པོས་རྒོལ་བ་

བྱུང་ན་ཞི་དྲག་ཐབས་ཇུས་གང་མཁས་ཀྱི་སྒོ་ནས་དགྲ་བོ་འདུལ་ལུགས་ཀྱི་ཁྲིམས་

ལུགས་ཤིག་གམ།[250] ཡང་ན། དགྲ་བོ་འདུལ་བའི་གཡུལ་འགྱེད་སྐབས་བྱས་རྗེས་

ཡོད་པའི་མི་ལ་དཔའ་བོ་སྟག་གི་མིང་གིས་གཟེངས་བསྟོད་དགོས་པ་ལ་སོགས་

པའི་སྐོར་གྱི་ཞལ་ལྕེ་ཡིན།[251] 

༢ སྡར་མ་ཝའི་ཞལ་ལྕེ།

སྡར་མ་ཝའི་ཞལ་ལྕེ་ནི་ཕ་རོལ་གྱི་རྒོལ་བ་དཔུང་ཚན་ཆེ་བ་བྱུང་ན་དགྲ་

ཕྱོགས་ལས་རྒྱལ་བ་མ་བྱུང་ཡང་མི་ཕམ་པའི་ཐབས་ཇུས་རྩོམ་ཐབས།[252] ཡང་

ན། གཡུལ་འགྱེད་ཀྱི་བྱ་བའི་ནང་དགྲ་བོར་མགོ་བཏགས་པ་སོགས་བྱེད་མཁན་

249.  བོད་ཀྱ་ིསྔ་རབས་ཁྲིམས་སྲོལ་ཡིག་ཆ་བདམས་བསྒྲིགས། བོད་ལྗོངས་མ་ིདམངས་དཔ་ེསྐྲུན་ཁང་། ཕྱ་ིལ་ོ ༡༩༨༩། ཤོག ༤༤།

250.  ཀྲང་དབྱི་སུན་སོགས། བོད་རྒྱ་ཚིག་མཛོད་ཆེན་མོ། མི་རིགས་དཔེ་སྐྲུན་ཁང་། པྱི་ལོ་ ༡༩༩༣། ཤོག ༡༦༢༦།

251.  ནོར་བྲང་ཨོ་རྒྱན། བོད་ཀྱི་དེབ་ཐེར་དཔྱིད་ཀྱི་རྒྱལ་མོའ་ིགླུ་དབྱངས་ཀྱི་འགྲེལ་པ་ཡིད་ཀྱི་དགའ་སྟོན། མི་རིགས་

དཔེ་སྐྲུན་ཁང་། པྱི་ལོ་ ༡༩༩༣། ཤོག ༣༦༢།

252.  ཀྲང་དབྱི་སུན་སོགས། བོད་རྒྱ་ཚིག་མཛོད་ཆེན་མོ། མི་རིགས་དཔེ་སྐྲུན་ཁང་། པྱི་ལོ་ ༡༩༩༣། ཤོག ༡༤༦༡།

བོད་ཀྱི་སྔར་སྲོལ་ཁྲིམས་ཡིག་ཞིབ་འཇུག

ལ་སྡར་མ་ཝའི་མིང་གིས་དམའ་འབེབས་དགོས་པའི་ཞལ་ལྕེ།[253]

༣ སྣེ་མོ་ལས་འཛིན་གྱི་ཞལ་ལྕེ།

སྣེ་མོ་ལས་འཛིན་གྱི་ཞལ་ལྕེ་ནི་ནང་སྣེ་མོ་ལས་འཛིན་ཞེས་པ་བོད་གཞུང་

གི་རྫོང་གཞིས་ཁག་གི་རྫོང་དཔོན་དང་། དགོན་པའི་ནང་གི་མཁན་པོ་དགེ་བསྐོས་

སོགས་ལ་གོ་དགོས།[254] དེའི་ནང་དོན་ནི་སྣེ་མོར་བསྐོས་པའི་ལས་བྱེད་པས་

བརྩི་སྲུང་བྱེད་དགོས་པའི་ཁྲིམས་ལུགས་སམ།[255] ཡང་ན། སྣེ་མོ་ལས་འཛིན་

ཏེ་རྫོང་གཞིས་དང། མི་སེར་གྱི་འགོ་དཔོན་སོགས་ཀྱིས་རང་དོན་སྤངས་ཏེ་གཞུང་

བསམ་རྨ་མེད་པའི་སྒོ་ནས་དཀོན་མཆོག་ལ་བཀུར་སྟི་དང་། ཆབ་འབངས་མི་སེར་

སྐྱོང་ཐབས་སྐོར་གྱི་ཞལ་ལྕེ་ཡིན།[256]

༤ ཞུ་བཞེས་བདེན་རྫུན་གྱི་ཞལ་ལྕེ།

ཞུ་བཞེས་བདེན་རྫུན་གྱི་ཞལ་ལྕེ་ནི་གཏུག་བཤེར་ལེན་སྐབས་བདེན་རྫུན་

དབྱེ་འབྱེད་སྐོར་གྱི་ཁྲིམས་ཡིག་གམ།[257] ཡང་ན། གྱོད་ཁ་མཆུའི་སྐོར་ཐོག་མར་

མི་དོད་སྙམ་དགོས་ཟེར་བ་དེ་ནི་ཁྲིམས་ལུགས་མདུན་དུ་མི་རྣམས་འདྲ་མཉམ་གྱི་

དཔེ་བཞིན་གྱོད་ཡ་གཉིས་པོའ་ིགནས་བབས་མཐོ་དམར་མི་བལྟ་བར་བདེན་རྫུན་

253.  ནོར་བྲང་ཨོ་རྒྱན། བོད་ཀྱི་དེབ་ཐེར་དཔྱིད་ཀྱི་རྒྱལ་མོའ་ིགླུ་དབྱངས་ཀྱི་འགྲེལ་པ་ཡིད་ཀྱི་དགའ་སྟོན། མི་རིགས་

དཔེ་སྐྲུན་ཁང་། པྱི་ལོ་ ༡༩༩༣། ཤོག ༣༦༢།

254.  དུང་དཀར་ཚིག་མཛོད་ཆེན་མོ། ཀྲུང་གོའ་ིབོད་རིག་པ་དཔེ་སྐྲུན་ཁང་། ཕྱི་ལོ་ ༢༠༠༢། ཤོག ༡༢༥༢།

255.  ཀྲང་དབྱི་སུན་སོགས། བོད་རྒྱ་ཚིག་མཛོད་ཆེན་མོ། མི་རིགས་དཔེ་སྐྲུན་ཁང་། པྱི་ལོ་ ༡༩༩༣། ཤོག ༡༥༩༩།

256.  ནོར་བྲང་ཨོ་རྒྱན། བོད་ཀྱི་དེབ་ཐེར་དཔྱིད་ཀྱི་རྒྱལ་མོའ་ིགླུ་དབྱངས་ཀྱི་འགྲེལ་པ་ཡིད་ཀྱི་དགའ་སྟོན། མི་རིགས་

དཔེ་སྐྲུན་ཁང་། པྱི་ལོ་ ༡༩༩༣། ཤོག ༣༦༢།

257.  དུང་དཀར་ཚིག་མཛོད་ཆེན་མོ། ཀྲུང་གོའ་ིབོད་རིག་པ་དཔེ་སྐྲུན་ཁང་། ཕྱི་ལོ་ ༢༠༠༢། ཤོག ༡༧༧༥།

ལེའུ་གཉིས་པ། བོད་ཀྱི་སྔར་སྲོལ་ཁྲིམས་ཡིག་གི་བྱུང་འཕེལ།

ཞུ་བཤེར་གྱི་སྒོ་ནས་ཁྲིམས་ཐག་གཅོད་དགོས་པའི་ཞལ་ལྕེ་ཡིན།[258] 

༥ བཟུང་བཀྱིག་ཁྲིམས་རའི་ཞལ་ལྕེ།

བཟུང་བཀྱིག་ཁྲིམས་རའི་ཞལ་ལྕེ་ནི་ཁྲིམས་འགལ་ནག་ཉེས་ཆེ་རིགས་འཛིན་

བཟུང་དང་། བསྡམས་བཀྱིགས། རྡུང་རྡེག་གང་འོས་བབས་ལ་བལྟས་ནས་ཁྲིམས་

གཅོད་བྱེད་པའི་སྐོར་གྱི་ཁྲིམས་ཡིག་གམ།[259] ཡང་ན། ཉེས་ཅན་པ་ཐོག་མར་

བཟུང་བཀྱིགས་ཇི་ལྟར་བྱེད་དགོས་པ་དང་། དེ་ནས་ཉེས་བབས་ལ་གཞིགས་པའི་

སྐབས་ཐོབ་ཀྱི་ཁྲིམས་གཅོད་དགོས་པའི་ཞལ་ལྕེ་ཡིན།[260] 

༦ ནག་ཅན་ཁྲག་སྦྱོར་གྱི་ཞལ་ལྕེ།

ནག་ཅན་ཁྲག་སྦྱོར་གྱི་ཞལ་ལྕེ་ནི་ནག་ཅན་དང་ནག་ཆེན་གཉིས་དོན་གཅིག་

ཡིན་ཞིང་། དེའི་དོན་ནི་ཁྲིམས་འགལ་ཚབས་ཆེ་བ་ལ་གོ། ཁྲག་སྦྱོར་ནི་ཁྲིམས་

འགལ་ཚབས་ཆེན་གྱི་རིགས་ལ་དབང་པོ་གཅོད་འབྲེག་སོགས་ལུས་སྟེང་གི་ཆད་པ་

གཅོད་པའི་ཁྲིམས་ཡིག་གམ།[261] ཡང་ན། མཚམས་མེད་ལྔའི་ལས་བྱས་པ་དང། 

དུག་སྦྱོར། འབངས་གྱེན་ལྡོག་སོགས་ཉེས་ཚབས་ཤིན་ཏུ་ཆེ་བར་ཁྲག་གི་སྦྱོར་བ་

258.  ནོར་བྲང་ཨོ་རྒྱན། བོད་ཀྱི་དེབ་ཐེར་དཔྱིད་ཀྱི་རྒྱལ་མོའ་ིགླུ་དབྱངས་ཀྱི་འགྲེལ་པ་ཡིད་ཀྱི་དགའ་སྟོན། མི་རིགས་

དཔེ་སྐྲུན་ཁང་། པྱི་ལོ་ ༡༩༩༣། ཤོག ༣༦༢།

259.  ཀྲང་དབྱི་སུན་སོགས། བོད་རྒྱ་ཚིག་མཛོད་ཆེན་མོ། མི་རིགས་དཔེ་སྐྲུན་ཁང་། པྱི་ལོ་ ༡༩༩༣། ཤོག ༢༥༡༤།

260.  ནོར་བྲང་ཨོ་རྒྱན། བོད་ཀྱི་དེབ་ཐེར་དཔྱིད་ཀྱི་རྒྱལ་མོའ་ིགླུ་དབྱངས་ཀྱི་འགྲེལ་པ་ཡིད་ཀྱི་དགའ་སྟོན། མི་རིགས་

དཔེ་སྐྲུན་ཁང་། པྱི་ལོ་ ༡༩༩༣། ཤོག ༣༦༢།

261.  ཀྲང་དབྱི་སུན་སོགས། བོད་རྒྱ་ཚིག་མཛོད་ཆེན་མོ། མི་རིགས་དཔེ་སྐྲུན་ཁང་། པྱི་ལོ་ ༡༩༩༣། ཤོག ༡༤༩༧།

བོད་ཀྱི་སྔར་སྲོལ་ཁྲིམས་ཡིག་ཞིབ་འཇུག

དབང་པོ་གཅོད་འབྲེག་སོགས་ཁྲིམས་གཅོད་བྱེད་སྟངས་སྐོར་གྱི་ཞལ་ལྕེ་ཡིན།[262] 

༧ དྲན་འཛིན་ཆད་ལས་ཀྱི་ཞལ་ལྕེ།

དྲན་འཛིན་ཆད་ལས་ཀྱི་ཞལ་ལྕེ་ནི་ཁྲིམས་འགལ་ཚོར་སླར་མི་འགལ་བའི་ཆེད་

དུ་རྒྱུ་དངོས་པོའ་ིཐོག་ནས་ཉེས་ཆད་གཏོང་བའི་ཁྲིམས་ཤིག་གམ།[263] ཡང་ན། 

ལུས་སྟེང་དུ་ཆད་གཅོད་མི་ཐོབ་པ་སྤྱིར་བཏང་ཁྲིམས་འགལ་གྱི་མི་ལ་སྔར་འགྱོད་

ཕྱིས་བསྡོམས་ཆེད་དངོས་པོའ་ིཉེས་ཆད་གཅོད་སྟངས་སྐོར་གྱི་ཞལ་ལྕེ་ཡིན།[264] 

༨ ཧོར་འདྲ་ཟ་རྐང་གི་ཞལ་ལྕེ།

ཧོར་འདྲ་ཟ་རྐང་གི་ཞལ་ལྕེ་ནི་དེ་སྔ་ཧོར་དུས་སྐབས་གུས་བཀུར་སྣེ་ལེན་ཞུས་

པ་བཞིན་སྡེ་གདོང་གཞུང་གི་སྐུ་ཚབ་ལའང་ཞུ་དགོས་པའི་གཏན་འབེབས། གཙོ་བོ་

དོན་གཅོད་མི་སྣ་ལ་སྡོད་སྒྲིག་དང་། ཟ་ཆས་སྟོན་ཆས་སོགས་སྤྲོད་ལེན་གྱི་ཁྲིམས་

ལུགས་ཤིག་གམ།[265] ཡང་ན། རང་རང་དཔོན་ཁུངས་གྱི་མི་སྣར་བརྩི་འཇོག་

དགོས་པ་དང། གཞུང་དོན་ཕྱོགས་འགྲོ་བར་དྲོ་ཆས་དང་། རྐང་གླ་འོས་འཚམ་སྤྲོད་

དགོས་པའི་སྐོར་གྱི་ཞལ་ལྕེ།[266] 

262.  ནོར་བྲང་ཨོ་རྒྱན། བོད་ཀྱི་དེབ་ཐེར་དཔྱིད་ཀྱི་རྒྱལ་མོའ་ིགླུ་དབྱངས་ཀྱི་འགྲེལ་པ་ཡིད་ཀྱི་དགའ་སྟོན། མི་རིགས་

དཔེ་སྐྲུན་ཁང་། པྱི་ལོ་ ༡༩༩༣། ཤོག ༣༦༢།

263.  དུང་དཀར་ཚིག་མཛོད་ཆེན་མོ། ཀྲུང་གོའ་ིབོད་རིག་པ་དཔེ་སྐྲུན་ཁང་། ཕྱི་ལོ་ ༢༠༠༢། ཤོག ༡༡༠༩།

264.  ནོར་བྲང་ཨོ་རྒྱན། བོད་ཀྱི་དེབ་ཐེར་དཔྱིད་ཀྱི་རྒྱལ་མོའ་ིགླུ་དབྱངས་ཀྱི་འགྲེལ་པ་ཡིད་ཀྱི་དགའ་སྟོན། མི་རིགས་

དཔེ་སྐྲུན་ཁང་། པྱི་ལོ་ ༡༩༩༣། ཤོག ༣༦༢།

265.  ཀྲང་དབྱི་སུན་སོགས། བོད་རྒྱ་ཚིག་མཛོད་ཆེན་མོ། མི་རིགས་དཔེ་སྐྲུན་ཁང་། པྱི་ལོ་ ༡༩༩༣། ཤོག ༣༠༧༢།

266.  ནོར་བྲང་ཨོ་རྒྱན། བོད་ཀྱི་དེབ་ཐེར་དཔྱིད་ཀྱི་རྒྱལ་མོའ་ིགླུ་དབྱངས་ཀྱི་འགྲེལ་པ་ཡིད་ཀྱི་དགའ་སྟོན། མི་རིགས་

དཔེ་སྐྲུན་ཁང་། པྱི་ལོ་ ༡༩༩༣། ཤོག ༣༦༣

ལེའུ་གཉིས་པ། བོད་ཀྱི་སྔར་སྲོལ་ཁྲིམས་ཡིག་གི་བྱུང་འཕེལ།

༩ བསད་པ་སྟོང་གི་ཞལ་ལྕེ།

བསད་པ་སྟོང་གི་ཞལ་ལྕེ་ནི་མི་གསོད་མཁན་ལ་སྲོག་ལ་སྲོག་ལན་འཇལ་

མི་དགོས་པར་རྒྱུ་ནོར་གྱིས་འཇལ་དགོས་པའི་ཁྲིམས་ལུགས་སམ། ཡང་ན། མི་

གསོད་བྱུང་བར་སྲོག་ཚབ་ལ་སྲོག་གཏོང་མ་དགོས་པ་གཤིན་པོའ་ིནང་མིར་མི་སྟོང་

ཐོབ་དང་། འདས་མཆོད་སོགས་གཤིན་པོ་ནི་མི་རབ་འབྲིང་ཐ་གསུམ་གང་ཡིན་ལ་

དཔགས་ཏེ་སྒྲུབ་སྤྲོད་དགོས་པའི་སྐོར་གྱི་ཞལ་ལྕེ་ཡིན།[267] 

༡༠ རྨས་པ་ཁྲག་གི་ཞལ་ལྕེ།

རྨས་པ་ཁྲག་གི་ཞལ་ལྕེ་ནི་ལག་རེག་གི་རྐྱེན་པས་ཕ་རོལ་གྱི་ལུས་ལ་རྨ་ཁྲག་

ཆེ་ཆུང་གང་བྱུང་ལ་དཔགས་པའི་ཉེས་ཆད་གཅོད་པ་ཞིག་གམ།[268] ཡང་ན། ཕན་

ཚུན་རྩོད་འཛིངས་སྐབས་ཀྱི་མཚོན་གྱིས་རྨས་པ་སོགས་ལ་རྨ་གསོས་དང་། ཁྲག་

ཤོར་ཆེ་ཆུང་གི་བབས་ལ་གཞིགས་པའི་ནད་གསོས་སྨན་ཡོན་འཇལ་སྤྲོད་སྐོར་གྱི་

ཞལ་ལྕེ།[269] 

༡༡ བསྙོན་ཧམ་མནའ་དག་གི་ཞལ་ལྕེ། 

བསྙོན་ཧམ་མནའ་དག་གི་ཞལ་ལྕེ་ནི་ཡིན་པ་ལ་མིན་པ་དང་། མིན་པར་ཡིན་

ཞེས་ཧམ་འཛུགས་བྱུང་ན་ལྷ་སྲུང་དཔང་དུ་བཙུགས་ནས་བསྙོན་རྟོལ་མནའ་བཀར་

267.  ནོར་བྲང་ཨོ་རྒྱན། བོད་ཀྱི་དེབ་ཐེར་དཔྱིད་ཀྱི་རྒྱལ་མོའ་ིགླུ་དབྱངས་ཀྱི་འགྲེལ་པ་ཡིད་ཀྱི་དགའ་སྟོན། མི་རིགས་

དཔེ་སྐྲུན་ཁང་། པྱི་ལོ་ ༡༩༩༣། ཤོག ༣༦༣།

268.  ཀྲང་དབྱི་སུན་སོགས། བོད་རྒྱ་ཚིག་མཛོད་ཆེན་མོ། མི་རིགས་དཔེ་སྐྲུན་ཁང་། པྱི་ལོ་ ༡༩༩༣། ཤོག ༡༡༥༢།

269.  ནོར་བྲང་ཨོ་རྒྱན། བོད་ཀྱི་དེབ་ཐེར་དཔྱིད་ཀྱི་རྒྱལ་མོའ་ིགླུ་དབྱངས་ཀྱི་འགྲེལ་པ་ཡིད་ཀྱི་དགའ་སྟོན། མི་རིགས་

དཔེ་སྐྲུན་ཁང་། པྱི་ལོ་ ༡༩༩༣། ཤོག ༣༦༣།

བོད་ཀྱི་སྔར་སྲོལ་ཁྲིམས་ཡིག་ཞིབ་འཇུག

བདེན་རྫུན་འབྱེད་པའི་ཁྲིམས་ལུགས་ཤིག་གམ།[270] ཡང་ན། ཉེས་དོན་ཡིན་མིན་

ཤ་ཆོད་མ་བྱུང་བའི་རིགས་ལ་ལྷ་སྲུང་དཔང་པོར་བཞག་སྟེ། བདེན་པ་བདར་ཏེ་མནའ་

སྐྱེལ་བའི་ཐབས་ལ་རྟེན་ནས་ཉེས་དོན་ཐག་གཅོད་བྱེད་སྟངས་ཀྱི་ཞལ་ལྕེ་ཡིན།[271] 

༡༢ བརྐུས་པ་འཇལ་གྱི་ཞལ་ལྕེ། 

བརྐུས་པ་འཇལ་གྱི་ཞལ་ལྕེ་ནི་མི་གཞན་གྱི་དངོས་པོ་བརྐུས་ཚེ་དེའི་དོད་

ཚབ་འཇལ་དགོས་པའི་ཁྲིམས་ལུགས་ཤིག་ཡིན། ཡང་ན། རྐུན་མ་རྐུ་ཡུལ་གྱི་

གནས་བབས་མཐོ་དམར་གཞིགས་ནས་བརྐུས་འཇལ་ཆེ་ཆུང་ཇི་ལྟར་སྤྲོད་དགོས་

པའི་སྐོར་གྱི་ཞལ་ལྕེ།[272] 

༡༣ ཉེ་འབྲེལ་བྲལ་སྡུམ་གྱི་ཞལ་ལྕེ།

ཉེ་འབྲེལ་བྲལ་སྡུམ་གྱི་ཞལ་ལྕེ་ནི་བཟའ་ཚང་ཡ་བྲལ་སོང་རིགས་ལ་འབྲལ་

རྐྱེན་གྱི་རྩ་བ་ཞིབ་ཏུ་བཅད་དེ་འགལ་བ་སུས་བྱས་ལ། ཉེས་ཆད་འགེལ་ལུགས་

ཀྱི་ཁྲིམས་ལུགས་ཤིག་གམ།[273] ཡང་ན། བཟའ་ཚང་གྱེས་བསྡུམ་སྐབས་ཕོ་མོ་

སུས་སྐྱུར་གྱི་དབྱེ་བ་དང་། རིགས་རུས་ཀྱི་ཁྱད་པར་ཡིག་དན་ཡོད་མེད་སོགས་ལ་

270.  ཀྲང་དབྱི་སུན་སོགས། བོད་རྒྱ་ཚིག་མཛོད་ཆེན་མོ། མི་རིགས་དཔེ་སྐྲུན་ཁང་། པྱི་ལོ་ ༡༩༩༣། ཤོག ༡༠༢༠།

271.  ནོར་བྲང་ཨོ་རྒྱན། བོད་ཀྱི་དེབ་ཐེར་དཔྱིད་ཀྱི་རྒྱལ་མོའ་ིགླུ་དབྱངས་ཀྱི་འགྲེལ་པ་ཡིད་ཀྱི་དགའ་སྟོན། མི་རིགས་

དཔེ་སྐྲུན་ཁང་། པྱི་ལོ་ ༡༩༩༣། ཤོག ༣༦༣།

272.  ནོར་བྲང་ཨོ་རྒྱན། བོད་ཀྱི་དེབ་ཐེར་དཔྱིད་ཀྱི་རྒྱལ་མོའ་ིགླུ་དབྱངས་ཀྱི་འགྲེལ་པ་ཡིད་ཀྱི་དགའ་སྟོན། མི་རིགས་

དཔེ་སྐྲུན་ཁང་། པྱི་ལོ་ ༡༩༩༣། ཤོག ༣༦༣།

273.  ཀྲང་དབྱི་སུན་སོགས། བོད་རྒྱ་ཚིག་མཛོད་ཆེན་མོ། མི་རིགས་དཔེ་སྐྲུན་ཁང་། པྱི་ལོ་ ༡༩༩༣། ཤོག ༩༦༣།

ལེའུ་གཉིས་པ། བོད་ཀྱི་སྔར་སྲོལ་ཁྲིམས་ཡིག་གི་བྱུང་འཕེལ།

གཞིགས་པའི་ཐག་གཅོད་བྱེད་སྟངས་སྐོར་གྱི་ཞལ་ལྕེ་ཡིན།[274] 

༡༤ བྱི་བྱས་བྱི་རིན་གྱི་ཞལ་ལྕེ། 

བྱི་བྱས་བྱི་རིན་གྱི་ཞལ་ལྕེ་ནི་གཞན་གྱི་ཆུང་མར་སྤྱད་པ་དང་།[275] བྱི་རིན་

ནི་བུད་མེད་ལ་ལོག་གཡེམ་བྱུང་ཚེ་དེའི་ཁྱོ་ག་སོགས་ལ་སྤྲོད་དགོས་པའི་དངུལ་

ཆད་དམ།[276] ཡང་ན། ལོག་པར་གཡེམ་པའི་གནད་དོན་འདིར་བདག་པོ་ཡོད་

མེད་དང་། ཕོ་མོ་ལེ་སུར་འཁྲི་བཅས་ལ་གཞིགས་པའི་ཉེས་ཆད་གཅོད་སྟངས་སྐོར་

གྱི་ཞལ་ལྕེ།[277] 

༡༥ ནམ་ཕར་ཚུར་གྱི་ཞལ་ལྕེ། 

ནམ་ཕར་ཚུར་གྱི་ཞལ་ལྕེ་ནི་རྟ་དང་ཕྱུགས་སོགས་སེམས་ཅན་གཡར་ནས་

བདག་པོར་རྩིས་སྤྲད་རྗེས་ནམ་ཕྱེད་གོང་དུ་འཆི་སྐྱོན་བྱུང་ན་གཡར་མཁན་གྱིས་

འགན་འཁུར་དགོས་པ་དང། ནམ་ཕྱེད་ཡོལ་ནས་ཤི་ན་བདག་པོས་འགན་འཁུར་བ་

མ་གཏོགས་གཡར་མཁན་ལ་ཉེས་པ་མེད་པའི་ཁྲིམས་ལུག་ཤིག་གམ།[278] ཡང་

ན། སེམས་ཅན་རྟ་དྲེལ་མཛོ་གཡག་སོགས་གཡར་བ་བདག་པོར་འཕྲོད་མིན་བྱུང་

རིགས་དང་། སྒལ་རྨ་སོགས་བྱུང་བར་སྤྲོད་དུས་ནམ་ཕར་ཚུར་ལྟ་བུ་དུས་ཚོད་

274.  ནོར་བྲང་ཨོ་རྒྱན། བོད་ཀྱི་དེབ་ཐེར་དཔྱིད་ཀྱི་རྒྱལ་མོའ་ིགླུ་དབྱངས་ཀྱི་འགྲེལ་པ་ཡིད་ཀྱི་དགའ་སྟོན། མི་རིགས་

དཔེ་སྐྲུན་ཁང་། པྱི་ལོ་ ༡༩༩༣། ཤོག ༣༦༣།

275.  ཀྲང་དབྱི་སུན་སོགས། བོད་རྒྱ་ཚིག་མཛོད་ཆེན་མོ། མི་རིགས་དཔེ་སྐྲུན་ཁང་། པྱི་ལོ་ ༡༩༩༣། ཤོག ༡༨༨༡།

276.  དུང་དཀར་ཚིག་མཛོད་ཆེན་མོ། ཀྲུང་གོའ་ིབོད་རིག་པ་དཔེ་སྐྲུན་ཁང་། ཕྱི་ལོ་ ༢༠༠༢། ཤོག ༡༤༨༧།

277.  ནོར་བྲང་ཨོ་རྒྱན། བོད་ཀྱི་དེབ་ཐེར་དཔྱིད་ཀྱི་རྒྱལ་མོའ་ིགླུ་དབྱངས་ཀྱི་འགྲེལ་པ་ཡིད་ཀྱི་དགའ་སྟོན། མི་རིགས་

དཔེ་སྐྲུན་ཁང་། པྱི་ལོ་ ༡༩༩༣། ཤོག ༣༦༤།

278.  དུང་དཀར་ཚིག་མཛོད་ཆེན་མོ། ཀྲུང་གོའ་ིབོད་རིག་པ་དཔེ་སྐྲུན་ཁང་། ཕྱི་ལོ་ ༢༠༠༢། ཤོག ༡༢༠༧།

བོད་ཀྱི་སྔར་སྲོལ་ཁྲིམས་ཡིག་ཞིབ་འཇུག

གང་ཡིན་དང་། མ་འཕྲོད་པའི་འགན་དེ་གཡར་མཁན་དང་གཡར་ཡུལ་སུས་འཁྱེར་

དགོས་པར་གཞིགས་ནས་སྐྱིན་པ་དང་། གུན་གསབ་སྤྲོད་འཇལ་སྐོར་གྱི་ཞལ་ལྕེ་

ཡིན་པ་བཅས་སོ། །[279]

ལེ་ཚན་བཞི་པ། 《ཞལ་ལྕེ་བཅོ་ལྔའི་》ཐུན་མིན་ཁྱད་ཆོས།

དེ་ཡང་ཁྲིམས་ཡིག་《ཞལ་ལྕེ་བཅོ་ལྔའི་》ཁྱད་ཆོས་སྐོར་ལ་ཚེ་རིང་ཕན་

ཐོགས་ཀྱིས་གསུངས་དོན། གཅིག་ནས་བོད་ཀྱི་ཆོས་རྒྱལ་གོང་མའི་ལུགས་སྲོལ་

རྒྱུན་འཛིན་བྱས་ཡོད་པ་ནི། དེ་ཡང་ཁྲིམས་ལུགས་འདིའི་ནང་བོད་ཀྱི་བཙན་པོའ་ི

དུས་ནས་གཏན་ལ་ཕབ་པའི་ལྷ་ཆོས་དགེ་བ་བཅུ་དང་མི་ཆོས་གཙང་མ་བཅུ་དྲུག་

མུ་མཐུད་ནས་རྒྱུན་འཛིན་བྱས་ནས་ས་སྐྱའི་སྐབས་ཧོར་ཁྲིམས་ནང་མི་བསད་ན་

སྲོག་ཚབ་ཏུ་སྲོག་གཏོང་བ་ནི་སྡིག་པའི་ལས་ཡིན་པར་ངོས་འཛིན་དང་བསད་པ་

སྟོང་གི་ཞལ་ལྕེ་གཏན་འབེབས་བྱས་ཡོད། 

གཉིས་པ་བརྐུས་པ་འཇལ་གྱི་ཞལ་ལྕེའི་ནང་དོན་ཡང་སྲོང་བཙན་སྐབས་

གཏན་ལ་ཕབ་པའི་ཁྲིམས་སྲོལ་མ་བྱིན་པར་ལེན་པའི་ཞལ་ལྕེ་དང་མཐུན་པར་དཀོན་

མཆོག་གི་ནོར་བརྐུས་ན་བརྒྱ་འཇལ་དང་། རྒྱལ་པོའ་ིནོར་ལ་བརྒྱད་ཅུ། འབངས་ཀྱི་

ནོར་ལ་བརྒྱད་འཇལ་ཞེས་གཏན་འབེབས་བྱས་པ་དང་མཚུངས་ཤིང་བརྐུ་མ་བརྐུས་

པར་སྐྱིན་ཚབ་འཇལ་དགོས་པའི་གཏན་འབེབས་བྱས་ཡོད། 

གསུམ་ནས་དམག་དོན་སྐོར་གྱི་གཏན་འབེབས་ནན་པོ་ཡོད་པ་ནི། ཁྲིམས་

ལུགས་འདིའི་དོན་ཚན་དང་པོ་དང་གཉིས་པ་དམག་དོན་སྐོར་གྱི་ཁྲིམས་ལུགས་

279.  ནོར་བྲང་ཨོ་རྒྱན། བོད་ཀྱི་དེབ་ཐེར་དཔྱིད་ཀྱི་རྒྱལ་མོའ་ིགླུ་དབྱངས་ཀྱི་འགྲེལ་པ་ཡིད་ཀྱི་དགའ་སྟོན། མི་རིགས་

དཔེ་སྐྲུན་ཁང་། པྱི་ལོ་ ༡༩༩༣། ཤོག ༣༦༤།

ལེའུ་གཉིས་པ། བོད་ཀྱི་སྔར་སྲོལ་ཁྲིམས་ཡིག་གི་བྱུང་འཕེལ།

ཡིན་ཏེ། དཔའ་བོ་སྟག་གི་ཞལ་ལྕེ་དང་སྡར་མ་ཝའི་ཞལ་ལྕེ་ཞེས་གཏན་འབེབས་

བྱས་ཡོད། བྱང་ཆུབ་རྒྱལ་མཚན་ཕག་གྲུའི་ཁྲི་དཔོན་ལ་མ་སླེབས་གོང་ས་སྐྱ་དང་། 

གཡའ་བཟང། ཚལ་པ་སོགས་དང་ཕག་གྲུའི་བར་ཛ་དྲག་ཆེ་བའི་དམག་འཁྲུག་བྱུང་

ཡོད་ཅིང་། མཐར་སི་ཏུས་དམག་དོན་ཐབས་ཇུས་ལ་བརྟེན་ནས་ཕྱི་ལོ་ ༡༣༥༤ 

ལོར་ས་སྐྱ་པའི་ལག་ནས་སྲིད་དབང་འཕྲོག་སྟེ། ཕྱི་ལོ་ ༡༣༥༨ ལོར་སི་ཏུ་བྱང་

ཆུབ་རྒྱལ་མཚན་གྱིས་བོད་ཁམས་ལ་དབང་ལུང་བསྒྱུར་ཡོད། 

དེ་ནི་དམག་དོན་ཐོག་དཀའ་ངལ་མང་པོ་བརྒྱབ་པའི་འབྲས་བུ་ཡིན་པ་མཚོན་

པ་དང་། བཟུང་ཟིན་པའི་སྲིད་དབང་སྲ་བརྟན་དང་སྲུང་སྐྱོང་བྱེད་རྒྱུ་ནི་གལ་འགངས་

ཧ་ཅང་ཆེན་མོ་ཡིན་པའི་ངོས་འཛིན་གཞིར་བཟུང་། ཞལ་ལྕེ་བཅོ་ལྔའི་ནང་ནས་

དང་པོ་དང་གཉིས་པ་ནི་དཔའ་བོ་སྟག་གི་ཞལ་ལྕེ་དང་སྡར་མ་ཝའི་ཞལ་ལྕེ་ཞེས་

གཏན་འབེབས་བྱས་ནས་ཞུམ་པ་མེད་པའི་སྒོ་ནས་དགྲ་ལ་འཐབ་རྩོད་བྱེད་དགོས་

པ་དང་། ཐབས་བརྒྱ་ཇུས་སྟོང་གི་སྒོ་ནས་དགྲ་རྣམས་ཕམ་པར་བྱེད་དགོས་པ་དེ་

ཁྲིམས་ལུགས་ཀྱི་ཐོག་ནས་གཏན་འབེབས་བྱས་ཡོད། 

བཞི་པ་རྫོང་དཔོན་དང་མཁན་པོ་སོགས་ཀྱིས་སྲུང་དགོས་པའི་ཁྲིམས་གཏན་

འབེབས་བྱས་ཡོད་པ་ནི། སི་ཏུས་འདས་པའི་དུས་ཀྱི་དབང་བསྒྱུར་མཁན་མང་པོའ་ི

སྲིད་དབང་སྐྱོང་ལུགས་ལ་ཕྱོགས་བསྡོམས་ནན་ཏན་མཛད་དེ། ཁོང་ཉིད་ས་སྐྱར་

ཕེབས་ནས་ཆེ་གཉན་བཙུན་གསུམ། སྡེ་དཔོན་ཆང་དང་ནག་མོའ་ིདབང་དུ་སོང་བ་

ཚོའི་སྡེ་སྲིད་ཉམས་པ་དང་། མགོ་ཐོན་མ་བྱུང་བར་འདུག་པའི་དོན་ལ་དཔོན་སར་

གནས་པ་རྣམས་ལ་མདོ་སྔགས་ཀྱི་ཆོས་ཚུལ་ཀུན་ལ་མཁས་པ་དང་། ནག་ཆང་

གི་སྐྱོན་མེད་པ། ཤེས་ཡོན་རྒྱ་ཆེ་བ། བག་མེད་ཀྱི་སྤྱོད་པ་ལས་རྒྱབ་ཏུ་ཕྱོགས་པ། 

གཞུང་དོན་ལྷག་བསམ་རྨ་མེད་ཀྱི་བསྒྲུབ་དགོས་པ་དང་། དཔོན་རིས་དང་། གཉེར་

བོད་ཀྱི་སྔར་སྲོལ་ཁྲིམས་ཡིག་ཞིབ་འཇུག

པ་སོགས་ཀྱི་བཅའ་ཁྲིམས་དེ་ལས་མ་འགལ་བ་བཅས་ཀྱི་བླང་བྱ་ནན་པོ་འདོན་

གནང་མཛད་པ་མ་ཟད། ཁོང་གིས་རང་ཉིད་ལའང་རེ་བ་ནན་པོ་བཅོལ་ནས། མི་

ང་ཆང་དང་ནག་མོའ་ིསྐྱོན་མེད་པ་བྱས། ཆང་སྨན་རྟ་ལའང་འཐུང་མ་མྱོང་། ནག་

ཆགས་ཀྱི་སྐྱོན་མེད།[280] 

ཅེས་ཁོང་གི་བཀའ་ཆེམས་ནང་ལའང་གསལ་པོ་གསུངས་ཡོད། ད་དུང་

ཁྲིམས་ལུགས་ཀྱི་ཁྱབ་རྒྱ་དང་ཞིབ་ཆེ་བ་ནི། ཆེ་ནས་བཤད་ན་མཐའ་མཚམས་

སྲུང་སྐྱོབ་བྱེད་པའི་སྐོར་གྱི་ཞལ་ལྕེ་དང་། ལས་བྱེད་པའི་དོ་དམ་ཐོག་སྣེ་མོ་ལས་

འཛིན་གྱི་ཞལ་ལྕེ་སོགས་དང་། ཆུང་ས་ནས་བཤད་ན་ཁྱིམ་ཚང་དང་བཟའ་ཚང་

ཁ་འབྲལ་ཐོག་གི་ཞལ་ལྕེ་སྟེ་ཉེ་འབྲེལ་འབྲལ་སྡུམ་གྱི་ཞལ་ལྕེ་སོགས་ཡོད་ལ། ད་

དུང་བུད་མེད་ཀྱི་ཁེ་དབང་ལ་སྲུང་སྐྱོང་བྱེད་པའི་ཁྲིམས་བྱི་བྱས་བྱི་རིན་གྱི་ཞལ་

ལྕེ་ཞེས་པ་སོགས་ཡོད།[281] ཅེས་འཁོད། གོང་ཞུས་ལྟར་གཞི་རྐང་ཞལ་ལྕེ་བཅོ་

ལྔར་གོང་གསལ་ཁྱད་ཆོས་ལྡན་ཡོད་མེད། དེ་ནི་སི་ཏུ་བྱང་ཆུབ་རྒྱལ་མཚན་གྱི་སྐུ་

དུས་སུ་གཏན་འབེབས་གནང་བ་ཞིག་ཡིན་པར་ཁས་ལེན་དཀའ་བའི་གནས་སོ། 

མདོར་ན། ཁྲིམས་ཡིག་ཞལ་ལྕེ་བཅོ་ལྔ་ནི་ས་སྐྱ་པའི་སྲིད་དབང་ཉམས་ཞན་

དུ་གྱུར་བའི་གནད་དོན་ལ་དབྱེ་ཞིབ་ཕྱོགས་བསྡོམས་བྱས་ནས། སྲིད་དབང་སྐྱོང་

སྐབས་ངེས་པར་ཁྲིམས་ལུགས་གལ་ཆེར་བཟུང་ནས་ལག་བསྟར་དོན་འཁྱོལ་

བྱེད་དགོས་པ་དང་། ལྷག་པར་དུ་ཁྲིམས་ཁྲིམས་པར་གཅེས་ཞེས་པའི་དཔེ་ལྟར་

280. བྱང་ཆུབ་རྒྱལ་མཚན། སི་ཏུ་བྱང་ཆུབ་རྒྱལ་མཚན་གྱི་བཀའ་ཆེམས། བོད་ལྗོངས་མི་དམངས་དཔེ་སྐྲུན་ཁང་། ཕྱི་

ལོ་ ༡༩༨༦། ཤོག ༢༡༣།

281.  ཚེ་རིང་ཕན་ཐོགས། ཏའི་སི་ཏུ་བྱང་ཆུབ་རྒྱལ་མཚན་གྱི་དུས་སུ་གཏན་ལ་ཕབ་པའི་ཁྲིམས་ཡིག་ཞལ་ལྕེ་བཅོ་ལྔའི་

ནང་དོན་དང་ཁྱད་ཆོས་ལ་ཐོག་མར་དཔྱད་པ། བོད་ལྗོངས་སློབ་གྲྭ་ཆེན་མོའ་ིརིག་དེབ། ཕྱི་ལོ་ ༢༠༡༥། འདོན་ ༣། 

ཤོག ༩༡ ནས་ ༩༣།

ལེའུ་གཉིས་པ། བོད་ཀྱི་སྔར་སྲོལ་ཁྲིམས་ཡིག་གི་བྱུང་འཕེལ།

ལས་ཀྱི་སྣེ་མོར་གཏོགས་པ་ཚོས་ཁྲིམས་སྐྱོང་བདེན་སྐྱོང་གི་བླང་བྱ་དང་། ཆབ་

འབངས་མི་སེར་ཁྲོད་ཡོང་སླ་བའི་ཚུལ་མིན་གྱི་བྱ་སྤྱོད་བྱུང་ཚེ་འགོག་སྲུང་སླད་

འདོམས་བྱེད་ཕྱོགས། དཔོན་འབངས་དང་ཆབ་འབངས་ནང་ཕན་ཚུན་རྩོད་གླེང་

མི་ཡོང་བའི་སླད་འདོམས་སོགས་གཏན་འབེབས་བྱས་ཡོད། 

ལེ་ཚན་ལྔ་པ། ཕག་གྲུའི་སྐབས་རྒྱལ་མཁར་རྩེ་བའི་བཅའ་ཁྲིམས།

བདེ་ལེགས་སུ་སུ་གྱུར་ཅིག གྲངས་མེད་བསྐལ་པར་ཉེས་སྐྱོན་དྲི་མ་རྣམས། 

ཡང་ཡང་སྦྱངས་ཤིང་ལེགས་པར་དོར་བའི་འཐུས། བརྒྱ་པའི་དུས་སུ་ཟས་གཙང་

སྲས་སུ་འཁྲུངས། ལྷ་མིའི་འདྲེན་པ་གསེར་གྱི་མདོག་ཅན་རྒྱལ། རྒྱལ་བ་སྲས་བཅས་

དགྱེས་པ་བསྐྱེད་པ་དང་། རྒྱལ་ཁམས་སེམས་ཅན་བདེ་སྐྱིད་འཕེལ་བ་དང་། རྒྱལ་

སྲས་རྣམས་ཀྱི་སྤྱོད་ལ་བསླབ་པའི་ཕྱིར། རྒྱལ་ཁམས་བྱིན་གྱིས་དགེ་ལ་འདི་ལྟར་

འབད། དགེ་བའི་བྱ་བ་གང་དང་གང་བྱེད་པ། དུས་ཆེན་བཞི་དང་དུས་བཟང་གསུམ་

གྱི་དུས། བརྒྱ་དང་བྱེ་བ་སོགས་ཀྱི་འགྱུར་གསུངས་པས། དགེ་བའི་ལམ་རྣམས་

འབའ་ཞིག་བསྒྲུབ་བྱ་ཞིང་། གང་ཞིག་མཐོང་བས་ཕན་ཡོན་ཆེན་པོ་ཅན། སྟོན་པའི་

སྐུ་མཆོག་འཕྱར་བ་མཐོང་བའི་སར། སྲོག་སྤྱོད་སྤོང་ཞིང་དེ་ཉིད་སྡེ་དགོན་དུའང་། 

ཤ་ཚོགས་འགེགས་ཤིང་རྩེ་ཡི་ཐབ་ཆེན་དུ། དཀར་གསུམ་ཟས་བརྟེན་ཤ་ཡི་ལོངས་

སྤྱོད་སྤང། རང་རང་བློ་དང་འཚམ་པ་གང་འགྲུབ་ཀྱིས། བཅུ་གཅིག་ཞལ་གྱི་བསྙུན་

གནས་བྱ་བ་དང་། བསྙེན་གནས་ཡན་ལག་བརྒྱད་ལ་གནས་བྱ་ཞིང་། སྔ་དགོངས་

དགེ་ལ་བསྐུལ་བར་འཁར་རྔའི་སྒྲ། ཐོས་མ་ཐག་ཏུ་ས་འདིར་གནས་ཀུན་གྱིས། མ་

ཎི་འདོན་ལ་འབད་རྩོལ་ཆེ་བར་བྱ། 

ཡུལ་ཕྱོགས་གང་ན་གཙུག་ལག་ཁང་དང་ནི། མཆོད་རྟེན་དབུ་མ་ལ་སོགས་

བོད་ཀྱི་སྔར་སྲོལ་ཁྲིམས་ཡིག་ཞིབ་འཇུག

བཞུགས་པ་ལ། ཞིག་གསོས་དགོས་ལ་ཞིག་གསོས་སྒྲུབ་པ་དང་། ལོ་དུས་ན་བཟའ་

གསོལ་དང་ཅོད་པཎ་འཛུགས། ས་དེའི་མི་དཔོན་སོགས་ཀྱིས་དང་བླངས་ཤིང་། 

དེ་དང་ཉེ་བའི་དད་ལྡན་ཀུན་གྱི་སྒྲུབ། དབེན་གནས་ལ་སོགས་ས་ཕྱོགས་གང་དག་

ནའང་། རི་རྒྱ་ཀླུང་རྒྱ་ཡོད་པ་རྣམས་ལ་ནི། ནམ་ཡང་འཚེ་བར་མི་བྱ་བདེ་བར་བཞག 

དུས་ཆེན་བཞི་དང་དུས་བཟང་རྣམས་ལ། མངའ་ཞབས་བྱིངས་ཀྱི་རི་རྒྱ་ཀླུང་རྒྱ་

དག བསྡམས་ཤིང་འཚེ་བའི་བྱ་བ་ཀུན་ནས་སྤངས། སྟོན་དཔྱིད་ལ་སོགས་ལས་

དུས་རྣམས་སུ་ཡང་། ནུབ་རིའི་སྐེད་ལ་ཉི་མ་མ་ཤར་གོང་། སྒལ་འགེལ་མི་བྱ་ཤ་

རིའི་སྒབ་ཏུ་ཡང་། གྲི་སོ་སླེབས་ནས་སྒལ་འགེལ་སྤང་བར་བྱ། དེ་བས་སྔ་དང་ཕྱི་

བ་བཀོལ་བ་དང་། མི་ཐེག་ཁུར་བཀལ་རྡག་པར་མི་བྱའོ། །

ངོ་བོ་རྩ་བའི་བདེ་གཉིས་མ་རྟོགས་པ། བདེ་ལ་བདེ་ཡི་ལོ་འགྲོས་མི་རྩི་ཞིང་། 

དེང་ནས་བརྩམས་ཏེ་མངའ་ཞབས་བྱིངས་སུ་ཡང་། ལྔ་བདེ་ལས་ལྷག་བདེ་རྣམས་

བྱ་བ་བཀག ཤེད་མོང་འཁྱེར་འཕྲོག་ངན་པའི་རྟིང་གནོན་འདི། ཁྲིམས་ཀྱི་ལྷུན་པོ་

གཡོ་བའི་རང་གྱུར་འདུག་པས། ཅི་ནས་མི་བྱ་རྐུན་མ་མཚོན་སྣུན་པས། རྩེ་ཞོལ་

སློང་འབོད་ཁྲིམས་དང་འགལ་བའི་ལས། ཀུན་ནས་མི་བྱ་བག་ཡོད་ཁྲིམས་ལ་བསླབ། 

གཤིན་པོ་བར་དོའ་ིགཡང་སར་གནས་པ་ལ། ཆོ་ངེས་མྱ་ངན་ལ་སོགས་མི་བྱ་ཞིང་། 

ཚོགས་བསགས་སྡིག་པ་སྦྱོང་བའི་ཡན་ལག་ཏུ། ཀུན་རིག་མི་འཁྲུག་གཙུག་གདུག་

སྨན་བླ་སོགས། མཆོད་གནས་མཁས་བཙུན་སྤྱན་དྲངས་བསྒྲུབ་བྱ་ཞིང་། ཡིག་བརྒྱ་

དྲི་མེད་ལ་སོགས་གཟུང་རྣམས་ཀུན། འབུམ་ཐེར་ལ་སོགས་འབད་དེ་འདོན་པར་བྱ། 

སྐབས་དེར་ཁྱིམ་པ་འཚོགས་པ་ཀུན་གྱིས་ཀྱང་། སྐྱབས་འགྲོ་མ་ཎི་བརྒྱ་རྩ་

ལ་སོགས་པ། བརྩམས་ཏེ་འདོན་ལ་ཀུན་གྱི་ནན་ཏན་བྱ། རྗེས་ཀྱི་བྱ་བ་ཀུན་ལ་སློག་

གཙོད་སོགས། མི་དགེ་མ་འདྲེས་གཅིག་ཏུ་དགེ་བ་སྒྲུབ། འདི་ལྟར་བྱས་ན་ཡ་རབས་

ལེའུ་གཉིས་པ། བོད་ཀྱི་སྔར་སྲོལ་ཁྲིམས་ཡིག་གི་བྱུང་འཕེལ།

སྤྱོད་པ་དང་། མཐུན་ཞིང་ལེགས་ཚོགས་མཐའ་དག་འཕེལ་གྱུར་བ། སྔར་ཡང་བཅའ་

ཁྲིམས་འདི་དང་མཐུན་བཅད་པ། ཡམས་ནད་དུས་འཁྲུག་ལ་སོགས་ངན་པའི་ལས། 

ས་འདིར་ཀུན་ནས་བྱུང་བ་མ་གྱུར་པ། རང་གཞན་ཀུན་གྱི་མཐུན་སྣང་གྲུབ་པས་ན། 

སླར་ཡང་ཀུན་གྱི་འདི་ལྟར་སྒྲུབ་པར་རིགས། འདིར་བརྗོད་གྲགས་པའི་མེ་ཏོག་འཐོར་

བ་དང་། རྙེད་དང་བཀུར་སྟི་འདོད་ཕྱིར་མ་ཡིན་པ་ལ། སེམས་ཅན་རང་རང་ལོངས་

སྤྱོད་ཆོག་ཤེས་ཤིང་། རྒྱལ་ཁམས་སེམས་ཅན་མ་ལུས་བདེ་ཕྱིར་ཡིན། འདིས་

ཀྱང་སངས་རྒྱས་བསྟན་པ་རིན་པོ་ཆེས། ཕྱོགས་དུས་ཐམས་ཅད་དར་ཞིང་རྒྱས་

པར་གྱུར་ཅིག ཞེས་པའི་ཁྲིམས་ཡིག་ཕྱོགས་ཀུན་ཏུ་བསྒྲགས།[282] ཞེས་བྱུང་།

གོང་གསལ་རྒྱལ་རྩེ་རབ་བརྟན་ཀུན་བཟང་འཕགས་ཀྱི་ཁྲིམས་ཡིག་དེས་ཕག་

གྲུའི་སྐབས་ཀྱི་ས་གནས་ཀྱི་ཁྲིམས་སྲོལ་གནས་ཚུལ་རྟོགས་རྒྱུར་དཔྱད་གཞིའི་རིན་

ཐང་གལ་འགངས་ཆེ་པོ་ཞིག་ཡིན། དཔེར་ན། རྒྱལ་བསྟན་ལ་གུས་ཤིང་། བསྟན་

འཛིན་གྱི་སྐྱེ་བུ་དང་ཕ་མ་ལ་བཀུར་སྟི་རིམ་གྲོ། ལས་འབྲས་ལ་ཡིད་ཆེས་པའི་སྒོ་

ནས་སྲོག་གཅོད་དང་མི་རུང་བའི་ཟས་ནོར་ལ་ལོངས་མི་སྤྱོད་པ། གཞན་གྱི་མཆིས་

འབྲང་ལ་བྱི་བ་མི་བགྱིད་པ་དང་གཡོ་དབང་གིས་མཛའ་བ་དང་སྙན་པར་མི་སྨྲ་བ་

སོགས་དགེ་བཅུའི་ལམ་ཡང་དག་པར་ལེན་དགོས་པ་དང་། དུད་འགྲོ་ལ་མི་ཐེག་

པའི་ཁལ་དང་ཉིན་མཚན་ལྟོས་མེད་སྐུལ་དེད་མི་བྱེད་པ། 

ལྷག་པར་གཞུང་ས་དགའ་ལྡན་ཕོ་བྲང་སྐབས་སུ་རྩེ་ཡིག་ཚང་ནས་ལོ་ལྟར་རི་

ཀླུང་རྩ་ཚིག་ཅེས་མངའ་འོག་རྫོང་གཞིས་ཁག་ལ་རྒྱ་ཁྱབ་ཏུ་བཀའ་རྒྱ་གཏོང་བའི་

སྒྲིག་སྲོལ་དེ་ཡང་ཕག་གྲུའི་དུས་སྐབས་ནས་ཡོད་པ་གོང་གསལ་ཁྲིམས་ཡིག་ལས་

282.  འཇིགས་མེད་གྲགས་པ། རབ་བརྟན་ཀུན་བཟང་འཕགས་ཀྱི་རྣམ་ཐར། བོད་ལྗོངས་མི་དམངས་དཔེ་སྐྲུན་ཁང་། ཕྱི་

ལོ་ ༡༩༨༧། ཤོག ༢༢༡། 

བོད་ཀྱི་སྔར་སྲོལ་ཁྲིམས་ཡིག་ཞིབ་འཇུག

ཤེས་རྟོགས་ཐུབ་པ་སོགས། གཞུང་ས་དགའ་ལྡན་ཕོ་བྲང་པའི་སྐབས་ཀྱི་རི་ཀླུང་རྩ་

ཚིག་གམ་རི་རྒྱ་ཀླུང་རྒྱའི་བཀའ་རྒྱའི་ནང་དོན་དང་རྒྱལ་རྩེ་རབ་བརྟན་ཀུན་བཟང་

འཕགས་ཀྱི་བཀའ་ཁྲིམས་གཉིས་ཀྱི་ནང་དོན་ཆར་བརྒྱ་ཆ་བདུན་ཅུ་ཙམ་གཅིག་

མཚུངས་སུ་སྣང་ན། དེས་ཀྱང་དུས་རབས་རིམ་བྱུང་གི་བོད་ཀྱི་ཁྲིམས་ཡིག་དང་

འབྲེལ་བའི་གནས་ཚུལ་གསལ་རྟོགས་ཐུབ་རྒྱུར་ཕན་ཐོགས་ངེས་ཅན་འདུག་སྙམ།

ས་བཅད་དྲུག་པ། གཙང་པའི་སྐབས་ཀྱི་ཁྲིམས་ཡིག

ལེ་ཚན་དང་པོ། གཙང་པའི་སྐབས་ཀྱི་སྲིད་འབྱོར་གནས་བབ།

ཕྱི་ལོ་ ༡༦༡༨ ནས་ ༡༦༤༢ བར་གྱི་ལོ་ ༣༤ རིང་བོད་ཀྱི་སྲིད་དབང་སྡེ་

པ་གཙང་པས་བཟུང་སྐབས་ཀྱི་གནས་སྟངས་སྐོར་ལ།《གཙང་པའི་གདུང་རབས།》

ལས། དབུས་གཙང་རུ་བཞི། མདོ་ཁམས་སྒང་དྲུག ལྷོ་མོན་ཁ་བཞི་སོགས། མདོར་

ན། སྟོད་ཛཱ་ཏི་དབྱུག་པས་བརྡུངས་ས་ནས། སྨད་རྒྱ་མོ་དར་ཟབ་འཐག་ས་ཡན་རང་

ཞབས་སུ་བཅུག[283] ཅེས་གསལ་མོད། ད་ཕན་སྡེ་སྲིད་གཙང་པས་མདོ་སྟོད་སྨད་

ལ་དབང་ལུང་བསྒྱུར་བའི་ལོ་རྒྱུས་ཡིག་ཆ་ཁ་གསལ་ཞིག་མཐོང་ལམ་དུ་མ་གྱུར། 

འོན་ཀྱང་། གཙང་པས་སྟོད་མངའ་རིས་དང་ཤར་ཀོང་ཡུལ་བར་གྱི་མངའ་ཁུལ་

ལ་དབང་ལུང་བསྒྱུར་ཡོད་པ་ནི།《རྒྱལ་རབས་ཤེལ་དཀར་མེ་ལོང་།》ལས། སྟོད་

གངས་ཏི་སེ་ནས་རྐོང་ང་ལ་ཐུག་པའི་དབུས་གཙང་འཛིན་མའི་གཞིར་གཏོགས་སོ་

སོ་ཅོག ལེ་ལག་བྱང་འབྲོག་དུ་མ་དང་། འབྲི་གུང་། སྟག་ལུང་། ལྷ་བྱ་(སྡེ་པ་ལྷ་རྒྱ་རི་དང་། 

བྱ་ཡུལ་བ།)སྣ་དཀར་རྩེ་སོགས་སྒེར་ཁག་བླ་དཔོན་ཆེ་ཕྲ་དུ་མ་དང་བཅས་པ་ཡོངས་ཀྱི་

283.  གཙང་སྟོད་རྒྱལ་པོའ་ིརྣམ་ཐར་དང་རྒྱལ་རབས། གངས་ཅན་རིག་མཛོད། ༦༠། བོད་ལྗོངས་མི་དམངས་དཔེ་སྐྲུན་

ཁང་། ཕྱི་ལོ་ ༢༠༡༡། ཤོག ༢༣། 

ལེའུ་གཉིས་པ། བོད་ཀྱི་སྔར་སྲོལ་ཁྲིམས་ཡིག་གི་བྱུང་འཕེལ།

བདག་པོ་ཆེན་པོར་གྱུར་།[284] ཞེས་དང་།《སྟག་ལུང་ཆོས་འབྱུང་》ལས། གཙང་

པ་སྡེ་སྲིད་ཀྱིས་སོག་པོ་གུར་ཤྲིར་དམག་འདྲེན་སྐབས། ཡར་གྱི་མངའ་རིས་རྫོང་

ཁ་ནས། མ་ཀའི་ཀོང་པོ་རྒྱ་ལ་ཡན་གྱི་ལུང་དཔུང་ཚོགས་ཤིན་ཏུ་མང་བ་ལྷག[285] 

ཅེས་བྱུང་བ་བདེན་པར་སྣང་ངོ་། །

གཙང་པས་དབུས་གཙང་གི་ཁྱོན་ལ་ལུང་གིས་དབང་བསྒྱུར་བ་ནི། སྐྱིད་ཤོད་

བདེ་ཆེན་རྫོང་གི་དཔོན་དུ་ལུང་གིས་མངགས་པའི་སྤེལ་སེར་བའི་གཏམ་རྒྱུད་ལས་

བྱུང་བའི་གཙང་པའི་ཞལ་ལྕེ་ནང་། གཙང་སྟོད་རྒྱལ་པོའ་ིལུང་གིས་བོད་དབུས་

གཙང་ཐམས་ཅད་ལ་ཁྱབ་ཕྱིན།[286] ཞེས་དང་། 

ཕྱོགས་བཞིའི་མཐའ་མཚམས་སྲུང་སྐྱོབ་ཀྱི་ལས་ཀ་བྱེད་པའི་སྡེ་ཚན་ལ་མི་

འགྱུར་པའི་རྫོང་བཞི་ནི།《གཙང་པའི་གདུང་རབས་》ལས། ཕྱི་ལྕགས་རིའི་ཚུལ་

དུ་ཤར་མི་འགྱུར་ཞིང་དྭགས་ཀོང་གི་ཁ་གནོན་འོལ་དགའ་སྟག་རྩེ་(དེང་ལྷོ་ཁ་ས་ཁུལ་

ཟངས་རི་རྫོང་ཁོངས།)ལྷོ་མི་འགྱུར་ཞིང་ཀློ་མོན་གྱི་ཁ་གནོན་དོ་བོ་རྫོང་(དེང་ལྷོ་ཁ་ས་ཁུལ་ལྷོ་

བྲག་རྫོང་ཁོངས།)ནུབ་མི་འགྱུར་ཞིང་བལ་པོ་རྒྱ་གར་གྱི་ཁ་གནོན་རྣམ་རྒྱལ་ལྷ་རྩེ་(དེང་

གཞིས་ཀ་རྩེ་ས་ཁུལ་འབྲོང་པ་རྫོང་འཕན་ཕྱི་ཤང་ཁོངས།)བྱང་མི་འགྱུར་ཞིང་ཧོར་སོག་རྒྱ་ནག་གི་

ཁ་གནོན་གསང་སྔགས་བདེ་ཆེན་(དེང་ལྷ་ས་གྲོང་ཁྱེར་སྟོད་ལུང་བདེ་ཆེན་རྫོང་ཁོངས།)དང་།[287] 

284.  བོད་ཀྱི་ལོ་རྒྱུས་དེབ་ཐེར་ཁག་ལ། བོད་ལྗོངས་བོད་ཡིག་དཔེ་རྙིང་དཔེ་སྐྲུན་ཁང་། ཕྱི་ལོ་ ༡༩༩༠། ཤོག་ ༢༦༩།

285.  སྟག་ལུང་ཆོས་འབྱུང་། གངས་ཅན་རིག་མཛོད། ༢༢། བོད་ལྗོངས་བོད་ཡིག་དཔེ་རྙིང་དཔེ་སྐྲུན་ཁང་། ཕྱི་ལོ་ 

༡༩༩༢། ཤོག ༤༢༧།

286.  གཙང་སྟོད་རྒྱལ་པོའ་ིརྣམ་ཐར་དང་རྒྱལ་རབས། གངས་ཅན་རིག་མཛོད། ༦༠། བོད་ལྗོངས་མི་དམངས་དཔེ་སྐྲུན་

ཁང་། ཕྱི་ལོ་ ༢༠༡༡། ཤོག ༣༢།

287.  གཙང་སྟོད་རྒྱལ་པོའ་ིརྣམ་ཐར་དང་རྒྱལ་རབས། གངས་ཅན་རིག་མཛོད། ༦༠། བོད་ལྗོངས་མི་དམངས་དཔེ་སྐྲུན་

ཁང་། ཕྱི་ལོ་ ༢༠༡༡། ཤོག ༣༡།

བོད་ཀྱི་སྔར་སྲོལ་ཁྲིམས་ཡིག་ཞིབ་འཇུག

ཞེས་གསུངས་པ་ལས་ཤེས་ནུས་སོ། །

དེའི་ཆབ་སྲིད་འཛིན་སྐྱོང་ཇི་ཡིན་སྐོར་གཙང་པའི་ཞབས་གྲས་སྤེལ་སེར་

པས་བྲིས་པའི་གཙང་པའི་མཛད་ཆེན་ལྔ་ཞེས་པ་ལས་རྟོགས་ཐུབ་ཅིང་། མཐར་

གྲུབ་མཐའི་རྙོག་དྲ་སོགས་ལས་སྡེ་པ་སྐྱིད་ཤོད་དང་དགེ་ལུགས་པའི་ལྟོས་ཕྱོགས་

སོག་དམག་བོད་དུ་ཐེངས་གསུམ་ཙམ་ལྷག་པས། སྡེ་པ་གཙང་པའི་སྲིད་བཅོམ་

འཕྲོག་གིས་ཕྱི་ལོ་ ༡༦༤༢ ལོར་༸གོང་ས་ལྔ་པ་ཆེན་པོའ་ིཕྱག་ཏུ་ཕུལ་བའོ། །

སྡེ་པ་གཙང་པའི་སྐབས་ཀྱི་དཔལ་འབྱོར་གནས་བབ་ཐད་བྱང་བདག་ཀུན་

དགའ་རིན་ཆེན་གྱིས་བྱ་རྒོད་གཤོངས་ཀྱི་ཆོས་གཞིས་ཆེད་མང་ཐོས་ཀླུ་སྒྲུབ་རྒྱ་

མཚོ་མཆོག་ལ། ཤག་བློ་བ་དག་པའི་ས་ཞིང་ས་སྐོར་དང་བཅས་པ། མཉན་ཕུག་པའི་

ཁང་ཞིང་། བོན་གནས་ཟེར་བའི་གྲོང་གཡོག་དང་བཅས་པ་སྩལ་འདུག་པ་དང་།[288] 

དེ་བཞིན་མང་ཐོས་ཀླུ་སྒྲུབ་རྒྱ་མཚོར་ཉེ་འཁོར་གཡོག་ཚོས་དད་འབུལ་གྱི་གསེར་ཞོ་

བཅོ་ལྔ་སྐོར་དང་། བྱ་གཤོངས་སུ་དཀར་མེ་དང་ཇ་སྡོར་སོགས་ལ་ཕན་ཟེར་ནས་

འབྲི་མ་བུ་བདུན་ཅུ་སྐོར་ཕུལ་འདུག་པ་ལས།[289] སྐབས་དེའི་ཞིང་འབྲོག་མི་མང་

གི་དཔལ་འབྱོར་གནས་བབ་ལ་སྔོན་དཔག་བྱ་ཐུབ།

 དེ་བཞིན་《ཆོས་འབྱུང་མཁས་པའི་དགའ་སྟོན།》ལས། རྗེ་ཆོས་གྲགས་རྒྱ་

མཚོ་བྱ་བ་ཁྲི་དཔོན་གྱི་གཡེ་གཉལ་དུ་སྤྱན་འདྲེན་སྐབས་ཐོག་མཐའ་བར་གསུམ་

དུ་ཚད་ལས་འདས་པའི་འབུལ་ཆེན་གསུམ་བྱས་པའི་དང་པོ་ལ། ཆོས་འཁོར་ལྷུན་

པོའ་ིདགོན་སྡེས་ཐོག་དྲངས་གཡེ་རོང་དང་མོན་ཤལ་མོ་ཚུན་བྱ་བའི་མངའ་ཞབས་

ན་གཏོགས་ཚད་ཀྱི་དགོན་སྡེ་གཉལ་སྡེ་དྲུག བྱར་ཆོས་སྡེ། ལྷོ་རི་སྨད། ལྷོ་བྲག་

288.  མང་ཐོས་ཀླུ་སྒྲུབ་རྒྱ་མཚོ། རང་རྣམ་སྒེག་མོའ་ིམེ་ལོང་། དཔེ་གཟུགས། ཕྱི་ལོ་ ༢༠༠༨། ཤོག ༤༧༡།

289.  མང་ཐོས་ཀླུ་སྒྲུབ་རྒྱ་མཚོ། རང་རྣམ་སྒེག་མོའ་ིམེ་ལོང་། དཔེ་གཟུགས། ཕྱི་ལོ་ ༢༠༠༨། ཤོག ༤༧༡།

ལེའུ་གཉིས་པ། བོད་ཀྱི་སྔར་སྲོལ་ཁྲིམས་ཡིག་གི་བྱུང་འཕེལ།

མཁར་ཆུ་ལྷ་ཁང་སོགས་ཆེ་ཕྲན་ཐམས་ཅད་ཡི་གེར་བཀོད་དེ་ལྷ་སྡེ་ཐམས་ཅད་

ཕུལ།[290] ཞེས་བྱུང་བ་དག་ལས་དུས་སྐབས་དེའི་དཔལ་འབྱོར་ཆུ་ཚད་ཚོད་

དཔག་ཐུབ་ངེས་སུ་འདུག

དུས་དེར་བལ་པོའ་ིཀ་ཏ་མན་གྲུ་ནས་དངུལ་སྒོར་ལུགས་མ་བོད་ཡུལ་དུ་དར་

འགོ་ཚུགས་ཤིང་། ཀ་ཏ་མན་གྲུའི་རྒྱལ་པོ་མ་ཧིན་རྡ་ལ་མ་ལཱས་(༡༥༦༠-༡༥༧༩ བར་རྒྱལ་

ས་བཟུང་།)བོད་དང་འབྲེལ་ལམ་བཙུགས་ནས་དངུལ་སྒོར་དང་། བོད་ཡུལ་གྱི་དངུལ་

དཀར་བརྗེ་རེས་བྱེད་པའི་ཆིངས་ཡིག་བཞག་པ་དེས། ལོ་ངོ་ཉིས་བརྒྱ་ལྷག་གི་རིང་

བལ་བོད་དངུལ་སྒོར་ཉོ་ཚོང་བྱེད་པའི་རྒྱུན་བསྐྱངས།[291] ཐོག་མར་དངུལ་སྒོར་

བརྗེ་རེས་བྱེད་ཐབས་ནི་དངུལ་སྒོར་དང་དངུལ་དཀར་གྱི་ལྗིད་ཚད་འདྲ་མཉམ་ངང་

བརྗེ་བཞིན་ཡོད། དེང་སྐབས་བརྟག་དཔྱད་བྱས་པ་ལྟར་ན་བལ་ཡུལ་ནས་བྱུང་བའི་

དངུལ་ལོར་གྱི་རི་མོ་མི་འདྲ་བའི་དངུལ་སྒོར་ལུགས་མ་རིགས་བཞི་བཅུ་ལྷག་ཡོད་

ལ། དེ་དག་གི་ལྗིད་ཚད་ཁེ་(གྷ་རམ།)བཞི་དང་གྲངས་ཆུང་བརྒྱད་ནས་ཁེ་ལྔ་དང་གྲངས་

ཆུང་ལྔའི་བར་གཅིག་མཐུན་མིན། རིང་ཚད་མི་ལི་མི་ཊར་ཉེར་དྲུག་ནས་ཉེར་བརྒྱད་

བར་ཡིན། མཐུག་ཚད་མི་ལི་མི་ཊར་གཅིག་དང་གྲངས་ཆུང་ལྔ་ཙམ་ཡིན་ལ་དེ་དག་

བོད་ཡུལ་དུ་འབྱོར་ཚེ་རེ་རེར་དངུལ་དཀར་ཞོ་གཅིག་དང་སྐར་ལྔ་ལ་བརྗེ་བཞིན་

ཡོད།[292] ཅེས་འཁོད།

290.  དཔའ་བོ་གཙུག་ལག་ཕྲེང་བ། ཆོས་འབྱུང་མཁས་པའི་དགའ་སྟོན། སྨད་ཆ། ཝཱ་ཎ་བཛྲ་བིདྱཱ་དཔེ་མཛོད་ཁང་། ཕྱི་

ལོ་ ༢༠༠༣། ཤོག ཤོག་ ༡༠༧༥།

291.  ཝང་ཡོས་བསྒྱུར་བའི་ཏུན་ཧོང་ནས་ཐོན་པའི་གནའ་རབས་བོད་ཀྱི་ལོ་རྒྱུས་ཡིག་ཆ། ཤོག ༡༩།

292.  མགོན་པོ་རྒྱལ། གནའ་རབས་བོད་ཀྱི་དངུལ་ལོར་བརྗེ་རེས་སྐོར་མདོ་ཙམ་གླེང་བ། གཙོས་མི་རིགས་དགེ་འོས་

མཐོ་རིམ་ཆེད་སྦྱོང་སློབ་གྲྭའི་དཔྱད་རྩོམ་ཕྱོགས་བསྒྲིགས། མི་རིགས་དཔེ་སྐྲུན་ཁང་།

བོད་ཀྱི་སྔར་སྲོལ་ཁྲིམས་ཡིག་ཞིབ་འཇུག

ལེ་ཚན་གཉིས་པ། ཁྲིམས་ཡིག་《ཞལ་ལྕེ་བཅུ་དྲུག》

དང་པོ། 《ཞལ་ལྕེ་བཅུ་དྲུག་》གསར་བཟོ་བྱས་པའི་བརྒྱུད་རིམ།

སྤྱིར་རིན་སྤུངས་པའི་སྐབས་སུ་རང་ཁོངས་མངའ་ཁུལ་ལ་བཅས་པའི་ཁྲིམས་

དམ་པོ་ཡོད་པ་ནི།《མཚར་ཆེན་བློ་གསལ་རྒྱ་མཚོའི་རང་རྣམ།》 ལས། གཞིས་ཀ་

རིན་སྤུངས་པ་ཁྲིམས་དམ་ཟེར་བའི་སྙན་གྲགས་བདེན་པར་འདུག རྒྱལ་པོ་ཁྲིམས་

ལུགས་ཡོད་པའི་ས་ཕྱོགས་འདི་འདྲ་བ་ཞིག་ཡོང་བ་ཡིན། སྙོམས་ཆུང་ལམ་བདེ་བ། 

རྫས་ལྡན་བློ་བདེ་བ་སོགས་བསོད་ནམས་དཔགས་མེད་འོང་བ་འདུག ངོ་མཚར་

སྙམ་པས་སྡེ་པ་ལའང་དག་སྣང་ཅི་ཡང་སྐྱེས།[293] ཞེས་བྱུང་མོད། སྐབས་དེར་

དམིགས་བསལ་ཁྲིམས་ཡིག་ཞལ་ལྕེ་གཏན་འབེབས་གནང་བའི་གནས་ཚུལ་ཡིག་

ལམ་ཁག་ཏུ་མི་སྣང་ཞིང་། འདིར་གཙང་དུས་ཀྱི་《ཞལ་ལྕེ་བཅུ་དྲུག་》གསར་བཟོ་

གནང་བའི་སྐོར་ངོ་སྤྲོད་ཞུ་རྒྱུར། 

དེ་ཡང་《གཙང་སྟོད་རྒྱལ་པོའ་ིརྣམ་ཐར་དང་རྒྱལ་རབས།》 ལས། འཇིག་རྟེན་

གྱི་རྣམ་གཞག་བཀའ་ཁྲིམས་ཀྱི་ལུགས། ཞལ་ལྕེའི་གཅོད་ལུགས་སོགས་བཀའ་

ཆེམས་རྡོ་ལ་ཡི་གེ་བྲིས་པ་ལྟར་ནག་པོ་འགྲོ་ཤེས་སུ་གནང་བྱུང་བ་ལ་དཔགས་ན། 

དབུས་ཀྱི་ཞལ་ལྕེ་དེ་རྣམས་རྒྱལ་རྒྱུད་ཁུངས་ཅན་གྱི་བཀའ་ཁྲིམས་ལ་དཔག  རང་

ཤེས་རང་དྲན་ལ་སོང་བའི་བདེན་རྫུན་མེད་པའི་ཆད་པ་ཆད་ལན་གཏོང་བ། འདོད་

པ་ཧོར་འདྲའི་ཟ་མ་ལ་རྐང་པས་གང་འཁོར་གྱི་རྩིས་རྒྱག་པ། ཁྱིས་རྨུགས་ནས་རྐྱེན་

པ་དང་། གཡོག་ལ་བསྡད་པ་ཤི་བ་ལ་མི་བདག་ཁ་ཤེད་ཅན་གྱིས་དགེ་སྟོང་འདེད་

པ། གཞན་ཡང་ལུང་པ་རེར་ཁྲིམས་ལུགས་རེའི་ཞལ་ལྕེ་མི་གཅིག་པ་རྣམ་གྲངས་

293.  མཚར་ཆེན་བློ་བཟང་རྒྱལ་མཚོའི་རང་རྣམ། ཤོག ༤༣།

ལེའུ་གཉིས་པ། བོད་ཀྱི་སྔར་སྲོལ་ཁྲིམས་ཡིག་གི་བྱུང་འཕེལ།

མང་བ་འདུག་པ་ནས།[294] ཞེས་བྱུང་བ་ལས། གཙང་པའི་གོང་དབུས་ཁུལ་གཙོ་

འགྱུར་སྡེ་པ་སོ་སོར་རང་འདོད་ཀྱི་ཞལ་ལྕེ་འདྲ་མིན་ལས། བོད་ཁམས་སྤྱི་ལ་ཁྱབ་

པའི་ཡང་དག་པའི་ཞལ་ལྕེ་ཞིག་མེད་པས་བཀའ་ཁྲིམས་ཞལ་ལྕེ་ཚད་ལྡན་ཞིག་མ་

བྱུང་ཐབས་མེད་ཡིན་པ་བསྟན་འདུག 

རྒྱུ་མཚན་གང་ལགས་ཤེ་ན། 《གཙང་སྟོད་རྒྱལ་པོའ་ིརྣམ་ཐར་དང་རྒྱལ་

རབས།》ལས། གཙང་སྟོད་རྒྱལ་པོའ་ིལུང་གིས་བོད་དབུས་གཙང་ཐམས་ཅད་

ཁྱབ་ཕྱིན། ཕོ་བྲང་ཆེན་པོ་བསམ་གྲུབ་རྩེའི་ཁྲིམས་ལ་བརྟེན་དགོས་པ་བབ་ཐོབ་ཆེ་

བར་འདུག་པས་ཁྲིམས་ཡིག་ཤེལ་ཐམ་ཆེན་མོ་སླར་ཞུ་བར་བྱས། དེ་བར་གཉེར་

གཙང་གི་བསྐུལ་བརྡ་གཉེར་གཡོག་ལུང་ཚན་གྱི་རྒན་པོ་གཙོ་བོ་རྣམས་ཀྱི་ཞལ་

ལྕེའི་རྣམ་གཞག་ཕུན་ཚོགས་དགེ་ལེགས་མ་བྱ་བའི་ཟིན་བྲིས་ཤིག་བྱས་པ། དེའི་

བསྒྲིགས་འཕྲོ་སྣེའུ་བདེ་ཡངས་ན་བཞུགས་སྐབས་ཕུལ་བ་འཁྱར་ཏེ་ཁྲིམས་ཡིག་

ཏུ་མིང་བཏགས། མགོ་རྩོམ་རྣམས་སུ་སྙན་ངག་གི་ཚིགས་བཅད་ཡོད་པའི་ཤོག་

གྲིལ་(དྲིལ་)གཅིག་དང་། 

ཡང་རྩོམ་གཞི་དེ་ཁ་ཡིན་པ་གཞིས་ཀ་སྣེའུའི་ཁྲིམས་ཡིག་ཡིན་ཁུལ་དུ་མཛད་

པ་ཞིག་འདུག་པ་འདི་རྣམས་ཟིན་བྲིས་འབྲི་འཕྲོར་སོང་བས། ཞལ་ལྕེ་མ་ཚང་ཞིང་

ལྷག་པར་གོ་བ་མ་ཐེབས་པའི་མ་དག་པ་དང་མ་ཚང་བ་ཡང་འདུག་ཅིང་། ཁྱད་པར་

མིང་ཁྲིམས་ཡིག་ཏུ་ཐོགས་པ་ཞིག་འདུག་པས། ཁྲིམས་ཡིག་ཅེས་བྱ་བ་རྒྱལ་པོའ་ི

བཀས་བཅད་ནས་དམ་ཁ་འབྱར་བ་ལ་ཟེར་བ་ཡིན་པས། ཁུངས་མ་བཅད་ན་རིག་

བཅོས་རང་འཚམས་སུ་འགྲོ་བ་འདུག་པས། སླར་ཞལ་ལྕེའི་ཟིན་བྲིས་ཀྱི་འཕྲོ་རྣམས་

294.  གཙང་སྟོད་རྒྱལ་པོའ་ིརྣམ་ཐར་དང་རྒྱལ་རབས། བོད་ལྗོངས་བོད་ཡིག་དཔེ་རྙིང་དཔེ་སྐྲུན་ཁང་། ཕྱི་ལོ་ ༢༠༡༡། ཤོག ༣༢།

བོད་ཀྱི་སྔར་སྲོལ་ཁྲིམས་ཡིག་ཞིབ་འཇུག

བསྒྲིགས།[295] ཞེས་བྱུང་ངོ་། །

གཙང་པའི་ཞལ་ལྕེ་བཅུ་དྲུག་གི་རྒྱབ་རྟེན་ལུང་གང་ལ་གཏུག་པའི་སྐོར་ལ། 

ཞལ་ལྕེ་བཅུ་དྲུག་གི་འགོ་བརྗོད་དུ་དེའི་ལུང་རྒྱབ་ཀྱི་ཁྲིམས་ཡིག་རྙིང་པའི་ལོ་རྒྱུས་

དང་། གཏམ་རྒྱུད་ཞར་བྱུང་རྒྱུད་པ་ལ། སྔོན་གྱི་ཚལ་པའི་ཁྲིམས་ཡིག་རྙིང་པ་སྡེ་པ་

ལུམ་པ་ནས་ཆོས་རྗེའི་ལག་ཏུ་འདུག་པ་ཁུངས་བཙུན་ཞིག་དང་། ཕ་གཏམ་བུ་རྒྱུད་

ལ་མཁས་པ་ཞིག་ཡོད་པ་དེའི་ངག་རྒྱུན། རང་གིས་ཀྱང་དབུས་གཙང་ཧོར་སོག་ལྷོ་

མོན་གང་གི་སར་སླེབས་པས་དེ་ལུགས་སོགས་ལས། ཞལ་ལྕེའི་གཞི་མ་ཁྲིམས་

ཡིག་བཞིན།[296] ཞེས་བྱུང་ངོ་། ། 

གཉིས་པ། 《ཞལ་ལྕེ་བཅུ་དྲུག་》གི་དོན་འགྲེལ།

༡ དཔའ་བོ་སྟག་གི་ཞལ་ལྕེ། 

དཔའ་བོ་སྟག་གི་ཞལ་ལྕེ་ནི་དགྲ་འདུལ་བ་ལ་དགོས་ཏེ། དེ་ཡང་འདུལ་བ་

ལུང་དུ་རྒྱལ་ཁྲིམས་ཀྱི་བསྟན་བཅོས་དྲངས་པར། མཁས་པ་རྣམས་ནི་གཞོམ་པ་

དང་། །རབ་ཏུ་སྦྱིན་དང་བསླུ་བ་དང༌། །ཀུན་ཏུ་དཔྱད་དང་ལྔ་པར་ནི། །དཔུང་གི་དོན་

རྣམས་འགྲུབ་པར་བྱེད། །ཅེས་གསུངས་པ་ལྟར། དགྲ་ཕ་རོལ་པོའ་ིའདུལ་ཐབས་ལ་

ཐོག་མར་དྲག་པོ་མཐར་སྐྱེལ་ཡ་འུད་དང་མི་བསྲེ་བར། འཇིག་རྟེན་གྱི་ཁ་དཔེར། ཕྱི་

པད་མ་དཀར་པོའ་ིརྒྱ་མ་ཞིག་པ། ནང་ཅོ་ག་གྲོ་མོའ་ིཚང་མ་འཐོར་བ་དགོས་ཟེར་བ་

ལྟར་དང་། བྱ་མ་འཕུར་སྒོ་ང་ལོན་པའི་དཔེ་ལྟར་མཁས་པ་རྣམས་ནི་གཞོམ་པའི་དོན། 

རྒྱལ་སྲིད་ལྟ་བུའི་སྟོབས་དང་གཡུལ་ཕན་ཚུན་སྙོམས་པའི་དགྲའམ། རང་རང་ཚོད་

295.  གཙང་སྟོད་རྒྱལ་པོའ་ིརྣམ་ཐར་དང་རྒྱལ་རབས། བོད་ལྗོངས་བོད་ཡིག་དཔེ་རྙིང་དཔེ་སྐྲུན་ཁང་། ཕྱི་ལོ་ ༢༠༡༡། ཤོག ༣༡།

296.  གཙང་སྟོད་རྒྱལ་པོའ་ིརྣམ་ཐར་དང་རྒྱལ་རབས། བོད་ལྗོངས་བོད་ཡིག་དཔེ་རྙིང་དཔེ་སྐྲུན་ཁང་། ཕྱི་ལོ་ ༢༠༡༡། ཤོག ༣༣།

ལེའུ་གཉིས་པ། བོད་ཀྱི་སྔར་སྲོལ་ཁྲིམས་ཡིག་གི་བྱུང་འཕེལ།

ཀྱི་དགྲ་གང་ལའང་ཐོག་མ་ནས་དགྲ་འདུལ་མི་རྩོམ་པར། ཁེ་ཉེན་བསྒྲགས། གོ་བ་

བསྐོན། གསེར་ཡིག་གི་འགྲུལ་བཙུགས་ཏེ་ལམ་གྱི་སྒོ་ནས་འདུལ་ཐབས་དང། ཞི་

རྒྱས་དབང་དྲག་གང་འགྲོ་གང་ཟབ་དབྱིབས་བལྟ་དགོས་པ་བཞིན། མི་སྣ་གསེར་

ཡིག་གིས་ཀྱང་རང་གི་དཔོན་ཁུངས་ཀྱི་བསྒྲུབ་བྱ་གཙོ་བོར་བཟུང་། དྲག་པོ་མཐར་

སྐྱེལ་དུ་སོང་ན་ལེགས་ཉེས་སྤྱི་མར་ཡོད་པས་ཁྱེ་ཉེན་ཤེས་པར་བྱ།

དྲག་པོ་དམག་གི་འཕྲུལ་འཁོར་ལ་སྦྱོར་དངོས་རྗེས་གསུམ་གྱི་བསམ་སྦྱོར་

ངན་པ་ཚང་བའི་དགེ་སྡིག་བླང་དོར་མ་ལོག་པའི་སྒོ་ནས་ཐོག་མའི་མི་སྣས་རྒྱུ་

བརྔན་པ། འགྲིམ་འགྲུལ་གྱི་དཀའ་ལས་མ་བསམ་པ། ཐབས་ལ་མཁས་པར་བྱ་

ཞིང་བསམ༌པ་ཆེ་བར་བཟུང་། ཐེག་པ་ཆེ་བར་འཁུར། གཏིང་གྱོང་བར་བྱས། ཁ་

འཇམ་པར་བྱས་ནས་སོ་སོའ་ིབློ་ཁྲིད་པའི་ཁོག་ནས་རང་དོན་ལ་འཇུག་གང་ཐུབ་

བྱས་ཏེ་འཇིག་རྟེན་གྱི་ཁ་དཔེར་འདྲ་བ་མཉམ་པོར་གྲུ་བཞི་དྲོས་ཟེར་བ་ལྟར། ཁེ་

ཉེན་བསམ་ལ་བདེན་པའི་བསྒྲུབ་བྱ་བཀོད། ཕ་རོལ་གྱི་གྲོས་རར་འཚངས་ནས་

འཆར་བསྟན། དེས་མ་ཉན་ན་མི་གཏི་ཐུག་ཅིག་དོན་ལ་འཇུག་མི་ཤེས། གཡོ་ཅན་

དྲང་པོར་སྨྲ་ཟེར་བའི་དཔེ་འདིར་ཡོང་། ཕ་རོལ་པོས་རང་གི་བྱ་བ་མ་ཤེས་ན། སྤྲ་བ་

ལ་མེ་མཆེད་པ་ལྟར་གྲོས་ཕྱེད་དགྲ་ལ་དྲིས་བྱ་བ་འདིར་ཡོང་། 

སྡེ་གཟར་ཕ་འཁྲུག་བུ་འཁྲུག་ཀྱང་མི་སྣ་གསེར་ཡིག་གི་འགྲུལ་མི་གཅོད། ཁ་

ངན་དང་ཚིག་ངན་མི་རྒྱག གསེར་ཡིག་གི་སྔོན་འགྱུར་གྱི་བསླུས་ཧམ་སྡེབས་སྟོང་

མི་བྱེད། ཕན་ཚུན་གྱི་བདག་རྐྱེན་བཟང་བ་བྱེད། མི་སྣ་གསེར་ཡིག་ཕན་ཚུན་སུའི་

ཡིན་ཀྱང་སྤྱི་མིར་ཆ་འཇོག བར་མི་བླ་མ་སྡེ་དཔོན་སུ་འདྲ་ཞིག་གི་གསེར་ཡིག་

ཡིན་ཀྱང་སྐྱེལ་མ་ཐུབ་དགོས་ཤིང་། གཉིས་པ་རབ་ཏུ་སྦྱིན་དང་ཞེས་པའི་དོན་ནི་

དགྲ་ལ་ནོར་རྫས་ཟང་ཟིང་དངོས་པོ་སྦྱིན་ཏེ་གཏན་སྤྱི་དོན་དང་། དགྲ་དཔུང་ཚོགས་

བོད་ཀྱི་སྔར་སྲོལ་ཁྲིམས་ཡིག་ཞིབ་འཇུག

ཆེ་བ་ཡོད་ན། དགྲ་གཉིས་བྱུང་ན་དགྲ་གཅིག་པང་དུ་ལོངས་ཟེར་པའི་དཔེ་ལྟར། 

དགྲའི་དཔུང་ཚོགས་ནས་ནང་ཚན་ཕྲལ་ཏེ། ས་ཁང་ཡུལ་མཁར་སོགས་བྱིན་ཏེ། 

དགྲ་ལྟེ་བ་ནུས་པ་ཇེ་ཆུང་ལ་གཏོང་བའི་ཐབས་དང། བསླུ་བ་དང་ཞེས་པ། མནའ་

ཟ་བ་དང་ཉེ་སྦྲེལ་བ་དང་གྲོགས་པོ་བྱས་ནས་བསླུ་བ་མ་ཡིན་ཏེ། ཐབས་མཁས་

ཀྱིས་ཁ་དྲངས་ནས་མགོ་བསྐོར་བའམ་ལབ་ཀྱི་སྒོ་ནས་བློ་བྲིད་དེ་བཙོན་དུ་འཇུག་

པ། ཡོད་མེད་གོ་ལོག་གིས་དགྲ་ཐབས་ཀྱིས་སྐུངས་འཇུག་པ་དང་། འབེབས་སྤྲོད་

པ། དཔུང་ངོ་བརྫུས་རྟ་བརྫུས། བྱ་ལོག་གཏམ་ལོག མཚན་མོ་དགྲ་ཕྱོགས་ཀྱི་ཐག་

ཉེ་མ་རིང་ངོ་མ་ཕག་ཏུ། མེ་ཁ་མང་པོ་སྤར་ཏེ་རྡབས་སྤྲད་ནས་བསླུ་བ་ཡིན་ཞིང་། 

དཔའ་བོ་དགྲ་ཐབས་ལ་མཁས་པ་ཞེས། རང་ཟོང་ཟད་ལ་མ་སོང་བའི་ཐབས་

མཁས་ཀྱིས་བསླུ་ཞིང་མནའ་ཟོས་དུག་སྦྱོར་གྱིས་བསླུས་ན་ཁྲེལ་མེད་ངོ་ཚ་བོར་བའི་

གསོན་པོ་ལས། བག་ཡོད་ཚུལ་དང་ལྡན་པའི་ཤི་བ་མཆོག་ཟེར་བ་ལྟར་ཕོ་རབ་ཀྱི་

དགོས་པ་འདི་ཡིན་ལགས། ཀུན་ཏུ་དཔྱད་དང་ཞེས་པ་ནི་བརྟག་དཔྱད་ལེགས་པར་

བྱས་ཏེ། གཞན་ཕྱོགས་གཉེན་པོ་གང་འགྲོ་བརྩམས་པ་དང་ས་ཆུ་ལུང་པའི་གནས་

དབྱིབས་རྫོང་ལྟ་བུའི་བཙན་དམིགས་ལ་བརྟག་དཔྱད་བྱས་ནས་དམག་དཔུང་གི་

འཁྱེར་འཁྲིད་དང་། འཚང་ཁའི་གནས་ཡུལ་དང་རང་ཕྱོགས་བཙན་དམིགས། གཞན་

ཕྱོགས་ཕ་རོལ་གང་ཡོང་གང་བྱེད་ལ་བརྟག་དཔྱད་དང་། རང་ཟོན་སྐྱོར་ནས་དགྲ་

དང་འཐབ་ཟེར་བའི་དཔེ་ལྟར་ཁེ་ཉེན་གྱི་བརྟག་དཔྱད་ལེགས་པར་བྱེད་དགོས་ཤིང༌། 

དཔུང་གི་དོན་རྣམས་སྒྲུབ་པར་བྱེད། ཅེས་པ་ནི་གོང་གི་ཐབས་རྣམས་ཀྱིས་མ་ཐུལ་

ན། དཔུང་དང་དམག་གི་གཡུལ་བཤམས་ཏེ་དགྲ་ཕ་རོལ་འདུལ་དགོས་ཏེ། དེ་ལ་

རང་ཕྱོགས་ཐམས་ཅད་བསམ་པ་གཅིག་ཏུ་འཛོམ་དགོས་པས། ཁ་དཔེར། གསེར་

བཅག་དངུལ་བཀུམས་ར་གན་ལྷད་ཕུད་ཟེར་བ་བཞིན། རང་ཕྱོགས་འདྲིལ་བའི་སྲིད་

ལེའུ་གཉིས་པ། བོད་ཀྱི་སྔར་སྲོལ་ཁྲིམས་ཡིག་གི་བྱུང་འཕེལ།

པོ་རྣམས་སྐྱིད་ཚང་གཅིག་དང་སྡུག་སྐོར་གཅིག གཞུ་ཕྱོགས་གཅིག་ཏུ་བདུངས། སྐྲ་

གཅིག་ནས་འཐེན་ན་མགོ་ཡོངས་ཚ་ཟེར་བ་ལྟར་འོག་ཞོལ་(གཞོལ་)ཕྱི་ནུར་མི་བྱེད་པ་

སོགས་བསྐོར་སྦྱངས་ལེགས་པར་བྱས། 

བློ་མི་ཁེལ་བ་རྣམས་ཐབས་ཀྱིས་རང་སྲིད་མ་ལོག་ཙམ་གྱི་སྒོ་ནས་སྤངས། 

ན་ནུས་འཆི་ནུས་བགྱིད་ནུས་པའི་བསམ་པ་གཅིག་ཏུ་བྱུང་བ་རྣམས་བློ་སྟོབས་

ཀྱིས་སྲིད་པ་འདེགས་ནུས་པ། ང་རྒྱལ་གྱིས་ཕ་ལའང་བརྡེག་ནུས་པ། ཁེ་ཉེན་བལ་

འདབ་རྡོ་གནོན་དུ་རྩི་ཤེས་པ། འགྲོ་འཚམས་ལ་མཁས་པ། ཡིད་མི་ལྷོད་ཅིང་བློ་མི་

འགེལ་བ་ཚེར་ཕུང་སྟེང་ཉལ་བ་ལྟར་གཞན་གྱི་བློ་འདྲི་འབྲུ་ལ་མཁས་ཤིང་གང་ཟེར་

ལ་མི་གཏོང་བ་མཚང་འབྲུ་འཇབ་ཤེས་སོགས། ཡོན་ཏན་དེ་དག་དང་ལྡན་པའི་དཔའ་

བོ་རྣམས་ཀྱིས་གཡུལ་བཤམས་ཏེ་དྲག་ཤུལ་དང་གདུག་རྩུབ་བཙན་ཆས་པ་ལྟར་

དགོས་ཤིང་། བུ་དམག་ལ་ཆས་གདོང་དུ་ཕ་མ་སྡོད་བྱ་བ་དེ་འདི་ཡིན། འོན་ཀྱང་མི་

ཕྱེད་སྲིན་པོར་སོང་ཡང་གཞོགས་ཕྱེད་ཁྲིམས་ལ་བརྟེན་ཟེར་བའི་དཔེ་འདིར་འཇུག་

པ་ཡིན་པས། ཁྲིམས་ལ་བརྟེན་པ་ཞིག་མ་བྱུང་ན། ནང་འཐབ། ནང་རྐུན། ནང་འཁྲུག་

སོགས་གྲ་མ་འགྲིག་གི་རྒྱུར་འགྲོ་བས་ཐོག་མར་རྒྱལ་པོ་དང་དཔོན་པོའ་ིལུང་དང་

ཡུལ་མི་གཙོ་དཔོན་གྲོང་དཔོན་སོགས་ཀྱི་དམག་དཔོན་མྱོང་བ་ཆེ་ཞིང་ཚན་ཆེ་བ། 

རང་འདོད་ཆུང་བ། སྤྱི་གཙིགས་ཆེ་བ་ཞིག་བསྐོས། དེས་ཀྱང་དམག་ལས་དཔའ་

སྡར་མཛངས་གསུམ་ཚང་བ་ལས་ལ་འཇུག་པ་གཉིས་བསྐོས། 

དམག་དཔུང་རྣམས་ལ་གཡས་རུ་གཡོན་རུ་སྦུས་(དབུས་)རུ་གསུམ་དུ་བྱས། 

དེ་ལའང་རུ་དཔོན་རེ་དང་བརྒྱ་དཔོན་བཅུ་དཔོན་བསྐོས། དཔོན་གྱིས་ལྟོ་གོས་ཀྱིས་

བསྐྱངས་པའི་དད་ཞེན་ཆེ་ཞིང་དང་དོད་ལྡན་པའི་དཔའ་བོ་སྐྱེམ་བ་(སྐྱེམ་པ་)བསྡུས་

པའི་སྐྱེམ་(སྐྱེན་)འདུས་སྐུ་ལ་བཅར་བའི་གཟིམ་ཆུང་པ། ཡུལ་དམག་ལྟ་བུ་ཡིན་ན། 

བོད་ཀྱི་སྔར་སྲོལ་ཁྲིམས་ཡིག་ཞིབ་འཇུག

དཔའ་མཚན་ཅན་དེ་རྣམས་ལའང་ལྡིང་ལོགས་སུ་བཅོས་ནས། ལྡིང་དཔོན་མགོ་

བཅུན་པ་ལ་མཁས་པ་རེ་བསྐོས་ཏེ། ཐོག་མར་མགོ་མིར་གཏོགས་པ་རྣམས་དམག་

དཔོན་གྱིས་བསགས་ནས། ཕ་རོལ་གྱི་དགྲ་ཆེ་གེ་མོས་རྒྱལ་པོའ་ིགཡུལ་ཡིན་ན་

ཆོས་ཀྱི་རྒྱལ་པོའ་ིམཚན་དོན་ལ་དགྲས་རྒོལ་ལུགས། འདི་རིང་ན་མངའ་འབངས་

མི་བདེ་བས། བདེ་གཟར་ཞེས་པའི་མིང་དང་མཐུན་པའི་དུས་མི་བདེ་ལུགས། ཡུལ་

དམག་ཡིན་ན་ཡུལ་གྱི་སྤྱི་ཚིས་ལ་གནོད་ཅིང་འཐུས་པ་འདི་དང་འདི་ཞེས་བྱུང་ཟེར་

བའི་བདེན་པ་བདར། ཁེ་ཉེན་ལེགས་པར་བཤད། དགྲ་ལ་མཚོན་རྩེ། གཉེན་ལ་སྐྱོར་

ཁ་གཅིག་ཟེར་བའི་ལུང་དོན་ལྟར་དགྲ་ལ་ནུས་འདོན་རང་ཕྱོགས་སུ་འོད་འཇགས་

དགོས་པ་སོགས་སྤང་བླང་གན་རྒྱར་བཀོད། དོན་འགག་ཐེལ་ལུང་གི་བསྡམས། 

གན་རྒྱའམ་གལ་ཐོའ་ིདོན་ཉན་སྒྲུབ་བྱེད་པ་ལས་མི་འདའ་བའི་དོན་དུ་འདུན་པ་ལྟར། 

ཁ་དཔེར། དཔེ་རྒྱ་ཤོག་དཀར་ཆུང་ལ་དོན་སྣག་ཚའི་རི་མོ། འགག་ཐེལ་ཚེ་

ཁྲ་མོ་ཟེར་བ་ལྟར། དོན་ཉན་ལོག་སྤང་བླང་གི་དོན་རྩའི་འགག་ལ་སོ་སོས་ནན་ཏན་

དགོས་པའི་ཕྱིར་དང་མི་འགྱུར་བའི་ཕྱིར་མིང་བྲིས་རྟགས་བཞག་དེ་དོན་སེམས་ལ་

བཟུང་ནས་རང་རང་གི་སྲོག་འཚོ་བའི་རྟ་ཕོ། མགོ་ཕིབས་ཀྱི་གུར། སྲོག་ཁེབས་ཀྱི་

ཁྲབ། འཆོར་སྐྱོང་གི་ལུས་ཆས་རྣམས་ལ་ཁྲལ་འཇལ་དུ་མ་སོང་བར་དང་དོད་ཆེ་

བ་བྱེད། ལྟད་སྟོན་གྱི་ཡུལ་མིའི་ཁྲོམ་ཚོགས་སར་འཆོར་སྐྱོང་བྱེད་ཟེར་བ་དང་མི་

འདྲ། རྒྱལ་ཁམས་ཀྱི་མི་ང་ཡིན་བསམ་པ་ཀུན་འདིར་འཚོགས་པ་ཡིན། རང་ལ་

དཔགས་པའི་ཟལ་ཐོན་པར་བྱེད་དགོས་སོ། །དམག་འདི་ལ་མེད་དུ་མི་རུང་བའི་མི་

བཞི་དགོས་ཏེ། ན་བ་གསོ་བའི་སྨན་པ། ལེགས་ཉེས་སྟོན་པའི་མོ་མ། དགྲ་གྲོགས་

རྩི་བའི་གཡུ་རྒྱལ། དགྲ་ལྷ་གསོལ་བའི་ཐུགས་དཀར་དང་བཞིའོ།། དང་པོར་གཡུལ་

རྒྱལ་གྱིས་གཟའ་སྐར་དང་དགྲ་ཅན་གྱི་འགྲོས་དང་ཕྱོགས་རྩིས། ལྷོ་(གཏོ་)བསྒྱུར་

ལེའུ་གཉིས་པ། བོད་ཀྱི་སྔར་སྲོལ་ཁྲིམས་ཡིག་གི་བྱུང་འཕེལ།

གཟའ་གསོལ་ཏེ། དཔའ་བོ་སྟག་ལྟར་ཆས་པའི་ཁྲིམས་ཀྱི་ཐོག་མ། དམག་ལས་ཀྱི་

སྒར་ཐོ་བརྒྱབ། དེ་ལས་མ་འགལ་བར་སྒར་ཕབ། དགྲ་ཕྱོགས་སྒར་སྒོ་དང་མཚོན་

རྩི་གཏད། རང་ཡུལ་ལ་དཀོན་མཆོག་གི་རྟེན་དང་སྔས་བསྟན། རྟག་དུང་རྟག་ཏུ་

བཏེགས་པ་ནས་བཟུང་སྒྲིགས་ལ་ཆུབ་པར་བྱ།(རྟགས་དུང་རྟགས་རུ་བཏེགས་ནས་ཟུང་སྒྲིགས་

ལ་ཆུབ་པར་བྱ་) རྟག་(རྟགས་)དུང་གསུམ་པ་ལ་དཀྱིལ་སྒར་དུ་དོ་དམ་པ་རྣམས་འཛོམས་

ཚར་བ་བྱས་ནས་དམག་ལས་ཀྱི་འདེགས་ཁྲིམས་ཚུགས་མལ་ཤོ་རིམ་བཟན་ལེན་

ཤོ་རྒྱག་སོགས་དགྲ་ཆ་གྲོགས་ཆའི་སྒར་སྐད་བསླབ་སྟོན་མཐིལ་ཕྱིན་པ་བྱེད་དགོས། 

འགྲིམ་དུས་འདེགས་དུང་གསུམ་གྱི་དང་པོ་ལ་མེ་ཁ་གསོ་བ། གཉིས་པ་ལ་

གུར་བསྡུ་བ། གསུམ་པ་ལ་གཡས་རུ་ནས་རིམ་བཞིན་གཤེགས་པའི་དགྲ་ཟོན་ལམ་

འཕྲང་ལ་དཔགས་པའི་འགྲིམས་ལུགས་ཤོ་རིམ་བྱས་ཏེ། ཆུང་ཁལ་ཆེ་ཁལ་གྱིས་མི་

བརྫི། ནད་པ་ལ་སྦུད་མི་རྒྱག ཀོ་གྲུ་སྲ་བཙན་དུ་འཛིན། ལམ་ལ་ཆས་ཀ་བསྒྱུར་བ་

རྩད་ཆོད་ན་བརྔན་པ་མི་དགོས། སྦེད་བློ་ཤུག་བློ་བྱས་ན་ལྡབ་འཇལ། གོང་བཏོགས་

བྱས་པ་ལ་ངོ་བོ་བརྒྱད་འཇལ། ཉིན་རྐུན་ལ་སྐྱིན་འཁྲིད་ཚབ་གསུམ་དང་ཆད་པ། 

མཚན་རྐུན་ལ་ངོ་སྤྲོད་མ་གཏོགས་ཆད་པ་མི་དགོས། རྐུན་མ་ཟིན་ན་ལག་པ་རྒྱབ་

བཀྱིག་ཙམ་མ་གཏོགས་བརྡུང་བརྩོགས་མི་བྱེད། ཁྲིམས་རར་མི་འཛུད་དེ། སྒར་

མཚན་མོ་གསང་བའི་དགོས་པ་ཡིན། དགྲ་དང་ནོར་ནས་བསད་པ། མདའ་འཁྱམས་

རྡོ་འཁྱམས་སོགས་ཀྱིས་བསད་པ་ལ་དགེ་བ། ནང་འཐབ་མི་དཔུང་དགྲ་སྡེབས་གོ་

གྱོན་མཚོན་འཐོགས་ཀྱིས་བསད་པ་ལ་ཆད་པ་ལྡབ་འཕར་དང༌། སྙིང་གནོན་ལྡབ་

འཇལ། རྨས་འཇལ་ཡང་དེ་འགྲོས་བྱུར་ཆགས་ཐུབ་པ་དཔེ་འདྲ། ལོང་ཅན་རྭ་ཅན་

གྱིས་བསད་པར་རུ་ད་མར། ཡུལ་བསྲུང་དར་ལྕོག་བཅོམ་པ། རང་ཕྱོགས་བཅོམ་

པ་སོགས་ལ། འགོ་མིའི་རྟ་ཁྲབ་དཀྱིལ་སྒར་དུ་བཞེས་པ། བཤེར་ངོ་ཡོད་ངོ་མ། ངོ་

བོད་ཀྱི་སྔར་སྲོལ་ཁྲིམས་ཡིག་ཞིབ་འཇུག

མེད་སྐྱིན་ཚབ། སྤྲོད་ལེན་མི་སྣ་ལ་བཅུ་ཁ། ཇག་པའི་ཁྲབ་ཤུལ་ཟེར་ཁྲབ་གང་ཡོད་

ལ་རྒྱུ་ནོར་གྱི་བཅུ་ཟུར་ལེན། ཐོབ་ཤོར་ཁ་གྲངས་ལ་མ་འཆམས་ན། མནའ་གཡག་

ཏུ་ཁུག་ཅེས་ཤོ་བརྒྱབ་པའི་ཐོབ་པོས་ཁ་གྲངས་ལ་སྐྱེལ། ཤོར་པོས་སྐྱིན་ཚབ་ལ་

སྐྱེལ། དགྲ་གཉེན་ཆ་ཕྱེད་ལ་འགོད་(བགོད་)ཁོངས་གང་བྱུང་ཇག་པ་མནའ་སྐྱེལ་དང་

སྤྲོད་གསུམ་སྤྲོད་ཟེར། 

སེམས་ཅན་ཆེ་ཆུང་ཅི་ཤོར་ཀྱང་ཁ་ཚང་གི་ཆ་གཅིག དབྱར་གཉིས་ཀྱི་ཆ་

གཅིག བེའུ་ལུག་གི་ཆ་གཅིག་སྤྲོད་པ། དཔེ་གཡང་མོ་རྦབ་ལ་ཤོར་ན་ལྷུ་དྲུག་

ལྤགས་ཁུད་མི་ཚར་ཟེར་བ་ཡོང་ཞིང་དམག་རོང་རིགས་ལ་འགྲིམ་ན་ཁྱི་སྐྱེད་(བཀྱེ་

)རི་དྭགས་པ་ཉིན་གཅིག་ཙམ་གྱི་སྔོན་ལ་བཏང་ནས་ས་འཁྲུ། རྒན་མི་ཉམས་ཆེ་

བས་རྫབ་ལྟོས། དང་པོར་དགྲ་འཚོལ་དེ་ནས་ཤ་ལྟོས། རྒྱ་རུ་ཚོམ་ཁྱི་སྤྲོད། གཞོན་

པས་དང་པོར་ས་འཁྲུས། དེ་ནས་ཁྱི་བཀྱེ། དགྲ་འདུག་ན་ཤ་ཞོག་ལ་ལན་ཐོངས། 

ས་འཇམ་ན་ཤ་འཚོལ། གཞོན་ལས་ཀྱིས་དབུགས་ལོང། རྒྱ་ཁྱི་འཇམ་པ་ལ་གླ་རྩི། 

ཁྱི་ལ་མགོ་མཇིང་། རྒྱ་ལ་པགས་པ། ཤ་ལོངས་པ་ལ་ཤ་འགྱེད་དུ་ཆེ་ཐོབ་ཆུང་ཐོབ་

ཏུ་བགོ་དགོས། བྱང་ཐང་ཡངས་པ་དང་དགྲ་ཁ་སོ་ཐུག་པར་རྟ་ཕོ་གཏོང་དགོས་ཏེ། 

དེ་ཡང་ས་ངོ་མ་ཕག་གི་རྩིབས་བཅད་དེ། མཚན་ལྔ་རུ་ལ་ལྡན་པ་ཕབ། ཉིན་ཕྱི་རུ་

ལ་ཧོར་བཏེགས་ཀྱིས་ཟེར་མཚན་ལ་ས་ཉན། ཉིན་ལ་མིག་སྒྲུངས་ཏེ་དགྲའི་འགྲིམ་

འགྲུལ་བྱེད་པ་དང། རི་དྭགས་རྒྱུ་ས་མ་འཁྲུལ་བ་དགོས་ཤིང་། དགྲ་འགྲིམ་པའི་

རྟའི་རྨིག་ཤུལ་ནི་གཅིག་ཏུ་འཕྱུར་སེ་གནམ་ལ་སྐྱ་འཕྱུར་འགྲོ་ཞིང་། རི་དྭགས་ཀྱིས་

རྒྱུགས་པའི་རྡུལ་ནི་འཐོར་ཞིང་སྐབས་རེ་སྐབས་རེར་སྐྱ་འཕྱུར་འཕྱུར། ཕར་ཡལ་

ཚུར་ཡལ་བྱེད་པ་གཞན་ལས་བྱིངས་ཆུང་བ་ཞིག་ཡོང་། དངོས་སུ་མཐོང་བ་ནི་རི་

དྭགས་རྐྱང་འགྲིམ་པ་ན་སྐྱ་ལྷེབ་ལྷེབ་པ། འབྲོང་འགྲིམ་པ་ན་ནག་ཉིལ་ཉིལ་བ་ཡོང་། 

ལེའུ་གཉིས་པ། བོད་ཀྱི་སྔར་སྲོལ་ཁྲིམས་ཡིག་གི་བྱུང་འཕེལ།

དགྲའི་རྟ་པ་བྱང་རིགས་ཧོར་སོག་ཡིན་ན་ཐུམས་སེ་འགྲིམ་པ་དང༌། བོད་རྟ་ཡིན་ན་

ཤར་སེ་འགྲིམ་པ། ཁལ་མ་ཡིན་ན་ཉོར་འགྲོས་སུ་ཡོང་བ། རྐང་དམག་ཡིན་ན་ཆགས་

སེ་འགྲིམ་ཡོང་བ་དེ་རྣམས་བརྟགས་ཤིང་། དགྲས་བྱ་ལོག་གི་མེ་བརྫུས་དང་། ཡང་

སྒར་ཕབ་པའི་མེ་ཁ་མ་ནོར་བ་དགོས་ཏེ། མེ་བརྫུས་མ་ནི་གཞན་ལས་བཀྲག་ཆེ་བ་

གཅིག་གཅིག་གཉིས་ནས་འདྲེན་ཐུབ་པ། ས་ཡུལ་དེ་གཞན་ལས་ཐང་དཀར་ཞིང་

སྐྱ་འཚམས་པ་ཞིག་ཡོང་། སྒར་མེ་ངོ་བོ་ནི་ས་ཡུལ་གཞན་ལས་བྱིངས་ཆེ་བ། མེ་

རབ་རིབ་མང་བ། མེ་དམར་ནག་རྩེགས་རྩེགས་ཡོང་བ་ཞིག་འདུག་ན་ཡིན་ཏེ་མ་

འཁྲུལ་བར་བརྟག་དགོས་སོ། །

རི་(རུ་)འཛིན་གྱིས་དར་འཕྱོར། སོ་པས་སོ་སྒྲིམས་ཤིང་། དེ་ནས་དགྲ་དང་

གཡུལ་འཐབ་པའི་དུས་སུ་རུ་གསུམ་ལ་ཐུགས་གསུམ་རྔ་བརྡ་གསུམ། ཐམས་ཅད་

དུང་ཆེན་དང་རྐང་གླིང་གནམ་ས་འབིར་བ་ལྟ་བུ། གཡས་ཀྱི་གདོང་དུ་མེ་མདའ་བ། 

གཡོན་གྱི་གདོང་དུ་མདའ་པ། བར་བར་དུ་མདུང་དང་མདུང་ཐུང་དང་སྟ་གྲི་ཐོགས་

པ། ཞོལ་བཏགས་ལྕགས་སྦྲེལ་ཁྱེར་བ། དེའི་རྒྱབ་ཏུ་རྟ་རྐང་བསྲེས་པའི་དམག་

ཚོགས་བཙན་ཆས་པ་ལྟ་བུ། དེའི་རྒྱབ་ཏུ་དམག་དཔུང་གི་ཚོགས་བྱ་སྤུ་སྣོལ་

དུ་ཡོད་པ། ཟུར་དམག་གཡས་གཡོན་རྟ་པ་སག་ཐག་པའི་རིགས་རྟ་སྒྲོམས་སུ་

སྤུངས་ནས་ཐུམ་ཧྲིལ་སེ་འཕྱོ་བ། རུ་ཁྱེར་འཁྲིད་བརྡ་རོལ་ལ་བལྟས་ནས་འགྲིམ་

ན་ཅབ་སེ་འགྲིམ། སྡོད་ན་ཐུམས་སེ་སྡོད་པའི་དཔུང་དེས། བྱང་རྟ་དམག་གི་དགྲ་

ལ་སྤུང་བ་དང་། ལྷོ་མོན་གྱི་དགྲ་ལ་རྒྱུགས་(འགུགས་)པ་དང་། བོད་རྟ་རྐང་གི་དགྲ་ལ་

བསྒྲིགས་ནས། དམག་དཔོན་གྱི་བྱུས་ཁ་ཏ་ལ་རྣ་བ་གཅིག་ཏུ་གཏད་ནས་ཉན་ཏེ། 

དགྲ་ལ་འཁྱུ་བའི་ས་སྐལ་མ་བཞག་ན་གཡག་ཆད་གད་ལ་མཆོང་བ་དང་འདྲ། རང་

ལ་འཁྱུ་བའི་ས་ཆ་མ་བཙལ་ན་གྲོགས་(གྲོག་)པོ་མགོ་སྟུམ་དུ་ཆུག་པ་འདྲ་ཟེར་བ་

བོད་ཀྱི་སྔར་སྲོལ་ཁྲིམས་ཡིག་ཞིབ་འཇུག

ཡིན་པས། འདས་མ་འོངས་ལེགས་པར་བརྩིས། ཐུགས་གསུམ་གྱི་འཕྱར་སྟབས་

ལ་བལྟས། འཛིངས་པས་གཡུལ་ལས་རྣམ་པར་རྒྱལ་ཏེ་དཔའ་བོ་སྟག་གི་མིང་

བཟང་པོ་ཐོབ་སྟེ། དེ་ཉིན་དམག་གིས་གང་སླེབས་ཀྱི་ས་ཆ་ཡུལ་མཁར་རྟ་མིག་

ཁྲབ་བཤམ་ཟེར། དམག་བྱུས་ཀྱི་བསྡུ་སོ་འཇོག་ཁའི་སྐབས་ལ་ཡང་བརྗོད་མེད་

དུ་དཔའ་མཚན་ལ་ཆོད་འགྲོ་བ་ཡིན་ནོ། ། 

༢ སྡར་མ་ཝའི་ཞལ་ལྕེ། 

སྡར་མ་ཝའི་ཞལ་ལྕེ་ནི། ཞུམ་པའི་ཐ་སྙད་དུ་བྱས་ཏེ། དཔའ་བོས་རྫོང་མཁར་

ལ་བསྐོར་ན། ཁ་འདོན་དང་འབོར་ཉུག་མང་པོ་མི་བྱེད། གཞི་ཁྲེག་(མཁྲེག་)པར་བཟུང་། 

མདའ་རྡོའ་ིལས་ཆ་དགོས་མེད་ལ་མི་རྒྱག བཙན་དམིགས་དང་ཆུ་སྤེ་ལ་གཟབ། ཕྱི་

ནང་འདྲེས་སུ་མི་བྱེད། ཇོ་མི་བཟང་། བར་ཆིངས་ལ་རྒྱག་མི་བསྒུལ། གཡུལ་དུ་

འཕམ་ན་སྐུ་ཆེ་ཆུང་ལ་མ་ལྟོས་པའི་ཁྲབ་རྨོག་དཔའ་བོ་ལ་སྤྲོད། དེ་བབས་པ་མཐོང་ན་

བསད་པའི་དཔེ་མེད། གལ་སྲིད་བསད་པ་བྱུང་ན་སྡར་མ་མཚོན་ཐོག་ཏུ་དཔའ་ཟེར་

བའི་ཁ་གཤགས་མི་ཐུབ། དམག་དཔོན་དང་དམག་དཔོན་ཐུག་ནས་སྡར་མས་སྲོག་

བབ་བཏང་ན་ལག་པ་དར་མདུད་ཀྱིས་བཀྱིགས། རྟ་རང་རྟ་ལ་བསྐྱོན་ནས་རང་ཡུལ་

གཉན་མི་གཉན་ལ་དཔགས་པའི་སྟོད་གོས་གཡོགས་ཏེ་ཚུལ་མ་དོར་བར་འཁྲིད།

ཕལ་པ་དྲན་སྤྲ་ལག་ཅན་ལ་ལག་པ་རྒྱབ་ཏུ་བཀྱིགས། སྐྲ་སྙིལ་དོར་འཇོལ་

བྱས་ལ་འཁྲིད་པ་དང་མགོ་མི་ཡིན་ན་རྟ་ངན་ལ་སྒ་ཆག་མཇུག་ཕབ་དྲེས་ཡོབ་དྲེས་

མཐུར་བྱས་ཏེ་འཁྲིད་པའི་སྲོལ་འདུག རྫོང་མཁར་ནས་ཕབ་ན་དམར་འབེབ་ལ་གོང་

དང་འདྲ་ཞིང་། ལབ་ཁོག་ནས་ཕབ་ན། དམག་དཔོན་དམག་ལས་ལ་བབ་རྟེན་རྒྱུ་ནོར་

སྟེར་དགོས་ཤིང་བབ་གཏད་ནས་ཁ་ངན་ཚིག་ངན་མི་གཏོང་། གདན་བཟོས་བདག་

ལེའུ་གཉིས་པ། བོད་ཀྱི་སྔར་སྲོལ་ཁྲིམས་ཡིག་གི་བྱུང་འཕེལ།

རྐྱེན་སྔར་བབས་ལས་ལོད་པ་མི་བྱེད། སྐུ་ཆེ་བ་ཡིན་ཡང་འདི་སྐབས་ཆིབས་བསུ་

ཆིབས་སྐྱེལ་མི་དགོས། ལབ་རིགས་ཀྱི་བུ་གཏེ་ལ་ཆས་ཟུར་གསོས་ལྷ་མགུ་མི་

མགུ་གཏོང། འགྲོ་རྫོངས་གཟབ་བཙོན་ཡིན་ཡང་ལབ་དན་ལ་འཁྱོལ་ནས་གཏོང་

བ་ལ་བཙོན་རྫོངས་དྲག་ཞན་ལ་དཔགས་པ་སྟེར། ཕྱིན་ཆད་ཀྱི་སྡོམ་ལ་ཀོ་དམར་

མདུང་ཚོམས་ཁྲག་གཞོང་སོགས་སུ་རྩི་ཁ་དམ་པར་ལེན། མི་རབས་མ་སོང་གི་

བར་འཕམ་སློག་བློ་ངན་གྲོས་ངན་མི་བྱེད་པའོ། །

༣ རྒྱལ་པོ་མེ་ལོང་གདོང་གི་ཞལ་ལྕེ།

རྒྱལ་པོ་མེ་ལོང་གདོང་གི་ཞལ་ལྕེ་འམ་སྣེ་མོ་ལས་འཛིན་གྱི་ཞལ་ལྕེ་ནི། རྒྱལ་

པོའ་ིལུང་གིས་སྣེ་མོར་བསྐོས་པ་རྣམས་ཀྱིས་རང་འདོད་ཁོ་ནའི་སྐྱོན་སྤངས་གཞུང་

དོན་གཙོ་བོར་བྱས་ཏེ། སྡེ་སྲིད་ཀྱི་སྐུ་རིམ་དང་ཆོས་རྒྱལ་གྱི་རྣམ་ཐར་གྱི་འཕྲིན་

ལས་བསྒྲུབ་པ་ལ་དམིགས་པའི་སངས་རྒྱས་ཀྱི་བསྟན་པའི་ཞབས་ཏོག་གཙོ་བོར་

བྱས། ཆོས་ཕྱོགས་ཀྱི་ཞྭ་རིགས་དང་གྲུབ་མཐའ་མི་བསྒྱུར། དུས་ཆེན་གྱི་ཟླ་བ་ལྔ་

ལ་རི་རྒྱ་ཀླུང་རྒྱ་བསྡོམས་པ། གཉེར་ཚང་ལ་དཀར་སྡོར་བྱེད་པ། སྐུ་གསུང་ཐུགས་

ཀྱི་རྟེན་ཞིག་གསོ། ལམ་འཕྲང་འཆོས་པ། སོག་ཟློག་ལ་དམིགས་པའི་སྤྲེའུ་ཟླ་བའི་

ཚེས་བཅུ་ལ་ཡུལ་ཚན་སོ་སོར་སྐྲ་ཐོགས་གསོལ་འདེབས་བྱེད་འཇུག་པ། གཉེར་

ཚང་དུ་ཚེས་བཅུ་ཆག་མེད་འཇུག་པ། འཕྲལ་ཆས་ཀྱི་གཉེར་འོག་ལ་ཐེལ་གཏོང་

མ་གཏོགས་རྫོང་དཔོན་གྱིས་གཏན་ཚིགས་མི་སྟེར། ཏའི་སིའི་བཀའ་ཆེམས་ལས། 

དཔོན་གཡོག་གི་བར་ན་རྩམ་པ་བཟང་ངན་ལས་མེད་ཟེར་བས། རྫོང་དཔོན་གྱིས་

ཞིབ་ཆེན་ནས་མི་ཟ། སྒེར་གྱི་བུན་ཆག་འབྲེལ་གཞུང་ཁུངས་སུ་ཡོད་པ་རྣམས་ལ་

སྒེར་གྱི་ཟ་འདེད་གཏོང་མ་འཇུག 

བོད་ཀྱི་སྔར་སྲོལ་ཁྲིམས་ཡིག་ཞིབ་འཇུག

སྡེ་གཟར་ཡུལ་འཁྱོམས་ཀྱིས་རེ་གཉིས་འཐོར་སྐྱོན་དུ་འགྲོ་རིགས་མ་

གཏོགས་ཤེ་བམ་མི་སྟེར། བུན་རྙིང་ལོ་སྐོར་དུ་ལོན་པ་ལ་དངོས་གཅིག་བེད་གཅིག་

འགྲིག་ན་དེ་ལྷག་ལ་སྤྲོད་ཤེས་ལེན་ཤེས་གཅོད་རྒྱ་བྱེད་པ་མ་གཏོགས་རྩིས་གྲུབ་

བྱེད་མི་འཇུག ཆ་ཞབས་དང་ལྟོ་ཟན་བར་ཁ་ལྟས་ཁྱབ་པའི་ཧོར་འདྲ་མི་སྡེའི་ཁྱད་

པར་ཧང་ཟོམ་དུ་མ་སོང་བ་བྱེད་ཅིང་། ཁྲིམས་ཀྱི་སར་བློ་སོར་བཞག་ཕྱོགས་ཆ་ཉེ་

རིང་མེད་པས་བདེན་རྫུན་ཤན་ཕྱེད་པའི་ཁྲིམས་འགལ་ལ་སྙིང་སྟོབས་ཀྱི་བརྡར་

འདེད། ཁྲིམས་མཐུན་བྱམས་བརྩེས་སྐྱོང་བ། ཕྱི་ནང་གི་སར་ཁ་མཆུ་སྦྱོར་བ་དང་

འཚོལ་བ་མི་བྱ། ཁྲིམས་སར་ཞུ་འབོད་བྱུང་བ་རྣམས་ལ་ལེ་བར་མི་འཇོག་པར་

སྦྱངས་བཤད་ཕན་ཚུན་བློ་ཁ་རྫོགས་ཐབས་བྱེད་པ་མ་གཏོགས་དབང་ལྟག་ཁུར་མི་

བྱེད། རང་ཁྲིམས་སར་བསྡད་རིང་རང་གི་ཉེ་པ་དང་དགྲ་ཕྱོགས་ལ་འདིའི་སྐབས་ཉེ་

འགྱང་མི་བྱེད། མདོར་ན་མི་ཤེས་གོང་ཕུད་ཀྱིས་ཕྱོགས་སུ་མ་ལྷུང་བ་དང་དཔོན་

ཁུངས་ཀྱི་བྱ་བ་ཆེ་ཆུང་གང་ལའང་འཇིག་རྟེན་དུ་གྲགས་པའི་ཐོག་ནས་མིག་ལྟོས་

ཡར་བལྟ་བྱས་པའི་ལ་ཡོགས་མི་འགོ་བ་ཞིག་བྱེད་དགོས་པ་ཡིན་ནོ། །

༤ ཞུ་བཞེས་བདེན་རྫུན་གྱི་ཞལ་ལྕེ།

ཞུ་བཞེས་བདེན་རྫུན་གྱི་ཞལ་ལྕེ་ནི་དང་པོར་སྨོས་པའི་སྤང་བླང་དང་ལྡན་

པའི་ཐོག་མར་མི་དོད་སྙོམས་ངོས་བཤེར་པ་དང་། དོད་མི་སྙོམས་ན་གདོང་བཤེར་

མི་བྱེད་པར་བསྐོར་སྦྱངས་གཏོང་བ་སོགས་བློ་ཁ་རྫོགས་ཐབས་སུ་འགྲོ་བ་སྤྱིར་

གྱིས་ཀྱང་བྱེད་དགོས་ཤིང་། ལྷག་པར་སྐྱིད་ཤོད་ཁུལ་དུ་འདི་ལ་ཁྲིམས་འཆོལ་

བའི་ཁྱིམ་མཚེས་སོགས་རང་རང་དོན་གྱི་འཁོན་བཟུང་ནས་ཁྲིམས་སར་ཉེ་བརྒྱུད་

རིང་བརྒྱུད་ཀྱི་ཆད་པ་ཆད་ལན་ཞུ་རེས་བྱེད་པ་ཞིག་གི་རང་སྡུག་རང་གིས་མྱོང་བ་

གཅིག་འདུག་ནའང་། ད་ནས་བཟུང་ཆད་པ་ཞུ་མི་རྣམས་སྔ་འགྲོས་ཐལ་ཆ་མི་བྱེད། 

ལེའུ་གཉིས་པ། བོད་ཀྱི་སྔར་སྲོལ་ཁྲིམས་ཡིག་གི་བྱུང་འཕེལ།

བཤེར་འབོད་བདེན་རྫུན་བརྟགས་པའི་ཆད་པ་ཐོབ་ངེས་ན་དེ་ཐོག་ཏུ་གཏོང་

བ་གཞིར་བཅས་ཤིང་གཡོ་ཞུས་ཡིན་ན་ཞུ་མཁན་གྱི་ཐོག་ཏུ་ཆད་པ་དེ་ཁ་སློག ཡང་

ཧམ་རེས་བྱུང་ན་ཆད་པ་སྦུས་སུ་བཞག་པའི་འཁྲུ་དག་གི་ཡོ་གལ་བྱེད། གཉིས་

ཀས་དག་པ་མ་འཁྱོལ་ན་ཆད་པ་རེ་རེའི་ཕྱེད་ཁྱེར་ནག་ཆེ་ཆུང་ལ་དཔགས་པའི་

འགེལ། ཁ་མཆུ་ཁྲིམས་སར་ཐལ་བའི་སླར་ནང་བསྡོམས་བྱེད་ན་ཉེས་པའི་ཁྲིམས་

འདེགས་ཀྱི་ཕྱེད་དང་ཞུ་འགེགས་འོས་འགབ་ཁྲིམས་སར་ཕུལ་ནས་ཟློས་པ་ནང་

འཇགས་སུ་བསྡུམས་འཇུག་གོ །

༥ བཟུང་བཀྱིགས་ཁྲིམས་རའི་ཞལ་ལྕེ། 

བཟུང་བཀྱིགས་ཁྲིམས་རའི་ཞལ་ལྕེ་ནི་ཁྲིམས་འགལ་གྱི་རིགས་ལ་ཐོག་མར་

བཟུང་བཀྱིགས་བབ་ཐོབ་ཏུ་འདུག་ཅིང་། དམིགས་བསལ་ཕོ་བྲང་འོག་ཏུ་གྲི་འདོན་

རྒྱ་འདྲེ་བྱས་པར་བཟུང་བཀྱིགས། ལྟོགས་ཧྲལ་རྐུན་མ་བྱས་པར་བཟུང་བཀྱིགས། 

མགོ་མིར་རང་ཤེད་བྱས་པར་བཟུང་བཀྱིགས། བློ་ངན་གྲོས་མཚང་འབྲུ་བ་བཟུང་

བཀྱིགས། མི་མཉམ་པའི་ཁ་ངན་སློག་པར་བཟུང་བཀྱིགས། ཉེས་པ་ཆེ་བ་ལ་སྡིག་

བཀྱིགས་དམ་ཕྲུག་གིས་མནན་ནས་ཨན་ཏས་(གཏད་)ལྕི་བ་སྤྲོད། དེ་ནས་ཁྲག་སྦྱོར་

ཐོབ་པ་རྣམས་ལ་ཁྲིམས་ཡིག་བསྒྲགས་ནས་རྔམས་ཟིལ་ཆེ་བའི་མི་ཁྲིམས་གཅོད། 

དེ་ཁར་དཔགས་པ་ལ་དྲག་ཞན་གྱི་སྲོག་རིན་བཞེས་པ། སྐུ་ངོར་གཏོང་བ་ཆས་གོད་

(གོས་)གཅོད་པ་སོགས་ཇི་ལྟར་སྐབས་དང་མཚུངས་པར་བྱེད་དོ། །

༦ ནག་ཆེན་ཁྲག་སྦྱོར་གྱི་ཞལ་ལྕེ། 

ནག་ཆེན་ཁྲག་སྦྱོར་གྱི་ཞལ་ལྕེ་ནི་མཚམས་མེད་ལྔའི་ལས་བྱས་པ་དང་། བླ་

མ་དགེ་འདུན། རྒྱལ་པོའ་ིཕྱག་རྫས་ལ་འབགས་པ། དཔོན་ཁུངས་སུ་ཞབས་འདྲེན་

བོད་ཀྱི་སྔར་སྲོལ་ཁྲིམས་ཡིག་ཞིབ་འཇུག

ཚབས་ཆེན་ཞུས་པ། དུག་སྦྱོར་གཏོང་བྱས་པ། འཕུང་གཡོ་འཕྲུལ། སྦྱོར་དངོས་

རྗེས་གསུམ་གྱི་སྒོ་ནས་མི་བསད་རྟ་ཁྱེར་བྱས་པ། དུས་བདེ་ས་འཇམ་གྱི་ཁྲིམས་

ཞོད་འཇགས་སྐབས་ཨར་ཇག་བརྡུང་འཇོམས་གོ་གྱོན་མཚོན་ཐོགས་ངན་གྲ་སྒྲིག 

འབངས་ཀྱི་གྱེན་ལོག མདོར་ན་མིག་ལྟོས་ལ་གནོད་པའི་ཁྲིམས་འགལ་གྱི་བྱ་

བ་བྱས་པར་ལུས་སྟེང་མིག་འདོན། སྒྱིད་འབྲེག ལྕེ་གཅོད། ལག་འབྲེག གཡང་

བསྐྱུར། དམར་གསོད་སོགས་བྱེད་པར་དཔགས་པའི་ལུས་སྟེང་འགེལ་ལུགས་

ཕྱིས་འདོམས་ཆེ་བ་ཞིག་དགོས་པ་ཡིན། མི་མཉམ་པས་ལས་སློག་པ་ལ་གཏེ་པོ་

ཆུ་ལ་བསྐྱུར་བའོ། །

༧ དྲན་འཛིན་ཆད་ལས་ཀྱི་ཞལ་ལྕེ། 

དྲན་འཛིན་ཆད་ལས་ཀྱི་ཞལ་ལྕེ་ནི་ལུས་སྟེང་དུ་རྩད་གཅོད་མི་ཐོབ་པའི་ཁྲིམས་

དང་འགལ་བ་རྣམས་ལ་ཕྱིས་འདོམས་སེམས་ཀྱི་དྲན་འཛིན་གཏོང་དགོས་ཏེ། ཉེས་

ཆད་ཅེས་ཆད་པར་མིང་དུ་བཏགས་པའི་ཁྲིམས་སར་བསྒྲུབ་དགོས་པ་འདི་ལ། སྤྱིར་

གྱི་ནི་དེ་ལ་དཔགས་པའི་ཉེས་བྱས་ཆེ་ཆུང་གི་གསེར་སིལ་མ་སྲང་གྲངས་སུ་བྱེད་པ་

དང་། སྨར་གསེར་ཕྱེད་མའི་སྲང་གྲངས་སུ་བྱེད་པ་དང༌། སྨར་ཞོའ་ིགྲངས་སུ་བྱེད་

པ་སོགས་འདུག་པར། ཉེས་བྱས་ཆེ་པའི་མི་དཔུང་གྲས་སྡེབས་ཀྱིས་མི་བསད་པ་

དང་། འཁོན་འཛིན་གཏེས་ལེན་གྱིས་ཇག་རྒྱབ་པ། ངན་པ་གྲ་སྒྲིག་སོགས་ཁྲིམས་

སར་དགོངས་འཕོག་ཆེ་བ་རྣམས་ལ་གསེར་སིལ་མ་སྲང་བརྒྱད་ཅུ་ནས་བཅོ་ལྔའི་

བར་ཉེས་པ་ཆེ་ཆུང་དང་བསྟུན་ནས་གཏོང་བ་དང་། དེ་བས་ཅུང་ཉེས་པ་ཆུང་བ་བྱུར་

ཆགས་ཐུག་པའི་མི་བསད། ལྟོགས་ཧྲལ་གྱི་རྐུན་ཇག་སོགས་རིགས་དེས་མཚུངས་

པ་རྣམས་ལ། སྨར་གསེར་ཕྱེད་མའི་སྲང་གསུམ་ཇི་ལྟར་སྐབས་དང་མཚུངས་པར་

བྱེད། 

ལེའུ་གཉིས་པ། བོད་ཀྱི་སྔར་སྲོལ་ཁྲིམས་ཡིག་གི་བྱུང་འཕེལ།

ཡང་ཕྲན་བུའི་སྤང་བླང་འཛོལ་བའི་དྲན་འཛིན་མར་ཞོ་དོ་གསུམ་རྣམས་ཇི་ལྟར་

འོས་པ་གཏོང་དགོས་ཤིང་། དེ་ལ་གསེར་སིལ་མའི་ལྕི་བ་རྣམས་ལ་གསེར་རྐྱང་དུ་

མ་གཏོགས་སྤུས་ཆ་མི་འབུལ། གསེར་རྐྱང་སྲང་གང་ལ་མགོར་ཞོ་སེ་བ་ཉི་ཤུ་རྩ་

བཞི་མའི་ཞོ་བརྒྱད་ལ་སྲང་གང་། མཛོ་གཡག་སོགས་སྤུས་གང་གཙང་ལ་རིན་གྱིས་

ཁུངས་གཅོད་པ་གནང་ཞིང་། དེ་ལ་སྨར་གྱི་རིན་རྒྱབ་ཀྱི་ཟི་ཁུངས་ནས་སུ་འབེབས་

པ་དང་། མགུར་ཞོ་རེ་ལ་སེ་བ་ཉི་ཤུ་རྩ་བཞི་མའི་དབང་དུ་བྱས་ནས་སེ་བ་རེར་

གཙང་བྲེ་ཚད་ཀྱི་ནས་ཁལ་རེ་བརྩིས་པའི་ཞོ་གང་ལ་ནས་ཁལ་ཉི་ཤུ་རྩ་བཞི་ཐོབ་

པ་རིན་རྒྱབ་ཏུ་འབེབས་པ་དང༌། མཁར་རུའི་སེ་ཁལ་མཛད་པ་དང་། ཚོང་འདུས་

ཀྱི་གསེར་རིན་ལག་ཡོད་གང་འདུག་ལ་ཆ་འཇོག་པ་སོགས་གནང་སྲོལ་འདུག་ཅིང་

སྨར་གསེར་ཕྱེད་མ་སྤུས་གཙང་བཞེས་པ་དང༌། སྲེལ་ཉན་བཀོལ་ཉན་གྱི་དངོས་པོ་ལ་

རིན་རྒྱག་གསུམ་ཚད་འབྲིང་དུ་ཕབ་པ་མཛད་སྲོལ་ཡོད་ཅིང། སྨར་གསེར་ཕྱེད་མའི་

སྲང་གང་ལ་གསེར་ཞོ་བཞི། སྨར་ཞོ་བཞི། སྨར་ཞོ་ལ་གཙང་བྲེ་ཚད་ཀྱི་ཁལ་བརྒྱད། 

གསེར་ཞོ་ལ་དེ་ལྡབ་འཕར་བའི་ཁལ་བཅུ་དྲུག རྩེ་བྲེ་ཚད་ཀྱིས་བྱེད་པའི་སྲོལ་དང་། 

ཡང་མཁར་རུའི་ཁལ་དྲུག་ལ་སྨར་ཞོ། བཅུ་གཉིས་ལ་གསེར་ཞོ། ཡང་མཁར་

རུའི་ཁལ་བརྒྱད་ལ་སྨར་ཞོ་དང། བཅུ་དྲུག་ལ་གསེར་ཞོ། དབུས་ལ་གསེར་བྲེའི་བཞི་

ཞོ་དང་གསུམ་ཞོ་སོགས་རྣམ་གྲངས་ཤིན་ཏུ་མང་བ་འདུག་པ་ཞོའ་ིཚད་ནི། ཚལ་

པའི་ཁྲིམས་ཡིག་རྣམས་སུ་ཞོ་བཟང་ངན་འབྲིང་གསུམ་དུ་བྱས་པའི་མཛོ་རྟ་དྲེལ་

རྒྱབ་ལོངས་ལ་བཟང་ཞོ་གང་། བོང་བུ་ཕོ་རྒྱགས་ཚད་ཀྱི་རྒྱབ་ལོངས་ལ་འབྲིང་ཞོ། 

བོང་མོ་གླང་ཆུང་གི་རྒྱབ་ལ་ངན་ཞོ་བྱེད་པ་སོགས་འདུག་པ་ཐམས་ཅད་དུ་མཁར་

རུའི་དྲུག་ཞོ་ནི་ཚད་པར་ཤེས་བཞིན། ནས་སུ་ཕབ་ན་བརྒྱད་ཞོའ་ིསྨར་གསེར་གྱི་

སྲང་གང་ལ་ནས་ཁལ་དགུ་བཅུ་གོ་དྲུག་མཁར་རུའི་དྲུག་ཞོ་ལ་བདུན་ཅུ་དོན་གཉིས་

བོད་ཀྱི་སྔར་སྲོལ་ཁྲིམས་ཡིག་ཞིབ་འཇུག

ཐོབ་པར་སྤུས་ཆའི་ཐོག་ཏུ་འཆར་ཆེན་ཕབ་ན། སྔོན་གྱི་ཆོས་རྒྱལ་རྣམས་དང་། ཚལ་

དུས་ཀྱི་སྐབས་སྨན་གསེར་ཕྱེད་མའི་སྲང་གང་གི་ཆད་འགྲོས་ལ། བརྒྱད་སྟོང་སྐྱ་

པོད་དམ། གསེར་ཆོས་རྡོར་གཅོད་བཞེང་དུ་འཇུག་པ་སོགས་ཀྱི་རྒྱུན་བཟང་པོ་

ཡོད་འདུག་ཅིང་། ཕྱིས་ཇ་རྔ་ཧང་སྤབ་རྩེ་རེ་ལ་སྨར་གསེར་གྱི་སྲང་གང་རྩི་བ་དང་། 

གཡག་གྲུས་ཕོ་རེར་གསེར་ཞོ་རེ། སྨན་རྩེ་ཁ་དོ་ལ་སྨར་ཞོ་རེ། མདོ་དར་ཁ་བཞི་

ལ་སྨར་ཞོ་རེ་དང་། ཡུལ་གྱི་ཆུ་བགོ་འགྲེམས་སོགས་འགལ་ཆ་ལ། གཉེར་ཚང་

གི་ཆད་འགྲོས་ཐུང་ཐུང་རྣམས་ལ། མར་ཆར་ཀྱི་མར་ཞོ་རེ་ལ་དོ་སྐོར་གྱི་དབང་དུ་

བྱས་པའི་སྨར་དུ་ལེན་ན་ཁལ་དྲུག མར་རྐྱང་དུ་ལེན་ན་མར་ཁལ་གསུམ་རྣམས་

ཡིན་ཅིང་། དེང་སང་ཁ་གཏམ་ལ་མར་གསེར་གྱི་སྲང་ཟེར་བ་འདུག་ཀྱང་ཚལ་པའི་

ཁྲིམས་ཡིག་དུ་སྨར་གསེར་གྱི་སྲང་ཞེས་གནང་བས་གསེར་ཤིན་ཏུ་སྨར་བ་ལ་ཆ་

བཞག དེ་འོག་སྨར་ཞོ་ཟོང་ཞོ་ཟེར་བའི་སྨར་ཞོ་དེ་ལ་ཆ་བཞག་པ་ཡིན་འདུག་པས་

དག་ཁུངས་སུ་ངེས་སོ། །

༨ ཧོར་འདྲ་ཟ་རྐང་གི་ཞལ་ལྕེ། 

ཧོར་འདྲ་ཟ་རྐང་གི་ཞལ་ལྕེ་ནི་ཧོར་འདྲ་ཞེས་པ་ཧོར་གྱིས་བོད་ལ་ལུང་རྒྱུགས་

པའི་དུས་རྒྱ་ནག་གི་མི་ལ་བརྩི་འཇོག་ཤིན་ཏུ་ཆེ་བ་བྱེད་དགོས་ཀྱིན་འདུག་པ་དེ་

དང་འདྲ་བའི་ཐ་སྙད་དུ་བྱས། དཔོན་ཁུངས་ཀྱི་མི་སྣ་ལ་བརྩི་འཇོག་ཆེ་བ་དགོས་

པ་དང་། མི་སྣས་ཀྱང་བབ་འབྲེལ་དང་མཐུན་པ་ཞིག་དགོས་ཤིང་། ལྷག་པར་སྐྱིད་

ཤོད་འདི་ཕྱིས་ཁྲིམས་འཆོལ་བའི་འདེད་ཀྱང་སྒེར་གཞུང་གི་དོན་ལ་དབྱེ་བ་མེད་

པར། ཁས་སུ་བཙན་གྱིས་རྩེ་ནས་ཐེལ་རྩེ་བླངས་པའི་ཞོལ་སོགས་ནས་(མི་འཁྱམས་

)གང་རིགས་རེ་ཁྲིད་ནས་ཟ་འདེད་གཏོང་ཞིང་། ཟ་འདེད་ལ་ཡང་འདི་ཕན་འདི་ཚུན་

ལེའུ་གཉིས་པ། བོད་ཀྱི་སྔར་སྲོལ་ཁྲིམས་ཡིག་གི་བྱུང་འཕེལ།

གྱི་མཚམས་ཚིགས་མེད་པར་ཟ་མ་འཕྲལ་ཆས་ལ། ཆས་ཁའི་ཁོངས་རྩིས་ལ་བྲེ་དོ། 

ཆང་རིན་བྲེ་རེ་བྱས་པའི་བྲེ་གསུམ་མ། ཉི་མ་རེ་ལ་མི་སྣའི་རྐང་པས་གང་འཁོར་ཕྱིན་

པའི་ལོན་རྩི་བ་ཞིག་འདུག་ཅིང་། གཙང་ལུགས་རང་གི་ཁ་གཙང་པ་ཞིག་བྱས་ཀྱང་

སྔ་སོར་ཟ་འདེད་མང་བའི་ཁྲེབ་ཆེས་དོན་ནས་འབྲས་ཆེ་ཆུང་གང་ལ་ཡང་འཁུལ་བ་

ཞིག་ཡོང་གི་མི་འདུག 

ད་ལྟའི་འདི་ཁ་བྱས་ན་ཆ་ཞབས་ལ་ཡང་བརྡབ་གསིག་ཆེ་བ་འདུག་པས། 

འོས་བབ་ཀྱི་བཅད་མཚམས་བསྒྲིགས་པར། སྒེར་གྱི་དོན་ལ་བབ་འབྲེལ་མེད་

པར་ཟ་འདེད་གཏོང་ས་མེད་ཅིང་མི་སྣ་ཡང་རྩེ་ནས་དམིགས་བསལ་བྱུང་ན་མ་

གཏོགས་སུས་ཁྲིད་ལ་མི་འགྲོ། གཞུང་གི་འདེད་སྦྱངས་ལ་བཏང་བ་རྣམས་ཀྱིས། 

སྔོན་གྱི་ཁྲིམས་ཡིག་རྙིང་པ་རྣམས་ལ་ཆད་པ་སྲང་དུ་མ་ལོངས་ན་གདན་སྟོན་གྱི་

སྙད་མི་བྱེད། སྲང་དུ་ལོངས་ན་གདན་སྟོན་ཆས་ཟ་རྒྱབ་རྐང་གླ་སོགས་ཆད་པའི་

བཞི་ཟུར་རིམ་འགྲོས་སུ་བྱས་པ་ཞིག་འདུག་ཀྱང་། ད་སྒོས་གསེར་སིལ་མའི་ཆད་

པ་ཆེ་བ་རྣམས་ལ། མི་སྣ་དཔོན་གཡོག་ཁྱི་རྟ་དྲེལ་སོགས་ལྕི་ནོན་བཏང་ནས། ཟ་

མ་གཟུག་འབྲེལ། རྒྱབ་ཆས་སྤྲོད་གསུངས། བཀའ་ཤོག་ཏུ་གནང་བ་ལྟ་བུ་ལ། 

ཆད་པ་མ་འཕྲོད་བར་གྱི་མི་སྣའི་ཟ་མ་ལ། མི་ངོ་མར་དུས་གཉིས་ལ་ཆུང་གཟུག་

རེ་དང་ཆེ་གཟུག་རེ། གཡོག་དུ་ཡོད་ལ་དུས་གསུམ་ལ་ཆུང་གཟུག་རེ། ཇ་སྦྱོར་

ལྔ། ཆང་། རྟ་དྲེལ་རྣམས་ལ་ཆག་བྲེ་དོ་མ། ངོ་མའི་ཟ་མའི་རྒྱབ་ཞོ་རེ་ལེན་ཅིང་། 

བུ་ཚ་ལ་རྒྱབ་མི་ཐོབ།

ཟ་རྒྱབ་ཆད་འདེད་སླེབས་པ་ནས་བཟུང་བསྡུས་ཤོག་ནམ་བྱུང་གི་བར་བརྩི་བ་

དང་། དེ་སྔའི་བསྡུས་ཤོག་གི་ཚིགས་རིགས་སུ་གདན་སྟོན་ཆས་རྐང་གླ་ཆད་ཤུལ་

བཞི་ཟུར་རིམ་འགྲོས་ལོང་ལས་ཕྱིར་བསྡུས་ཕེབས་པ་འདི་ལ། དེ་སྔ་གོ་བ་ཟུར་པ་

བོད་ཀྱི་སྔར་སྲོལ་ཁྲིམས་ཡིག་ཞིབ་འཇུག

བརྒྱབ་ནས་གདན་ཞེས་པ་མི་སྣ་རང་ལ་དཔོན་གྱི་བཞུགས་གདན་དང་མཉམ་པ་

དགོས་ཟེར་བ་དང༌། སྟོན་ཆས་ཞེས་པ་སྟོན་མོའ་ིརྣམ་གྲངས་དང༌། ཞལ་འབྱེད་ལ་

བརྒྱ་གླང་ཞེས་ནས་ཁལ་བརྒྱ་རེ་དང། བཤས་གླང་རེ་ལེན་པ་སོགས་མཚམས་

ཚིགས་མེད་པའི་ཕྲེལ་(འཕྲོག་)གང་ཐུབ་བྱེད་པ་འདུག་ཀྱང༌། སྡེ་སྲིད་ཀྱི་བཀའ་ཁྲིམས་

ལ། གདན་ཟེར་བ་བཀའ་ཤོག་ཐང་དུ་མ་ལྷུང་བའི་གོ་དོན་གྱིས། བཀའ་ཤོག་གི་གདན་

ལ་ཆད་པའི་བཞི་ཟུར། སྟོན་ཆས་ཟེར་བ་བཀའ་ཤོག་ཞལ་འབྱེད་སའི་སྟོན་མོ་ལ་བཞི་

ཟུར། རྐང་གླ་ལ་བཞི་ཟུར། ཆད་ཤུལ་ལ་བཞི་ཟུར་རེ་རྣམས་མིང་སོ་སོར་བྱེད་པ་

ཁྲིམས་པའི་ཆེ་བ་ཡིན་ཞིང༌། ལག་ཡོད་དེ་རྣམས་གྲིལ་བས་གཞུང་དུ་ཆད་པ་གང་

ཕུལ་བའི་ཤུལ་ལས་སྤྲོས་པ་མི་ལེན། ཟ་རྒྱབ་ཆད་པའི་རྟིང་བསྐུལ་ཡིན་པས་ཞག་

དུ་སོང་གི་རྩིས་རྒྱག སྨར་གསེར་གྱི་སྲང་གྲངས་ལ་མི་སྣ་ཉིས་སྦྲེལ་ཙམ་ལ། ཟ་

མ་གཟུག་སྤྲོད་གསུང་བ་ལ། དུས་གདུམ་དུ་ཆུང་གཟུག་ཇ་ཆང་། རྟ་ཡོད་ན་གཟན་

ཆག་འོས་འགབ་ལས་སྤྲོས་པའི་ཟ་རྒྱགས་མི་ལེན། ཆད་པ་སྲང་དུ་མ་ལོངས་ན་མི་

སྣ་འོས་འགབ་རེ་ལ་ཟ་མ་གཟུག་ཕྱེད་སྤྲོད་ཕེབས་པར་ཆུང་གཟུག་གི་ཕྱེད་དང༌། 

རྐང་གླ་བྲེ་ལྔ། སྲང་དུ་མ་ལོངས་པས་གདན་སྟོན་ཆས་སོགས་སྙད་མེད་པར་བྱེད། 

བོགས་ཡོང་བཞེས་སོགས་ཁྲལ་བསྐུལ་གྱི་འདེད་ལ་མི་ཉིས་སྦྲེལ་རེ་གནང་བའི་ཟ་

མ་འཕྲལ་ཆས་སྒྲུབ་ཕེབས་པ་ལ། རྒན་པོ་རྒན་ཆགས་ཡོད་པ་རྣམས་ཀྱིས་རྒན་པོ་

རང་གི་ཟ་མ་དུས་གསུམ་ལ་ཁ་ངོམ་གྲོད་འགྲང་རྒྱ་རི་བཟན་ཕོགས། ཁྲལ་ཡོང་དུས་

ཐོག་ལ་འགྲིལ་ན་རྐང་གླའི་སྙད་མི་བྱེད།

དེ་ལས་འགྱངས་ན་ཉིན་རེ་རྐང་གླ་བྲེ་ལྔ་རེ་བྱིངས་སུ་བསྡུས་ནས་ཉི་མའི་ཁ་

གྲངས་སྒྲིག་དགོས་པ་མ་གཏོགས། འདེད་ཡུལ་གྱི་ཐེམ་སུ་ཡོད་རྐང་པས་གང་འཁོར་

གྱི་འདོད་(འདེད་)པ་མི་བྱེད། རེ་གཉིས་ངན་ཁྲེབ་ཀྱི་རྒན་པོས་མ་འཁུལ་ན་མི་སྣ་ཁ་

ལེའུ་གཉིས་པ། བོད་ཀྱི་སྔར་སྲོལ་ཁྲིམས་ཡིག་གི་བྱུང་འཕེལ།

གཏད་བྱས་པའི་ཁོ་རང་གི་ཞག་གང་ཐོགས་ཀྱི་ཟ་རྐང་ལེན་དགོས་པ་དང་། ཟློས་པ་

ཆེ་བའི་གཤེར་འབོད་ལ་ཞོ་རེ། སྡེ་སྲིད་གཞུང་དོན་གྱི་མནའ་མ་མནའ་གོས་མི་ཡོང་

ཞིང་རང་རང་ཟློས་པའི་མི་དྲག་པའི་མནའ་རྒྱབ་ལ་སྲང་གང་དོ་སོགས་སྐབས་དང་

བསྟུན་ཞིང་། འབྲིང་སྨད་ཀྱི་ལག་འཇུ་ཅན་ལ་གསེར་ཞོ་དོ་རེ། རང་མནའ་ལ་གསེར་

ཞོ་རེ། རྡོ་ལ་ལྷ་ཡོལ་ལྷ་སྟན་བཀྲབ་སླང་བཀྲབ་སྡེར། མེ་ཁྱེམ་ལྕགས་སྐམ་ཟེར་བ་མི་

སྣའི་ཟ་སྒོ་དང་རྡོ་ཁུངས་སྒེར་གཞུང་གང་གི་ཁོངས་ལ་ཡོད་ཀྱང་དཔོན་ཁུངས་དེ་ལ་

དགུ་ཚན་བདུན་ཚན་གང་འོས། མི་སྣ་ལ་རྡོ་རྒྱབ་གོམ་པ་རེའི་སར་ཐུན་གསུམ་གྱི་

སྲང་རེ། སྣུམ་ལ་ཡང་ལྷ་ཡོལ་ལྷ་གདན་སྣུམ་སྣོད་ཀྱི་སླང་ང་ཟངས་གང་རུང་སྣུམ་

རྒྱབ་སྲང་རེ་རྣམས་འོས་བབ་སྐབས་དང་བསྟུན་པའི་ལེན་ལུགས། དཀྱུས་མའི་འཇུ་

ཅན་གྱི་མནའ་ལ་སྨར་ཞོ་དོ། རང་མནའ་ལ་སྨར་ཞོ་གང་། 

ནང་ཚང་འབྲལ་བསྡུམས་ཟོག་ཐུལ་མ་འཆམས་པའི་བགོ་བཤའ་སོགས་ཕན་

ཚུན་བདེན་པ་མེད་པའི་རང་ཤེད་ཅན་ལ་དབུས་ལུགས་ཀྱི་བགོས་ཕུད་ཀྱི་སུམ་ཟུར། 

དཀྱུས་མ་འདྲ་བབ་ལ་ཕན་ཚུན་སྤྱི་ཐོག་ནས་བཅུ་ཁ་ལེན་པ་དང་། བགོས་ཚར་ནས་

ཕན་ཚུན་ཕྱོགས་ཕྱོགས་ནས་བཅུ་ཁ་ལེན་པ་ཇི་ལྟར་འོས་པ་རང༌ཤེད་ཆེ་ཆུང་གི་

བབ་འབྲེལ་དང་མཚུངས་པ་བྱེད། ནག་ཅན་བཟུང་བཀྱིགས་བྱས་པ་ལ་ཁོ་རའི་ལུས་

འབྱར་གང་ཡོད་མི་སྣས་ལེན། དགེ་སྟོང་གི་སྤྲོད་འཇལ་ལ་ཚོགས་ཆས་སོགས་ཐོབ་

ཐང་འཆར་ཅན་ཕྲ་མ་ལྟར་ལེན་ཅིང་གཞན་མ་དབུས་ལུགས་ལ་བཅུ་ཁ་ལེན་པ་ལྟར་

འདུག་ཀྱང་། འདི་འགབ་ཡུལ་ཆགས་པར་མི་འདུག་པས། གཙང་ལུགས་ལ་ཕན་ཚུན་

ནས་ཟོང་ཕུད་ཟོང་སྟན་ཟེར་བ་ཟོང་ཁྲ་གཉིས་ནས་སྤྲོད་མཁན་གྱི་ས་ནས་ཕུད། ལེན་

མཁན་གྱི་ས་ནས་གདན་ཕན་ཚུན་སྙོམས་པའི་བློ་ཚད་རེ་ལེན། སྨར་སྤྲོད་དགོས་པ་

རྣམས་ལ་སྤྲོད་མཁན་གྱི་ས་ནས་དྲངས་(གྲངས་)ཤིང་བཅད་པ་རྣམས་དང་ལེན་མཁན་

བོད་ཀྱི་སྔར་སྲོལ་ཁྲིམས་ཡིག་ཞིབ་འཇུག

གྱི་ས་ནས་ཁལ་ཤུལ་བྲེ་འབྲངས། སྤྲོད་མཁན་གྱི་(ས་ནས་)བྲེ་གདན་ཕྱར་པ་རྣམ་བཞི་

མ་རི། པང་ཁེབས་གདན་འོས་རིགས། དང་པོའ་ིཁྲིམས་ཡིག་རྙིང་པ་རྣམས་ལ་

འདུག་པས་མི་ཤ་གྲི་སྲི་མི་ལྡང་བའི་རྟེན་འབྲེལ་(དུ་)ལག་དམར་གྱིས་བསད་པའི་གྲི་

ངོ་མ་དྲང་(གྲངས་)ཤིང་གི་ཚབ་ཏུ་སྤྲོད་པ་སོགས་སྲོལ་འཁྱུད་དུ་འདུག་པ་ལྟར་བྱེད།

ཁྲ་མ་དཀྱུས་མའི་ཞབས་འཇུག་ལ་སྤོམ་ཆེ་ཆུང་གི་ཚོགས་ཆས་ཁྲ་བཀོད་

ལྟར་དང་རྐང་གླའི་དོད་དུ་སྤྲོད་འཇལ་ཡོད་ན་དེ་ཁའི་ཁལ་ཤུལ་བྲེ་འབྲེང་སྤྲོད་མཁན་

ནས་ལེན་ཅིང་། འདི་ལ་སྤྱི་ས་ནས་སྤྲོད་ལེན་པ་དང་སོ་སོ་ནས་ལེན་པ་བབ་འབྲེལ་

མཚུངས་པར་བྱེད། དངོས་པོའ་ིསྤྲོད་ལེན་མེད་པའི་ས་ཆའི་རྩིས་སྤྲོད་དམ་ཁྲ་མ་

ཞབས་སུ་འཇུག་པ་རྣམས་ལ་དཀར་ཡོལ་གྱིས་གཙོས་པའི་ལྔ་ཚན་ནམ་སུམ་ཚན། 

ཇ་མགོ་བསྡུམས་ཀྱིས་གཙོས་པའི་བདུན་ཚན། གོས་ཡུག་དར་ཡུག་རྟ་ཁྲབ་མཛོ་

སོགས་རྣམ་གྲངས་དོན་རྩ་འགངས་ཆེ་ཆུང་ཇི་ལྟར་འོས་པ་བྱེད་ཅིང་། བཀའ་ཁྲའི་

བབས་སྨྱུག་བཞི་ཟུར་རིམ་འགྲོས་སྤྲོད་ཕེབས་པ་ལ། སྐུ་རྒྱལ་གྱི་བཞི་ཟུར་གཅིག་

གི་བབས་མགྲོན་གཉེར་རམ་ཡར་ཞུས་ཕྱི་ནང་གི་མི་སྣ་ལ་ཐོབ། དེའི་བཞི་ཟུར་སྨྱུ་

གུ་ཆུ་རིན་དྲུང་ཡིག་གིས་ཐོབ་པ་ཡིན་ནོ། །

༩ བསད་པ་སྟོང་གི་ཞལ་ལྕེ། 

བསད་པ་སྟོང་གི་ཞལ་ལྕེ་ནི་སྟོང་ཞེས་ཁ་སྐོང་ཤིན་ཏུ་མཐོ་བ་ལ་ཆ་བཞག སྔོན་

གྱི་གཏམ་རྒྱུད་རྙིང་པ་རྣམས་སུ། སྟོད་ཡ་རྩེ་རྒྱལ་པོ་ཧོར་གྱིས་བསད། རོ་དང་

གསེར་གཉིས་མཉམ་བརྗེ་བྱས། སྨད་གེ་སར་རྒྱལ་པོ་ལྡན་མས་བསད། ད་དུང་

སྟོང་ལ་ཁྱེར་དུས་མེད། ཅེས་པའི་དོན་ཡང་མི་སྟོང་ནི་རྣམ་དཔངས་ཤིན་ཏུ་ཆེ་ཞིང༌། 

ལྷག་པར་མི་རབ་འབྲིང་ཐ་གསུམ་གྱི་རབ་དང་བཙན་པོ་ཁ་དྲག་ཅན་གྱི་སྟོང་ནི་ཁྱེར་

ལེའུ་གཉིས་པ། བོད་ཀྱི་སྔར་སྲོལ་ཁྲིམས་ཡིག་གི་བྱུང་འཕེལ།

ས་མེད་པའི་ཐ་སྙད་དུ་བྱས་ནའང་། ཕྱིས་མི་རབ་ཀྱི་རབ་དང་བུད་མེད་བསད་པ་

ཆེར་མི་ཡོང་ཞིང་། གལ་ཏེ་བྱུང་ཡང་རབ་ལ་ས་ཆའི་གཅོད་སྦྱོར། གསེར་སིལ་གྱི་

སྲང་གྲངས། སྟོང་ཆེན་གྱི་སྤྲོད་འཇལ་སོགས་སྐབས་བསྟུན་པ་བྱེད་ཅིང་། བུད་མེད་

རྣམས་སོ་སོའ་ིསྟོང་ཁུངས་ལས་འདབ་(ལྡབ་)ཀྱི་ཆུང་བ་ཡིན་ནོ། །ཚལ་པའི་ཁྲིམས་

ཡིག་ཏུ། སྨྱོ་འབོག་བསམ་མེད་བྱིས་པ་དུད་འགྲོ་ཡིས། །བསད་དང་རྐྱེན་གྱིས་ཤི་

ལ་སྟོང་མི་དགོས། །ལྷ་རྗེའི་དཔྱད་ཉེས་ཤི་ལ་བསམ་པ་ཡི། །ནད་ལ་ཕན་དུ་རེ་བ་མ་

རྟོགས་པ། །དེ་ལ་ཉེས་པའི་སྐྱོན་མེད་བཀའ་དྲིན་འཁུར། །

ཞེས་པ་ལྟར། མི་སྨྱོ་འབོག་བསམ་མེད་དང་བྱིས་པ་ལོ་བརྒྱད་མན་གྱིས་རྐྱེན་

པ་རྣམས་ལ་དགེ་འཐུད་(དོད་)མ་གཏོགས་སྟོང་མི་དགོས། དུད་འགྲོ་བསམ་མེད་ཀྱིས་

རྐྱེན་པ་ལའང་དགེ་བའི་བཞི་ཟུར་སྤྲོད་པ་སོགས་དེང་སང་གི་བར་ལ་དར་ཞིང། དེ་

སྔ་མི་བསད་དཀྱུས་མ་རྣམས་ལ་ད་ལྟའི་རྒྱལ་ཁྲིམས་བཙན་པོ་འདི་མེད་པར། སྒེར་

དཔོན་བདག་ཕ་ཚན་མག་པ་སྟེ་དཔུང་ཤེད་ཆེ་ཆུང་གིས་མི་བདག་ཤེད་ཆེ་ན་རོ་ཐོ་

སྐྱེལ་བ་ཟེར། རོ་ས་ཞིང་ཐོག་ཏུ་བསྐྱལ་ནས་གཅོད་པ་དང༌། མི་ཤི་དམག་བསགས་

ནས་དམག་སློག་ལེན་པ་དང་། ཡུགས་བཟས་དུས་དྲན་དུ་ངུ་བ་ལ་གདན་གོས་

སྐྱེལ་བ་དང་། བྱི་ཕྲུག་ཡོད་ན་མགོ་ཐག་མ་ཆོད་བར་རྒྱགས་སྐྱེལ་དགོས་སོགས། 

དེ་སྔའི་ཁྲ་མ་རྣམས་སུ་རོ་བདག་གི་རྒྱགས། ཕ་ཚན་གྱི་དམག་སློག དྭ་ཕྲུག་གི་

རྒྱགས་ཕྱེ། ཡུགས་བཟའི་མཆི་འཕྱིས་བྲང་གདན་སོགས་ལ་སྲང་གྲངས་འདི་ཞེས་

མི་བདག་བློ་ཁ་རྫོགས་ཐབས་མཛད་འདུག་པ་རྣམས་ལ་དགོངས་ནས། དེང་སང་

སྙིང་གནོན་སྲང་ཆེན་གྱི་གཅོད་རྒྱ་གནང་བ་འདི་ཡིན་ཞིང་། ཡང་དེ་སྔ་ལག་དམར་

ཤེད་ཆེ་ན་རོ་བབས་གཏོང་བ་ཞེས། རོ་ལ་མལ་གདན་བསྐྱལ། རྟ་ནོར་འདོགས་གང་

ཐུབ་བྱས་ནས་སྟོང་ཡུག་གཅོད་དུ་འགྲོ་བ་དང་། དངོས་པོ་ལ་འདབ་གཅོད་པ་དང་

བོད་ཀྱི་སྔར་སྲོལ་ཁྲིམས་ཡིག་ཞིབ་འཇུག

སྟོང་ལ་ཞུ་ངོ་སྒྲོན་འཇུག་པ་སོགས་ལག་དམར་གྱི་ཆག་ལ་དགོངས་ནས་ཁྲ་མ་རྙིང་

པའི་ཚིག་རིགས་(རིས་)སུ། གོང་མ་ཆེ་བཙུན་གྱིས་སྐུ་ངོ༌། བསྟན་པ་སྤྱིའི་ཆག ལག་

དམར་འབབ་ཤེས་ཀྱི་རོ་བབས་སོགས་ལ། རོ་སྟོང་སྟེང་ནས་སྲང་འདི་ཆག་ཟེར་བ་

ལ་དགོངས། དེང་སང་དགྲ་ཕུད་ཀྱི་ཆག་གནང་བ་ཡིན་ཞིང་། དོན་དུ་སྟོང་ལ་སྤོམ་

ཆུང་ན་ཕྱིས་འདོམས་མིག་ལྟོས་ལ་གནོད་དོགས་པ་དང་། ཧ་ཅང་འགེལ་ཆེས་ལག་

དམར་གྱིས་མ་ཐེག་པར་ཡུལ་དོན་ཁ་མཆུ་ཡ་མེད་དུ་སོང་ན། མི་ཤ་གཏེ་ལེན་གྱི་མ་

བདེ་བའི་རྒྱུར་སོང་དོགས་ལ་དགོངས་ནས། གཉིས་འཇགས་ཚིག་གི་སྒོ་ནས་བློ་ཁ་

འཁྲིད་དེ། མི་བདག་ལ་སྙིང་གནོན་སྲང་ཆེན་གྱི་འཕར། ལག་དམར་ལ་དགྲ་ཕུད་ཀྱི་

ཆག་སོགས་གནང་བ་འདི་ཡིན་ཞིང་། 

དེ་སྔ་ལག་དམར་གྱི་བབས་བརྟེན་དང་། མི་བདག་ཕན་ཚུན་གྱི་ཉན་བསྒྲུབ་ཀྱི་

ཐེལ་གདན་ཟེར་བར་འདུག་པ་ལ། དེང་སང་བབས་བརྟེན་ལ་ཆད་པ་སྲང་གསུམ་དང༌། 

ཐེལ་གདན་ལ་ཕན་ཚུན་གཉིས་ཐད་ནས་སྐུ་རྒྱལ་འབུལ་དགོས་པ་ཡིན་ཞིང་། དེ་སྔ་

སྤྲོད་འཇལ་གྱི་སྐབས་ཀྱང་སྟོང་དཀར་དང་སྟོང་ཁྲ་སྟོང་ནག་གསུམ། འཇལ་ལ་སྨར་

དང་ཁྲ་དང་ཟོང་དང་གསུམ། སྨར་ལ་སྨར་དང་སྨར་རི་ཟེར་གསུམ། ཁྲ་ལ་ཁྲ་དང་ཁྲ་

ཆགས། ཟོང་ལ་ཟོང་དང་ཟོང་ནག ཟོང་ནག་གི་སྦད་(རྦད་)གཅོད་ཟེར་བའི་རྣམ་གྲངས་

མང་བར་འདུག་པའི་སྟོང་དཀར་ཞེས་ལྕི་བ། སྟོང་ཁྲ་འབྲིང་བ། སྟོང་ནག་ཅེས་ཤིན་

ཏུ་ཡང་བའི་ཐ་སྙད་དུ་བྱས་ནས། སྟོང་དཀར་གྱི་སྐབས་སྨར་དང། སྨར་རི་ཞེས་པའི་

སྨར་ལ་གསེར་དངུལ། ཇ་ནག་རྩེ། ནས་འབྲས་གཙང་སོགས་དངོས་པོ་སྡིག་ཐུབ་

རྔམས་ཆེ་བ་ལ་ཆ་བཞག་པ། སྨར་རི་(ཟིར་)ཟེར་བ་དེ་ལས་ཅུང་ལོད་པ། ནས་ཤོར་

ཐུབ་ལེན་ཐུབ། ཇ་རྔ་ཧང་། གོས་སྣམ་ཐེར་ཕྱུག སྟོང་ཁྲའི་སྐབས་ཁྲ་དང་ཁྲ་ཆགས་

ཞེས། ཁྲ་ལ་འབྲུ་པད་སྲན་ནོར་ཕྱུགས་བཀོལ་འཕེར། གོས་བབ་ཚོང་སྣམ། ཁྲ་ཆགས་

ལེའུ་གཉིས་པ། བོད་ཀྱི་སྔར་སྲོལ་ཁྲིམས་ཡིག་གི་བྱུང་འཕེལ།

ལ་འབྲུ་སྐམ་སྦང་བསྲེས་ཤ་རིན་ལོ་བ་དང་དུད་འགྲོ་ཤ་འཕེར། རས་ཆ། ཤ་ཆ། ལུག་

ཐད་ཀོ སྟོང་ནག་གི་སྐབས་ཟོང་དང་ཟོང་ནག་ལ་ཟོང་ཞེས་པ་ཤོག་བུ་རེ་རློམ། རྟ་

བོང་རི་མེད། འབྲུ་སྦང་བསྲེས་པ། ཐོང་གུག་ཟར་བུ། གོས་གཟན་ཟད་རོ། སྣམ་བུ་

ཟོང་བྱང་། སྟོང་ནག་ལ་འབྲུ་བཀྲབ་བདུན། དགྲ་མདའ་དཀྱུས་ལོངས། ཕོར་སྡེར་

གོག་པོ། འབའ་ཆ་སྦང་སྐམ། ཟོང་ནག་གི་སྦད་(རྦད་)གཅོད་ཅེས་པ་སྤྲོད་འཇལ་གྱི་

མཇུག་ཏུ་ཤོག་བུ་དུམ་པ་དང༌། ཐོང་གུག་ལ་སྲང་དོ་རེ། སྒ་གོག་དོང་གོག་ལ་ཞོ་རེ། 

མདོར་ན་རྡོ་བུག་པ་ཕུག་པ་དང༌། རྟ་རྒན་བོང་རྒན་ཁྲིམས་རའི་ཐེམ་པ་

འགེམས་ཐུབ་པ་ཙམ་རེའང་འཆར་ཆེན་དུ་གཅོད་ཀྱི་འདུག་ཅིང་། དེ་ལས་ཀྱང་

ལོད་པར་སྟོང་གཞུག་རླུང་ཁྱེར་ཟེར། མི་སྤྲང་པོ་གཅིག་གི་ངོ་ལ་ཡང་སྲང་གྲངས་ཞོ་

གྲངས་གཅོད་པ་བྱུང་འདུག་པས་འདི་ཡང་དགོངས་པ་སྔོན་གྱི་མི་ཚད་ལྡན་རྣམས་

ཀྱིས་མི་བདག་ལག་དམར་ཆག་ཆེ་ཆུང་ལ་དཔགས་པ་དང་། ནག་ཆེན་གྱི་སྟོང་མིང་

བཏགས་པ་ཙམ་ལ་མིང་འདོགས་ཀྱི་སྒོ་ནས་ཐབས་ལ་མཁས་པར་མཛད་པ་ཡིན་

འདུག་ཀྱང་། ཕྱིས་འཆལ་བ་ཤིན་ཏུ་ཟོང་བ་ལ་སྟོང་སྤྲོད་སྤྲོད་ཟེར་ཁ་དཔེར་བྱས་

ནས་སྟོང་ཟོལ་ཟོག་གང་འགྲོ་བྱེད་པ་ཞིག་བར་དུ་དར་འདུག་ཀྱང༌། ཆོས་ཀྱི་རྒྱལ་

པོ་ཆེན་པོ་འདི་ཉིད་ཀྱི་བཀའ་ཁྲིམས་ལ། མི་ཤེད་ཆེ་ཆུང་གི་མི་སྣའི་དམག་གསོག 

རོ་བབས་རོ་མཐོ་(ཐོ་)སོགས་ཀྱི་མི་དཔུང་རྫི་སྡིང་བྱེད་པ་མི་འདུག་ཅིང་བྱས་པར་

ཤར་ཀྱང་སྟོང་ལ་འཆར་ཆེན་ལ་(ལས་)སྤྲོད་པ་མི་སྣང་ཞིང་། མི་ཤེད་བྱས་པར་ཆད་

འཕར་གྱི་བརྡ་འདེད།

མི་ལ་རབ་འབྲིང་ཐ་གསུམ་དུ་བྱས། རབ་ཀྱི་རབ། རབ་ཀྱི་འབྲིང་། རབ་ཀྱི་

ཐ། འབྲིང་ཐ་གཉིས་ལ་ཡང་དེ་དང་འདྲ་བའི་རབ་ཀྱི་རབ་ནི། ཁྲིམས་ཡིག་རྙིང་པའི་

ལོ་རྒྱུས་ལྟར་དཔའ་བོ་སྟག་གི་ཞལ་ལྕེའི་སྐབས་ཡིན་ཞིང་། རབ་ཀྱི་འབྲིང་རྫོང་

བོད་ཀྱི་སྔར་སྲོལ་ཁྲིམས་ཡིག་ཞིབ་འཇུག

བདག་གཡོག་སུམ་བརྒྱ་ཡན་གྱི་དཔོན་རིགས། གཞུང་གི་རྫོང་གཉེར་ལས་ཚན། 

ཆོས་སྡེའི་མཁན་པོ་སོགས་ལ་སྟོང་སྲང་བཞི་བརྒྱ་དང་སུམ་བརྒྱ། རབ་ཀྱི་ཐ་མ་ནི་

གྲྭ་ཚང་གི་བླ་མ། དགེ་འདུན་བསྙེན་རྫོགས། གཞུང་གི་དྲུང་འཁོར། གཡོག་བརྒྱ་

ལོངས་ཀྱི་དཔོན་རིགས་ལ་སྟོང་སྲང་ཉིས་བརྒྱ། འབྲིང་གི་རབ་ནི་རྟ་བ་དྲུང་འཁོར་ལ་

གཏོགས་ཙམ་དང་། གྲྭ་ཚང་ཆོས་སྡེའི་ལས་ཚན་ཆོས་ཁྲིམས་སོགས་ལ་སྟོང་སྲང་

བརྒྱ་དང་བཞི་བཅུ་ལྔ་བཅུ་གང་རུང༌། གཟིམ་ཆུང་པ་དང་གྲྭ་པ་བགྲེས་རིམ། རྟ་ཆུང་

དཔོན་ཆུང་རྣམས་ལ་སྟོང་སྲང་བརྒྱད་ཅུ། འབྲིང་གི་འབྲིང་ནི་ཟ་པ་མདའ་བདག་སྐྱེལ་

བསྡུས་དང་། གྲྭ་ས་ཆུང་བའི་གྲྭ་པ་ལ་སྟོང་སྲང་དྲུག་ཅུ་བདུན་ཅུ་ལྔ་བཅུ་གང་རིགས། 

འབྲིང་གི་ཐ་མ་ནི་སྒེར་པ་གཟུགས་བཙུན་གྱི་རིགས་ཡིན་ཏེ། སྟོང་སྲང་བཞི་

བཅུ་སུམ་ཅུ་གང་རིགས། ཐ་མའི་རབ་ནི་ཕོ་རེངས་ཁུངས་མེད་དང་། གཞུང་གི་

གཉེར་ཚང་ཕྱག་གཡོག་ཤན་པ་རྣམས་ལ་སྟོང་སྲང་སུམ་ཅུ། ཐ་མའི་འབྲིང་ནི་ས་

འཛིན་གྱི་མགར་ཤན་ལྟོགས་སྤྲང་རྣམས་ལ་སྟོང་སྲང་ཉི་ཤུ། ཐ་མའི་ཐ་མ་ནི་ཁྲིམས་

ཡིག་རྙིང་པར་ཡང་ཡ་ཕོ་མགར་བ་ཤན་པ་གསུམ་གང་བསད་ཀྱང་སྟོང་ལ་དྲེས་ཐག་

གཅིག་ཟེར་བ་ལྟར་འཁྱམས་པོའ་ིམགར་ཤན་ཡ་སློང་རྣམས་ལ་སྟོང་སྲང་བཅུ་ནས་

བཅོ་ལྔའི་བར་དང་། ཡང་སྙིང་རྗེར་དགོངས་ནས་ཉི་ཤུ་ཙམ་ཡང་གནང་བའི་སྲོལ་

འདུག་ཅིང་རབ་འབྲིང་ཐ་གསུམ་གྱི་སྲང་གི་སྟོང་ཐང་དེ་ལ། དེ་སྔའི་ཁྲིམས་ཡིག་དང་

གཏམ་རྒྱུད་རྙིང་པའི་བབས་ཐོབ་ཀྱི་སྲོལ་རྒྱུན་རྣམས་ཀྱང་བསྡུ་བར་གནང་བའི་དེ་

སྔའི་གོང་མ་ཆེ་བཙུན་རྣམས་ཀྱིས་ཞུ་ངོ་སྒྲོན།

བསྟན་པ་སྤྱི་ཆག་རོ་བབས་སོགས་ལག་དམར་གྱི་ཆག་ལ་དགྲ་ཕུད་སྟོང་

སྲང་རེའི་ས་ནས་བཅུ་ཟུར་གྱི་ཆག་དང་། དེ་སྔའི་མི་བདག་རྒྱལ་གྱི་ཡུགས་བཟའི་

མཆི་འཕྱིས་བྲང་གདན། དྭ་ཕྲུག་རྒྱགས་ཕྱེ། ཕ་ཚན་མག་པའི་དམག་སློག་སོགས་

ལེའུ་གཉིས་པ། བོད་ཀྱི་སྔར་སྲོལ་ཁྲིམས་ཡིག་གི་བྱུང་འཕེལ།

མི་བདག་གི་བློ་ཁ་རྫོགས་ཐབས་ལ་སྙིང་གནོན་སྲང་ཆེན་སྟོང་སྲང་སྟེང་ནས་གཉིས་

སྐྱེས་ཀྱི་འཕར་དང༌། སྟོང་ཟོང་ནག་རྦད་གཅོད་ནས་ཀྱང་ཆ་ཤས་པ་ལ་སྲང་ཞོ་

འབེབས་དང༌། དགེ་བ་སྟོང་སྲང་རེའི་སར་དགེ་ནས་ཁལ་རེ། དགེ་ནས་ཁལ་བཅུ་

རེ་ལ་དགེ་མར་ཁལ་རེ། དགེ་བ་སྟོང་སྟེང་ནས་ཕན་པ་དང་མི་ཕན་པ། ཞོ་ཞོ་ཆེན་

དུ་འཇོག་པ་དང་། སྨར་ཞོ་ཁྲ་ཞོ་ཟོང་ཞོར་འབྱེད་པའི་དབྱེ་བ་གནང་ནས་ཞལ་ངོ་

གོང་མའི་སྐབས་སུ་ཁྲིམས་བྲེ་ཁྲིམས་སྲང་མཁར་རུ་སྐྱེར་ཁ་ནང་བཞེས་པ་གནང་། 

བྲེ་ཚད་ཀྱི་ཡུལ་ཞོ་ཁལ་བརྒྱད་མ་འདུག་པ། བྲེ་ཁྱད་ཁོངས་བརྩི་བར་གནང་ནས་

མཁར་རུའི་དྲུག་ཞོ་གནང་། 

སྤྱིར་གྱི་ཞོ་བདག་མཐོ་དམན་ཡུལ་ཕྱོགས་མི་གཅིག་པ་ན། བྲེ་ཆེ་ཆུང་གི་

ཁྱད་ཀྱིས་བྲེ་ཆེ་བ་རྣམས་སུ་ཁལ་གཉིས་ལ་ཞོ་རེ་བྱེད་པའང་འདུག་ཅིང་། ཞོའ་ི

ཚད་འཇོག་པའི་འདི་རྒྱབ་མཛོ་དྲེའུ་ནོན་པ་ལ་ཞོ་བཟང་བ་དང་འབྲི་གླང་གཡག་

བོང་བུའི་རྒྱབ་ནོན་ལ་ཞོ་འབྲིང་བ་དང། ཆུང་རྒྱབ་བོང་མོ་གླང་ཆུང་ནོན་པར་ཞོ་ངན་

པར་བྱེད་འདུག་པ། སྔོན་ཆོས་རྒྱལ་མེས་དབོན་གྱིས་རྒྱལ་ཁྲིམས་བཅས་པའི་ཁྲི་མ་

སྟོང་མའི་འགྱུར་(ཁྲ་མ་སྟོང་འགྱུར་)གྱི་གསེར་བྲེ་གཏན་འབེབས་མཛད། གསེར་བྲེ་ཚད་

མ་ལ་བཞི་ཞོ་ད་ལྟའང་སྐྱིད་ཤོད་ན་དར་གྱི་འདུག་པ། རྒྱབ་ཚད་དང་གསེར་བྲེའི་ཞོ་

ཐག་སོགས་ནས་བརྩིས་ན་མཁར་རུའི་འབོའ་ིདྲུག་ཞོ་འདི་ཡུལ་ཐམས་ཅད་དུ་ཚད་

མར་ཤེས་བཞིན་ཡང་། དེང་སང་མཁར་རུའི་བརྒྱད་ཞོ་གནང་བ་ཞིག་འདུག་པ། དུས་

ཀྱི་མི་འདི་པ་རྣམས་མ་རུང་དུ་སོང་བའི་ཁྲིམས་ཀྱང་ཉེན་ཆེས་ཆེར་མ་གནང་ན། མ་

འོངས་པར་ཁྲིམས་འཆལ་དོགས་ཀྱི་དགོངས་པ་ཅན་དུ་འདུག་པ། དཔོན་ཁྲིམས་ལ་

མཁས་ཟེར་བའི་དཔེ་ལྟར་དགོངས་བཞེད་སོ་སོ་དང་བསྟུན། 

དཔེར་ན། ཟངས་པ་(ཟ་པ་)སྟོང་འབྲིང་བྱུར་ཆགས་ཐུག་ནས་སྐྱོན་རྩ་ནག་ཆེ་

བོད་ཀྱི་སྔར་སྲོལ་ཁྲིམས་ཡིག་ཞིབ་འཇུག

ཆུང་མེད་པ་ཞིག་ལ། མི་འདི་ལ་འདི་ཞེས་པ་རྐྱེན་ལམ་དུ་བཏང་འདུག་པ། ཆད་

འདེད་གྲུབ་ན་དྲན་འཛིན་སྔགས་སྦྱངས་སོགས་གྲུབ་པ་དེ་ཡིན་ཞིང། ད་སྒོས་དགེ་

སྟོང་གི་འཇལ་སྤྲོད་ཀྱི་སྤང་བླང་དགོས་རྒྱུ་འདས་པོར་སྟོང་ཐོན་གསུམ་སྲང་དྲུག་ཅུ། 

དགེ་ནས་ཁལ་དྲུག་བཅུ། དགེ་མར་ཁལ་དྲུག སྙིང་གནོན་སྲང་ཆེན་གསུམ་རྣམས་

དགོས་པའི་ཐོག་ནས་དགྲ་ཕུད་སྲང་དྲུག་བཅག སྟོང་སྲང་དགྲ་ཕུད་ཞོ་འབེབས་

དང་། བྲེ་མཁར་རུ་ལ་ཆ་བཞག སྤུས་ཀ་ཐུ་གསུམ། ཞོ་ཐག་ཁྲ་ཐོག་ཏུ་ཕབ་པའི་བཞི་

ཞོ། རྩིས་སྤྲོད་དུས་ཐོག་མཐའ་བར་གསུམ་གྱི་དུས་ཚེས་མི་སྣའི་སྒོ་གསལ་བྱས་པ་

ལྟར་གྱི་སོ་སོ་ནས་སྐུ་རྒྱལ་བཀྲ་ཤིས་ཁ་བཏགས་བཟང་དཀར་རྩ་རིང་། ཇ་རྔ་ཧང་

བར་བསྡུམས། སྨན་རྩེ་ཁ་བཅུ་གཉིས་ཡུག་སོགས་ལྔ་ཚན་བདུན་ཚན་གང་འོས་

བསྒྲུབ་བླངས་བགྱིས་ཤིང་། བབས་སྨྱུག་བཞི་ཟུར་རིམ་འགྲོས། མི་སྣའི་ཚོགས་

ཆས་ཇ་སྦྱོར་གསུམ་སྡེར་བཅས། དཀར་ཤ་ལོག་ཚག་ལག  ཆང་ཚོད་བཞི། རྩམ་

པ་ཁལ་དྲུག་གསུང་བ་དང་། 

དེ་ཕྱིན་རྩ་བ་འདིར་བརྟེན་གྱི་མི་ཤ་གཏེས་ལེན་དུས་འགྱངས་ཕྱི་འཕུལ་བྱས་

པར་ཤར་ན། འབའ་འདི་ཞེས་གསུང་བའི་བཀའ་ཤོག་གིས་བསྣན་པའི་སྤྲོད་འཇལ་ལ་

སྙིང་གནོན་སྲང་ཆེན་ཞེས་པའི་སྲང་ཆེ་པའི་ཐ་སྙད་ནི་སྨར་ཞོའ་ིནས་ཞོ་བརྒྱད་ལ་

སྲང་ཆེན་རེ་བྱས་པའི་མཁར་རུའི་དྲུག་ཞོ་བྱས་ན་ཁལ་བཞི་བཅུ་ཞེ་བརྒྱད་ལ་སྲང་

ཆེན་རེ། བརྒྱད་ཞོ་བྱས་ན་དྲུག་ཅུ་རེ་བཞི་ལ་སྲང་ཆེན་རེ་བྱས་པའི་འདི་ལ་སྨར་ཁྲ་

ཆ་ཕྱེད་དུ་སྤྲོད་དགོས་པ་དང༌། དགེ་ནས་དང་དགེ་མར་སྨར་རང་གི་ནས་ངོས་མར་

ངོས་སུ་སྤྲོད། སྟོང་སྲང་རེ་བྱས་ཀྱང་ལག་ཡོད་ཞོ་རེར་ཕབ། སྨར་དྲུག་ཞོ། ཁྲ་བཞི་

ཞོ། ཟོང་ཉིས་ཞོ་ཡིན་པར་ལག་ཡོད་བཞི་ཞོ་ཉག་གཅིག་བྱས་པའི་ཡས་བསྡུམ་མས་

བསྣན་འགྲིག་འགྲོ་ཞིང་། བཞི་ཞོར་ཕབ་རྗེས། རིན་རྒྱག་ལུང་པའི་དགུ་ཐག་གི་རི་

ལེའུ་གཉིས་པ། བོད་ཀྱི་སྔར་སྲོལ་ཁྲིམས་ཡིག་གི་བྱུང་འཕེལ།

ཁུངས་རང་བྱས་པས་འཐུས་པ་དང༌། ཡང་ཐོན་གསུམ་ནས་སྨར་ནས་ཟོང་ལ་ཕབ་

ན་འདབ་(ལྡབ་)གཅོད། ཟོང་ནས་སྨར་ལ་སླེབས་ན་ཕྱེད་ཆག ཁྲ་ལ་ཡས་མས་ནས་

ཕུལ་དགུའི་འགྲོས་རྩིས།

ཡང་བརྒྱད་ཞོ་ལ་ནི་གོང་དང་འདྲ་ཞིང་། རྐྱེན་རྩ་འཆི་མཁན་ནག་ཆེ་བ་ཡོད་

ན་འདས་པོ་ཚེ་ཚད་ཀྱིས་གཏུག་པའི་དེ་བཞིན་བྱས་འདུག་ཀྱང༌། རྨས་འོག་ནས་

གཤགས་དང་རོ་འོག་ནས་རྨས་ཡིན་པས་གསུང་ཚིག་རིགས་གཞན་མ་གོང་དང་

འདྲ་བ་ལ་དགེ་བ་དགེ་ཐོག་ཏུ་ཕན་ན་སྟོང་སྟེང་འདབ་(ལྡབ་)བརྩིས། མ་ཕན་ན་ངོ་

བོ་རྩིས་ལ་ཐོངས་ཕེབས་བྱུང་ན་དགེ་བ་དགེ་ཐོག་ཏུ་ཕན་མ་ཕན་ལ་འཛིན་ཕྱོགས་

ཡོང་བས་བཞི་བཅུ་ཞེ་དགུ་ཡན་ལ་སྤྲད་ན་དགེ་ཐོག་ཏུ་ཕན་པར་ཆ་འཇོག ཞེ་དགུ་

ཐོན་ནས་མ་ཕན་པར་ཆ་བཞག་ནས་ཞེ་དགུའི་ཐོག་ཏུ་དགེ་བ་སོང་འདུག་ན་དགེ་བ་

གང་སོང་ཐོན་གསུམ་གྱི་ཐོག་ཏུ་འདབ་(ལྡབ་)བརྩིས་ནས་དྲ་ཞོར་ཕབ་པ་དང་། དགེ་བ་

དགེ་ཐོག་ཏུ་མ་ཕན་ན་ཞོ་ཞོ་ཆེན་དུ་བཞག་ནས་རིན་དགུ་ཐག་ཏུ་བཅས་པས་དོན་

དུ་དགེ་བའི་ངོ་བོ་དེ་སྟོང་སྟེང་འགྲོ་བར་བྱེད་པ་དང་། ཡང་བྱུར་ཆགས་ནག་ཆེ་ཆུང་

མེད་པ་ལ། དགེ་བ་དགེ་ཐོག་ལ་ཕན་ན་ངོ་བོ་རྩིས་ལ་སྟོང་ཕེབས་པར་འདུག་ནའང་

དགེ་བ་གང་སྤྲད་སྟོང་སྟེང་ཐོན་གསུམ་དུ་ཕང་། ཞོ་མལ་ཞོ་ཆེན་དུ་བཞག རིན་དགུ་

ཐག་རྩིས་པས། དོན་དུ་སྟོང་དགེ་བ་སོ་སོར་སྤྲོད་དགོས་པས། མིང་འདོགས་ཀྱི་མི་

བདག ལག་དམར་གྱི་བློ་ཁྲིད་ཕྱོགས་སམ་སྲོལ་རྒྱུན་གྱི་ཁྱད་པར་ཡིན་འདུག་ཅིང་། 

ཡང་ནག་ཆེ་ཆུང་ལ་མཛད་པ་ཞིག་ཀྱང་འདུག 

སྤྲོད་འཇལ་རྣམས་ཚར་བསྟུན་མི་སྣས་བཀའ་ཁྲའི་རྒྱབ་ལ་ཆོད་ཡིག་གིས་

འདོམས་དགོས་ཏེ། མདུན་གྱི་བཀའ་ཁྲ་འདི་ནང་གི་སྤྲོད་འཇལ་སྒྲུབ་བླངས་གཙང་

མར་གྲུབ་པས་ད་ཕྱིན་ནས་ཁག་འདོགས་ང་མིན་ཁོ་མིན་སོགས་རྙོག་མ་གཏིང་སློང་

བོད་ཀྱི་སྔར་སྲོལ་ཁྲིམས་ཡིག་ཞིབ་འཇུག

བྱས་པར་ཤར་ན། གསེར་སིལ་མའི་སྲང་འདི་སྒྲུབ་ཅེས་སོ་སོར་ཐེལ་རྩེ་བླངས། 

འདི་བཞིན་གྱི་མི་སྣ་ཆ་དཔང་འདི་བཞིན་གྱི་ཐེལ་རྩེ་ཞེས་འདོམས་དགོས་ཤིང་། 

ཡང་གཉེར་ཚང་རྫོང་དཔོན་ལྟ་བུས་ཁྲ་མ་གཏོང་ན་ལོ་ཟླ་ཚེས་གྲངས་འདི་ཞེས་

བྱ་བར་ཁྲ་མ་འདྲ་གཉིས་སུ་བཏང་དོན། ཁྱེད་གཉིས་ལ་འཁོན་རྩ་ཆེར་མེད་པར་

བྱུར་ཆགས་ཀྱིས་འདི་ཞེས་རྐྱེན་ལམ་དུ་བཏང་འདུག་པ་ཐོག་མར་ཁྲིམས་པ་གོང་

གི་སྐུ་རྒྱལ་འདི་ཞེས་སྒྲུབ་པ་དང༌། ལག་དམར་གྱི་ཁྲིམས་འདེགས་དྲན་འཛིན་

སྨར་གསེར་ཕྱེད་མའི་སྲང་གསུམ་སྒྲུབ་བཞིན། དགེ་སྟོང་གི་སྤྲོད་འཇལ་སྤང་བླང་

དགོས་པ་ཞེས་པ་ཁྲིམས་སྲོལ་གང་ཡོད་གོང་ལྟར་བྱེད་ཅིང་། 

ཡང་བར་མི་བསམ་ཆེན་གྱིས་ནང་བསྡུམས་ལ་ཁྲིམས་ས་ནས་དགོངས་པ་

ཞུས་པའི་རིགས། དཔེར་ན་ལོ་ཟླ་ཚེས་འདི་ཞེས་བྱུང་འདུག་ཚུལ་སོགས་རྒྱུ་མཚན་

ཡང་ཕན་ཚུན་བློ་ཁ་རྫོགས་ཐབས་རགས་རིམ་བརྒྱབ་ནས་དེ་རྣམས་ཀྱི་གསུང་

རིགས་སྦྱངས་བཤད་ཁོག་ཏུ་འཐུས་པར་ཞུས། སོ་སོའ་ིདོན་དགོངས་བཞེས་གནང་

དགོས་སམ་ཉམས་བཞེས་གནང་དགོས་ཐོག་མར་ཁྲིམས་སའི་ཞུ་འགོག་ཟེར་བ་

བྱས་ནས། སོ་སོ་ནས་མི་བསད་འཆར་ཆེན་གྱི་སྐུ་རྒྱལ་སྟོངས་སུ་(སྟོང་དུ་)ཆད་འགྲོས་

ཀྱི་ཕྱེད་ཙམ་ཁོངས་རྩིས་པའི་ཚན་གྲངས་འདི་ཞེས་ཁྲིམས་སར་འབུལ་བ་དང་། དགེ་

སྟོང་གི་སར་མི་བབ་ཁྲིམས་སྲོལ་གང་ཡོད་དང་། འདི་སྐབས་ལག་དམར་གྱིས་མི་

བདག་ལ་རྒྱལ་ཡུས་སུ་སྲང་གསུམ་སྤྲོད་དགོས་ཤིང་། རོ་འོག་ཏུ་རྨས་ཟེར་ཡང་བར་

གཟུ་འདི་ལ་འདས་པོས་ལག་དམར་ལ་རྨས་བཅོས་ན་རྨས་ཚབས་ཆེ་ཆུང་གི་རྨས་

འཇལ་རྒྱལ་ཡུས་སྟེང་ནས་གཅོད་ཅིང་། ཚིག་འདྲ་མི་འདྲའི་གཤགས་བདེན་ཡུས་

འདི་སྐབས་ཀྱང་བྱེད་སྲོལ་མེད་ཅིང་། སྤྲོད་འཇལ་ཞོ་ཐག་རྣམས་ནི་ཁྲིམས་སྲོལ་

གང་ཡོད་དགོས་པ་དང༌། ཡང་ན་སྡུམ་གཙང་མའི་ཁྲིམས་སར་ཞུ་མ་ཐལ་བ་དང་། 

ལེའུ་གཉིས་པ། བོད་ཀྱི་སྔར་སྲོལ་ཁྲིམས་ཡིག་གི་བྱུང་འཕེལ།

དགོངས་ལེན་མ་ཞུས་པར་ཡིན་ན་ཐོག་མར་ཉན་ཡིག་བླངས་ཏེ་དཔེར་ན་བར་པའི་

མིང་བྱས་ཏེ། འདི་ཞེས་པ་ནང་པའམ། ནང་སོའམ། ངེད་དོ་བདག་འདི་ཞེས་ཕན་

ཚུན་མཐུན་གྲུབ་ཀྱི་སྙན་ཡིག་ཕུལ་དོན། 

ད་ལམ་གྱི་ཟློས་སྐོར་འདི་ལ་ཆེ་གཅོད་ཆུང་གཅོད་ཅི་འདྲ་གནང་སོང་ཡང་

རེ་འཁང་མདུན་བསྟན་ཕྱི་འགྲོས་ཆེ་སྙན་སྒུལ་བསྐྱོད་མི་བྱེད། བྱས་པར་ཤར་ན། 

ཁྲིམས་བདག་ཞབས་དྲུང་དུ་འབའ་གསེར་སྲང་འདི་ཞེས་སྒྲུབ་ཀྱི་གན་ཐེལ་དང་། 

སོ་སོའ་ིཁག་ཁུར་བསྡུས་ཏེ། ཁྲ་མའི་ཚིག་རིགས་(རིས་)དང་གཞན་མ་ཁོང་དང་འདྲ་

བ་ལ། འདི་སྐབས་སྐུ་རྒྱལ་འདི་ལུང་ཚན་གྱི་རྫོང་དཔོན་ནམ་སྐུ་ཚབ། ཡང་ཕོ་བྲང་

འོག་ཏུ་ཡིན་ན་ཕྱག་མཛོད་དུ་འབུལ་ཞིང་། ལག་དམར་གྱིས་མི་བདག་བརྒྱལ་ཡུས་

སོགས་གོང་བཞིན་བྱས་ཏེ། ཆོད་ཡིག་གི་སྐབས་འབའ་བསྡོམས་ནོར་(བོར་)ཏེ་མནའ་

འཇོག་པ་སོགས་ཇི་ལྟར་འོས་པ་བྱེད། བར་པ་བསམ་ཆེན་ལ་ཕྱོགས་ཕྱོགས་ཀྱིས་

བར་པ་གཤགས་ཀྱི་གྲལ་(དྲང་)གདན་ཞེས་འདོད་པའི་ཕྱོགས་ཕུལ་(ཡུལ་)དང་། ལབ་

རྒྱུ་དགོས་པ་འོང་ཡང་དོན་དུ་ཕྱོགས་ཕྱོགས་ནས་བཀུར་སྟི་ཞབས་ཏོག་བཀའ་དྲིན་

གྱི་བསམ་ལུགས། ཁྲིམས་སར་ཐུག་ན་མི་སྣ་ཧོར་འདྲའི་འགྲོ་སྒོ་ནས་རྩིས་པ་སོ་སོ་

ནས་བྱེད་དོ། །མི་བདག་མེད་རྐུན་བསད། ཇག་པ་རྒྱ་འདྲེས་བསད་པ་ལ་ཁྲིམས་པ་

མི་དཔོན་གཙོ་རྒན་གྱིས། མི་བདག་བྱས་པའི་ཆད་པ་མི་བསད་དཔེ་འགྲེ་དང། སྟོང་

དགེ་ཐོག་ཏུ་བསྒྲིལ་བའི་དགེ་འདུན་ངན་སློང་སོགས་ལ་དགེ་རྩར་འགྲོ་བ་བྱེད་དགོས་

པའང་ཁྲིམས་ལུགས་སུ་འདུག་གོ ། 

༡༠ རྨས་པ་ཁྲག་གི་ཞལ་ལྕེ། 

རྨས་པ་ཁྲག་གི་ཞལ་ལྕེ་ནི་སྔར་གྱི་ཁྲིམས་ཡིག་རྙིང་པ་རྣམས་ལ་མི་རབ་ཁྲག་

བོད་ཀྱི་སྔར་སྲོལ་ཁྲིམས་ཡིག་ཞིབ་འཇུག

ལ་ཐིགས་ཞོ་དང་། མི་ཐ་ཁྲག་ལ་ཐིགས་སེ་ཟེར་བ་འདུག་ནའང་། འདིར་མི་དོད་མི་

སྙམ་(མཉམ་)པའི་འབངས་ཀྱི་གྱེན་ལོག་ལྟ་བུའི་རྨས་པ་ལ་རྨས་ཚབས་ཆེ་ཆུང་ཡན་

ལག་གི་སྟེང་དུ་ཙ་ར་གཅོད། དཔོན་གཡོག་གི་སར་དཔོན་པོས་ལག་ཐལ་བ་ལ་

རྨས་པོར་ལྷ་རྗེ་སོགས། ངོ་ཚ་ལ་དཔགས་པའི་བདག་རྐྱེན་བྱེད་ལུགས་ཉེས་བྱས་

ལ་དཔགས་པའི་བྱེད་པ་མ་གཏོགས་དཔོན་གཡོག་གི་གོ་རིམ་གྱིས་རྨས་འཇལ་

གྱི་སྲོལ་མེད། ཕན་ཚུན་འདྲ་འོས་ཀྱི་སར་རྨས་འགྲམས་ལ། སྔ་སོར་རྨ་འོག་ཏུ་

གཤགས་དོར་ཟེར་བ་ཞིག་འདུག་ཀྱང་དེས་ན་བདེན་མེད་དུ་འགྲོ་བར་འདུག་པས། 

འདིར་བདེན་པ་གཙོ་བོར་བྱས་ནས་མི་འོས་པའི་ལག་འཇོག་བྱས་པའི་རྐྱེན་མ་ཐེག་

པའི་ཚུར་ལག་སློག་པའི་རྨས་ལ་རྨས་གསོས་མ་གཏོགས་འཇལ་གཅོད་མི་དགོས། 

ཕན་ཚུན་གྲི་འདོན་སྔོན་མ་ལ་གྲི་ཆད་འོས་རིགས་དང་། མ་སྤམ་གྱི་བདེན་བརྫུན་ཆད་

འགྲོས་ཁྲིམས་ནས་མངགས་པའི་(པས་)ཕན་ཚུན་རང་གི་སྐོར་ལ་ལུས་ཀྱི་གཉན་པར་

(སར་)གསོད་གྲི་བརྒྱབ་ན་རྨས་འཇལ་ཐོབ་ཐང་གི་སྟེང་དུ་གསོན་སྟོང་སྨར་གསེར་

གྱི་སྲང་གང་། 

ཕྱེད་སོགས་ཀྱི་འགྲོས་བདེན་འབྲེལ་དང་མཚུངས་པར་བྱེད། རྨས་རང་གི་

སྐོར་ལ་མི་དྲག་པའི་རིགས་ལ་གསོན་སྟོང་རྒྱལ་ཡུས་རྨས་གསོས་ཁྲག་གདན་ཞེས་

རྨས་འཇལ་གསོན་པོའ་ིསྟོང་ནས་ཤས་པའི་བཞི་ཟུར་སོགས་ཆ་ཆེ་ཆུང་གི་འགྲོས་

རྨས་ཚབས་ཆེ་ཆུང་ལ་དཔགས་པའི་གཅོད་པ་དང༌། རྨས་གོས་ལ་གོས་གཟན་

གཡོགས་དགོས་པ་དང་། ཁྲག་གདན་ལ་ཕྱིང་པ་སྣམ་དཀར་སོགས་སྤྲོད་དགོས་

པའི་རྒྱུན་འདུག་ཀྱང་། ཕྱིས་མི་དྲག་པའི་རྨས་འགྲམས་ཆེར་མི་ཡོང་ཞིང་། བྱུང་ཡང་

སྐབས་བབ་བདེན་འབྲེལ་དང་བསྟུན་པ་བྱེད། ཟ་པ་འབྲིང་ལ་ཆ་བཞག་པའི་རྨས་ལ་

ཉེས་པ་ཆེ་ཆུང་བདེན་རྫུན་བཤེར་བའི་གཏན་ཚིགས་གཞིར་འཇོག་པ་སོགས་གོང་

ལེའུ་གཉིས་པ། བོད་ཀྱི་སྔར་སྲོལ་ཁྲིམས་ཡིག་གི་བྱུང་འཕེལ།

གི་གཞི་ནས་བླངས་པའི་ད་ལྟ་ཡོངས་སུ་གྲགས་པའི་མེ་ཞོ་དྲས་སྲང་ཞེས་མེ་དུ་རྒྱབ་

ལ་ཐོན་གསུམ་གྱི་ཡུལ་ཞོ་རེ་དང་། དྲས་པ་ལ་ཡང་ཐོན་གསུམ་གྱི་སྲང་རེ་བྱེད་པ་

ཞིག་འདུག་པ། སྤྱི་ཙམ་དུ་དེ་ཁ་དགོས་པར་འདུག་ཅིང་ཞིབ་པར་སྤྱད་(བཅད་)ཀྱིས་

དྲས་ཀྱང་ཚབས་ཆེ་ཆུང་ལ་དཔགས་པའི་སྲང་གྲངས་མཐོ་དམན་བྱེད་དགོས་པ་

དང་། རྨས་པ་ལ་ཡང་གཏིང་ནད་ཆེ་བར་སྲང་དོ་གསུམ། གཏིང་ནད་མེད་པའི་རྨ་

ཁ་སོར་བཞི་ལ་ཆ་བཞག་པར་སྲང་དོ་གཅོད་དགོས་པ་སོགས་དེ་ཁའི་འགྲོས་ཤེས་

པར་བྱེད་ཅིང་། གྲུས་(གྲུམས་)པ་ལ་རུས་པ་ཆེ་ཆུང་ལ་དཔགས་པའི་གསེར་དང་མཉམ་

འདེགས་བྱེད་ཟེར་བ་ཞིག་འདུག་ཀྱང༌། དེ་རང་ཅུང་ཞིག་ནད་པ་གུད་པར་འགྲོ་བསམ་

པས། རུས་པ་སྲན་མ་ཙམ་ལ་ཞོ་རེ་བྱེད། ག་ཤོར་ཆེ་བ་ལ་ཁྲག་གདན་རྣམ་ཡང་སྤེན་

བུབས་སོགས་སྐབས་དང་བསྟུན་པ་བྱེད་། 

དེ་ཁའི་ཐོག་ནས་བདེན་པ་རྨས་པོ་ལ་མེད་ན་རྨས་པོས་བདེན་ཡུས་ཚན་

གྲངས་ལྔ་ཚན་སུམ་ཚན་ཙམ་གཏོང་བ་མ་གཏོགས་འཇལ་ཐོག་ནས་མི་གཅོད། རྨས་

མཉམ་བྱུང་ལ་དེ་ཁའི་ཕན་ཚུན་རྨས་འགྲམས་ཆེ་ཆུང་གི་འཇལ་གྱི་སྤྲོད་སྒོ་རྩིས་

འཐབ། རྨས་པོ་ལ་རྒྱག་མིས་ཞག་བདུན་ཁོངས་སུ་རྩམ་ཁལ་གཅིག་ནས་དྲུག་གི་

བར། ལུག་ཤ་སྟོད་སྨད་ནས་ཚག་པོ་སྟོད་སྨད་ཀྱི་བར། མར་ཁལ་གཅིག ཆང་རྒྱུ་

སོགས་རྨས་ཚབས་ཆེ་ཆུང་ལ་དཔགས་པའི་སྤྲོད་པ་དང། ལྷ་རྗེ་ཚར་གཉིས་ཀྱི་

བར་འབོད་ཅིང་དེ་ཁའི་རིང་ལྟོ་ཆང་རྫོངས་སོགས་ཀྱང་བབ་ཐོབ་ལྟར་བྱེད་དགོས་

པ། རྨས་གསོས་མི་ལེན་པ་ཡང་ཁྲིམས་ལ་མི་བཏུབ་ཅིང་། རྒྱག་མཁན་གྱི་(གྱིས་)

རྨས་པོས་(པོར་)ལྷ་རྗེ་སོགས་ལྟ་མེད་བྱས་ཀྱང་མི་བཏུབ་པས། ཁྲིམས་མཐུན་ལ་

རྨས་གསོས་འདི་སྤྲོད་ལེན་བྱེད་དགོས། འཇལ་གཅོད་ཀྱི་སྐབས་རྨས་གསོས་དང། 

ལྷ་རྗེ་ལྟོ་རྫོང་སོགས་རྨས་འཇལ་ཐོག་ཏུ་འདབ་(ལྡབ་)གཅོད་དུ་རྩི་བའི་ཁྲིམས་རྒྱུན་དུ་

བོད་ཀྱི་སྔར་སྲོལ་ཁྲིམས་ཡིག་ཞིབ་འཇུག

འདུག་པ་དང། སོ་ཆག་སྐྲ་བྱི་བ་རྣམས་ལ་དང་པོའ་ིཁྲིམས་ཡིག་རྙིང་པ་རྣམས་ན། 

སོ་རྟ་སྐྲ་ལུག་ཟེར་བ་འདུག་ཀྱང་། དེ་ཕྱིས་མི་དར་ཞིང་སོ་ཆག་པ་ལ་གོང་གི་རུས་

པའི་ཆ་འགྲོས་ལས་ཆ་ཆེ་ཙམ་བྱེད་པ་དང་སྐྲ་ལན་བུའི་རྐང་གཉིས་གསུམ་ཙམ་

ལ་ཞོ་རེ་གཅོད་པ་སོགས་སྐབས་དང་བསྟུན། དབང་པོའ་ིསྒོ་མིག་སོགས་དང་ཡན་

ལག་ཉིང་ལག་སོགས་སྐྱོན་ཅན་དུ་བཏང་ན། མི་དེ་ཁའི་ཁུངས་སྟོང་གི་ཐོབ་ཆ་ནས་

རྩིས་པའི་བཞི་ཟུར། སུམ་ཟུར། ལྔ་ཟུར། སྤྱིར་དཔང་པོ་ཡན་ལག་སྣང་ཆེ་ཆུང་ལ་

དཔགས་པའི་གཅོད་རྒྱ་བྱེད་དགོས་པ་ཡིན་ནོ། ། 

༡༡ བསྙོན་ཧམ་མནའ་དག་གི་ཞལ་ལྕེ། 

བསྙོན་ཧམ་མནའ་དག་གི་ཞལ་ལྕེ་ནི་ཡིན་མིན་བསྙོན་བྱུང་བར་མནའ་བྱེད་

དགོས་ཤིང་། མནའ་ཞེས་པ་རང་ལུས་གདོང་གི་དྲང་པོར་གནས་པ་ལ་སྣ་ཡོད་པའི་

དཔེ་དེར་བཞག་ནས་མནའ་ཞེས་ཀྱང་ཡིན་ཞིང་། ངོ་བོ་ཡེ་ཤེས་ཀྱི་སྤྱན་དང་ལྡན་

པ་རྣམས་དང་། རྫུ་འཕྲུལ་ཟག་བཅས་ཀྱི་མངོན་ཤེས་ཡོད་པའི་སྲུང་མ་དཔང་དུ་

བཙུགས་ནས་བདེན་རྫུན་འབྱེད་དགོས་པ་འདི་ལ། མནའ་མི་བསྡུ་སྐབས་ཁྲིམས་

ཡིག་རྙིང་པ་རྣམས་སུ། གསེར་བྱ་ངང་པ་རྙི་ལ་མ་འཛིན། དུག་སྤྲུལ་ནག་པོ་ཐུར་

ལ་མ་རྒྱུགས། ཕོ་རོག་ནག་པོ་ལ་རྡོ་མ་རྒྱག ཁྱི་མོ་ཚང་མར་དབྱུག་པ་ཆ་མ་འཕྱར། 

གཡུ་ཆུང་དྲུག་དམར་སྟར་ལ་མ་རྒྱུ་ཟེར་པ་འདུག་པས། གསེར་བྱ་ངང་པའི་དོན་ནི་

བླ་མ་དང་དགེ་བའི་བཤེས་གཉེན་ཡུལ་གཉན་པ་དང་བཙུན་པ་ལ་མནའ་མེད་པས་

མནའ་མིར་མི་བསྡུ། ཕོ་རོག་ནག་པོ་ནི་མི་ལྟོགས་ཧྲལ་དང་རང་འདོད་ཅན་ལྟོ་གོས་

དང་རང་འདོད་ཀྱི་ཉེས་པ་དོར་ནས་མནའ་ཟ་བས་མནའ་མིར་མི་བསྡུ། དུག་སྦྲུལ་

ནག་པོ་ནི་སྔགས་པ་ནུས་པ་ཅན་གྱིས་ཐབས་རྟེན་འབྲེལ་གྱི་སྒོ་ནས་མནའི་ཉེས་པ་

ལེའུ་གཉིས་པ། བོད་ཀྱི་སྔར་སྲོལ་ཁྲིམས་ཡིག་གི་བྱུང་འཕེལ།

སེལ་ནུས་པས་མནའ་མིར་མི་བསྡུ། ཁྱི་མོ་ཚང་མ་ནི་སྐྱེ་དམན་རང་གི་མཛའ་བོ་དང་

ཕྲུ་གུའི་ཆེད་དུ་མནའ་ཟ་བས་མནའ་མིར་མི་བསྡུ། གཡུ་ཆུང་དྲུག་དམར་ནི་བྱིས་པ་

རྣམ་དབྱེ་མ་ཕྱེ་བ་དང༌། གླེན་ལྐུགས་རྣམས་ཀྱིས་མནའི་ཉེས་པ་དང་སྤང་བླང་མི་གོ་

བས་མནའ་མིར་མི་བསྡུ། 

མནའ་མི་ལག་འདོགས་ཀྱི་འོས་ཅི་ལྟ་ཞིག་དགོས་ན། མི་དོན་གཉིས་ཤེས་

ཤིང་ཧ་གོ་བ། གཏན་ཚིགས་ཆེ་བ། དྲང་ཞིང་ཚད་པ། ལས་རྒྱུ་འབྲས་ལ་རྩི་བ། 

སྐྱེལ་བསྒག་ལ་དགྲ་ཡ་དང་ཁ་མཐུན་པ་ཞིག་དགོས་ཤིང་། དེ་ལྟར་མ་རྙེད་ན་མངོན་

སུམ་བདེན་རྫུན་སྟོན་པའི་རྡོ་སྣུམ་ལྕགས་འདམ་བསྐོལ་ཆུ་ལག་སོགས་བྱེད་དགོས་

ཤིང་། འདི་རྣམས་ལ་བདེན་པ་ཡོད་མེད་རི་ཚིག་རྟེན་འབྲེལ་ཆས་སོགས་ཀྱིས་ཐོན་

མི་ཐོན་ཡོང་བ་སྟེ། བདེན་པ་གཙོ་བོར་ཡིན་ཀྱང་། རི་ཚིག་ཟུར་དུ་ཡོད་ཀྱང་མི་ཐོན་

པ་ནི་བྱ་བ་ཆེ་ཆུང་གང་ལ་ཡང་བསམ་པ་ལ་ཤར་རི་ཟེར་བ་བཅུག་ན། མི་ནི་འགྱུ་བ་

དང་སེམས་འདི་ལ་གང་ཡང་འཆར་བས། དཔེར་ན་དེས་རིགས་མཚོན་པའི་ཚིག་

ཟུར་འགྲོས་ཀྱི་མནའ་ལ་ཐོ་འཕོག་པའི་རི་ཚིག་མི་འཇུག རྟེན་འབྲེལ་གྱི་བདེན་པ་

མེད་ཀྱང་ཐོན་པ་ནི་བསྲུང་བ་ཟབ་མོ་མན་ངག་སོགས་དང་། མི་དྲན་གསལ་གྱིས་

གཞན་པ་ཞིག་གི་ཐོད་པ་མགོ་ཐོག་ཏུ་བཀབ་ནས། ཐོད་པ་འདིའི་འོག་ཏུ་འདི་འདྲ་

ཞིག་མི་བྱེད་ཟེར་བ་བསྐྱལ་ནས་ཐོད་པ་དེ་བོར་ན། དེའི་རྟེན་འབྲེལ་གྱིས་ཐོན་པར་

འགྲོ་བ་སོགས་དཔེ་འགྲེ་བ་དང་། ཆས་ཀྱི་སྒོ་ནས་མནའི་ཉེས་པ་ནི། ལུས་གཅེར་

བུ་བྱས་ལ་ཀོ་དམར་གདན་དུ་བཏིངས། བྲང་ལ་གྲོད་པ་ཁྲག་གིས་བཀང་ནས་ཞལ་

ཞལ་ཡོང་བར་བྱས་ན་རྣམ་རྟོག་གི་རྗེས་སུ་འབྲངས་ནས་མནའི་ཉེས་པ་ཡོང་བ་

སོགས་དེས་མཚུངས་ཤིང། 

ཡང་མི་རྣམ་རྟོག་མེད་ཅིང་བདེན་པས་ཡུས་པ་ཞིག་ཡོད་ན། གོང་གི་རྣམ་

བོད་ཀྱི་སྔར་སྲོལ་ཁྲིམས་ཡིག་ཞིབ་འཇུག

རྟོག་རྣམས་ཅི་ཡོད་ཀྱང་། ཁོ་རང་གི་བདེན་པའི་ངོ་བོ་ལ་སེམས་རྩེ་གཅིག་ཏུ་

གཏད་ནས་ཡེ་ཤེས་ཀྱི་ལྷ་ལ་བདེན་པ་བརྡར་བ་ལྷ་དཔང་དུ་ཡེ་ཤེས་བཞུགས་པའི་

གཟིགས་པས་བདེན་ཐོག་ཏུ་ཐོན་པ་ཡང་ཡོད་ནའང་། མི་བྱིངས་ཀྱི་རྣམ་རྟོག་མང་

བ་དང་རྣམ་རྟོག་གི་རྗེས་སུ་འཇུག་པས། དེས་ན་ཁྲིམས་པའམ་བར་པ་ཚད་མ་

ཞིག་བྱེད་དགོས་ཏེ། དེ་ལ་ཐོག་མར་བསྒག་ཁྲ་ལྷ་དཔང་འགས་མ་འོངས་ད་ལྟ་དུས་

གསུམ་གྱི་བདེན་རྫུན་གཟིགས་པར་ཡེ་ཤེས་ཀྱི་སྤྱན་དང་ལྡན་པ་ཞིག་དང། དེ་ཁའི་

རྗེས་སུ་གཅོད་ཅིང་ཡིན་མིན་གྱི་ཆད་པ་མྱུར་དུ་འབེབས་པར་འཇིག་རྟེན་གྱི་ལྷ་དྲག་

རྩལ་ཆེ་བ་དང་། མནའ་སྐྱེལ་མཁན་རང་གི་ཕོ་ལྷ་སོགས་དཔང་དུ་བཙུགས་ནས་

མནའ་བྱེད་ན་གསེར་སྐྱེམས་མནའ་ཆུ་སོགས་ཆས་བསྒྲིག་པ་དང་། རྡོ་སྣུམ་འདམ་

བསྐོལ་ཆུ་ལག་སོགས་བྱེད་ན། ལྷ་ཡོལ་ལྷ་གདན། མགར་བའི་ཆས་རྡོ་གས་དང་

ཆག་གྲུམས་མེད་པ། ཟངས་སམ་ལྕགས་སླང་དུ་སྣུམ་གཙང་མ་ལག་མགོ་ནུབ་ཙམ། 

རྡེའུ་དཀར་ནག་ཞོ་བཏེག་གི་ཡང་ལྕི་མེད་པའི་མཐེབ་མགོ་ཙམ་གཉིས། ཡང་འདམ་

བསྐོལ་ཆུ་ལག་བྱས་ན་ཁྲེའི་ནང་དུ་འདམ་གར་སླ་ཞོ་ཙམ་ལག་མགོ་ནུབ་ཙམ་དང་། 

ཡང་ཆུ་རྙོག་མ་རྡེའུ་མི་མཐོང་བ་ལག་མགོ་ནུབ་ཙམ་བསྒྲིགས་ནས། དེ་རྣམས་

རི་ཚིག་ལ་ཕན་ཚུན་བསྡུ་ཡང་བྱས་ཁྲིམས་པ་བར་པ་དབྱིངས་སུ་ཉེ་འགྱངས་མེད་

པར་སྡོད། རི་ཚིག་རྣམས་སོ་སོའ་ིའདོད་ཁ་དང་ཚིག་ཟུར་གྱི་ངན་གཡོར་མ་སོང་བ་

ཁྲ་མར་བཀོད། ཐོག་མར་རི་ཚིག་དག་བཀྲུས་བྱེད་མི་ངོས་ཕུད་ཡོད་ན་དང། ཡང་

སྐྱེལ་འགག་(བསྒག)ལ་མ་འཆམས་ན་ཤོ་རྒྱག་བྱས་པའི་གོང་གི་ཁྲ་མའི་ཚིག་རིགས་

(རིས་)ལ་ཡོང་བ་ལྟར་ཐོབ་པས་མནའ་གཟུ་འདམ་པ་དང་། ཤོར་པོས་སྐྱེལ་འགག་

(བསྒག་)འདམ་དགོས་པའི་ཤོ་ནང་དུ་གང་ཤར་གྱི་སྐྱེལ་མཁན་དེ་ལ། མི་སྣ་བར་པས་རི་

ཚིག་ཚར་གསུམ་གྱི་བར་ལ་རྣ་བར་སོན་པ་དང་སེམས་ཡུལ་དུ་ངེས་པ་བསྒྲགས་པ་

ལེའུ་གཉིས་པ། བོད་ཀྱི་སྔར་སྲོལ་ཁྲིམས་ཡིག་གི་བྱུང་འཕེལ།

དང་། འབྲུ་རེ་གཉིས་ནས་སྦྱང་ཤད་གཏོང་ཞིང་དེ་ལ་ཐོན་པ་ཐག་ཆོད་བྱུང་ན་མནའ་

པ་མགོན་ཁང་། གཞིས་བདག་གཉན་པ། རྒྱལ་པོའ་ིདཀོར་ཁང་སོགས་སུ་ཁྲིད་ལ། 

སྐྲ་བསྙིལ་བ་དང་། གྲི་བསྲུང་བ། སྟོད་གོས་འཇོག་པ། ལུས་ཀྱི་སྟོད་གཅེར་བུ་བྱེད་

པ་སོགས་མི་དྲག་ཞན་དང་དོན་འབྲས་འགངས་ཆེ་ཆུང་སོགས་སྐབས་དང་བསྟུན་

པ་བྱེད་ཅིང། མནའ་པ་ཆེ་ཆུང་གང་ལའང་ལག་འདོགས་ཀྱི་སྟོད་གོས་གྲི་བསྲུང་

བ་འཇོག་པ་ལས་སྤྲོས་བའི་མནའ་ཆས་མི་དགོས། གསེར་སྐྱེམས་བཏང་བདེན་པ་

བརྡར་ནས་བསྒག་ཁྲ་ཐེལ་རྩེ་ཁོ་རང་གི་མཆིལ་མས་བརྒྱབ་སྟེ། ལག་སྦྲེལ་དང་ལག་

འདོགས་ཡོད་ན་ལག་གདང་བྱས།

ཡི་གེ་མི་ཤེས་ན་ནི་རི་ཚིག་ཀློག་པ་དང་། འགལ་བར་སོང་ན་འདི་ནང་གི་ཆད་

པ་རྣམས་མངོན་སུམ་དུ་ཕོབ་ཅེས་རི་ཚིག་མགོ་ཐོག་ཏུ་ལེན། ཡང་རྡོ་བྱེད་ན་རི་ཚིག་

གོང་གི་སྟེང་དུ་ད་ལམ་གྱི་རྡོ་བཀྲུས་འདི་བདེན་པ་གཏན་ཚིགས་ཀྱི་སྒོ་ནས་བླངས་པ་

མ་གཏོགས། ཐབས་རྟེན་འབྲེལ་གྱི་སྒོ་ནས་བླངས་པ་ཡིན་རི་སྤར། རྡོ་ལེན་མཁན་རྩེ་

སྤྲོད་ཡིན་ན། སོ་སོར་གོང་གི་ཆས་རྣམས་བསྒྲིགས་ནས་ཨ་ཏས་གསོལ་ཁ་བདེན་

བརྡར་བྱས། མགར་བས་ཐབ་ཁ་སོ་སོར་བཅས་ནས་རྡོ་མེ་ཐུབ་འཛོག་པ་ཙམ་ཆེ་

ཆུང་མེད་པ་རེ་སྲེག རྡོ་ལེན་མིའི་ལག་པ་ཆུ་དང་འོ་མས་ལེགས་པར་བཀྲུས། ལག་

པའི་རྨེན་པ་སོགས་སྔར་གྱི་སྐྱོན་རྙིང་པ་རྣམས་སྣག་རྟགས་བརྒྱབ། རྡོ་སྐྱ་ཧྲིལ་མ་

སོང་བར་བསྲེགས་ནས། བཀྲབ་སླང་དུ་བཏོན་ཏེ་ས་ཡན་མེ་རོ་མེད་པར་བཀྲབས། 

དེ་ནས་བཀྲབ་སྡེར་དུ་བཏོན་ནས་གོང་བཞིན་བྱས་ཏེ་ལེན་མཁན་གཉིས་ཀྱི་ལག་པར་

གཏད་ནས་གོམ་པ་གསུམ་མམ་བདུན་གྱི་བར་ལ་ལག་པ་གཉིས་སུ་ཕར་སྒྲིལ་ཚུར་

སྒྲིལ་བྱས་ནས་གོམ་ཚད་ཀྱི་སར་འཇོག རྡོ་མེ་ཐུབ་ཡིན་ངེས་ཐེངས་གསུམ་གྱི་བར་

དུ་མེ་དཀྱིལ་དུ་འཐོར་ན་བདེན་པ་ཡོད་པས་ལེན་མི་དགོས་ཀྱང་ཟེར། 

བོད་ཀྱི་སྔར་སྲོལ་ཁྲིམས་ཡིག་ཞིབ་འཇུག

དེ་ནས་ལག་པ་རས་ཀྱིས་བསྟུམས་ཁྲིམས་སའི་མི་སྣའི་དམ་ཕྲུག་གིས་བསྣན། 

ཞག་གསུམ་མམ་བདུན་གྱི་བར་བཞག་སྟེ་རྡོ་ཁ་ཕྱེ་བས་ཐོན་པ་རྣམས་ལ་རྡོ་ལམ་

ཞེས་ལག་པའི་གུང་ལ་སེར་ཐལ་ཙམ་རེ་ཡོང་ཞིང་། གཞན་ལ་སྐྱོན་མེད་དུ་འདུག་ན་

གཙང་མར་ཐོན་པ་དང༌། ཆུ་ལྦུར་སྲན་མ་ཙམ་ཞིག་བྱུང་ན་ཕྲན་བུའི་སྐྱོན་ཡོད་པས་

ཐོན་མ་ཐོན་ཕྱེད་མར་ཕྱེད་(བྱེད)། གསུམ་ཤར་ཚེ་མ་ཐོན་པར་འགྲོ། སྔར་གྱི་སྣག་

རྟགས་བརྒྱབ་པའི་སྐྱོན་རྙིང་པ་རྣམས་འདིར་མི་རྩི་བ་སོགས་གཞིགས་པ་ཆུགས་

(མ་འཆུག་)པར་བྱས་ཏེ་བདེན་རྫུན་འབྱེད། ལྷ་ཡོལ་ལྷ་གདན་ཨ་ཏའི་ཟ་སྒོ་དང་། བཀྲབ་

སླང་བཀྲབ་སྡེར་མགར་བའི་སྒོར་གཅོད། སྣུམ་བྱེད་པར་ཤར་ན་རི་ཚིག་གོང་དང་

འདྲ་བ་ལ། ཚིག་གི་འདོན་ཆ་བསྒྱུར་བའི་གོང་བཞིན་ཞིབ་པར་བྱས་ནས། གཞུང་

གི་དགོངས་ཚོམས་ཀྱི་དག་བཀྲུས་ལ། སྣུམ་དང་སྣུམ་སྣོད་གཉེར་ཚང་ནས་གནང་། 

རྩེ་སྤྲོད་ལ་སོ་སོ་རང་གིས་བསྒྲིག་ཅིང་། ཡང་ཡོ་གལ་གྱི་གཅིག་གིས་ལེན་ན། སྣུམ་

སྣུམ་སྤྲོད་མཁན་གྱི་བབ་ཐོག་ཡིན་ཀྱང་། ངན་བྱེད་བྱུང་ན་དོགས་པའི་ལེན་མཁན་

རང་གིས་བསྒྲིག་དགོས་པར་འདུག་ཅིང་། དེའི་དོད་སྤྲོད་མཁན་གྱི་མི་སྣ་ལ་བབ་

ཐོག་ཏུ་སྤྲོད། 

ལེན་སྐབས་ལེན་མིའི་ལག་པ་བཀྲུས་བསྒག་ཁྲ་ཀློག་ལུགས་ཐེལ་རྩེ་རྒྱག་པ་

སོགས་གོང་བཞིན་བྱས་ཏེ། རྡེའུ་དཀར་ནག་སྣུམ་དཀྱིལ་དུ་བསྐྱུར། སྣུམ་བསྐོལ་

ཐག་ཆོད་པའི་ཚད་ནས་བསྐྱུར་ན་གས་འགྲོ་བར་ཆ་བཞག བསྒག་ཁྲ་མགོ་ཐོག་

ཏུ་ཁྱེར། ལག་པས་དཀྲུགས་པས་རྡེའུ་གང་བྱུང་གཅིག་ལག་ཏུ་ཁྱེར། ཐོན་ངེས་ན་

སྣུམ་འཇམ་ཞིང་དྭངས་ལ་རྡེའུ་དཀར་པོ་ལག་ཏུ་སྤྲོད་ཅིང་རྡེའིུ་ཤུལ་མ་གཏོགས་

སྐྱོན་མི་ཡོང་། མི་ཐོན་ན་སྣུམ་ལུད་པ་དང་མེ་འབར་བ་སོགས་བྱེད་ཅིང་། དཀྲུགས་

པས་རྡེའུ་ནག་པོ་ལག་ཏུ་སྤྲོད་པ་དང་ལག་པར་ཆུ་ལྦུར་བརྒྱབ་པ་དང་ཚིག་འགྲོ་

ལེའུ་གཉིས་པ། བོད་ཀྱི་སྔར་སྲོལ་ཁྲིམས་ཡིག་གི་བྱུང་འཕེལ།

བ་སོགས་མི་རུང་བ་ཡོང་ཞིང༌། ལག་པ་སྐྱོན་ཆུང་བྱུང་ནས་རྡེའུ་དཀར་པོ་ལོན་

ན། ཐོན་མི་ཐོན་ཆ་ཕྱེད་དུ་ཡོད་པའི་རྟགས་ཡིན་ཀྱང་དེང་སང་དེས་སྣུམ་ཐོན་པའི་

གྲལ་དུ་མཛད་ཀྱི་འདུག་པས་དེ་ཁ་བཞིན་བྱེད་དགོས། ཡང་རྡེའུ་མེད་པར་སྣུམ་

མཛུབ་མོས་དཀྲུགས་ནས་སྐྱོན་བྱུང་མ་བྱུང་ལ་རྟགས་བྱེད་པ་ཞིག་འདུག་པ། དོན་

འབྲས་འགངས་ཆེ་ཆུང་ལ་དཔགས་པའི་དེ་ཡང་བྱེད་ཅིང༌། ལྕགས་ནི་གདམས་

ངག་བཞིན་འགྲོ་བས་ཕྱིས་བྱེད་མཁན་ཆེར་མི་ཡོང༌། བྱེད་ཀྱང་རི་ཚིག་སོགས་

བྱེད་ལུགས་རྡོ་དང་འདྲ་བ་ལེན་པ་དང་འདག་པར་བྱས་པའི་སྐྱོན་བྱུང་མ་བྱུང་ལ་

རྟགས་བྱེད། འདམ་ཆུ་སོགས་ནི་བསྐོལ་བའི་རྡེའུ་འཇུག་པ་སོགས་བྱེད་ལུགས་

སྣུམ་དང་འདྲ་བ་ཡིན་ནོ། །

༡༢ བརྐུས་པ་འཇལ་གྱི་ཞལ་ལྕེ། 

བརྐུས་པ་འཇལ་གྱི་ཞལ་ལྕེ་ནི་བཙན་པོའ་ིཁྲི་འཇལ། དཀོན་མཆོག་གི་བརྒྱད་

ཅུ་འཇལ། མཉམ་པོའ་ིབདུན་འགྱུར་ངོ་བརྒྱད། བརྒྱད་འཇལ་ངོ་དགུ། སྐྱིན་ཁྲིད་

ཚབ་གསུམ། རྐུན་ཤ་ཁྱིས་ཁྱེར། ངོ་ཚ་སྤྲད་རིན་སོགས་རྣམ་གྲངས་མང་བར་

འདུག་པ། བཙན་པོ་ནི་དཔོན་པོའམ་ལུང་པའི་གཙོ་བོ། ཡུལ་གྱི་འགོ་དཔོན་ལ་ཆ་

བཞག་པ་ཡིན་ཞིང་། དཀོན་མཆོག་ནི་བླ་མ་དགེ་འདུན་གྱི་རྫས། ལྷ་ཁང་གི་མཆོད་

ཆས་ལ་སོགས་པའོ། །ཡུལ་ན་མི་སེར་འདྲ་མཉམ་ཉེ་ལམ་གྱི་ས་ནས་བརྐུས་པ་ལ་

བདུན་འགྱུར་ངོ་བརྒྱད། །ཁྱིམ་མཚེས་ཡུལ་ཚོས་བརྐུས་པ་ལ་བརྒྱད་འཇལ་ངོ་དགུ། 

ཐག་རིང་མི་ལོག་གིས་བརྐུས་པ་ལ་སྐྱིན་ཁྲིད་ཚབ་གསུམ། འདི་རྣམས་ལ་འཇལ་

དང་བསྟུན་པའི་ཆད་འགྲོས་ཀྱང་ཐོབ་ཅིང་། གླེན་ལྐུགས་སམ་མཐའ་འཁོབ་སྐད་

རིགས་མི་གཅིག་པ་ཡུལ་འཁྱར་ནས་ལྟོགས་པས་མ་བཟོད་པ་ལ་ངོ་ཚ་སྤྲད་རིན་

ཟེར་ལྟོ་གོས་ཀྱི་མཐུན་རྐྱེན་སྟེར་དགོས་པ་དང༌། ཡང་མ་རྐུས་པར་བརྐུས་ཁག་

བོད་ཀྱི་སྔར་སྲོལ་ཁྲིམས་ཡིག་ཞིབ་འཇུག

བྱུང་ན་བཙུགས་པ་ལ་བརྐུས་ཁག་བཙུགས་རབས་ཟེར་ཆད་པ་ཙམ་མ་གཏོགས། 

བརྐུས་པ་དང་ཁྱད་མེད་པར་འཇལ་འཛུགས་མཁན་ལ་འཁྲི་ཞིང་། ཡང་རྙེད་ཉེས་

པ་དང་བརྐུས་ལེགས་པ་ཟེར། 

རྙེད་པ་སྦེད་བློ་བྱས་པ་དང་། གཞན་དུ་བཅུག་པ་དང་། ཧམ་པས་བསྙོན་པ་

སོགས་ལ་སྐྱིན་ཚབ་ཀྱི་འཇལ་གཅོད་དགོས་ཤིང་། རྐུན་ཤ་ཁྱིས་ཁྱེར་ནི། རྐུན་མས་

ཁྱེར་བ་གཞན་གྱིས་འཕྲོགས་པ་ནོར་བདག་ལ་སྤྲད་ན་རྔན་པར་ཟོག་གི་ཕྱེད་སྤྲོད། 

རྙེད་པ་ཚོང་འདུས་སམ་འདུ་ས་ཆེ་སར་གཏམ་བསྒྲགས་རྙེད་དོ་ཟེར་བ་ལ་ཟོག་གི་

གསུམ་ཟུར་རྔན་པར་སྤྲོད། རྙེད་པ་ཟོན་མེད་དུ་བཞག་ནས་རྟ་བོང་ལ་སྒ་མ་བརྒྱབ་

ར་ལུག་གི་སྤུ་མ་འབྲེག་པ་ལ་ལོ་འཁོར་ནས་སྤྲད་པ་ལ་དངོས་པོ་བཞི་ཟུར། གཞན་

མ་རྙེད་པ་དཀྱུས་མ་རྣམས་ལ་རྔན་པའི་གཏོང་ལུགས་ལྟོ་སྟེར་ཆང་སྟེར་ཁྲིམས་དང་

མཐུན་པ་བྱེད་ཅིང༌། རྐུན་མ་རྨས་པ་ལ་འཇལ་མི་དགོས། རྐུན་མ་རྒྱང་བརྡབ་རྒྱང་

མདའ་རྒྱང་རྡོས་བསད་པ་ལ་སྟོང་ཟོང་ནག་རྦད་གཅོད་སྟོང་མཇུག་རླུང་ཁྱེར་ཚོགས་

ཤིན་ཏུ་ཟོང་བ་མ་གཏོགས་དགེ་བ་མི་དགོས། རྐུན་མ་ལ་བཟུང་བསད་བྱས་ན་དགེ་

སྟོང་ཁྲིམས་མཐུན་སྤྲོད་དགོས། རྐུན་མ་བཙོན་དུ་བཟུང་བ་ལ་སྲོག་རིན་སྲང་ལྔ་ནས་

གཅིག་གི་བར་སྣང་ཆེ་ཆུང་གིས་ལེན་པ་སྐབས་དང་བསྟུན་པའོ། །

༡༣ ཉེ་འབྲེལ་འབྲལ་སྡུམ་གྱི་ཞལ་ལྕེ། 

ཉེ་འབྲེལ་འབྲལ་སྡུམ་གྱི་ཞལ་ལྕེ་ནི་བཟའ་ཚོ་དགའ་འདུས་ཀྱིས་བྱས་པ་དང་། 

བར་མི་བཅུག་ནས་བྱས་པ་སོགས་དང་སྐྱིད་སྡུག་བསྲེས་པ་གང་ལ་ཡང་ཐོག་མའི་

ཁ་དན་གྱི་རིགས་དང་འབྲལ་དགོས་པའི་རྐྱེན་ཁའི་རྩ་བ་ནས་ཞིབ་ཏུ་བཅད་པའི་

བདེན་པ་གཙོ་བོར་གཞག་དགོས་ཤིང་། དེ་ལ་དང་པོའ་ིཁྲིམས་ཡིག་རྙིང་པ་རྣམས་

ལེའུ་གཉིས་པ། བོད་ཀྱི་སྔར་སྲོལ་ཁྲིམས་ཡིག་གི་བྱུང་འཕེལ།

ན་ཕོ་སྐྱུར་ཞོ་བཅོ་བརྒྱད་སྟག་གི་བྱ་རུ་ཅན། མོ་སྐྱུར་ཞོ་བཅུ་གཉིས་གཟིག་གི་ཐིག་

ལེ་ཅན་ཞེས་འདུག་པ། ངོ་བོ་གོང་གི་བདེན་པ་ཕོ་ཆེ་ན་མོས་བསྐྱུར་ཐོན་གསུམ་གྱི་

ཞོ་བཅོ་བརྒྱད། བདེན་ཡུས་ལུས་གང་སྤྲོད་པ་དང་། གོས་གཟན་གཡོགས་དགོས་

པ། ཆེ་བ་ལ་གསོན་སྟོང་སྒྲིག་པ། ཆུང་བ་ལ་སུམ་ཚན་གཏོང་བ་སོགས་བདེན་པ་

ཆེ་ཆུང་ལ་དཔགས་པའི་སྤྲོད་འཇལ་བྱེད་ཅིང་། བདེན་པ་མོ་ཆེ་ན་ཕོས་བསྐྱུར་ཆ་ཞོ་

བཅུ་གཉིས་དང་གཡོག་གླ་ཟད་ཐུད་ཅེས་ཉིན་བླ་བྲེ་གསུམ། མཚན་བླ་བྲེ་གསུམ། 

ཡང་ཉིན་གླ་སེ་བ་རེ་དང༌། མཚན་གླ་བྲེ་གསུམ་མའི་ཆ་ཆེ་ཆུང་མིའི་ཁུངས་དང་

འགངས་ཆེ་ཆུང་ལ་དཔགས་པ་བྱེད། 

ཟད་ཐུད་མོ་རེངས་སྡོད་རིང་ཕ་མིང་གིས་སྦྱིན་པའི་གོས་བཟན་གང་ཟད་ཀྱི་

གུན་སྒྲིག  ཕོ་ནོར་མོ་ནོར་ཞེས་བདེན་པ་ལ་མ་ལྟོས་པའི་ཕ་མིང་གིས་བཏབས་པ་མོ་

ལ་འཇགས་པ་དང་། ཁྱོ་བོས་བཏགས་པ་ཁྱོ་བོ་རང་ལ་སྤྲོད་པ་ཀུན་ལ་བྱེད་ཅིང་། མོ་

བདེན་པ་ཆེ་ཡང་། ཁྱོ་བོས་བདེན་ཡུས་ཀྱི་མིང་དུ་བཏགས་པ་མོ་ལ་སྤྲོད་མི་དགོས། 

ཡང་ཕྲུ་གུས་འབྲེལ་ན་བུ་ཕས་བདག་པ་དང་། བུ་མོ་མས་གསོ་དགོས་པ་སོགས་བུ་

(ནུ་)རིན་ཞོ་གྲངས་སུ་འགངས་ཆེ་ཆུང་ལ་དཔགས་པའི་གཅོད་པ་དང་། བུ་མེད་ལ་

ལྟོ་སྐལ་གཅོད་པ། མ་ལ་ལྟོ་སྐལ་ས་ཞིང་ཁང་པ། བཏགས་པའི་ལུས་ཆས་འཇགས་

པ་སོགས་བྱེད་ལུགས་སྐབས་དང་བསྟུན་པ་བྱའོ། །ཡང་སྤུན་ཕ་བུ་ནང་ཚང་གི་

འབྲལ་སྡུམ་ལ་ཕྱོགས་ཕྱོགས་སུ་མི་ངོ་མང་ཉུང་ལ་དཔགས་པའི་སྐྱེས་རྒྱལ་གྱི་སྐལ་

བའི་བཞི་ཟུར་ཙམ་འགྲོས་སྐྱེས་དམན་ལ་ཕྱེ་ནས་མི་མགོ་ཐལ་ཤས་ཀྱིས་ས་ཁང་

ནོར་རྫས་གང་ཡོད་བགོད་ཁྲ་སྙོམ་པར་བྱས། ཕ་མ་དང་རྒན་མོས་འདམ་ག་གཏོང༌། 

གཞན་མ་ཤོ་རྒྱག་འདམ་རེས་སོགས་གང་རུང་བདེན་མགོ་དང་བསྟུན་པར་བྱེད། 

ཡང་བུ་མོ་ཁྱིམ་དུ་འགྲོ་རུ་ཡོད་ན་སྐལ་རྫོངས་གང་ཐོབ་ལུང་སྲོལ་ལྟར་སྤྱི་ཐོག་

བོད་ཀྱི་སྔར་སྲོལ་ཁྲིམས་ཡིག་ཞིབ་འཇུག

ནས་འཇོག ཡང་བཙུན་མ་ཡོད་ན་ཐབ་ཆས་ཞིང་སྐལ་ལམ་ཆོས་རྒྱགས་སྐྱེལ་དགོས་

ལ། གོང་གཟན་བཅོ་བ་སོགས་དབྱེ་བ་འབྱེད། བཙུན་པ་ལ་ཡང་དེས་མཚུངས་པའི་

རྒྱ་དཔངས་རིག་པས་དཔྱད་ནས་འབྱེད་དགོས་ཤིང་། ཡང་རིགས་རུས་མི་གཅིག་

པའི་སྐྱིད་སྡུག་མཉམ་དུ་འཚོགས་ནས་སླར་བྲལ་བ་ལ་འཚོག་དུས་ཀྱི་རྒྱུ་ཆེ་ཆུང་དང་

བཅས་པ་རྩ་བ་ཡིན་མིན་བདེན་པ་ཆེ་ཆུང་སོགས་ཀྱི་སྒོ་ནས་བདེན་ཐོག་ཏུ་འཁྱོལ་

བའི་གཅོད་རྒྱ་བྱེད་དགོས་པ་ཡིན་ནོ། །

༡༤ བྱི་བྱས་བྱི་རིན་གྱི་ཞལ་ལྕེ།

བྱི་བྱས་བྱི་རིན་གྱི་ཞལ་ལྕེ་ནི་སྔོན་གྱི་ཆོས་རྒྱལ་གྱི་ཁྲིམས་ཡིག་རྙིང་པ་

རྣམས་ན། བྱི་བྱས་པའི་ཡན་ལག་གི་ཕྲན་བཅད་ནས་ཡུལ་གཞན་དུ་སྤྱུགས་ཞེས་

འདུག་ཀྱང་། འདི་བླ་མ་དཔོན་པོ་སོགས་ཀྱི་བཙུན་མོ་ལ་མི་འོས་པའི་བྱི་བྱས་ན་

དེའི་ནག་ཏུ་གཅོད་ཟེར་བའི་ཚིག་དོན་ཡིན་ཞིང་། གཞན་མ་རང་བཞིན་གཅོད་རྒྱ་

བྱེད་པ་ཁྲིམས་ཡིག་རྙིང་པ་འགའ་ཞིག་ཏུ། རླིག་ཞོ། སྤོག་སྲང་། གྲ་ལུག རྩེད་ར། 

ཁྱབ་རྟ་གཞོལ་གཡག་ཅེས་ཟེར་བ་འདུག་ནའང༌། འདིར་བདེན་པ་གཙོ་བོར་བྱས་ཏེ་

མི་ཁུངས་མི་སྙོམ་པའི་བྱི་འཇལ་སྲང་གསུམ་དང་། གསོན་སྟོང་གི་ཁུངས་ཀྱི་སྟོང་

གི་བཞི་ཟུར། རྒྱལ་ཡུས་ཇ་བར་བསྡུམས་ཀྱིས་གཙོས་པའི་བདུན་ཚན་བྱེད། ཁུངས་

འདྲ་བ་ལ་ཁྲིམས་མེད་ཀྱི་བྱ་བ་བྱས་ན་བྱི་འཇལ་གསོན་སྟོང་སོགས་བསྡོམས་པར་

སྲང་གསུམ་ནས་དོའ་ིབར་དང༌། རྒྱལ་ཡུས་གོས་གཟན་གྱིས་གཙོས་པའི་ལྔ་ཚན་

བདུན་ཚན་གང་རིགས། 

སྐྱེ་དམན་གྱིས་ཚུར་འགེབས་བྱས་ན་ཕྱི་འཇལ་སྲང་གང་། རྒྱལ་ཡུས་དཀར་

ཡོལ་གྱིས་གཙོས་པའི་གསུམ་ཚན་ཙམ་མ་གཏོགས་གསོན་སྟོང་གི་མིང་མི་དགོས། 

ལེའུ་གཉིས་པ། བོད་ཀྱི་སྔར་སྲོལ་ཁྲིམས་ཡིག་གི་བྱུང་འཕེལ།

བཙུན་མ་བབས༌པར་དགོན་པའི་སྒྲིག་བཅའ་ཡིག་ལ་གང་ཡོད་བྱེད་དགོས། ཡང་

བདག་ཅན་གྱི་ཁྱོ་ག་ཁྱིམ་མཚེས་ཀྱི་སྐྱེ་དམན་གྱིས་བསླད་ཐབས་བྱས་ན། སྐྱེ་དམན་

བདག་ཅན་ལ་རང་ལ་རྒྱལ་ཡུས་ཇ་བར་བསྡུམས་ཀྱིས་གཙོས་པའི་བདུན་ཚན། 

དཀར་ཡོལ་གྱིས་གཙོས་པའི་ལྔ་ཚན་སོགས་རྣམ་དཔངས་ཆེ་ཆུང་ལ་དཔགས་

པའི་གཅོད་རྒྱ་བྱེད་དགོས། ཡང་བྱེས་སམ་ཐེངས་རེ་གཉིས་ཀྱི་ཁྱོ་གས་བཀབ་པའི་

འཛེམ་ཆ་བྱས་རིགས་ལ་རྒྱ་ཡུས་སྤྲོད་མི་དགོས་པ་ཡིན་ནོ། །

༡༥ ནམ་ཕར་ཚུར་གྱི་དར་ལྕེ། 

ནམ་ཕར་ཚུར་གྱི་ཞལ་ལྕེ་ནི་དཔེར་ན་སེམས་ཅན་རྟ་དྲེལ་མཛོ་གཡག་

སོགས་གང་རུང་གཅིག་མི་གཅིག་གིས་གཡར་ནས། གཡར་མཁན་གྱི་ལག་ཏུ་

ཤི་ན་ཟི་ཁུངས་ཀྱི་རིན་འཇལ་བ་དང་། སྐྱོན་མེད་དུ་འཕྲོད་ནས་ཞག་ལོན་ཤི་ན་

གཡར་མཁན་ལ་ཁག་དཀྲི་ས་མེད་པ་དང་། ཡང་སྐྱོན་མེད་དུ་འཕྲོད་ནས་ནམ་ཕྱེད་

ཚུན་ལ་ཤི་ན་གཡར་མཁན་གྱིས་རིན་སྤྲོད་དགོས་པ་དང༌། ནམ་ཕྱེད་ཕན་ལ་ཤི་ན་

ནོར་བདག་གིས་རིན་གྱི་རྩོད་གླེང་མི་བྱེད་པ་རྣམས་སྔོན་གྱི་ཁྲིམས་ཡིག་རྙིང་པ་

ན་འདུག་ཅིང་ད་ལྟ་ཡང་དེ་ཁ་བྱེད་དགོས་པ་དང༌། ཡང་དཔེར་ན་སྒལ་རྨ་སོགས་

སྐྱོན་རྩ་ལ་བརྟེན་ནས་ཤི་བ་བྱུང་ན་རྐྱེན་རྩ་ཆེ་ཆུང་གིས་རིན་གྱི་ཆ་ཤས་སྤྲོད་ཅིང་། 

རིགས་དེས་མཚུངས་པའི་གཡར་པོ་ཐམས་ཅད་ལ་དཔེ་འགྲེ་བྱེད་དགོས་པ་ཡིན། 

ཚོང་འདུས་ཀྱི་རྟ་ལེ་བར་ཟན་འདི་ཡང་རང་ཁྲིམས་བཙན་པ་ཞིག་འདུག་པས་

ཐམས་ཅད་ཀྱིས་ལུང་སྲོལ་ལྟར་འཁུར་དགོས་ཤིང། གནས་པོ་བར་པས་ཀྱང་བྲེ་

ལོག་སྲང་ལོག་འཛུགས་པ། གཞི་བདག་མགོ་བསྐོར་བ་སོགས་ལ་དངོས་པོའ་ི

རིན་གྱི་སུམ་ཟུར་གནས་པོས་འཇལ། ཤ་མིན་ཟོག་མིན་བཙོངས་པ་ལ་དངོས་པོ་

བོད་ཀྱི་སྔར་སྲོལ་ཁྲིམས་ཡིག་ཞིབ་འཇུག

ཚད་ལྡན་གྱི་རིན་ཚོང་ཡ་ལ་སློག་ཅིང༌། ཁྲིམས་པའི་ཆད་འགྲོས་ནས་ཞག་དུ་སོང་

གི་ཚོང་སློག་པ་ལ་དངོས་པོ་ཁལ་ཉི་ཤུ་རི་བ་ལ་ཁལ་བཞི་སློག 

ཟོག་མི་འོས་པའི་བཅོས་ལད་(བཅོས་ལྷས་)ཅན་ལ་ཚོང་ཐག་ཆོད་ཀྱང་ཚོང་སློག་

པ་ལ་ཚོང་སློག་མི་དགོས། རྩིས་སློག་ལོ་འཁོར་ཀྱང་གནས་པོས་བདམ་པས་སླར་

རྩིས་བསྡུར་དགོས། གཞན་ཡང་སྣ་ཚོགས་པ་ལ་ཚར་མ་ཤིང་གཟན་སོགས་ལ་མེ་

བརྒྱབ་ན་ཉེས་པའི་ཆད་ལས་གོང་བཞིན་འགྲོ་དགོས་པ་གཞིར་བཅས་ཤིང་། བདག་

པོ་ལ་དེ་ཁེའི་ཚབ་འབུན་འགྲོས་སུ་སྒྲིག་པ་དང་། རྒྱལ་ཡུས་འོས་བབས་སུ་གཏོང་

བ་དང་། ཡང་དབྱར་གྱི་ཞིང་ལ་བསམ་ངན་གྱི་ཆུ་གཏོང་བ་དང། སྔོ་རས་བྱེད་པ། 

སེམས་ཅན་གཏོང་བ་སོགས་བྱས་ན་གོང་དུ་ཆད་འགྲོ་གཞིར་བཅས་ཤིང༌། བདག་

པོ་ལ་དེ་ཁེའི་སྟོན་ཐོག་གི་ཁུངས་སྒྲིག རྨོས་ཁྲོལ་ས་བོན་གྱི་ཚབ་སྤྲོད་པ་སོགས་

སྐབས་དང་བསྟུན་པ་བྱེད། ཡང་རྩྭ་རིགས་བདག་ཐོབ་ཐེ་འཚོམས་(ཐོ་མཚམས་)ནས་

སེམས་ཅན་རྩྭ་ཟ་སྙེག་ཆེད་གཏད་དུ་བྱས་ན་མཐོ་(མཐོ་)ཁོངས་སུ་གང་སླེབས་ཀྱི་

སེམས་ཅན་བཅུས་(གཅུས་)གཏོང་བ་དང་། སྔར་གྱི་ཡིག་དན་ཡོད་ན་འབའ་སེལ་ཙམ་

འགེལ་བ་སོགས་བདེན་ཡུས་ལ་དཔགས་པ་བྱེད། ཡང་ཤེད་མ་ཆུག་པའི་སེམས་

ཅན་ཤོར་བ་རྣམས་ལ་སྤྲོད་འཇལ་མི་དགོས་སོ། །

༡༦ ཀླ་ཀློ་མཐའ་འཁོབ་ཀྱི་ཞལ་ལྕེ། 

ཀླ་ཀློ་མཐའ་འཁོབ་ཀྱི་ཞལ་ལྕེ་ནི་ལྷོ་མོན་ཧོར་སོག་རྣམས་ལ་དར་ཞིང་། དེ་

ཡང་ལྷོ་མོན་ཀླ་ཀློ་ཁོ་ནར་སོང་བས་གླེན་ཞིང་ལྐུགས་པས་ཁྲིམས་ཆེར་མི་དར་

ཞིང་། བོད་དུ་མཁོ་ཡང་ཆུང་བར་འདུག་པས་སྟོང་གི་རྣམ་དབྱེ་ཙམ་ལས་གཞན་

འདིར་མ་བྲིས་ཤིང་། ཧོར་སོག་ནི་གེ་སར་དམག་གི་ཁྲིམས་དང་། རྒྱ་ནག་ཁྲིམས་

ལེའུ་གཉིས་པ། བོད་ཀྱི་སྔར་སྲོལ་ཁྲིམས་ཡིག་གི་བྱུང་འཕེལ།

ཀྱི་ལུགས་སོགས་ཁྲིམས་ཤིན་ཏུ་དམ་ཞིང་། ཁྲིམས་ཀྱི་རྣམ་གྲངས་ཤིན་ཏུ་མང་

བར་འདུག་ནའང་མཁོ་ཆེ་བ་རྣམས་འདིར་བྲིས་པ་ལ། ཧོར་སོག་གི་ཁྲིམས་དམ་

པ་གཅིག་ལ་ཨལ་ཕྱི་ཞེས་གཞུང་ཆེན་པོའ་ིམི་སྣ་གསེར་ཡིག་ལས། སྣེའུ་ལ་ཤུ་

སུ་སྤྲོད་ཅེས་རང་གཞན་གྱི་སྡེ་གང་དུ་སླེབས་ཀྱང་རྟ་འུལ་གང་དགོས་རྟ་ཁྱུ་ནས་

ཟིན་ཆོག་པ་དང༌། ཞག་ཕོབ་གྲུ་ཚུགས་གང་དུ་བབས་ཀྱང་བཞོན་མ་དང་འགེལ་

པ་ཕུད་པའི་ནོར་དང༌། ལུག་ཁྱུ་ནས་མི་མང་ཉུང་གི་ཟ་ཚོད་བཟུང་ཆོག་ཅིང་། ནང་

ཁྲོལ་མགོ་ལྤགས་མི་འཁྱེར། ནང་འཐབ་བྱུང་ན་འཇོག་ཐབས་དང་གར་བ་ལ་ལྕག་

སྐོར་རྒྱག་རེས་དང༌། དེ་བས་གར་བ་ལ་རྟ་ཐོག་ཏུ་ཐོན་ནས་གཞུ་སྟོང་འཐེན་འགེང་། 

རྟའི་ཁ་སྐོར་ཕར་ཤུར་ཚུར་ཤུར་བྱེད་པ་ཙམ་མ་གཏོགས་གྲི་མི་འདོན་མདའ་མི་རྒྱག

གྲི་བཏོན་ན་ཡ་ལ་རྟ་འཕྲོག མདའ་བཏོན་ན་གཞུ་འཕྲོག བརྒྱབ་པར་སོང་

ན་རྟ་ལེན། རྨས་ན་རྟ་ཁྲབ་བླངས་ཏེ་ཁྲབ་དཔོན་གྱིས་ལེན། རྟ་རྨས་མ་ལ་སྤྲོད། 

བསད་པ་རྣམས་ལ་མོན་དུ་མི་འབྲིང་ལ་གཡུ་མིག་བརྒྱད་ཅུ་མ་ཟེར་། གཡུ་མིག་

རེ་ལ་བ་གླང་རེའི་ཐག་བྱས་ནས་བ་གླང་བརྒྱད་ཅུ་རེ་སྤྲོད་པ་སོགས་འདུག་ཅིང་། 

ཧོར་ལ་མཛོ་ཁལ་དྲུག་ཅུ་རེ་མི་འབྲིང་གི་སྟོང་བྱས་ནས། མཛོ་ཁལ་རེ་ལ་འབྲིང་

འབྲི་ཁལ་ཞེས་འབྲི་བཞོན་མ་རེ། གཡག་འགེལ་པ་རེ་བྱེད་ཀྱི་འདུག བོད་ཀྱི་སྨར་

ཞོ་འབེབས་ཀྱི་ཚབ་ལ་གསུམ་སྤྲོད་དུ་བྱེད། སྙིང་གནོན་གྱི་ཚབ་ལ་ལག་དམར་གྱི་

བུ་མོ་གཉེན་སྡེབས་ནས་ཆོད་ཡིག་ཀྱང་འདིས་གོ་ཆོད། བརྐུས་པ་ལ་དཔོན་གྱི་

རྟ་ཁེབས་བརྐུས་ན་རྟ་ལེན། འདྲ་མཉམ་ལ་ནོར་ལུག་གང་འོས། དེ་ལས་ཆེ་བའི་

རྐུན་མ་ལ་ཁོལ་མོ་ཁ་བཏགས་ཟེར། ནོར་གང་ཡོད་ཀྱི་ཕྱེད་བླངས་ནས་དེའི་ཕྱེད་

མ་དཔོན་གྱིས་ལེན། ཕྱེད་ནོར་བདག་ལ་སྤྲོད། ལོང་ཅན་རྭ་ཅན་གྱིས་བསད་པ་ལ་

རུ་དམར་དགྲ་ལ་རྒྱུགས་པའི་སྐབས་སུ་རྒྱུགས་རྟ་ཞེས་རྟ་བཟང་བ་རྣམས་སྔོན་

བོད་ཀྱི་སྔར་སྲོལ་ཁྲིམས་ཡིག་ཞིབ་འཇུག

ལ་རྒྱུགས་ཏེ། རང་རང་རྟའི་བཟང་ཁྱད་ཀྱི་གང་ལེན་པ་རང་རང་གིས་བདག རྟ་

མཉམ་མགྱོགས་བྱུང་ན་ལྕག་བསྐྱུར་སྔ་ཕྱིས་རྟ་ལྕག་གང་སླེབས་ཀྱི་ནོར་རང་གིས་

བདག ར་མདའ་སླེབས་པའི་ནོར་འཆོར་ལ་ཁད་ལ་རོགས་སླེབས་ཏེ་ལྷོགས་ན་བགོ་

བཤའ། དམག་ཐོག་ཏུ་རྒྱུགས་པའི་མི་ཟིན་ནས་བསད་པའི་དོན་ལ་དགྲ་དེ་རང་གི་

རྟ་གོ་ཁྲབ་ལེན། རི་དྭགས་པ་རྣམས་ཀྱིས་དོན་ལེན་ལུགས། རྔ་མ་རྟ་ཕོའ་ིམགྱོགས་

དར་ཡིན། གཞུང་ཀོ་མི་ཕོའ་ིཐོབ་དར་མིན། ལྕེ་དྲན་དཔའ་བོའ་ིདཔའ་རྩལ་ཡིན། 

འབྲོང་ལ་མདའ་སྔོན་ལ་དམར་ཙམ་སུས་ཐེབས་པ་དེས་དོན་དེ་རྣམས་ལེན་ནོ། །

ཡང་དོན་ལྗི་བ་ལ་གཟུག་བཞི་ལེན་པ་དང༌། རྐང་ཡ་ལག་ཡ་ལེན་པ་ཡང་

འདུག་གོ །རི་དྭགས་གཅིག་གིས་དེད་པའི་ཁ་རྩར་གཅིག་གིས་རྒྱུགས་ཏེ་བསད་

ན་དེ་ལ་ཡ་ལ་ཆེན་པོ་བྱེད་དོ། །ཇག་གི་རིགས་ལ་དེ་སྔ་ཤོར་གྭ་གྭ་རོག་རོག་ཟེར་

གཙང་བ་གཅིག་དང་། གསུམ་སྤྲོད་ཟེར་འབྲིང་བ་གཅིག་དང་། ཕྱེད་ཤོར་ཟེར་ལོད་

པ་སྤྲོད་ལུགས་གསུམ་འདུག་པས། གཞུང་གི་སྒེར་རུ་དང་བྱང་རིགས་སྦྲ་ནག་འཛིན་

མི་ལ་གསུམ་སྤྲོད་དང༌། མོན་རོང་ཀླ་ཀློ་རྣམས་ལ་ཕྱེད་ཤོར་སྤྲོད་པའི་སྲོལ་བྱས་

ཏེ། དེ་ཡང་ཇག་པ་མནའ་སྐྱེལ་ཟེར། ཇག་པ་རང་གི་འབྲང་དཔོན་གྱིས་སྐལ་ཡིག་

བརྒྱབ། བཟས་པ་བཏུང་བ་དང་ལས་ལུས་ཕུད། བགོ་ཁོངས་སུ་སེམས་ཅན་ཁ་

གྲངས་འདི་བྱུང་ཞེས་གསུང་རབ་མགོ་ཐོག་ཏུ་བཞག་ནས་མནའ་སྐྱེལ། དཔོན་གྱི་

གནང་ཕུད་དང་ཇག་དཔོན་གྱི་གནང་ཕུད། ཨ་མཆོད་དཔོན་གྱི་ལས་ཚན་རྣམས་

ཀྱི་ས་ཁང་སློང་བ་རྣམས་མི་ཡོང་ཤོ་ལེན་གྱི་མི་སྣ་ལ་ཆལ་ཁའི་ཤ་རྒྱུ་སྤྲད་པ་རྣམས་

ཤོར་ཐོག་ཏུ་རྩིས་དགོས། 

དེ་ཕྱིན་ལག་ཐོག་ཏུ་སྤྲོད་རྒྱུ་རྣམས་ལ་གསུམ་སྤྲོད། སེམས་ཅན་ཆེ་ཆུང་ཅི་

ཤོར་ཀྱང་ཁ་གྲངས་ཇག་པས་མནའ་བསྐྱལ་བ་རྣམས་ལ་སུམ་ཟུར་དུ་བྱས་ནས་

ལེའུ་གཉིས་པ། བོད་ཀྱི་སྔར་སྲོལ་ཁྲིམས་ཡིག་གི་བྱུང་འཕེལ།

གསུམ་གཅིག་ལ་ཁ་གཙང་གསུམ་གཉིས་ལ་དབྱར་གཉིས། གསུམ་ཟུར་ལ་ལ་

བེའུ་ལུག་སྤྲོད་པ། ཇག་པས་ཕྱོགས་ནས་ཀྱང་བར་པ་ཟེར། མི་གང་འཆུག་བྱས་

ནས་བར་ཟན་ཟེར། ཤོར་ཆེ་ཆུང་ལ་དཔགས་པའི་ཟ་གང་ཐུབ་དང་། བྱ་འབབས་

གཉེར་ཟེར་དཔོན་ཚང་གི་ལས་ཚན་རྣམས་ལའང་སྟེར་དགོས། རྟ་མིག་དམར་

ལ་ཁ་དམར་ཟེར། དཔོན་ཚང་གིས་རྟ་རྫི་རྫིའུ་ཆུ་ལ་སོགས་ཐམས་ཅད་ཚང་ནས་

དེ་རྣམས་ཀྱིས་ཀྱང་འབྲེལ་གང་ཐུབ་བྱེད་པ་ཞིག་འདུག་ནའང་། སྡེ་སྲིད་ཆོས་ཀྱི་

རྒྱལ་པོ་འདི་ཉིད་ཀྱིས་མཐའ་འཁོབ་ཀྱང་ཁྲིམས་ལ་བཅུག་སྟེ། གཞུང་གི་སྒེར་རུ་

དེད་པ་ལ་ཤོ་གྭ་གྭ་རོག་རོག་ཏུ་བྱས་ནས་ངོ་ཡོད་ངོ་དང་། ངོ་མེད་སྐྱིན་ཚབ་སྒྲིག་

དགོས་པ་ལ་ཟས་བཏུང་ཕུད་པའི་ལག་ཡོད་འདི་ལས་བྱུང་རི། ད་ལྟ་ལས་ཐོག་

ན་ངོ་མ་འདི་ལས་ཡོད་རི། ངོ་མེད་རྣམས་ལ་ཚབ་ལོ་ངེས་མི་སྲིད་རི། སྟག་ལུང་

མཆོད་ཁང་དམར་པོའ་ིཤར་སྒོ་ཇག་པས་དཀྲོགས། དེའི་སྤྲོད་འཇལ་ལ་དཔོན་

ཚང་དམག་དཔོན་གྱི་གནང་ཕུད་ཀྱང་རྫོགས་དགོས། བར་པ་དཔོན་ཚང་རང་གི་

མི་བཟང་བསམ་པ་ཆེ་བ་གཉིས་སམ་གསུམ་ཤོར་ལྟོས་ཆེ་ཆུང་གི་ཐོག་མ་ནས་

རྒྱས་ཆོད་དུ་མི་བར་པ་བཅུག་པ་དེ་ལ་བར་ཟན་འབྲི་གཡག་གྲུས། ལུག་གཉིས་

གསུམ་སོགས་ཀྱིས་མཐོ་དམའ་ཤོར་འགངས་ཆེ་ཆུང་དང༌། བར་པ་འཁུར་ཆེ་

ཆུང་གི་སྟེང་ལུགས་བྱེད། ལས་ཚན་རྣམས་ཀྱིས་སློང་ན་ལུག་རེ་གཉིས་གསུམ་

བཞི་གང་འོས་སྟེར་དགོས།

ཤོར་འདོན་པ་དཔོན་ཚང་རང་གི་སྦྲའི་མདུན་དུ་འབབ་པ་མ་གཏོགས་ལྟག་

ཏུ་བབས་ན་རྣམ་རྟོག་བྱེད། ཆས་དཔོན་ཚང་རང་གིས་ཀྱང་སྟེར། ཤོར་པས་ཀྱང་

འདེགས་དགོས། ཤོར་འདོན་གྱི་མི་སྣ་ལ་བཅུ་ཁ། དཔོན་ཚང་གི་སྟོན་མོ་ལ་ཤ་

འཚང་ར་བྱུང་ཡང་ཁྱེར་ཆོག མི་བཟང་སྒེར་མགྲོན་གྱི་སྟོན་མོ་ལ་ཤ་འཚང་ར་

བོད་ཀྱི་སྔར་སྲོལ་ཁྲིམས་ཡིག་ཞིབ་འཇུག

བྱུང་ན་ཟོས། ལྷག་ཡོན་བདག་ལ་ཕར་སྟེར་རུ་བ། འདེགས་འགྲིམས་ལ་འཚེར་དུ་

བསྡད་ན་རྣམ་རྟོག་བྱེད་པས་མཉམ་པོས་འགྲིམས། གཞུང་དུ་ཉེས་ཆད་སྟོད་པས་

གཡག་གྲུས་པོའ་ིཁ་གྲངས་དང་། སྨད་པས་ཇག་པའི་རྟ་འབུལ་བ་འདི། ཕྱིས་དཔོན་

པོའ་ིམཚན་དོན་གྱི་ཧོར་ཁྲིམས་ལ་ཆུག་སྟེ་སྲོལ་དོད་པ་ཡིན་ཞིང་། གཞུང་ནས་

དོ་དམ་གནང་བའི་ཤོར་ལ་གཞན་མ་གོང་དང་འདྲ་བ། གཞུང་དུ་ཆད་པ་མི་ཡོང་། 

གནང་ཕུད་ཆ་ཕྱེད་དུ་སློག་པ་དང་གསུམ་སྤྲོད་དུ་སློག་པ་གཞུང་གི་དགོངས་པ་

དང་བསྟུན། མནའ་མདའ་གྲི་མདུང་ཚོམས་ལྷ་རྟེན་གྱི་འོག་ཏུ་འཛུལ་བས་འཐུས་

པ་སོགས་ཀྱི་སྲོལ་ཡོད་དོ། །

དེ་རིགས་མཚོན་པའི་བྱ་བ་ཆེ་ཆུང་གང་ཡང་ཟློས་པ་རྣམས་ལ་ཁྲིམས་པ་བར་

མི་སུས་བྱས་ཀྱང་ཕྱོགས་ལྷུང་མེད་པའི་མི་ཤེས་གོང་ཕུད་དཀོན་མཆོག་དཔང་དུ་

བཙུགས་ནས་དྲང་པོའ་ིརྒྱབ་སྐྱོར། གཡོ་ཅན་རྣམས་ལ་ཟོན་སྒྲིམས། སྤྲ་འཆལ་གྱི་

ཚོད་ཟིན། ཉེས་པའི་མཚང་འབྲུ། མ་ཉེས་པ་ཟོལ་གྱིས་བསྐྱངས་ནས་བདེན་ཐོག་ཏུ་

འཁྱོལ་བ་ཞིག་བྱས་ནས་མི་སྣ་སྣེ་མོར་སླེབས་པ་རྣམས་ཀྱི་ཞབས་ཏོག་ཏུ་འགྱུར་

ཞིང་། རང་གི་དགེ་བ་ཅི་བྱས་པ་ལས་ཚོགས་ཆེ་བར་མི་རྣམས་ཀྱིས་འདི་བཞིན་སྤང་

བླང་བྱས་ན་རང་མི་གྲལ་དུ་ཆུག་ཅིང། སྤྱི་ཁ་བྱམས་པ། མི་ཐ་མལ་ཞིག་ཡིན་ཀྱང་

སྤྱི་དཔོན་དུ་དེ་ཁའི་དགེ་བ་དང། བསོད་ནམས་ཀྱི་རང་བཞིན་ལྷུན་གྲུབ་ཏུ་འགྱུར་

བ་སོགས། དཔེར་ན་མང་བཀུར་རྒྱལ་པོའ་ིརྣམ་ཐར་གྱིས་ཤེས་པར་བྱའོ། །གཟུར་

གནས་དྲང་པོའ་ིགཏམ་གྱིས་གཞུང་བསྲངས་ཤིང། །མི་ཤེས་གོང་ཕུད་ཆོས་རྒྱལ་

རྣམ་ཐར་ལས། །རྒྱ་མཚོའི་ཆུ་ཐིགས་ཟེགས་མ་འཐུངས་པ་ཡིས། །འཇིག་རྟེན་ཞལ་

ལྕེ་སྤང་བླང་སྐོམ་འདོད་ལས། །ངོམས་པའི་ཡིད་དགའ་ཆ་ཙམ་འདོད་པ་ཡི། །བློ་

རྨོངས་རྣམས་ཀྱིས་འདི་ལ་ཉམས་བཞེས་མཛོད། །ནོར་འཁྲུལ་འདུག་ན་ཆོས་རྒྱལ་

ལེའུ་གཉིས་པ། བོད་ཀྱི་སྔར་སྲོལ་ཁྲིམས་ཡིག་གི་བྱུང་འཕེལ།

སྔ་ཕྱི་དང། །འཇིག་རྟེན་ཤེས་ལྡན་མཁས་པས་བཟོད་པར་གསོལ། །

ལེ་ཚན་གསུམ་པ། 《ཞལ་ལྕེ་བཅུ་དྲུག་》གི་ཐུན་མིན་ཁྱད་ཆོས། 

གཙང་པའི་ཁྲིམས་ཡིག་གི་ཐུན་མིན་ཁྱད་ཆོས་སྐོར་ལ་གཙང་པའི་ཞལ་ལྕེ་

བཅུ་དྲུག་གི་འགོ་བརྗོད་དུ། རྒྱལ་རབས་འདི་ཉིད་ཀྱི་བཀའ་ཁྲིམས་གཙང་མ་འདི་ནི་

ཁྲིམས་འགལ་ལ་ནན་ཏུར། ཁྲིམས་མཐུན་ལ་བྱ་དགའ། ཟློས་པའི་ཞལ་ལྕེ་རྣམས་ཀྱང་

སྔོན་གྱི་ཚིག་ཚོགས་ཚིག་རོའ་ིརིགས་རྣམས་ཕུད་དེ། བསྙོན་ཧམ་ལ་སྣུམ་བསྐོལ་ཏེ་

དཀར་ནག་མངོན་སུམ་དུ་ཤན་འབྱེད་པ་དང་། སྟོང་ལ་སྙིང་གནོན་དགྲ་ཕུད་སྲང་ཞོ་

འབེབས་ཀྱི་ཁོག་ཏུ་སྟོང་དཀར་ནག་མི་བདག་རྒྱལ་སོགས་རྣམས་གྲངས་བསྡུས་པ་

དང་། ཧོར་འདྲའི་ཆད་ཤུལ་གྱི་ཁོག་ཏུ་གདན་སྟོང་བཞི་ཟུར་གྱི་ཚིག་ཚོགས་རྣམས་

བསྡུ་བར་མཛད་པའི་བཅད་ཁ་གཙང་ཞིང་བརྗིད་གནོན་ཆེ་བའི་བཀའ་ཁྲིམས་ཀྱིས། 

རྒྱལ་ཁམས་རྒན་མོ་གསེར་འཁུར་རྫོགས་ལྡན་ཀྱི་དུས་ལྟ་བུ་ཀུན་གྱིས་གཟིགས་པ་

འདི་ལྟར་ལགས་ཤིང་།[297] ཞེས་བྱུང་། 

གཞི་རྐང་གཙང་པའི་《ཞལ་ལྕེ་བཅུ་དྲུག་》གི་རྩ་བའི་གཞི་ཁུངས་སོགས་

ཚལ་པའི་ཞལ་ལྕེ་ལ་གཞི་བཅོལ་ཡོད་པ་གཙང་པའི་ཞལ་ལྕེ་རང་གི་སྟེང་ནས་

གསལ་པོར་མངོན་ཞིང་། ཕག་གྲུའི་སྐབས་ཀྱི་ཞལ་ལྕེའི་ཞན་ཆ་ངོས་བཟུང་བའི་

ཐོག་ནས་གསར་བཟོ་གནང་བ་འགའ་ཞིག་བྱུང་ཡོད། དཔེར་ན། ཕག་གྲུའི་སྐབས་

ཡིན་པར་གྲགས་པའི་《གཡུ་འབྲུག་སྒྲོག་པའི་ཞལ་ལྕེ་》ནང་དཔའ་བོ་སྟག་གི་ཞལ་

ལྕེའི་སྐོར་ཁ་གསལ་ཞིག་མེད་ཀྱང་། གཙང་དུས་ཀྱི་ཁྲིམས་ཡིག་《ཞལ་ལྕེ་བཅུ་

དྲུག་》ནང་དཔའ་བོ་སྟག་གི་ཞལ་ལྕེའི་སྐོར་ཞིབ་ཅིང་ཕྲ་བ་ཡོད་པ་དང་། 

297.  གཙང་སྟོད་རྒྱལ་པོའ་ིརྣམ་ཐར་དང་རྒྱལ་རབས། བོད་ལྗོངས་བོད་ཡིག་དཔེ་རྙིང་དཔེ་སྐྲུན་ཁང་། ཕྱི་ལོ་ ༢༠༡༡། ཤོག ༣༡།

བོད་ཀྱི་སྔར་སྲོལ་ཁྲིམས་ཡིག་ཞིབ་འཇུག

ཡང་ཕག་གྲུའི་《ཁྲིམས་ཡིག་ཞལ་ལྕེ་བཅོ་ལྔའི་ནང་》ཆོས་ལུགས་གྲུབ་མཐའི་

བར་གླེང་གཞི་ཡོང་ངེས་ཀྱི་རྩོད་རྙོག་འགོག་པའི་ཁྲིམས་ཡིག་མེད་རྐྱེན། ཕག་གྲུའི་

ཁྲི་རབས་བདུན་པ་ཀུན་དགའ་ལེགས་པའི་སྐུ་དུས་དགེ་ལུགས་དང་ཀརྨ་བཀའ་

བརྒྱུད་བར་རྩོད་གཞི་ཅུང་ཟད་བྱུང་བ་མ་ཟད། རྩེ་ནས་རྩེད་ཐང་ཚོགས་པར་ཞྭ་

དམར་པོ་གྱོན་དགོས་པའི་ཁྲིམས་བསྒྲགས་པ་སོགས་བྱུང་བའི་ལོ་རྒྱུས་ལས་བསླབ་

བྱ་བླངས་ཏེ། གཙང་པའི་ཞལ་ལྕེའི་དོན་ཚན་གསུམ་པར་རྒྱལ་པོ་མེ་ལོང་གདོང་གི་

ཞལ་ལྕེའམ་སྣེ་མོ་ལས་འཛིན་གྱི་ཞལ་ལྕེ་ཞེས་པའི་ནང་། ཆོས་ཕྱོགས་ཀྱི་ཞྭ་རིགས་

དང་གྲུབ་མཐའ་མི་བསྒྱུར་ཞེས་བཀོད་ཡོད། 

མདོར་ན། གཙང་པ་རྒྱལ་པོས་སྲིད་སྐྱོང་བའི་སྐབས་སུ་གཏན་འབེབས་བྱས་

པའི་ཞལ་ལྕེ་ལ་བརྟག་ན། སྐབས་དེར་གཙང་པ་རྒྱལ་པོར་སྲིད་སྐྱོང་བའི་བསམ་པའི་

བློ་གྲོས་དང་ཉམས་མྱོང་ཕུན་སུམ་ཚོགས་པོ་ཞིག་ཡོད་པ་མ་ཟད། ཁྲིམས་ཡིག་ཞལ་

ལྕེ་དང་པོ་དཔའ་བོ་སྟག་གི་ཞལ་ལྕེ་གཏན་འབེབས་བྱས་པར་བསམ་ན། རྒྱལ་སྲུང་

དམག་དོན་ཐད་དམིགས་བསལ་གྱི་དོ་སྣང་གནང་མཁན་ཞིག་ཡིན་འདུག་པ་དེས། 

སྤུར་རྒྱལ་བཙན་པོའ་ིསྐབས་ཀྱི་དམག་དོན་སྒྲིག་འཛུགས་ལྟ་བུ་ཞིག་མཛད་རྒྱུའི་

ཐུགས་བཞེད་ཡོད་ལས་ཆེ་སྙམ་མོད། ཕྱི་ནང་འགལ་རྐྱེན་སྣ་ཚོགས་དབང་གིས་

ཐུགས་འདོད་ཇི་བཞིན་གྲུབ་མེད་པ་མངོན་ནོ། ། 

ལེའུ་གཉིས་པ། བོད་ཀྱི་སྔར་སྲོལ་ཁྲིམས་ཡིག་གི་བྱུང་འཕེལ།

ས་བཅད་བདུན་པ། དགའ་ལྡན་ཕོ་བྲང་སྐབས་ཀྱི་ཁྲིམས་ཡིག

ལེ་ཚན་དང་པོ། དགའ་ལྡན་ཕོ་བྲང་སྐབས་ཀྱི་སྲིད་འབྱོར་གནས་བབ། 

ཕྱི་ལོ་ ༡༦༤༢ ལོར་དགེ་སོག་མཉམ་སྦྲེལ་དམག་གིས་གཙང་པ་སྡེ་སྲིད་

ཀྱི་མདུན་ནས་བོད་ཀྱི་སྲིད་དབང་འཕྲོགས་པ་དང་སྦྲགས། ༸གོང་ས་ལྔ་པ་ཆེན་

པོ་གཞིས་ཀ་བསམ་གྲུབ་རྩེར་གདན་ཞུས་ཀྱིས་བོད་ཁྲི་སྐོར་བཅུ་གསུམ་༸གོང་

ས་ལྔ་པ་ཆེན་པོར་ཕུལ་བ་དང་།[298] སོག་པོ་གུ་ཤྲིས་རང་ཉིད་ལུས་སྲོག་འཁོར་

གཡོག་དང་ལྷན་ཅིག་ཏུ་ལྷག་པའི་ཐུགས་བསྐྱེད་རྒྱ་ཆེན་པོས། ༸གོང་ས་ལྔ་པ་ཆེན་

པོའ་ིམངའ་འབངས་མཆོད་གཞིས་སུ་འབུལ་སྦྱོར་གནང་[299]ཡོད། དེ་ནས་ཕྱི་ལོ་ 

༢༠༡༡ ལོར་༸གོང་ས་བཅུ་བཞི་པ་ཆེན་པོས་ཆབ་སྲིད་ཀྱི་སྐུ་དབང་མི་མང་གིས་

འོས་འདེམས་བྱས་པའི་འགོ་ཁྲིད་ལ་གསོལ་སྩལ་མ་བསྐྱངས་བར་གྱི་མི་ལོ་ ༣༦༩ 

རིང་ལ་དགའ་ལྡན་ཕོ་བྲང་གི་དུས་སྐབས་ཞེས་འབོད།

གཞུང་ས་དགའ་ལྡན་ཕོ་བྲང་གི་སྲིད་དབང་གིས་བོད་ཁམས་ཡོངས་ལ་ཁྱབ་

ཀྱི་ཡོད་པ་ནི།《བོད་ཀྱི་ལོ་རྒྱུས་རགས་རིམ་གཡུ་ཡི་ཕྲེང་བ།》ལས། གུ་ཤྲིས་

བོད་ཆོལ་ཁ་གསུམ་གྱི་སྲིད་དབང་ཡོངས་རྫོགས་མ་ཟད། གུ་ཤྲི་རང་ཉིད་རིགས་

རྒྱུད་དང་བཅས་པ་༸གོང་ས་ལྔ་པ་ཆེན་པོའ་ིཆོས་འབངས་སུ་འབུལ་སྦྱོར་མཛད་

པས།[300] ཞེས་དང། ཡང་《ཆོས་འབྱུང་ཤེལ་དཀར་མེ་ལོང།》ལས། ཕོ་བྲང་ཆེན་

298.  རྒྱལ་དབང་ལྔ་པ་ཆེན་པོ། དུ་ཀཱུ་ལའི་གོས་བཟང་། གླེགས་བམ་དང་པོ། ཀྲུང་གོའ་ིབོད་རིག་པ་དཔེ་སྐྲུན་ཁང་། ཕྱི་

ལོ་ ༢༠༡། ཤོག ༡༧༨།

299.  བོད་ཀྱི་སྔ་རབས་ཁྲིམས་སྲོལ་ཡིག་ཆ། བོད་ལྗོངས་བོད་ཡིག་དཔེ་རྙིང་དཔེ་སྐྲུན་ཁང་། ཕྱི་ལོ་ ༡༩༨༩། ཤོག ༢༠༡།

300.  ཆབ་སྤེལ་ཚེ་བརྟན་ཕུན་ཚོགས་དང་ནོར་བྲང་ཨོ་རྒྱན། བོད་ཀྱི་ལོ་རྒྱུས་རགས་རིམ་གཡུ་ཡི་ཕྲེང་བ། བར་ཆ། བོད་

ལྗོངས་བོད་ཡིག་དཔེ་རྙིང་དཔེ་སྐྲུན་ཁང་། ཕྱི་ལོ་ ༡༩༩༠ ཤོག ༥༧༢།

བོད་ཀྱི་སྔར་སྲོལ་ཁྲིམས་ཡིག་ཞིབ་འཇུག

པོ་བསམ་འགྲུབ་རྩེས་གཙོས་བོད་ཁྲི་སྐོར་བཅུ་གསུམ་གྱིས་ཐོག་དྲངས། དབུས་

གཙང་ཁམས་གསུམ། རང་ཉིད་ཀྱི་མངའ་འབངས་རིགས་རྒྱུད་དང་བཅས་པ་ཐམས་

ཅད། ༸གོང་ས་སྲིད་ཞིའི་གཙུག་རྒྱན་མཆོག་གི་མངའ་འབངས་ཆོས་གཞིས་སུ་

བསྟན་པ་ནམ་གནས་བར་ཕུལ་བ་ཡིན་ཞེས་ཚང་མར་དྲིལ་བསྒྲགས།[301] ཞེས་པ་

ལས། སྐབས་དེར་གུ་ཤྲི་ཁང་གི་དབང་སྒྱུར་འོག་ཚུད་པའི་མདོ་སྟོད་སྨད་དང་བཅས་

པ་ཕུལ་བའི་ཚིག་སྒྲོས་ལས། ཕྱི་ལོ་ ༡༦༤༢ ལོར་དགའ་ལྡན་ཕོ་བྲང་གི་སྲིད་

དབང་དབུ་བརྙེས་སྐབས་བོད་ཆོལ་ཁ་གསུམ་ལ་དབང་ལུང་ཁྱབ་ཡོད་པ་ཤེས་ཐུབ། 

གཞུང་ས་དགའ་ལྡན་ཕོ་བྲང་པའི་སྐབས་ཀྱི་སྲིད་འཛིན་འགྲོ་སྟངས་ཐད། ཐོག་

མའི་ཆར་གཞུང་སྒེར་ཆོས་གསུམ་གྱི་ལམ་ལུགས་གསར་དུ་གཏོད་ཡོད་ཅིང་། 

སྐབས་དེའི་གཞུང་ནི་བོད་གཞུང་དགའ་ལྡན་ཕོ་བྲང་པ་དང་། གཞུང་རྒྱུགས་པ་ནི་

གཞུང་གང་དེའི་ཐད་ཀའི་གཟིགས་རྟོག་འོག་ཡོད་པའི་མི་སེར་རྣམས་ཡིན། སྒེར་

པ་ཞེས་པ་ནི་ཤོད་དྲུང་རྟེན་སྐྱ་བོ་འགར་ཞབས་རྟེན་ཕ་གཞིས་སུ་སྩལ་པ་ཞིག་དང་། 

ཆོས་གཞིས་ནི་གདན་ས་དང་། གྲྭ་ཚང་། བླ་བྲང་། གཞིས་དགོན་ཁག་དང་བཅས་

པར་གཞུང་ནས་སྡེ་ཚན་སོ་སོར་ཆོས་ཐེབས་ཆ་རྐྱེན་དུ་ཁ་འཛིན་སྦྱོར་འཇགས་

སྩལ་པ་རྣམས་ཡིན། 

སྲིད་འཛིན་རིམ་པའི་ཐད་དབུས་གཞུང་གི་འོག་རྫོང་གཞིས་ལམ་ལུགས་

གཏན་འབེབས་གནང་ཡོད། ཕྱིས་༸གོང་ས་སྐུ་ཕྲེང་བཅུ་གསུམ་པའི་སྐུ་དུས་སུ་

སྤྱི་ཁྱབ་ཀྱི་ལམ་ལུགས་གཏན་འབེབས་དང་། ༸གོང་ས་སྐུ་ཕྲེང་བཅུ་བཞི་པའི་སྐུ་

དུས་སུ་རྫོང་ཐམས་ཅད་གཞུང་རྫོང་དུ་ལེགས་བསྒྱུར་གནང་བ་སོགས་བྱུང་ཡོད།

གཞུང་ས་དགའ་ལྡན་ཕོ་བྲང་པའི་དུས་ཀྱི་དཔལ་འབྱོར་གནས་བབ་ཐད་གཞུང་

301.  བོད་ཀྱི་ལོ་རྒྱུས་དེབ་ཐེར་ཁག་ལྔ། བོད་ལྗོངས་བོད་ཡིག་དཔེ་རྙིང་དཔེ་སྐྲུན་ཁང་། ཕྱི་ལོ་ ༡༩༩༠། ཤོག ༢༩༡།

ལེའུ་གཉིས་པ། བོད་ཀྱི་སྔར་སྲོལ་ཁྲིམས་ཡིག་གི་བྱུང་འཕེལ།

དགོན་གཉིས་ཀྱི་ནོར་སྲིད་ཡོང་ཁུངས་གཙོ་བོ་ཞིང་ལས་དཔལ་འབྱོར་ཡིན་ཅིང་། 

སྐབས་དེར་ཞིང་ལས་ཐོན་རྫས་ཀྱི་རིན་གོང་མི་འདྲ་བའི་འགྱུར་བ་ཕྱིན་ཡོད་པ་ནི་

སྔར་ཡོད་གྲོ་ནས་སྲན་གསུམ་གྱི་ཐོག་སོ་བ་དང་། ཞོག་ཁོག རྨ་རྨོས་ལོ་ཏོག བྲ་

བོ། སྲན་དམར། ཡུ་གུ་དཀར་པོ། ལ་ཕུག་སོགས་ཐོན་ཡོད་ལ། ད་དུང་ཀོང་པོའ་ི

ཆུ་འབྲས་དང་ནས་སོགས་ཡོད།[302] 

དུས་རབས་བཅོ་བརྒྱད་པའི་ནང་འཕྱོངས་རྒྱས་ཀྱི་སྨྱུག་མ་དང་། སྟར་ཁ། 

དྭགས་པོའ་ིརྒུན་འབྲུམ། སྟར་ཁ། མངར་འབྲས་མེ་ཏོག ལྷ་སའི་སྟར་ཁ། ཀོང་པོ་

སོགས་ཀྱི་གྲོ་ཆང་། ཆི་བི་ཁ། སྨྱུག་མ། ཤིང་ཕོར་སོགས་ཐོན་སྐྱེད་བྱེད་ཀྱི་ཡོད་ལ། 

ཕྱུགས་ལས་ཐོན་རྫས་ཐད་ནས་བཤད་ན་སྣམ་བུ་དང། སྦྲ་གུར། ཁ་གདན། ཁུག་མ། 

ཕད། ཐ་ན་ཕྱུགས་ཟོག་གི་ལྕི་བ་ཡང་ལྟོ་ཆས་སྐོལ་བའི་མེ་ཤིང་གཙོ་བོ་ཡིན། སྐབས་

དེར་མངའ་རིས་དང་ནག་ཆུའི་བྱང་འབྲོག་རྣམས་ཀྱིས་ལོ་ལྟར་སྟོན་དུས་དབུས་

གཙང་གི་ཞིང་ཁུལ་དང་། ཐ་ན་རྒྱ་གར་དང་། བལ་པོ་སོགས་ལའང་ཚོང་དུ་འགྲོ་

བཞིན་ཡོད་པ་དེས།[303] འབྲོག་པའི་ཕྱུགས་ཟོག་འཚོ་སྐྱོང་གིས་བོད་ཀྱི་དཔལ་

འབྱོར་གྱི་བྱ་གཞག་ནང་དུ་གོ་གནས་ཆེན་པོ་བཟུང་ཡོད་པ་ཤེས་ཐུབ།

ཕྱི་ལོ་ ༡༨༩༩ ལོར་༸གོང་ས་བཅུ་གསུམ་པ་ཆེན་པོས་བེད་མེད་ཀྱི་ས་རྒོད་

གསར་སྦོལ་བྱེད་དགོས་པའི་བཀའ་རྒྱ་གནང་བ་དང་། ཕྱི་ལོ་ ༡༩༠༡ ལོར་བཀའ་

ཤག་གིས་སླར་ཡང་ས་ཞིང་སྐོར་གྱི་རྩ་ཚིག་བཀའ་རྒྱ་བཏང་བའི་ནང་། བེད་མེད་

ས་རྒོད་གསར་སྦོལ་བྱེད་མཁན་ཕུད། ས་བདག་ལ་ཐོན་འབབ་ཅི་ཡོད་ལས་བརྒྱ་

302.  陈崇凯. 西藏地方经济史.甘肃人民出饭社。2008. Pg 354.

303.  Thomas W.Wiley, Macro Exchange :Tibetan Economics and the Roles of 

Politics and Religion, The Tibet Journal, An International Publication for the 

study of Tibet Published , LTWA. Vol-XI, No. 1 Summer, 1986 pg 9.

བོད་ཀྱི་སྔར་སྲོལ་ཁྲིམས་ཡིག་ཞིབ་འཇུག

ཆ་ཉི་ཤུའི་ཆ་གཅིག་དང་། གཞུང་ལ་བརྒྱ་ཆ་བཅུའི་ཆ་གཅིག་སྤྲོད་དགོས་པར་

གསུངས།[304] རྩ་ཚིག་བཀའ་རྒྱ་དེ་ལས་ཞིང་ལས་ཐོན་སྐྱེད་སྔར་ལས་གོང་འཕེལ་

ཕྱིན་པ་ཤེས་ཐུབ།

ལེ་ཚན་གཉིས་པ། ཁྲིམས་ཡིག་《ཞལ་ལྕེ་བཅུ་གསུམ།》

དང་པོ། 《ཞལ་ལྕེ་བཅུ་གསུམ་》གསར་བཟོ་གནང་བའི་བརྒྱུད་རིམ། 

བོད་ཀྱི་ལོ་རྒྱུས་དེབ་ཐེར་ཁག་དང་ལྷག་པར་བོད་ཀྱི་ཁྲིམས་སྲོལ་དང་འབྲེལ་

བའི་ཡིག་ཚང་ཕལ་མོ་ཆེའི་ནང་། ཁྲིམས་ཡིག་ཞལ་ལྕེ་བཅུ་གསུམ་ཞེས་པ་ནི་༸གོང་

ས་ལྔ་པ་ཆེན་པོས་གཏན་ལ་ཕབ་པའམ། ཡང་ན་༸གོང་ས་ལྔ་པ་ཆེན་པོའ་ིབཀའ་

བཞིན་སྡེ་སྲིད་བསོད་ནམས་རབ་བརྟན་གྱིས་གསར་བཟོ་གནང་བ་ཞིག་ཏུ་བཞེད་

ཀྱི་འདུག 

དཔེར་ན། ལོ་རྒྱུས་སྨྲ་བ་ཐུབ་བསྟན་ཕུན་ཚོགས་ཀྱིས་ཏཱ་ལའི་བླ་མ་སྐུ་ཕྲེང་

ལྔ་པ་དང་ཕྱག་མཛོད་བསོད་ནམས་རབ་བརྟན། སོག་པོ་གུར་ཤྲི་ཧན་སོགས་ཀྱིས་

གཙང་པ་ཕམ་པར་བྱས་ཏེ་དགའ་ལྡན་ཕོ་བྲང་གི་སྲིད་གཞུང་གསར་དུ་བཙུགས་

པ་དང་། སྲིད་དབང་སྲ་བརྟན་གྱི་ཆེད་དུ་ཏཱ་ལའི་བླ་མས་ཁྲིམས་ཡིག་ཞལ་ལྕེ་བཅུ་

གསུམ་ཞེས་པ་ཞིག་ཁྱབ་བསྒྲགས་གནང་འདུག[305] ཅེས་དང་། དགེ་རྒན་ཆེན་མོ་

ནོར་བུ་བསམ་འཕེལ་གྱིས་སྡེ་སྲིད་བསོད་ནམས་རབ་བརྟན་གྱིས་ཏཱ་ལའི་བླ་མ་སྐུ་

ཕྲེང་ལྔ་པའི་བཀའ་དགོངས་ལྟར། སྡེ་སྲིད་ཕག་གྲུ་པའི་《ཁྲིམས་ཡིག་ཞལ་ལྕེ་བཅོ་

ལྔ།》སོགས་སྔོན་གྱི་ཁྲིམས་ཡིག་རྙིང་པ་རྣམས་གཞིར་བཞག་པའི་རྨང་གཞིའི་ཐོག 

304.  陈崇凯. 西藏地方经济史.甘肃人民出饭社。2008. Pg 349.

305.  ཐུབ་བསྟན་ཕུན་ཚོགས། པདྨ་རཱ་གའི་ལྡེ་མིག སི་ཁྲོན་མི་རིགས་དཔེ་སྐྲུན་ཁང་། ཕྱི་ལོ་ ༡༩༩༦། ཤོག ༩༦༥།

ལེའུ་གཉིས་པ། བོད་ཀྱི་སྔར་སྲོལ་ཁྲིམས་ཡིག་གི་བྱུང་འཕེལ།

གཙང་སྟོད་རྒྱལ་པོ་ཀརྨ་བསྟན་སྐྱོང་དབངཔོའ་ིསྐབས་གཏན་ལ་ཕབ་པའི་《ཁྲིམས་

ཡིག་ཞལ་ལྕེ་བཅུ་དྲུག》ལ་ཕྱོགས་ཡོངས་ནས་བསྡུ་སྒྲིག་དང་ལེགས་བཅོས་སྣོན་

འཕྲི་བྱས་ཏེ། ་་་་་་《ཁྲིམས་ཡིག་ཞལ་ལྕེ་བཅུ་གསུམ་》གཏན་ལ་ཕབ།[306] ཅེས་

བྱུང་། 

གཞི་རྐང་གུ་ཤྲི་ཁང་དང་སྡེ་སྲིད་བསོད་ནམས་རབ་བརྟན་སྐབས་ཏེ། ཕྱི་ལོ་ 

༡༦༤༣ འམ་ ༡༦༤༧ ལོར་ཁྲིམས་ཡིག་གསར་བཟོའ་ིའཆར་གཞི་གནང་ཡོད་པ་

ནི།《དུ་ཀཱུ་ལའི་གོས་བཟང་།》ལས། རྒྱལ་པོས་ཁྲིམས་ཡིག་མཛད་རྩིས་དང་སོག་

པོའ་ིགཞུང་གི་དན་ཡིག་འགོ་བརྗོད།[307] ཞེས་དང་། 《ཞལ་ལྕེ་བཅུ་གསུམ་པའི་

གླེང་གཞི།》ལས། མཆོད་ཡོན་འདི་གསུམ་གྱི་ལུགས་གཉིས་ཀྱི་བཀའ་ཁྲིམས་བཟང་

པོའ་ིབཀའ་ཤོག་དམར་ནག་གི་ལུང་གིས། ་་་་་་ བཀའ་ཁྲིམས་ཀྱི་རྩ་བའམ་སྡོམ་

གནང་བ་ནི་ཤེ་བམ་ཆེན་མོ་སོགས། ད་ཕྱིན་ཉི་འོག་གི་སྐྱེ་འགྲོ་རྣམས་འཇམ་དར་

ཡུག་གཅིག་ལ་གནས་དགོས་པའི་བཀའ་ཁྲིམས་ཀྱི་ལུང་བཟང་པོ་རྒྱ་བོད་ཐམས་

ཅད་དུ་གྲགས་པ་གནང་འདུག[308] ཞེས་དང་། གོང་དེབ་ཤོག་ ༡༥༦ ནང་། དེ་སྔ་

སྤེལ་སེར་གཏམ་རྒྱུད་དུ་བྱས་པའི་སྔོན་གྱི་གཏམ་རྒྱུད་ཁྲིམས་དང་ཁྲིམས་ཀྱི་ཡིག་

ཚང་རྙིང་པ་ཁུངས་བཙུན་རྣམས་བསྡུས་ཏེ། ཞལ་ལྕེ་བཅུ་དྲུག་པ་ཞིག་ཡོད་པ་དེས་
(དེ)། སྣེ་མོར་ཕེབས་པ་རྣམས་ཀྱིས་སྙན་དུ་གསན་ནས་དེའི་ཟིན་བྲིས་དགོས་ཚུལ་

གསུང་མཁན་མང་བྱུང་།[309] ཞེས་འཁོད།

306.  ནོར་བུ་བསམ་འཕེལ། སྡེ་པ་གཞུང་གི་ལོ་རྒྱུས་ཉིན་བྱེད་སྣང་བ། མི་རིགས་དཔེ་སྐྲུན་ཁང་། ཕྱི་ལོ་ ༢༠༡༧། ཤོག ༥༦༩།

307.  ངག་དབང་བློ་བཟང་རྒྱ་མཚོ། ངག་དབང་བློ་བཟང་རྒྱ་མཚོའི་རྣམ་ཐར། བོད་ལྗོངས་མི་དམངས་དཔེ་སྐྲུན་ཁང་། ཕྱི་

ལོ་ ༡༩༨༩། ཤོག ༢༧༩། 

308.  བོད་ཀྱི་སྔ་རབས་ཁྲིམས་སྲོལ་ཡིག་ཆ་བདམས་བསྒྲིགས། བོད་ལྗོངས་སྤྱི་ཚོགས་ཚན་རིག་ཁང་གི་བོད་ཡིག་དཔེ་

རྙིང་དཔེ་སྐྲུན་ཁང་ནས་བསྒྲིགས། ཕྱི་ལོ་ ༡༩༨༩། ཤོག ༡༥༤།

309.  རྡོ་སྦིས་ཚེ་རིང་རྒྱལ་དང་རྡོ་སྦིས་ཚེ་རིང་རྡོ་རྗེས་བསྒྲིགས། བོད་ཀྱི་ཁྲིམས་སྲོལ་སྐོར་གྱི་ལོ་རྒྱུས་ཡིག་ཚགས་ཕྱོགས་

བསྒྲིགས། ཞལ་ལྕེ་ཕྱོགས་སྒྲིག བོད་ལྗོངས་མི་དམངས་དཔེ་སྐྲུན་ཁང་། ཕྱི་ལོ་ ༢༠༡༦ ཤོག ༣༡༤།

བོད་ཀྱི་སྔར་སྲོལ་ཁྲིམས་ཡིག་ཞིབ་འཇུག

གོང་གསལ་ལས་ཆོས་ཡོན་རྣམ་གསུམ་(༸གོང་ས་མཆོག་དང་། སྡེ་སྲིད་བསོད་ནམ་

ཆོས་འཕེལ། གུ་ཤྲི་ཁང་།)གྱི་སྐུ་དུས་སུ་ཤེ་བམ་ཆེན་མོ་ལས་ཞལ་ལྕེ་ཞིག་ཡོད་ངེས་སུ་

མི་སྣང་བ་དང་། ཡང་ད་ལྟ་ང་ཚོར་མཇལ་རྒྱུ་ཡོད་པའི་《ཞལ་ལྕེ་བཅུ་གསུམ་》གྱི་

གླེང་གཞི།ལས། ཟིན་བྲིས་དེ་བདག་ལ་མེད་པས་དངོས་གནས་དེ་འབུལ་རྒྱུ་མ་བྱུང་

ཞིང་། དེ་ལས་འཕྲོས་པའི་མགོ་རྩོམ་དང་མིང་འདོགས་ཡོད་ཙམ་རེ་བསྒྱུར་ནས་

མིང་ཁྲིམས་ཡིག་ཏུ་བཏགས་པ་འགའ་རེ་ཆེད་དུ་འདུག་པ། འདིར་དཔའ་བོ་སྟག་

གི་ཞལ་ལྕེ་ཞེས་གཡུལ་འགྱེད་ལུགས་དང་། སྡར་མ་ཝའི་ཞལ་ཆེ་ཞེས་རྫོང་འཛིན་

ལུགས། སྣེ་མོ་ལས་འཛིན་གྱི་ཞལ་ཆེ་ཞེས་སྡེ་དཔོན་གྱིས་སྣེ་མོར་མངགས་པ་

རྣམས་ཀྱི་བྱ་བ་ཆེ་ཕྲན་བྱེད་ལུགས་སོགས། ཞལ་ཆེ་གསུམ་འདིར་མ་ཚང་འདུག་

ནའང་། ཞུ་ཞེས་བདེན་བརྫུན་གྱི་ཞལ་ལྕེ་ནས་བཟུང་ཞལ་ལྕེ་བཅུ་གཉིས་མགོ་རྩོམ་

ཚིགས་བཅད་ཀྱི་བརྒྱན་ཙམ་མ་གཏོགས། གཏམ་རྒྱུད་སྔ་མའི་དོན་སོར་གནས་དེ་

ཁ་ཡིན་འདུག་པ་ལ། འཕྲན་བུའི་གོ་དོན་འཛོལ་བ་དང་། མ་དག་པ་རྣམས་ལ་ཡང་

ཞུས་དག་ལེགས་པར་བྱས་ཏེ་བསྒྲིགས་པ་ནི།[310] 

ཞེས་ཞལ་ལྕེ་བཅུ་གསུམ་གྱི་དོན་ཚན་རེ་རེ་བཞིན་བགྲངས་འདུག་པར་

གཞིགས་ན། ༸གོང་ས་མཆོད་ཡོན་རྣམ་གསུམ་གྱི་སྐུ་དུས་སུ་《ཞལ་ལྕེ་བཅུ་གཉིས་

》ཞེས་པ་ལས་《ཞལ་ལྕེ་བཅུ་གསུམ་》ཞེས་པ་ཞིག་ཡོད་པ་མི་གསལ་ཞིང་། སྡེ་སྲིད་

སངས་རྒྱས་རྒྱ་མཚོས་ཕྱི་ལོ་ ༡༦༨༡ ལོར་གཏན་ལ་ཕབ་པ་ཡིན་ངེས་ཀྱི་《དེབ་ཐེར་

རྫོགས་ལྡན་གསར་པའི་ཉི་གཞོན་བླང་དོར་གསལ་བྱེད།》ལས། རུ་བཞིར་ཕྱེ་པ་བོད་

ཀྱི་རྒྱལ་ཁམས་འདིར། ཕྱག་ན་པདྨོའ་ིསྲིད་པ་བཟུང་བ་ཆོས་ཀྱི་རྒྱལ་པོ་སྲོང་བཙན་

310.  རྡོ་སྦིས་ཚེ་རིང་རྒྱལ་དང་རྡོ་སྦིས་ཚེ་རིང་རྡོ་རྗེས་བསྒྲིགས། བོད་ཀྱི་ཁྲིམས་སྲོལ་སྐོར་གྱི་ལོ་རྒྱུས་ཡིག་ཚགས་ཕྱོགས་

བསྒྲིགས། ཞལ་ལྕེ་ཕྱོགས་སྒྲིག བོད་ལྗོངས་མི་དམངས་དཔེ་སྐྲུན་ཁང་། ཕྱི་ལོ་ ༢༠༡༦ ཤོག ༣༡༤།

ལེའུ་གཉིས་པ། བོད་ཀྱི་སྔར་སྲོལ་ཁྲིམས་ཡིག་གི་བྱུང་འཕེལ།

སྒམ་པོས་དགེ་བ་བཅུ་དང་མི་ཆོས་གཙང་མ་བཅུ་དྲུག་གི་ཁྲིམས་དང་འཁོས་ཆེན་པོ་

སུམ་ཅུ་རྩ་དྲུག་སོགས་མཛད་དེ། བདེ་སྐྱིད་ཀྱི་ཉི་མ་དགུང་ནས་འཆར་བར་གྱུར་པ་

ལས་རིམ་པར་བཟུང་གངས་ཅན་སྤྱི་དང་བྱེ་བྲག་ལ་མངའ་བསྒྱུར་བའི་རྒྱལ་པོ་རྒྱལ་

ཕྲན་མང་དག་བྱུང་བ་ལས། སོ་སོའ་ིཁྲིམས་ཡིག་གི་རྒྱུན་ཆེ་ཕྲ་འགའ་ཟུང་མཆིས་

པའི་ཡིག་རྙིང་རྣམས་གུངས་བསྟུན་ཏེ། ཐོག་མར་དཔེ་(སྤེལ་)སེར་གཏམ་རྒྱུད་དུ་

གྲགས་པའི་ཞལ་ལྕེ་བཅུ་དྲུག་པ་འདི་བརྩམས་འདུག་ཅིང་། ཞལ་ལྕེ་དེས་ལོ་རྒྱུས་དང་

ལུང་འདྲེན་དོན་སྐྱེལ་གྱི་དགོས་དོན་གོ་གསལ་མི་གསལ་སྣ་ཚོགས་བྱུང་བའི(བས)། 

སླར་ཡང་གཙང་དུས་ལྕགས་མོ་ལུག་(ཕྱི་ལོ་ ༡༦༣༡)ལོ་བསྒྲིགས་པའི་ཁྲིམས་

ཡིག་ཆེན་མོར་གྲགས་པ་ད་ལྟའི་ཁྲིམས་སྲོལ་དང་མཐུན་པའི་དོན་ཁེལ་འདི་དང་། 

དེ་ལའང་གསལ་འདེབས་ཀྱི་རིམ་པ་དགོས་རིགས་ཀུན་ཚང་དཔེ་གསེར་(སྤེལ་སེར་)

གཏམ་རྒྱུད་ཞལ་ཆེ་བཅུ་གསུམ་མར་འབོད་པ། ཡང་གཞུང་བསྟན་མཚན་བྱུས་གུང་

ཁེབས་ནས་ཞལ་ལྕེ་བཅུ་གསུམ་པ་གཞིར་བཞག་གི་བཅུ་གཉིས་པ་དང་། མཆོད་

ཡོན་ཀྱི་བཀའ་དྲི་མ་མེད་པ་ཤེ་བམ་ཆེན་མོར་གྲགས་པ་སོགས་ཡོངས་གྲགས་

རྣམས་ཀྱི་ཐོག སླར་ཡང་གསལ་འདེབས་ཁྲིམས་གནོན་བརྗེད་བྱང་གི་རིམ་པ་བཅས་

ཕྱོགས་གཅིག་ཏུ་འཁོད་པའི་དེབ་ཐེར་རྫོགས་ལྡན་གསར་པའི་ཉི་གཞོན་བླང་དོར་

གསལ་བྱེད་འདི་ཉིད། དུརྨ་ཏི་སྟེ་ལྕགས་མོ་བྱ་(ཕྱི་ལོ་ ༡༦༨༡)ལོ་འབྱུང་བ་གསུམ་ལྡན་

གྱི་ཟླ་བཅུ་པའི་ཚེས་ཀྱི་ཉིན་གཟའ་སྐར་སྦྱོར་བྱེད་མཆོག་ཏུ་དགེ་བའི་ཉིན་བཀོད་

པ་ལ།[311] 

ཞེས་བྱུང་བར་གཞིགས་ན་ད་ལྟ་ཡོངས་གྲགས་སུ་《ཁྲིམས་ཡིག་ཞལ་ལྕེ་

311.  རྡོ་སྦིས་ཚེ་རིང་རྒྱལ་དང་རྡོ་སྦིས་ཚེརིང་རྡོ་རྗེས་བསྒྲིགས། བོད་ཀྱི་ཁྲིམས་སྲོལ་སྐོར་གྱི་ལོ་རྒྱུས་ཡིག་ཚགས་ཕྱོགས་

བསྒྲིགས། ཞལ་ལྕེ་ཕྱོགས་སྒྲིག བོད་ལྗོངས་མི་དམངས་དཔེ་སྐྲུན་ཁང་། ཕྱི་ལོ་ ༢༠༡༦ ཤོག ༡༦༨།

བོད་ཀྱི་སྔར་སྲོལ་ཁྲིམས་ཡིག་ཞིབ་འཇུག

བཅུ་གསུམ་》ཞེས་འབོད་པ་དེ་ནི་ཕྱི་ལོ་ ༡༦༤༧ ཡས་མས་སུ་དགའ་ལྡན་ཕོ་

བྲང་པའི་ཞབས་གྲས་ག་གེ་མོས་བསྒྲིགས་པའི་ཞལ་ལྕེ་བཅུ་གཉིས་ཀྱི་ཐོག ཕྱི་ལོ་ 

༡༦༨༡ ལོར་སྡེ་སྲིད་སངས་རྒྱས་རྒྱ་མཚོས་སྣེ་མོ་ལས་འཛིན་བསྣན་པས། ཕྱིས་

བྱུང་དགའ་ལྡན་ཕོ་བྲང་དུས་ཀྱི་ཁྲིམས་ཡིག་ཞལ་ལྕེ་བཅུ་གསུམ་ཞེས་པ་དེ་བྱུང་བ་

ཡིན་འདུག་གོ། འོ་ན། 《ཞལ་ལྕེ་བཅུ་གཉིས་》ཇི་ལྟར་གཏན་ལ་ཕབ་བསམ་ཞེ་ན། དེ་

ནི་ཞལ་ལྕེ་བཅུ་གཉིས་ཀྱི་གླེང་གཞིར་མགོ་རྩོམ་ཚིགས་བཅད་ཀྱིས་བརྒྱན་ཐོག སྣེ་

མོ་ལས་འཛིན་གྱི་ཞལ་ལྕེ་གསར་འཇུག་བྱས་རྗེས་ཀྱི་ད་ལྟའི་《ཞལ་ལྕེ་བཅུ་གསུམ་

》གྱི་གླེང་གཞི་དེ་རེད་འདུག་ལ། དེའི་གླེང་གཞིའི་ནང་།

བན་རྒན་བོང་བུས་གཟིག་ལྤགས་གྱོན་ཏེ་རྫོང་གསང་སྔགས་བདེ་ཆེན་དུ་

ལོ་ཤས་བསྡད་སྐབས། མི་བདག་གི་བླ་མ་ལམ་ཟབ་མོ་རིམ་ལྔའི་འཁྲིད་ལ་སྐུ་དྲིན་

ཆེ་བ་དགེ་བའི་བཤེས་གཉེན་དོན་དང་མཐུན་པ་གླིང་སྨད་ཞབས་དྲུང་རིན་པོ་ཆེའི་

གསུང་རྒྱུན་དང་། སྐྱིད་ཤོད་ཆོས་ཁྲིམས་པ་ཞེས་སྐྱེ་བོ་ཤེས་རབ་ཆེ་ཞིང་དབང་པོ་

ཡངས་པ། མདོ་རྒྱུད་ལ་མཐོང་རྒྱ་ཆེ་བ་ཆོས་འབྱུང་དེབ་ཐེར་གྱི་རིགས་ལ་འདྲིས་

པ་ཞིག་ཡོད་རྣམས་ཀྱི་གཏམ་རྒྱུད་དང་། སྐྱིད་ཤོད་ལུང་པ་འདི་འདུས་ས་ཆེ་བས་

ལྷོ་བྱང་སྟོད་སྨད་ཐམས་ཅད་ཀྱི་གནའ་གཏམ་ཁུངས་བཙུན་པ་ཐོག་པ་དང་། ཡིག་

རིགས་འདྲ་ཡང་མཐོང་བས་མཆོད་ཡོན་གྱི་མཛད་པ་རྒྱ་མཚོ་ནས་ཆུ་ཐིགས་ཙམ་

ཞིག་བརྗོད་པར་བྱ།[312] ཞེས་བྱུང། 

དེ་ལྟར་ཡིན་པའི་རྒྱུ་མཚན་གང་ཡོད་དམ་ཞེ་ན། ཕྱི་ལོ་ ༡༩༨༥ ལོར་རྡ་

ས་བོད་ཀྱི་དཔེ་མཛོད་ཁང་གིས་བོད་ཀྱི་ཁྲིམས་ཀྱི་ཡིག་ཆ་(TIBETAN LEGAL 

312.  བོད་ཀྱི་སྔ་རབས་ཁྲིམས་སྲོལ་ཡིག་ཆ་བདམས་བསྒྲིགས། བོད་ལྗོངས་སྤྱི་ཚོགས་ཚན་རིག་ཁང་གི་བོད་ཡིག་དཔེ་

རྙིང་དཔེ་སྐྲུན་ཁང་ནས་བསྒྲིགས། ཕྱི་ལོ་ ༡༩༨༩། ཤོག ༡༤༧།

ལེའུ་གཉིས་པ། བོད་ཀྱི་སྔར་སྲོལ་ཁྲིམས་ཡིག་གི་བྱུང་འཕེལ།

MATERIALS)ཞེས་པའི་ལག་བྲིས་གློག་པར་མ་ཞིག་དཔར་འདུག་པའི་ནང་། ད་ལྟ་

ཡོངས་སུ་གྲགས་པའི་ཞལ་ལྕེ་བཅུ་གསུམ་གྱི་གླེང་གཞིར་སྣོན་འཕྲི་ཕྲན་བུ་ཐེབས་

འདྲའི་མགོ་བརྗོད་དང་སྦྲགས། ཞལ་ལྕེ་དངོས་ཀྱི་ནང་ཞུ་བཞེས་བདེན་བརྫུན་གྱི་

ཞལ་ལྕེ་ནས་ནམ་ཕར་ཚུར་གྱི་ཞལ་ལྕེ་བར་དོན་ཚན་བཅུ་གཉིས་འཁོད་འདུག་པ་

དེ། ༸གོང་ས་ལྔ་པ་ཆེན་པོའ་ིསྐུ་དུས་གཏན་ལ་ཕབ་པའི་ཞལ་ལྕེ་བཅུ་གཉིས་ཞེས་

པ་དེ་ཡིན་པ་ཁ་ཚོན་གཅོད་ཆོག་པ་འདུག 

གོང་གསལ་ཞལ་ལྕེའི་གླེང་གཞིར་མཇུག་ཏུ་དཔའ་བོ་སྟག་གི་ཞལ་ལྕེ་ཞེས་

གཡུལ་འགྱེད་ལུགས་དང་། སྡར་མ་ཝའི་ཞལ་ལྕེ་ཞེས་རྫོང་འཛིན་ལུགས་དང་། སྣེ་

མོ་ལས་འཛིན་གྱི་ཞལ་ལྕེ་ཞེས་སྡེ་དཔོན་གྱིས་སྣེ་མོར་མངགས་པ་རྣམས་ཀྱིས་བྱ་

བ་ཆེ་ཕྲན་བྱེད་ལུགས་སོགས་ཞལ་ལྕེ་གསུམ་འདིར་མ་ཚང་འདུག་ནའང་། ཞུ་ཞེས་

བདེ་བརྫུན་གྱི་ཞལ་ལྕེ་ནས་བཟུང་ཞལ་ལྕེ་བཅུ་གཉིས་མགོ་རྩོམ་ཚིགས་བཅད་ཀྱི་

བརྒྱན་ཙམ་མ་གཏོགས། གཏམ་རྒྱུད་སྔ་མའི་སོར་གནས་དེ་ཁ་ཡིན་འདུག་པ་ལ། 

ཕྲན་བུའི་གོ་དོན་འཛོལ་བ་དང་། མ་དག་པ་རྣམས་ལ་ཡང་ཞུས་དག་ལེགས་པར་

བྱས་ཏེ་བསྒྲིགས་པ་ནི། ཐོག་མར་ཞུ་བཞེས་བདེན་བརྫུན་གྱི་ཞལ་ལྕེ་ནི།[313] 

ཞེས་ཞལ་ལྕེ་བཅུ་གཉིས་ཀྱི་འབྲུ་དོན་རེ་རེ་བཞིན་བགྲང་འདུག་མོད། ཕྱིས་

སུ་ཡོངས་གྲགས་ཀྱི་ཞལ་ལྕེ་བཅུ་གསུམ་གྱི་གླེང་གཞིར་གོང་གསལ་དང་གཅིག་

མཚུངས་འཁོད་ཡོད་མོད། ཞལ་ལྕེའི་ནང་གསེས་འདྲེན་སྐབས་བཅུ་གསུམ་དྲངས་

འདུག་པ། ད་ལྟ་མཇལ་རྒྱུ་ཡོད་པའི་ཞལ་ལྕེ་བཅུ་གསུམ་གྱི་གླེང་གཞིར་གསལ་བ་

313.  Tibetan Legal Materials A collection of texts on legal and administrative 

structure of  Tibet from a manuscript deb-ther preserved in Library of Tibetan  

Works and Archives 1985.pg 54.

བོད་ཀྱི་སྔར་སྲོལ་ཁྲིམས་ཡིག་ཞིབ་འཇུག

ལྟར་རོ། །མདོར་ན། ཞལ་ལྕེ་བཅུ་གཉིས་ཀྱི་ཐོག་སྣེ་མོ་ལས་འཛིན་གྱི་ཞལ་ལྕེ་བསྣན་

ཏེ་ཞལ་ལྕེ་བཅུ་གསུམ་དུ་གཏན་འབེབས་གནང་བ་དེ། སྡེ་སྲིད་བསོད་ནམས་རབ་

བརྟན་མ་ཡིན་པ་སྡེ་སྲིད་སངས་རྒྱས་རྒྱ་མཚོ་ཡིན་པ་དང་། སྣོན་པའི་དུས་ཕྱི་ལོ་ 

༡༦༤༧ མ་ཡིན་པ་ཕྱི་ལོ་ ༡༦༨༡ ལོར་《 དེབ་ཐེར་རྫོགས་ལྡན་གསར་པའི་ཉི་

གཞོན་བླ་དོར་གསལ་བྱེད།》བསྒྲིགས་སྐབས་སུ་ཡིན་འདུག་གོ།

གཉིས་པ། 《ཞལ་ལྕེ་བཅུ་གསུམ་》གྱི་དོན་འགྲེལ།

༡ སྣེ་མོ་ལས་འཛིན་གྱི་ཞལ་ལྕེ། 

རྒྱལ་པོ་མེ་ལོང་གདོང་གི་ཞལ་ལྕེའམ་སྣེ་མོ་ལས་འཛིན་གྱི་ཞལ་ལྕེ་ནི་ཆོས་

རྒྱལ་ནམ་མཁའི་ནོར་བུའི་ལུང་གིས་ནི། །སྣེ་མོ་ལས་འཛིན་འོད་སྟོང་འཕྲོས་པ་

ཡིས། །མངའ་འབངས་པད་མོའ་ིཚལ་རྣམས་མ་ལུས་པ། །དགེ་ལེགས་འདབ་བརྒྱ་

བཞད་པའི་དཔལ་དུ་གྱིས།། ཞེས་ངེད་རང་རྒྱལ་པོའ་ིལུང་གིས་སྣེ་མོར་བསྐོས་པ་

རྣམས་ཀྱིས་རང་འདོད་ཁོ་ནའི་སྐྱོན་སྤངས། གཞུང་དོན་གཙོ་བོར་བྱས་ཏེ་སྡེ་སྲིད་

ཀྱི་སྐུ་རིམ་དང་ཆོས་རྒྱལ་རྣམ་ཐར་གྱི་འཕྲིན་ལས་བསྒྲུབ་པར་དམིགས་པའི་སངས་

རྒྱས་ཀྱི་བསྟན་པའི་ཞབས་ཏོག་གཙོ་བོར་བྱས། ཆོས་མཐུན་གྱི་ཞྭ་རིགས་དང་གྲུབ་

མཐའ་མི་བསྒྱུར། དུས་ཆེན་གྱི་ཟླ་བ་ལྔ་ལ་རི་རྒྱ་ཀླུང་རྒྱ་རྣམས་དང་། གཉེར་ཚང་

དཀར་སྡོར་བྱེད་པ། སྐུ་གསུང་ཐུགས་ཀྱི་རྟེན་ཞིག་གསོས། ལམ་འཕྲང་ཞིག་གསོ། 

སོགས་(སོག་)ཟློག་ལ་དམིགས་པའི་སྤྲེལ་ཟླ་སྤྲེལ་ལོའ་ིཚེས་ལ་ཡུལ་ཚན་སོ་སོར་

སྐྲ་ཐོགས་ཚེས་བཅུ་གསོལ་འདེབས་བྱེད་འཇུག་པ། གཉེར་ཚང་དུ་ཚེས་བཅུ་ཆག་

མེད་འཇུག་པ། འཕྲལ་ཆས་ཀྱི་གཉེར་འོག་ལ་ཐེའུ་གཏོང་བ་མ་གཏོགས་རྫོང་དཔོན་

གྱིས་གཏན་ཚིགས་མི་སྟེར། སྒེར་གྱི་འབུན་འབྲེལ་ཆགས་གཞུང་དུ་ཡོད་པ་རྣམས་

ལེའུ་གཉིས་པ། བོད་ཀྱི་སྔར་སྲོལ་ཁྲིམས་ཡིག་གི་བྱུང་འཕེལ།

ལ་སྒེར་ནས་བཟའ་འདེད་མི་གཏོང། སྡེ་གཟར་ཡུལ་འཁྱམས་དུས་ཀྱི་ཐབ་འཐོར་

རྐྱེན་དུ་འགྲོ་རིགས་མ་གཏོགས་ཤེ་བམ་མི་སྟེར། འབུན་རྙིང་ལོ་འཁོར་དུ་ལོངས་

པ་ལ་ངོས་གཅིག་བེད་གཅིག་འགྲིག་ན་དེ་ལྷག་ལ་སྤྲོད་ཤེས་ལེན་ཤེས་ཀྱི་གཅོད་

རྒྱ་བྱེད་པ་མ་གཏོགས་རྩིས་སྒྲུབ་མི་བྱེད། 

མངའ་ཞབས་དང་ལྟོ་ཟན་གྱི་བར་ཁ་ཏས་ཁྱབ་པའི་ཧོར་འདྲ་མི་སྡེའི་ཁྱད་པར་

གྱི་ཧང་ཟོམ་དུ་མ་སོང་བ་ཞིག་དགོས་ཤིང་། ཁྲིམས་ཀྱི་སར་བློ་གཟུ་བོར་གནས་

པའི་ཕྱོགས་ཆ་ཉེ་རིང་བདེན་འཛུན་ཤན་ཕྱེད་པའི་ཁྲིམས་འགའ་ལ་སྙིང་སྟོབས་

ཀྱིས་བརྡར་འདེད། ཁྲིམས་མཐུན་བྱམས་བརྩེས་སྐྱོང་བ། ཕྱི་ནང་གི་སར་ཁ་མཆུ་

སྦྱོར་བ་དང་འཚོལ་བ་མི་བྱེད་ཅིང་ཁྲིམས་སར་ཞུ་འབོད་བྱུང་བ་རྣམས་ལེ་བར་མི་

འཇོག་པར་སྦྱང་བཤད་ཕན་ཚུན་བློ་ཁ་རྫོགས་ཐབས་བྱེད་པ་མ་གཏོགས་དབང་

ལྟག་འཁུར་མི་བྱེད། རང་ཁྲིམས་སར་སྡོད་རིང་རང་གི་ཉེ་བ་དང༌དགྲ་ཕྱོགས་ལ་འདི་

སྐབས་ཉེ་འགྱང་སྤོངས་དགོས་པ་དང་། མདོར་ན་མ་ཤེས་གོང་ཕུད་ཀྱིས་ཕྱོགས་སུ་

མ་ལྷུངས་པའི་དཔོན་ཁུངས་ཀྱི་བྱ་བ་ཆེ་ཆུང་གང་ལ་ཡང་འཇིག་རྟེན་དུ་གྲགས་པའི་

ཐོག་ནས་མིག་ལྟོས་ཡར་ལྟ་བྱས་པའི་ལ་ཡོགས་མི་འཇུག་པ་ཞིག་དགོས་རྒྱུ་ཡིན། །

༢ ཞུ་བཞེས་བདེན་རྫུན་གྱི་ཞལ་ལྕེ། 

ཞུ་བཞེས་བདེན་རྫུན་གྱི་ཞལ་ལྕེ་ནི་བཀའ་ཡིག་རིན་ཆེན་འབྱུང་གནས་ལས་

ཐོན་པའི། །ཞུ་བཞེས་བདེན་རྫུན་འབྱེད་པའི་རི་བོང་འཛིན། །དྲང་པའི་བདུད་རྩིའི་འོད་

དཀར་འཕྲོས་པ་ཡིས། །རྫུན་པའི་སྣང་མེད་རབ་ཏུ་གཞོམ་པར་བྱོས། །ཞེས་པ་ལྟར། 

དང་པོ་སྨྲ་བའི་སྤང་བླང་དང་ལྡན་པས། ཐོག་མར་མི་དོད་(འདོད་)མཉམ་ངོས་བཤེར་

བ་དང་། དོད་མི་མཉམ་ན་གདོང་བཤེར་མི་བྱེད་པར་ལྐོག་སྦྱངས་གཏོང་བ་སོགས་

བོད་ཀྱི་སྔར་སྲོལ་ཁྲིམས་ཡིག་ཞིབ་འཇུག

བློ་ཁ་རྫོགས་ཐབས་སུ་འགྲོ་བ་སྤྱིར་གྱིས་ཀྱང་བྱེད་དགོས་ཤིང་། ལྷག་པར་འཇིག་

རྟེན་ཁྱིམ་པ་རང་ཤར་བ་རྣམས་རང་རང་གི་དོན་ཁོ་ན་བཟུང་ནས་ཁྲིམས་སར་ཉེ་

རྒྱུད་རིང་རྒྱུད་ཀྱི་ཆད་པ་ཆད་ལན་ཞུ་རེས་བྱེད་པ་ཞིག་གི་གྱོང་ཁ་རང་གིས་མྱོང་

བ་ཞིག་འདུག་ནའང༌། དེ་རིགས་ཀྱི་ཆད་པ་ཞུ་མི་རྣམས་ལ་ཐལ་ཆ་མི་བྱེད། བཤེར་

འབོད་ཐོག་བདེན་རྫུན་བརྟག་པའི་ཆད་པ་ཐོབ་ན་དེ་ཐོག་ཏུ་གཏོང་བ་གཞིར་བཅས་

ཤིང་། གཡོ་ཞུས་ཡིན་ན་ཞུ་མཁན་གྱི་ཐོག་ཏུ་ཆད་པ་དེ་ཁ་སློག ཡང་ཧམ་རེས་བྱུང་

ན་ཆད་པ་དེ་ཁ་སྦུས་(སྦུབས་)སུ་བཞག་པ་བཀྲུ་དག་གི་ཡོ་གལ་བྱེད། གཉིས་ཀས་དག་

མ་འཁྱོལ་ན་ཆད་པ་རེ་རེའི་ཕྱེད་ཁྱེར་ནག་ཆེ་ཆུང་ལ་དཔགས་པའི་འགེལ། ཁ་མཆུ་

ཁྲིམས་སར་ཐལ་བའི་སླར་ནང་འདུམ་བྱེད་ན་ཉེས་པར་དཔགས་པའི་ཁྲིམས་འདེགས་

ཀྱི་ཕྱེད་དང་ཞུ་འགོངས་འོས་བབ་ཁྲིམས་སར་ཕུལ་ནས་ཟློས་པ་ནང་འཇགས་སུ་

འདུམ་འཇུག །

༣ བཟུང་བཀྱིགས་ཁྲིམས་རའི་ཞལ་ལྕེ།

བཟུང་བཀྱིགས་ཁྲིམས་རའི་ཞལ་ལྕེ་ནི་མི་བསྲུན་ལོག་པར་སྤྱོད་པ་ཚེར་མའི་

ཤིང་། །བཟུང་བཀྱིགས་ཁྲིམས་རའི་སྦྱིན་ཟ་ལ་བསྲེགས་ཏེ། །ཁྲིམས་འཇགས་སྤྲིན་

གྱི་བཅུད་ཀྱིས་ས་གཞི་ཀུན། །དགེ་ལེགས་ལོ་ཐོག་རྒྱས་པ་ཉིད་དུ་བགྱི། །ཞེས་ཕོ་

བྲང་འོག་ཏུ་ཞུ་འབོད་མཛེས་མཚོན་བོར་བར་བྱས་ན་བཟུང་བཀྱིགས། གྲི་འདོན་རྒྱ་

འདྲེ་བྱས་ན་བཟུང་བཀྱིགས། ལྟོགས་ཧྲལ་རྐུན་མ་བྱས་ན་བཟུང་བཀྱིགས། ཨར་

ཇག་འཕྲོག་བརྡུངས་བྱས་ན་བཟུང་བཀྱིགས། མགོ་མིར་རང་ཤེད་བྱས་ན་བཟུང་

བཀྱིགས། རྩད་གཅོད་གྲོས་ཚང་འབྲུ་བར་བཟུང་བཀྱིགས། འབངས་ཀྱིས་དཔོན་

ལ་འཛིངས་ན་བཟུང་བཀྱིགས། མི་མཉམ་ཁ་ལན་སློག་ན་བཟུང་བཀྱིགས་སོགས་

ལེའུ་གཉིས་པ། བོད་ཀྱི་སྔར་སྲོལ་ཁྲིམས་ཡིག་གི་བྱུང་འཕེལ།

སྐྱབས་(སྐབས)ཐོབ་དང་སྦྱར་བ་བྱེད་དགོས་པ་ཡིན་ཏེ། ཉེས་པ་ཆེ་བ་ལ་སྡིགས་

བཀྱིགས་དམ་ཕྲུག་གིས་མནན་ནས་ཨན་ཐས་(ཨ་རྡོས་)ལྕི་བ་སྤྲོད། དེ་ནས་ཁྲག་སྦྱོར་

ཐོབ་པ་རྣམས་ལ་ཁྲིམས་བསགས་ཁྲིམས་ཡིག་བསྒྲགས་ནས་རྔམ་ཟིལ་ཆེ་བའི་

ཁྲིམས་གཅོད། དེ་ཁར་དཔགས་པར་དྲག་ཞན་གྱི་སྲོག་རིན་བཞེས་པ། སྐུ་ངོར་གཏོང་

བ། ཆད་གོ་གཅོད་པ་སོགས་ཇི་ལྟར་སྐབས་དང་མཚུངས་པར་བྱེད། །

༤ ནག་ཆེན་ཁྲག་སྦྱོར་གྱི་ཞལ་ལྕེ། 

ནག་ཆེན་ཁྲག་སྦྱོར་གྱི་ཞལ་ལྕེ་ནི་རང་བཞིན་ངན་པའི་སེམས་ཀྱི་གཤིན་རྗེ་

འདི། །མནར་མེད་མངོན་སུམ་ལུས་ལ་སྟེར་བྱེད་པ། །ཀྱེ་མ་སྙིགས་དུས་མི་བསྲུན་

གདུག་པའི་ཚོགས། །རབ་རྣོ་མ་རུངས་མཚོན་གྱིས་འདེབས་པར་བྱེད། །ཅེས་པ་

ལྟར་མཚམས་མེད་ལྔའི་ལས་བྱས་པ་དང་། བླ་མ་སློབ་དཔོན་བཀྲོངས་པ་དང༌། དགེ་

འདུན་གྱི་རྫས་དང་རྒྱལ་པོའ་ིདཀོར་མཛོད་ལ་འབགས་པ། དཔོན་ཁུངས་ཀྱི་ཞབས་

འདྲེན་ཚབས་ཆེན་བྱས་པ། དུག་གཏོང་སྦྱོར། ངན་སྔགས་གཏད་འཕུང་ཟོར། དམེ་

བསད་མནོལ་སྦྱོར། ཕུང་གཡོ་འཕྲུལ་སྦྱོར། མངོན་སུམ་གྱི་སྒོ་ནས་མི་བསད་རྟ་

འཁྱེར་བ། དུས་བདེ་ས་འཇམ་ཁྲིམས་ཞོ་འཇགས་སྐབས། ཨར་ཇག་གཟུང་འཇོམས་

(བཟུང་བཅོམ་)བརྐུས་བསད། གོ་གྱོན་མཚོན་ཐོགས་ངན་གྲ་སྒྲིགས། མི་མཉམ་པར་

ལག་སློག འབངས་གྱེན་སློག 

མདོར་ན། མིག་ལྟོས་ལ་གནོད་པའི་ཁྲིམས་འགའ་གྱི་བྱ་བ་བྱས་པར་ལུས་

སྟེང་ནས་མིག་འདོན། སྒྱིད་འབྲེག ལྕེ་གཅོད། ལག་འབྲེག གཡང་དང་ཆུར་བསྐྱུར་

བ། དམར་གསོད་སོགས་བྱེད་པར་དཔགས་པའི་ལུས་སྟེང་ནས་བཅད་དྲས་འགེལ་

ལུགས་ཕྱིས་འདོམས་ཆེ་བ་ངན་པ་ཇི་འཕེལ་དུ་མ་སོང་བ་དགོས་པ་ཡིན། །

བོད་ཀྱི་སྔར་སྲོལ་ཁྲིམས་ཡིག་ཞིབ་འཇུག

༥ དྲན་འཛིན་ཆད་ལས་ཀྱི་ཞལ་ལྕེ། 

དྲན་འཛིན་ཆད་ལས་ཀྱི་ཞལ་ལྕེ་ནི་གང་ཞིག་བྱེད་འཛོལ་ཆེས་(ཕྱིས་)ནས་དྲན་

བརྟེན་(འཛིན་)ཕྱིར། །རྒྱུ་ནོར་སེར་སྣའི་མདུད་པ་དབང་མེད་དུ། །བཀྲོལ་ཚེ་སེམས་

ཀྱི་གླང་པོ་དྲན་པ་ཡི། །ལྕགས་ཀྱུས་རྣམ་པར་བཟུང་བའི་ཆོ་ག་བྱ། །དེ་ཡང་། ལུས་

སྟེང་དུ་རྩད་གཅོད་མི་ཐོབ་པའི་ཁྲིམས་དང་འགའ་བ་རྣམས་ལ་སླར་འདོམས་ཀྱི་དྲན་

འཛིན་རེ་གཏོང་དགོས་ཏེ། ཉེས་ཆད་ཅེས་ཆད་པར་མིང་དུ་བཏགས་པའི་ཁྲིམས་

སར་བསྒྲུབ་དགོས་པ་ཡིན་པས། དེ་ལ་སྤྱིར་གྱི་ཉེས་ཆད་ཆེ་ཆུང་ལ་དཔགས་པའི་

གསེར་སིལ་མ་སྲང་གྲངས་སུ་བྱེད་པ་དང༌། སྨར་གསེར་ཕྱེད་མའི་སྲང་གྲངས་སུ་

བྱེད་པ་དང། སྨར་ཞོའ་ིསྲང་གྲངས་སུ་བྱེད་པ་སོགས་འདུག་པར། ཉེས་བྱས་ཆེ་

བའི་མི་དཔུང་དགྲ་སྡེབས་ཀྱིས་མི་བསད་པ་དང༌། སྡེ་དགོན་འཁྲུག་འཛིངས། འཁོན་

འཛིན་གཏེས་ལེན་གྱི་ཇག་བྱས་པ། ངན་གྲ་སྒྲིག་སོགས་ཁྲིམས་སར་དགོངས་འཕོག་

ཆེ་བ་རྣམས་ལ་གསེར་སིལ་མ་སྲང་བརྒྱད་ཅུ་ནས་བཅོ་ལྔའི་བར་ཉེས་པ་ཆེ་ཆུང་

དང་བསྟུན་ནས་གཏོང༌། དེ་བས་ཉེས་པ་ཅུང་ཆུང་བའི་བྱུར་ཆགས་ཐུག་པའི་མི་

བསད། ལྟོགས་ཧྲལ་གྱི་རྐུན་ཇག་སོགས་རིགས་དེས་མཚུངས་པ་རྣམས་ལ་སྨར་

གསེར་ཕྱེད་མའི་གྲང་ལྔ་གསུམ་རྣམས་ཇི་ལྟར་སྐབས་དང་མཚུངས་པར་བྱེད། ཡང་

ཕྲན་བུའི་བྱེད་པ་འཛོལ་བའི་དྲན་འཛིན་ལ་མར་ཞོ་དོ་གསུམ་རྣམས་ཇི་ལྟར་འོས་པ་

གཏོང་དགོས་ཤིང། 

དེ་ཡང་ཉེས་ཆད་བབས་ལྕི་བ་རྣམས་ལ་གསེར་སིལ་མའི་གསེར་རྐྱང་མ་

གཏོགས་སྤུས་ཆ་མི་ལེན། གསེར་རྐྱང་མགུར་མོ་(ཞོ་)རེར་སེ་བ་ཉི་ཤུ་རྩ་བཞི་རེ་

བརྩིས་པའི་ཞོ་བརྒྱད་ལ་སྲང་གང། མཛོ་གཡག་སོགས་སྤུས་ཆ་གང་གཙང་རིམ་

གྱི་གཅོད་པ་དགོས་ཤིང་། དེ་ལ་དམར་(སྨར་)རི་རྒྱབ་ཀྱི་རི་ཁུང་སུ་འབེབས་དགོས་

ལེའུ་གཉིས་པ། བོད་ཀྱི་སྔར་སྲོལ་ཁྲིམས་ཡིག་གི་བྱུང་འཕེལ།

ཤིང་། མགུར་ཞོ་རེ་ལ་སེ་བ་ཉི་ཤུ་རྩ་བཞི་མའི་དབང་དུ་བྱས་ནས་སེ་བ་རེར་གཙང་

བྲེ་ཚད་ཀྱི་ཁལ་རེ་བརྩིས་པའི་ཞོ་གང་ལ་ཁལ་ཉི་ཤུ་རྩ་བཞི་ཐོབ་པ་རིན་རྒྱབ་ཏུ་

འབེབས། སྨར་གསེར་ཕྱེད་མ་ལ་སྤུས་གཙང་བ་བཞེས་པ་དང་། བསྲེལ་ཉན་པའི་

རིགས་གང་ཕུལ་བཞེས་པ། དབྱིབས་ལ་དཔགས་པ་ཞིག་དགོས་པས། དེ་ཡང་སྨར་

གསེར་ཕྱེད་མའི་སྲང་གང་ལ་གསེར་ཞོ་བཞི་དང་། སྨར་ཞོ་བཞི། ཞོ་ཐང་གཞིས་ཀ་

བསམ་གྲུབ་རྩེར་གཏན་ཚིགས་མཁར་འབོའ་ིཁལ་བརྒྱད་ལ་མར་ཞོ་གང༌། གསེར་

ཞོ་གང་ལ་དེའི་འདབ་(ལྡབ་)འཕར་བའི་ཁལ་བཅུ་དྲུག་ལ་གསེར་ཞོ་གང་། ལམ་པའི་

གཅོད་རྒྱ་འཆར་ཅན་ལ་ནས་སུ་ཕབ་ན་སྨར་གསེར་ཕྱེད་མའི་སྲང་གང་ལ་གཏན་

ཚིགས་འབོའ་ིཁལ་དགུ་བཅུ་རྩ་དྲུག་ཐོབ་པ། སྤུས་ཆའི་ཐོག་ཏུ་འཆར་ཅན་བཞིན་

ཕབ་ན། ཇ་སྤབ་རྩེ་ལ་སྨར་གསེར་ཕྱེད་མའི་སྲང་གང་རྩི་བ་དང༌། གཡག་གྲུས་པོ་

རེར་གསེར་ཞོ་རེ་བརྩི་བ་དང་། ཡང་ཡུལ་ཐང་གི་རི་ཁུངས་རང་དུ་བརྩི་བ་སོགས་

སྐབས་དང་བསྟུན། ཡུལ་ཁལ་བརྒྱད་ལ་མར་ཞོ་གང་གི་མིང་དུ་བཏགས་ནས་གཅོད་

རྒྱ་བྱེད་པ་དང། རིན་ཁུངས་དང་བསྟུན་པ་སོགས་སྐབས་དང་སྦྱར་བའོ། །

༦ ཧོར་འདྲ་ཟ་རྐང་གི་ཞལ་ལྕེ། 

ཧོར་འདྲ་ཟ་རྐང་གི་ཞལ་ལྕེ་ནི་བསྐུལ་བརྡ་ཆད་འདེད་འགྲོ་བའི་སྣེ་མོའ་ི

མི། །ཟ་ཡིག་བབ་འབྲེལ་བཅའ་རྣམས་ལེན་པ་དང་། །འདོད་ཆེན་ཕུགས་ཞུགས་

མེད་པར་གཉིས་འཐུས་ཀྱི། །ཁྲིམས་མཐུན་མངའ་འབངས་འཇམ་གྱིས་སྐྱོང་བ་

དགོས། །ཞེས་སྤྱིར་གྱི་བབ་འབྲེལ་དང་མཚུངས་པ་སྣེ་མོར་འགྲོ་མིས་བྱེད་རྒྱུར་

འདུག་ནའང༌། དུས་ཕྱིས་ཅི་རིགས་ཀྱི་འདྲ་བདེན་གང་ཡང་མེད་པའི་ཟ་འདེད་

གཞུང་སྒེར་གྱི་དོན་ལ་དབྱེ་བ་མེད་པའི་ཁས་སུ་བཙན་པའི་རྩེ་ནས་ཐེའུ་རེ་བླངས་

བོད་ཀྱི་སྔར་སྲོལ་ཁྲིམས་ཡིག་ཞིབ་འཇུག

པའི་ཞོལ་སོགས་ནས། མི་འཁྱམས་རིགས་རེ་ཁྲིད་པའི་ཟ་འདེད་ཚོད་མེད་ཀྱིས་

འདེད་ལུགས་འདི་ཕན་འདི་ཚུན་གྱི་མཚམས་སྦྱོར་མེད་པར། ཟ་མ་འཕྲལ་བཅས་

ལ་འདུས་གསུམ་གྱི་ཁོངས་རྩིས་པའི་མི་རེར་བྲེ་རེ་བྱས་པའི་སོ་སོར་ཉིན་རེར་

བྲེ་གསུམ་ལ། མི་སྣའི་རྐང་པས་གང་འཁོར་ལ་ཕྱིན་པའི་ལོན་བརྩི་བ་ཞིག་འདུག་

ཀྱང་གཙང་ལུགས་རང་གི་ཁ་གཙང་བ་ཞིག་བྱས་རུང་། སྔ་སོར་ཟ་འདེད་མང་

བའི་ཁྲེབ་ཆེས་ནས་དོན་འབྲས་ཆེ་ཆུང་གང་ལ་ཡང་དུས་ཐོག་བསྐུལ་ཐུབ་པ་ཡོང་

གི་མི་འདུག་ཅིང་། ད་ལྟའི་འདི་ཁ་བྱས་ན་མངའ་ཞབས་ལ་ཡང་བརྡབ་གསིག་ཆེ་

བ་འདུག་པ་འོས་འགབ་ཀྱི་བཅད་མཚམས་དགོས་པར། གཞུང་གི་བསྐུལ་འདེད་

བཏང་བ་རྣམས་ཀྱིས། སྔོན་གྱི་ཁྲིམས་ཡིག་རྙིང་པ་རྣམས་ལ་ཆད་པ་སྲང་གང་དུ་

མ་ལོངས་ན་གདན་སྟོན་ཆས་ཀྱི་སྙད་མི་བྱེད། 

སྲང་དུ་ལོངས་ན་གདན་སྟོན་ཆས་ཟ་རྒྱབ་རྐང་གླ་སོགས་ཆད་པའི་བཞི་ཟུར་

རིམ་འགྲོས་སུ་བྱས་པ་ཞིག་འདུག་ཀྱང་། ད་སྒོས་གསེར་སིལ་མའི་ཆད་པ་ཆེ་བ་

རྣམས་ལ་མི་སྣ་དཔོན་གཡོག་ཁྱི་རྟ་དྲེལ་ལ་སོགས་བརྗིད་ནོན་དུ་གནང་ན། ཟ་མ་

གཟུག་འབྲེལ་རྒྱབ་བཅས་རྐང་གླ་སོགས་མིང་དུ་བཏགས་ནས་ཆད་པ་མ་འཕྲོད་

པར་མི་སྣའི་ཟ་མ་ལ་མི་ངོ་མར་དུས་གཉིས་ལ་ཆེ་གཟུག་རེ་དང་། ཆུང་གཟུག་རེ། 

གཡོག་དུ་ཡོད་པ་ལ་དུས་གསུམ་ལ་ཆུང་གཟུག་རེ། ཇ་སྦྱོར་ལྔ་མ། ཆང་། རྟ་དྲེལ་

རྣམས་ལ་ཆག་བྲེ་དོ་མ། ངོས་མའི་ཟ་རྒྱབ་ཞོ་རེ། ཟ་རྒྱབ་ཆད་ཤུལ་དུ་བརྩི་བ་སྐབས་

བསྟུན་ནས་གང་ཐོབ་ཆད་འདེད་སླེབས་པ་ནས་བསྡུས་ཤོག་ནམ་བྱུང་བར་རྩི་བ། 

ཞལ་འབྱེད་རྐང་གླ་སོགས་ཡོངས་སུ་བརྩིས་པར་ཆད་པ་གང་ཕུལ་གྱི་ཆད་ཤུལ་

ལས་སྤྲོས་པ་མི་ལེན། དམར་(སྨར་)གསེར་སྲང་གྲངས་ལ་མི་སྣ་ཉིས་སྦྲེལ་སོགས་

གང་འོས་བཏང་བའི་ཆད་པ་མ་འཕྲོད་བར་ཟ་མ་གཟུག་སྤྲོད་དགོས་པར། དུས་གཉིས་

ལེའུ་གཉིས་པ། བོད་ཀྱི་སྔར་སྲོལ་ཁྲིམས་ཡིག་གི་བྱུང་འཕེལ།

སུ་ཆུང་ཟུག་རེ། ཇ་ཆང་། རྟ་ཡོད་ན་རྟའི་གཟན་ཆག་འོས་འགབ་བསྡུས་ཤོག་མ་བྱུང་

བར་དུ་སྒྲིག་དགོས་ཤིང་། ཞལ་འབྱེད་རྐང་གླ་སོགས་ཡོངས་སུ་བསྡོམས་པར་ཆད་

པ་གང་ཕུལ་གྱི་ཆད་ཤུལ་ལས་སྤྲོས་པ་མི་ལེན། 

ཆད་པ་ཞོ་གྲངས་རྣམས་ལ་མི་འོས་བབ་རེ་གཏོང་ཞིང་། ཆད་པ་མ་ཕུལ་བར་

ལ་ཟ་མ་གཟུག་ཕྱེད་གོང་གི་རིགས་མཚུངས་སྒྲུབ་དགོས་པ་དང༌། རྐང་གླ་ཆད་པའི་

བཞི་ཟུར་ལས་སྤྲོད་སྙད་མི་བྱེད། བོགས་ཡོང་བཞེས་སོགས་ཁྲལ་ཁུལ་གྱི་འདེད་

ལ་མི་ཉེས་སྦྲེལ་རེ་བཏང་བའི་ཟ་མ་འཕྲལ་ཆས་རེ་བསྒྲུབ་དགོས་པར་དོ་དམ་རྒན་

པོའ་ིཐོག་ཏུ་མནན་པའི་རྒན་ཆག་ཡོད་པ་རྣམས་རྒན་པོ་རང་ནས་བསྒྲུབ་པ་དང༌། 

རྒན་ཆག་མེད་ན་རྒན་པོས་མི་སེར་ནས་བསྡུས་པའི་དུས་གཉིས་རེ་ཤ་ཟན་ཕོག་

ངེས་དང༌། ཆང་སོགས་ཁ་ལག་འབྱོར་བ་བྱེད་ཅིང་། ཁྲལ་ཡོང་དུས་ཁོངས་འགྲིལ་

(འགྲིག་)ན་རྐང་གླའི་སྙད་མི་བྱེད། དུས་ཐོག་ལས་འགྱངས་ན་ཉིན་རེ་རྐང་གླ་བྲེ་ལྔ་

རེ་བསྡུས་ནས་ཉི་མའི་ཁ་གྲངས་བསྒྲིལ་ནས་འགྲིག་པ་མ་གཏོགས། འདེད་ཡུལ་

གྱི་ཐེམ་དུ་ཡོད་རྐང་པས་གང་འཁོར་གྱི་བྲེ་གསུམ་མ་མ་འདེད། མི་རེ་གཉིས་ངན་

ཁྲེབ་ཀྱིས་རྒན་པོས་མ་ཁུལ་ན། མི་སྣ་ཁ་གཏོད་བྱས་པའི་ཁོ་རང་གི་ཞག་གང་ཐོབ་

ཀྱི་ཟ་རྐང་ལེན་དགོས་པ་དང་། སོ་སོའ་ིསྒེར་དོན་ལ་རྩེ་ནས་མི་སྣ་གཉེར་པའི་ཐེའུ་

སོགས་དམིགས་བསལ་དགོས་ངེས་ལ་ཟ་འདེད་གཏོང་བ་མ་གཏོགས་བབ་འབྲེལ་

མི་འདུག་ནའང་། ཅི་རིགས་ཀྱི་གཉེར་ཐེལ་སྐབས་ཐོབ་སོགས་གང་ལ་ཡང་མེད་པར་

རང་འདོད་ཁོང་འཚངས་ཀྱིས་ནང་ཟན་སྡོད་རེས་པ་སོགས་ཁྲིད་པའི་གཡོ་འཕྲུལ་གྱི་

སྒོ་ནས་གཞུང་སྒེར་གྱི་སར་ཟ་འདེད་ལྐོག་བརྡུངས་བྱེད་པར་ཡོང་གི་འདུག་པ་འདི་

རིགས་ལ་ནང་གཟན་སྡོད་རེག་པས་ཕྱིན་ན་རྒྱུན་ཆད་ཟླ་རེ་ཙམ་གཅོད། 

དེ་མིན་ཞོལ་ནས་ཕྱིན་ན་ཆད་པ་སྨར་ཞོ་དོ་གསུམ་གང་འོས་རེ་གཏོང་དགོས་

བོད་ཀྱི་སྔར་སྲོལ་ཁྲིམས་ཡིག་ཞིབ་འཇུག

ཤིང་། ཇག་གི་གཤེར་(བཤེར་)སྤྲོད་ལེན་ནོར་བདག་ནོར་དུ་ཡོད་ཀྱི་བཅུ་ཁ་ལེན་པ་

དང་། ཇག་པའི་ལག་ནས་ཆད་པ་གང་ཡོད་ཀྱི་ཆད་ཤུལ་ལེན། ཟ་མ་དུས་བབས་

སུ་ འདེབས་པ་ལས་སྤྲོས་པའི་ཟ་རྩིས་མི་བྱེད་ཅིང་། བཅུ་ཁ་མི་གྲངས་མ་གཏོགས་

གཏོད་ལེན་འགངས་ཆེ་བ་དགོས་པ་ཚང་མར་འཇུག་པ་ཞིག་འདུག་པ་ཡང་ཇི་ལྟར་

འོས་པ་སྐབས་དང་བསྟུན། བཟློས་པ་ཆེ་བའི་བཤེར་འབོད་མི་སྣའི་རྐང་གླ་ལ་ཞོ་རེ། 

སྡེ་སྲིད་གཞུང་དོན་གྱི་མནའ་ལ་མནའ་གོས་མི་ལེན་ཞིང་། ཡུལ་ཚན་ཟློས་པའི་

མནའ་རྒྱབ་ལ་སྲང་དོ་རེ། རང་རང་ཟློས་པའི་མི་དྲག་པ་ཟློས་(བཟློས་)པའི་མནའ་རྒྱབ་

ལ་སྲང་གང་སོགས་ཡུལ་སྲོལ་དང་བསྟུན་ཞིང་། འབྲིང་སྨད་ཀྱི་ལག་འཇུ་ཡོད་པ་ལ་

གསེར་ཞོ་དོ་རེ་དང༌། རང་མནའ་ལ་གསེར་ཞོ་རེ། རྡོ་ལ་ལྷ་ཡོལ་ལྷ་རྟེན། བཀྲབ་སླང་

བཀྲབ་སྡེར། སྐམ་པ། རྡོ་ཁུང་གཞུང་སྒེར་གང་གི་ཁོག་ལ་ཡོད་ཀྱང་། དཔོན་ཁུངས་

དེ་ལ་ལྔ་ཚན། བདུན་ཚན། དགུ་ཚན་གང་འོས། རྡོ་རྒྱབ་གོམ་རེའི་སར་གསེར་ཐུན་

གསུམ་གྱི་སྲང་རེ། སྣུམ་སྣོད་སླང་ང་དང་ཟངས་གང་རུང། སྣུམ་རྒྱབ་ལ་སྲང་རེ་

རྣམས་འོས་བབ་སྐབས་སྦྱར་ལེན། དཀྱུས་མའི་འཇུ་ཆེན་གྱི་མནའ་ལ་སྨར་ཞོ་དོ། 

རང་མནའ་ལ་སྨར་ཞོ་གང་། དབུས་ལུགས་ལ་ཡུལ་བྲེའི་ནས་ཁལ་བཅུ་གཉིས་བྲེ་

བཅུ་གཉིས། རང་མནའ་ལ་ཁལ་དྲུག་དང་བྲེ་དྲུག་ལེན་པ་ཞིག་ཀྱང་འདུག 

ནང་ཚང་འདུ་འབྲལ་ལམ་ཟོག་ཟུལ་བགོ་བཤའ་བྱེད་པར་འདུམ་བྱས་པའི་ཕན་

ཚུན་རང་ཤེས་ཀྱིས་མ་ཉན་ན། དབུས་ལུགས་ཀྱི་བགོས་ཕུད་སུམ་ཟུར། དཀྱུས་འདྲ་

བབས་ལ་ཕན་ཚུན་གྱི་ཐོག་ནས་བཅུ་ཁ་ལེན་པ་དང༌། བགོས་ཚར་ནས་ཕན་ཚུན་

ཕྱོགས་ཕྱོགས་ནས་བཅུ་ཁ་ལེན་པ་སོགས་ཇི་ལྟར་འོས་པ་རང་ཤེད་ཆེ་ཆུང་གི་བབ་

འབྲེལ་མཚུངས་པ་བྱེད། ནག་ཅན་བཟུང་བཀྱིགས་བྱས་པ་ལ་ཁོ་རང་གི་ལུས་འབྱར་

གང་ཡོད་མི་སྣས་ལེན། དགེ་སྟོང་གི་སྤྲོལ་འཇལ་ལ་ཚོགས་ཆས་སོགས་འཆར་ཅན་

ལེའུ་གཉིས་པ། བོད་ཀྱི་སྔར་སྲོལ་ཁྲིམས་ཡིག་གི་བྱུང་འཕེལ།

ཐོབ་ཐང་ཁྲ་མ་ལྟར་ལེན་ཅིང་། གཞན་མ་དབུས་ལུགས་ལ་བཅུ་ཁ་ལེན་པ་ཞིག་འདུག་

ཀྱང་འདི་འགབ་ཡུལ་ཆགས་པ་ཡིན་མདོག་མ་ཁ་བས། གཙང་ལུགས་ལ་ཕན་ཚུན་

ནས་ཟོང་ཕུད་ཟོང་གདན་ཞེས་ཟོང་ཁྲག་གཉིས་ནས། སྤྲོད་མཁན་གྱི་ས་ནས་ཟོང་

ཕུད་དང་། ལེན་མཁན་ནས་ཟོང་གདན་ཕན་ཚུན་སྙོམ་པའི་རྩིས་ཀྱི་བློ་ཚད་རེ་ལེན། 

སྨར་སྤྲོད་དགོས་སྤྲོད་མཁན་གྱི་ས་ནས་གྲངས་ཤིང་གིས་བཅད་པ་རྣམས་དང་། ལེན་

མཁན་གྱི་ས་ནས་ཁལ་ཤུལ་བྲེ་འབྲང་། སྤྲོད་མཁན་གྱིས་བྲེ་གདན་ཕྱར་བ་རྣམ་བཞི་

མ་རེ། པང་ཁེབས་གདན་འོས་རིགས་རྣམས་དང་པོའ་ིཁྲིམས་ཡིག་རྙིང་པ་རྣམས་

ལ་འདུག་པས་མི་ཤ་དགྲ་སྲི་མི་ལྡང་བའི་རྟེན་འབྲེལ་དུ་ལག་དམར་གྱི་བསད་པའི་

གྲི་ངོ་མ་གྲངས་ཤིང་ཚབ་ཏུ་སྤྲོད་པ་སོགས་སྲོལ་འཁྱུད་དུ་འདུག་པ་ལྟར་ལེན། ཁྲ་

མ་དཀྱུས་མའི་ཞབས་འཇུག་སྤམ་ཆེ་ཆུང་གི་ཁྲ་འཁོད་ལྟར་དང་། རྐང་གླའི་དོད་དུ་

སྤྲོད་འཇལ་ཡོད་ན་དེ་ཁའི་ཁལ་ཤུལ་བྲེ་འབྲང་སྤྲོད་མཁན་ནས་ལེན་ཅིང། འདི་ལ་

གཞན་སྤྱི་ཐོག་ནས་ཅི་འོས་ལེན་པའམ་སོ་སོ་ནས་ལེན་པ་བབ་འབྲེལ་དང་མཚུངས་

པ་བྱེད། དངོས་པོའ་ིསྤྲོད་འཇལ་མེད་པའི་ས་ཆའི་རྩིས་སྤྲོད་དམ་ཁྲ་མ་ཞབས་འཇུག་

པ་རྣམས་ལ་སུམ་ཚན། ལྔ་ཚན་ནམ། ཇ་མགོ་སྡུམ་བར་སྡུམ་གྱིས་གཙོས་པའི་བདུན་

ཚན། དགུ་ཚན། ཁྲབ་རྟ་མཛོ་གཡག་སོགས་ཀྱིས་གཙོས་པའི་རྣམ་གྲངས་ཇི་ལྟར་

སྐབས་དང་བསྟུན་པའི་འགངས་ཆེ་ཆུང་ལ་དཔགས་པ་བྱེད། །

༧ བསད་པ་སྟོང་གི་ཞལ་ལྕེ། 

བསད་པ་སྟོང་གི་ཞལ་ལྕེ་ནི་འཇིགས་རུང་མདའ་གྲི་རྡོ་དང་མཚོན་ཆའི་

རིགས། །བཏབ་དང་འཕོག་ཉེས་ནད་ཀྱིས་རྐྱེན་པ་ལ། །རྣམ་དཔངས་འབབ་ཡུལ་

ལ་བརྟགས་དགེ་སྟོང་དང་། །སྐུ་རྒྱལ་ཟ་འདོད་ཁྲིམས་སྲོལ་བརྡར་འདེད་བྱེད། །ཞེས་

བོད་ཀྱི་སྔར་སྲོལ་ཁྲིམས་ཡིག་ཞིབ་འཇུག

སྔོན་གྱི་ཁྲིམས་ཡིག་རྙིང་པ་རྣམས་ན། སྟོད་ཡར་རྩེ་རྒྱལ་པོ་ཧོར་གྱིས་བསད། རོ་

དང་གསེར་གཉིས་མཉམ་བརྗེས་བྱས། སྨད་གེ་སར་རྒྱལ་པོ་ལྡན་མས་བསད། ད་

དུང་སྟོང་ལ་འཁོར་དུས་མེད། ཅེས་པའི་གོ་དོན་ནི། མི་ལ་རབ་འབྲིང་ཐ་གསུམ་དུ་

བྱས། རབ་ཀྱི་རབ་ལ་སྟོང་ཐང་ཤིན་ཏུ་ཆེ་བའི་ཐ་སྙད་དུ་བྱས་ཤིང་། ཕྱིས་མི་རབ་

ཀྱི་རབ་བདེ་གཟར་ཡུལ་འཁྱོམས་ཀྱི་དུས་མ་གཏོགས་བསད་པ་ཆེར་མི་ཡོང་ཞིང་

བྱུང་ཡང་ས་ཆའི་གཅོད་སྦྱོར་དང༌། གསེར་སིལ་མའི་སྤྲོད་འཇལ་སྐབས་དང་སྦྱར་

བ་མ་གཏོགས། སྟོང་སྲང་དང་སྨར་ཁྲག་ཟོང་གསུམ་གྱི་སྤྲོད་འཇལ་གྱི་ཡུལ་མིན་

ཅིང༌། རབ་ཀྱི་འབྲིང་ནས་ཐ་མའི་ཐ་མ་ཡན་ལ་སྟོང་སྲང་གི་མཐོ་དམའ་འཆར་ཅན་

དུ་བྱས་ནས་སྨར་ཁྲག་ཟོང་གསུམ་གྱི་འཇལ་གཅོད་བྱེད་ཅིང་། དེ་ལ་རབ་འབྲིང་ཐ་

གསུམ་གྱི་དབྱེ་བ་རུས་དང་ཁུངས་ལ་བྱེད་པ། 

གོ་ས་མཐོ་དམན། ལས་ཚན་རྣམ་དཔངས་ཆེ་ཆུང་ལ་དཔགས་པ་བྱེད་པ་

སོགས་འདུག་ཀྱང་། ཆེ་(ཕྱིས་)རབ་འབྲིང་ཐ་གསུམ་གྱི་མི་ཁུངས་ལའང་ལམ་ས་

བཤད་ཅིང་གཞན་མ་ནི་ངོ་ཐོག་གི་སྟོབས་རྒྱ་ཆེ་ཆུང་། གཞུང་སྒེར་གྱི་ཐ་སྙད་བྱེད་

ཅིང་། ཟ་མ་མོ་དང་ཕོ་རེངས་ལྟོགས་འཁྱམས་མགར་བ་བཤན་པ་སོགས་ཁྲིམས་

ཡིག་རྙིང་པ་ན་ཡ་ཕོ་མགར་བ་བཤན་པ་སོགས། བསད་པར་སྟོང་ལ་དྲེས་ཐག་

གཅིག ཅེས་ཐ་མའི་ཐ་མ་འདི་རྣམས་ལ་ཆ་བཞག་པ་ཡིན་པ་དང་། དེང་སང་གི་

སྲོལ་ལམ་དང་བསྟུན་ན། རབ་ཀྱི་འབྲིང་དེ་དགེ་བཤེས་སློབ་དཔོན་དང་། ནང་སོ་

རྣམ་པ། དྲུང་འཁོར་སྟོབས་ཆེ་བ་རྣམས་ལ་ཆ་བཞག་ནས་སྟོང་སྲང་བརྒྱ་དང་ཉི་

ཤུ། སྙིང་གནོན་སྲུང་ཆེན་དྲུག་རྣམས་དགོས་པ་སྨར་དུ་སྤྲོད་པའམ། སྨར་ཟོང་ཕྱེད་

མར་སྤྲོད་པ་སྐབས་དང་བསྟུན། རབ་ཀྱི་ཐ་མ་དྲུང་འཁོར་འབྲིང་དང་བཙུན་པ་རྣམ་

དག འབྲིང་གི་རབ་དྲུང་འཁོར་ལ་གཏོགས་པ་དང་། གཟིམ་ཆུང་པ་དང་དཔོན་པོའ་ི

ལེའུ་གཉིས་པ། བོད་ཀྱི་སྔར་སྲོལ་ཁྲིམས་ཡིག་གི་བྱུང་འཕེལ།

ལས་ཚན་ཕྲན་བུ་ཡོད་པ་རྣམས་གོང་ནས་བཤད་པ་སྟེ་སྟོང་གི་ཆ་ཆེ་ཆུང། འབྲིང་

གི་འབྲིང་ནི་གཞུང་གི་བཟའ་པ་འབྲིང་དབང་དུ་བཏང་བ་ལ་སྟོང་སྲང་དྲུག་ཅུ། སྙིང་

གནོན་སྨར་ཟོང་ཕྱེད་མའི་སྲང་ཆེན་གསུམ་ཡིན་ཅིང་། འབྲིང་གི་ཐ་མ་སྒེར་པའི་མི་

འབྲིང་གཅིག་ལ་ཆ་བཞག གོང་གི་སྟོང་སྟེང་ནག་ཆེ་ཆུང་དང་། སྐྱེ་དམན་བསད་པ་

ཆེར་མི་ཡོང་སྟེ། གོང་སྟེང་ནས་ཆ་ཤས་རེ་བྱའོ། །

ཐ་མའི་དབྱེ་བ་རྣམས་ནི་གོ་རིམ་དེས་མཚུངས་པ་བཞིན་རིམ་འགྲོས་སུ་བཏང་

ནས། ངོ་བོ་སྟོང་སྲང་དྲུག་ཅུ་ཐོབ་པ་ལ་དགེ་ནས་ཁལ་དྲུག་ཅུ། དགེ་མར་ཁལ་དྲུག 

སྙིང་གནོན་སྨར་ཟོང་ཕྱེད་མའི་སྲང་ཆེན་གསུམ། སྟོང་གཞུང་ཐོག་ནས་གོང་མ་ཆེ་

བཙུན་གྱི་ངོ་ཡང་ཟེར་རམ། བསྟན་པ་སྤྱི་ཆག་ཀྱང་ཟེར་ངོ་བོ་དོན་གཅིག་པས་གྲ་

ཕུད་སྲང་དྲུག་ཆག  གོང་གི་སྟོང་སྲང་གྲ་ཕུད་ཞོར་འབེབས། སྔོན་གྱི་ཁྲིམས་སྲོལ་

ལ་དགེ་ནས་དགེ་མར་དགེ་ཐོག་ཏུ་ཕན་པར་ཆ་བཞག་སྟེ་བཞི་བཅུ་ཞེ་དགུའི་ཁོངས་

སུ་སྤྲད་ན། སྟོང་ཐོག་ཏུ་འདབ་(ལྡབ་)རྩི་བ་དང་། མ་འཕྲོད་ན་ངོ་བོ་རྐྱང་མ་གཏོང་བ་

ཞིག་འདུག་ཀྱང་ཁྲིམས་བདག་ཆེན་པོའ་ིདགོངས་བཞེད་ལ་མི་ཤི་བ་གུད་ཆེ་བའི་

དབང་དུ་མཛད་ནས་སྟོང་གཞུང་སྟེང་དུ་རྩི་མི་དགོས། ཞོ་ཐང་ཡང་སྲང་ཆེན་གྱི་ཞོ་རེ་

བརྒྱད་ཞོ་བྱས་པའི་ཞོ་བརྒྱད་ལ་སྲང་ཆེན་གང་། སྟོང་གཞུང་སྤྲོད་འཇལ་གྱི་སྐབས་

དེ་སྔ་སྨར་ལ་བརྒྱད་ཞོ་དང་ཁྲག་ལ་དྲུག་ཞོ། ཟོང་ལ་བཞི་ཞོ་བྱས། ཟོང་ནག་སྨར་

ཆོད་ཅེས་རྡོ་བུག་པ་ཡོད་པ་ཡང་སྟོང་ཐོག་ཏུ་བཏང་ནས་ཁྲག་ཟོང་རྣམས་ལའང་ཞོ་

འདི་གཅོད་འཆར་ཅན་དུ་བྱེད་པ་ཞིག་ཡིན་འདུག་ཀྱང་། འདིར་རྩིས་སྟོང་དང་གཅོད་

རྒྱ་འཆར་ཅན་མི་དགོས་པ་སྟོང་གི་ཞོ་ཐང་ཁོངས་རྩིས་པའི་སྨར་ཟོང་ཐམས་ཅད་ལ་

ཁྲག་གི་དྲུག་ཞོར་ཆ་བཞག 

ཁྲིམས་ཀྱི་བྲེ་སྲང་བསམ་གྲུབ་རྩེའི་བྲེ་སྲང་ཚད་མར་ཆ་བཞག་གིས་དགེ་ནས་

བོད་ཀྱི་སྔར་སྲོལ་ཁྲིམས་ཡིག་ཞིབ་འཇུག

སྙིང་གནོན་གྱི་ཕྱེད་སྟོང་གི་སུམ་གཅིག་ནས་ངོས་སམ། ཇ་གོས་དར་སྤྲོད་དགོས་

པ་རིན་སྨར་ཁུང་ཐང་ལ་ཆ་བཞག ཁྲག་ཟོང་སྙིང་གནོན་གྱི་ཕྱེད་རྣམས་དངོས་པོ་

གྲུལ་ཐུབ་དང། སེམས་ཅན་བཀོལ་ཉན་ལ་ཆ་བཞག དེ་ལ་རིན་བརྒྱབ་ཡུལ་ཐང་

གང་ཡོད་ལ་རིན་ཁུངས་བཅད་པའི་སྤྲོད་ལེན་བྱེད་དགོས་པར་དབུས་བྲེ་ཚད་ཀྱི་

དབང་དུ་བྱས་ན། གཙང་བྲེ་ཚད་ལས་ལྡབ་བྲེའི་རྩིས་བྱས་པའི་ཞོལ་གྱི་བྲེ་ཚད་ལ་

གཉེར་ཚང་དམ་ཕྲུག་འབྱར་བའི་ཁལ་བཞི་ལ་སྲང་ཆེན་གྱི་ཞོ་གང། ཁལ་གསུམ་

རེར་སྟོང་སྲང་ཁྲག་གི་ཞོ་གང། ཁལ་གཉིས་ལ་ཟོང་གི་ཞོ་གང། དགེ་ནས་ཀྱང་དེའི་

བྲེ་འགྲོས་རྩི་ཞིང། གཞན་མའི་ཡུལ་ཚན་རྣམས་སུ་ཡང་གོང་ལྟར་གྱི་བྲེ་སྲང་ཁྱད་

མེད་ཀྱི་འགྲོས་རྩི་དགོས། དབུས་ལུགས་ལ་སྟོང་སྲང་ལ་ངོ་སྒྲོན་བྱེད་པ་ཞིག་འདུག་

ཀྱང། འདིར་གཙང་ལུགས་ལ་ངོ་སྒྲོན་མི་ཚུད། ཁྲིམས་པའི་སྐུ་རྒྱལ་ཕྱོགས་ཕྱོགས་

སུ་འགེལ་དགོས་པ། སྟོང་སྲང་མཐོ་དམན་གྱི་འགྲོས་དང་བསྟུན། སྲང་བརྒྱད་ཅུའི་

བར་ལ་ཇ་བར་སྡུམ། དར་ཡུག་མ་ཁྲབ་རྣམས་ཀྱིས་གཙོས་པའི་ལྔ་ཚན་བདུན་ཚན་

སྐབས་དང་སྦྱར་བ་བྱེད། དེའི་བཞི་ཟུར་བབས། དེའི་བཞི་ཟུར་སྨྱུག་ཆུ་རིམ་འགྲོས་

སུ་བྱེད། ཚོགས་ཆས་ཀྱང་སྟོང་གི་འབེབས་ཆེ་ཆུང་ལ་དཔགས་པའི་ཇི་ལྟར་འོས་པ་

ཁྲ་མ་ཟུར་གསལ་དུ་ཐེབས་པ་བྱེད། དབུས་ཀྱི་སྲོལ་ལ་གཞན་པ་ཉེས་མེད་དུ་ཤི་ཡང་

མི་བདག་གི་ཉེས་ཆད་སྟོང་འགོག་པ་དང་ཁྱི་ལྟ་བུས་རྨུགས་པའི་རྐྱེན་གྱིས་ཤི་ཡང་

ཁྱི་བདག་ལ་སྟོང་འདེད་པ་སོགས་བྱེད་ཀྱི་འདུག་ནའང༌། བྱིས་པ་ལོ་བརྒྱད་ཡན་(མན་

)གྱི་འཕོག་ཉེས་ཀྱི་རྐྱེན་གྱིས་ཤི་བར་བློ་སྐྱོན་མ་ཆགས་པའི་དབང་དུ་བྱས། དགེ་

ཐུད་(དོད་)མ་གཏོགས་སྟོང་སྤྲོད་མི་དགོས། 

གཞན་མ་བློ་སྐྱོན་མ་ཆགས་པའི་མདའ་རྡོ་གྲི་སོགས་མཚོན་ཆས་འཕོག་ཉེས་

ཀྱིས་ཤི་བ་ལ་དགེ་བ་མ་གཏོགས་སྟོང་སྲོལ་མེད་ཅིང་། བློ་སྐྱོན་གྱི་ལན་རྩ་ཆེ་བ་འཁྲི་

ལེའུ་གཉིས་པ། བོད་ཀྱི་སྔར་སྲོལ་ཁྲིམས་ཡིག་གི་བྱུང་འཕེལ།

བ་ལ་དགེ་སྟོང་གི་སུམ་ཟུར་འགེལ། ཐག་རིང་མཐའ་འཁོབ་ཀྱི་རྐུན་མ་བཟུང་བསད་

བྱས་ན་དགེ་ཐུད་(དོད་)སྤྲོད། རྐུན་མའི་རིགས་ཐོག་མ་ལག་ཐལ་དུ་སོང་ན་སྟོང་མི་

དགོས་པ་སོགས་ཁྲིམས་ཡིག་རྙིང་པ་རྣམས་ན་འདུག་པ་བབ་འབྲེལ་དང་མཚུངས་

འདུག་པས་བདེན་དག་འབྱེད་དགོས་འདུག་པ་དང༌། ཡང་ཁྲིམས་ཡིག་རྙིང་པ་ན། 

རོ་འོག་ཏུ་རྨ་ཞི་ཞེས་རྒྱ་འདྲེས་གཅིག་ཤི་ན། གཅིག་ལ་རྨས་ཐེབས་ཀྱང་རྨས་མི་

གཅོད་པ་ཞིག་འདུག་པ། འདི་བདེན་པ་གཙོ་ཆེ་བའི་དབང་དུ་བྱས་ནས། རྨས་པོ་

ལ་རྨས་ཚབས་ཆེ་ཆུང་གི་གཅོད་རྒྱ་སྟོང་ཐོག་ནས་བྱེད།།

༨ རྨས་པ་ཁྲག་གི་ཞལ་ལྕེ། 

རྨས་པ་ཁྲག་གི་ཞལ་ལྕེ་ནི་རྒྱ་འདྲེས་རྨས་འགྲམས་ཆེ་ཆུང་གནད་མི་

གནད། །ལེགས་པར་བརྟགས་ཏེ་དེ་ཡི་འཇལ་གཅོད་བྱ། །སྣེ་མོའ་ིམི་སྣས་ཉེ་རིང་

ཕྱོགས་ལྟུང་སྤངས། །གང་ལ་གང་འཚམས་བབ་ཐོབ་བདེན་འབྲེལ་བྱེད། །ཅེས་སྔར་

གྱི་ཁྲིམས་ཡིག་རྙིང་པ་རྣམས་ལ། མི་རབ་ཁྲག་ལ་ཐིགས་ཞོ་དང་། མི་ཐ་ཁྲག་ལ་

ཐིགས་སེ་ཟེར་བ་གྲགས་འདུག་ནའང་། འདིར་མི་དོད་མི་མཉམ་པའི་འབངས་གྱེན་

ལོག་ལྟ་བུའི་རྨས་པ་ལ་གསོས་གླ་ཚབས་ཆེ་ཆུང་གི་ཡན་ལག་གི་སྟེང་དུ་རྩད་གཅོད། 

དཔོན་གཡོག་གི་སར་དཔོན་པོས་ལག་ཐལ་བ། རྨས་གསོས་ལྷ་རྗེ་སོགས་ངོ་ཚ་ལ་

དཔགས་པའི་བདག་རྐྱེན་བྱེད་ལུགས་ཉེས་བྱས་དང་བསྟུན་པ་བྱེད་པ་མ་གཏོགས། 

དཔོན་གཡོག་གི་གོ་རིམ་གྱི་རྨས་འཇལ་གྱི་སྲོལ་མེད། ཕན་ཚུན་གོ་མཉམ་གྱི་བར་

རྨས་འགྲམས་སྔ་སོར་རྨ་འོག་ཏུ་གཤགས་དོར་ཟེར་པ་ཞིག་འདུག་ཀྱང་། དེས་ན་

བདེན་པ་རྫུན་དུ་འགྲོ་བ་ཞིག་འདུག་པས། འདིར་བདེན་པ་གཙོ་བོར་བྱས་ནས། མི་

འོས་པས་ལག་འཇོག་བྱས་པའི་རྐྱེན་མ་ཐེག་པའི་ཚུར་ལག་སློག་གི་རྨས་གསོས་མ་

བོད་ཀྱི་སྔར་སྲོལ་ཁྲིམས་ཡིག་ཞིབ་འཇུག

གཏོགས་འཇལ་གཅོད་མི་དགོས། 

ཕན་ཚུན་གྱི་འདོན་སྔོན་མ་ལ་གྲི་ཆད་འོས་རིགས་དང༌། མ་སྤམས་བདེན་

རྫུན་ཆས་སྒྲོས་(ཆད་འགྲོས་)ཁྲིམས་ནས་མངགས་པའི་ཕན་ཚུན་རང་གི་སྐོར་ལ། ལུས་

ཀྱི་གཉན་སར་གསོད་ཀྱི་གྲི་བརྒྱབ་ན་རྨས་འཇལ་ཐོབ་ཐང་གི་སྟེང་དུ་གསོན་སྟོང་

མར་(སྨར་)གསེར་གྱི་སྲང་གང་ཕྱེད་སོགས་ཀྱི་འགྲོས་བདེན་འབྲེལ་དང་མཚུངས་

པ་བྱེད། རྨས་རང་གི་སྐོར་ལ་དྲག་པའི་རིགས་ལ་གསོན་སྟོང་རྒྱལ་ཡུས་རྨས་གོས་

ཁྲག་གདན་བཞེས་ཞེས་རྨས་འཇལ་སྟེང་ནས་བཤས་པའི་བཞི་ཟུར་སོགས་ཆེ་ཆུང་

གི་འགྲོས་རྨས་ཚབས་ཆེ་ཆུང་ལ་དཔགས་པའི་གཅོད་པ་དང་རྨས་གོས་ལ་གོས་

གཟན་དགོས་པ་དང༌། ཁྲག་གདན་ལ་ཕྱིང་པ་སྣམ་དཀར་སོགས་སྤྲོད་དགོས་པའི་

རྒྱུན་འདུག་ཀྱང་། ཕྱིས་མི་དྲག་པར་རྨས་འགྲམས་ཆེར་མི་ཡོང་ཞིང་། བྱུང་ཡང་

སྐབས་བབས་བདེན་འབྲེལ་དང་བསྟུན། ཟ་པ་འབྲིང་ལ་ཆ་བཞག་པའི་རྨས་ལ་ཉེས་པ་

ཆེ་ཆུང་བདེན་རྫུན་བཤེར་བའི་གཏན་ཚིགས་གཞིར་འཇོག་པ་སོགས་གོང་གི་གཞི་

ནས་བླངས་པའི་ད་ལྟ་ཡོངས་སུ་གྲགས་པ་མེ་ཞོ་དྲས་སྲང་ཞེས། མེ་དུ་བརྒྱབ་ལ་ཐུན་

གསུམ་གྱི་ཞོ་རེ་དང༌། དྲས་པ་ལ་ཐུན་གསུམ་གྱི་སྲང་རེ་བྱས་པ་ཞིག་འདུག་པ། ཅི་

མཚམས་སུ་དེ་ཁ་འོས་པ་འདུག་ཅིང་། ཞིབ་པར་བཅད་ན་དྲས་ཀྱང་ཐུན་ཆེ་ཆུང་ལ་

དཔགས་པའི་སྲང་གྲངས་མཐོ་དམན་བྱེད་དགོས་པ་དང༌། རྨས་པ་ལ་ཡང་གཏིང་ནད་

ཆེ་བར་སྲང་དོ་གསུམ། གཏིང་ནད་ཀྱི་ཁ་སོར་བཞི་ལ་ཆ་བཞག་པར་སྲང་རེ་གཅོད་

དགོས་པ་སོགས་དེ་ཁའི་འགྲོས་ཀྱིས་ཤེས་པར་བྱེད་ཅིང་། གྲུས་(གྲུམས་)པ་ལ་རུས་

པ་ཆེ་ཆུང་ལ་དཔགས་པའི་གསེར་དང་མཉམ་འདེགས་བྱེད་ཟེར་པ་ཞིག་འདུག་ཀྱང་། 

དེ་རང་ཅུང་ཞིག་ནད་པ་གུད་པར་འགྲོ་བསམ་པས་རུས་པ་སྲན་མ་ཙམ་ལ་ཞོ་རེ་སྤྲོད། 

ཁྲག་སྦྱོར་ཆེ་བ་ལ་ཁྲག་གདན་སྤེན་བུགས་སོགས་སྐབས་དང་བསྟུན་པ་བྱེད། 

ལེའུ་གཉིས་པ། བོད་ཀྱི་སྔར་སྲོལ་ཁྲིམས་ཡིག་གི་བྱུང་འཕེལ།

དེ་ཁའི་ཐོག་ནས་བདེན་པ་རྨས་པོ་ལ་མེད་ན། རྨས་པས་བདེན་ཡུས་གྲངས་ལྔ་ཚན་

ཙམ་གཏོང་བ་མ་གཏོགས་འཇལ་ནས་མི་གཅོད། ཁ་རྨས་མཉམ་དུ་བྱུང་ན་དེ་ཁའི་

ཕན་ཚུན་རྨས་འགྲམས་ཆེ་ཆུང་འཇལ་ཐོབ་སྤྲོད་སྒོ་རྩིས་འཐབ། རྨས་པོ་ལ་རྒྱག་

མིས་ཞག་བདུན་ཁོངས་སུ་རྨས་གསོས་རྩམ་པ་ཁལ་གཅིག་ནས་དྲུག་གི་བར། ལུག་

ཤ་སྟོད་སྨད་རེ་ནས་ཚག་ཤ་སྟོད་སྨད་བར། མར་ཁལ་གཅིག ཆང་རྒྱུ་སོགས་རྨས་

ཚབས་ཆེ་ཆུང་ལ་དཔགས་པ་སྤྲོད་པ་དང་། ལྷ་རྗེས་ཚར་གཉིས་ཀྱི་བར་འབོད་ཅིང། 

དེ་ཁའི་རིང་ལྟོ་ཆང་རྫོངས་སྟར་སོགས་ཀྱང༌བབ་ཐོབ་དང་མཐུན་པར་བྱེད་དགོས། 

རྨས་གསོས་མི་ལེན་པ་ཡང་ཁྲིམས་ལ་མི་བཏུབ་ཅིང་། རྒྱག་མཁན་གྱིས་རྨས་པོར་

ལྷ་རྗེ་སོགས་ལྟ་མེད་བྱས་ཀྱང་ལབ་མི་བཏུབ་པས། ཁྲིམས་མཐུན་ལ་རྨས་གསོས་

སྤྲོད་ལེན་དགོས། འཇལ་གཅོད་སྐབས་རྨས་གསོས་དང༌། ལྷ་རྗེའི་ལྟོ་རྫོངས་སོགས་

རྨས་འཇལ་ཐོག་འདབ་གཅོད་དུ་རྩི་བ་ཁྲིམས་ལུགས་སུ་འདུག་པ་དང་། སོ་བཅག་

སྐྲ་བྱི་བ་རྣམས་ལ་དང་པོའ་ིཁྲིམས་ཡིག་རྙིང་པ་ན་སོ་རྟ་སྐྲ་ལུག་ཟེར་བ་འདུག་ཀྱང་། 

དེ་ཕྱིས་མི་དར་ཞིང་སོ་བཅག་པ་གོང་གི་རུས་པའི་བཅའ་འགྲོས་ལས་ཆ་ཆེ་ཙམ་

བྱེད་པ་དང་། སྐྲར་ལན་བུའི་རྐང་གཉིས་རེ་གསུམ་རེ་ཙམ་ལ་ཞོ་རེ་གཅོད་པ་སོགས་

སྐབས་དང་བསྟུན། དབང་པོའ་ིསྒོ་མིག་སོགས་དང་ཡན་ལག་ཉིང་ལག་སོགས་སྐྱོན་

ཅན་དུ་བཏང་ན། མི་དྲག་ཞན་གྱི་སྟོང་གི་ཐོབ་ཆ་ནས་རྩིས་པའི་བཞི་ཟུར་གསུམ་ཟུར་

ལྔ་ཟུར་གྱི་བར་དབང་པོ་ཡན་ལག་རྣམ་དཔངས་ཆེ་ཆུང་ལ་དཔགས་པའི་གཅོད་རྒྱ་

བྱེད་དགོས་པ་ཡིན། །

༩ བསྙོན་ཧམ་མནའ་དག་གི་ཞལ་ལྕེ།

བསྙོན་ཧམ་མནའ་དག་གི་ཞལ་ལྕེ་ནི་མི་ངན་བསྙོན་ཧམ་བྱེད་པའི་རིགས་

བོད་ཀྱི་སྔར་སྲོལ་ཁྲིམས་ཡིག་ཞིབ་འཇུག

རྣམས་ལ། །དྲང་ཚད་གཟུར་གནས་མི་ཡིས་ལག་སྦྲེལ་ལམ། །རྡོ་སྣུམ་འདམ་

ལྕགས་ལ་སོགས་གང་འོས་ཀྱི། །བདེན་རྫུན་ལེགས་པར་ཕྱེ་བའི་དག་གཅོར་(བཤེར་)

བྱས། །ཞེས་ཡིན་མིན་བསྙོན་བྱུང་བ་ལ་མནའ་ཡིས་འབྱེད་དགོས་ཤིང་། མནའ་ཞེས་

པ་རང་ལུས་གདོང་གི་དྲང་པོར་གནས་པ་ལ་སྣ་ཡོད་པས། དཔེ་དེར་བཞག་ན་མནའ་

ཞེས་པ་ཡང་ཡིན་ཞིང་། ངོ་བོ་ཡེ་ཤེས་ཀྱི་སྤྱན་དང་ལྡན་པ་རྣམས་དང༌། རྫུ་འཕྲུལ་ཟག་

བཅས་ཀྱི་མངོན་ཤེས་ཡོད་པའི་སྲུང་མ་དཔང་དུ་བཙུགས་ནས་བདེན་རྫུན་འབྱེད་པ་

འདི་ལ་མནའ་མི་འགུགས་སྐབས་ཁྲིམས་ཡིག་རྙིང་པ་རྣམས་ལ་གསེར་བྱ་ངང་པ་རྙི་

ལ་མི་འཛིན། དུག་སྦྲུལ་ནག་པོ་ཐུར་ལ་མ་རྒྱུག ཕོ་རོག་ནག་པོ་ལ་རྡོ་མ་རྒྱག ཁྱི་མོ་

ཚང་མ་ལ་དབྱུག་པ་མ་འཕྱར། གཡུ་ཆུང་དྲུག་དམར་རྩ་(སྟར་)ལ་མ་རྒྱུ། ཟེར་བ་འདུག་

པས། གསེར་བྱ་ངང་པའི་དོན་ནི། བླ་མ་དགེ་བཤེས་ཡུལ་གཉན་པ་དང་། བཙུན་པ་

ལ་མནའི་ཡུལ་མིན་པས་མནའ་མིར་མི་བསྡུ། དུག་སྦྲུལ་ནག་པོ་ནི་སྔགས་པ་ནུས་པ་

ཅན་གྱིས་ཐབས་རྟེན་འབྲེལ་གྱི་སྒོ་ནས་མནའི་ཉེས་པ་སེལ་ནུས་པས་མནའ་མིར་

མི་བསྡུ། ཕོ་རོག་ནག་པོ་ནི་མི་ལྟོགས་ཧྲལ་དང་རང་འདོད་ཅན་ལྟོ་གོས་དང་རང་

འདོད་ཀྱིས་ཉེས་པ་དོར་བས་མནའ་ཟ་བས་མནའ་མིར་མི་བསྡུ། ཁྱི་མོ་ཚང་མ་སྐྱེ་

དམན་རང་གི་ཁྱོ་དང་ཕྲུ་གུའི་ཆེད་དུ་མནའ་ཟ་བས་མནའ་མིར་མི་བསྡུ། གཡུ་ཆུང་

དྲུག་དམར་ནི་བྱིས་པ་དབྱེ་བ་མ་ཆགས་པ་དང་། གླེན་ལྐུགས་རྣམས་ཀྱིས་མནའི་

ཉེས་པ་དང་སྤང་བླང་མི་གོ་བས་མནའ་མིར་མི་བསྡུ། 

མནའ་མི་ལག་འདོགས་ཀྱི་འོས་ཅི་འདྲ་ཞིག་དགོས་ན། མི་དོན་གཉིས་ཤེས་

ཤིང་ཧ་གོ་བ། གཏན་ཚིགས་ཆེ་བ། དྲང་ཞིང་ཚད་པ་ལ་རྩི་བ། སྐྱེལ་བསྒག་དགྲ་

ཡ་དང་ཁ་མཐུན་པ་ཞིག་དགོས་ཤིང། དེ་ལྟར་མ་རྙེད་ན་དོན་ཚན་གསུམ་དུ་བདེན་

རྫུན་སྟོན་པའི་རྡོ་སྣུམ་ལྕགས་འདམ་བསྐོལ་ཆུ་ལག་སོགས་བྱེད་ཅིང་། འདི་རྣམས་

ལེའུ་གཉིས་པ། བོད་ཀྱི་སྔར་སྲོལ་ཁྲིམས་ཡིག་གི་བྱུང་འཕེལ།

ལ་བདེན་པ་ཡོད་མེད་རི་ཚིག་རྟེན་འབྲེལ་ཆས་སོགས་ཀྱིས་ཐོན་མི་ཐོན་ཡོང་བར་

བརྟེན་བདེན་པ་གཙོ་བོར་ཡིན་ཀྱང་། རི་ཚིག་ཟུར་གྱི་བདེན་པ་ཡིན་ཀྱང་མི་ཐོན་

པ་ནི་བྱ་བ་ཆེ་ཆུང་གང་ལ་ཡང་བསམ་པ་ལ་ཤར་རི་ཟེར་བ་བཅུག་ན། མི་ནི་འགྱུ་

བ་སེམས་འདི་ལ་གང་ཡང་འཆར་བས། དཔེར་ན་དེས་རིགས་མཚོན་པའི་ཚིག་

ཟུར་འགྲོས་ཀྱི་མནའ་ལ་ཐོ་འཕོག་པའི་རི་ཚིག་མི་འཇུག རྟེན་འབྲེལ་བདེན་པ་མེད་

ཀྱང་ཐོན་པ་ནི་བསྲུང་བ་ཟབ་མོ་མན་ངག་སོགས་དང། མི་དྲན་གསལ་གྱིས་གཞན་

མ་ཞིག་གི་ཐོད་པ་རང་གི་མགོ་བོར་བཀབ་ནས་ཐོད་པ་འདིའི་འོག་ཏུ་བྱ་བ་འདི་འདྲ་

ཞིག་བྱེད་མི་བྱེད་ཟེར་བ་བསྐྱལ་ནས་ཐོད་པ་དེ་བོར་ན། འདི་རྟེན་འབྲེལ་གྱིས་ཐོན་

པར་འགྲོ་བ་སོགས་འདིས་འགྲེ་བ་དང་། ཆས་ཀྱི་མནའ་ཐོན་ཀྱང་མནའི་ཉེས་པ་ནི། 

ལུས་གཅེར་བུར་བྱས། ཀོ་དམར་གདན་དུ་བཏིང་། བྲང་ལ་གྲོད་པ་ཁྲག་གིས་བཀང་

ནས་ཁྲག་གིས་ཞལ་ཞལ་ཡོང་བ་བྱས་ན་རྣམ་རྟོག་གི་རྗེས་སུ་འབྲེངས་ནས་མནའི་

ཉེས་པ་ཡོང་པ་སོགས་དེས་མཚུངས་ཤིང་། 

ཡང་མི་ཧམ་བསྙོན་མེད་ཅིང་བདེན་པས་ཡུས་པ་ཞིག་ཡོད་ན། གོང་གི་རྣམ་

རྟོག་གིས་ཅིས་ཀྱང་ཁོ་རང་བདེན་པའི་ངོ་བོ་ལ་སེམས་རྩེ་གཅིག་ཏུ་གཏད་ནས་ཡེ་

ཤེས་ཀྱི་ལྷ་ལ་བདེན་པ་བརྡར་ན། ལྷ་དབང་དུ་ཡེ་ཤེས་བཞུགས་པས་གཟིགས་པས་

བདེན་ཐོག་ཏུ་ཐོན་པ་རང་ཡོད་ནའང་མི་བྱིངས་ཀྱི་རྣམ་རྟོག་མང་བ་དང༌། རྣམ་རྟོག་

གི་རྗེས་སུ་འཇུག་པས་དེས་ན་ཁྲིམས་པའམ། བར་པས་ཚད་པ་ཞིག་བྱེད་དགོས་

ཏེ། དེ་ལ་ཐོག་མར་བསྒག་ཁྲ་དང་ལྷ་དང་འདས་མ་འོངས་ད་ལྟ་དུས་གསུམ་གྱི་བདེན་

རྫུན་གཟིགས་པར་ཡེ་ཤེས་ཀྱི་སྤྱན་དང་ལྡན་པ་ཞིག་དང་། དེ་ཁའི་རྗེས་གཅོད་ཅིང་

ཡིན་མིན་གྱི་ཆད་པ་མྱུར་དུ་འབེབས་པར་འཇིག་རྟེན་གྱི་ལྷ་དྲག་རྩལ་ཆེ་བ་དང་། 

མནའ་སྐྱེལ་མཁན་རང་གི་ཕོ་ལྷ་སོགས་དཔང་དུ་བཙུགས་ནས་མནའ་བྱེད་ན་གསེར་

བོད་ཀྱི་སྔར་སྲོལ་ཁྲིམས་ཡིག་ཞིབ་འཇུག

སྐྱེམས་མནའ་ཆུ་སོགས་ཆས་འགྲིག་པ་དང་། རྡོ་སྣུམ་འདམ་བསྐོལ་ཆུ་ལག་བྱེད་ན་

ལྷ་གསོལ། ལྷ་གདན། མགར་བའི་ཆས། རྡོ་གས་གྲུམས་མེད་པ། ཟངས་སམ་ལྕགས་

སླང་གང་རུང་ལག་མགོ་ནུབ་པ། རྡེའུ་དཀར་ནག་ཞོར་བཏེག་པའི་ཡང་ལྕི་མེད་པ་

མཐེབ་མགོ་ཙམ་གཉིས་དང་། 

ཡང་འདམ་བསྐོལ་ཆུ་ལག་བྱེད་ན་ཁྲོའ་ིནང་དུ་འདམ་གར་སླ་ཞོ་ཙམ་ལག་མགོ་

ནུབ་པ་དང་། ཡང་ཆུ་རྙོག་མ་ལ་རྡེའུ་མི་མཐོང་བ་ལག་མགོ་ནུབ་ཙམ་བསྒྲིགས་

ནས་དེ་རྣམས་རི་ཚིག་ལ་ཕན་ཚུན་བསྡུ་ཡང་བྱས། ཁྲིམས་པ་བར་པ་དབྱིངས་སུ་

ཉེ་འགྱངས་མེད་པར་བསྡད། རི་ཚིག་རྣམས་སོ་སོའ་ིའདོད་ཁ་དང་ཚིག་ཟུར་གྱི་

ངན་གཡོར་མ་སོང་བ་ཁྲ་མར་བཀོད། ཐོག་མར་རི་ཚིག་དེ་དག་བཀྲུས་བྱེད། མིང་

དངོས་སུ་ཐོན་ན་དང། ཡང་སྐྱེལ་བསྒག་ལ་མ་འཚམས་ན་ཤོ་རྒྱག་པའི་གོང་གི་ཁྲ་

མའི་ཚིག་རིས་ལ་ཡོང་བ་ལྟར་ཐོབ་པས་མནའ་གཟུ་འདམ་པ་དང་ཤོར་པོས་སྐྱེལ་

བསྒག་འདམ་དགོས་པའི་ཤོ་ནང་དུ་གང་ཤར་གྱི་སྐོལ་མཁན་དེ་ལ་མི་སྣ་བར་པས་

རི་ཚིག་ཚར་གསུམ་གྱི་བར་དུ་རྣ་བར་ལྷོན་པ་དང༌། སེམས་ཡུལ་དུ་ངེས་པར་སྒྲོག་

ཅིང་འབྲུ་རེ་གཉིས་ནས་སྦྱང་བཤད་གཏོང་དགོས།

དེ་ཐོན་པ་ཐག་ཆོད་བྱུང་ན། མནའ་ས་མགོན་ཁང་། གཞི་བདག་གནས་ས། 

རྒྱལ་པོའ་ིསྐོར་(དཀོར་)ཁང་སོགས་སུ་ཁྲིད་དེ་སྐྲ་བསྙིལ། སྟེང་གོས་དང་གྲི་བསྲུང་

བ་འཇོག་པ། ལུས་ཀྱི་ལྟོ་གཅེར་བུར་བྱེད་པ་སོགས་མི་དྲག་ཞན་དང་དོན་འབྲས་

འགངས་ཆེ་ཆུང་སོགས་སྐབས་དང་བསྟུན་པ་བྱེད་ཅིང་། མནའ་ས་ཆེ་ཆུང་གང་ལ་

ཡང་ལག་འདོགས་ཀྱི་སྟེང་གོས་ཀྱི་བསྲུང་བ་འཇོག་པ་ལས་སྤྲོས་པའི་མནའ་ཆས་

མི་དགོས། གསེར་སྐྱེམས་བཏང་བདེན་པ་བརྡར་ནས་བསྒག་ཁྲར་ཁོ་རང་གི་ཐེའུ་

མཆིལ་མས་བརྒྱབ་སྟེ་ལག་སྦྲེལ་དང་ལག་འདོགས་ཡོད་ན་ལག་གདང་བྱས། ཡི་

ལེའུ་གཉིས་པ། བོད་ཀྱི་སྔར་སྲོལ་ཁྲིམས་ཡིག་གི་བྱུང་འཕེལ།

གེ་ཤེས་ན་རི་ཚིག་ཀློག་པ་དང། ཡི་གེ་མི་ཤེས་ན་རི་ཚིག་འདི་ནང་བཞིན་ཐོན་ན་

བྱ་དགའ་དང་ཇེ་ཐོར་ཐོང་མ་ཐོན་ན་ཉེས་པ་མངོན་སུམ་དུ་ཕོབ་ཅེས་པའི་རི་ཚིག་

མགོ་ཐོག་ཏུ་ལེན། རྡོ་བྱེད་ན་གྱེ་རེ་ལྷ་ཁང་ལྟ་བུར་རྡོ་ཆས་དགོས། 

ལྷ་ཁང་དུ་གསོལ་ཆས་རྩམ་པ་ཡུལ་བྲེ་ལྔ། དཀར་རྒྱན་མར་ཉག་ལྔ། ལྷ་མགོན་

ལ་སྙན་དར་རེ། དཀོན་གཉེར་ལ་གསོལ་བ་སུམ་སྡེར། ཡོན་སུམ་ཚན། རྡོར་ལེགས་

ཀྱི་རྟེན་ལ་སྙན་དར། སྒྲོན་ཆས་ལྕགས་གཟར་ལྔ། དཀར་རྒྱན་སྤོར་གང། གྱི་ཧར་ལྷ་

པར་སུམ་ཚན་རེ། རྡོ་ཁུང་དུ་གཞུང་ལ་བདུན་ཚན་རེ། མགར་བ་ལ་རྡོ་སྟེགས་ཀྱི་

ནས་ཁལ་གསུམ་སྒྱེ་སྒྲགས་(སྦྲགས།) བཀྲབ་སླང་བཀྲབ་སྡེར། རྡོ་ལག་གི་སྐམ་པའམ་

ལྕགས་གཟར། པང་ཁེབས་ཀྱི་སླེའུ་སྣམ་ལྔ་མ་གཅིག མེ་ཡོལ་རས་ཡུག་སྣེ་ཚང་། 

མེ་དར་དམར་པོ་མདའ་བཅས། ཆུ་དར་སྔོན་པོ་མདའ་བཅས། མི་སྣ་རྡོ་རྒྱབ་སྲང་

གང་། ཚོགས་ཆས་ཞིབ་ཁལ་གཅིག རྩིང་རྒྱབ་གཅིག ཆང་རྒྱུ་ནས་རྒྱབ་གཅིག 

ཇ་ཉག་དོ། འདབ་སྡོར་ལུག་ཁོག་གཅིག ཚག་སྟོད་གཅིག ཕུད་དམ་ཆང་སྦྲགས། 

ཕུད་སྡེར་ནས་སྦྲགས། ཕུད་ཕོར་རྣམས་བསྒྲིག་དགོས་ཤིང། རི་ཚིག་གོང་སྟེང་དུ་

ད་ལམ་རྡོ་བཀྲུས་འདི་གཏན་ཚིགས་ཀྱི་སྒོ་ནས་བླངས་པ་མ་གཏོགས་ཐབས་རྟེན་

འབྲེལ། རྫས་མན་ངག་གི་སྒོ་ནས་བླངས་པ་ཡིན་རི་སྤར་ནས་རྡོ་ལེན་མི་རྩེ་སྤྲོད་ཡིན་

ན་སོ་སོར་གོང་གི་ཆོས་རྣམས་བསྒྲིགས་ནས་ཨ་ཡས་གསོལ་ཁ་བདེན་བརྡར་བྱས། 

མགར་བས་ཐབ་ཁ་སོ་སོར་བྱས་ནས་རྡོ་མེ་ཐུབ་འཛོག་མགོ་ཙམ་ཆེ་ཆུང་མེད་

པར་བསྲེགས། རྡོ་ལེན་མིའི་ལག་པ་ཆུ་དང་འོ་མས་ལེགས་པར་བཀྲུས། ལག་པའི་

རྨེན་པ་སོགས་སྔར་གྱི་སྐྱོན་རྙིང་རྣམས་ལ་སྣག་རྟགས་བརྒྱབ། རྡོ་སྐྱ་ཧྲིལ་མ་སོང་

བར་བསྲེགས་ནས། བཀྲབ་སླང་དུ་བཏོན་ནས་ངད་ཡལ་མེ་རོ་མེད་པར་བཀྲབ་སྡེར་

དུ་བཏོན་ནས་གོང་བཞིན་གད་བྱས། ལེན་མི་གཉིས་ཀྱི་ལག་པར་གཏད་ནས་གོམ་

བོད་ཀྱི་སྔར་སྲོལ་ཁྲིམས་ཡིག་ཞིབ་འཇུག

པ་གསུམ་མམ་བདུན་གྱི་བར་དུ་ལག་པ་གཉིས་ཀྱི་བར་དུ་ཕར་སྒྲིལ་ཚུར་སྒྲིལ་བྱས་

ནས་གོམ་ཚད་བར་འཇོག 

རྡོ་མེ་ཐུབ་ངེས་ཐེངས་བདུན་བར་ལག་ཏུ་མ་འབྱོར་བར་ལ་མེ་དཀྱིལ་དུ་འཐོར་

ན་བདེན་པ་ཡོད་པས་ལེན་མི་དགོས་ཀྱང་ཟེར། དེ་ནས་ལག་པ་རས་ཀྱིས་བསྟུམས། 

ཁྲིམས་སའི་མི་སྣའི་དམ་ཕྲུག་གིས་མནན། ཞག་གསུམ་མམ་བདུན་གྱི་བར་བཞག་

སྟེ། རྡོ་ཁ་ཕྱེ་བས། ཐོན་པ་རྣམས་ལ་རྡོ་འམ་ཞེས་པ་ལག་པའི་གུང་ལ་སེར་ཐལ་ཙམ་

རེ་ཡོང་ཞིང༌། གཞན་མ་སྐྱོན་མེད་དུ་འདུག་ན་གཙང་མར་ཐོན་པ་དང་། ཆུ་ལྦུར་སྲན་

མ་ཙམ་གཅིག་བྱུང་ན་ཕྲན་བུའི་སྐྱོན་ཡོད་པས་ཐོན་མ་ཐོན་ཕྱེད་མར་བྱེད། གསུམ་

ཤར་ཚེ་མ་ཐོན་པར་འགྲོ། སྔར་གྱི་སྐྱོན་སྣག་རྟགས་བརྒྱབ་པའི་སྐྱོན་རྙིང་པ་རྣམས་

འདིར་མི་རྩི་བ་སོགས་ཞིབ་འཇུག་བྱས་པའི་བདེན་རྫུན་འབྱེད། 

ལྷ་གསོལ་ལྷ་གདན་ཨ་ཡའི་ཟ་སྒོ་ཡིན་ཅིང་། བཀྲབ་སླང་བཀྲབ་སྡེར་མགར་

བའི་ཟ་སྒོར་གཅོད། སྣུམ་བྱེད་པར་ཤར་ན་རི་ཚིག་གོང་དང་འདྲ་བ་ལ་ཚིག་གིས་

འདོན་ཆ་བསྒྱུར་བའི་གོང་བཞིན་ཞིབ་པར་བྱས་ནས། གཞུང་གི་དགོངས་ཚོམ་གྱི་

དག་བཀྲུས་ཀྱི་སྣུམ་སྣུམ་སྣོད་གཉེར་ཚང་ནས་གནང་། རྩེ་སྤྲོད་ལ་སོ་སོ་རང་གིས་

སྒྲིག་ཅིང་། ཡང་ཡོ་གལ་མ་གཅིག་གིས་ལེན་ན་སྣུམ་སྣུམ་སྣོད་སྤྲོད་མཁན་གྱི་བབ་

ཐོབ་ཡིན་ཀྱང་། ངན་བྱེད་བྱུང་དོགས་པས་ལེན་མཁན་རང་གིས་བསྒྲིག་དགོས་

པར་འདུག་ཅིང། དེའི་དོད་སྤྲོད་མཁན་གྱི་མི་སྣས་བབ་ཐོབ་ཏུ་སྤྲོད་ལེན་སྐབས་

ལེན་མིའི་ལག་པ་བཀྲུས། བསྒག་ཁྲ་ཀློག་ལུགས་ཐེའུ་རྒྱག་པ་སོགས་གོང་བཞིན་

བྱས་པའི་ཐོག་སྣུམ་ཐོན་ན་རྡེའུ་དཀར་པོ་ཐོང་ལ་ལག་པ་ཡང་རྒྱ་དར་ལས་འཇམ་

པར་ཤོག མ་ཐོན་ན་རྡེའུ་ནག་པོ་དང་ལག་པ་གཞོབ་ཐུལ་གྱིས་ཚིག་ཅེས་འཇུག 

རྡེའུ་དཀར་ནག་སྣུམ་དཀྱིལ་དུ་བསྐྱུར། སྣུམ་བསྐོལ་ཐག་ཆོད་པའི་ཚད་ནས་རྡོག་

ལེའུ་གཉིས་པ། བོད་ཀྱི་སྔར་སྲོལ་ཁྲིམས་ཡིག་གི་བྱུང་འཕེལ།

བསྐྱུར་འཕྲལ་ཡོས་སུ་གས་འགྲོ་བར་ཆ་བཞག བསྒག་ཁྲ་མགོ་ཐོག་ཏུ་ཁྱེར། ལག་

པ་བཀྲུས་པའི་རྡེའུ་གང་བྱུང་ཞིག་ལག་ཏུ་ཁྱེར་ཐོན་ངེས་ན་སྣུམ་དྭངས་ཤིང་འཇམ་

ལ་རྡེའུ་དཀར་པོ་ལག་ཏུ་འཕྲོད་ཅིང། ལྡེའུ་ཤུལ་མ་གཏོགས་སྐྱོན་མི་ཡོང། མི་ཐོན་

ན་སྣུམ་ལུད་པ་དང་མེ་འབར་བ་སོགས་བྱེད་ཅིང་དཀྲུགས་པས་རྡེའུ་ནག་པོ་ལག་

ཏུ་འཕྲོད་པ་དང་ལག་པར་ཆུ་ཝུར་བརྒྱབ་པ། ཚིག་འགྲོ་བ་སོགས་མི་རུང་བ་ཡོང་

ཞིང་། ལག་པར་རྐྱེན་བྱུང་ནས་དཀར་པོ་ལོན་ན་ཐོན་མི་ཐོན་ཕྱེད་མའི་རྟགས་ཡིན་

ཀྱང་དེང་སང་སྣུམ་ཐོན་པའི་གྲལ་དུ་བྱེད་ཀྱི་འདུག་པ་དེ་ཁ་བཞིན་བྱེད། 

ཡང་རྡེའུ་མེད་པར་སྣུམ་དཀྲུགས་ནས་ལག་པར་རྐྱེན་བྱུང་མ་བྱུང་རྟགས་

བྱེད་པ་ཞིག་ཀྱང་འདུག་པ། དོན་འབྲས་འགངས་ཆེ་ཆུང་ལ་དཔགས་པའི་དེས་

ཀྱང་བྱེད་ཅིང་། ལྕགས་ལ་གདམས་ངག་བཞིན་འགྲོ་བས་ཕྱིས་བྱེད་མཁན་ཆེར་མི་

ཡོང། བྱེད་ཀྱང་རི་ཚིག་སོགས་བྱེད་ལུགས་རྡོ་དང་འདྲ་བ་ལ་ལེན་པ་དང། ལྕགས་

(ལྕེས་) འདག་(ལྡག་)སོགས་བྱས་པའི་རྐྱེན་བྱུང་མ་བྱུང་ལ་བརྟག་པ་བྱེད། འདམ་ཆུ་

སོགས་ནི་བསྐོལ་བའི་རྡེའུ་འཇུག་པ་སོགས་བྱེད་ལུགས་སྣུམ་དང་འདྲ་བ་ཡིན། །

༡༠ བརྐུས་པ་འཇལ་གྱི་ཞལ་ལྕེ། 

བརྐུས་པ་འཇལ་གྱི་ཞལ་ལྕེ་ནི་མ་བྱིན་ལེན་པ་རྐུན་མའི་ཡུལ་དང་ནི། །རྫས་

ཀྱི་རྣམ་དཔངས་ཆེ་ཆུང་བརྟག་བྱས་ཏེ། །ལུས་སྟོང་ནག་གཅོད་འཇལ་ཡུལ་གང་

མཚམས་སོགས། །བདེན་འབྲེལ་བབ་ཐོབ་ཁྲིམས་དང་མཐུན་པར་གྱིས། །ཞེས་

ཁྲིམས་ཡིག་རྙིང་པ་རྣམས་ལ་བཙན་པོའ་ིཁྲི་འཇལ། དཀོན་མཆོག་བརྒྱད་ཅུ་འདབ་

(ལྡབ)། མཉམ་པའི་བདུན་འགྱུར་ངོ་བརྒྱད་ཟེར་བ་འདུག་ནའང་། དེང་སང་བརྒྱད་

འཇལ་ངོ་དགུ་བདུན་འགྱུར་ངོ་བརྒྱད། སྐྱེད་(སྐྱིན་)ཁྲིད་ཚབ་གསུམ། རྒྱུ་ནོར་ངོ་བསྟོད་



236

བོད་ཀྱི་སྔར་སྲོལ་ཁྲིམས་ཡིག་ཞིབ་འཇུག

ཞུ་གཤགས་ཚན་གྲངས་སྤྲོད་པ་དང་། ཡང་ཀུན་རྩད་ཆོད་ངེས་ཀྱང་ངན་ཤེད་ཀྱི་ངོས་

མ་བླངས་ན་འཇལ་གྱི་ཐོག་ཁྲིམས་ས་ནས་ཆད་པ་སོགས་ཕན་ཚུན་གྱི་བདེན་པ་དང་

བསྟུན་སྐབས་དང་སྦྱར་བའོ། །

༡༡ ཉེ་འབྲེལ་འབྲལ་སྡུམ་གྱི་ཞལ་ལྕེ། 

ཉེ་འབྲེལ་འབྲལ་སྡུམ་གྱི་ཞལ་ལྕེ་ནི་ཉེ་འབྲེལ་མི་འཕྲོད་འདུ་འབྲལ་ཤར་བ་ན། 

ཕན་ཚུན་བྱས་བྱུང་ཕོ་མོའ་ིདབྱེ་བ་སོགས། ཞིབ་པར་བརྟགས་ཏེ་དེ་ཁའི་དགོས་

ལུགས་རྣམས་བབ་ཐོབ་བདེན་འབྲེལ་ཁྲིམས་སྲོལ་མཐུན་པར་བྱེད། ཅེས་དཔེར་

ན་ཁྱིམ་ཐབ་དགའ་འདུས་ཀྱིས་བྱས་པ་དང། བར་མི་བཅུག་ནས་བྱས་པ་སོགས་

སྐྱིད་སྡུག་འདྲེས་པ་གང་ལ་ཡང་ཐོག་མའི་ཁ་དན་གྱི་རིགས་དང༌། འབྲལ་དགོས་

པའི་རྐྱེན་ཁའི་རྩ་བ་ནས་ཞིབ་ཏུ་བཅད་པའི་བདེན་པ་གཙོ་བོར་གཞག་དགོས་ཤིང། 

དེ་ལ་དང་པོའ་ིཁྲིམས་ཡིག་རྙིང་པ་རྣམས་ན་ཕོ་བསྐྱུར་ཞོ་བཅོ་བརྒྱད་སྟག་གི་བྱ་རུ་

ཅན། མོ་བསྐྱུར་ཞོ་བཅུ་གཉིས་གཟིག་གི་ཐིག་ལེ་ཅན་ཞེས་པ་འདུག་པ་ངོ་བོ་གོང་གི་

བདེན་པ་ཕོ་ཆེ་ན་མོས་བསྐྱུར་ཐུན་གསུམ་གྱི་ཞོ་བཅོ་བརྒྱད་བདེན་ཡུས་ལུས་གང་

སྤྲོད་པ་དང་། གོས་གཟན་རྩམ་གཡོག་དགོས་པ། ཆེ་བ་ལ་གསོན་སྟོང་སྒྲིག་པ། ཆུང་

བ་ལ་གསུམ་ཚན་གཏོང་བ་སོགས་བདེན་པ་ཆེ་ཆུང་ལ་དཔགས་པའི་སྤྲོད་འཇལ་

བྱེད་ཅིང་། བདེན་པ་མོ་ཆེ་ན་ཕོས་བསྐྱུར་ཞོ་བཅུ་གཉིས་དང་། གཡོག་ཟད་འཐུད་

ཅེས་ཉིན་གླ་བྲེ་གསུམ་མཚན་གླ་བྲེ་གསུམ། 

ཡང་ཉིན་གླ་སེ་བ་རེ་དང་མཚན་གླ་བྲེ་གསུམ་མའི་ཁུངས་དང་འགངས་ཆེ་ཆུང་

ལ་དཔགས་པ་བྱེད། ཟད་འཐུད་མོ་རང་(རེངས་)སྡོད་རིང་ཕ་མིང་གིས་སྦྱིན་པའི་གོས་

ཟན་གང་ཟད་ཀྱི་གུན་བསྒྲིག ཕོ་ནོར་མོ་ནོར་ཞེས་བདེན་པ་ལ་མ་ལྟོས་པའི་ཕ་མིང་

ལེའུ་གཉིས་པ། བོད་ཀྱི་སྔར་སྲོལ་ཁྲིམས་ཡིག་གི་བྱུང་འཕེལ།

གིས་བཏགས་པ་མོ་ལ་འཇགས་པ་དང༌། ཁྱོ་ཕོས་བཏགས་པ་ཁྱོ་ཕོ་རང་ལ་སྤྲོད་པ་

ཀུན་ལ་བྱེད་ཅིང་། མོ་བདེན་པ་ཆེ་ཡང་ཁྱོ་ཕོས་བདེན་ཡུས་ཀྱི་མིང་དུ་བཏགས་པ་

མོ་ལ་སྤྲོད་མི་དགོས། ཡང་ཕྲུ་གུས་འབྲེལ་ན་བུ་ཕ་ལ་བདག་པ་དང་། བུ་མོ་མས་

གསོ་དགོས་པ་སོགས་ལ། བུ་ལ་ནུ་རིན་ཞོ་གྲངས་སུ་འགངས་ཆེ་ཆུང་ལ་དཔགས་

པའི་གཅོད་པ་དང༌། བུ་མོ་ལ་ལྟོ་སྐལ་གཅོད་པ། མ་ལ་ལྟོ་སྐལ་ས་ཞིང་ཁང་པ་དང༌། 

བཏགས་པའི་ལུས་ཆས་འཇགས་པ་སོགས་བྱེད་ལུགས་སྐབས་དང་བསྟུན་པར་

བྱེད། ཡང་སྤུན་ཕ་བུ་ནང་མཚམས་ཀྱི་འབྲེལ་སྡུམ་ལ་ཕྱོགས་ཕྱོགས་སུ་མི་ངོ་མང་

ཉུང་ལ་དཔགས་པའི་སྐྱེས་རྒྱལ་གྱི་སྐལ་བའི་བཞི་ཟུར་ཙམ་གྱི་འགྲོས། སྐྱེ་དམན་

ལ་མི་མགོ་ཐལ་ཤས་ཀྱིས་ས་ཁང་ནོར་རྫས་གང་ཡོད་བགོད་ར་སྙོམས་པར་བྱ། ཕ་

མ་དང་རྒན་མགོར་འདེམ་ཁ་གཏོང། གཞན་ཤོ་རྒྱག་འདེམ་རེས་སོགས་གང་རུང་

བདེན་པ་དང་བསྟུན་པ་བྱེད། 

ཡང་བུ་མོ་ཁྱིམ་དུ་འགྲོ་རུ་ཡོང་ན་སྐལ་རྫོངས་གང་ཐོབ་ལུགས་སྲོལ་ལྟར་

སྤྱི་ཐོག་ནས་འཇོག ཡང་བཙུན་པ་ཡོད་ན་ཐབ་ཆས་ཞིང་སྐལ་ལམ་ཆོས་རྒྱགས་

སྐྱེལ་དགོས། གོས་གཟན་འཆོས་པ་སོགས་དེ་དོད་དབྱེ་བ་འབྱེད། བཙུན་མ་ལ་

ཡང་དེས་མཚུངས་པའི་རྒྱ་དཔངས་རིག་པས་དཔྱད་ནས་འབྱེད་དགོས་ཤིང་། ཡང་

རིགས་རུས་མ་གཅིག་པ་སྐྱིད་སྡུག་མཉམ་དུ་འཚོགས་པ་སླར་བྲལ་བ་ལ། ཚོགས་

དུས་ཀྱི་རྒྱུ་ཆེ་ཆུང་བཅས་པ་རྩ་བ་ཡིན་མིན་བདེན་པ་ཆེ་ཆུང་སོགས་ཀྱི་སྒོ་ནས་

བདེན་ཐོག་ཏུ་འཁྱོལ་བའི་གཅོད་རྒྱ་བྱེད་དགོས་པ་ཡིན། །

༡༢ བྱི་བྱས་བྱི་རིན་གྱི་ཞལ་ལྕེ།

བྱི་བྱས་བྱི་རིན་གྱི་ཞལ་ལྕེ་ནི། ཡུལ་གཉན་བཙུན་མོ་བླ་མའི་ཕྱག་རྒྱ་མ། །དེ་

བོད་ཀྱི་སྔར་སྲོལ་ཁྲིམས་ཡིག་ཞིབ་འཇུག

བཞིན་མི་དྲག་གཞི་བ་ཁྱིམ་མཚེས་ཀྱི། །བདག་ཅན་བུད་མེད་བཅར་ལ་བྱི་རིན་

ནི། །སྲོལ་རྒྱུན་ཁྲིམས་དང་མཐུན་པའི་གང་འཚམས་བྱེད། །ཅེས་སྔོན་གྱི་ཆོས་

རྒྱལ་གྱི་ཁྲིམས་ཡིག་རྙིང་པ་རྣམས་ན་བྱི་བྱས་པའི་ཡན་ལག་གི་ཕྲན་བཅད་ནས་

ཡུལ་གཞན་དུ་སྤྱུགས་ཞེས་འདུག་ནའང༌། འདི་ནི་བླ་མ་དཔོན་པོ་སོགས་ཀྱི་བཙུན་

མོ་ལ་མི་འོས་པའི་བྱི་བྱས་པ་ན་དེ་ནག་གཅོད་ཟེར་བའི་ཚིག་ཡིན་ཞིང་། གཞན་མ་

རང་བཞིན་གཅོད་རྒྱ་བྱེད་པ་ལ། ཁྲིམས་ཡིག་རྙིང་པ་འགའ་ཞིག་ཏུ་རླིག་ཞོ། སྤོག་

སྲང་། གྲ་ལུག་རྩེ་དར། ཁྱབ་རྟ་ཞོལ་གཡག་ཟེར་བ་འདུག་ནའང༌། འདིར་བདེན་པ་

གཙོ་བོར་བྱས་ནས་མི་མཉམ་པའི་བྱི་འཇལ་སྲང་གསུམ། གསོན་སྟོང་གི་ཁུངས་

སྟོང་གི་སྲོག་གི་བཞི་ཟུར། རྒྱལ་ཡུས་ཇ་བར་སྣུམ་གྱིས་གཙོས་པའི་བདུན་ཚན་

བྱེད། ཁུངས་འདྲ་བ་ལ་ཁྲིམས་མེད་ཀྱི་བྱ་བ་བྱས་པ་ལ། བྱི་འཇལ་ལ་གསོན་སྟོང་

སོགས་བསྡོམས་པར་སྲང་གསུམ་ནས་དོའ་ིབར་དང་། རྒྱལ་ཡུས་གོས་གཟན་གྱིས་

གཙོས་པའི་ལྔ་ཚན་བདུན་ཚན་གང་རིགས། 

སྐྱེ་དམན་གྱིས་ཚུར་འགེབས་བྱས་ན་བྱི་བྱས་ལ་སྲང་གང་དང༌། རྒྱལ་

ཡུས་གོས་ཀྱིས་གཙོས་པའི་སུམ་ཚན་ཙམ་མ་གཏོགས་གསོན་སྟོང་གི་མིང་དུ་

མི་དགོས། བཙུན་མ་ཕབ་པ་དགོན་པའི་སྒྲིགས་བཅའ་ཡིག་གང་ཡོད་བྱེད་དགོས། 

ཡང་བདག་ཅན་གྱི་ཁྱོ་གར་ཁྱིམ་མཚེས་སྐྱེ་དམན་གྱིས་བསླད་ཐབས་བྱས་ན། སྐྱེ་

དམན་བདག་ཅན་མོ་རང་ལ་རྒྱལ་ཡུས་ཇ་བར་སྡུམ་གྱིས་གཙོས་པའི་བདུན་ཚན། 

དཀར་ཡོལ་གྱིས་གཙོས་པའི་ལྔ་ཚན་སོགས་རྣམ་དཔངས་ཆེ་ཆུང་ལ་དཔགས་

པའི་གཅོད་རྒྱ་བྱེད་ཅིང། ཡང་བྱེས་སམ། ཐེངས་རེ་གཉིས་ཀྱི་ཁྱོ་གས་ཕར་བཀབ་

པའི་འཛེམས་བྱས་པ་ལ་རྒྱལ་ཡུས་མི་དགོས་ཤིང། བྱི་བྱས་དྲུག་ཅུ་ཕྱིང་དཀར་

ཞེས་ནས་ཁལ་དྲུག་ཅུ་དང༌། ཕྱིང་དཀར་རེ་སྤྲོད་དགོས་པའི་རྒྱུན་འདུག་པ་ཡིན། །

ལེའུ་གཉིས་པ། བོད་ཀྱི་སྔར་སྲོལ་ཁྲིམས་ཡིག་གི་བྱུང་འཕེལ།

༡༣ ནམ་ཕར་ཚུན་གྱི་ཞལ་ལྕེ། 

ནམ་ཕར་ཚུན་གྱི་ཞལ་ལྕེ་ནི། ཕན་ཚུན་རྟ་ཕྱུགས་རྒྱུ་ནོར་གཡར་སྐྱི་

སོགས། །ཟློས་པ་བྱུང་ལ་ཚིག་གི་ཞིབ་ཚངས་སྦྱངས། །གཅོད་རྒྱའི་མི་ནི་བློ་ནི་

གཟུར་གནས་པ། །བྱ་བྱེད་གང་ཅི་ཁྲིམས་མཐུན་བབ་ཐོབ་གྱིས། །ཞེས་པ་དཔེར་

ན། སེམས་ཅན་དྲེའུ་མཛོ་གཡག་སོགས་གང་རུང་ཞིག་གཡར་ནས་གཡར་མཁན་

གྱི་ལག་ཏུ་ཤི་ན་ཟི་ཁུངས་ཀྱི་རིན་འཇལ་བ་དང་། སྐྱོན་མེད་དུ་འཕྲོད་ནས་ཞག་ལོན་

པས་ཤི་ན་གཡར་མཁན་ལ་ཁག་དཀྲི་ས་མེད་པ་དང༌། ཡང་སྐྱོན་མེད་དུ་འཕྲོད་ནས་

ནམ་ཕྱེད་ཚུན་ལ་ཤི་ན་གཡར་མཁན་གྱིས་རིན་སྤྲོད་དགོས། ནམ་ཕྱེད་ཕན་ལ་ཤི་

ན་ནོར་བདག་གིས་རིན་རྩོད་སློང་མི་བྱེད་པ་རྣམས་སྔར་གྱི་ཁྲིམས་ཡིག་རྙིང་པ་

ནའང་འདུག་ཅིང། ད་ལྟ་ཡང་དེ་ཁ་བྱེད་པ་དང༌། ཡང་སྒལ་རྨ་སོགས་རྐྱེན་རྩ་ལ་

བརྟེན་ནས་ཤི་བ་བྱུང་ན། རྐྱེན་རྩ་ཆེ་ཆུང་གིས་རིན་གྱི་ཆ་ཤས་སྤྲོད་ཅིང་རིགས་

དེས་མཚུངས་པའི་གཡར་པོ་ཐམས་ཅད་ལ་དཔེ་འདྲ་བ་ཞིག་དགོས་རྒྱུ་ཡིན། 

གཞན་ཡང་སྣ་ཚོགས་པ་ལ་ཚར་མ་ཤིང་གཟན་སོགས་ལ་མེ་བརྒྱབ་ན་ཉེས་

ཆད་ཆད་ལས་གང་ཡིན་སྒྲུབ་དགོས་པ་གཞིར་བཅས་ཤིང་། བདག་པོ་ལ་དེ་ཁའི་

ཚབ་འབུན་འགྲོས་སུ་སྒྲིག་པ་དང། རྒྱལ་ཡུས་འོས་བབ་སོགས་སུ་གཏོང་བ་དང་། 

ཡང་དབྱར་གྱི་ཞིང་ལ་བསམ་ངན་གྱི་ཆུ་གཏོང་བ་དང་། སྔོ་རས་བྱེད་པ། སེམས་

ཅན་གཏོང་བ་སོགས་བྱས་ན་ཡང་གོང་དུ་ཆད་འགྲོས་གཞིར་བཅས་ཤིང་། བདག་

པོ་ལ་དེ་ཁའི་སྟོན་ཐོག་གི་ཁུངས་སྒྲིག་པའམ། རྨོས་ཁྲོལ་ས་བོན་གྱི་ཚབ་སྒྲིག་པ་

སོགས་སྐབས་དང་བསྟུན་པ་བྱེད། ཡང་རྩྭ་རིགས་སོགས་བདག་ཐོབ་མཚམས་ནས་

སེམས་ཅན་ཟ་སྙེགས་ཆེད་གཏད་བྱས་ན་མཐོ་(ཐོ་)ཁོངས་སུ་གང་སླེབས་ཀྱི་སེམས་

ཅན་བཅུས་(གཅུས་)གཏོང་བ་དང། སྔོན་གྱི་ཡིག་དན་ཡོད་ན་འབའ་སེལ་ཙམ་འགེལ་

བོད་ཀྱི་སྔར་སྲོལ་ཁྲིམས་ཡིག་ཞིབ་འཇུག

བ་སོགས་བདེན་ཡུས་ལ་དཔགས་པ་བྱེད། 

ཡང་ཤེད་མ་ཆུག་པའི་སེམས་ཅན་ཤོར་བ་རྣམས་ལ་སྤྲོད་འཇལ་མི་དགོས་

པ་སོགས། དེས་རིགས་མཚོན་པའི་བྱ་བ་ཆེ་ཆུང་གང་ལ་ཡང་ཟློས་པ་རྣམས་ལ་

ཁྲིམས་པ་བར་མི་སུས་བྱས་ཀྱང་ཕྱོགས་ལྷུང་མེད་པའི་མ་ཤེས་གོང་ཕུད་དཀོན་

མཆོག་དཔང་བཙུགས་ནས་དྲང་པོའ་ིརྒྱབ་སྐྱོར། གཡོ་ཅན་ལ་ཟོན་སྒྲིམས། སྤྲ་ཆལ་

གྱི་ཚོད་འཛིན། ཉེས་པའི་མཚང་འབྲུ། མ་ཉེས་པ་ལ་ཟོལ་གྱིས་བསྐྱངས་ནས་བདེན་

ཐོག་ཏུ་འཁྱོལ་བ་ཞིག་བྱས་ནས། མི་སྣ་སྣེ་མོར་སླེབས་པ་རྣམས་ཀྱི་ཞབས་ཏོག་ཏུ་

འགྱུར་ཞིང། རང་གི་དགེ་བ་ཅི་བྱས་པ་ལས་ཚོགས་ཆེ་བས་བར་མི་རྣམས་ཀྱིས་

འདི་བཞིན་གྱི་སྤང་བླང་བྱས་ན་རང་མི་གྲལ་དུ་ཚུད་ཅིང་། སྤྱི་ཁ་བྱམས་པ། མི་ཐ་

མལ་ཞིག་ཡིན་ཡང་དེ་ཁའི་དགེ་བ་དང། བསོད་ནམས་ཀྱིས་རང་བཞིན་ལྷུན་གྲུབ་

ཏུ་འགྱུར་བ་སོགས། 

དཔེར་ན། མང་བཀུར་རྒྱལ་པོའ་ིརྣམ་ཐར་གྱིས་ཤེས་པ་གྱིས་ཞེས། ཇི་སྙེད་

རྒྱལ་བའི་ཐུགས་རྗེའི་རིན་ཆེན་འབྱུང་གནས་ལས་ཐོན་ཚོགས་གཉིས་ཡིད་བཞིན་

ནོར་བུ་བསམ་འཕེལ་མཆོག །མི་མཇེད་ཞིང་གི་རྒྱལ་མཚན་རྩེ་མོར་མངོན་མཐོ་

ངེས་ལེགས་གཟི་འབར་གཙུག་ལག་གཉིས་ལྡན་བཀའ་ཁྲིམས་ཀྱི། འོད་ཟེར་ཉི་མ་

འབུམ་ལས་ཆེས་ལྷག་ཀུན་གསལ་མཐར་ཁྱབ་འདོད་དགུའི་ཆར་གྱིས་ཚིམ་བྱེད་

པའི། །ཁྲིམས་ཡིག་ཡན་ལག་དྲུག་ཅུའི་དབྱངས་ལྡན་འདི་ཉིད་ཡིད་བརྟན་བྱོས་ཤིག་

འདིར་སྐྱིད་ཕྱི་མར་སངས་རྒྱས་འགྱུར། །བགྲང་ཡས་བསྐལ་པར་ཚོགས་གཉིས་

སྔོན་སོང་ལེགས་སྤྱད་ཀྱི། །གནམ་གྱི་ཤེ་མོང་རབ་འབྱམས་རྒྱུད་ཀྱི་ནོར་འཛིན་

ཀུན། །འཁོར་ལོས་བསྒྱུར་བས་ཀུན་གྱི་སྤྱི་བོར་དབང་ཐོབ་པའི། །གཙུག་ལག་

གཉིས་ལྡན་ཁྲིམས་ཀྱི་ལེགས་བཤད་ངོ་མཚར་གཏམ། །སྔོན་གྱི་རྒྱལ་པོ་མེ་ལོང་

ལེའུ་གཉིས་པ། བོད་ཀྱི་སྔར་སྲོལ་ཁྲིམས་ཡིག་གི་བྱུང་འཕེལ།

གདོང་དང་སྲོང་བཙན་གྱིས། །ཁྲིམས་གཉིས་བཅའ་ཚེ་མཛད་མཚུངས་མ་ནོར་འདི་

བཀོད་པས། །འདི་ཡི་དགེ་བས་འགྲོ་རྣམས་ནད་མེད་ཚེ་རིང་ཞིང་། །བདེ་སྐྱིད་ཕུན་

ཚོགས་ཕྱི་མ་རྡོ་རྗེ་འཆང་ཐོབ་ཤོག །[314] ཅེས་བྱུང་། །

མདོར་ན། ཁྲིམས་ཡིག་ཞལ་ལྕེ་བཅུ་གསུམ་ལས་དང་པོ་རྒྱལ་པོའ་ིལུང་གིས་

སྣེ་མོར་བསྐོས་པ་རྣམས་ཀྱིས་སྲིད་དོན་སྒྲུབ་སྐབས་བརྩི་སྲུང་ཞུ་དགོས་པའི་རིམ་

པ་དང་། གཉིས་པ་ཞུ་བཞེས་བདེན་རྫུན་གྱི་ཞལ་ལྕེ་ནི་ཁྲིམས་སར་ཞུ་འབོད་བྱུང་

བར་ཉེ་རིང་ཕྱོགས་ཞེན་བྲལ་བའི་བདེན་རྫུན་ཤན་འབྱེད་བྱེད་ལུགས་སྐོར་གྱི་གཏན་

འབེབས། གསུམ་པ་ཁྲིམས་འགལ་ལུགས་དཀྲུག་བྱེད་མཁན་གང་དག་བཟུང་

དཀྱིགས་ཀྱིས་ཁྲིམས་ལུགས་སྐོར་གྱི་གཏན་འབེབས། བཞི་པ་ནག་ཆེན་ཁྲག་སྦྱོར་

གྱི་ཞལ་ལྕེ་ནི་ཁྲིམས་འགལ་ཚབས་ཆེན་བྱས་རིགས་ལ་མིག་འདོན་སྒྱིད་འབྲེག་

དང་། ཆུར་བསྐྱུར་དམེ་གསོད་སོགས་ལུས་སྲོག་ལ་ཐུག་པའི་ཆད་གཅོད་ཚ་ནན་

བྱེད་པའི་སྐོར་གྱི་གཏན་འབེབས། ལྔ་པ་དྲན་འཛིན་ཆད་ལས་ཀྱི་ཞལ་ལྕེ་ནི་ཁྲིམས་

འགལ་བྱེད་ཚབས་དེ་ཙམ་ཆེན་པོ་མིན་པས་ལུས་སྲོག་གི་ཁྲིམས་ཆད་མི་ཐོབ་པའི་

རིགས་སླར་འདོམས་ཕྱིར་དྲན་འཛིན་གཏོང་བའི་སྐོར་གྱི་གཏན་འབེབས། དྲུག་པ་

ཧོར་འདྲ་ཟ་རྐང་གི་ཞལ་ལྕེ་ནི་ལམ་འཁེལ་མི་སེར་གྱིས་གཞུང་གི་མི་སྣར་འགྲོ་འདུག་

འཆག་ཉལ་དང་འབྲེལ་བའི་ཁྲལ་འུལ་སྒྲུབ་རྒྱུགས་བྱེད་ལུགས་དང་། གཞུང་གི་མི་

སྣས་ས་གནས་སུ་ཞུ་འབོད་བྱུང་རིགས་རྩིས་ལེན་སྒྲུབ་སྦྱངས་ཞུ་སྐབས་བབ་འབྲེལ་

གྱི་རིན་དོད་བསྡུ་ལུགས་སྐོར་གྱི་གཏན་འབེབས། བདུན་པ་བསད་པ་སྟོང་གི་ཞལ་

ལྕེ་ནི་མི་གསོད་གྱོད་གཞི་བྱུང་རིགས་ལ་གསོད་མཁན་གྱིས་ཕར་ཕྱོགས་ལ་སྲོག་

314.  བོད་ཀྱི་སྔ་རབས་ཁྲིམས་སྲོལ་ཡིག་ཆ་བདམས་བསྒྲིགས། བོད་ལྗོངས་སྤྱི་ཚོགས་ཚན་རིག་ཁང་གི་བོད་ཡིག་དཔེ་

རྙིང་དཔེ་སྐྲུན་ཁང་(གྲ་སྒྲིག་)ནས་བསྒྲིགས། ཕྱི་ལོ་ ༡༩༨༩། ཤོག ༡༤༦།

བོད་ཀྱི་སྔར་སྲོལ་ཁྲིམས་ཡིག་ཞིབ་འཇུག

རིན་ནམ། སྟོང་འཇལ་སྤྲོད་བྱེད་དགོས་པའི་སྐོར་གྱི་གཏན་འབེབས། 

བརྒྱད་པ་རྨས་པ་ཁྲག་གི་ཞལ་ལྕེ་ནི་རྒྱ་འདྲེ་འཁྲུག་འཛིང་སོགས་ཀྱི་གཞན་ལ་

རྨས་སྐྱོན་བཟོས་རིགས་ལ་ཚབས་ཆེ་ཆུང་ལ་གཞིགས་པའི་གསོས་གླ་སྤྲོད་དགོས་

སྐོར་གྱི་གཏན་འབེབས། དགུ་པ་བསྙོན་ཧམ་མནའ་དག་གི་ཞལ་ལྕེ་ནི་རྩོད་གཞིའམ་

ཁ་མཆུ་ཐོན་པའི་ཡིན་མིན་བསྙོན་བྱུང་བ་ལ་མནའ་སྐྱེལ་པའི་ལམ་ནས་ཤན་འབྱེད་

བྱེད་སྲོལ་ཞིག བཅུ་པ་བརྐུས་པ་འཇལ་གྱི་ཞལ་ལྕེ་ནི་གཞན་རྒྱུ་ནོར་རྫས་སོགས་

མ་བྱིན་ལེན་པ་རྩད་བཅད་དེ་རྐུན་མའི་ཡུལ་དུ་གྱུར་པའི་རྫས་ཀྱི་དཔངས་ཆེ་ཆུང་

དང་། ཡུལ་མི་འདྲ་བའི་གནས་ཚུལ་སོགས་ལ་བརྟག་ནས་རྐུ་མཁན་ལ་ཉེས་ཆད་

གཅོད་རྒྱུའི་གཏན་འབེབས། 

བཅུ་གཅིག་ཉེ་འབྲེལ་འབྲལ་སྡུམ་གྱི་ཞལ་ལྕེ་ནི་ཕ་མ་བུ་ཕྲུག་དང་། བཟའ་མི། 

གཅེན་གཅུང་སོགས་ཁྱིམ་ཐབ་སྐྱིད་སྡུག་འདྲེས་པ་འགལ་རྐྱེན་སྣ་རིགས་ལ་བརྟེན་

པའི་གྱེས་འཐོར་འགྲོ་སྐབས་རྒྱུ་ནོར་བགོ་ལུགས་དང་འབྲེལ་བའི་གཏན་འབེབས། 

བཅུ་གཉིས་བྱི་བྱས་བྱི་རིན་གྱི་ཞལ་ལྕེ་ནི་གཞན་གྱི་བུད་མེད་ལ་མི་འོས་པའི་བྱི་

བྱས་པར་བྱི་འཇལ་གཅོད་པའི་གཏན་འབེབས། བཅུ་གསུམ་ནམ་ཕར་ཚུར་གྱི་ཞལ་

ལྕེ་ནི་ཞིང་འབྲོག་ཐོན་སྐྱེད་དང་འབྲེལ་བའི་ཁ་མཆུ་རྩོད་གཞི་བྱུང་རིགས་ཁྲུན་ཐག་

གཅོད་པའི་གཏན་འབེབས་བཅས་སོ། ། 

ལེ་ཚན་གསུམ་པ། 《ཞལ་ལྕེ་བཅུ་གསུམ་》གྱི་ཐུན་མིན་ཁྱད་ཆོས།

སྤྱིའི་ཆ་ནས་བལྟས་ན་《ཁྲིམས་ཡིག་ཞལ་ལྕེ་བཅུ་གསུམ།》ལ་ཐུན་མིན་གྱི་

ཁྱད་ཆོས་འདི་འདྲ་ཞིག་ལྡན་ཡོད་དེ། དང་པོ་ཕྱི་རྣམ་པའི་ཐོག་ནས་ཁྲིམས་མང་

གཅིག་བསྡུས་སུ་བྱས་པའི་ཁྱད་ཆོས་མངོན་གསལ་དོད་པ།《ཁྲིམས་ཡིག་ཞལ་

ལེའུ་གཉིས་པ། བོད་ཀྱི་སྔར་སྲོལ་ཁྲིམས་ཡིག་གི་བྱུང་འཕེལ།

ལྕེ་བཅུ་གསུམ།》ནང་གི་བསད་པ་སྟོང་གི་ཞལ་ལྕེ་དང་། རྨས་པ་ཁྲག་གི་ཞལ་ལྕེ། 

བརྐུས་པ་འཇལ་གྱི་ཞལ་ལྕེ། ནག་ཆེན་ཁྲག་སྦྱོར་གྱི་ཞལ་ལྕེ་སོགས་ཉེས་དོན་ཁྲིམས་

ཡིག་གི་སྐོར་ཡོད་ལ། ཉེ་འབྲེལ་འབྲལ་སྡུམ་གྱི་ཞལ་ལྕེ་དང་། ནམ་ཕར་ཚུར་གྱི་

ཞལ་ལྕེ། བྱི་བྱི་རིན་གྱི་ཞལ་ལྕེ་སོགས་རྒྱུ་ནོར་སྙོམས་སྒྲིག་བྱེད་པའི་དམངས་དོན་

ཁྲིམས་ལུགས་ཀྱང་ཡོད། 

ཡང་སྣེ་མོ་ལས་འཛིན་གྱི་ཞལ་ལྕེ་དང་། ཧོར་འདྲ་ཟ་རྐང་གི་ཞལ་ལྕེ་སོགས་

གཞུང་གི་ལས་འཛིན་མི་སྣའི་བྱ་བའི་སྤྱོད་ལམ་སྡོམ་པའི་ཁྲིམས་སྲོལ་ཡོད་ལ། 

ཞུ་བཞེས་བདེན་རྫུན་གྱི་ཞལ་ལྕེ་དང་བསྙོན་ཧམ་མནའ་དག་གི་ཞལ་ལྕེ་ལྟ་བུ་ཞུ་

འབུལ་གཏུག་བཤེར་བྱེད་ལུགས་དང། དེ་དག་ལ་ཞིབ་དཔྱོད་བྱེད་ལུགས། དཔྱད་

མཚམས་གཏོང་སྟངས་སོགས་དང་འབྲེལ་བའི་ཁྲིམས་སྲོལ་ཡང་ཡོད་པ་སོགས་

ཁྲིམས་ཀྱི་ངོ་བོ་དང་། ཁྱབ་ཁོངས། གོ་རིམ་སྣ་ཚོགས་ལ་གཅིག་བསྡུས་ཆེན་པོར་

བསྒྲིགས་ཡོད།

གཉིས་པ་ནང་དོན་ལ་གཏུག་ན་《ཁྲིམས་ཡིག་ཞལ་ལྕེ་བཅུ་གསུམ།》གྱིས་སྤྱི་

ཚོགས་སྟེང་གི་མི་ཡོད་ཚད་རིགས་རུས་སམ། གོ་བབ་བམ། ལས་ཐོབ་སོགས་ལ་

གཞིགས་ནས་རིམ་པ་མི་འདྲ་བར་དབྱེ་བ་ཕྱེ་བ་མ་ཟད། རིམ་པ་སོ་སོའ་ིཐོབ་ཐང་

དང་སྟོང་འཇལ་གྱི་ཚད་གཞི་མི་འདྲ་བ་ཡོད་པ་དེ། བོད་ཀྱི་རྒྱལ་ཐོག་རིམ་པའི་

ཁྲིམས་ཡིག་ཞལ་ལྕེ་ཁག་དང་འདྲ་བར་ཁྲིམས་ཡིག་ཞལ་ལྕེ་བཅུ་གསུམ་གྱི་ཞན་

ཆ་ཆེ་ཤོས་སུ་གྱུར་ཡོད། 

གསུམ་པ་ཉེས་ཆད་གཅོད་ལུགས་ཐད་དཔལ་འབྱོར་ཐོག་ནས་སྐྱིན་ཚབ་སྤྲོད་

རྒྱུ་གཙོ་བོ་བྱེད་པ་ལས། སྲོག་འཕྲོག་པའི་ལམ་ནས་ཉེས་ཅན་ལ་ཆད་པ་གཅོད་རྒྱུར་

མཐའ་གཅིག་ཏུ་ངོ་རྒོལ་བྱེད་ཀྱི་ཡོད། བོད་ཀྱི་སྤྱི་ཚོགས་ཧྲིལ་པོ་སངས་རྒྱས་ཆོས་

བོད་ཀྱི་སྔར་སྲོལ་ཁྲིམས་ཡིག་ཞིབ་འཇུག

ལུགས་ཀྱི་ཤུགས་རྐྱེན་ཟབ་པའི་སྤྱི་ཚོགས་ཤིག་ཡིན་སྟབས། སངས་རྒྱས་ཆོས་

ལུགས་ཀྱི་སྲོག་གཅོད་སྤོང་བའི་འདུ་ཤེས་ཀྱིས་བོད་ཀྱི་ཆབ་སྲིད་སྐྱོང་བའི་ཁྲིམས་

སྲོལ་ལའང་ཤུགས་རྐྱེན་ཆེན་པོ་ཐེབས་ཡོད། 

ཁྲིམས་སྲོལ་འཛུགས་སྐྱོང་དང་འབྲེལ་བའི་དགོངས་བཞེད་འདི་ལྟ་བུས་བོད་

ཀྱི་ཁྲིམས་སྲོལ་ལག་ལེན་ལ་ཤུགས་རྐྱེན་ཆེན་པོ་བཏང་ཡོད་ལ།《ཁྲིམས་ཡིག་ཞལ་

ལྕེ་བཅུ་གསུམ།》གཏན་འབེབས་བྱ་ལམ་ཡང་ཚུལ་དེ་ལས་མ་འདས་པས། གྱོད་

གཞི་སྣ་རིགས་དང་འབྲེལ་བའི་ཉེས་ཅན་ཁྲིམས་ལས་འགལ་བར་ཆད་པ་གཅོད་

ལུགས་ཐད། གཙོ་བོ་དཔལ་འབྱོར་གྱི་ཐོག་ནས་ཉེས་ཆད་གཅོད་པ་ཤས་ཆེ་བ་སྟེ། 

རྒྱ་འདྲེ་རྒྱག་པ་སོགས་སྤྱིར་བཏང་གི་ཁ་མཆུ་རྩོད་གླེང་ནས་མི་བསད་གྱོད་གཞི་

ཆེན་པོར་ཐུག་པའི་བར་གྱི་ཁྲིམས་འགལ་བྱ་སྤྱོད་སྣ་ཚོགས་ལས། ནག་ཉེས་སྡིག་

ཏོ་ཚབས་པོ་ཆེ་རེ་ཟུང་ཕུད་པའི་གཞན་མང་ཆེ་བ་དཔལ་འབྱོར་གྱི་ཉེས་ཆད་གཅོད་

པར་བརྟེན་ནས་ཐག་གཅོད་བྱེད་ཀྱི་ཡོད།

དེ་བཞིན་《ཁྲིམས་ཡིག་ཞལ་ལྕེ་བཅུ་གསུམ།》དུ་གཏན་ལ་ཕབ་པའི་དཔལ་

འབྱོར་ཀྱི་ཆད་པ་བཅད་པ་རིགས་གསུམ་དུ་བསྡུ་སྟེ། ཉེས་ཆད་དང་། སྐྱིན་ཚབ། 

གླ་ཡོན་བཅས་ཡིན་ལ། དཔལ་འབྱོར་གྱི་ཉེས་ཆད་གཅོད་པར་བརྟེན་ནས་ཕྱོགས་

གཅིག་ནས་ཉེས་ཅན་ལ་ཁྲིམས་གཅོད་ནན་མོ་བྱེད་ཐུབ་ལ། ཕྱོགས་གཞན་ཞིག་

ནས་གནོད་འཚེ་ཕོག་མཁན་ལ་དཔལ་འབྱོར་གྱི་གུན་གསབ་ངེས་ཅན་སྤྲོད་ཐུབ་

པའི་ཐོག སངས་རྒྱས་ཆོས་ལུགས་ཀྱི་དགོངས་པར་བསྟུན་པའི་ལམ་ནས་ཞེ་འཁོན་

དགྲ་ཤ་ལེན་རེས་བྱེད་པའི་ངང་ཚུལ་བསལ་ཏེ། སྤྱི་ཚོགས་ཀྱི་སྒྲིག་ལམ་བརྟན་སྲུང་

བདེ་འཇགས་ཡོང་རྒྱུར་ཕན་སྐྱེད་ཆེན་པོ་སྟེར་གྱི་ཡོད། 

མདོར་ན། 《ཁྲིམས་ཡིག་ཞལ་ལྕེ་བཅུ་གསུམ་》གྱིས་བོད་བཙན་པོའ་ིརྒྱལ་

ལེའུ་གཉིས་པ། བོད་ཀྱི་སྔར་སྲོལ་ཁྲིམས་ཡིག་གི་བྱུང་འཕེལ།

རབས་ཚུན་གྱི་ཁྲིམས་སྲོལ་འཛུགས་སྐྱོང་དང་འབྲེལ་བའི་གྲུབ་འབྲས་དང་། ལྷག་

པར་དུ་གཙང་སྟོད་རྒྱལ་པོའ་ིསྐབས་གཏན་ལ་ཕབ་པའི་《ཁྲིམས་ཡིག་ཞལ་ལྕེ་བཅུ་

དྲུག》གི་ནང་དོན་རྒྱུན་འཛིན་བྱས་ཡོད་པ་མ་ཟད། སྲོལ་རྒྱུན་དེ་རིགས་དང་སྐབས་

དེའི་བོད་ཀྱི་སྤྱི་ཚོགས་ལོ་རྒྱུས་འཕེལ་བའི་འགྲོས་དང་། རྒྱབ་ལྗོངས་དམིགས་

བསལ་བ་གཉིས་ཟུང་དུ་འབྲེལ་ཏེ།《ཁྲིམས་ཡིག་ཞལ་ལྕེ་བཅུ་དྲུག》གིས་གཙོ་བོ་

བྱས་པའི་བོད་ཀྱི་གནའ་རབས་ཁྲིམས་སྲོལ་ལ་དགག་བཞག་སྤོང་གསུམ་དང་འབྲེལ་

བའི་རྒྱུན་འཛིན་ལེགས་པར་བྱས་པས། གསར་དུ་གཏན་ལ་ཕབ་པའི་《ཁྲིམས་ཡིག་

ཞལ་ལྕེ་བཅུ་གསུམ།》འདི་ཉིད་བོད་ཀྱི་ཆོས་སྲིད་ཟུང་དུ་འབྲེལ་བའི་སྤྱི་ཚོགས་ཀྱི་

དོན་དངོས་དང་ཅུང་འབྱོར་ཞིང་། བཅད་ཁ་གཙང་ལ་འཐུས་སྒོ་ཚང་བ་ཞིག་བྱུང་

ཡོད།

དེ་ཡང་《ཁྲིམས་ཡིག་ཞལ་ལྕེ་བཅུ་གསུམ།》གྱིས་ཕྱོགས་གཅིག་ནས་བོད་

ཀྱི་སེར་སྐྱ་དབང་བསྒྱུར་བ་ཚོའི་རྩ་བའི་ཁེ་ཕན་དང་། ཡང་ཕྱོགས་གཞན་ཞིག་ནས་

མངའ་འབངས་མི་སེར་གྱི་གཞི་རྩའི་ཁེ་ཕན་ལ་འགན་སྲུང་ངེས་ཅན་བྱས་ཏེ། སེར་སྐྱ་

དབང་ཡོད་ཀྱིས་ཁྲིམས་འགལ་ཚོད་མེད་སྒོས་མངའ་འོག་མི་སེར་ལ་བརྡབ་གསིག་

ཚད་ལས་བརྒལ་བ་བྱེད་པར་བཀག་འགོག་བྱས་ཡོད་པ་དང་། ཕྱོགས་གཞན་གཅིག་

ནས་སྤྱི་ཚོགས་ཀྱི་ཟུར་དང་སྣེ་མོ་ཙམ་གྱི་ཐད་འདྲ་མཉམ་ངེས་ཅན་ཞིག་ཡོད་པའང་

མཚོན་པར་བྱས་ཡོད། དེའི་ཕྱིར།《ཁྲིམས་ཡིག་ལྕེ་བཅུ་གསུམ།》འདི་བཞིན་གཞུང་

ས་དགའ་ལྡན་ཕོ་བྲང་གི་རྩ་བར་གཏུག་པའི་ཁྲིམས་ཡིག་ཅིག་ཏུ་བྱས་ཏེ། བོད་ས་

རྒྱ་འོག་ཏུ་མ་ཤོར་བར་ལག་ལེན་དུ་བསྟར་ཡོད་ཅིང་། དེས་སྟེར་བའི་ཤུགས་རྐྱེན་

ནི་བོད་ཀྱི་ལོ་རྒྱུས་ཐོག་བྱུང་མྱོང་བའི་ཁྲིམས་ཡིག་གཞན་གང་ཞིག་ལས་ཀྱང་ལྷག་

པའི་ལེགས་ཆ་ལྡན་ཡོད། 

བོད་ཀྱི་སྔར་སྲོལ་ཁྲིམས་ཡིག་ཞིབ་འཇུག

ལེ་ཚན་བཞི་པ། ༸གོང་ས་བཅུ་གསུམ་པ་ཆེན་པོའ་ིསྐུ་དུས་ཀྱི་ཁྲིམས་ཡིག

༸གོང་ས་སྐུ་ཕྲེང་བཅུ་གསུམ་པ་ཆེན་པོའ་ིསྐུ་དུས་སུ་ཁྲིམས་ཁང་གསར་

འཛུགས་ཀྱི་དགོངས་གཞི་ཡོད་པར་མ་ཟད། ཉེས་ཚབས་ཇི་ཙམ་ཆེ་ན་ཡང་མིའི་

དབང་པོ་ཡན་ལག་གཅོད་བྲེག་བྱེད་མི་ཆོག་པའི་བཀའ་རྒྱ་སྩལ་ཡོད་པར་མ་ཟད། 

རྩེ་ཡིག་ཚང་ནས་ལོ་ལྟར་རི་ཀླུང་རྩ་ཚིག་ཅེས་རྫོང་གཞིས་ཁག་ལ་སྤྱང་ཀི་བྱི་བ་

ཕུད། དེ་བྱིངས་སྐམ་གཤེར་ལ་གནས་པའི་སྲོག་ཆགས་ཆེ་ཕྲ་ཅི་ལ་ཡང་གནོད་

འཚེ་མི་ཆོག་པའི་རྩ་ཚིག་སྤེལ་ནས་རི་རྒྱ་ཀླུང་རྒྱ་བསྡོམ་གྱི་ཡོད་ལ། རྫོང་གཞིས་

ཁག་དང་། གྲོང་ཚོ་ཁག་ལའང་དབྱར་ཁྲིམས་ཞེས་ལོ་རེའི་ཟླ་བ་བཞི་པའི་ཚེས་བཅོ་

ལྔ་ནས་སྟོན་ཁ་བཏང་རག་མ་གཏང་བར་འོང་གསེབ་ལ་གང་བྱུང་ཕྱིན་མི་ཆོག་པའི་

དམིགས་བསལ་གྱི་ཁྲིམས་ཀྱང་ཡོད། ལྷག་པར་ནག་ཆེན་རིགས་དབང་པོ་ཡན་ལག་

རྩ་བ་ནས་གཅོད་བྲེག་མི་ཆོག་པའི་ཁྲིམས་སྒྲིག་ནན་པོ་བཟོསཡོད།

དེ་སྔ་བོད་ཀྱི་མང་ཚོགས་ཀྱི་གྱོད་དོན་ཁྲིམས་ཐག་གཅོད་སྟངས་ནི། ཕྱི་ལོ་ 

༡༦༨༡ གཏན་འབེབས་གནང་བའི་《ཁྲིམས་ཡིག་ཞལ་ལྕེ་བཅུ་གསུམ་》ཞེས་པ་དེ་

གྱོད་གཞི་ཐག་གཅོད་བྱེད་པའི་རྩ་འཛིན་ལྟ་བུ་བརྩི་ཡི་ཡོད་ཅིང་། ཁྲིམས་ས་གོང་འོག་

ཅེས་རྫོང་སོ་སོའ་ིཁོངས་སུ་ཁ་མཆུ་ཐུག་པ་བྱུང་ན། ཁྲིམས་ས་འོག་མ་སྟེ་རྫོང་སོ་སོ་

ནས་ཐག་གཅོད་བྱེད་ཀྱི་ཡོད། རྫོང་གི་ཐག་གཅོད་བྱས་པར་གཉིས་མོས་ཡོད་ན་ཐག་

གཅོད་བྱས་པ་ཇི་བཞིན་སྒྲུབ་དགོས་པ་དང་། གལ་ཏེ་གཅིག་མོས་ཀྱང་ཅིག་ཤོས་མ་

མོས་ན་རྫོང་ནས་བཀའ་ཤག་ཏུ་སྙན་ཞུ་འབུལ་དགོས། བཀའ་ཤག་ནས་གྱོད་དོན་དེ་

བཤེར་ཁང་ལས་ཁུངས་ལ་སོགས་པར་སྤྲད་དེ། དེས་ཐག་གཅོད་ཀྱི་བཅད་ཁྲ་བཟོས་

ཏེ་བཀའ་ཤག་གི་ཆོག་མཆན་ཐོབ་རྗེས་དེ་བཞིན་དུ་ཐག་ཆོད་པ་བྱས། ཕྱིས་སུ་སྤྱི་

ཁྱབ་བཙུགས་རྗེས་རྫོང་ནས་སྤྱི་ཁྱབ་ལ་རིམ་པ་བཞིན་སྙན་ཞུ་བྱེད་དགོས་ཀྱི་ཡོད། 

ལེའུ་གཉིས་པ། བོད་ཀྱི་སྔར་སྲོལ་ཁྲིམས་ཡིག་གི་བྱུང་འཕེལ།

བོད་ཀྱི་ཁྲིམས་ཁང་ལས་ཁུངས་ལ་བཤེར་དཔང་ལས་ཁུངས་ཞེས་འབོད་

ཅིང་། དེ་ནི་ལྷ་ས་གཙུག་ལག་ཁང་ཁོངས་བྱང་རྒྱུད་དུ་ཡོད་ཅིང་། ཕྱི་ལོ་ ༡༧༡༠ 

ལོར་ཐོག་མར་གསར་འཛུགས་གནང་སྐབས་ཤོད་དྲུང་བཤེར་དཔང་གཉིས་དང་། 

དྲུང་ཡིག་གཅིག ལས་བྱ་མི་དྲུག་བཅས་ཡོད་འདུག་ཅིང་། དེས་སྤྱིར་བཏང་གི་གྱོད་

གཞིའི་རིགས་ཐག་གཅོད་གནང་གི་ཡོད། སྣང་རྩེ་ཤག་དང་ཞོལ་པ་ལས་ཁུངས་

གཉིས་ཀྱིས་ས་ཁོངས་བདག་དབང་གི་གྱོད་དོན་རིགས་ཐག་གཅོད་དང་སྦྲགས། 

བོད་གཞུང་གི་སྤྱི་ཁྱབ་ལས་ཁུངས་དང་། རྫོང་གཞིས་ཁག་སོ་སོའ་ིའགོ་བྱེད་དང་། 

ཚོ་པ་ཁག་གི་འགོ་གཙོ། རྒན་པོ་སོགས་ཚང་མས་གྱོད་གཞི་ཞུ་གཏུག་རྒྱག་ཆོག 

དགོན་སྡེ་ཆེ་གྲས་ཁག་ལ་ཁྲིམས་འཛིན་ཞལ་ངོ་བསྐོ་གཞག་བྱས་ཏེ། དགེ་འདུན་

པའི་གྱོད་དོན་རིགས་ཞིབ་བཤེར་བྱེད་ཅིང་། དགེ་འདུན་པས་འདུལ་ཁྲིམས་འགལ་

རིགས་བྱུང་ཚེ་དང་ཐོག་དགོན་སྡེས་ཞིབ་བཤེར་བྱེད་པ་ལས་རིམ་པ་ཁག་གི་སྲིད་

གཞུང་གིས་ཐེ་ཇུས་བྱས་མི་ཆོག 

དགའ་ལྡན་ཕོ་བྲང་པའི་དུས་རིམ་ཕྱི་མའི་སྐབས་སུ་ཁྲིམས་གནོན་ནི་རྐུ་མ་

བརྐུ་བ་དང་འཁྲུག་རྩོད་སོགས་བརྒྱབ་སྟེ་མི་བསད་པ་སོགས་ཀྱི་དོན་རྐྱེན་བྱུང་

ཚེ། ཁྲིམས་ལྟར་འཛིན་བཟུང་བྱས་ཏེ་བཀག་ཉར་བྱེད་པ་དང་། རྟ་ལྕག་གཞུ་བ། 

རྐང་ལྕགས་ལག་ལྕགས་རྒྱག་པ་སོགས་ལས། ལས་དོན་གང་ཡོད་བཀའ་ཤག་ལ་

སྙན་ཞུ་འབུལ་དགོས་པ་དང་། སྤྱིར་བཏང་རྒྱག་རེས་བརྒྱབ་པ་དང་རྐུ་མ་བརྐུས་

པ་སོགས་ཀྱི་དོན་རྐྱེན་ཆུང་རིགས་རྣམས་བཀའ་ཤག་ལ་སྙན་སེང་ཞུ་མི་དགོས་

པར་རྫོང་རང་ནས་ཐག་གཅོད་བྱས་ན་འཐུས་ཀྱང་། མི་བསད་པ་ལ་སོགས་ཀྱི་

དོན་རྐྱེན་ཚབས་ཆེའི་རིགས་ཐོན་ཚེ་མཐའ་མའི་ཁྲིམས་ཆད་ཇི་གནང་བཀའ་ཤག་་

འཆར་སྙན་ཕུལ་ཏེ། རྒྱང་འབུད་གཏོང་བའམ་ཚེ་གང་བཙོན་འཇུག་ལ་སོགས་པའི་

བོད་ཀྱི་སྔར་སྲོལ་ཁྲིམས་ཡིག་ཞིབ་འཇུག

ཁྲིམས་གཅོད་བྱ་ལམ་ཡོད། 

ཕྱི་ལོ་ ༡༩༥༦ ལོར་གྱོད་ཞིབ་ཞེས་གྱོད་དོན་ཞིབ་གཅོད་ལས་ཁུངས་གསར་

འཛུགས་བྱས་ཡོད་ཅིང་། དེའི་དོ་དམ་མི་སྣ་ཛ་སག་གཅིག་མཁན་རིམ་གཉིས་(མཁན་

དྲུང་སྟེ་དྲུང་ཡིག་ཆེན་མོ་གཅིག་དང་རིམ་བཞི་གཅིག)དེ་སྔའི་བཤེར་ཁང་ལས་ཁུངས་ཟླ་བསྒྲིལ་

བཏང་བའི་མི་སྣ་ཤོད་དྲུང་གནས་ལྔ་པའི་ལས་ཚན་པ་གཉིས། དེ་མིན་ལས་བྱ་དྲུང་

དཀྱུས་སེར་སྐྱ་བཅུ་སྐོར་བཅས་ཡོད། ལས་འགན་གཙོ་བོ་གྱོད་ཅི་རིགས་བརྩད་

ཞིབ་བྱ་རྒྱུ་དང་། གནད་ཆེའི་གྱོད་དོན་༸གོང་ས་མཆོག་ལ་བཀའ་ཤག་བརྒྱུད་

སྙན་སེང་ཞུ་དགོས་པ་འགའ་ཞིག་ཕུད། ལས་ཁུངས་འདི་ནས་ཐག་གཅོད་བྱེད་

དབང་ཡོད་། འདི་ནི་དེ་སྔ་ལས་ཁུངས་ཁག་ནས་ཞོར་དུ་གྱོད་དོན་ཞིབ་གཅོད་བྱེད་

དགོས་པ་མང་དག་ཡོད་ཀྱང་། དེ་དག་ཟླ་བསྒྲིལ་ནས་ཕྱིས་གྱོད་དོན་མཐའ་དག་ལས་

ཁུངས་འདིས་ཐག་གཅོད་བྱེད་ཀྱི་ཡོད་ཅིང་། བྱེད་སྒོའ་ིརིགས་《ཁྲིམས་ཡིག་ཞལ་

ལྕེ་བཅུ་གསུམ་》དང་《བླང་དོར་གསལ་བྱེད་དྭངས་གསལ་ཉེར་གཅིག་》གཞིར་

བཟུང་ཡིན་འདུག་གོ། 

ས་བཅད་བརྒྱད་པ། བོད་ཀྱི་རིམ་བྱུང་ཞལ་ལྕེ་ཁག་གི་འབྲེལ་བ།

ལེ་ཚན་དང་པོ། མིག་ལྟོས་དཔེ་བཤུའི་འབྲེལ་བ།

དུས་རབས་བདུན་པའི་དུས་དཀྱིལ་དུ་བྱོན་པའི་བཙན་པོ་སྲོང་བཙན་གྱིས་

དབུ་བཙུགས་ཀྱིས། བཙན་པོ་རིམ་བྱོན་ནས་ལེགས་བཅོས་གནང་བའི་ཁྲིམས་ཡིག་

གི་ཤུགས་རྐྱེན་དེ། དུས་རབས་བཅུ་བདུན་པའི་ནང་གསར་བཟོ་བྱས་པའི་དགའ་

ལྡན་ཕོ་བྲང་པའི་སྐུ་དུས་ཀྱི་ཁྲིམས་ཡིག་ཞལ་ལྕེ་བཅུ་གསུམ་བར། བོད་ཀྱི་རྒྱལ་

ཐོག་རིམ་པར་བྱོན་ནས་ཞལ་ལྕེ་དང་ཁྲིམས་ཡིག་ཇི་སྙེད་ཅིག་གསར་བཟོ་གནང་

ལེའུ་གཉིས་པ། བོད་ཀྱི་སྔར་སྲོལ་ཁྲིམས་ཡིག་གི་བྱུང་འཕེལ།

ཡོད་ལས་ཆེ་ཡང་། ད་ལྟ་ཡོངས་གྲགས་མཇལ་རྒྱུ་ཡོད་པའི་བཙན་པོའ་ིསྐབས་ཀྱི་

ཞལ་ལྕེ་དང་ཁྲིམས་ཡིག་ཁག་དང་། ཕག་གྲུའི་སྐབས་ཀྱི་《ཞལ་ལྕེ་བཅོ་ལྔ་ 》དང་། 

གཙང་པའི་སྐབས་ཀྱི་《ཞལ་ལྕེ་བཅུ་དྲུག》དགའ་ལྡན་ཕོ་བྲང་སྐབས་ཀྱི་《ཞལ་ལྕེ་

བཅུ་གསུམ་》བཅས་ཀྱི་བར་ལ། ཡུལ་དུས་གནས་བབ་ཀྱི་དབང་གིས་ཕན་ཚུན་

སྣོན་འཕྲི་ཕྲན་བུ་གནང་ཡོད་པ་ལས། ཕྱིས་བྱུང་ཞལ་ལྕེ་ཁག་གི་མ་ཕྱི་ཞལ་ལྕེ་སྔ་

མར་མིག་ལྟོས་དཔེ་བཤུ་བྱས་པའི་འབྲེལ་བ་ཤུགས་ཆེན་ཡོད་ལ། ལྷག་པར་དུ་

དགེ་བ་བཅུའི་ཁྲིམས་ལ་གཞི་བཅོལ་ནས་ཆབ་འབངས་རྣམས་རྒན་མོ་གསེར་ཁུར་

ལྟ་བུའི་བདེ་འཇགས་ཡོང་རྒྱུར་རྩ་དོན་དུ་བཟུང་ཡོད། 

དེ་ཡང་ཕག་གྲུའི་སྐབས་ཀྱི་ཞལ་ལྕེ་དང་བཙན་པོའ་ིསྐབས་ཀྱི་ཁྲིམས་ཡིག་

བར་འབྲེལ་བ་ངེས་ཅན་ཡོད་པ་ནི། ཕག་གྲུའི་སྐབས་ཀྱི་ཁྲིམས་ཡིག་གི་འགོ་བརྗོད་

དུ། 《དཔྱིད་ཀྱི་རྒྱལ་མོའ་ིགླུ་དབྱངས།》ལས། བོད་ཆོས་རྒྱལ་གོང་མའི་ལུགས་སྲོལ་

བཟང་པོ་དགེ་བ་བཅུས་གཞི་བཟུང་བ་འདི་ཉིད། ཏའི་སི་ཏུས་གཙོ་བོར་མཛད་པར་

བཞེད་དེ།[315] ཞེས་དང་།《རྒྱལ་རབས་ཤེལ་དཀར་མེ་ལོང་།》ལས། བོད་ཆོས་

རྒྱལ་གོང་མའི་ལུགས་སྲོལ་བཟང་པོ་དགེ་བཅུའི་གཞི་བཅོལ་བའི་ཁྲིམས་ཡིག་ཞལ་

ལྕེ་བཅོ་ལྔའི་སྒོ་ནས་གཏན་ལ་ཕབ་སྟེ་རྒྱལ་ཁམས་སུ་དྲིལ་བསྒྲགས།[316] ཞེས་

བྱུང་བ་ལས་སྤུར་རྒྱལ་བཙན་པོའ་ིསྐབས་ཀྱི་ཁྲིམས་ཡིག་ལ་གཞི་བཅོལ་ཡོད་པ་

གསུངས་ཡོད་པ་མ་ཟད། ཁྲིམས་ཡིག་དངོས་ཀྱི་ལེ་ཚན་ཁག་གི་ནང་དུ་ཡང་འདྲ་

མཚུངས་སུ་སྣང་བ་ཇི་སྙེད་ཅིག་ཡོད། དཔེར་ན། བཙན་པོའ་ིསྐབས་ཀྱི་ཞལ་ལྕེ་ན་ལྔ་

ལས་མི་སྟོང་དགེའི་ཞལ་ལྕེ་དང་། བསྙོན་རྟོལ་དཀར་མིའི་ཞལ་ལྕེ། ཉེ་དུ་འདུམ་ཆོས་

315.  ངག་དབང་བློ་བཟང་རྒྱ་མཚོ། དེབ་ཐེར་དཔྱིད་ཀྱི་རྒྱལ་མོའ་ིགླུ་དབྱངས། མི་རིགས་དཔེ་སྐྲུན་ཁང་། ༡༩༨༠། ཤོག ༡༣༩།

316.  བོད་ཀྱི་ལོ་རྒྱུས་དེབ་ཐེར་ཁག་ལྔ། བོད་ལྗོངས་བོད་ཡིག་དཔེ་རྙིང་དཔེ་སྐྲུན་ཁང་། ཕྱི་ལོ་ ༡༩༩༠། ཤོག ༢༣༤།

བོད་ཀྱི་སྔར་སྲོལ་ཁྲིམས་ཡིག་ཞིབ་འཇུག

ཀྱི་ཞལ་ལྕེ་གསུམ། ཕག་གྲུའི་ཞལ་ལྕེ་བཅོ་ལྔའི་ནང་དག་སྡེབ་ཅུང་མི་འདྲ་བའི་ཐོག་

ནས་བསད་པ་སྟོང་གི་ཞལ་ལྕེ། སྨྱོན་ཧམ་མནའ་དག་གི་ཞལ་ལྕེ། ཉེ་འབྲེལ་འབྲལ་

བཟླུམས་ཀྱི་ཞལ་ལྕེ། ཞེས་བྱུང་མོད་དོན་ལ་གཅིག་ཏུ་སྣང་ངོ་། །

ཡང་གཙང་པའི་ཁྲིམས་ཡིག་ 《ཞལ་ལྕེ་བཅུ་དྲུག་ 》ནི་ཕག་མོ་གྲུ་པའི་ཞལ་

ལྕེ་བཅོ་ལྔ་གཞིར་བཟུང་སྣོན་འཕྲི་བྱས་ཡོད་པ་ནི། 《ཁྲིམས་ཡིག་ཞལ་ལྕེ་བཅུ་དྲུག》

ལས། རྒྱལ་པོའ་ིཁྲིམས་ཀྱི་དགོངས་པའི་ཁྲིམས་ཡིག་ཆེན་མོ་གཞིར་བཞག་ཡུལ་

ཁྲིམས་ལ་དཔེ་བླངས། རང་ཁྲིམས་ཡིན་ལུགས་གའུ་ལེ་བསྒྲིགས་ནས། ཞལ་ལྕེ་

ཆེན་མོ་བཅུ་དྲུག་གི་གཏན་ལ་ཕབ།[317] ཅེས་བྱུང་ལ། གཞི་རྐང་ཁྲིམས་ཡིག་དེ་

གཏན་ལ་འབེབས་བྱེད་སྐབས་ཚལ་པའི་ཁྲིམས་ཡིག་རྙིང་པ་སོགས་ལ་དཔྱད་གཞི་

གནང་སྐོར་ལས།[318] ཕག་གྲུའི་སྐབས་ཀྱི་ཞལ་ལྕེ་བཅོ་ལྔར་མིག་ལྟོས་དཔྱད་གཞི་

བྱས་སྐོར་ཚིགས་སེང་ལ་གསུངས་མེད་ཀྱང། གཙང་པའི་ཁྲིམས་ཡིག་གི་གླེང་

གཞིར་དབུས་ཀྱི་ཞལ་ལྕེ་དེ་རྣམས་རྒྱལ་རྒྱུད་ཁུངས་ཅན་གྱི་བཀའ་ཁྲིམས་མེད་

པ་ལ་དཔགས། རང་ཤེས་རང་དྲན་ལ་སོང་བའི་བདེན་རྫུན་མེད་པའི་ཆད་པ་ཆད་

ལན་གཏོང་བ།[319] ཞེས་དང་། ཟློས་པའི་ཞལ་ལྕེ་རྣམས་ཀྱང་སྔོན་གྱི་ཚིག་ཚོགས་

ཚིག་རོའ་ིརིགས་རྣམས་ཕུད་དེ།[320] ཞེས་བྱུང་བ་ལས་ཤེས་ཐུབ། 

317.  གཙང་སྟོད་རྒྱལ་པོའ་ིརྣམ་ཐར་དང་རྒྱལ་རབས། བོད་ལྗོངས་བོད་ཡིག་དཔེ་རྙིང་དཔེ་སྐྲུན་ཁང་། ཕྱི་ལོ་ ༢༠༡༡། ཤོག ༣༧།

318.  གཙང་སྟོད་རྒྱལ་པོའ་ིརྣམ་ཐར་དང་རྒྱལ་རབས་བཞུགས་སོ། །བོད་ལྗོངས་བོད་ཡིག་དཔེ་རྙིང་དཔེ་སྐྲུན་ཁང་། ཕྱི་

ལོ་ ༢༠༡༡། ཤོག ༣༣།

319.   གཙང་སྟོད་རྒྱལ་པོའ་ིརྣམ་ཐར་དང་རྒྱལ་རབས་བཞུགས་སོ། །བོད་ལྗོངས་བོད་ཡིག་དཔེ་རྙིང་དཔེ་སྐྲུན་ཁང་། ཕྱི་

ལོ་ ༢༠༡༡། ཤོག ༣༢།

320.  གཙང་སྟོད་རྒྱལ་པོའ་ིརྣམ་ཐར་དང་རྒྱལ་རབས་བཞུགས་སོ། །བོད་ལྗོངས་བོད་ཡིག་དཔེ་རྙིང་དཔེ་སྐྲུན་ཁང་། ཕྱི་

ལོ་ ༢༠༡༡། ཤོག ༣༡།

ལེའུ་གཉིས་པ། བོད་ཀྱི་སྔར་སྲོལ་ཁྲིམས་ཡིག་གི་བྱུང་འཕེལ།

དགེ་རྒན་ཆེན་མོ་ནོར་བུ་བསམ་འཕེལ་ལགས་ཀྱིས་ཕག་གྲུ་སྡེ་སྲིད་སྐབས་

གཏན་ལ་ཕབ་པའི་《ཁྲིམས་ཡིག་ཞལ་ལྕེ་བཅོ་ལྔའི་》དོན་ཚན་ཁག དཔེར་ན། 

དཔའ་བོ་སྟག་གི་ཞལ་ལྕེ་དང་། སྡར་མ་ཝ་ཡི་ཞལ་ལྕེ་སོགས་སོར་བཞག་བྱས་

པའི་རྨང་གཞིའི་སྟེང་། སྐབས་དེའི་གནས་བབ་ཆགས་སྟངས་ཀྱི་དགོས་མཁོར་

གཞིགས་ནས་དོན་ཚན་བཅུ་དྲུག་པ་ཀླ་ཀློ་མཐའ་འཁོབ་ཀྱི་ཞལ་ལྕེ་ཁ་སྣོན་བྱས་

ཏེ། དབུས་གཙང་ལ་ལྟོས་པའི་མཐའ་འཁོབ་མོན་ཡུལ་དང་། ཀློ་ཡུལ། དེ་མིན་

སོག་པོ་འདུས་སྡོད་ཆེ་བའི་བྱང་འབྲོག་གི་ས་ཆ་སོགས་སུ་ཐོན་པའི་འགལ་ཉོག་

སྣ་ཚོགས་སྙོམས་སྒྲིག་དང་ཐག་གཅོད་ཇི་ལྟར་བྱེད་དགོས་པའི་ཐད་ཁྲིམས་སྲོལ་

གྱི་གཏན་འབེབས་གསལ་པོ་བྱས་ཏེ། གཙང་སྟོད་རྒྱལ་པོའ་ིགཞུང་ནས་བོད་ཡུལ་

སྟོད་སྨད་ཀུན་ལ་དབང་ཁ་བསྒྱུར་བར་དམ་བསྒྲགས་བྱེད་ཀྱི་ཡོད།[321] ཅེས་བྱུང་

བ་ལས་ཤེས་ཐུབ། 

དེ་བཞིན་གཞུང་ས་དགའ་ལྡན་ཕོ་བྲང་པའི་དུས་སྐབས་སུ་བྱུང་བའི་ཁྲིམས་

ཡིག་ 《ཞལ་ལྕེ་བཅུ་གསུམ་པོ་》དེ། གཙང་པའི་ཁྲིམས་ཡིག་ 《ཞལ་ལྕེ་བཅུ་

དྲུག་》ལ་སྣོན་འཕྲི་ལེགས་བཅོས་བྱས་པ་ཞིག་ཡིན་པ་ནི། ཁྲིམས་ཡིག་ 《ཞལ་ལྕེ་

བཅུ་གསུམ་ 》གྱི་གླེང་གཞི་ལས། གཞན་ཡང་བཀའ་ཁྲིམས་ཀྱི་བྱེ་བྲག་རྣམས་ནི་

སྔོན་གྱི་ཁྲིམས་ཡིག་རྙིང་པ་རྣམས་གཞིར་འཇོག་མཛད། ཅེས་དང་། འདིར་དཔལ་

བོ་སྟག་གི་ཞལ་ལྕེ་ཞེས་གཡུལ་འབྱེད་ལུགས་དང་། སྡར་མ་ཝའི་ཞལ་ལྕེ་ཞེས་

རྫོང་འཛིན་ལུགས་དང་། སྣེ་མོ་ལས་འཛིན་གྱི་ཞལ་ལྕེ་ཞེས་སྡེ་དཔོན་གྱི་སྣེ་མོར་

མངགས་པ་རྣམས་ཀྱིས་བྱ་བ་ཆེ་ཕྲ་བྱེད་ལུགས་སོགས་ཞལ་ལྕེ་གསུམ་འདིར་

ཆ་མ་ཚང་འདུག་ནའང་། ཞུ་བཞེས་བདེན་རྫུན་གྱི་ཞལ་ལྕེ་ནས་བཟུང་ཞལ་ལྕེ་བཅུ་

321.  ནོར་བུ་བསམ་འཕེལ། སྡེ་པ་གཞུང་གི་ལོ་རྒྱུས་ཉིན་བྱེད་སྣང་བ། མི་རིགས་དཔེ་སྐྲུན་ཁང་། ཕྱི་ལོ་ ༢༠༡༧། ཤོག ༥༧༠།

བོད་ཀྱི་སྔར་སྲོལ་ཁྲིམས་ཡིག་ཞིབ་འཇུག

གཉིས་མགོ་རྩོམ་ཚིགས་བཅད་ཀྱིས་བརྒྱན་ཙམ་མ་གཏོགས། གཏམ་རྒྱུད་སྔ་མའི་

དོན་དཔེར་གནས་དེ་ཁ་ཡིན་འདུག་པ་ལ། ཕྲན་བུའི་གོ་དོན་འཛོལ་བ་དང་། མ་

དག་པ་རྣམས་ལ་ཡང་ཞུས་དག་ལེགས་པར་བྱས་ཏེ་བསྒྲིག་པ་ནི། ཞེས་བྱུང་བས་

དགའ་ལྡན་ཕོ་བྲང་པའི་སྐབས་བྱུང་བའི་ཞལ་ལྕེ་བཅུ་གསུམ་གསར་བཟོའ་ིགཞི་

བཅོལ་ཡུལ་གཙང་པའི་སྐབས་སུ་བྱུང་བའི་ཞལ་ལྕེ་བཅུ་དྲུག་ཡིན་པ་ཤེས་ཐུབ།

དེ་ཡང་དགེ་རྒན་ཆེ་མོ་ནོར་བུ་བསམ་འཕེལ་ལགས་ཀྱིས་དགའ་ལྡན་ཕོ་བྲང་

པའི་དུས་སྐབས་ཀྱི་《ཞལ་ལྕེ་བཅུ་གསུམ་》ནང་གཙང་སྟོད་རྒྱལ་པོའ་ི《ཁྲིམས་ཡིག་

ཞལ་ལྕེ་བཅུ་དྲུག》ལས་མགོ་མཇུག་གཉིས་ནས་དོན་ཚན་དང་པོ་དཔའ་བོ་སྟག་གི་

ཞལ་ལྕེ་དང་། དོན་ཚན་གཉིས་པ་སྡར་མ་ཝ་ཡི་ཞལ་ལྕེ། དོན་ཚན་བཅུ་་དྲུག་པ་

ཀླ་ཀློ་མཐའ་འཁོབ་ཀྱི་ཞལ་ལྕེ་བཅས་དོན་ཚན་གསུམ་དོར་བ་ནི། སྐབས་དེའི་སྤྱི་

ཚོགས་ལོ་རྒྱུས་ཀྱི་རྒྱབ་ལྗོངས་ལ་འགྱུར་ལྡོག་བྱུང་ཟིན་པ་ལ་གཞིགས་པ་མངོན་

གསལ་རེད། གཙང་སྟོད་རྒྱལ་པོས་བོད་ལ་དབང་ཁ་བསྒྱུར་བའི་སྐབས། དབུས་

གཙང་གི་ཕྱི་ནང་གང་སར་ཀར་དགེ་གྲུབ་མཐའ་གཉིས་པོའ་ིའཐེན་འཁྱེར་ལ་བརྙས་

པའི་ཆོས་སྲིད་འགལ་འཐབ་བར་མ་ཆད་དུ་འཁྲུག་པར་གྱུར་ཏེ་སྤྱི་ཚོགས་གནས་

བབ་ཡོ་འཁྱོམ་ཆེ་བར་ཡོད་པས། དྲག་ཤུལ་ལ་བརྟེན་པའི་ལམ་ནས་སྤྱི་ཚོགས་ཁྱོན་

ཡོངས་ལ་བདག་དམ་བྱ་རྒྱུ་དེ་ཆབ་སྲིད་སྐྱོང་བའི་དགོས་མཁོ་ཁ་ཚ་དགོས་གཏུག་

ཏུ་གྱུར་པ་ཞིག་ཏུ་གྲུབ་ཡོད། ཅེས་གསུངས་པ་ལས་ཀྱང་དགའ་ལྡན་ཕོ་བྲང་སྐབས་

ཀྱི་《ཞལ་ལྕེ་བཅུ་གསུམ་》གཙང་དུས་ཀྱི་《ཞལ་ལྕེ་བཅུ་དྲུག་》ལ་སྣོན་འཕྲི་བྱས་པ་

ལས་བྱུང་བ་ཞིག་ཡིན་པ་ཤུགས་ནས་བསྟན་འདུག་གོ །ཕག་གྲུ་དང་། གཙང་པ། 

དགའ་ལྡན་ཕོ་བྲང་བཅས་ཀྱི་དུས་སུ་བྱུང་བའི་ཞལ་ལྕེའི་དོན་ཚན་གཤིབ་བསྡུར་

ཞུས་པ་ལས་བརྒྱ་ཆ་དགུ་བཅུ་འདྲ་མཚུངས་སུ་སྣང་བ་གཤམ་གསལ་ལྟར་རོ། །

ལེའུ་གཉིས་པ། བོད་ཀྱི་སྔར་སྲོལ་ཁྲིམས་ཡིག་གི་བྱུང་འཕེལ།

བོད་ཀྱི་སྔར་སྲོལ་ཁྲིམས་ཡིག་ཞིབ་འཇུག

ལེ་ཚན་གཉིས་པ། ལྷ་ཆོས་དང་མི་ཆོས་གཞིར་བཟུང་གཏན་ལ་ཕབ་པ།

སྤུར་རྒྱལ་བཙན་པོ་སྲོང་བཙན་སྒམ་པོས་བོད་ཁྲིམས་ཐོག་མར་ཡིག་འགོད་

གཏན་འབེབས་གནང་སྐབས། ལྷ་ཆོས་དགེ་བ་བཅུ་དང་མི་ཆོས་གཙང་མ་བཅུ་དྲུག་

གི་དགོངས་དོན་གཞིར་བཟུང་། བོད་འབངས་ཡོངས་ཀྱི་བྱ་སྤྱོད་ལ་ཚོད་འཛིན་དང་

སློབ་གསོ་ཐེབས་སུ་བཅུག་པ་དེས། ཕྱིས་བྱུང་ཕག་གྲུ་དང་། གཙང་པ། དགའ་ལྡན་ཕོ་

བྲང་པའི་སྐབས་སུ་བྱུང་བའི་ཞལ་ལྕེ་ཁག་གི་འབྲུ་དོན་ལའང་ཤུགས་རྐྱེན་མི་དམན་པ་

ཐེབས་ཡོད། དེ་ཡང་སངས་རྒྱས་ཆོས་ལུགས་ཀྱི་དགེ་སྡིག་བླང་དོར་གྱི་ལྟ་བས་བོད་མི་

མང་གི་ཀུན་སྤྱོད་ལྟ་བར་འགྱུར་ལྡོག་ཆེན་པོ་བྱུང་སྟེ། རང་སེམས་དགེ་བའི་ཕྱོགས་ལ་

འཁོར་ཅི་ཐུབ་དང་ཀུན་སྤྱོད་ཡག་པོའ་ིཕྱོགས་སུ་འགྱུར་ཅི་ཐུབ་བྱེད་ཀྱི་ཡོད་ལ། བྱ་ངན་

དང་སྤྱོད་ངན་སྒྲུབ་པར་རང་ཤུགས་ཀྱིས་འཛེམ་དོགས་བྱས་ཏེ་རང་འགུལ་གྱིས་ཁྲིམས་

སྲུང་བའི་ཕྱོགས་སུ་སྐུལ་མ་གཏོང་ཞིང་། ཁྲིམས་ལུགས་དང་ཀུན་སྤྱོད་གང་ཡིན་ཡང་

མི་རྣམས་ཀྱིས་རང་ཉིད་ཀྱི་བྱ་སྤྱོད་ལ་ཚོད་འཛིན་ལྷ་ཆོས་དགེ་བ་བཅུ་དང་མི་ཆོས་

གཙང་མ་བཅུ་དྲུག་དང་མ་འགལ་བར་བྱེད་དགོས་པར་སྟོན་པའོ། །

སྔ་རབས་བོད་ཀྱི་ཁྲིམས་ཡིག་ཏུ་འཁོད་པའི་ཁྲིམས་སྲོལ་ཁག་ལ་བལྟས་

ཚེ། རྒྱལ་ཐོག་རིམ་བྱུང་གི་ཁྲིམས་ཡིག་རྣམས་ལ་སྐབས་དོན་སྲིད་གཞུང་གི་

རྒྱལ་དོན་སྲིད་ཇུས་དང་བསྟུན་ནས་འགྱུར་བ་གང་འཚམ་འགྲོ་བཞིན་ཡོད་མོད། 

རིག་གཞུང་གི་འདུ་ཤེས་སོགས་ལས་བྱུང་བའི་ལྷ་ཆོས་ཀྱི་ཁྲིམས་དང་མི་ཆོས་

སམ་ཡུལ་ཁྲིམས་གསུམ། སྤུར་རྒྱལ་བཙན་པོའ་ིདུས་ནས་གཞུང་ས་དགའ་ལྡན་

ཕོ་བྲང་བར་ཧ་ལམ་འགྱུར་མེད་རང་སོར་གནས་ཡོད། དེ་ཡང་སྤུར་རྒྱལ་བཙན་

པོའ་ིསྐབས་དགེ་བཅུའི་ཁྲིམས་གཞི་རྩར་བཟུང་ཡོད་པ་ནི་《ལྡེའུ་ཆོས་འབྱུང་རྒྱས་

པ།》ལས། དུས་དེ་ཙ་ན་མི་ཆོས་བཅུ་དྲུག་གིས་སྤྱོད་ལམ་གྱི་ཁ་བཟུང་། ལྷ་ཆོས་

ལེའུ་གཉིས་པ། བོད་ཀྱི་སྔར་སྲོལ་ཁྲིམས་ཡིག་གི་བྱུང་འཕེལ།

དགེ་བ་བཅུ་ལ་དོན་གྱི་དཔེ་བླངས་ནས་ལུས་ངག་གིས་དགེ་བ་བཅུ་སྤྱད་པས་མཐོ་

རིས་དང་ཐར་པའི་ལམ་སྟོན།[322] ཞེས་བྱུང་ལ། ཕག་མོ་གྲུ་པའི་དུས་སྐབས་སུ་

གཏན་འབེབས་བྱས་པའི་ཁྲིམས་ཡིག་《ཞལ་ལྕེ་བཅོ་ལྔའི་》ནང་དུ་ཡང་དགེ་བཅུའི་

ཁྲིམས་གཞི་རྩར་བཟུང་ཡོད་པ་ནི་《དཔྱིད་ཀྱི་རྒྱལ་མོའ་ིགླུ་དབྱངས།》ལས། བོད་

ཆོས་རྒྱལ་གོང་མའི་ལུགས་སྲོལ་བཟང་པོ་དགེ་བ་བཅུས་གཞི་བཟུང་བ་འདི་ཉིད། 

ཏཱའི་སི་ཏུས་གཙོ་བོར་མཛད་པར་བཞེད་དེ།[323] ཞེས་བྱུང་ལྟ་བུའོ། །

ལྷ་ཆོས་ཞེས་འཇིག་རྟེན་མི་ཆོས་དང་མི་འདྲ་བའི་སྤྱོད་ལམ་གྱི་རྣམ་གཞག་

ཅིག་སྟོན་བཞིན་ཡོད་པ་ནི། མི་རྣམས་ལ་ལུས་ངག་གི་དགེ་བ་སྤྱད་ནས་མཐོ་རིས་

དང་ཐར་པའི་ལམ་སྣ་ཟིན་དགོས་པའི་སྐུལ་མ་བྱེད་ལ། དཀོན་མཆོག་ལ་དད་པའི་

ཕྱག་བགྱི་ཞིང་སྡིག་སྤོང་དང་བྱང་ཆུབ་ཀྱི་སེམས་བསྐྱེད་དགོས་པའི་ཚུལ་ལུགས་

འདོམས་པར་བྱེད་པ་དང་སྦྲགས། སྲོག་མི་གཅོད་པ་དང་། མ་བྱིན་པར་མི་ལེན་པ། 

ལོག་གཡེམ་སྤོང་བ། རྫུན་མི་སྨྲ་བར་བདེན་པར་སྨྲ་བ། ཕྲ་མ་མི་བྱེད་པ། ཚིག་རྩུབ་

མི་སྨྲ་བར་འཇམ་པོར་སྨྲ་བ། ངག་མི་འཆལ་བ། གཞན་ནོར་ལ་ཆགས་སྲེད་ཀྱིས་

བརྣབ་སེམས་མི་སྐྱེ་བ། གཞན་ལ་གནོད་སེམས་མི་སྐྱེ་བ། འཇིག་རྟེན་ཡང་དག་

པའི་ལྟ་བ་འཛིན་པ་ལས་ལོག་པར་མི་ལྟ་བ་བཅས་གསར་གཏོད་བྱས་པ་ལས་ལྷ་

ཆོས་དགེ་བ་བཅུའི་གྲངས་བཅུ་བྱུང་ཞིང་། དེ་ནི་སངས་རྒྱས་ཆོས་ལུགས་དར་བའི་

རྨང་གཞིའི་སྟེང་ཆོས་བྱེད་མི་སྣ་དག་ལ་གཟས་ཏེ་བཅོས་པ་ཞིག་ཡིན་ལ། དེས་

མིའི་ཀུན་སྤྱོད་ཚད་ལྡན་དང་ལུགས་བཟང་དར་སྤེལ། སྲོལ་ལུགས་ཡ་རབས། སྤྱི་

ཚོགས་འཆམ་མཐུན་བཅས་ཡོང་བར་ནུས་པ་བླ་ན་མཐོ་བ་ཐོན་ཡོད།

322.  མཁས་པ་ལྡེའུ། རྒྱ་བོད་ཀྱི་ཆོས་འབྱུང་རྒྱས་པ། བོད་ལྗོངས་མི་དམངས་དཔེ་སྐྲུན་ཁང་། ཕྱི་ལོ་ ༡༩༨༧། ཤོག ༢༥༤།

323.  ངག་དབང་བློ་བཟང་རྒྱ་མཚོ། བོད་ཀྱི་ལོ་རྒྱུས་དེབ་ཐེར་དཔྱིད་ཀྱི་རྒྱལ་མོའ་ིགླུ་དབྱངས། མི་རིགས་དཔེ་སྐྲུན་ཁང་། 

ཕྱི་ལོ་ ༡༩༨༠། ཤོག ༡༣༩།

བོད་ཀྱི་སྔར་སྲོལ་ཁྲིམས་ཡིག་ཞིབ་འཇུག

ལྷ་མིའི་ཆོས་ལུགས་སྤེལ་མར་འགྱུར་བའི་མི་ཆོས་གཙང་མ་བཅུ་དྲུག་དང་

ལྷ་ཆོས་དགེ་བ་བཅུ་སོགས་ཏེ། སྐབས་དེར་ཐོག་མར་དཀོན་མཆོག་ལ་དད་གུས་

བྱེད་དགོས་པ་དང་། ཆོས་དང་ཡི་གེ་སློབ་དགོས་པ། ཕ་མ་ལ་གུས་ཞབས་དང་བརྩི་

བཀུར་བྱེད་དགོས་པ། ཡོན་ཏན་ཅན་ལ་ཞེ་མཐོང་ཡོད་དགོས་པ། རིགས་མཐོ་བ་

དང་རྒན་པར་བཀུར་སྟི་བྱེད་དགོས་པ། ཉེ་དུ་མཛའ་བཤེས་ལ་གཞུང་རིང་དགོས་

པ། ཡུལ་མི་ཁྱིམ་མཚེས་ལ་ཕན་གདགས་དགོས་པ། བསམ་པ་དང་སྤྱོད་པ་དྲང་པོ་

བྱེད་དགོས་པ། ཡ་རབས་སྤྱོད་བཟང་ཅན་གྱི་རྗེས་བསྙེག་དགོས་པ། ཟས་དང་རྒྱུ་

ནོར་ལ་ཆོག་ཤེས་བྱེད་དགོས་པ། དྲིན་ཅན་ལ་དྲིན་ལན་འཇལ་དགོས་པ། བུ་ལོན་

དུས་སུ་འཇལ་ཞིང་བྲེ་སྲང་ལ་གཡོ་སྒྱུ་མི་བྱེད་པ། སྤྱི་ལ་ཕན་སེམས་ཆེ་ཞིང་ཕྲག་

དོག་མི་བྱེད་པ། ངག་འཇམ་ཞིང་སྨྲ་བ་ཉུང་དགོས་པ། བཟོད་སྒོམ་ཆེ་ཞིང་བློ་ཁོག་

ཡངས་དགོས་པ། བུད་མེད་ཀྱི་ཁ་ལ་མི་ཉན་པ་སོགས་ཀྱི་ཁྲིམས་སྲོལ་གྱི་ཡིག་ཆ་

བྱུང་བ་དང་། མི་ཆོས་ཁྲིམས་སྲོལ་ནི་ཀུན་སྤྱོད་ཀྱི་རྣམ་གཞག་གཙོ་བོ་ཡིན་པའི་ཆ་

ནས་ཁྲིམས་ཀྱི་ཁེབས་རྒྱས་མ་ཚུད་སར་ཡང་རང་འགུལ་གྱིས་བརྩི་སྲུང་དང་ལག་

བསྟར་བྱེད་བཞིན་པའི་གོམས་སྲོལ་ཞིག་ངང་གིས་ཆགས་ཡོད།

མདོར་ན། རྒྱལ་ཁམས་ཐམས་ཅད་དགེ་བ་བཅུ་དང་ལྡན་པའི་རྒྱལ་ཁྲིམས་

ཀྱིས་སྐྱོང་བ། ཆོས་རྒྱལ་མེས་དབོན་རྣམ་གསུམ་གྱི་བཀའ་སྲོལ་དང་མཐུན་པའི་

ཁྲིམས་ཀྱི་བཅའ་བ་བྱས་པ་ནི། དེ་ཡང་དགེ་བཅུ་འབད་པས་སྒྲུབ་ཅིང་མི་དགེ་བ་

བཅུ་སྤོང་དགོས།[324]ཞེས་བྱུང་བ་ལྟར་ལགས་སོ། །

ལེ་ཚན་གསུམ་པ། མནས་ཐོན་པའི་ཁྲིམས་གཅོད་ནུས་པ། 

324.  གཙང་སྟོད་རྒྱལ་པོའ་ིརྣམ་ཐར་དང་རྒྱལ་རབས། བོད་ལྗོངས་བོད་ཡིག་དཔེ་རྙིང་དཔེ་སྐྲུན་ཁང་། ཕྱི་ལོ་ ༢༠༠༡། ཤོག ༩༦།

ལེའུ་གཉིས་པ། བོད་ཀྱི་སྔར་སྲོལ་ཁྲིམས་ཡིག་གི་བྱུང་འཕེལ།

སྤྱིར་མནའ་ཞེས་པའི་ཚིག་གི་གོ་དོན་གང་ཡིན་སྐོར་ལ་《གཙང་པའི་ཞལ་

ལྕེ་བཅུ་དྲུག》ལས། རང་ལུས་གདོང་གི་དྲང་པོར་གནས་པ་ལ་སྣ་ཡོད་པའི་དཔེ་

དེར་བཞག་ནས་མནའ་ཞེས་ཀྱང་ཡིན།[325] ཞེས་བྱུང་བ་བདེན་པར་སྣང་ངོ་། །རྒྱུ་

མཚན་གང་ལགས་ཤེ་ན། གཉའ་ཁྲི་བཙན་པོའ་ིཡབ་མེས་གནམ་རིམ་པ་བཅུ་གསུམ་

ནས་དམུ་ཡུལ་དུ་སྤྱུགས་དོན། མནའ་ཟས་པའི་ཉེས་པ་བཅད་པ་ཞིག་ཡིན་པའི་

སྐོར་ལ། 《ལྡེའུ་ཆོས་འབྱུང་ལས།》 ལས། བདུན་ཚིགས་གཅིག་ནི་ཁྲི་རྒྱལ་པོ་

བདུན་གྱི་བདུན་ཚིགས་སུ་གྱུར་པས། སྣ་ཟ་ནས་གནམ་རིམ་པ་བཅུ་གསུམ་སྟེང་

ནས་གནས་རིམ་པ་ལྔའི་སྟེང་དུ་ཞང་པོ་རྨུའི་ཡུལ་དུ་བཅུས་པ་ལས་ཁོ་འགྲོར་མ་

འདོད་ནས་ཡུམ་གྱིས་སྐོར་ཁང་དུ་བསྐུར་ནས་བཅུགས་པས་ཁྲི་རྒྱལ་བ་དང་།[326] 

ཞེས་བྱུང་བས་སོ། །

བོད་མི་ནི་མནའ་ལ་ཤིན་ཏུ་མཐོང་ཆེན་བྱེད་པའི་མི་རིགས་ཤིག་ཡིན། བཤད་

རྒྱུན་ལའང་ཚེ་ཕྱི་མར་རང་གི་ཕ་མ་སོགས་མི་འཕྲད་ཀྱང་། མནའ་བཅད་ལ་འཕྲད་པ་

ཡིན་ཟེར་བའི་བཤད་སྲོལ་ཡོད་པ་བཞིན། བོད་མིའི་གོམས་སྲོལ་དུ་མནའ་ཟ་བ་ནི་

ཆེས་ཐ་ཤལ་གྱི་ལས་ཤིག་ལ་བརྩི་བཞིན་ཡོད་པར་སོང་། གལ་སྲིད་མི་ཞིག་གིས་

མནའ་ཟོས་པ་ཤེས་ན་དེ་མི་གྲལ་ལ་འཇོག་གི་མེད་པས་མནའ་བཟའ་མཁན་ཤིན་ཏུ་

ནས་དཀོན་པོ་ཡིན་སྟབས། བོད་ཀྱི་གཏམ་དཔེ་ལའང་། མིས་མི་ཟ་བ་མནའ། ཁྱིས་

མི་ཟ་བ་ལྕགས། ཡང་ན། བསྐྱལ་བའི་མི་ལ་ཉེས་པ་མེད། ཟོས་པའི་མི་ལ་ཐར་བ་

མེད། དྲི་མ་འཁྲུད་པ་ལ་ཆུ། མི་སྙིང་འཁྲུད་པ་ལ་མནའ་ལྟ་བུས་མཚོན་པའི་བཤད་

རྒྱུན་གང་མང་ཞིག་ཡོད།

325.  གཙང་སྟོད་རྒྱལ་པོའ་ིརྣམ་ཐར་དང་རྒྱལ་རབས། བོད་ལྗོངས་བོད་ཡིག་དཔེ་རྙིང་དཔེ་སྐྲུན་ཁང་། ཕྱི་ལོ་ ༢༠༠༡། ཤོག ༧༣།

326.  མཁས་པ་ལྡེའུ། ལྡེའུ་ཆོས་འབྱུང་། བོད་ལྗོངས་མི་དམངས་དཔེ་སྐྲུན་ཁང་། ཕྱི་ལོ་ ༡༩༨༦། ཤོག ༡༠༠།

བོད་ཀྱི་སྔར་སྲོལ་ཁྲིམས་ཡིག་ཞིབ་འཇུག

སྔར་ནས་ད་བར་བོད་མི་ཚོས་བཤད་པའི་སྐད་ཆ་བདེན་རྫུན་བརྟག་པའི་ཚད་

མནའ་སྐྱེལ་ལ་གཞི་འཛིན་གྱི་ཡོད་ལ། བོད་ཀྱི་ཁྲིམས་ལུགས་ལོ་རྒྱུས་ཐོག་ཏུ་ཡང་

མནས་གལ་ཆེའི་གནས་བབ་བཟུང་ཡོད་པ་ནི་བསྙོན་ཅན་ལ་མནའ། གྱོད་ཅན་ལ་

གཟུ། ཞེས་པ་ལྟར་གཟུ་བས་ཞུ་སྦྱོར་བ་དང་གྱོད་ཡ་གཉིས་ལ་མནའ་བསྒག་བཅུག་

ནས་བདེན་རྫུན་རྟོགས་ཐབས་བྱེད་པ་ནི་ཐབས་ལམ་གཙོ་བོ་ཞིག་ཡིན། དེ་ཡང་བོད་

ཀྱི་རྒྱལ་ཐོག་རིམ་པའི་ཁྲིམས་སྲོལ་ཞལ་ལྕེ་ཁག་གི་ནང་། བསྙོན་ཧམ་མནའ་དག་གི་

ཞལ་ལྕེ་ཞེས་སྤུར་རྒྱལ་བཙན་པོ་ནས་གཞུང་ས་དགའ་ལྡན་ཕོ་བྲང་པའི་བར་རྒྱུན་མ་

ཆད་པར་བྱུང་ཡོད་ལ། བོད་ཀྱི་ཆབ་སྲིད་ལོ་རྒྱུས་ཐོག་བཙན་པོ་རྗེ་བློན་རྣམས་ལོ་

ལྟར་མནའ་སྐྱེལ་ཞིང་། དེ་དུས་ལུག་ཁྱི་སྤྲེའུ་གསུམ་དམར་མཆོད་དུ་འབུལ། ལོ་

གསུམ་རེ་ན་མནའ་ཆེན་སྐྱེལ་ཞིང་།[327] ཞེས་བྱུང་། 

ཕྱི་ལོ་ ༡༧༠༣ ལོར་སྡེ་སྲིད་སངས་རྒྱས་རྒྱ་མཚོ་དང་ལྷ་བཟང་ཁང་གི་བར་

མནའ་གན་བཞག་ཡོད་ལ། ཕྱི་ལོ་ ༡༩༦༠ ལོར་སླད་ཕྱིན་བོད་ཀྱི་བསྟན་དོན་ལ་

རྒྱའི་ཆེད་ཟོང་ཁ་གཅིག་སྒྲིལ་སླད། བོད་ལྗོངས་ལྷ་མི་ཡོངས་ནས་གནས་མཆོག་རྡོ་

རྗེ་གདན་དུ་མནའ་གན་མཐུ་མོ་ཆེ་བཞག་ཡོད་པ་སོགས་ལས། གནའ་ནས་ད་ལྟའི་

བར་བོད་མི་ནང་ཕན་ཚུན་བར་འཐབ་རྩོད་མེད་པར་འཆམ་མཐུན་དུ་གནས་པའི་

མཐུན་འགྲིག་དམ་བཅའ་འཇོག་སྐབས། མནའ་བཅད་ནས་དམ་བཅའ་འཇོགས་པ་

དེ་བྱ་བ་དངོས་ཀྱི་ལག་ལེན་ནང་གལ་ཆེའི་གནས་བབ་བཟུང་ཡོད་པ་གསལ་བཤད་

གང་ལེགས་བྱས་ཡོད། 

ཡང་ཁྲིམས་སར་གྱོད་ཡ་གང་ཞིག་མནའ་ཁོངས་སུ་བསྡུ་མིན་སྐོར་ལ་ཁྲིམས་

327.  བསོད་ནམས་སྐྱིད་དང་དབང་རྒྱལ། བོད་ཀྱི་གནའ་རབས་ཡིག་ཆ་གཅེས་བསྡུས། མི་རིགས་དཔེ་སྐྲུན་ཁང་། ཕྱི་

ལོ་ ༡༩༨༣། ཤོག ༣༣། 

ལེའུ་གཉིས་པ། བོད་ཀྱི་སྔར་སྲོལ་ཁྲིམས་ཡིག་གི་བྱུང་འཕེལ།

ཡིག་རྙིང་པ་རྣམས་སུ། གསེར་བྱ་ངང་པ་རྙི་ལ་མ་འཛིན། དུག་སྦྲུལ་ནག་པོ་ཐུར་ལ་

མ་རྒྱུགས། ཕོ་རོག་ནག་པོ་ལ་རྡོ་མ་རྒྱག ཁྱི་མོ་ཚང་མར་དབྱུག་པ་མ་འཕྱར། གཡུ་

ཆུང་དྲུག་དམར་སྟར་ལ་མ་རྒྱུ་ཟེར་བ་འདུག་པས། དོན་ལ་གསེར་བྱ་ངང་པའི་དོན་ནི་

བླ་མ་དང་དགེ་བའི་བཤེས་གཉེན་ཡུལ་གཉན་པ་དང་བཙུན་པ་ལ་མནའ་མེད་པས་

མནའ་མིར་མི་བསྡུ། ཕོ་རོག་ནག་པོ་ནི་མི་ལྟོགས་ཧྲལ་དང་རང་འདོད་ཅན་ལྟོ་གོས་

དང་རང་འདོད་ཀྱི་ཉེས་པ་དོར་ནས་མནའ་ཟ་བས་མནའ་མིར་མི་བསྡུ། དུག་སྦྲུལ་

ནག་པོ་ནི་སྔགས་པ་ནུས་པ་ཅན་གྱིས་ཐབས་རྟེན་འབྲེལ་གྱི་སྒོ་ནས་མནའི་ཉེས་པ་

སེལ་ནུས་པས་མནའ་མིར་མི་བསྡུ། ཁྱི་མོ་ཚང་མ་ནི་སྐྱེ་དམན་རང་གི་མཛའ་བོ་དང་

ཕྲུ་གུའི་ཆེད་དུ་མནའ་ཟ་བས་མནའ་མིར་མི་བསྡུ། གཡུ་ཆུང་དྲུག་དམར་ནི་བྱིས་པ་

རྣམ་དབྱེ་མ་ཕྱེ་བ་དང་། གླེན་ལྐུགས་རྣམས་ཀྱིས་མནའི་ཉེས་པ་སྤང་བླང་མི་གོ་བས་

མནའ་མིར་མི་བསྡུ།[328] 

ཞེས་བྱུང་བ་ལས། མནའ་སྐྱེལ་མཁན་དེ་ཡང་མི་གང་རུང་ཞིག་གིས་བསྐྱལ་

ན་མི་ཆོག་པར། གཟུ་བ་དང་གྱོད་པ་གཉིས་ཀྱིས་བལྟས་ཏེ་ཀུན་གྱིས་ཁས་ལེན་

པའམ་ཡིད་ཆེས་ཡོད་པ། དྲང་ཞིང་གཏན་ཚིགས་ཆེ་བ། བག་ཡོད་ཚུལ་ལྡན་གྱི་

མི་ཞིག་ཡིན་དགོས་སོ། །

མནའ་སྐྱེལ་དམ་བཅའི་མནའ་ཚིག་གི་མནའ་ལ་ལོ་རྒྱུས་ཡིག་ཚང་ཁྲོད་མནའ་

དང་སྣ་གཉིས་ཞེས་འབྲི་ཚུལ་གཉིས་འདུག་པ་དང་། མནའ་ཡི་གོ་དོན་སྐོར་ལ་《བོད་

རྒྱ་ཚིག་མཛོད་ཆེན་མོ་》ལས། རྟེན་གསུམ་སོགས་དཔང་དུ་བཙུགས་ནས་དམ་

བཅས་པ།[329] ཞེས་དང་། 《མནའ་ཞེས་པའི་ཐ་སྙད་ཀྱི་ཐོག་མའི་གོ་དོན་གླེང་

328.  གཙང་སྟོད་རྒྱལ་པོའ་ིརྣམ་ཐར་དང་རྒྱལ་རབས། བོད་ལྗོངས་བོད་ཡིག་དཔེ་རྙིང་དཔེ་སྐྲུན་ཁང་། ཕྱི་ལོ་ ༢༠༡༡། ཤོག ༧༤།

329.  ཀྲང་དབྱི་སུན་གྱིས་གཙོ་སྒྲིག་བྱས་པ། བོད་རྒྱ་ཚིག་མཛོད་ཆེན་མོ། མི་རིགས་དཔེ་སྐྲུན་ཁང་། ཕྱི་ལོ་ ༡༩༨༥། ཤོག ༡༥༥༥། 

བོད་ཀྱི་སྔར་སྲོལ་ཁྲིམས་ཡིག་ཞིབ་འཇུག

བ།》ཞེས་པའི་རྩོམ་ཡིག་ལས། མནའ་ཞེས་པ་ནི་ཆོས་སྲིད་གང་རུང་གི་ཆེད་དུ་མི་

སྒེར་དང་ཐུན་མོང་། ཐུན་མོང་དང་ཐུན་མོང་མ་ཡིན་པ་སོགས། དམིགས་ཡུལ་གང་

རུང་ལ་དམིགས་ནས་དོན་དེ་ཉིད་ལས་མི་འདའ་བར་ཉི་ཟླ་སྐར་གསུམ་དང་། རྟེན་

གསུམ། ཡུལ་ལྷ་གཞི་བདག ཕ་མ་བུ་ཕྲུག་སོགས་མདོར་ན། རང་གི་དད་པའི་

ཡུལ་དང་། འཇིགས་སུ་རུང་བའི་ཡུལ་དེ་དག་མནའ་དངོས་སུ་བཞག་ནས་དེས་

དཔང་པོ་བྱས་ནས་བརྗོད་པའི་དོན་དེ་ལས་མི་འགལ་བར་དམ་བཅས་པར་གོ་བ་

ཡིན་།[330] ཞེས་གསལ། མནའ་སྐྱེལ་དམ་བཅའི་མིང་གི་རྣམ་གྲངས་ཀྱི་འབྲི་སྲོལ་

ལ་ཞེ་ཚིག་དང་ཕལ་ཚིག་གི་ཁྱད་པར་ལས་མནའ་སྐྱེལ་བ་དང་། བྲོ་བོར་བ་དང་། 

དབུ་བསྙུང་སོགས་རིགས་མི་འདྲ་བ་ཁ་ཤས་འདུག 

330.  བོད་ལྗོངས་སློབ་གྲྭ་ཆེན་མོའ་ིརིག་དེབ། ཕྱི་ལོ་ ༢༠༡༢ ལོའ་ིཆེད་བསྒྲིགས། ཤོག ༢༡༥།

ལེའུ་གསུམ་པ། སྔར་སྲོལ་ཁྲིམས་ལུགས་ཐ་སྙད་དང་དེའི་འབྲུ་འབྲེལ།

ལེའུ་གསུམ་པ། སྔར་སྲོལ་ཁྲིམས་ལུགས་ཐ་སྙད་དང་དེའི་འབྲུ་འབྲེལ།

ས་བཅད་དང་པོ། ཁྲིམས་ལུགས་ཐ་སྙད་དང་དེའི་འབྲུ་འགྲེལ།

བཀའ་ཁྲིམས། རྒྱལ་པོའ་ིབཀའ་ཡིས་བཅད་པའམ། གཞུང་དེས་གཏན་ལ་ཕབ་

པའི་རྒྱལ་ཁབ་ཀྱི་ཁྲིམས་ལུགས་ལ་ཞེ་སའི་རྣམ་པ་དང་བཅས་ཏེ་འབོད་སྲོལ་

ལ་བཀའ་ཁྲིམས་ཞེས་ཟེར། དཔེར་ན། རྒྱལ་ཁབ་ཀྱི་བཀའ་ཁྲིམས་ལྟ་བུའོ། །

བཀའ་ཁྲ། དེ་སྔ་ཁྲིམས་ཁང་དུ་གྱོད་དོན་ཞུ་གཏུག་བྱས་པར་ཁྲིམས་ཁང་ནས་ཐག་

གཅོད་བྱེད་ཕྱོགས་སྐོར་གྱི་ཡིག་ཆ་འདྲ་གཉིས་སམ། ཡང་ན་འདྲ་གསུམ་བཏོན་

ཏེ་གྱོད་ཡ་སོ་སོར་སྤྲོད་སྲོལ་དེ་ལ་བཀའ་ཁྲའམ། དཔྱད་ཁྲ། ཁྲ་མ་ཞེས་ཀྱང་ཟེར། 

དཔེར་ན། ཁྲིམས་པའི་བཀའ་ཁྲ་ལྟ་བུའོ། །

བཀའ་ཁྲ་ཆོད་ཡིག བཀའ་ཁྲའི་རྒྱབ་ལ་ཆོད་ཡིག་གིས་འདོམས་ཏེ། དེ་སྔ་ཁྲིམས་

ཁང་ནས་གྱོད་དོན་ཐག་གཅོད་བྱས་པའི་བཀའ་ཁྲ་བཏོན་པའི་ནང་དོན་ལ། གྱོད་

ཡ་ཕན་ཚུན་མོས་མཐུན་བྱུང་ན་གཞི་ནས་གྱོད་དོན་ཁྲུན་ཐག་ཆོད་པའི་ཡིག་ཆ་

བཟོས་ཏེ། དོ་བདག་སོ་སོས་མོས་མཐུན་བྱས་པའི་རྟགས་ཐེལ་ལམ། མཛུབ་

ཐེལ་བརྒྱབ་སྟེ་གྱོད་ཡ་སོ་སོར་འདྲ་རེ་སྤྲོད་པ་དེ་ནི་དོན་རྩ་ཐག་ཆོད་པའི་ཡིག་

ཆ་ཡིན་པས་ན་བཀའ་ཁྲ་ཆོད་ཡིག་ཅེས་ཟེར། 

བཀའ་གཏན། བོད་རྒྱ་ཚིག་མཛོད་ཆེན་མོ་ལས་གཞུང་གིས་གནང་བའི་རྩ་འཛིན་

བཀའ་ཤོག་དང་གཏན་ཚིགས་ཡིག་རིགས། དཔེར་ན། ༸གོང་ས་ན་རིམ་ནས་

སྩལ་བའི་བཀའ་གཏན་ཁུངས་ཐུབ་ཡོད་ན་ད་ལྟ་མིག་སྟོན་བྱ་དགོས་ལྟ་བུའོ། །

བཀའ་ནན་སྔོན་པོར་ཞུ་ལན་ལྗང་ཁུ། མར་བཀའ་ནན་པོ་གནང་བ་དེར་ལན་ཚ་པོ་

བརྒྱབ་པའི་དོན། དཔེར་ན། གལ་ཏེ་ངའི་མིང་འབོད་ནས་སྐྱོན་འདོགས་རྙོག་ཁྲ་

བོད་ཀྱི་སྔར་སྲོལ་ཁྲིམས་ཡིག་ཞིབ་འཇུག

ཐོན་ཚེ་པུས་མོ་གཡས་བཙུགས་གཡོན་བཙུགས་ཐོག་བཀའ་ནན་སྔོན་པོར་ཞུ་

ལན་ལྗང་ཁུ་རྒྱག་ངེས་ཡིན་ལྟ་བུའོ། །

ཁ་མཆུ། གྱོད་དམ། རྩོད་གླེང་། རྩོད་ཤགས། དཔེར་ན། ས་ཁང་མི་གསུམ་གྱི་དོན་

དུ་ཁ་མཆུ་ཐུག་པ་ལྟ་བུའོ། །

ཁྲ་སློག  དཔྱད་ཁྲ་དང་དུ་མི་ལེན་པ། དཔེར་ན། གལ་སྲིད་ས་གནས་ཁྲིམས་ཁང་ནས་

སྤྱན་དང་མིག་གི་གཟིགས་ཕྱོགས་མཛད་ནས་ཐག་གཅོད་དྲང་པོ་མ་གནང་ཚེ། 

དཔྱད་མཚམས་ཁྲ་སློག་གིས་ཁྲིམས་ས་གོང་མར་ཞུ་གཏུག་བྱ་རྒྱུ་ཡིན་ལྟ་བུའོ། །

ཁྲིམས་འདེགས། གྱོད་གཞི་ཁྲིམས་གཏུག་བྱས་པ་ཁྲིམས་ས་ནས་དཔྱད་ཁྲ་གཏོང་

སྐབས། ཁྲིམས་འདེགས་སམ་ཁྲིམས་ཀྱི་ཆེ་འདེགས་ཞེས་དོ་བདག་ཕན་ཚུན་སོ་

སོ་ནས་མཛོད་བཏགས་(ཁ་གཏགས་ནང་མཛོད་)རེ་དང་། གསེར་སྲང་(བཅུ་གཉིས།) ཡང་

ན། སྨན་རྩེ་ཡུག ལ་དྭ་(ལ་ཏ་སྟེ་རས་སྲབ་མོ་ཞིག་)ལེགས་པ་ཁ་དྲུག་ཡོད་ཡུག་སོགས་

དངུལ་དངོས་ཁྲིམས་སར་འབུལ་དགོས་པ་ལ་ཟེར། དེའི་དམིགས་ཡུལ་རྒྱལ་

ཁྲིམས་ཀྱི་ཆེ་བ་འདེགས་པའི་དོན་ཡིན་འདུག 

ཁྲིམས་ས་ཚོད་ལོང་། ཁྲིམས་ལ་མཐོང་ཆུང་བྱེད་པའི་དོན་ནམ། ཁྲིམས་ཁང་ལ་

ཉམས་ཚོད་ལེན་པ། ཡང་ན་ཁ་མཆུ་ཐེངས་མང་རྒྱག་མྱོང་མཁན་འགས་ཁྲིམས་

ཁང་དུ་ཧམ་པ་ཆེན་པོས་མི་བདེན་རྫུན་བསྒྲིགས་ཀྱི་སྐད་ཆ་ཤོད་པ། དཔེར་ན། 

གྱོད་ཡས་ཁྲིམས་ས་ཚོད་ལོང་གི་རིགས་བྱས་པ་བྱུང་ཚེ་རྒྱ་ཡན་དུ་མ་ཤོར་བ་

དགོས་ལྟ་བུའོ། །

ཁྲིམས་ས་བར་གཅོད། ཁྲིམས་ཁང་ནས་ཐག་གཅོད་དགོས་ངེས་ཀྱི་གྱོད་དོན་དེ། 

འོག་ནས་ཁྲིམས་འགལ་གྱིས་ཐག་གཅོད་བྱས་པ། ཡང་ན་ཁྲིམས་པའི་འགྲོ་

ལེའུ་གསུམ་པ། སྔར་སྲོལ་ཁྲིམས་ལུགས་ཐ་སྙད་དང་དེའི་འབྲུ་འབྲེལ།

ལུགས་འགྲོ་སྟངས་ལ་བར་ཆད་བྱས་པ། དཔེར་ན། ཁྲིམས་ས་བར་གཅོད་བྱས་

རིགས་བྱུང་ཚེ་ཞིབ་སར་བཀའ་འགུག་གིས་བརྩད་ཞིབ་ནན་པོ་བྱ་དགོས་ལྟ་

བུའོ། །

ཁྲིམས་ཞོ། ཁྲིམས་ཁང་དུ་ལག་ལེན་བསྟར་བའི་ཞོ་ཚད་ལ། གསེར་སྲང་གང་ལ་

དངུལ་སྲང་དགུ་དང་ཞོ་དགུར་རྩི་བའི་ཞོ་ཚད། དཔེར་ན། ཁྲིམས་ཞོ་ཞོ་གང་

ལྟ་བུའོ། །

ཁྲིམས་ཞབས། ཁྲིམས་ཁང་གི་དཔོན་རིགས་ལྷན་རྒྱས་ཀྱི་དྲུང་དུ་ཞེས་པའི་དོན། 

དཔེར་ན། གོང་མ་ཁྲིམས་ཞབས་རིན་པོ་ཆེའི་དྲུང་དུ་ལྟ་བུའོ། །

ཁྲིམས་པའི་སྐུ་རྒྱལ། ཁྲིམས་ཁང་དུ་ཞུ་གཏུག་གམ་ཁ་མཆུ་རྒྱག་མཁན་དོ་བདག་

ཕྱོགས་གཉིས་ཀའི་ས་ནས་ཁྲིམས་གཏུག་གྲོན་དངུལ་བླངས་པའི་བསྡོམས་

འབོར་ནས་དུམ་བུ་གསུམ་དུ་བགོས་པའི་ཆ་གཅིག་ཁྲིམས་དཔོན་དང་། ཆ་

གཅིག་ཁྲིམས་པ། ཆ་གཅིག་དྲུང་ཡིག་ལ་ཐོབ་པ་ལ་ཁྲིམས་པའི་སྐུ་རྒྱལ་ཞེས་

ཟེར།

ཁྲིམས་བདག ཆོས་ཁྲིམས་དང་རྒྱལ་ཁྲིམས་གཉིས་ཀའི་བདག་པོ་སྟེ་ཡུལ་གྱི་རྒྱལ་

པོ། དཔེར་ན། ལུགས་གཉིས་གོང་མ་ཁྲིམས་བདག་རིན་པོ་ཆེན་པོའ་ིཞབས་པད་

མངོན་མཐོའ་ིདྲུང་དུ་ཞེས་པ་ལྟ་བུའོ། །

ཁྲིམས་ཀྱི་རྔ་བོ་ཆེ། སྔར་ཧོར་གྱི་ལུགས་སུ་མི་ནག་ཅན་ལ་ཁྲིམས་གཅོད་བྱེད་

སྐབས། མང་ཚོགས་རྣམས་ཁྲིམས་གཅོད་སའི་ཐང་ཆེན་དུ་འབོད་འགུག་ཆེད་

བརྡ་གཏོང་བའི་རྔ་ཆེན་པོ་ཞིག་བརྡུང་སྲོལ་ཡོད་པ་ལ་ཟེར། དཔེར་ན། གུང་ཐང་

རྒྱལ་རབས་ལས་སྡེ་གོ་བཞིའི་མཁན་པོ་བཞི་བཀུག་སྟེ་ཁབ་གོང་གི་སྒོ་བཞིར་

བོད་ཀྱི་སྔར་སྲོལ་ཁྲིམས་ཡིག་ཞིབ་འཇུག

ཨན་བཅུ་སྟེ། ཆེན་པོ་ཧོར་གྱི་སྲོལ་ལྟར་ཁྲིམས་རྔ་བརྡུངས་ཞེས་པ་ལྟ་བུའོ། །

འཁྲུན། དབྱེ་བའམ་ཐག་གཅོད་པ། དཔེར་ན། ཕྱོགས་ལྷུང་ཟེར་དབང་རྗེས་འབྲངས་

མེད་པའི་ཡིག་ལུགས་དྲང་པོའ་ིགཏམ་གྱི་འཁྲུན་གཙང་མར་བཅད་པ་ཡིན་པས་

འབུལ་སྒྲུབ་ཆོད་ཟླ་ཚེས་ཉིན་ཐེབས་པ་བྱེད་ལྟ་བུའོ། །

ཁྲ་གཟུ། བར་དཔང་བྱས་ནས་ཐག་བཅད་པའི་ཁྲ་མ། དཔེར་ན། རི་ཁ་ཚེ་རིང་དར་

རྒྱས་སྐྱེ་དམན་ནོར་འཛོམས་དང་ཕུན་ཚོགས་གཉིས་རྒྱལ་ཁྲིམས་དང་འཕྲལ་

ཕུགས་ཀྱི་ཁེ་ཉེན་གང་ལ་ཡང་བསམ་བློ་གཏོང་རྒྱུ་མེད་པའི་བློ་ལད་ངན་འབྲེལ་

གྱི་སྔོན་དུ་མཐུན་བྱོལ་ཟུར་བྱས་པར། ཚལ་བདེ་གཞིས་སྡོད་སྦྲེལ་པོས་ཡུལ་

འགུགས་བྱས་ནས་ཁྲ་གཟུ་བཏང་འདུག་པའི་སྙིང་པོ་ལྟ་བུའོ། །

གའུ་ལེ། གའུ་ལེ་ཞེས་སྤྱིར་ན་ལས་ཀའི་གོ་རིམ་གྱི་ཐོ་བཀོད་པར་ཟེར་ཞིང་། འདིར་

བཀའ་ཤག་གི་རྣམ་ཀུན་འཆར་ཅན་གྱི་ལས་དོན་བྱེད་སྒོ་རྩག་རྩིག་ཁག་བཀའ་

ཤག་ཤོད་པ་ཞེས་པའི་བཀའ་ཤག་གི་ཡིག་འབྲིའི་ལས་དོན་བྱེད་པོའ་ིཚན་པ་

ཟུར་དུ་ཡོད་པ་དེས། ལས་དོན་བྱེད་སྒོ་རྣམས་གའུ་ལེ་ནང་གསལ་བཞིན་བཟུང་

དུས་ཐོག་སོ་སོར་བསྒྲུབ་དགོས་པ་ལྟ་བུའོ། །དོན་དུ་དུས་ཚོད་སོ་སོར་འཆར་

ཅན་གྱི་ལས་དོན་གང་དང་གང་སྒྲུབ་དགོས་ཀྱི་སྐོར་ཐོ་གཞུང་བཀོད་པ་དེར་

གའུ་ལེ་ཞེས་བརྗོད།

འགོ་འདྲེན། གྱོད་ཁ་མཆུའི་སྐོར་སོགས་ལ་དཔོན་པོ་ཞིག་མགོ་འདྲེན་བཙལ་བ། ལྟག་

སྒོ་བཙལ། དཔེར་ན། མགོ་འདྲེན་སྐྱབས་འཇུག་དགོངས་བརྩེའི་ཀློང་ནས་མི་

འདོར་བ་མཁྱེན་མཁྱེན་ལྟ་བུ། ཡང་ན་དགའ་ཞི་བའི་རྣམ་ཐར་ལས་འདམ་སོག་

གི་སྡེ་རྣམས་རྩྭ་ཁ་ཆུ་རིགས་ཀྱི་མཚམས་ལ་ཟློས་རྩོད་ཀྱི་ཁྲིམས་གཏུག་སྔ་ཕྱི་

ལེའུ་གསུམ་པ། སྔར་སྲོལ་ཁྲིམས་ལུགས་ཐ་སྙད་དང་དེའི་འབྲུ་འབྲེལ།

ལན་མང་བྱེད་དགོས་བྱུང་སྐབས་ཀྱང་འདམ་སོག་གི་འགོ་འདྲེན་ཤ་སྟག་ལས་

ངེད་ཚོར་བདེན་རྒྱབ་རིགས་མཛད་མ་བྱུང་ཞེས་པ་ལྟ་བུའོ། །

འགུགས་འབོད། ཁྲིམས་སར་སྐད་གཏོང་བའམ་ཚུར་སྐོང་བ། དཔེར་ན། འདི་ཟླའི་

ཚེས་བརྒྱད་ཉིན་ཞུ་སྦྱོར་བ་དང་གྱོད་ཡ་གཉིས་ཀ་ཁྲིམས་སར་འགུགས་འབོད་

ཀྱི་བཀོད་རྒྱ་གཏོང་དགོས་ལྟ་བུའོ། །

འགུག་རྒྱ། འགུགས་འབོད་ཀྱི་བཀའ་རྒྱ་སྟེ། དཔེར་ན། གྱོད་དོན་གྱི་སྐོར་ཞིག་གྱོད་

ཡས་སྙན་ཞུ་ཕུལ་རྗེས་གྱོད་ཡ་གཞན་དག་དེར་དོན་དེའི་སྐོར་རྒྱུ་རྐྱེན་གནས་

ལུགས་གང་ཡིན་ཞུ་བར་ཡོང་དགོས་ཞེས་བཀའ་ཤག་ནས་བཀའ་རྒྱ་བཏང་བ་

དེར་དོ་བདག་འགུག་པས་འགུག་རྒྱ་ཞེས་བརྗོད་སྲོལ་ཡོད། 

རྒྱལ་ཁྲིམས། རྒྱལ་ཁབ་ཀྱི་ཁྲིམས་ཞེས་པའི་དོན། དཔེར་ན། རྒྱལ་ཁྲིམས་བཙན་

པོའ་ིའཇིགས་གཟིར་ཡིད་ལ་བཅངས་པའི་བླང་དོར་ལོག་འགལ་དུ་མ་སོང་བ་

དགོས་ལྟ་བུའོ། །

གྱོད་རྩ། ཁྲིམས་གཏུག་བྱས་པའི་རྒྱུ་རྐྱེན་ནམ་ཁ་མཆུ་བྱུང་རྩ། དཔེར་ན། བྱ་

སྤྲེལགཏམ་རྒྱུད་ལས། སྤྲེའུ་འདི་ཚོས་ཟེར་ལུགས་ལ་བལྟས་ན། ད་ལམ་གྱི་

གྱོད་རྩ་སློང་མཁན་ང་ཡིན་ཟེར་ཞིང་འདུག་ཅེས་པ་ལྟ་བུའོ། །

གྱོད་གཞི། ཁྲིམས་གཏུག་བྱས་པའི་ཁ་མཆུའི་ངོ་བོའམ་རྩོད་གཞི། དཔེར་ན། སྙན་ཞུ་

དེར་ཞིབ་ཆ་ལྟ་སྐབས་དེའི་ནང་དོན་དུ་ཁྱུང་རམ་ཧོར་སྤྱི་བྱེད་སྐབས་མི་སེར་ལ་

བརྡབ་གསིག་བྱུང་ཚུལ་མང་པོ་བྲིས་འདུག་ཅིང་། དེ་ནི་ཁྱུང་རམ་ལ་གྱོད་གཞི་

འཛུགས་པའི་སྙན་ཞུ་ཞིག་ཡིན་པ་བརྟེན། ཕྲན་གྱི་བསམ་པ་སྔོན་དུ་ཚོགས་

འདུ་རྒྱས་འཛོམས་སྐབས་ཁྱུང་རམ་དང་སྟོད་པ་མཁན་པོའ་ིདབར་ཁ་རྩོད་རྣོ་

བོད་ཀྱི་སྔར་སྲོལ་ཁྲིམས་ཡིག་ཞིབ་འཇུག

ངར་བྱུང་བའི་གནས་ཚུལ་དེ་སྐོར་ལས་འཕྲོས་པ་ཡིན་ངེས་སྙམ་བྱུང་ལྟ་བུའོ། །

གྱོད་ཡ། ཁྲིམས་གཏུག་བྱེད་མཁན་ཕྱོགས་གཅིག དཔེར་ན། ད་ཐེངས་ཁ་མཆུའི་

གྱོད་ཡ་བླ་བྲང་ཆེན་པོ་ཞིག་ལ་ཐུག་ཡོད་སྟབས་ཞིབ་ས་ནས་འཁྲུན་གཅོད་བྱ་

རྒྱུ་བྱ་དཀའི་གནས་སུ་གྱར་ལྟ་བུའོ། །

གྱོད་ལོག་ཁྲ་ལོག ཁ་མཆུ་མ་བསྡུམས་ཤིང་དཔྱད་ཁྲ་ཁྲིམས་སར་ཕྱིར་ལོག་པ། 

དཔེར་ན། དེ་མོ་བླ་བྲང་ནས་གྱོད་ལོག་ཁྲ་ལོག་ཡོང་བའི་འབད་བརྩོན་ལྷོད་མེད་

བྱས་ཀྱང་ལམ་དུ་མ་ཕྱིན་ལྟ་བུའོ། །

རྒྱབ་གནོན། རྒྱབ་རྟེན་ཁ་གནོན་ནམ་མཇུག་སྐྱོང་རྒྱབ་སྐྱོར་གྱི་དོན། དཔེར་ན། ད་

ཕྱིན་རྒྱལ་ཁབ་གང་གི་ལུགས་ལ་མ་དར་བའི་དངུལ་བུན་གཏོང་སྐབས་ངོ་བོའ་ི

ཐོག་ནས་བར་བཟོས་ཞེས་པའི་འཐེན་ཆ་ཁྲིམས་འགལ་འདི་རིགས་མི་ཆོག་

པའི་བཀའ་བཟང་འགོ་མཆན་རིན་པོ་ཆེ་སྤྱི་མིན་ཐོག ས་གནས་སོ་སོར་བཀའ་

རྩ་རིམ་པའི་རྒྱབ་གནོན་བཀའ་རྒྱ་རེའང་གསོལ་རས་ཐུགས་རྗེ་བརྩེ་བ་ཆེན་

པོས་གཟིགས་པ་མཁྱཻན། མཁྱེན་ཞེས་གསོལ་བ་འདེབས་པ་ལགས་ལྟ་བུའོ། །

བཅའ་ཙེ། རྒྱ་སྐད་ཀྱི་སྒྲ་མིན་ནམ་སྙམ་ཞིང་དོན་ལ་ཁྲིམས་ཡིག་ལ་གོ། དཔེར་ན། 

རྒྱ་བོད་ཡིག་ཚང་ཆེན་མོ་ལས་ཡི་གེ་འདིའི་ངོ་བོ་ཅོང་ཞུ་ཞིང་གི་ཁྲིམས་ར་ན་

བཅའ་ཚེ་(ཙེ་)བླངས་འདུག་པ། དེའི་ངོ་ཤུས་སྦེག་སོ་ཁ་ཆིང་གིས་དཔོན་ཆེན་

དབང་ཕྱུག་བརྩོན་འགྲུས་བདག་ལ་བྱིན་ནས། ཡུ་གུར་གྱི་ཡི་གེ་ངོ་བོ་ཏའི་དབེན་

ཐོང་ཇིའི་དེབ་ཐེར་། ཧོར་ཡིག་མ་དང་ལྷན་དུ་ཡོད་པ། ཡར་ལུང་པས་འཁྱེར་

འདུག་ནའང་དོན་འདི་རྣམས་བློ་ལ་ཡོད་པས་སྐབས་དོན་བྲིས་པ་ཡིན་ལྟ་བུའོ། །

བཅའ་ཧུ། གཏན་ཚིགས་བཀའ་ཡིག དཔེར་ན། དཔྱིད་ཀྱི་རྒྱལ་མོའ་ིགླུ་དབྱངས་

ལེའུ་གསུམ་པ། སྔར་སྲོལ་ཁྲིམས་ལུགས་ཐ་སྙད་དང་དེའི་འབྲུ་འབྲེལ།

ཀྱི་འགྲེལ་བ་ལས་སེ་ཆེན་རྒྱལ་པོའ་ིའཇའ་ས་སྤྲེལ་མས་མགོ་བྱས། འཇའ་ས། 

ལི་ཇི། བཅའ་ཧུ་སོགས་ཡིག་རིགས་རྣམས་བསྟན་པས་སི་ཏུ་དར་རྒྱལ་བ་ཧ་

ལས། ཞེས་བྱུང་ངོ་། །

ཅྭ་ཚེ། བཅའ་ཙེ་དང་དོན་གཅིག་མིན་ནམ་སྙམ་ཞིང་། དོན་དུ་བླང་དོར་གྱི་གན་རྒྱ། 

དཔེར་ན། དཔྱིད་ཀྱི་རྒྱལ་མོའ་ིགླུ་དབྱངས་ཀྱི་འགྲེལ་བ་ལས། དེ་ནས་ཏའི་སི་ཏུ་

བྱང་ཆུབ་རྒྱལ་མཚན་གྱིས་ས་སྐྱས་གཙོས་པའི་ཆེ་གཉན་རྣམས་ཀྱི་བཅྭ་(བཅའ་)

ཙེ་བླངས་མཇུག་བསྡོམས་སུ་ས་སྐྱར་བྱོན་ཞེས་པ་ལྟ་བུའོ། ། 

གཅོད་རྒྱ། ཁ་མཆུ་ཐག་གཅོད་བྱེད་པའི་དཔྱད་མཚམས་ཡི་གེ། དཔེར་ན། འབྲུ་

དངུལ་བུན་ཆད་ཀྱི་ཚབ་ཏུ་རྒྱུ་ནོར་ལ་རིན་ཐང་བརྩིས་ཏེ་སྤྲོད་ལེན་གྱི་གཅོད་

རྒྱ་བྱེད་དགོས་ལྟ་བུའོ། །

ཉན་ཡིག ཁ་མཆུའི་རིགས་ལ་བར་དཔང་གིས་འདུམ་འགྲིག་མ་བྱས་གོང་། དོ་བདག་

གཉིས་ཕྱོགས་ནས་བར་དཔང་གི་སར་བཞག་པའི་ཁས་ལེན་གན་རྒྱ། གྱོད་ཡ་

ཕྱོགས་གཉིས་ནས་གྱོད་གཏུག་མ་བྱས་གོང་བར་དཔང་གི་མདུན་ཉན་ཡིག་ངེས་

པར་དུ་འཇོག་དགོས་ལྟ་བུའོ། །

ཉེས་པ་སླད་འདོམས། རྒྱལ་ཁྲིམས་དང་དམག་ཁྲིམས་སོགས་ཀྱི་ཐོག་ནས་ཉེས་

ཆད་གཅོད་སྐབས་སླད་ཕྱིན་མི་འབྱུང་བ་འདོམས་རྒྱུ་ཞེས་པའི་དོན། དཔེར་

ན། ཁྲིམས་འགལ་ཉེས་གསོག་པར་ཉེས་པ་སླད་འདོམས་གཅོད་དགོས་ཞེས་

པ་ལྟ་བུའོ། །

ཉེས་པ་མིག་ལར་འདོམས་པ་གཅོད། བྱས་ཉེས་ཆད་པ་ཚང་མའི་མིག་ལྟོས་དང་

ལར་རྒྱར་མི་གནོད་པའི་ཐོག་ནས་གཅོད་པ་ཞེས་པའི་དོན། དཔེར་ན། གལ་ཏེ་

བོད་ཀྱི་སྔར་སྲོལ་ཁྲིམས་ཡིག་ཞིབ་འཇུག

ཁྲིམས་འགལ་གྱི་བྱ་བ་བྱས་ཚེ་ཉེས་ཆད་དྲག་པོ་མིག་ལར་འདོམས་པ་གཅོད་

རྒྱུ་ཡིན་ལྟ་བུའོ། ། 

གཏུག་བཤེར། གྱོད་གཞི་སོགས་ཁྲིམས་སར་ཐག་གཅོད་ཡོང་བར་ཞུ་བའི་བྱ་སྤྱོད། 

ཡང་ན་ཞུ་གཏུག་དག་བཤེར། གདོང་ཐུག་དག་བཤེར། དཔེར་ན། ཁྲིམས་སར་

གཏུག་བཤེར་བྱས་ནས་བདེན་རྫུན་དབྱེ་འབྱེད་བྱེད་ལྟ་བུའོ། །

གཏུག་སྦྱངས། ཁྲིམས་གཏུགས་ཀྱིས་བདེན་རྫུན་སྦྱངས་བཤེར་རམ་ཞུ་གཏུག་

སྦྱངས་བཤད། དཔེར་ན། ཟློས་པ་བྱུང་ན་ཁྲིམས་སར་གཏུག་སྦྱང་གི་ཞུ་སྦྱོར་

མི་བྱེད་པར་རང་དྲན་ཚོད་མེད་ཀྱི་དཔུང་བཤེར་གོ་མཚོན་ཐོགས་པའི་རིགས་

ཁྲིམས་འགལ་ཚབས་ཆེ་ལྟ་བུའོ། །

ཐོན་ལྕག་དང་འབྱོར་ལྕག ཉེས་ཅན་རྒྱང་ཕུད་གཏོང་སྐབས་ཐོག་མར་ལྷ་སའི་ཁྲིམས་

ཁང་གང་རུང་ནས་ཐོན་སྐབས་ཐོན་ལྕག་ཅེས་རྟ་ལྕག་གྲངས་ཚད་གཏན་འཁེལ་

བྱས་པ་གཞིར་བཟུང་གཞུ་བར་ཐོན་ལྕག་ཅེས་ཟེར། དེ་ནས་རྫོང་གཞིས་སམ་

ས་གནས་སྤྱི་ཁྱབ་ཁག་སོགས་གཏོང་ཡུལ་དུ་འབྱོར་སྐབས་འབྱོར་ལྕག་ཅེས་

གྲངས་ཚད་གཏན་འཁེལ་གྱི་རྟ་ལྕག་གཞུ་བ་ལ་འབྱོར་ལྕག་ཅེས་བརྗོད། འདི་

དག་དངོས་གཞིའི་ཉེས་ཆད་མིན་པས་ཞུ་བརྒྱུད་སོགས་ཀྱི་བྱ་ཐབས་ཐུབ་ན་

ཆག་ཡང་ཐོབ་ཀྱི་ཡོད།

དྲན་འཛིན། དྲན་པ་མི་བརྗེད་པར་བྱེད་པའམ་དྲན་ཡུལ་དུ་འཛིན་འཇོག དཔེར་ན། 

གཞུང་ཞབས་མི་སེར་ཁྱེར་ཞན་ལ་བསམ་མཐར་འདེད་མ་བགྱིས་པའི་ཡང་ཟོས་

དྲན་འཛིན་ཉེས་པ་གཞུང་འབུལ་གསེར་སྲང་དོ་སྒྲུབ་ལྟ་བུའོ། །

འདུམ་འགྲིགས། བར་འདུམ་བརྒྱུད་གྱོད་གཞི་ནང་འགྲིག་གམ་རྩོད་པ་འདུམ་ཐབས་

ལེའུ་གསུམ་པ། སྔར་སྲོལ་ཁྲིམས་ལུགས་ཐ་སྙད་དང་དེའི་འབྲུ་འབྲེལ།

བྱེད་པ། དཔེར་ན། གྱོད་དོན་བྱིངས་འདུམ་འགྲིགས་གཉིས་མོས་བྱུང་འདུག་པ་

ཕུད། འདུམ་ཁོངས་མ་འཐུམ་པ་དེ་ག་རྫོང་གཙོའི་སྙན་གསལ་སྒོ་བཅུ་དང་འབོ་

ཁྲེའི་ས་ཞིང་གི་ཆུ་སྤྲེ་རྩོད་ཅན་སྟོན་འབབ་ནས་ཞེས་པ་ལྟ་བུའོ། ། 

འདུམ་གན། བར་མོལ་བྱས་པའི་གན་རྒྱ། དཔེར་ན། བར་མོལ་གནང་བར་བློ་མོས་

རྟགས་འཛུགས་ཞུས་པའི་འདུམ་གན་ཟུར་འཇོག་ལ་སྔ་བར་ཕྱི་གསུམ་རྩིས་མེད་

བཅས་སུ། རྗེས་ཡོང་འགན་བློས་བཟོད་བྲལ་འུ་ཐུག་གི་བླ་དཔོན་གོང་མར་སྲོག་

སྐྱབས་མི་ཞུ་ཐུ་མེད་བྱུང་བ་ལགས་ན་ད་དགོས་ཞུ་བའི་སྙིང་པོར་ལྟ་བུའོ། ། 

འདུམ་ཁྲ། བར་འདུམ་བརྒྱུད་གྱོད་གཞི་འདུམ་འགྲིག་བྱུང་བའི་ཁྲ་མ་སྟེ་གྱོད་དོན་བར་

འདུམ་བྱས་ཏེ་གྱོད་གཞི་དེ་ཁྲིམས་གཏུག་མ་དགོས་པར་ཐག་ཆོད་ན། ཕན་ཚུན་

སླད་ཀྱི་བྱེད་སྒོའ་ིསྐོར་ཡིག་ཆ་ཁ་གསལ་བཞག་པ་ལ་འདུམ་ཁྲ་ཟེར། དཔེར་ན། 

ལྷ་ཆོས་དགའ་ལྡན་འོག་མིན་གླིང་དང་ལྷ་ཁུལ་གཞུང་རྒྱུགས་མི་སེར་བྱིངས་

བཅས་ལ་ལེགས་སྤེལ་ཉེས་འགོག་གི་འདུམ་ཁྲ་འདྲ་གཉིས་སུ་སྤེལ་དོན་ལྟ་བུའོ། །

དྲང་མཁན། བར་མི་དང་ཁྲིམས་བདག

དྲི་བརྩད། དྲི་ཞིབ་བརྩད་གཅོད་བྱས་པ་སྟེ་དྲི་བ་བཏང་ནས་གནད་དོན་གང་ཡིན་

བརྩད་ཞིབ་བྱས་པ། དཔེར་ན། དེ་རིང་ཞུ་སྦྱོར་བར་དྲི་བརྩད་གནང་སོང་ལྟ་

བུའོ། །

བདའ་འདེད། ཁྲིམས་ལུགས་ཀྱི་ཐོག་ནས་རྩད་གཅོད་དང་འཇུག་འདེད། དཔེར་ན། 

བྱེད་གཏེ་སུ་ཡིན་རྒྱུ་མ་ཕུ་འདེད་ཀྱིས་བདའ་འདེད་མཐིལ་ཕྱིན་གཏོང་དགོས་

ལྟ་བུ། །

དཔང་རྒྱ། ཕན་ཚུན་ཁ་འཆམ་མཐུན་གྲུབ་ཀྱི་ཆོད་དན་གན་ཡིག དཔེར་ན། ཟློས་

བོད་ཀྱི་སྔར་སྲོལ་ཁྲིམས་ཡིག་ཞིབ་འཇུག

རྩོད་ནང་འདུམ་བྱུང་བཞིན་སླད་ཕྱིན་འགལ་རྩོད་མི་བྱུང་ཆེད་ཕན་ཚུན་དཔང་

རྒྱ་བཞག་པ་གཤམ་གསལ་ལྟ་བུའོ། །

དཔང་བརྒྱད། སྔར་གྱོད་ཡ་ཕན་ཚུན་གཉིས་ཀྱི་བདེན་དཔང་བཞི་བཞི་སྟེ་བརྒྱད། 

དཔེར་ན། གཡུ་འབྲུག་སྒྲོག་པའི་ཞལ་ལྕེ་བཅོ་ལྔ་ལས་ཁ་མཆུའི་རིགས་ཀྱི་གཅོད་

རྒྱ་བྱེད་པ་ལ་གཟུ་བཞི་དཔང་བརྒྱད་དྲང་དང་དགུ་ཟེར་བ་ཞིག་འདུག་པ་བསམ་

བློ་བཏང་དུས། ཞེས་བྱུང་ངོ་། །

དཔྱད་འཆར། ཐག་གཅོད་ཀྱི་དགོངས་དཔྱད་སླད་ཕུལ་བའི་བསམ་འཆར། དཔེར་

ན། བླ་བྲང་ནས་གཏན་ཚིགས་སྔར་ལམ་ལ་མི་གནས་པའི་གསར་སྤྲོས་འཕར་

མའི་བརྡབ་གསིག་ཅི་རིགས་དང་། ཛ་བླ་ནས་ཚུལ་མིན་བྱུང་ལུགས་སོགས་སྡེ་

དྲུག་དགོན་ཁག་ནས་ས་ཕག་ལོ་ཞུ་ཐོ་ཕུལ་དོན་སྐུ་བཅར་མཁན་དྲུང་བྱམས་པ་

བསྟན་འཛིན་དང་། གཙང་མདའ་སྨོན་གླིང་པ་མཉམ་སྦྲེལ་རྩ་ཞིབ་ཀྱི་ཞུ་བ་ཡིག་

རིགས་དཔྱད་འཆར་བཅས་ཕུལ་འབྱོར་ལྟ་བུའོ། །

དཔྱད་མཚམས། གྱོད་རྩོད་ཐག་བཅད་པའི་ཁྲ་མ། དཔེར་ན། ཆུ་ཕག་བཀའ་རྩ་

ལས། གཞིས་རྩེ། རྒྱལ་རྩེ། པ་རྣམ། ཤེལ་དཀར། གཏིང་སྐྱེས། རིན་རྩེ། ས་

སྐྱ། བཀྲས་བླ། ལྷ་བུ། རྒྱ་མཚོ། རྣམ་གླིང་། གླིང་དཀར། འབྲས་སྤྱིའི་ཁོངས་

སྟར་མཐོང་གཅེས་བཅས་ལ་དཔྱད་མཚམས་རྩ་ཚིག་འདྲ་མ་བཅུ་གསུམ་བཏང་

དོན་ལྟ་བུའོ། །

འབའ། འགན་སྲུང་གཏའ་དངུལ་ལམ་ཁས་བླངས་མི་འགྱུར་བའི་རྟེན། དཔེར་ན། 

གལ་སྲིད་སྙན་ཞུའི་དོན་ལས་འགལ་བའི་སླར་གླེང་ངན་ཁུངས་རྡོལ་ཏིལ་འབྲུ་

ཙམ་ཤར་རུང་གོང་གི་འབའ་ལྡབ་འཕར་སྒྲུབ་བླངས་ཞུའོ་ལྟ་བུའོ། །ཡང་ན། 

ལེའུ་གསུམ་པ། སྔར་སྲོལ་ཁྲིམས་ལུགས་ཐ་སྙད་དང་དེའི་འབྲུ་འབྲེལ།

འཁྱོག་བྲལ་མེས་པོའ་ིདྲངས་ཐིག་དང་མཚུངས་པའི་ཞལ་ལྕེའི་ཁྲ་མ་འདིས་བཅད་

རྗེས་ཕན་ཚུན་འགོ་དམངས་དྲག་ཞན་སུ་ཐད་ནས་འགལ་ཆར་འགྲོ་རིགས་ཕྲ་མོ་

ཙམ་ཡང་བྱས་སྲིད་ཚེ། ཁྲིམས་རིན་པོ་ཆེའི་འབའ་གསེར་སྲང་ལྔ་ནས་བཅུའི་

བར་འགལ་ཚབ་ལ་གཞིགས་པའི་གཙང་སྒྲུབ་ཐོག སླར་ཡང་གོང་དོན་ལ་སོར་

གནས་རྒྱུན་འཁྱོངས་སུ་དགོས་རྒྱུ་ཚང་མས་ཁེ་ཉེན་བསམ་གཞིགས་ཀྱི་བླང་

དོར་འཛོལ་མེད་ཚུལ་བཞིན་ཡོང་བ་བྱེད་ལྟ་བུའོ། ། 

འབའ་ཡིག གན་རྒྱ་སྟེ་ལག་རྟགས་དང་བཅས་པའི་མི་འགྱུར་བའི་ཡི་གེ། ཡང་ན་

ཕན་ཚུན་སྤྲོད་འཇལ་གྱི་འབའ་རྟེན་གསལ་བའི་བཀའ་ཡིག དཔེར་ན། ཁུངས་

སོ་སོ་འབའ་ཡིག་བརླག་ཐོར་མེད་པ་ཇི་སྲིད་བར་ཉར་ཚགས་ལེགས་པོ་བྱ་

དགོས་ལྟ་བུའོ། །

རྩ་(ཙ་)ར། ཁྲིམས་གཅོད། དཔེར་ན། དཔྱིད་ཀྱི་རྒྱལ་མོའ་ིགླུ་དབྱངས་ལས། བཅྭ་ཚེའི་

ནང་དང་འགལ་བ་བྱུང་ན་རྩ་(ཙ་)ར་གཏོང་བའི་ཁྲིམས་བསྒྲགས་ལྟ་བུའོ། ཡང་། 

གླངས་ཀྱི་པོ་ཏི་བསེ་རུ་ལས་ཁྲིམས་མེད་ཐོབ་རྒྱལ་བྱེད་མི་བྱུང་ན་ཙ་ར་བྱས་

པ་ལ་འགལ་བ་མེད་ལྟ་བུའོ། །

ཚ་འདྲི། ཁྲིམས་ཁང་གིས་ཉེས་ཅན་ལ་དྲག་ཤུགས་ཀྱིས་ཞུ་བ་ལེན་པ། དཔེར་ན། 

སྲིད་དོན་རྒྱལ་རབས་ལས། ཁྲིམས་སའི་འཇིགས་ཟིལ་ལ་ཇི་མི་སྙམ་པར་སྐད་

ཆ་གང་བཤད་ཟུར་ཟ་དང་ཁ་གཏད་གཅོག་རྒྱུའི་རྣམ་འགྱུར་བསྟན་པས་ཞིབ་ས་

ནས་ཁྱུང་རམ་པར་ཚ་འདྲི་རྟ་ལྕག་བཏང་བ་རེད་ལྟ་བུའོ། །

ཚ་འཇུན། ཉེས་རྡུང་བཏང་ནས་སྐད་ཆ་འདྲི་བའམ་བཅུན་པ། དཔེར་ན། རླངས་ཀྱི་

པོ་ཏི་བསེ་རུ་རྒྱས་པ་ལས། དེ་ནས་དཔལ་རིན་གྱིས་རྩེ་ལ་བསྡད་འདུག་པ་དང་། 

བོད་ཀྱི་སྔར་སྲོལ་ཁྲིམས་ཡིག་ཞིབ་འཇུག

དྲོ་བར་དུས་སུ་དཔོན་ཆེན་གྱིས་རྒྱལ་མཚན་བོས་ཀོ་ཤག་བརྒྱབ་ཚ་འཇུན་ཅི་

ཡང་བྱས་ལྟ་བུའོ། །

ཞུ་ཁྲ། ཁ་མཆུའི་སྐོར་ཡར་ཞུ་བ་ཕུལ་བ་དང་མར་ཁྲ་མ་སྩལ་བའི་བསྡུས་མིང་། དཔེར་

ན། བསྟན་བླ་གཞུང་ཆོད་སྐོར་ལ་གཞུང་དང་བསྟན་བླ་ཕན་ཚུན་ཞུ་ཁྲ་འབུལ་སྩལ་

གྱི་ངོ་འདྲ་གཤམ་གསལ་ལྟ་བུའོ། །

ཞུ་གཏུག ཁྲིམས་གཏུག དཔེར་ན། ཁྲིམས་ཁང་ལ་ཞུ་གཏུག་བྱེད་པ་ལྟ་བུའོ། །

ཞུ་བ་བླངས། དོ་བདག་གི་བརྗོད་པ་ཚིག་ཐོར་བླངས་པའམ། ཡང་ན་ཞིབ་དཔྱོད་

པས་ཟིན་བྲིས་གཙོ་བོར་བཟུང་། དེའི་ཚིག་གནད་དང་ལྷག་པར་སྙན་ཟིན་ཐོག་

བཟོ་བཅོས་རྒྱག་མི་སུ་ཡིན་སོགས་འདྲི་ཞིབ་ཞུ་བ་བླངས་ལྟ་བུའོ། །

ཞུ་སྦྱོར། ཁྲིམས་སར་ཞུ་གཏུག་བྱེད་མཁན་ནམ་ཁ་མཆུ་ཞུ་སྣེ་སྦྱོར་བ། དཔེར་ན། 

གཙང་པའི་རྒྱལ་རབས་ལས། ཟློས་པ་བྱུང་བ་ཁྲིམས་སར་གཏུག་སྦྱངས་ཀྱི་

ཞུ་སྦྱོར་མི་བྱེད་པར་རང་དྲན་ཚོད་མེད་ཀྱི་དཔུང་བཤེར་གོ་མཚོན་ཐོགས་པའི་

རིགས་ཁྲིམས་འགལ་ཚབས་ཆེ་ལྟ་བུའོ། །

ཞུ་སྦྱོར་སྔ་མ། ཁྲིམས་སར་ཁ་མཆུ་ཞུ་གཏུག་བྱེད་མཁན་སྔ་མ། དཔེར་ན། ཞུ་སྦྱོར་

སྔ་མ་བཀྲ་ཤིས་ཀྱིས་བཤད་དོན་ལྟ་བུའོ། །

ཞུ་སྦྱོར་ཕྱི་མ། ཁྲིམས་སར་ཞུ་གཏུག་ལ་གདོང་ལེན་བྱེད་མཁན་རྩོད་ལན་པ་རྗེས་

མ། དཔེར་ན། ཞུ་སྦྱོར་ཕྱི་མ་དབང་རྒྱལ་གྱིས་ཞུ་ལན་དུ་ལྟ་བུའོ། །

ཞུ་ལན། ཞུ་བ་བླངས་པའི་དྲིས་ལན་ནམ་ཁུ་རྩར་དགག་ལན་བྱས་པ། དཔེར་ན། 

ཆུ་ཕག་བཀའ་རྩ་ལས། གཞིས་རྩེ་ས་གནས་སུ་ཞིབ་དཔྱོད་མཁན་དྲུང་བསམ་

མཁར་ངག་དབང་བཤེས་གཉེན་དང་རྩིས་དཔོན་ལུང་ཤར་འབྲེལ་པོ་ལས་བྱ་དང་

ལེའུ་གསུམ་པ། སྔར་སྲོལ་ཁྲིམས་ལུགས་ཐ་སྙད་དང་དེའི་འབྲུ་འབྲེལ།

བཅས་ཆེད་རྫོང་སོང་དོན། རྩ་བ་ཞིབ་དཔྱད་བགྱིས་པའི་ཞུ་བ་ཞུ་ལན་དང་འཆར་

གཞི་གཏན་ཁྲ་ཡིག་རིགས་ཀྱི་ངོ་བཤུས་བཅས་ཕུལ་འབྱོར་བྱུང་བ་ལྟ་བུའོ། །

ཞུ་བཤེར། གྱོད་ཡ་ཕན་ཚུན་གྱི་ཞུ་ཚིག་བདེན་རྫུན་ཞིབ་བཞེར། 

ཞལ་ལྕེ། རྒྱལ་ཁྲིམས་སམ་ཁྲིམས་བཅད་པའི་མིང་། 

ཞལ་ལྕེ་བ། གཟུ་དཔང་བྱེད་མཁན་ནམ་ཁྲིམས་གཅོད་མཁན། དཔེར་ན། སྡེ་སྲིད་

སངས་རྒྱས་རྒྱ་མཚོའི་སྐུ་དུས་སུ་བྱོན་པའི་དགའ་ལྡན་ཕོ་བྲང་པའི་ཞལ་ལྕེ་བ་

བོན་གྲོང་ཚེ་བརྟན་ཡེ་ཤེས་ལྟ་བུའོ། །

ཞིབ་ས། གྱོད་དོན་གང་ཞིག་གི་སྐོར་ལ་ཞིབ་འཇུག་བྱེད་སའམ་ལྷན་རྒྱས་གནང་

ཡུལ་ལས་ཁུངས་སམ་ཁྲིམས་ས། དཔེར་ན། ཉིན་གསུམ་དོ་དམ་ཞུས་རྗེས་

ཚོགས་འཐུས་ཀྱིས་ཞིབ་སར་གདན་ཞུས་ཀྱི་འདྲི་རྩད་ནན་པོ་གནང་སོང་ལྟ་

བུའོ། །

གཟུ་པ། གྱོད་འདུམ་པ། ཁྲིམས་པའི་བཀའ་ཁྲ་བར་པའི་གཟུ་སོགས་གང་ལའང་སྔོན་

དུ་དྲང་པོ་ཞིག་གི་ཁྲ་གཟུའི་རིས་རྒྱག་པ་ལ་སྟག་སློག་ཅན་གྱིས་བཏང་བའི་གཟུ་

ར་སློག་ཅན་གྱིས་མི་བཤིག་བྱ་བ་དང་། གཟུ་སྤྲང་པོས་བཏང་ཡང་གཟུ་བདག་

རྒྱལ་པོས་གྱིས་ཟེར་བའི་དཔེ་ལྟར་རོ། །

ཟློས་གྱར། ཟློས་གྱར་ནི་རྩོད་པའི་གནས་སུ་གྱུར་བ། དཔེར་ན། སྒེར་རུ་ཐོག་པ་

དང་ངམ་རིང་མངའ་འདུ་གཉིས་ཟློས་གྱར་སྐོར་བྱུང་བའི་གནས་ཚུལ་ཞིབ་ཁྲ་

འདི་ནང་བཀོད་ཡོད་ལྟ་བུའོ། །

ཟློས་རྩོད། རྩོད་པ། ཁ་ཆུའི་ཟློས་རྩོད། ཁྲིམས་སའི་ཟློས་རྩོད། དཔེར་ན། ཟློས་རྩོད་

ཆེ་ཕྲ་གཏུག་སྦྱངས་སུ་བྱུང་བ་ཐམས་ཅད་ལ་རྫོང་སྡོད་སོ་སོས་དག་བཤེར་གྱི་

བོད་ཀྱི་སྔར་སྲོལ་ཁྲིམས་ཡིག་ཞིབ་འཇུག

དབྱེ་བ་ཆོད་ངེས་མ་བྱས་པར། ཚིག་སྔ་སླེབས་ཀྱི་མ་ངེས་པ་དང་ཕྱོགས་ལྷུང་གི་

འབའ་ཆད་འདེད་པ་སོགས་མི་བྱེད་ལྟ་བུའོ། །

ཤོ་བེ། རྫུན་ཚིག་བྱུང་རྒྱལ་དུ་སྨྲ་བ། མིང་གི་རྣམ་གྲངས་ལ་གང་དྲན་དུ་བཤད་པ་

དང་། གྱ་ཚོམ་དུ་སྨྲ་བ། བབ་ཅོལ་དུ་སྨྲ་བ། བྱུང་རྒྱལ་དུ་སྨྲ་བ། བླ་རྡོལ་དུ་སྨྲ་

བ། མ་བརྟག་པར་སྨྲ་བ། མུ་ཅོར་སྨྲ་བ། མུན་སྤྲུལ་དུ་སྨྲ་བ། གཟུ་ལུམ་དུ་སྨྲ་བ། 

རང་བཟོར་སྨྲ་བ་བཅས་སོ། །

སློང་འབེབས། ཡུལ་ལུང་ཕན་ཚུན་བར་རམ་དཔོན་འབངས་བར། ཡང་ན་ཁྱིམ་

ཚང་བར་སོགས་ལ་གྱོད་གཞི་ཐུག་སྟེ་ཁྲིམས་ས་གོང་འོག་ལ་ཁྲིམས་གཏུག་

བྱེད་པའི་སྐབས། བར་འདུམ་བྱེད་མཁན་བྱུང་ན་འདུམ་པ་དེ་དག་གིས་ཁྲིམས་

སར་གྱོད་དོན་དེ་སྐོར་བར་འདུམ་བྱས་ཆོག་པ་ཞེས་སྙན་སེང་ཞུས་པ་དེར་སློང་

འབེབས་ཞུ་བ་ཞེས་ཟེར།

ཧོར་འདྲ་ཟ་རྐང་། ཧོར་འདྲ་ཟ་རྐང་ཞེས་པ་འདི་འགའ་ཞིག་ནས་དཔྱ་ཁྲལ་བསྡུ་

སྟངས་ཤིག་ཅེས་གསུངས་ཀྱང་། འདིར་ཟ་རྐང་ཞེས་པ་སྔར་གྱི་ཉེས་ཆད་གཅོད་

སྲོལ་ཞིག་ཡིན་འདུག  དེ་ཡང་དུད་ཚང་ཞིག་ལ་དམག་མི་ལ་སོགས་པ་མིའི་

གྲངས་ཚད་ཀྱིས་ལྟོ་ཆས་ཟ་བར་གཏོང་བ་དེ་ལ་ཟ་རྐང་ཞེས་ཟེར་ཞིང་། དེར་

ཧོར་ཞེས་པ་ནི་ཕལ་ཆེར་སྔར་སོག་པོའ་ིཐ་སྙད་ལ། ཧོར་ཇིང་གིར་རྒྱལ་པོ་

ཞེས་བརྗོད་པ་ལྟ་བུ་ཡིན་པ་ཧོར་སོག་དམག་བོད་དུ་ལྷགས་སྐབས་ཀྱི་བྱེད་

སྟངས་དང་འདྲ་བ་ཞེས་པའི་དོན་མིན་ནམ་སྙམ། དོན་ལ་དབང་མེད་དུ་འཕྲོག་

བཅོམ་བྱས་པ་གོ་བ་འདྲ། 

ལེའུ་གསུམ་པ། སྔར་སྲོལ་ཁྲིམས་ལུགས་ཐ་སྙད་དང་དེའི་འབྲུ་འབྲེལ།

ས་བཅད་གཉིས་པ། ཁྲིམས་ཡིག་ཐོག་སྤྱོད་པའི་ཚིག་བསྡུས་དང་དེའི་འགྲེལ་པ།

རྐུན་རྒྱབ་རྫུན་ལངས། ཉེས་ཅན་ལ་འགེབ་སྲུང་དང་དག་འབུད་བྱེད་མཁན་ནམ། 

ཡང་ན་ཁྲིམས་སར་བར་དཔང་ཡིན་ཁུལ་གྱིས་ཉེས་ཅན་སྐྱོབ་ཐབས་བྱེད་མཁན་

སོགས་ལ་སྤྱོད་པ་ཡིན། 

ཁག་འདོགས་གཡོ་ཞུ། ངན་ཁག་གཞན་ལ་གཡོག་ནས་ཞུ་ལོག་བྱས་པ། དཔེར་ན། 

ས་གནས་གནས་ཚུལ་བྱུང་རྐྱེན་མི་བཟོད་པ་དངོས་འབྲེལ་ལས། རང་བཞིན་

ཁག་འདོགས་གཡོ་ཞུས་ཡིན་མིན་བཀའ་ཞིབ་བསྐྱངས་ཐུབ་པ་བཅས་རྣམ་

མཁྱེན་ཆོས་ཀློང་ཆེན་པོར་ཡུད་ཙམ་མངའ་བ་མཁྱཻན།

ཁ་ཁྲུན་གཙང་ཆོད། སྤྱིར་ན་ཁྲུན་ཞེས་པ་དབྱེ་བ་འབྱེད་པའམ། ཤན་འབྱེད་པ་ལྟ་

བུར་གོ་ཡང་འདིར་ཚིག་གྲོགས་ཁ་ཁྲུན་ཅེས་སྦྱར་ན་ཕན་ཚུན་ཁ་དན་ཚིག་ལ་

གནས་པའམ་ཁ་དན་ཞེས་པའི་དོན་དང་འདྲ་བོ། །དཔེར་ན། དེ་སྔ་གྱོད་དོན་

ཐག་གཅོད་བྱས་པའི་དཔྱད་ཁྲའམ། ཡང་། ཕན་ཚུན་གན་རྒྱ་འཇོག་དགོས་

པ་སོགས་ལ་དོན་རྩ་རྣམས་ཞིབ་བཀོད་ཀྱི་མཇུག་ཏུ་ཕན་ཚུན་ཁ་ཁྲུན་གཙང་

ཆོད་ཟིན་པ་འདི་ལས་མི་འགལ་ཞིང་། གལ་སྲིད་ཕན་ཚུན་སུ་ཐད་ནས་དེ་དུས་

དེ་མིན། ང་མིན་ཁོ་ཡིན། ཁ་གཅིག་ལྕེ་གཉིས། དྲན་གཏམ་གསར་སྐྱེས། དོན་

མེད་དོན་ལོག་གིས་འདི་དོན་ལས་འགལ་རིགས་མཆིས་ཚེ་འབའ་གསེར་སྲང་

འདི་ཙམ་ཞེས་གྲངས་ཚད་བཟོས་པ་གཙང་སྒྲུབ་ཐོག སླར་ཡང་དཔྱད་ཁྲའམ། 

གན་དོན་འདི་རང་ལ་སོར་གནས་རྒྱུན་འཁྱོངས་བྱ་རྒྱུའི་དོ་བདག་ཆེ་གེ་མོའ་ི

རྟགས། བར་དཔང་ངམ་ཁག་ཐེག་འགན་ལེན་ང་ཡིན་ཞུ་བ་ཆེ་གེ་མོའ་ིརྟགས་

ཞེས་འགོད་སྲོལ་འདུག་པ་ལྟ་བུའོ། །

བོད་ཀྱི་སྔར་སྲོལ་ཁྲིམས་ཡིག་ཞིབ་འཇུག

ང་མིན་ཁོ་ཡིན། རང་ཁག་གཞན་དཀྲི། དཔེར་ན། རང་འཁྲིའི་ལས་འགན་བཞག་ནས་

ང་མིན་ཁོ་ཡིན་གྱི་ཁག་འདོགས་ཤ་སྟག་བྱས་པ་ལྟ་བུའོ། །

ང་བདེན་ང་བཙན། རང་ཉིད་ལས་བདེན་ཆེ་བ་དང་ཁུངས་བཙན་པ་མེད་ཟེར་བའི་

དོན། དཔེར་ན། མདའ་ཉེ་འབེན་འགྱངས་མེད་པར་དྲང་བློའ་ིསྲང་ལ་འཇལ་བའི་

ཆོད་འདུམ་འདི་དོན་ལ། ཕན་ཚུན་གཉིས་མོས་བྱུང་ཚེ་འདི་གཤམ་ཆོད་ཡིག་

འབའ་ཅན་རེའང་ཟླ་ཚེས་ཉིན་ཐེབས་པ་དགོས་རྒྱུ་དང་། གལ་ཏེ་ང་བདེན་ང་

བཙན་གྱི་དན་ཞེ་མེད་ཚེ་རྟ་ལ་སྒལ་རྨ་མི་བཟོ་ན། སྒ་ལ་སྒལ་རྨའི་དཔེ་ལྟར་ཁྲ་

ཐུང་ཕྱིར་ལེན་གྱི་ཐོག་ནས་བླ་དཔོན་གོང་མར་སྙན་འབུལ་ཞུ་ཁྱད་ལ་གསལ་

ཆ་འཕྲལ་དུ་ཡོད་པ་མཛོད་ལྟ་བུའོ། །

སྔར་སོང་ད་འགྲོ། སྔར་འགྲུབ་པ་ལྟར་ད་ལྟའང་ཡོང་སྙམ་པའི་ཉི་མ་གང་འཁྱོལ། 

དཔེར་ན། རྒྱ་ཕྱོགས་འགོ་དམག་ནས་བོད་ཕྱོགས་ཆབ་འབངས་ཐོག་སྔ་སོང་

ད་འགྲོའ་ིབསམ་པ་ཁོ་ན་ལས་མེད་ཅེས་པ་ལྟ་བུའོ། །ཡང་ན། ཁྱོད་ཀྱིས་སྔར་

སོང་ད་འགྲོའ་ིབྱ་བ་དེ་ངས་འཁུར་མི་ཐུབ་ལྟ་བུའོ། །

སྔར་མེད་གསར་སྤྲོས། སྔོན་ལམ་དང་ལུགས་སྲོལ་ལ་མ་གྲགས་པ་ཞིག་གསར་དུ་

བཟོས་པ། སྐྱིད་གྲོང་རྫོང་སྡོད་ནས་ཕྱིས་སྔར་མེད་གསར་སྤྲོས་ཀྱིས་གྲོང་དུད་

ཁག་གི་ལོ་རེའི་མཛོ་ཕྲུག་ཕོ་མོ་སྐྱེས་འཕེལ་ཇི་བྱུང་ཐོ་ལེན་ཐོག མ་རྩར་ཡུལ་

ཐང་ལས་གོང་ཁེར་སྤུས་འབུལ་ཞུ་དགོས་རང་དབང་མེད་པ་ལྟ་བུའོ།

སྔར་འཁོན་ཞེ་བཞག འཁོན་འགྲས་ཀྱི་གཏིང་ནད་དམ་དུ་འཛིན་པ། དཔེར་ན། སྔར་

འཁོན་ཞེ་བཞག་སོགས་བསྐྱར་རྩོད་འགལ་གཡོར་འགྲོ་བ་བགྱིས་ཚེ་ཁྲིམས་

ཞབས་སུ་འབའ་གསེར་སྲང་ལྔ་འགལ་སྔ་ཕྱི་རིམ་འགྲོས་ཀྱི་སྒྲུབ་ཐོག སླར་

ལེའུ་གསུམ་པ། སྔར་སྲོལ་ཁྲིམས་ལུགས་ཐ་སྙད་དང་དེའི་འབྲུ་འབྲེལ།

ཡང་ཇི་སྲིད་ཉི་ཟླའི་བགྲོད་པ་མ་ནུབ་བར་དཔྱད་དོན་འདི་ལས་འགལ་མེད་སོར་

གནས་རྒྱུན་འཁྱོངས་སུ་དགོས་ལྟ་བུའོ། །

གནས་དུས་ཚོད་རྩིས། ཡུལ་དང་དུས་བབ་ལ་བསྟུན་ནས་བྱ་ངན་བྱེད་པ། ཡང་ན། 

བྱ་བ་གང་ཞིག་བྱེད་སའི་གནས་དང་དུས་ལ་ཚོད་དཔགས་བྱེད་པའི་དོན། དཔེར་

ན། བཙན་བྱོལ་བའི་གནས་བབ་ལ་སོང་གནས་དུས་ཚོད་རྩིས་ཀྱི་བསམ་ངན་

བཅངས་ནས་རང་དོན་ཁོག་བཅུག་བྱ་མི་ཉན་ལྟ་བུའོ། །

འབྲུ་དོན་རལ་བོར། ཡི་གེའི་འབྲུ་དོན་ལ་སྣང་བ་མ་བཞག་པར་མཐོང་ཆུང་བྱས་པའི་

དོན། ཡང་ན། བསྙད་ཁག་འདོགས་དཀྲི་བྱས་ཏེ་སྐད་ཆ་གཡོ་རྫུན་ཤོད་པ། དཔེར་

ན། ཆོད་ཡིག་འབྲུ་དོན་རལ་བོར་རིགས་རྩ་བ་ནས་བྱས་ཆོག་པ་མིན་ལྟ་བུའོ། །

གཡས་ཁག་གཡོན་དཀྲི། སོ་སོའ་ིབྱ་ངན་གྱི་ཁག་གཞན་ལ་དཀྲི་བ། དཔེར་ན། 

གཞུང་སྲོལ་ལ་བསམ་གཞིགས་མེད་པའི་འདོད་བརྣགས་ཀྱི་ཞུ་བར་སྒེར་གསལ་

མ་བདེ་བ་མ་ཟད། བཅུ་ཟུར་བཀར་འཇུག་གིས་མཚོན་གལ་ཆེ་སྔར་ལམ་སྒྲུབ་

འབུལ་དགོས་པ་གང་ཡིན་ལ་གཡས་ཁག་གཡོན་དཀྲིས་ཀྱི་ཞུ་རེ་བྱེད་རྒྱུ་མི་

འདུག

སྤང་བླང་འཛོལ་མེད། བྱ་བྱེད་རྣམ་དབྱེ་ནོར་བ་མེད་པའི་དོན། དཔེར་ན། བྱ་སྤྱོད་

ལ་དངོས་སུ་མ་ཞུགས་གོང་ནས་རྟོག་དཔྱོད་སྤང་བླང་འཛོལ་མེད་བྱེད་དགོས་

ལྟ་བུའོ། །

ས་བཅད་གསུམ་པ། ཁྲིམས་ཡིག་ཐོག་སྤྱོད་པའི་གཏམ་དཔེ་དང་དེའི་འགྲེལ་པ།

ཁ་མ་བསྲེས་ན། ཆམ་པ་མི་འགོ། མི་དང་བྱ་བ་ངན་པའི་རིགས་ལ་འབྲེལ་ཐུག་མ་

བྱས་ན་རང་ཉིད་ལ་གྱོད་གཞི་དང་། རྩོད་རྙོག་སོགས་ཡོང་དོན་མེད་ཟེར་བ་ལྟ་



278

བོད་ཀྱི་སྔར་སྲོལ་ཁྲིམས་ཡིག་ཞིབ་འཇུག

བུ་དེ་རིགས་ལ་སྤྱོད་པའི་དཔེ།

ཁྲིམས་མེད་དཔོན་པོས་གནང་ན། ར་མདའ་སུ་ལ་སྦྲན། ཁྲིམས་ལུགས་ཚང་མ་འགོ་

ནས་བཤིག་ན། ཞུ་འབོད་དང་གཏུག་བཤེར་གང་དུ་བྱ་དགོས་ཞེས་མང་ཚོགས་

ཀྱི་མ་རངས་པའི་འབོད་སྒྲ་ལྟ་བུར་སྤྱོད་པའི་དཔེ། 

ཁྲོམ་དུས་གཅིག་ལ། སྡེ་ཐང་གཉིས། བྱ་བ་གཅིག་པ་ཞིག་ལ་གཏན་འབེབས་མི་འདྲ་

བ་གཉིས་ལག་ལེན་བསྟར་བ་ལྟ་བུར། དེ་ནི་ལུས་ངག་མི་མཐུན་པའི་བྱེད་སྟངས་

ཡ་མཚན་ཞིག་རེད་ཟེར་བ་དེ་རིགས་ལ་སྤྱོད་པའི་དཔེ། 

འཁོན་མེད་ཉི་མ་སྤྲིན་བྲལ། ཕྱོགས་གཉིས་གྱོད་ཐུག་པའི་རྗེས་ཐག་གཅོད་དམ། 

བར་འདུམ་བྱས་པར་གཉིས་མོས་བྱུང་བའི་སྐབས་སུ་སླད་ཕྱིན་སྔར་འཁོན་ཞེ་

འཛིན་བྱ་རྒྱུ་མེད་ཅེས་པར་སྤྱོད་པའི་དཔེ། 

འཁྲུག་པ་ལྷ་ཡུལ་དང་། འགྲིག་པ་མི་ཡུལ། གྱོད་ཡ་ཕན་ཚུན་འགལ་ཟླ་ཆེན་པོ་

ཆགས་སྐབས་བར་འདུམ་བྱེད་མཁན་གྱིས་བཤད་སྦྱངས་བྱས་ཏེ། མི་འགྲིག་

པ་ཡོང་མི་སྲིད་ཅེས་པ་ལྟ་བུར་སྤྱོད་པའི་དཔེ།

ཁྲིམས་གཏུག་ཕྱིང་ཧྲུལ་གནམ་འཕྱར། དགའ་ཉེ་འབྲེལ་ཡོད་ཕན་ཚུན་མི་མཐུན་

པའི་ཁ་མཆུ་བྱུང་སྐབས་བར་འདུམ་བྱེད་མཁན་བྱུང་ན་བར་འདུམ་རང་ལེགས་

པ་མ་གཏོགས། ཁྲིམས་སར་ཞུ་གཏུག་བྱས་ན་ཕན་ཚུན་གཅིག་སྐྱོན་གཅིག་

འདོན་བྱས་ཏེ་ཕྱིང་པ་རུལ་པ་གནམ་ལ་འཕྱར་ན་དྲི་ངན་བྲོ་བ་ལྟར་རང་མཚང་

བརྟོལ་བའི་དཔེ།

དཔེ་མེད་ཀྱི་མཆོད་རྟེན་ལ། ལུང་མེད་ཀྱི་རབ་གནས། བཀའ་ཁྲིམས་དང་། ཡིག་

རིགས། ཡུལ་སྲོལ་སོགས་གང་དང་ཡང་མི་མཐུན་པར་རང་སྣང་གང་དྲན་གྱིས་

ལེའུ་གསུམ་པ། སྔར་སྲོལ་ཁྲིམས་ལུགས་ཐ་སྙད་དང་དེའི་འབྲུ་འབྲེལ།

རྩོད་གཞི་ཁུངས་ལུང་མེད་པ་ཞིག་བཟོས་པ་ཟེར་བ་ལྟ་བུར་སྤྱོད་པའི་དཔེ།

ཡུལ་ཡར་ལུང་ལ་བསྡད་ན། ལྷ་ཡར་ལྷ་ཤམ་པོ་བརྟེན་དགོས། ལུང་པའམ་སྡེ་ཁག་

སོགས་གང་གི་ཁོངས་སུ་བསྡད་ན། དེའི་ཡུལ་ཁྲིམས་དང་འགོ་ཁྲིར་འདོད་

མིན་ཅི་ལྟར་ཡང་བཀོད་པར་ཉན་ནས་ཁྲིམས་འཁུར་བྱ་དགོས་ཟེར་བའི་དཔེ།

རི་ཟོར་ག་འཛོལ། མི་སོ་སོའ་ིནུས་པ་དང་བྱ་བ་ག་ཕྱི་ལོག་པའི་དཔེ། དཔེར་ན། 

གཞུང་སྒེར་སྤྲོད་འཇལ་ལོ་མང་བསྡེབས་འཛོབ་སྤྲོད་བྱ་སྤྲོད་བྱེད་རི་ཟོར་ག་

འཛོལ་འ་འུབ་མི་འདུས་པ་སོགས། དཀའ་ངལ་ཅི་ཆེ་ཡོད་པ་འདི་དག་རང་

བཞིན་བདག་མེད་བྱུང་རྒྱལ་དུ་བཞག་པས་མ་འཐུས་གཤིས། ལམ་ངན་སྒྲིག་

འཛིན་གྱི་འཕར་བརྡབས་འགྲོ་གཞི་ཅི་མཆིས་འགོག་ཐབས་བྱེད་འོས་འཕྲལ་

འཕྲལ་དོན་འཁེལ་ཐུབ་པ་དགོས་རྒྱུ་ཞེས་སྤྱི་ཕེབས་བཞིན་ལྟ་བུའོ། །

རྒྱལ་པོ་བྱིས་པ་དང་། རྒྱལ་ཁྲིམས་རྩེད་མོ། མི་ལ་ལས་ཁྲིམས་འགལ་ལུགས་

དཀྲུག་ཚོད་མེད་བྱེད་ནའང་། བཏང་འཛིན་བྱེད་མཁན་མེད་པར་བརྟེན་ཧམ་པ་

དཔའ་ཐལ་གྱིས། ངན་སྤྱོད་ཇེ་ཆེར་སྤེལ་བའི་རྒྱུ་རྐྱེན་འདྲེན་པ་ལྟ་བུར་སྤྱོད་པ་

ཡིན། རྒྱལ་པོ་བྱིས་པར་སོང་ཡང་། །རྒྱལ་ཁྲིམས་རྩེད་མོ་མིན། ཞེས་པའི་དཔེ་

ཡང་སྤྱོད་ལམ་ཡོད། 



མཇུག་བྱང་།

བོད་ཀྱི་སྔར་སྲོལ་ཁྲིམས་ཡིག་ཞིབ་འཇུག་ཅེས་པ་དེའི་ནང་། བོད་ཀྱི་རྒྱལ་

ཐོག་རིམ་བྱུང་གི་ཁྲིམས་ཡིག་ལོ་རྒྱུས་གཞིར་བཟུང་ནས་སྔ་རབས་བོད་ཀྱི་ཁ་མཆུ་

སོགས་གྱོད་དོན་གཏུག་བཤེར་སྐབས་ཁྲིམས་སའི་འགྲོ་སྟངས་དང་། བོད་ཀྱི་རྒྱལ་

ཐོག་རིམ་བྱུང་སོ་སོའ་ིཆབ་སྲིད་དང་དཔལ་འབྱོར་རྨང་གཞིར་བྱས་ཏེ། ཁྲིམས་ཡིག་

ཞལ་ལྕེ་རིམ་པར་བྱུང་བའི་བརྒྱུད་རིམ་དང་། ནང་དོན། ཁྱད་ཆོས། ཞལ་ལྕེ་སྔ་ཕྱི་

ནང་ཕན་ཚུན་གྱི་འབྲེལ་བ། ལྷག་པར་བོད་ཀྱི་ཁྲིམས་ལུགས་ཐ་སྙད་དང་། ཁྲིམས་

ཡིག་ཐོག་སྤྱོད་པའི་བསྡུས་ཡིག་དང་། གཏམ་དཔེ་འགའ་དཔེ་སྟོན་སླད་ཟུར་འདོན་

གྱིས་འབྲུ་འགྲེལ་དང་དཔེ་བརྗོད་བཀོད་ཡོད། 

ལས་གཞི་དེ་སྒྲུབ་པའི་བརྒྱུད་རིམ་ཁྲོད་དཔལ་ལྡན་ཆེས་མཐོའ་ིཁྲིམས་ཞིབ་

ཁང་ནས་ཐུགས་ཁུར་ཆེ་བཞེས་ཀྱིས་ནང་མའི་དགོངས་ཚུལ་ལྷུག་སྩོལ་དང་སྦྲགས་

ཞུ་དག་གནང་བ། བོད་ཀྱི་དཔེ་མཛོད་ཁང་གི་ངག་རྒྱུན་ཚན་པའི་འགན་འཛིན་ཟུར་

པ་མཁྱེན་ཡངས་དབང་འདུས་ཚེ་རིང་ལགས་ཀྱིས་དཔྱད་གཞིའི་ཡིག་ཆ་མཁོ་འདོན་

གནང་བ། ས་རཱ་བོད་ཀྱི་དཔེ་སྐྲུན་ཁང་གི་འགན་འཛིན་ཡེ་ཤེས་ཕུན་ཚོགས་ལགས་

ཀྱིས་དེབ་གཟུགས་བཟོ་བཀོད། བོད་ཀྱི་དཔེ་མཛོད་ཁང་གི་རྒྱབ་ཤ་བཟོ་བཀོད་པ་

བསོད་ནམས་ཟླ་བ་ལགས་ཀྱིས་རྒྱབ་ཤ་བཟོ་བཀོད་གནང་བ། དེ་བཞིན་ཕྱོགས་

དང་ཟུར་གང་ས་ནས་ཕྱག་རོགས་གནང་མཁན་ཚང་མར་སྙིང་དབུས་ནས་ཐུགས་

རྗེ་ཆེ་ཞུ། །


